
МОТТ БАЦАХЬ, КЪАМ А ДАЦ
Литература заманан эс ду, я дахаран сацийна 1индаг1, куьзган чохь 

сибат санна, хенаца сецна дахар. И дахар самадаккха - суьрташца сецна 
дахар - дешархо оыпу, мотт хууш волу дешархо - йозанан мотт.

Исбаьхьаллин литература йовзарца б1е шо хьалха хилла дахар самадала 
долало, х1етахьлера адамаш, церан 1ер-дахар, баланаш, синкъерам, турпал- 
хой гуш. Дешархо пара шайца дГавуьгу, куьг лаьцна дуьгу бер санна, шайна 
Наьхьа а х1оттавой. Дешархочунна ца гуш мохк ца буьсу, йовзаза гТаланаш а, 
адамаш а, юха духарш а церан, Дон-Кихот вевза цунна, Д’Артаньян а, Спартак 
а. Дара цуьнан ойла стамйо, цунна уып санна хила лаьа, иштта майра, доь- 
налле, харцонца къийса, нийсонан накъост хила. Кхечу къоман турпалхоша 
шсн мохк беза 1амаво, шен къам лара, даймахкана орцахвала. Иза, вог!у-у-уш, 
юхавоьрзу т1аккха шен махка - Нохчийчу, шен хиллачуьнга, хиндолчуьнга.

Шайх Мансур го цунна, Таймин во! Бийболт, Харачойн Зеламха, Дадин 
Айбика а. Цунна хаьа, ша цхьана мехкан векал вуйла, шен къам а, мохк а 
дуйла, мотт датах лаьттийла а, дсшан ницкъ боккха буй а. Вайн халкъан 
иллешна, туьйранашна, эшаршна, назманашна шен ойла т!ехьаьвзича, 
цул йоккха дешан хазна кхин йоцийла хуур ду дешархочунна, вайн барта 
кхолларалла 1аламат боккха, маттаца нийса аьлла бахам буй а кху къоман. 
Цу иллийн турпалхоша - баккъал а вайн дахарехь иштта хилла болчу цу 
оьздачу, майрачу турпалхоша - дуьнен чохь адамна шен син мехе кхочуш 
цхьа а х1ума доцийла хоуьйтур ду, дешархо, хьуна. Вайн иллешкахь йолчу 
меттан исбаьхьаллина, дешархо, хьо т1аьхьакхиъна а вер вац, де дийне 
мел дели цу ирсах цецвуьйлуш, воккхавеш, и иллеш юха-юха а доыпуш:

Ва сарахь суьйренца, бузучу малхаца, 
Расхачу шен дина ц!ен жулар ва тесна, 
Ша хьалха ва уьдуш, дин т!аьхьа ловзабеш, 
Хит1а ваха велира, тов, и Зайтан Шихмирза. 
И воьдуш хиира, бах, ворх! вешин йишина. 
Туька йиллал ва дари шен дег1е дуьйхина, 
Герзаш кхалал ва дети шен нскхе дерзийна, 
Пошмакхийн цу кийрахь ц1ен к1архаш ц1ийзабеш, 
Чилхьесан бухкарца, цу ц1естан к1удалца. 
Цу х1ордан ва махо ездари ловзадеш, 
Эсаран ва махо кисин т1ам ловзабеш, 
Хит1а яха ма елира ворх! вешин ва йиша.

Иштта бу-кх дешан ницкъ, дуьне дашца кхоьллина а ду. «Хила!» - 
аьлла, Дала аьллачу цхьана дашца. Поэто Кибиев Мусбека яздо:

Дош доцург дош дац,
Дашал доккха х1ума дац, 
Дашо, тухий, стаг во дашо, 
Тухий, иза дакъазвоккху.

Хасбулатов Ямлихана иштта яздо:
Сайн некьан беза мохь
Бихкина букъ т1е, 
Сайн метта даха ас 
Дуьту хьо, дош!

Ша мел кхоьллинчу халкъашна шен дсшнех цхьацца дош делла Дала 
х1ора халкъана шен-шена мотт. Вайна, нохчашна, нохчийн мотт белла, цу 
маттаца- Нохчийчоь - мохк а луш. Х1окху доккхачу дуьненахь, х1ара цхьаъ 
бен, Нохчийчоь а яц, кхузахь вайн Нохчийчохь бен 1амош, толлуш я 
буьйцуш нохчийн мотт а бац цхьанхьа а.

Вайн литература нохчийн яздархоша нохчийн маттахь язъеш ю, шен 
къоман маттахь йоцург къоман литература ца хуьлий а хууш. Далла бу 
хастам, вайн мотт а, мохк а, литература а йолуш. Вайна - нохчашна - х1ун 
дуьсу т1аккха, х1ун декхар я х!ун 1алашонаш?

Вайн мотт, мохк ларбар ду-кх вайн угтар а деза декхар. Мотт муха ларбо?
Мотт бийцарца ларбо-кх, цу маттахь яздарца, 1илма талларца, книгаш 

ешарца, шен берана нохчийн мотт 1аморца. Литература - иза къоман исто- 
ри ю, къоман селхане, тахане, цуьнан кханенга болу некъ, х1унда аьлча шен 
маттахь язъечу литератури чохь яздархочо цу къоман б1ешерашкахь хилла 
долу Ниллакх-оьздангалла, 1ер-дахар вайна гайтарна.

Лев Толстойс «Т1ом а, машар а» романехь шен халкъ гайтина, шен халкъо 
Францина дуьхьал бина Ном, цу заманахь шен халкъан хилла дахар. Толстойс 
и роман синкъерамна я шен, авторам, сий лакхадаккха ца язйина, цо и ро
ман, шен къоман доьналла гайта, даймохк мостаНех ларбан безийла хаийта, 
т1аьхьа т1едог1учу чкъурашна шайн дайн доьналлин масал дита, язйина.

Цу лаамца язйина ю Мамакаев Мохьмада а, Айдамиров Абузара а, Окуев 
Шимас а, кхечара а язйина йолу романаш, повесташ, поэмаш, стихаш, эзар 
шераш девлча а вайна, нохчашна, вайн д1адахнарг диц ца далийта, ваши 
муьлш хилла, хаийта, вай нохчий а хилла дисийта вайн махкахь, хктахь 
санна, хТиица а буьйцуш нохчийн мотт а болуш.

Кхушарахь, борх1алг1ачу классехь, шуна бсвзарболчу яздархошна 
юккъехь нохчийн тоьллачех болу дешан говзанчаш бу, Бадуев Саь1ид, Ма
макаев Мохьмад, Сулейманов Ахьмад а волуш шайца. Иштта Хасбулатов 
Ямлихан а ву, Арсанукаев Шайхи а, Хамидов 1абдул-Хьамид а. Ткъолг1ачу 
б1ешеран кхузткъе уьтталг!ачу шерашкахь нохчийн литературин поэзехь 

а, прозехь а керла некъ биллинчех ву Абдулаев Леча а, Ахмадов Муса а, 
Бисултанов Апти а, Яшуркаев Султан а.

Абдулаев Лечин поэзи - дуьххьара ала мегар долуш - 1аламат ч1ог1а 
маь!не а, к1орге йолуш а ю нохчийн литературехь, Антин поэзи васташца 
къаьсташ хиларе терра. Ахмадов Мусан проза нохчийн литературе керлачу 
некъашца еана, шен къаьсттанчу хот!аца. Шен прозехь болчу кхиамашца 
парах ву Яшуркаев Султан а.

«Да ца леринчу к1антах къонах ца хилла», - олуш ду. Цу кицанна 
г1сдоьг1на аьлча, вайн литературин дай - Бадуев Саь1ид, Мамакаев Мохь- 
мад - лара а вог1у уггар хьалха.

Мохьмадан поэзехь доьналла ду, доьналлин декхар, оьздангалла, г1ил- 
лакх. Мохьмадан поэзица дерриг вайн къам ду, цуьнан къа-бала, «Ц1ий 
хуьйдина лаьмнаш» поэма ешча, шуна шайна а гур ду иза.

Мамакаев Мохьмадан берх1итта шо а ца хилла и поэма цо язъечу хенахь. 
Мохьмадан «Даймехкан косташ» нохчийн къомана цо дитина.весет ду, оцу 
масех мог1анехь вайн хила деза декхарш а гойтуш. Цкъа а, дешархой, шаып 
дуьнен чохь мел деха, диц ма делаш Мохьмадан х1ара дешнаш:

Шен ненан мотт халкъо
Сий ойуш, 1алашбахь, 
Цу халкъан парг1ато 
Цхьаммо а хьошур яц! - 

махкана т1е 1азап-бала х1оьттича, цо даьккхина хилла долу орца шен къоме. 
Хьайн къам кхечу къаьмнашна хьо д1адовзийта воьлча, уггар хьалха, 

харцонна дуьхьал, къоман маршо къуьйсуш белла хилла болу турпалхой 
буьйцу ахьа царна, шозлаг1а - дуьненна гоьбевлла яздархой, Тилманчаш, 
художникаш, композиторш а буьйцуш.

Шен дТадахнарг цадевзачу къоман т1ехиндерг, б1аьрзе к1еза санна, кханенга 
боьду некъ а ца гуш хир ду. Цундела, дешархой, нохчийн маттахь Йолу шайн 
къоман литература ешалаш уггар а хьалха, цуьнгахула - цу литературехула - 
шайн къам а, шайн къоман истори а, шайн мотт а, 1адат а девзар ду шуна. Нох
чийн тоьллачу поэтийн - Мамакаев М., Мамакаев I., Сулейманов А., Бадаев 
М.-С., Окуев Ш., Гацаев С., Кибиев М., Абдулаев Л., Бисултанов А. - стихашка 
хьовса, еша уьш, вайн меттан хазалла, исбаьхьалла, вайн дегнийн синкъерам 
бу шуна цу стихашкахь, вайн дегнийн аьрхалла а, вайн собар, доьналла а.

Маттаца боцу синкъерам махкаца а хир бац, мохк матто кхуллуш а бу, 
мотт бацахь, къам а дац. Мотт дийна хилча, къам а хир ду, Нохчийчоь а 
хир ю тТаккха, нохчийн шайн искусство а, литература а кхуьур ю.

Бексултанов Муса, 
Нохчийн Республикин халкъан яздархо

5



БАДУЕВ 
Сулейманан Саь1ид-Салихь

(1903-1938)

Нохчийн литературин бухбиллархойх цхьаъ 
волу Бадуев Саь1ид-Салихь вина 1903-чу шсран август беттан 28-чу 
дийнахь Соьлжа-Палахь, шен схьавалар Хьалха-Мартант1ера долчу со- 
вдегаран Сулейманан доьзалехь..Дахар-1ерехь дешар коьрта хиларх дика 
кхеташ волчу дас Соьлжа-Паларчу реальни училище деша д1авелла к1ант.

Амма боккхачу лаамца д1адолийна дешар чекхдаккха аьтто ца хилира: 
[1914-чу шарахь, т1ера да а кхелхина, ненан карахь бисира Бадуевг1еран 
боккха доьзал. Нана ца ларайора берийн дешарна т1ера мах бала! И бахьана 
долуш 1916-чу шарахь училищера д1аваьккхира Саь1ид (иштта йоца язйора 
Бадуевс ша шен ц1е). Бакъду, реальни училищехь дешаро дика т1е1аткъам 
бира цуьнан дуьнене хьежарна а, исбаьхьаллин даше безам кхиорна а. 
Училещехь евзира цунна оьреийн классически литература.

Вуно жима волуш болабелира Бадусвн къинхьегаман некъ: хеназа да 
кхелхинчул Наьхьа, доьзалехь ша воккхахверг хиларе терра, балха а вахна, 
доьзал хене баккхарехь нанна г1о дан дийзира цуьнан.') 1922-чу шарахь 
Саь1ида Буру-г1алахь кооперативни курсаш чекхъехира. Цул Наьхьа, 
йоццачу хенахь, кооперацехь болх а бира. Литературоведо Арсанукаев 
1абдуллас ма-яздарра, «цуьнан шовкъ йолуш болх бацара иза, цуьнан дог 
ца летара оцу Нуллакхех. Бадуев Саь1идан ойла кхечанхьа гкртара: шен 
къоман культура кхиорсхьа, йоза-дешар даржорехьа, халкъ 1илманан сер- 
лонга доккхучу балха т1ехь дакъалацарехьа. 1 Пен [алашо кхочушъярхьама, 
хьехархойн курсашка деша вахара иза. Уьш чекх а яьхна, хьехархочун болх 
бира цо. Школехь берашна хьехарца цхьаьна баккхийчарна йоза-дешар а 
1амадора Саь1ид-Салихьа».

Яздархочун дуьххьарлера произведенеш зорбансхь арайийлина 1925- 
1926-чуй шерашкахь «Серло» (х!инца «Даймохк») газетан аНонаш Нехь.

Бадуев СаьГид нохчийн керлачу литературин бухбиллархо ву. «Керла 
литература» аьлла вай билгалйоккхург, Россехь 1917-чу шарахь со- 
циале-политике карчам хиллачул т1аьхьа, керлачу 1едало (цо ша-шех 
«белхалойн, ахархойн 1едал» олура) вайн къомана леррина юкъадаьк- 
кхинчу оьрсийн абатан буха т1ехь вовшахтоьхначу йозанца кхоьллина 
литература ю.

Цул хьалха а хилла нохчийн литература: 1арбийн элпашца нохчийн 
маттахь яздина а, 1арбийн матгера нохчийн матте даьхна а жайнаш хилла 
нохчийн эвлаяаша а, 1еламнаха а арахецна. Иштта дикка кхиъна хилла 
нохчийн динан поэзи а - назманаш.

Бадуев Саь1идан кхоллараллина т!е1аткъам бина оьрсийн классиче
ски литературо а, нохчийн фольклоре а. Беркате къахьегна цо нохчийн 
литературин мотт кхиош, керл-керла исбаьхьаллин г1ирсаш юкъабохуш, 
къаьстгана прозехь.

Турпалхочун дог-ойла ястаран (психологии) проза дуьххьара вайн 
литературехь юкъаяьккхира Бадуевс. Иштта керла дара яздархочо шен 
йозанехь чолхечу аламех пайдаэцар а.

Чулацаме диллича, Бадуевн говзарш, коьрта долчунна, бокамаша гатте 
хьовзийначу мискачу стагах, цуьнан синхьийзамех, сингаттамех, сирлачу 
сатийсамех ю.

Царах ду «Олдам» дийцар а. Вайн махкахь къизалла карзахъяьлла, 
нехан кхолламаш хьоьшуш хьийзачу хенахь, нехан синошкахь къинхетам, 
вовшех доглазар алсамдаккхар коьрта маь1на ду цу хенахь яздинчу оцу 
дийцаран а, кхечу дуккхачу а говзарийн.

Беха ца хилла Бадуев Саь1идан кхоллараллин некъ - иттех шо. Амма 
цуьнан ницкъ кхаьчна нохчийн поэзсхь, прозехь, драматургехь б1аьрла лар 
йита. Оцу йоццачу хенахь цо язйина пхийтга гергга пьеса, роман, дуккха 
а повесташ, дийцарш, стихаш. Цуьнан тоьллачарех Йолу произведенеш 
(«Ц1еран арц», «Бешто», «1имран», «Пу», «Олдам», «Пет1амат», дуккха 
кхиерш а) хрестоматийни хилла д1ах!итгина. Цуьнан ц1е, къасталур йо- 
цуш, йоьзна ю нохчийн драматически театрах а. Ма-дарра аьлча, 1931-чу 
шарахь кхоллаеллачу нохчийн театран когах1оттар Саь1идан пьесаш т!схь 
х!иттийначу спектаклашца хилла ду. Театрехь еххачу хенахь болх бина 
Саь1идан вашас Мовлдис а. Театран тоьллачу актерех цхьаъ хилла иза.

Къаьсттана беркате къахьегна яздархочо драматургии говзарш язъеш. 
Цо театраца цхьаьна беш хиллачу балхах яздина шен дагалецамашкахь 
яздархочо Саидов Билала (цу хенахь цу театран актер хилла иза): «Ба
дуевс шен ц!ера араваьлла йоккху хан, ерриг а бохург санна, театрехь 
йоккхура. Массо а репетицехь, спектаклехь хуьлура иза. Ша пьеса язъян 

волавелчхьана, х!ора та яздина сурт режиссерна, актерашна доыпура. И 
пьеса х1отто кечъечу хенахь, царна г1о деш, балхахь жигара дакъа а лоцу- 
ра. Царна дагадеана пайдехь дерг магадора, шена луучух уып тешабора. 
Иштта цхьаьна бинчу белхан т1аьхье, иза иштта хила ма-деззара а, боккха 
кхиам болуш а хуьлура.

К1ошташка тхо доьлхучу хенахь Саь1ид, гуттар а бохург санна, тхоьца 
цхьаьна хуьлура. ХГетахь хТинца санна машснаш яцара, автобусаш-м тху- 
на дагахь а яцара. Дукхахьолахь, тоъал ворда-х1ургон а ца хуьлура. Цхьа 
говр южучу ворданах я цхьана х1ургонах тоам бан дезаш меттиг а нислора. 
Т1аккха тхо, тхешан декорацеш, костюмаш, риквизи т цу т!с а тарйой, тхаып 
улледовлий, г1аш доьлхура. Ишттачу хьелашкахь а Саь1ида б!о ца къажбора, 
тхан г1оьнча хилла, тхуна юххе вала. Тхо д1адоьлхуш новкъахь а, тхаьш 
доьлхучу дТакхаьчча а, меттигерчу хьелашка хьожжий, цо шен пьеса, кГезиг- 
дукха хуьйций, тойора, оха цу сохьта и хийцам сцени т1ехь д1ах1оттабора.

Тхо даьхкина хаза а хеташ, тхоыа хьовса бог1ура нах. Амма, шайн 
б!аьргах доллу дитт санна, тхо новкъахеташ берш а бара.

Къаьсттана дагахь лаьгга суна Йоккхачу Атаг1ахь тхаьш «Щен г1ап» 
х1оттийна цхьа де. Иза дара 1933-чу шарахь, со виц ца всллехь, 10 июлехь, 
Нохчийн автономия итт шо кхачар даздеш. И тсрахь даздеш билгалдаккхар 
д1адаьхьира, х1унда делахь а, Йоккхачу АтагГахь. Цига гулделла дукха 
адам дара, коьртачу декъана Нохчийчуьрий, I 1алг1айчуьрий партизанаш 
хилларш а болуш. Цу пьесехь эпсаран Юсупан а, пулсметчикан Петровн 
а, жухарган а ролаш ловзош а. спектакль д!ахьош режиссеран г1оьнча а 
вара со. Пьесин кхоалгГачу суртехь яра, масала, цхьа меттиг.

Сан «да» - хьолада Тимарсолта- волчу сакъера вог1у инарла Теневич, 
шеца шен жима кТант Генри а валош. Цунна уллебевлла богГу пурстоп, 
эпсар, молла, юьртда. Шайн сакъоьруш 1аччохь цара сацадо и синкъерам 
эвлал арахьа цхьана хазачу меттехь д1абахьа а, циггахь, нехан цхьацца а, 
шишша а урд юкъадоьдуш, сан «дена» алссам мохк бала а.

Пустоьпан хьадалчаш а, юьртда а мохк бустуш бу аьлла хезна, эвла- 
йисте девллачу адамашна юккъсхь ю цхьалха йисина цхьа йоккха стаг. 
Цуьнан цхьаъ бен доцу урд а ду цу сан «дена» бала схьахадочу махка 
юкъа доьдуш. Уггар синкъерам хьерабаьллачу хенахь, шийлачу маь- 
хьарца йогГий, схьаоьккху иза инарла волчу. Коьртара тиша корталин 
т1уьйлиг когашка а кхуьйсуш, цунна хьалха бсртал южу иза, шен цхьаъ 
бен доцу урд Тимарсолтина лучу махка юкъа цадахийтар доьхуш. Цо 
дог 1овжош а, ч1ог1а а балхабо шен бала, цу цхьана уьрдах а ялахь, шен 
дан амал цахилар. Амма цо лелориг ч!ог!а к!оршаме, оьзда доцуш г1уллакх 
хета Тимарсолтин к1антана - эпсарна Юсупна. И роль ловзош со вара.

Цо и йоккха стаг, дешнашца човхайой, цхьа ирча мийра тухий, карча- 
йой, д!айохуьйтура. Сов къиза, 1аткъаме яра и меттиг. И сурт аса лоррий 
а х1оттадора. Амма оцу сайн доггах хьовзарна дуьхьал цхьана м1аьргона 
сайн дахар д1алуш хиллера аса...

Оха пьеса х1отточу хенахь «зала» чохь (раг1у к1елахь) хьовсушболчар- 
на юккъехь 1аш волу цхьа воккха стаг - партизан, и сурт бакъ тарделла, 
гиларчу вахана, тапчанах ка а тоьхна, суна, аьлча а, эпсарна, дена а олуш, 
хьалаиккхича, Казалиев Саь1ида, тГекхетта схьа а лаьцна, сацийнера: 
«Д1авала! Ахьа х1ун до? Нехан стаг воь ахьа, уьш-м, иштта сурт х1оттош, 
актераш бай», - аьлла. «И тайпа сурт а ма х1иттаде-кх суна», - аьлла, вехьа 
а вехьаш, халла охьахиънера воккха стаг.

Иштта ницкъболуш, чулацамна к1орга, боккхачу Таткъаме яра Бадуевн 
пьесаш». Яздархочо шен тидамехь латтадора школехь йоза-дешар 1аморан 
а, ненан мсттан литература хьехаран а г1уллакхаш. Цо х1иттийна къоман 
школашна лерина дешаран книгаш.

1932-чу шарахь нохчийн литературин проблемех лаьцна чулацаме 
къамел дира Бадуев Саь1ида СССР-н яздархойн Союз вовшахтохаран 
Оргкомитетан кхеташонехь.

1934-чу шарахь СССР-н яздархойн Союзан хьалхарчу съездехь дакъа 
а лсцира.

1938-чу шеран юьххьехь, шен кхолларалло зазадаккхаран муьрехь, 
бехк-гуьнахь доцуш лоцу яздархо, оццу шеран 14-чу февралехь лаьцначохь 
кхалхар а хуьлу цуьнан.

XX б1ешеран 80-г1а шераш чекхдовлуш гучуделира нохчийн кхечу 
яздархошца (Дудаев 1абдица, Нажаев Ахьмадца, Айсханов Шамсуддинца) 
цхьаьна цунна харц 1едалан къизачу кхелаца тоьпаш тоьхна хилар.

Бадуев Саь1идна йинарг харц кхел хиларна къаро а еш, и бакъвеш, сацам 
т1еоьцу 1957-чу шарахь Нохч-Палг1айн АССР-н Лакхарчу суьдан президиуме.

Шен дахаран, кхоллараллин некь дукха боца хиллехь а, нохчийн къоман 
литература, культура кхиорехь доккха дакъалаьцначех ву Бадуев Саь1ид.

’ Хаттарш а, т1едахкарш а
1. Дийца Бадуев СаьТидан дахарх, кхолламах. Маь1на даста «нохчийн керлачу 

литературин бухбиллархо» бохучун.
2. Муьлхачу жанрашкахь болх беш хилла Бадуев Саь1ид? Кхоллараллин коьрта 

кхиамаш муьлхачу жанрехь хилла цуьнан? Х1ун ю цуьнан прозин коьрта тема?
5. Дийца Бадуев Саь1ида драматургехь бинчу балхах.
6. Яздархочун нохчийн театраца хиллачу гергарлонах муха яздина Саидов 

Билала?

ОЛДАМ
I

...И дара буса, Олдамг1еран гкххьа сирлачу ц1а чохь, гкххьа 
йогуш лампа а йолуш. Олдама, шен хьешаца нара ткхь жижиг- 
галнаш диина а ваьлла, шен г1айг1а хьеше ялхийча, цу хьешо, шен 
хебаршка ихна ши куьг шен йоцийчу маьхьсеш т1е а хьаькхна, элира:

- Олдам! Аса цхьа хабар дийца хьуна?
- Дийцахьа, Исраил, - Олдама а аьлла, хьешо Олдамна хабар 

дийцира:
- Мацах цхьа воккха стаг хилла, боху, хьаннашна ха а деш, 

хьуьна юккъехь шен гкххьа цхьа ц1а а долуш, вехаш. Воккха стаг 
цхьана сарахь, гкххьа гуш са а долуш, хьуьна юккъе вала ша аьл
ла, д1аволавелча, шен цкнна дукха генавалале цунна хезнера сов 
1аламат хаза, исбаьхьчу озаца цхьа олхазар дека.

Цу олхазаран хазачу мукъамах, иза хазачу эшаршца декарна, 
ч1ог1а сакъераделла, са а ца тохаделла, цу воккхачу стага и олхазар, 
схьа а лаьцна, цунна цхьа бен а бина, кхобуш хилла, цунах шен во- 
цуш ца тору накъост а хеташ.

Цул т1аьхьа дукха зама ялале цу воккхачу стеган сов хаза декаш 
и олхазар дуйла хиънера цхьана доьзалхо ца хуьлуш, дуьненахь 
х1инца хьо санна... - аьлла, хьешо, цкъа соцунгТа а хилла, юха а 
шен къамел д1адолийра: - Дуьненахь хьо санна, цхьана а хТуманах 
са ца къералуш, цхьаьллиг цхьана х1уманах воккха ца веш волчу 
цхьана стагана.

И стаг, ван а веана, боьхху мах а белла, и олхазар эцна ц1а а 
даьхьна, цунна башха гур а бина, дийнахь а, буса а бохург санна 
декачу цу олхазаре ладег1а хиънера. Цу стагана, олхазарх самукъа а 
даьлла, шен йоллу г1айг1а йицъеллера. Цу тайппана парг1атваьлла, 
даг т1ера г1айг1а айаелла, коьртера бала бешна, и стаг цу олхазаран 
декарх ч1ог1а сапарНатваьллачу меттехь, и олхазар каракхаьчна кхо 
бутт кхаьчначу заман чохь, цхьана дийнахь учахь б1ог1амах кхозу- 
чу гура чуьрачу олхазаре и стаггий, цуьнан зудий ладоьг1уш 1аш, 
цТаьххьана, цу гурах т1ам а хьакхалуш, чехкачу декарца и санна 
долу цхьа олхазар меллаша ткхъиккхича, гура чохь ца хеддаш дека 
олхазар цу ткхъиккхинчу олхазарна т1аьхьахьаьжжинчохь диснера, 
иза цул тТаьхьа ца декаш сецнера.
ю



И олхазар ца декаш ши к1ира далале а, даьлча а, цу стага дсхха 
дехнера цуьнга, декахьара бохуш. Дехха хьистинера цо иза, массо 
а тайпана даарш хьалхадохкуш, вехха вилхинера иза цунна:

- Хьан декаро, хьан хазачу эшаро, хьан хазачу мукъамо сан 
кийрахь дукха хенахь дуьйна схьа лаьттина Йолу г1айг1а, яшийна, 
д1аяьккхинера, цхьак1еззиг бен буха ца юьтуш, и бухайисинарг а 
д1айолуш лаьттара сан, жима олхазар! Декахьа хьайн хазачу эшар- 
ца!.. Х1инца хьо ца декахь, х1инца ахьа хьайн хазачу мукъамца 
хаза шок ца тохахь, бакъ ду-кх, сан кийрахь йисначу цхьакТеззигчу 
г1айг1ано, ахьа дТаайъина г1айг1а юха т1е а оьзна, со, тохара хьалха 
санна, г1айг1анан х1орда юккъехь вуьтург хилар. Декахьа, олхазар! 
Тохалохьа! Х1ара дуьне дитар мел хала дуьйцу, иштта хала ду-кх 
г1айг1анашкахь хилар, - аьлла, и стаг холчух!оттарх, и стаг дукха 
велхарх, и олхазар, кхин ца декаш, цу стаге дистхиллера:

- Суна ца хаара, хьан сох сакъералойла, суна ца моьттура, хьуна 
сайх синкъерам баьллийла. Адамна хьалха суьлхьанал бен доцу со, 
сох синкъерам баьлла хилла-кх хьуна. Сан г1айг1анах хЬан кийрара 
г1айг1а ешна хилла-кх. Х1ан-х1а, со кхин хьуна декар дац, аса сайн 
г!айг!а хьуна кхин ялхор яц, тоьур ду маситта баттахь сан б1аьргех 
ихна къаьхьа хин т1адамаш, хьан дег1ах дулуш, ч1ог1ачу мерзачу ма- 
ларо санна, хьо вахийна кеп Йина латтийча. Со хьан самукъадаккха 
гТерташ ца даьллинера х1инццалц, аса хьуна ялхориг сайн г1айг1а 
яра, хьоьгара орца доьхуш. Хьо цунах кхета воллуш а ца хилла. 
Суна и хуур дацара, тохара суна улледеанчу олхазаро сан г1айг1анах 
хьуна синкъерам баьллийла соьга ца хаийтинехьара. Цо соьга и хаа 
а хаийтира, со хьуна кхин ца декаш саца а сецна... Ца хаьара хьуна, 
со суьйранна, сайн кхаа к1орнина ижу а яхьаш, сайн бена деанчу 
заман чохь, бухахь сайн к1орнеш а ца карийна, шийлачу маьхьарца, 
ц1еначу дагара дуткъачу озаца сайна орца доьхуш, декча, аса деттачу 
ц1ог1анах са а къераделла, со хьуна доьхкинчу хьуьнан хехочо со 
лаьцнийла? Ца хаьара хьуна, сайн к1орнеш куьйранан мара яхна- 
теша, меца 1охку-теша, чевнаш хилла 1охку-теша бохуш, де-буьйса 
ца лоруш, сайна хуучу маттаца, сайн доллучу озаца и сайн доьзал 
лаха со маьрша дита бохуш, сан делхар дарийла?

Ца хаьара хьуна, цу сайн доьзалшна цкъа со т1екхача маьрша дита- 
хьара бохуш, хТинццалц доьлхуш аса хьуна ялхийначу сан г1айг1анах

41 и.......... р.1 0.1 1.1 <н-11111ийиа? Кхин со хьуна декар дац! Кхин со
м и........ о\р ми кхин аса сами г1айг!анах хьуна синкъерамцабок-
। .п.11.1 о । хазар ца дскашссцча, цу стага и олхазар д1ахсцнера, -
и. 11.1, <) । ммна хабар дуьйцуш волу хьаша, цкъа соцунг1а а хилла, 
1ч\.। а висгхилира: - Цу тайпана, ахьа хьайн г1айг!а, соьга санна, 
। к-кхаьч-кхаьчначуьнга ялхорах, хьуна цунах цхьажимма хилла а 
I (х ьа11а заманна синтем хилахь а, хьан цу г1айг1анах нахана синкъерам 
бер бу, нахана цунах белам хир бу... Х1унда? .. .Хьуна хилла и г1айг1а 
нохчийн 1адат бахьанехь, ахьа хаа а хууш, айхьа хьайна Йина дела. 
Х1инца ахьа и г1айг1а шайга ялхийча, нах къайлаха хьох боьлур бу, 
«хьенех, стаг хила дагахь 1адатехь дог1ург а дина, юха цунна дохко 
а ваьлла, х1инца т1екхаьч-кхаьчначу стагана воьлхуш лела, Делан 
дуьхьа, мел хала ду-кх цунах стаг хила» бохуш... Цкъа дийцина ца 
1аш, уып, пхьоьханахь юх-юха иза дуьйцуш, хьох боьлур бу, - аьл- 
ла, шайга веанчу хьешо и къамел шега дичахьана, Олдам гуттар а 
г!елвеллера, иза гуттар а кТелвисина вог1ура, и шега дийцар бахьа
нехь, шен г1айг1а муьлх-муьлхачу а стаге ялхо а ца лууш, ялхийча, 
шена дикка синтем бер болуш санна а хеташ.

II
Олдам к1оргерчу ойланаш чу вахана 1аш ц1аьххьана г!овг!а 

елира кху тог1и чухула когаш1уьйра лакхара охьахьаьвдда дог1учу 
берийн. Х1ара цкъа меллаша и г1овг1а яьллачухьа д1ахьаьжира, 
т!аккха охьахьаьвдда дог1учу берех шен б!аьрг кхетча, доккха са а 
доккхуш, да вала хьан, дуьне, аьлла, серийн кертах аркъал таь!ира. 
И дедда дог!у кхо бер шена ткхдолуш леррина цаьрга хьаьжначу 
кхунна шена хилларг дагаоьхура, кхуьнан даккхийчу 1аьржачу 
б1аьргех цхьабосса боккха шиъ хин т1адам буьйжира, х1ара ша 
1аччохь бертаза вегавелира. Леррина берашна т1аьхьахьоьжуш 1ен 
х1ара велхаран къурдаш дан велира.

Олдамг1арна аьтту аг1ор генадоцуш лаьттачу жам1атан маьж- 
диган кертахь, «Аллох1у акбар! Аллох1у акбар!» аьлла, къена 
молла маьрк!аж-ламазна кхайкха волавелира, маьждиган кертал 
арахьа т!улгаш т!е а хевшина, нийсалла кхуьйсуш санна, цхьабосса 
б!аьллаш т1е туйнаш кхуьйсуш 1ан баккхий нах кхойкхучу моллина 
т1аьхьа дагахь цо ол-олург а олуш 1ара.

Дукха хан ялале молла а кхайкхина велира, баккхий нах а, вов- 
шийн хьалхе а юьтуш, маьждиг чу буьйлира. Олдам а, уккал а 
та1ийна, дТасхьа а ца хьожуш, веана, царна т1аьххье маьждиг чу 
тилира.

Ламазера а ваьлла шайн лохачу не1арехула тишачу ц1а чу ваьлла 
Олдам: «Сепият, мотт биллахь суна», - аьлла, кора т1ехь йогуш 
лаьттачу ангалин лампи улло а вахана, кора т1ера куьзганан б1аьрг 
схьа а эцна, цу чу хьежа велира.

- Х1инца а могуш воцуш-х ца хиллий хьо? - олуш, хьалагТаьггина 
тиша пазаташ тохкуш 1ен Сепият хууш яра сингаттам бахьанехь 
Олдам хеназа къанвеллийла а, дено-дено бохург санна, и г1еллуш 
лаытийла а.

Куьзгана хьоьжуш лаьттачу Олдамна шен къежъеллачу ехачу 
юьхьа т1ера беха мара болчунна т1е а ц1ийбелла гора, юкъ-юкъа 
берцан буьртигаш 1аьхкича санна йолу шен шога юьхь а Олдамна 
кхохкийна гора. Олдам тховса дуьххьара хилла вацара могуш воцуш. 
Х1ара, шен г!айг!а дата а йог1ий, цуьнан ойланаш а сш, шех леташ 
1ачу заман чохь, цхьана муьлххачу а берах шен б1аьрг ма-кхийтти, 
1адат бахьанехь ша шена Йина г1айг1а карла а йолий, хьере хуьлу- 
ра, кхо, шен айрадоьллачу даккхийчу куьйгашца шен лекха хьаж 
къовллий схьа а лоций, хийла корта теТабора. Оцу меттехь кхуьнан 
дег!ах цкъа йовхо, т1аккха шело хьаьрчара, кхуьнан лекха дег! дикка 
маллора; дег1ах ийзо долалучу пхенех могуш воцуш а хуьлий, кхо, 
вужий, де а, к!ира а доккхура.

Иштта хиллера-кх тховса а Олдам могуш воцуш. Сепията ехачу 
нара т1ехь хьалабоьттина лаьттачу меттанаш юккъера шайн цхьаъ 
бен йоцу йоккха гоь схьа а эцна, яржош нара т1е тесира, и т1етесча, 
цу гоьнах хилла делахь а, бухарчу к!айчу истангах хилла делахь а, 
гТеххьа ченан к1ур кху чохь а г1аьттира.

Мотт биллина яьллачу Сепията:
- Сискал схьа а яьлла лаьтгаш-м ю, ца кхоллу ахьа? - элира, охьа- 

вижа т1ера х1уманаш д1а а яьхна, нара т1е волуш воллучу Олдаме.
- Ца кхоллу х!инца-м, - аьлла, охьа а вижна, сийначу басмин 

юрг1а шена т1еуьйзира цо.
Х1ун г1айг1а яра-техьа Олдам хеназа къанвинарг, цунна кест- 

кеста цамгар тухург?

III
<> । мм над- 11X111. ню кхаьчна жима стаг волчу заман чохь, х1ара 

и 1..и. «к и шеи кхин доьзалхо цахиларна а, чохь кхин зударех стаг 
||.|\иларна а, кхуьиан кхузткъа шо кхаьчначу дас Элашбис кху Ол- 
ымна зуда ялийра, х1ара дегаза воллушехь, кху юьртахь г!араяьлла 

полу Забин Сепият. Шена и ялийча, шен дена дуьхьало а Йина, на
хала ца вала, Олдам, реза а хилла, 1ад1ийра.

Сепият дог ц1ена стаг хиларх а, цуьнан хазаллех а воккхавеш, 
Олдама дикка хан д1аяьхьира. Сепият юьртахь хаза ю а, дика йо! 
ю а бохуш г!ара ма-яллара карийра Олдамна а, цуьнан дена Элаш- 
бина а. Сепият дехкийн цергаш а Йина елаелча, беснеш т!е г1еххьа 
к1аьгнаш а х1уьттуш, йогуш торга юьхь а йолуш, хаза стаг ян а яра. 
Цунна шен марда Элашби а вуно дукхавезара, Элашбина, шен к!ант 
Олдам санна, Сепият а вуно дукхаезара.

Элашбис х1инццалц шен, цхьа Олдам воцург, кхин доьзалхо ца- 
хиларе терра кхоаварна, эвлаюккъе синкъерамашка марзвелла лелаш 
Олдам хиллехь а, х1инца Сепият ялийчхьана иза ч!ог!а шен ц1ен т1е 
вирзинера. Х1инццалц тайна, шарахь цкъа бохург санна бен, дечиган 
ворда яхьаш воцу Олдам х1инца, х!ора денна бохург санна, дечиге а 
воьдура, дечиг ца дохьучу дийнахь, хьуьнах воьдий, я коьчал йохьура, 
я мехах киране воьдура, шайн яккхийра 1аьржа буг!анаш а южий.

Элашбис, Олдам шайн ц!ийнан дукъ схьалоцуш д!ах!оттарх 
а, х!инцца ши шо хьалха еллачу шен зудчун метта шайн ц1ийнан 
нана хилла д1ах1оьттинчу Сепиятах а ч!ог!а воккхавеш, дикка зама 
д1аяьхьира.

.. ,К1ант вина дукха хан ялале Элашбис, уьстаг! а бийна, молла- 
нашка чу а кхайкхина, цу к1антана ц!е тиллийтира «Ваха» аьлла. Ца 
хаьа, молланаша и ц!е жайни т1ера эцар-цаэцар-м, делахь а «Ваха» 
боху ц1е Элашбиний, Сепиятний йоккхуш хазахетарал совнаха, и 
ц!е, молланаша и тиллар бахьана долуш, ч!ог!а сийлахь хеташ а 
бара, и ц1е йолу шайн к!ант дикка дукха вехар ву моьттуш а бара, 
«Ваха» бохучу цТеран маь1на «вахийта», «вехаверг» хеташ.

Цхьана дийнахь, гуьйренан заман чохь, гуттар а ма-хиллара, 
кхехкачу г!абакхах ц1а чохь Нотту 1аь санна, кху жимчу юьртахь 
къахь гХаьттинера. Х1ора ц!ийнах, тиша дарий, ц1ена дарий аьлла 
ца 1аш, юьрта юккъерчу доккхачу маьждигна уллорчу мокхачу 

хьуьжарх а т1ехь, керчаш, хьийзаш ирхъоьхуш, сийна, мокха к1ур а 
бара, маь1-маьПехь лета хезаш ж1аьлеш а дара. Накхаран тускарш 
буса геннара хьаьжча го ярмакан1 панаран серло санна, наггахь 
гуш йогучу лампанийн серлонаш а яра. Кху юьртан доккхачу хи- 
йистера пхиъ я ялх ц1ийнах’йогуш йолчу лампанашлахь цхьа лампа 
къаьстгана сирла йогура. И дара Олдамг1еран ц1а. Цу чохь товханахь 
хингалш дина а даьхна, дилина, т1е гата а хьарчийна, Сепият уып 
х1инцца ц1а кхочу волчу Олдамна хьежош 1ара, товхана хих буьззина 
боккха чуьйнан яй а оьллина. И яй оьллинера Сепията шен корта била 
а, кху чохь нара т1ехь 1уьллуш волу Ваха лийчо а.

1 Ярмакан (ярмарка — оьрс.) - ярмаркин.

Олдам ц1а кхачаре хьоьжуш йолчу Сепията, и хье а велла: «Ваха 
лийчийна яьлча тоьлу суна, и ц1а кхачале, т1аккха кхано сайн корта 
а билина, охьайижа атта хир ду суна», - аьлла, товхан чуьра чуьй
нан яй ц1аьнкъа юккъе х1оттийра, хи шелдалар а хир, кхихкина 
кхачацадалар а хир аьлла. Т1аккха нара к1елхьара дечиган текх схьа 
а оьзна, хи шеллушехь, Вахина жимма коьртах хьожур ша аьлла, 
Сепият, Ваха схьа а эцна, йогуш лампа лаьттачу кора'к1ел нара т1е 
а хиъна, Вахина коьртах хьажа юьйлира.

Оцу заман чохь дехьа чуьра Элашби, сехьа Сепият йолчухула бен 
шен аравала йиш цахиларе терра, г1умг1а а эцна, шен дагахь, Сепият 
Вахина юххехь хилахь, цунна эхь хетар ду-кх шех аьлла, Сепият 
йолчу аг1ор д1а а ца хьожуш, охьа а таь1на, чехка аравелира. Сепи
ят, иза шега схьа ца хьаьжнехь а, эхь хетта, шен карара Ваха охьа а 
вуьллуш, чехка хьала а иккхина, нара т1ера охьайоьссира. Ваха вел- 
хаозийра. Оцу заман чохь Олдам шен бугТанийн ворданан г1овг1анца 
шайн уьйт1а кхечира. Сепиятна шайн ворданан к!езигчу г1овг1анах 
а хиира ц1авеанарг Олдам вуйла. Сепията, цкъа Вахина т1ехьаьдда: 
«Ма велхахьа, Ваха... Х1ара-м сан дика бер дай, х1ара-м сан хаза бер 
дай», - аьлла, шен туьйдинчу к1архашца уьйт1а хьаьдира, к1ад а, г1ел 
а велла ц1а вог1учу Олдаман ворда д1ахеца. Олдам а, ша х1инццалц 
шена дуьхьал Сепият масазза ели чу ма-варра, х1инца а чувеара, шен 
этт1ачу белхан г1овтал т1ехула дихкина гата д1а а достуш. Чуваьлча, 
ша схьадаьстина гата нара т1е а кхуссуш, Элашби чохь волчу цТийнан 
жимчу коре а хьожуш: «Элашбина гой-техьа? - аьлла, меллаша веа- 
на, воьлхуш 1уьллучу Вахина т1е а х1оьттина: - Стенна йоьлху хьо,

тодакх?.. Стаг хир яц хьох... яц дера..- аьлла, меллаша Олдам вист- 
хилча, Вахас шен велхар алсамдаьккхира. Олдам, юха а цкъа шайн 
юккъерчу коре а хьаьжна, меллаша Ваха схьа а эцна, Сепият йолчу 
вига дагахь аравала д1аволавелла не1аре кхачале, уьйт1ара чувогТу 
Элашби кху шайн лохачу не1арехула чехка чувелира. Карахь Ваха 
а волуш Олдам гича, иза ц1аьххьана юхаиккхира. Олдаман дегТах, 
стелахаыптиг кхетча санна, ц1е елира, шен дена ша кТант а карахь 
гича. Цо, 1аьржа б1агор а хьаьвзаш, шен карара Ваха, ша кхуссу, ца 
кхуссу ца хууш, цхьана аг1ор охьакхоьссира. Ваха ц1аьнкъа юккъехь 
т1ера 1аь а оьхуш лаьгтачу чуьйнан яй чу вуьйжира. Цуьнан шийла 
мохь белира. Олдам, кхоьссина х1ума санна, араиккхира. Уьйт1ахь 
ворда д1а а хецна божал чу йохка буг1анаш лаьхкина йоьду Сепият, 
цкъа а ца хезначу тайпана шена Вахас мохь хьокху хезча, чуян дагахь 
схьахьаьдира, амма, ша санна, Вахин мохь а хезна, чухьаьдда вог1у 
Элашби а гина, Сепият юхаиккхира. Элашби ц1а чу ваьлча, шайн чохь 
хилларг х1ун ду ца хууш кийра ша биллина Сепият, меллаша шайн 
уча а еана, корехула чухьаьжира. Т1аккха Сепиятна гинарг ма гойла 
цхьана а беран нанна, цуьнан хилла дог ма хуьлда цхьана а беран 
ненан. Сепиятна шена тТаьххьара б1агор хьаьвзаш гира, чуваьллачу 
Элашбис, мае д1аяккха кечъян довхачу хи чу а 1оьтгина схьайоккху 
котам санна, чуьйнан яй чохь довхачу хин кийрахь наггахь мохь бо- 
луш 1уьллу Ваха хьалавоккхуш. Сепияте и ца ладелира, иза, к1ажин 
пхенаш хадийча санна, дег! малделла, орам хадийна дитт санна, чохь 
садоцуш, шайн учи чохь, дог а к1адделла, охьаюьйжира, гТеххьа тата 
а доккхуш. Чохь воьхна хьийза Элашби, шен карара Ваха цкъа юрг1и 
юккъе вуьллуш, т1аккха, кор доьллий, цунна х1о кхоьтуьйтуш, лелара, 
цунна дан дог!ург шена цахааре терра. Т1аьххьара а Элашбина дага- 
деара ягийнчу меженна нохчаша саба хьокхуш хилар. И шена дага- 
деача, Элашби, катоьхна шайн саба схьа а эцна, Вахин ц1ийделлачу 
дег1ах и хьекха хиира. Вахина цунах х1умма а Ноли ца елира, иза 
дарба цахиларе терра. Ваха, цу тайпана вагор бахьанехь, шолг1ачу 
дийнахь велира. Олдама. ша эхьан х1орда чу воьжча санна, дуьненан 
уггар доккха эхь шен карара даьлча санна, шен к1ант Ваха веллехь а, 
Элашбина гучу ца волуш, цхьа бутт а, хийла хан яьккхира.

Иштта, и Ваха валар бахьанехь яра-кх хТинца вай вуьйцуш волчу 
къеначу Олдамна г!айг!а, тховса могуш воцуш а хилла, хорша еача 

санна, шена късначу Сепияте т1е х1уманаш а тохийтина, к1елвоьлла 
Олдам хеназа къанвинарг, цуьнан нахах уьйр хадийнарг, цунна нахе, 
тилла вуй, жинашца тайна вуй, шайт1анашца уьйр йолуш вуй бохуш, 
ц1ерш тахкийтинарг.

»> •
* Хаттарш а, т1едахкарш а.

1. Хьуна хетарехь, х1ун маь1не 1алашо х!оттийна яздархочо ша «Олдам» 
дийцар яздеш?

2. Мила ву коьрта турпалхо Олдам?
3. Дийца Элашбин доьзалх. Муха ю доьзалера юкъаметтигаш?
4. Х1ун сингаттам бу Олдам к1оргачу г1айг1анийн 1ин чу вожийнарг?
5. Шуна хетарехь, х1ун бахьана ду Олдамна и сингаттам т1екхачаран?
6. Муха лов Олдама шена тГекхаьчна вон?
7. Х1ун ду шуна Олдаман амалехь товш дерг, товш доцург?
8. Стенна сецна Олдам шен сингаттам нахе кхид1а а ца буьйцуш?
9. Шуна хетарехь, х1ун 1алашо йолуш дуьйцу Исраила Олдамна олхазарх 

долу дийцар?
10. Х1ун маь!на ду олхазарх долчу дийцаран? Х1ун з!е ю оцу дийцарехь долчу 

олхазаран а, Олдаман а кхолламашна юккъехь? >
11. Дийцар деша а деший, шайн дешнашца схьабийца цуьнан чулацам.
12. «Суна ца хаара, хьан сох...» дешнаш т!ера «... цу стага и олхазар 

д!ахецнера» дешнаш т!е кхаччалц долу дийцаран дакъа дагахь Гамаде.

Дийцаран исбаьхьаллин башхаллех дийца вай
1. Дийцаран д1ах1огтаман (композиции) шатайпаналлех дийца.
2. Юьхьанца Олдамера г!ийла хьал а гойтий, т!аккха Исраиле олхазарх дийцар 

а дуьйцийтий, цул т!аьхьа бен ца дуьйцу авторо турпалхочун сингаттаман бахьана. 
Шуна хетарехь, хиламийн рог!алла авторо иштта нисъяр х!ун 1алашо йолуш ду?

3. «Олдам» дийцаран меттан башхаллаш билгалъяха: метафораш, эпитеташ, 
т!едалийна маь!на долу метгигаш, 1алам гойту, турпалхойн мах хадо мог!анаш.

4. Муьлхачу аламех пайда оьцу авторо шен дийцарехь?
5. Билгалбаха причастия карчамашца чолхе баьхна аламаш.
6. Билгалбаха деепричастии карчамашца чолхе баьхна аламаш.

Пиллакх-оьздангаллех дийца вай
1. «Олдам» дийцарехь адамна бохамна дуьхьал латта х!ун г!о-орца оьшуш 

хилар гойту авторо?
2. Олдама шен деца а, х!усамненаца а, Элашбис шен несаца а лелочу 

г!иллакхех дийца.
3. Шуна хетарехь, вайи заманан доьзалан г!иллакхашкахь х!ун хийцамаш 

хилла? Билгалъяха оцу хийцамийн дика а. вон а аг!онаш.



& Проект

Къинхетамах а, цо адамийн дахарехь лелочу маьХнах а доклад язъе.

Шуна, хХума довза луурш

«Хьо адам ма ду...»
(Бадуев Саь1идан говзарш ешначул т1аьхьа язйинчу эссе тТера)

Бадуев СаьХид... Суна ца гина иза. ХХеттс а, сайна и вевзаш хилча санна, 
гергара хета. Стенна? Бадуевн аьтто хилла шен чолхе а, кТорге а синхаамийн 
дахар шен произведенешкахь вайна тХаьхьа дита. Иза дан ницкъкхочурш дукха 
бац яздархошлахь. Цундела Халамат хазахета царах цхьаъ вайн исбаьхьаллин 
литературин бухбиллархо хилар.

Муха къонах хилла Бадуев СаьХид? Цунна жоп цуьнан произведенеша шаьш 
ло. Цо ша а ма яздина: «Яздархочо шен жайна шекъанца ца яздо, цо иза деган 
ц1ийца яздо, цундела цунна и хьоме а ду, нанна бер санна».

Баккъал а, Бадуевн бакъо яра «нанна бер санна» дустар дало. Цуьнан хХора 
произведени ешча хаало, цо уьш шен «цХийца язйина», «сица денйина хилар».

Бадуевн х1ора турпалхочуьнгахь вайна го авторан дог-ойла, цуьнан сурт- 
сибат. Церан массеран а (буьйцурш бакъхьара турпалхой бу) коьрта цхьа 
башхалла ю: догдикалла, къинхетаме хилар, адамалла. Бешто, Бусана, Т1елиб, 
ХХижан, Олдам - уьш массо а ву дог-ойла шорта йолуш, дикаллех буьззина. 
Бац уьш дика цхьана юкъана, массо ханна а бу. Церан берриг а ницкъ - дог
дикалла, цундела церан ян дуьхьало яц дахаран мехашна.

Х1ан-х1а, цара ца лоьху дахарехь хьал, бахам, аьтто. Амма лоьху шайн дог- 
ойланийн дуьненан цХеналла цхьаммо а бех ца еш, хХаллак ца еш йитар.

Цара лов къоьлла, хало, цара лехац, оьздангаллин бехкамаш бицбина, 
г1уллакхийн, леларийн маршо. Церан сатийсамаш, ирсе кхийдарш халкъан эхь- 
бехкан дозанашкахь ду. Бакъду, эхь-бехк царна гура ца хета, цунна хьанал хилар 
церан ц1ийх доьлла, сица деха.

Бадуевн дукхахболу турпалхой вонаца долчу тасадаларехь, дукха хьолахь, 
х1аллакьхуьлу. Масала, Бусана шен вешин карах ле, Бешто хьераволу, Кулсум ле, 
Олдам халачу цамгаро лоцу, и. д. кх. а).

Амма церан 1ожалла эшам бац, иза къийсамехь хХаллакьхилар ду. Иза тоь- 
лашха хета царна, вонаца берта а бахана бехачул.

Боданца, харцонца цкъа а барт хила йиш йолуш бац уьш. И башхалла церан 
амалшца ю.

Х1ей дика стаг, дарц долчу буса ахьа зайл ма болла хьайн цХенна! Ма къовла 
ков, аьчкан гХораш духкуш! Оцу дарцо берталветташ, лайн хХуро верриг кХайн 
а вина, шен хХусамнана лоьхуш вогХу бХаьрзе ТХелиб хХотта тарло хьан неХаре. 
Ахьа иза, чу а вигий, йовххачохь дХаХалашве ------ у.

Пхьуьйрехь хьо араваьлча, хьо сих ма ло чуваха: раг1у к1елахь шелонах 
хебна 1ийриг (хьуна дечиган мор тарбелларг) Кулсум ю хьуна, шен безам бахьа- 
нехь ден, вешин дош а дохийна, маре а яхна, юха майрачо, шегара даьлла сонта 
дош лардеш, йитина чуьра ара а яьккхина, ден ц1а яха ца х1уттуш, кху бухахь, 
тхов к1елахь, хьоза санна, д1атийна 1аш. Ахьа Нора ма яйта иза цхьаллин шелоне, 
ахьа къинт1ераваккха цунна да а, ваша а. - Хьо адам ма ду.

Баланийн пардоно б1аьрса артдина, яьлла б1аьсте а ца гуш, тобанах пе бетташ 
адам гахь, сацалахь цунна уллехь, иза Бешто ву хьуна, цхьана дийнахь цхьаъ ша 
лан а хала долу кхо вон а деана, цара хьаыпна, хьере вина. Хьо цуьнца къамеле 
валалахь, ахьа цуьнан бала байбелахь. - Хьо адам ма ду.

Малхехьа букъ а берзийна, букар а сеттина, 1асан т1е корта а биллина 1аш 
воккха стат гахь, хьо цунна уллехь сацалахь, ладог1алахь цо бохучуьнга - иза 
Олдам ву хьуна. Хьан бакъо ма яц, хьайн бенцахетарца стагах гуьйриг ян. - Хьо 
адам ма ду, хьо хьажа хьайн дегап йовхонехь оцу гуьйриге керла маргТал хецийта.

Хьо адам ма ду, хьо адам ма ду, адам...
И дехар-мохь хТора аг1он т!ехь а хеза, Бадуев Саь1ида яздина жайна доьшуш. 

Т1аккха гуттар а бека буьсу иза.
Х1ан-х1а, лерсица ца буьсу иза - даг чохь.

!

ИСБАЬХЬАЛЛИН ВАСТАХ КХЕТАМ

Исбаъхъаллин васт - иза чолхе кхетам бу. Оьрсийн вевзаш волчу ли
тературин критике Белинский В.Г. искусствох иштта яздина: «Искусство 
бакъдолчун бакъонца хьакъболу чулацам бу я исбаьхьаллин суьрташкахь 
ойла яр ду». Искусствехь бакъдерг билгалдаккхаран, гайтаран кепех а, 
адамийн дахаран, юкъара долу суртхТотторан кепех а исбаъхъаллин васт 
олу.

Яздархочо исбаьхьаллин васт кхуллу дахаран бакъдолчун а, хазаллин 
суртх1отторан а, кхоллараллин дагалецамийн а буха тТехь. Исбаьхьаллин 
васт яздархочун синхаамийн а, ойланийн а, сатийсамийн а Нирс бу. Исбаь
хьаллин вастан мехалла йозу цунах кхетарх, х1ума довзийтарх, хазаллин 
марзо хиларх, кхетамца кхиоран маь!нехь хиларх. Уын исбаьхьаллин 
вастан дакъош ду. Царах х1ораммо а исбаьхьаллин вастан муьлхха а цхьа 
аг1о гойту, ткъа цу дерриг дакъоша цхьаьна исбаьхьаллин вастан коьрта 
билгалонаш а, башхаллаш а билгалйоху. Царах цхьа дакъа бен ца лоруш 
гурпалхочун исбаьхьаллин васт къастош хилча, вай Налатдевр дара, къас- 
тош долу васт дуьззина хир дацара.

Исбаъхъаллин васт — иза дахар талларан кеп ю. Иза яздархочунний, 
хТуманний юккьехь Йолу шатайпана юкъаметтиг ю.

Исбаьхьаллин вастан уггар коьртачу башхаллех цхьаъ ю долуш дерг 
хила декхар долчуьнца дустар. Кхечу дешнашца аьлча. ойланний, кхетам- 
ний лехамашца маь1на дустар. Вайна хаа деза, исбаьхьаллин васт дахарсхь 
а, юкъараллехь а юкъара маь1на долуш хилар. Цундела лнтературин про- 
изведенийн васташ вайна бевзаш болчу турпалхойн амалш, г1иллакхаш, 
башхаллаш гойтуш долу цхьацца ша-ша долчу адамийн васташ делахь а, 
адамийн дахарсхь хилла а, долуш а, хила декхар долуш а долу г!иллакх- 
амалш ю, шайгара адамаша некъ лаца а, царах 1ама а вайна хьехар деш 
иолу. Т1аккха церан юкъара маь!на муха хир дац, ца хилча ца торуш долу 
и маь1на дахаро схьалуш хилча!

Кхетамца кхиоран а, исбаьхьаллин а юкъара маь1на долуш исбаьхьал
лин васташ кхоьллина нохчийн яздархоша: Бадуев С. «1имран», «Олдам», 
«Бекхам» дийцаршкахь 1имранан, моллин, Олдаман, Илесан, Аьлбикин 
васташ а; Мамакаев М. «Зеламха» романехь Зеламхин васт а; Мамакаев I. 
«Винчу юьрта» повестехь Айдамаран. Ларкин васташ а; Хамидов I. «Бож- 
1ела» пьесехь Бож-1елин, Сутарбин, Маймин васташ а. И васташ дсрриш 
а цхьацца ша-ша долчу адамийн васташ делахь а, шеко йоцуш, адамийн 
дахаран юкъара маь1на долуш ду.

* Хатгарш а, т1едахкарш а
1. Муха кхета шу исбаьхьаллин васт бохучух?
2. Исбаьхьаллин васт кхолларан башхаллаш муьлханаш ю?
3. Шаьш ешначу произведенийн муьлхачу турпалхойн васташ дагахь дисна 

шуна? Жима сочинени язъе «Суна дукхавезачу турпалхочун васт» темина.

МАМАКАЕВ 
1амин Мохьмад

(1910-1973)

Шен ненан мотт халкъо, 
Сий ойуш, /алашбахь, 
Цу халкъан парг!ато 
Цхъаммо а хьошур яц!

Дахарехь хила тарлучу массо халонех, 1азапех чекхваьлла, берахь дуьй- 
на дех-ненах къаьстина, жималлехь ша кхиийнчу, ша тешначу 1едало теш- 
набехкаца лаца а лаьцна, набахтешкахь, лагершкахь г1ело лайначу стага 
вайна дитина весет ду и лакхара дешнаш. Цул деза декхар дуьнен чохь вай 
йоккхучу ханна вайн хила йиш йоций хоуьйтуш. Нохчийн йозанан мотт, 
литературин мотт кхиош, нохчийн къоман меттан бакъонаш ларъеш, д1адаха 
дезаш хилар ч!аг1дора Мамакаев Мохьмада. Шен цхьана статьяхь иштта 
яздо цо: «...Вайн хенахь а наггахь карабо и шен ненан мотт цахаарх до- 
залла деш болу нах. Ишттанаш, цхьана а х1уманна пайдехь цахиларал сов, 
массарна а кхераме бу. Х1унда? Шечун сий дан цалуучо нехачун сий данне 
а дийр дац. Ишттанаш, цхьа хала де т1ех1оьттинчохь, цхьанне а тешаме 
бац. Цара шайн дай а бухкур бу. Цундела цхьанне а ца беза шайн къам а, 
цу къоман диканиг а сийсаздаккха г!ертарш». И мог1анаш шовзткъе итт шо 
хьалха яздина ду, амма уып, тахана яздича санна, мехала ду церан маь1на.

Нохчийн литературехь хьалхарчу чкъурах болчу яздархойн дахаран а, 
кхоллараллин а некъ 1аламат ч1ог1а хала а, чолхе а хилла. Сталинан та1зар 
лаьттинчу хенахь - 1930-1940-чу шерашкахь - лаьцна, х!аллакбина къоман 
тоьлла яздархой: Бадуев Саь1ид, Лйсханов Шамсудди, Лктемиров Мусита, 
Дудаев 1абди, Нажаев Ахьмад.

Чубоьхкина, ГУЛАГ-ан лагершкахь яккхий хенаш яьхна Арсанов 
Саь1ид-Бейс, Ошасв Халида, Мамакаев Мохьмада, Мамакаев 1аьрбис, кхеча- 
ра а. Оцу инзаре халачу хьелашкахь адамаллица ца дог!у 1азап шаып токхуш, 
доьналлех, къонахаллех ца боьхначу яздархойх вара Мамакаев Мохьмад.

'•I11 . ......г. и 1.1 > .1||.п1 нем. ха 1.1 а. и|ке а хилла. Революции а. граждански
1 к । ЦП |1.н>11|1 п|11'1\ । 11;н.х1.а да пана а кхелхинависначу жимчу к1антана 
нм 'и. ИШ1.1 1.Ш.1 1ацара. Лсламбековски боберийн ц!а чохь кхиъна иза 
пк и м..1 1\м Иона дезначу цхьаллица.

I *).’(> чу шарахь дуьйна болх бан, язъян а волавелла. Литературоведо 
Минкаилон Эльбруса яздо: «Революции коьртачу 1алашонех цхьаъ яра 
• керна стат» кхиор. Уггар атта дара керлачу 1едална Мохьмад санначарах 
иза кхиор - боберех, уып даим а шайн векалшна хьалха хиларна, цхьана 
низамехь долчу вижар-г1аттарна т1ера х1ора дош цаьрга шен ц1арх цара 
д1аолуш долу дела. Шен «Комиссар» стихотворенехь, «Ненаца дина къа- 
мел», «Со вина де» поэмашкахь поэто дуьйцу шен кхолламах, ша оцу 
шерашкахь лелийначух, лайначух».

Мамакаев Мохьмадан некъ хьалха цкъа шера а, лакхенга боьдуш а хилла. 
1927-1930-чуй шерашкахь цо чекхйоккху Москвара Малхбале къинхьегам- 
хойн коммунистически университет. Иза Тедалан бусалба къаьмнаш дехачу 
России йистошкарчу регионашна куьйгалхой кечбеш йолу пхьалг!а яра. Шен 
ткъа шо кхаьчначу хенахь дуьйна схьа Нохчийчохь куьйгаллин даржашкахь 
болх бо Мохьмада: ВКП(б)-н Хьалха-Мартан окружкоман Секретарь, «Гроз
ненский рабочий» газетан редакгоран заместитель, ме п ан, литературин, исто
рии нохчийн 1илманан-талламан институтан директор, областан прокурор.

1934—1935-чуй шерашкахь шен хаарш лакхадоху ВКП(б)-н ЦК-хь йолчу 
партбелхахойн лакхарчу школехь. Цул Наьхьа белхаш бо «Грозхимстрой» 
цхьаьнакхетараллин хьаькаман заместитель, ВКП(б)-н Нохч-Г1алг1айн 
обкоман дешаран, 1илманан декъан доладархо, «Ленинан некъ» газетан 
редактор волуш.

1937-1938-чуй шерашкахь сталински та!зар даран машенан 1аьржа 
ун даьржира Нохч-Палг1айчохь а: йинарг кхел йоцуш, бехк-гуьнахь до- 
цуш х!аллакбира къоман тоьлла нах (яздархой, 1илманчаш, 1еламнах). 
«Культан заманан» хало лан дийзира Мохьмадан а. Цкъа хьалха, 1940-чу 
шеран мартехь, суьдо х!ара бакъвеш, кхел а кхайкхийна, набахтера ара- 
ваьккхинехь а, оццу шеран сентябрехь юха а лецира. Пхийтта шарахь сов, 
1956-чу шеран 31 январехь, суьдан кхел харцхиларна мук!арло а деш, 
мукъаваккхалц, д!атекхийра тутмакхан хала дукъ. Бакъду, оцу халонех 
«стогаллех ца вухуш» (ша вайга кост ма-дарра) чекхвала хьуьнар тоьира 
Мамакаев Мохьмадан. Республика юхаметта а х!оттийна, ц!авирзинчул 
Наьхьа яздархойн Союзехь болх бо цо.

1962-чу шарахь дуьйна 1973-чу шарахь ша кхалххалц «Орга» альма- 
нахан редактор лаьтта иза.

Мамакаев Мохьмад литературехь хьалхара г!улчаш яха волавелира 

1926-чу шарахь. Цуьнан дуьххьарлера стихаш зорбане евлира «Серло» 
газетехь.

1928-чу шарахь, цо язйо нохчийн исбаьхьаллин литературехь дуьххьар
лера поэма - «Ц1ий хуьйдина лаьмнаш». БерхТитта шо бен доцчу поэтан 
боккха кхиам бара иза. Цо б!аЬрла гайтира Мамакаев нохчийн поэзехь ла- 
рамза некъахо цахилар, цул тГаьхьа долчу цуьнан дахаро иза ч1аг1 а дира».

1930-1934-чуй шерашкахь стихийн маситта гулар арахеца кхиира 
поэт, х!етахь язйина ю нохчийн литературехь дикачех лоруш Йолу «Нена- 
ца къамел» поэма а. Яздархочун кхоллараллин дахарехь къаьсттана токхе 
даьхкира 1950-чу шерийн т!аьххьара а, 1960-г1а а шераш. ХТетахьлерачу 
1едало я дахаро башха дог хьаьстина-м дацара иза, «...д!а ца луш, кхалхарна 
кхоьруш, Даймехкан декхарха» вала лаарна дара. Оцу шерашкахь цхьаъ 
цхьанне тГаьххье араюьйлу поэтан стихийн, поэмийн гуларш: «Сан некъан 
кехат» (1958), «Орган т1ехь сатесна» (1958), «Ненаца дина къамел» (1959), 
«1аьсат1ехь наж» (1961), «Хаьржинарш» (1962), «Со юхавог!ур ву» (1963), 
«Т1улгаша а дуьйцу» (1966).

Йоккха лар йитина Мамакаев Мохьмада нохчийн прозехь а. Дийцарийн, 
очеркийн хьалхара книга «Ша метгахбаьлла» араелира 1958-чу шарахь. 
«Даймехкан некъаш» шолг!аниг - 1960-чу шарахь. 1962-чу шарахь зорбане 
елира граждански т!еман турпалхочунна Шерипов Асламбекана лерина 
роман. Ешархоша а, литературин критике а дика тТеийцира 1968-чу шарахь 
араяьлла «Зеламха» роман а.

Шуьйра хилла яздархочун пох!маллин дозанаш: тахана а шайн мехал- 
ла янза ю цуьнан литературно-критически статьяш а, нохчийн тайпанаш 
талларна лерина 1илманан болх а.

Дуккха а кхечу къаьмнийн меттанашка а гочйина Мамакаев Мохьмадан 
произведенеш. Цо ша а дукха болх бора кхечу къаьмнийн яздархойн произ- 
веденеш нохчийн ешархошна шайн ненан маттахь йовзийтарехь.

Яздархочун кхолларалин дахаран кхин цхьа аг!о а билгалъяккха еза. 
Цо шен декхар лорура къоначу литераторшна корматалла кхиарехь г!о 
дар. 1960-чу шерашкахь литератури юкъа баьхкинчу дукхахболчу поэта- 
ша, яздархоша шайн хьехархо лорура Мохьмад. «Оргин» аг!онаш т1ехь а, 
юкъарчу гуларшкахь а дуьххьара зорбане волучу хийланнан, довха дош 
олуш, литературе некъ декъалбира цо. Царах бара: Сатуев Хьусайн, Дикаев 
Мохьмад, Окуев Шима, Рашидов Шаид, Кусаев 1адиз...

Йоккха лар йитина Мамакаев Мохьмада нохчийн къоман литературехь. 
«Даймехкан косташ» цхьа байт а, шен къонахчун вахаран масал а бен цо 
ца дитнехь а, и тоьур дара оцу башхачу поэтан а, бакъ нохчичун а ц!е даим 
нохчийн къоман эсехь йиса.

Шупа, х1ума довча луурш

Мамакаев Мохьмадан кхоллараллех
«Мамакаев Мохьмад, зоьртала дег! долуш, воьттина вида санна, онда вара, 

буьрсо юьхь-сибат а долуш, дуькъачу ц1оцкъамашна к1слхьарчу б1аьргийн хьа- 
жар леррина а, ойлане а хеталора. Вистхилар а, лелар а дурс-аьлла дара. Цунна 
т1ехьаьжна, эр дацара, иза маситта шарахь тутмакхан 1азап лайна ву, поп санна, 
стаг вара иза», - яздо литературоведо Арсанукаев 1абдуллас.

Ламанан вайн Таьсца боккха наж лаьтта, 
Къийсамехь да бужуш, хийла чов лайна. 
Наж 1ин чохь ч1аг1белла, орам а хецна, 
Шен чсвнаш д1айоьрзуш, моьнашца бегна.

Некхаха гар доккхуш, нажна чов хилла, 
Къийсамехь ц1ий дайна, ц!аро 1аржбина. 
Делахь а, ца къарлуш, ножо заза хецна: 
Раздавала сийна г1а б1аьстенца леста.

Наж къизчу къийсамехь чахчабеш кхиъна, 
Ирча сахьт Недоьжча, собарца бисна.
Наж лаьтта бердаца ч1аг1белла, буьрса, 
Даймехкан некха т1ехь шурех а буьзна.

И вай лакхахь ялийна стихотворени Мамакаев Мохьмадан дахаран некъан 
метафора ю. Иштта къийсамех, халонех, 1азапех чекхвийлина, ца вужуш, мелхо 
а, халонаша вахчийна, бердаца лаьтта буьрса наж санна, Даймахке болчу беза- 
мо ницкъ луш, ваьхна Мамакаев Мохьмад.

Философски, граждански лирика ю Мамакаев Мохьмадан поэзехь коьртаниг. 
Цуьнан лирически турпалхо доьналлин стаг ву, ондда дека цуьнан аз, шуьйра 
ойла йо цо замаиах, адамийн дахарх, даймахках. Даймахках хаьдда, даймахке 
сатуьйсуш, цунах хьоыуш ехха хан яьккхина волчу Мамакаев Мохьмада коьрта 
лорура даймахкаца Йолу уьйраш, шен махкана, къомана хьанал хилар, церан 
дуьхьа муьлххачу а халонех доьналлица чекхвалар.

Бексултанов Мусас шен Мамакаев Мохьамадах йолчу эссехь яздо: «Мохьмад- 
на Даймохк - иза дийна адам ду, доттаг!, цунах дагавуьйлу иза, цуьнга маршаллаш 
хоьтту, цунах воккхавево, даймахках тешабо шен деган къа-бала а».

Хьо муха буьйцур бу хабарца?
Вайн безам 1алашбал дош ма дац.
Сайн безам лелор бац ас дашца - 
Дош дижна, и безам тарло бан...

Шен «Матто кхуллу Даймохк» эссехь Бексултанов Мусас яздо: «Мамакаев 
Мохьмада шен темин йоккхаллица, ницкъаца, ша дуьйцучун йозаллица 1адаво 

дешархо. Цуьнгахь, Мохьмадехь, шен дахар а, поэзи а цхьаъ хилла долу доьнал- 
лин болар ду, са нисбеш, хаздина а доцуш, шен халкъан къонахчуьнгахь хила 
дезаш долу болар. Иза тарх бу, цхьаммо а агаза, 1аламо ма-кхоллара. Мохьмадан 
поэзи - иза а ю пхьеро агаза болу 1аламан тарх, шен кийрахь дуккха а бес-бесара 
жовх1арш а долуш. Цу кхааннах (Мохьмадах, 1аьрбех, Ахьмадах) пох1маллица 
говзалла йог1уш уггар хьалха 1аьрби а ву, царах уггар к1езиг ваьхна волу. Амма, 
х1етте а, нуьцкъала верг Мамакаев Мохьмад ву. Мохьмадехь дерриг а ду, цхьац- 
цадерг г!иллакхца хьулдина а долуш».

Мамакаев Мохьмадан ерриг стихотворенеш шен кхолламах, шен синхаамех 
ю, цундела ю тахана а шайх тешош:

Къонахчун некъ 
Къаьхьа безам бу. 
Хьанал сий даккха атта дац. 
Кхета со, хало лан хала ду.

Делахь а, стаг хила веза стаг! Оцу дешнашкахь Мамакаев Мохьмада стеган 
дахарх шена хетарг дуьйцу. Ша иштта чекхваьлла иза дахарехь, кхечаьрга изза 
лехамаш а хилла цуьнан даим а.

Бексултанов Мусас яздо Мамакаев Мохьмадах: «Суна, Мохьмад вешча, иза 
санна хила лаьа: цо во иштта, ша санна. Иза верриг шен дешнашца ву. Цо кепа- 
тоьхначу ойланашкахь ду цуьнан са, цуьнан хьажар, оьг1азло, доьналлица Йолу 
амал. Муьлхха а къонахчух ша г1алат-м ца ваьлла-те боху шеко хьаьрчича, тоьур 
дар-кх Мохьмадан дуьххьалд!а цхьа стих ешча-м. Суна цуьнан поэзи къонахийн 
кхерч хета, аьчк-пхьеран нуьйжа санна, къонахий тусуш Йолу...

Мамакаев Мохьмад тахана а ву кху махкахь иштта, ша дийна волуш ма- 
хиллара, массарна а вуйла хууш. Иштта ду и лаьмнаш а, цо хийлазза хестийна 
долу; цо бийцина берд а бу иштта, цо хьахош хилла наж а».

Мамакаев Мохьмад вайн мохк мел бу вехар ву кху махкаца цхьаьна, вайн 
мехкан лам хилла, наж а, кху мехкан лакхенех цхьа лакхе а хилла.

•>
* Хаттарш а, тТедахкарш а

1. Мамакаев Мохьмадан дахаран некъ муха хилла?
Ф} Даладе нохчийн маттах долу Мамакаев Мохьмадан дешнаш.
3. Билгалъяха Мамакаев Мохьмадан кхоллараллин коьрта теманаш. 

<47)Яздархочун произведенийн гуларийн, романийн ц!ерш яха.
5. Бексултанов Мусас муха мах хадабо яздархочун а, цуьнан кхоллараллин а?
6. Мамакаев Мохьмадан суьрте хьаьжча, цуьнан дахар шайна девзича, х!ун 

ойла кхоллало шун яздархочух? Шуна хетарехь, муха амал йолуш хилла иза?
7. Вайна х1ун весет дитина Мамакаев Мохьмада?

ЛЛЬМНИЙН ДИЙЦАР

Шу, лаьмнаш, ас дукха хестадо бохуш, 
Сайгара бехкбаккхар пхьоьханна дитна, 
Юха а вог1у со, сайн дагца лоруш, 
Сийлахьа шу лаьмнаш - дайн онда г!ирсаш.

Ас шуьга тоьхна мохь, мокхазах кхетта, 
Зевнаца бекало лекхачу лам т1ехь...
Цу зевнах къастийна со вахна лелла, 
Делахь а лелий ас и зов сайн даг т1ехь.

Со аыпнашвечара ца лайра духарш: 
Хьесаца кечдина сан 1аьржа верта, 
Доьхкарца юкъ къовлуш, ас чоа духар, 
Дин юха ас оьзча, цо тоьхна берг а.

Ас хьуна даре до - ма къийса вайша - 
Сан дино г1аттийна набарах ваьлларг, 
Со Даймохк хестабан Темина ваьлла, 
Цундела хестадо ас лекха лаьмнаш...

ДТо ножан духарца хТиттина лаьмнаш 
Сан даго безамца чуэцна шена.
Даймахках дозуш дерг, массо а аьлла, 
Лаьмнашца гулдина сан синна дезна.

Айдинчу герзаца баьхна сан Даймохк, 
Массо а вон, дикий хьоьца а лелла.
Кехаташ кегадеш ца Тийна къаной, 
Яздина тептарш а ца дитна ден дас.

Амма кху лома кТел - аьрзонан цТен тТехь - 
Вайн дайша, ден дайша, комаьрша хилла, 
Лерина тТеэцна паччахьийн векалш, 
Собарца къамел деш, кхане а зийна.

Мехала дош хадош, кхузахь вайн дайша 
Мокхазан суйнаца яьккхина ойла...
Орцанца т1евеънарг парг1атаваккха, 
Дай кийчча лаьттина герзаца гТовтта.

Стешхалла, ямартло неТалтца юьйцуш, 
Башлаьмнийн кортош, шу тоьшалла х1иттош, 
Кхел кхузахь кхайкхийна вайн дайша буьрса, 
Ямартло, к1илло а та!заре ийзош.

Даймахке безам а, яхь, сий а вайца 
Кхузахь вайн нанас ша аганахь техкий, 
Шен некхах дакха вай 1амадал хьалха, 
Стогалла хастош, цо илли а декий:

«Хьоме во1, осала ма кхиа суна.
Кхерамах ведда, хьо вайн ц1ен т1е ваг1ахь, 
Т1аьхьенна т1ехтоха эхь дуьсу хьуна, 
Эхь ца ловш, цхьа йиса реза ю нана...

Нагахь хьо накъостца ямарта хилла, 
Нускалца чуверзахь, хуур ду суна... 
Стогаллал са дезна, хьо кхиахь к1илло, 
Сан некхан шурех а д1овш хуьлда хьуна».

Турпала шун к1ентий иллешца толош, 
Шен яккха ц1е йоцу назманча ваьхна. 
Дийцаршца дуьйхина, шу лаьмнийн кортош, 
Сов дукха хестийна, и г1араваьлла.

Лам лакхехь бехачу доьзалшца шаьшлахь 
Вовшашлахь ц1с йоккхуш, назманча висна.
Иллеш а, дийцарш а, цо царна даьхнарш, 
Даг т1ера дате луш, т1аьхьенна диена.

Дайн халчу некъашца, халонех ваьлла, 
Дог дуьзна вог1у со г1айг1анца къийса.

Даймехкан сурт супа лаьмнашца кхоьлли, 
И кхоллам сан дагна даима бисна.

•>
* Хаи арш а, тТедахкарш а

1. Мамакаев Мохьмад ваьхначу шерашкахь къоман х1ума дийцар, хестор, 
цунах дозалла дар Тедална дезаш ца хилла, иза дихкина а хилла. И тидаме эцча, 
шуна хетарехь, хьалхарчу могТанашкахь хьаьнга вистхуьлуш ву поэт?

2. «Хьомечу лаьмнийн зевнех» къастийна лелла ша, боху поэто. Муха кхета 
шу цу дешнийн маь!нах?

3. Поэт аьшнашвечара цуьнан амалехь ца лайна билгалонаш ягаръе.
4. Лекха лаьмнаш ша х1унда хестадо, боху поэто?
5. Муьлха амалш, г!иллакхаш долуш хилла, боху поэто, лаьмнашкахь баьхна 

нах? Муха т!еоьцуш хилла нохчаша харцоно хьовзийна, орца оыпуш т1евеапарг?
6. Адамийн муьлха амалш, сакхташ емалдеш, нийса кхел кхайкхийна вайн 

генарчу дайша?
7. Нохчийн напас аганарчу берана уггар хьалха стенах лаьцна илли олуш 

хилла?
8. Нанас олучу аганан иллин дешнаш даладе стихотворени юкъара.
9. Д1аяхначу заманан турпалалла а, оьздангалла а муха кхаьчна вайга?
10. Шен ц!арца ца вевза назманча муха висна халкъан эсехь?
11. Г1айг1анца къийса ницкъ луш дерг х!ун ду поэтана?
12. Мамакаев Мохьмада язйина муьлха байташ 1амийна вай д!адахначу ше

рашкахь? Шуна хетарехь, маьГница «Даймехкан косташ» стихотворенина герга 
юй х!ара?

13. Къастош ешарна кечам бе.

Дагахь латтаде кицанаш
Вина мохк мазал а мерза бу.
Шен ненан сий лардечо Даймехкан сий а лардийр ду.

У Исбаьхьаллех дийца вай
1. Муьлхачу стихкхолларан барамехь язйина ю х!ара стихотворени?
2. Билгалъяккха поэто пайда оьцу рифма ялоран кеп.
3. Билгалдаха поэто пайда оьцу цхьалха а, даьржина а Недерзарш, Недеанчу 

маь!нехь далийна дешнийн цхьаьнакхетарш.
4. Лаьмнийн мохк буьйцучохь муьлха дустар даладо поэто?
5. Нохчийн къоман барта кхоллараллица х!ун з!енаш го шуна стихотворенехь?
6. Маь1на де биъмогТанан:

Айдинчу герзаца баьхна сан Даймохк, 
Массо а вон-дикий хьоьца а лелла.
Кехаташ кегадеш, ца 1ийна къаной, 
Яздина тептарш а ца дитна ден дас.

Ваин мотт кхиабо
1. Дешнийн маьТна де: пхьоьха, верта, чоа, кхел, к1илло, назманча, мокхаз, 

бехкбаккхар, тептар. Царах пайда а оьцуш, аламаш хТиттабе.
2. Билгалъяха стихотворенехь ялийна эпитеташ.

Пиллакх-оьздангаллех дийца вай
1. Муьлха синъоьздангаллин мехаллаш хьахайо поэто шен стихотворенехь?
2. Вайн генарчу дайша шайна тТевеана хьаша муха тТеоьцуш хилла боху 

поэто?
3. Нохчийн бераш кхетош-кхиорехь доккха маь!на лелош хилла нанас жим- 

чохь олучу аганан иллеша. Стихотворенехь далочу илли тТехь х1ун хьехарш до 
нанас шен к1анте?

Ж Проект
Реферат кечъе «Даймохк безар - ийманан дакъа» темина.

СТИХОТВОРЕНИИ РИТМАХ, РИФМЕХ, 
БАРАМАХ А

Поэзии къамел къаьста прозаически къамелах. Вайна царна юккъехь 
йолу башхалла атта хеза. Прозаически къамелах стихаш къаьста шатай- 
панчу екарций, мукъамций. Цул совнаха, стихотворени шен могТанашца 
екъалуш хуьлу цхьацца дакъошка.

'Шеца чулацам а болуш, рифмий, ритмий, интонаций (мукъам) чулоцуш 
долчу могТанийн тобанах строфа олу^ Строфан могТанаш тайп-тайпана 
хуьлу: биъ, ялх, барх1. Масала, Айсханов Ш. «Орга» стихотворенехь биъ 
мог!а болу строфант ю, Мамакаев I. «Даймохк» стихотворении барх! 
могТа болу строфаш ю.

Стихаш къаьста шайн ритмически хТоттамций, мукъамций. Вайна иза 
дика хеза. Цундела, стих йоыпуш, цуьнан башхалла а гуш, хаза декар а 
хезаш, ладог!а лууш хуьлу.

Вайна хууш ма-хиллара, хТора дата тТехь тохар а хуьлу. Масала: зама, 
б1аьсте, гуьйрс, барам. ХТора дош дещдекъе а декъало. Ткъа тохар цхьана 
дешдекъа т!е нислуш хуьлу. Стихан шатайпа декар а, хазалла а ритм хилар 
бахьанехь хуьлу. Хьовсур вай, муха хуьлу и ритм.

Масала: «Аренаш макхлуш ю, мажделла г!а дужуш, олхазарш къил- 
бехьа уьдуш ду маьхьарца».

Вайна ма-гарра, кхузахь цхьа а рогТалла а, дешдакъошна юккъехь раж 
а цахилар го вайна. Оцу могТанаша кхузахь цхьа а синхьсгам а, лирически 

мукъам а, дог-ойла а ца кхуллу. Ткъа вай и стихан дешнаш цхьана билг- 
галчу къастамаллица шайн рожехь х1оттийча, кхин сурт х1утту.

1. Мажделла г!а дужуш, 2. Олхазарш маьхьарца
Аренаш макхлуш ю, Къилбехьа уьдуш ду.

Цара гойту стихан цхьа хат! хилар, аьлча а, стихан ритм хилар. Стихехь 
вайна хеза тохар долуш а, доцуш а дешдакъошГУып группашка (тобанаш- 
ка) декъало шайн-шайн рог!аллехь рожца хийцалуш. Цунах стопа олу.'

Х1окху хьаьркаца // тохар долу дешдакъа а гойтуш, тохар доцург кху 
хьаьркаца /-/ а гойтуш, йоыпур вай:

I. Маж-дел-ла г1а ду-жуш, 2. Ол-ха-зарш маь-хьар-ца 
А-ре-наш макх-луш ю, Кънл-бе-хьа уь-душ ду.

Цуьнан схема иштта хир ю:
// — И—И — // —
// — //—II — II —

Стопахь дешдакъошна т1ехь тохарш хийцалучу рожах барам олу.
Нохчийн меттан дсшнашкахь тохарш, гуттар а бохург санна, дешан 

хьалхарчу декъа т1е кхета. Цундела нохчийн халкъан барта иллсш а, сти- 
хотворенеш а дукхахьолахь дактильца декаш хуьлу.

Дактиль хуьлу, нагахь санна хьалхарчу дешдекъа т1ехь тохар а долуш, 
кхаа дсшдскъан стопа хилча. // —

Б1аьстенан аренаш
Хазъелла ма йог1у, 
Зезаго сийна бай 
Къарзбина ма бог1у. (Халкъан илли)

Мог1анийн чаккхенаш цхьаьна екаш хилча, цунах рифма олу. Х1окху 
лакхахь ялийнчу стихотворении 2-чу мог1анехь йог1у, 4-чу мог1анехь 
5ог1у цхьаьна ека. Иза перекрестии рифма ю. Цара ритм а хуьлуьйту. 
Амма, ритмица, барамца цхьаьна дика чулацам а, ойла а, маь1на а хила 
деза стихотворении.

Халкъан иллешкахь, коьртачу декъана, рифма ца хуьлу. Амма ритм 
даим а хуьлу, цо хаз а до иллеш.

Иллешкахь ритм дика хилийтархьама, цхьадолу дакъалгаш даладо: 
тов, ва, ма, кхидерш.

Нохчийн халкъан дукхахдолу иллеш шина стопан, еа стопан дакги- 
лан барамехь лаьтта. Еа стопан дактилан барамехь ду «Гихт1ерчу 1ахин 
Тимаркъин илли».

Ва сарахь суьйренца булучу боданца, 
Туька йиллал ва дари шен дег1е дерзийна, 
Бере кечвал ва дети шен некхе дерзийна, 
Чилхьесан бухкарца, цу ц1естан кТудалца...

Дешдакъошка хьаьжжина, стопаш шина а, кхаа а дешдекъах лаьтташ 
хуьлу.

Шина дешдекъан стопах ерг (схема):
//-//-

Кхаа дешдекъан стопах ерг (схема):
// — //—// —

Шина дешдекъах лаьтташ йолчу стопахь тохар хьалхарчу дешдекъа 
т1е нислахь, цунах хорей олу: И —.

Хорейн барамехь язйина ю х1ара стихотворени (шина дешдекъан 
стопах).

Къора еггаш, ц!ийзаш, махо 
Аре ирча, ирча йо, 
Буьрса тулг1е етташ, дарцо 
Керташ, дитташ кегдеш го.

(Мамакаев I)

Шина дешдекъах йолчу стопан тохар шолг1ачу дешдекъа т1е кхеташ 
а хуьлу - И. Цунах ямб олу.

"■ Хаттарш а, т1едахкарш а
1. Стихотворни-къамел муха къаьста прозаически къамелах?
2. Строфа стенах олу, муха хуьлу уьш?
3. Стихан ритм, рифма бохучух муха кхета шу?
4. Стихан барам х1ун ю?
5. Шаьш 1амийнчу муьлххачу а цхьана стихотворении барам къасто хьовса.

ЯСАЕВ
Данкин Мовла

(1912-1986)

Ясаев Мовла нохчийн литературе XX б1ешеран 50-г1а шераш чекх- 
довлуш веара. Иза, дахарехь шортта зеделларг а долуш, Неман а, халкъ 
ц1ерадаккхаран а халонех чекхваьлла, г1еметтах1оьтгина стаг вара цу хенахь. 
Цунна дика девзара дахар, цуьнан марзо а, къахьо а лайнера Мовлас. «Ле- 
нинан некъ» (хГинца - «Даймохк») ц1е йолчу газетан а, «Орга» альманахан 
а аг!онаш т1ехь арадийла дуьйладелира Мовлин дийцарш. Цуьнан «Хьоме 
юрт» ц1е йолчу дуьххьарлерачу пьесано Къилбседа-Кавказехь д1аяьхьначу 
драматически произведенийн конкурсехь хьалхара меттиг яьккхира.Т1аьхьа 
цу пьесин сюжета т1ехь, изза ц1е а йолуш, шен г1араяьлла повесть язйира 
Мовлас. Литературин критико а, ешархоша а ч!ог!а дика Неийцира и по
весть. Гуш дара литературе доккха пох1ма долу яздархо веана хилар.

Ясаев Мовла вина 1912-чу шарахь Шуьйтан к1оштарчу Бена-Юьртахь 
ахархочун доьзалехь. Мовлин воккхахволу ваша 1абдурашид а, кхушиннал 
жима йиша а хилла. XX б1ешерийн 20-г1а шераш чекхдовлуш кхеран доь- 
зал лам чуьра охьабеара Орган йистехь 1уьллучу Чуьйрин-Эвла. Кхузахь 
Мовлаг1еран гергара нах бара бехаш. Цара а, юьрто а дика Неийцира х!орш.

Кхиъна вог1уш волу 1абдурашиддий, Мовлий Соьлжа-Пала рабфаке 
деша воьду. Иза чекхъяьккхинчул т1аьхьа «Щен варзап» заводехь к1еззигчу 
хенахь болх бо цушиммо. Ц1ечу эскаре Нуллакхдан кхайкхича, х!ара шиъ 
дешна хилар тидаме а оьций, Буру-г1аларчу (Владикавказ) Неман лаккхарчу 
училище деша хьажаво ши ваша. Дешар кхиамца чекх а доккхий, эскаре 
Нуллакх дан воьду къона ши лейтенант.

И хан дагалоцуш, Чуьйрин-Эвларчу, тахана юьртахь массарал воккха 
волчу, дезткъе кхоъ шо кхаьчначу Арсанукаев Чантас дуьйцу: «Суна дика 
дагавогГу Габдурашиддий, Мовлий. Ч1ог1а товш, куьцехь жима ши стаг 
вара и шиъ. Буру-Налахь дешна а ваьлла, эпсарийн духаршца и шиъ юьрта

ц1а веача, жима а, воккха а цаьрга хьовса оьхура. Доккха дозалла дора оха 
цушиннах, сел хьекъале, Ниллакхе, товш и шиъ хиларна. Лаккхара дешар 
дешна а, шерра оьрсийн мотт хууш а, Неман г1уллакх а, юкъараллин дахар 
а девзаш волну цушиннах юьртана а, махкана а пайде нах хилира».

Сийлахь-Боккха Даймехкан т!ом болабелча, т1еман кадрови эпсарш 
болу Ясаевг1ар хьалхарчу деношкахь дуьйна мостагГах летачу ц!еэскархойн 
маНаршкахь бара. Т1ом болабелчхьана дуьйна Астраханехь Неман летчикаш 
кечбечу летни училищехь хьоьхуш вара Табдурашид, ткъа Мовла Смоленск- 
Налахь г1ашсалтийн полкехь батальоиан командир вара.

Мостаг! ямартлонца т1елатарна Неман хьалхара мур къаьсттана хала 
беара Ц1ечу Эскарна. Паланаш, ярташ йохош, машаре адам х1аллакдеш 
чубог1учу фашисташна дуьхьал, шайн синош ца кхоош, майра летара со
ветски б1ахой. Мовлас куьйгалла ден батальон Ельна-г1ала мостаг!чух 
парНатйоккхучу т!еман операцехь нисъелира. Шина а аг1ор легаш доккха 
ши эскар а долуш, буьрса т!ом бара цу Налина гонаха. Мостаг! воха а веш, 
Ельна-гТала парНатъяьккхира Ц1ечу Эскаро. Цу тТамехь хала чевнаш хи
лира Мовлина. Госпиталехь масех операци йинчул Наьхьа Мовлин пхьарс 
д!абаккха дийзира лоьрийн.

Яздархочо Кагерманов Доккас дагалоьцу: «Мовла госпиталехь вуй хиъна, 
цуьнан юьртарчу наха стаг вохуьйту цунна т!аьхьа. Цо хоуьйту Мовлига, 
юьртара мел волу жима а, воккха а цунна сагатдеш хилар а, дог лозуш, та- 
валаре сатуьйсуш хилар а. Цунна жоп ло Мовлас: «Иштта сайн юьртахошна 
со везийла хиъча, х!ара сайн шолНа куьг а доккхуьйтур дара-кх ас», - олий. 
Оццул беза бара Мовлина нехан лерам.

Эскарера мукъавала лууш вацара къона эпсар, командованига ша 
бТахаллин Нуллакх деш витахьара аьлла, дехар дира цо. Амма, х!ара лазийна 
хиларна, лоьрийн комиссино парНатваьккхира бГахочун декхарш кхочуш- 
дарх. Тыле, Нохчийчу, хьажийра Мовла. 1едало шех тешийна муьлхха а 
болх кхочушбеш, шен ницкъ ма-кхоччу къахьоьгура цо.

1942-чу шарера 1944-чу шеран феврале кхаччалц Шуьйтан кТоштахь 
прокуроран болх бира Мовлас. Нохчийн халкъ цТерадаьккхича, Г1ирг1азойн 
махка кхечира цуьнан доьзал. Кхузахь, Токмак-г!алахь, жилкомхозсхь болх 
бира цо. Юха, ша Нохчийчу цТаверззалц, оцу Налахь «Палин дахаран ур- 
халлехь» (Горжилуправление) куьйгалхочун даржехь къа а хьийгира.

I !охчийн мозг дика хууш а, иза даггара бсзаш а вара Мовла. Цундела дара 
иза журналистике балха вар, Нохч-Палг!айн республика юхаметтах!отточу 
мурехь ша ц!авирзича. Цо ткъс итт шарахь гергга къахьийгира Нохч- 
ПалНайн АССР-н телерадиокомитетехь, оьрсийн маттера нохчийн маттс 
материалаш гочъеш.

1986-чу шарахь, Соьлжа-Палахь хиллачу некъа-хьовзамехь лазийна, 
д1акхелхира Ясаев Мовла. Т1еман, халкъ махкахдаккхаран 1азапах чекх- 
ваьлла, шортта халонаш а, 1едалан аг!ор хилла цатемаш а лайначу дахаро 
вахчийначу Мовлин иштта Тожалла хилира.

Лрсанукаев Муса, 
яздархо

Ф Шуна, х1ума довза луурш

Ясаев Мовлица телерадиокомитетехь болх бинчу, газеташкахь, яздархойн 
Союзехь цхьаьнакхетарш хиллачу х урналисташа, яздархоша дикачу, хастамечу 
дашца дагалоцу Мовла. Нохчийн Республикехь шуьйра вевзаш волчу журналисте, 
поэте Кусаев Тадиза шен «Нохчийн яздархой» книги т1ехь яздо цунах лаьцна:

«Суна дика вевзара Ясаев Мовла, х1унда аьлча дуккха а шерашкахь цунна 
уллехь Иохч-Г1алг1айн АССР-н Пачхьалкхан телерадиокомитетехь болх бинера 
аса. Иза лекхочу дег1ахь, зоьртала стаг вара. Цо т1едуьйхина лелош дерг эскархойн 
духар дара: гимнастерка, цунна тТехула дихкина шуьйра доьхка, галпеш Йолу 
хеча, эткаш. Иза гочдархо вара. Цуьнан аьрру нхьарс бацара, цундела цуьнан 
йоза даржийна а, шуьйра а хуьлура. Таламат дика нохчийн мотт хууш вара иза...»

Цунах шен болчу дагалецамашкахь Чуьйрин-Эвларчу вахархочо Арсанука- 
ев Чантас дуьйцу: «Мовла Соьлжа-Палахь вехаш вара, вай махкахдаьхначуьра 
цТадирзинчул тТаьхьа. Иза журналист а, яздархо а вуйла, хаьара тхуна. Цо язйина 
«Хьоме юрт» книга а ешна аса. Ч1ог1а дика язйина ю иза. Нохчийн 1ер-дахар, вайн 
гТиллакхаш дика дуьйцу цо цу т!ехь.

Дахарехь, лсларехь ч1ог1а оьзда стаг вара Мовла. Вайн юьртарчу дуккха а 
нахана г1о дина а ву иза. Тедалера, лоьрашкара я кхечанхьара г1о оьшуш метгиг 
хилча, орцахвала кийча вара Мовла. Юьртахь баккхийчарна хТинца а дагадогТу 
АбубакаровгТеран Малика ц1е йолчу йоТана Соьлжа-Палахь Неман госпиталехь 
лоьрашка операци йойтуш цо г1о-накъосталла дар. Цу хенахь иза атта гТуллакх 
дацара, амма Мовла, б1окъажийна, юхаволучех вацара. ЙоТана чолхе операци 
еш а, юха цунна тТехТуттуш а, оыпучуьнга хьожуш а леррина лийлира Мовла, 
дукха наха цунна баркалла а элира. Иштта вара иза, хьуьнаре а, гТиллакхе а, хаза 
къамсл долуш а».

Мовлас шен дика ц1е йитина - дахарехь а, литературехь а. Иза ша санна, оьзда 
а, гТиллакхе а бу цуьнан турпалхой, «Хьоме юрт» повестера Лох-Беташ, «Яхь» 
дийцарера Табдулла а, дуккха а кхиберш а.

Цуьнан говзарш йоыпуш, хТара, дагалаьцна, шегара кхоьллина ду, дахарехь 
ишттаниг хуьлуш дац аьлла, ойла ца кхоллало ешархочун, хТунда аьлча авторо 
гайтинарг шена гонаха дерг, ша я шена уллерчо лайнарг, шена гинарг, хезнарг дара.

ЦТена а, васте а бу Ясаев Мовлин говзарийн мотт. Цо боккха пайда оьцу хал- 
къан барта кхоллараллех, ма-дарра аьлча, цо (халкъан барта кхолларалло), шех 
деза жовхТар хилла, хазбина Мовлин прозин мотт:

«... Б1аьрг мел битти бТарлагТаш! Ла мел дийгТи - татанаш! Ойла мел Йин — 
гТайгТанаш!» (Ясаев Мовла, «Хьоме юрт».)

Иштта халкъо кхоьллина аларш, кицанаш, хьекъале дустарш дуккха а ду 
цуьнан прозехь.

Нохчийн Тадаташ, ламасташ шена дика девзаш хилар гайтина авторо шен 
говзаршкахь а. Масала, «Хьоме юрт» повестехь цо яздо:

«Шена зуда ялийна волу жима стаг шен болехь хьийзар, кхидолчу къаьмнийн 
санна, дог1уш дац нохчийн къоман гТиллакхашца. Цул сов, зуда ялийна жима 
стаг юьхьанца баккхийчу пахана юккъе гучувийлар а ца товш лору нохчийн 
гТиллакхаша. Зуда ялийна жима стаг бехке йоцчу цхьана хТусамехь шен нийсар- 
хошца сакъоьруш 1аш хуьлу».

Ша Таламан хазалла гайтарехь воккха говзанча хилар а хоуьйту Мовлас: 
«.. .ламанан дукъа тТе ваьлча, кераюкъ санна, шера гуш 1уьллуш цхьа тогТи гучу- 
елира. ХТинца цига дТакхаьчна лара мегар дара хТорш. Леррина цхьана адамаша, и 
тогТи чуерзош, куьйга Йина йолуш санна, хаза раьгТнаш лаьттара оцу тогТипа гонаха. 
Оцу раьгТнел арахьа лаьтташ долу мокхаза тТулгийн лаьмнаш, и тогТи а, цуьнан 
хаза го а ларбан хТиттийча санна, лаьтташ дара!» (Мовла Ясаев, «Хьоме юрт».)

Иштта Таламан хаза сурт хТоттадо авторо шен повестехь. Цу кепара Таламан 
васташ кхечу говзаршкахь а ду цуьнан, уып шайн чулацамца токхе а, шуьйра а, 
исбаьхьаллин басаршца кхелина а гойтуш ду.

Ясаев Мовла нохчийн литературехь йоккха меттиг дТалоцуш ву. Говза прозаик, 
драматург, гочдархо хилла иза. Шен говзаршца нохчийн литература кхиийначарех, 
цуьнан таронаш шортга хилар гайтинчарех цхьаъ ву иза. Шена даржаш а, балхахь, 
дахарехь аьттонаш а ца лоьхуш, хьанал къахьоьгуш, ша яздинарг дешархошка дТа 
а кхаьчна, парна иза мелла а пайде а, говза а хеттехь, цунах воккхавеш ваьхна и 
дика стаг, дика яздархо.

•)
• Хаттарш а, тТедахкарш а

1. Мичахь, маца вина Ясаев Мовла?
2. Дийца, хинволчу яздархочо мичахь дешна.
3. Сийлахь-Боккхачу Даймехкан тТамехь Мовлас, цуьнан вашас дакъалацарх 

дийца.
4. Дийца, мичахь, хТун белхаш бина Ясаев Мовлас.
5. ЦТ ерш яха цо язйинчу исбаьхьаллийн говзарийн.
6. Ясаев Мовлин юьртахоша иза ларар а, парна иза везаш хилар а муха дуьйцу 

яздархочо Кагерманов Доккас шен дагалецамашкахь?

ХЬОМЕ ЮРТ

Кавказера гТаьттина олхазар а д1акхача сов гена, акха меттиг яра 
Тянь-Шанан лаьмнаш юккъехь яйна 1уьллу Арпа-тог1и. Оцу тог!и 
чохь дехаш-1аш долчу к1еззигчу адаманта шайний бен, мегарг 
цхьанна а ю-яц а ца хууш, ч1ог1а нацкъара метгиг яра иза. Иштта 
нацкъара меттехь шаыи хиларна, ч1ир такхаран кхерам шайна т1ера 
дТаайабелла лорура Серижас. Амма Лох-Беташа ч1ог1а г1ад-амал 
дайъинера цуьнан, хан алсам д!а мел ели, дукхах сагатдеш.

Шена базбелла даг т1ера бала, гуттар а санна, Серижина балхо 
охьахиъна вара Лох-Беташ цхьана тийна санчу йоькханечу суьй- 
ренца.

Къаьхьа кад мерзачел дукха а муьйлуш, махкахъяьллачу хийла 
шерашкахь шен тешамс накъост хилла леллачу Серижех хьулдина, 
дагахь дуьтуш х!умма а дацара Лох-Беташан.

Гена новкъа воьдуш, гихь базбелла мохь, накъосте ах д1а а белла, 
байбар санна хетара Лох-Беташиа коьр тана базбелла бала Серижига 
д1абалхор.

Ткъа Серижига и бала д1абалхо Лох-Бс гаш охьахиъначу йоьхначу 
суьйренца Арпа-тог1и чу Кавказера даьхкина адамаш кхаьчнера.

.. .Юкъах йихкина шаьлтанаш а йолуш, коча тийсина г1аьпнаш 
а, карахь пхоьазза Йолу тоьпаш а йолуш, цхьацца волуш, кхо стаг 
гучувелира. Уьш Лох-Беташг1сран ц1ийнан урам-некъехьарчу 
не!аре кхечира. Царах шиъ некъехьарчу кора к1ел ладог1а тебира, 
юкъ-кара корах чухьажа а г1ерташ. И шиъ Джамалдий, Шамсуддий 
вара. Кхоалг1аниг, цушинна г1арол дан санна, жимма дехьо, поп- 
парх йинчу керта к1ел, когаш т1е охьалахвелира. Иза Джамалайла 
вара.

Корехь ладоьг1уш лаьтташ болчу ДжамалдиНарна Лох-Беташий, 
Серижассий вовшашка деш долу къамелаш ма-дарра хезаш дара.

- Дера хаац суна-м, зуда, х1ара шо къаьсттана цхьа тамашийна 
сингаттаме деана-кх суна, стенна делахь а, - элира шен шалго-тоьпан 
патармаш дузуш 1ачу Лох-Беташа.

-'Ша вина, кхиъначу махкана сагатлуш цахилар-м башха нийса 
а хир дацара. Сагатдеш хилар-м айпе лара мегар дац, - аьлла, гуттар 
а санна, майрачун г!айг!ан мохь схьаэца кечъелира СерижаЛ 

Хан д1а дукха мел ели, вина-кхиъначу шен махкаца Йолу марзо 
йижаран, артъяларан меттана, т1аьхь-т1аьхьа хьегар, сатийсар, са- 
гатдалар алсамдолуш д1адоьдура Лох-Беташан.

ПхуьйтталгТа шо дара Лох-Беташ шен йенах, йишех къаьстина 
лела. Пхийтта шо дара бераХь левзина хьоме юрт, мохк цунна ганза.

- Ян а юй-техьа кху баланан чаккхе? Ца ган йоллу-техьа г1ийла 
нана, вайн миска йиша?

- Ма хилахьа балане сел чог1а хьайн сагатдойтуш, суждане 
оьхуш, хьо таь1на хилча, хьоьгара г1айг1а-бала шайга болий, бераш 
а хуьлу, дог духий, г1ийла, - элира Серижас Лох-Беташе.

- Цхьацца хан йог1у суна, зуда, сан ойланаш цхьана боданечу 
к1оргенашка а йоьлхий, стенан ойла еш вара аьлла, ахьа хаьттича, 
цунна дала жоп а доцуш, - бохуш, Лох-Беташа къамел д1адолийнчу 
хенахь корехь лаьттачу Джамалдина, куй ластийна, Джамалайла а 
тайна т!е схьавалийра.

Коре а таь1на ладоьг!уш лаьттачу вежаршна чуьра схьа къаме- 
лаш хезара:

- Дийнан делккъехь цхьана новкъа дТавоьдуш, - дуьйцура Лох- 
Беташа, - суна дуьхьал гТаларташ х1уьтту, вайн ярташ, ц1енош гуш, 
вайн аьрцнаш, Ганнаш гуш, Органам бердаш, гТайренаш гуш. Пап 
лаытинчу орцан йисте а х1оьттина, оцу вайн ярташка - Дубин-Эвла, 
Темболата-Эвла, Атаг1а, ПойтГа - цкъа чу а хьаьжна, циггахь со велча 
а, г1айг1а бийр бацара аса. Пап лаьттина арц!.. Саь1ин арц! Нежни- 
Корта! ШишнаЛин! 1елаханан шовда! Цкъа а кхин гур юй-техьа и 
хьоме меттигаш?

Лох-Беташна дагахь лаьтташ, цо далхош хилларш-м сийначу 
хьаннаший, шийлачу шовданаший хаздина ламанан аьрцнашший, 
Таннашший дара.

Ткъа Серижас шен дагахь лелош Йолу ойла яра, оцу Органан 
г1айри т1ера цхьа жима т1улг а, деза жовх1ар хеташ, лелор бара, 
бохуш. Оцу Органан хих цхьа къурд бича, шен дегГаца мел Йолу 
цамгарш д1аевр йолуш санна хетара цунна, сел даьржина дог!уш 
и делахь а.

- Набарха гТенан кхоьлах а дуьхьалара д1адовла туьгуш дац вайн 
мехкан г1аларташ. Сийсара Ненах вайн уьйтТарчу 1ожан ши дитт 
гуш Тиллира со сахиллалц, - элира Лох-Беташа.

-Далий, маликаший диканца дуьхьалдоккхийла! Дийцахьа суна, 
муха гира хьуна?

- Кхин башха хьуна д1адийца х1ума а дацара иза-м: ц1ахь, вайн 
уьйт1ахь, оцу 1ежийн 1индаг1ехь, 1аш хуьлу вайша. Ткъа шайна 
т1ехь Туналла дан да воцуш, и 1ежаш дакъалуш дара. Церан гонаш 
самсадохуш, царна хи детгаш вара со. Охьа ца эга г1ерташ, вов- 
шашкара г1о лоьхуш санна, вовшашна тктевжина, букар а таь1на, 
лаьттара и 1ежаш. Царах къахетар т1ехдаьлла, Ненах вилхина со, 
ахьа самаваьккхича а, юхаверза ца кхеташ, воьлхуш вара.

- Дика Нан ду иза-м. Пенах вслхар самах вела ду. Хьан на- 
нассий, йишассий Нийла дууш долчу дуьненан суьрташ ду хьуна 
дуьхьалтуьйсурш. Хьайна Нерачу лураллех хьо маршаваьлла, вай 
ц1а а дахна, ахьа хьайн пенан, йишин догдика дан ду, - аьлла, тидира 
Серижас Нан.

- Самах а, со новкъа д1авоьддушсхь, - кхид1а а дуьйцура 
Лох-Беташа, - дуьхьал суьрташ х1уьпу суна, Секиматтий, Марижий, 
якъаеллачу шайн голаш т1ехь буьйсанийн йохаллехь хевшинчуьра 
ца Новттуш, азделла куьйгаш стигала хьала а кхийдош, вай Деле 
доьхуш, до1анаш деш 1аш, х1ара йоккха НайНа вайна т!ера д1аайар 
вайн Деле доьхуш.

- Ма ахьа ца лоьхуш беара-кх х!ара бала вайн коча х1етахь! 
Ч1ог1а аьрха, сиха стаг вара и хьан доттаг!. Наха а олура цунна, 
ч1ог1а к!оршаме стаг ву.

- Байтамал-я1! Къонах хир волуш, дика к1ант вара сан доттаг! 
Майрбек. Оцу буьйсанна цуьнгара даьлла Палат, барамал Нех 
меллачу маларо хьераваьккхина ца хиллехьара, долуьйтур дацара 
цо шегара. Дукхахдолчу зуламийн папа и малар - хилла хир дара 
Нуллакхна бехкениг.

- Хьуний, йо!анний дукха йилхина, б!арз а елла, 1аш ю аьлла 
хезчахьана, нанех къахета-кх къаьсттана ч!ог!а, - элира Серижас, 
НайНанечу ойланехь аз дуткъа а дина.

- Х!инца, вешан доьзал кхиъначул Наьхьа, дика хаьа вайна, ден- 
ненан доьзалхочух доглазар мел ч!ог1а ду. Сох яьлча, дуьнен чохь 
кхин Нетовжийла йоццушехь, сан коьргана маршо лоьхуш, Секимата 
кхуза кхоьссира вайша. Ткъа дений, нанний доьзалхочух къахетаран 
чТоНалла массо а кепара евзинчул Наьхьа, х!инца кхид!а х!окху 

айса лелочун маь1на хууш вац со, - бохуш, Лох-Беташа Серижига 
деш хилла къамел, хетарехь, дуккха а шерашкахь цуьнан коьртехь 
гулделла дара.

- Х1инццалц санна, кхерамах ларлуш, дикане догдохуш, д!а- 
1ийр ву-кх, - эл ира Серижас.

- Шаын кхетамчу мел даьхки, вайн бераша, вай муьлш дуй, 
мичара дуй бохуш дечу хеттарша со самавоккху, вайша д1адаьлча 
а, шайн мохк, мотт лахаза уьш 1ийриг цахилар гойтуш. Нагахь сайн 
1ожаллех сан валар а хилла, шайн мохк лоьхуш, бахана, уьш д1а ц1а 
кхаьчча, «хьенан, мичара, муьлш бу» коьртах даьлча... мел къаьхьа 
дуьхьалкхетар бу-кх царна иллешкахь хазалла буьйцу Кавказан 
исбаьхьа мохк! Ма дог доьхна хьийзар бу-кх уьш, вайн луьрачу 
1адатех ца кхеташ! - дуьйцура Лох-Беташа.

- Нагахь уьш, ц!а а ца боьлхуш, гуттаренна а кхузахь 1ий- 
ча? - хаттар дира Серижас, йоьхначу ойланийн йийсарехь волчу 
Лох-Беташан г!айг!а яйаран 1алашо йолуш.

- Цуьнан а ойла Йина аса. Кхузахь а маршо яц царна... Даьхкина 
цхьа адамаш кхуза схьакхочур ду - и суьрташ х1уыту суна дуьхьал. 
«Хьо хьенан, мила ву?» - к1анте хоттур ду. Нохчийн маттахь кхин 
стаг вистхуьлуш хезча, цунах кхаъ хилла, дуьхьал а хьодуш, к1анта 
д1аэр ду, ша хьенехан к!ант минех ву... «Ша дийна волуш, хьан дас, 
хьуна д1ало аьлла, дитина совг!ат ду х1ара, хьуна х1ара дохьуш даьх
кина тхо кхуза, д!аэца хьайна», - аьлла, топ тоьхна я шаьлта тоьхна, 
к1ант охьавуьллур ву. Хиллачух ца кхеташ, бахьана ца хууш, ц1ий 
оьхуш Туьллучу к1антана т1е а х1иттина уьш хьовсур бу, и велла- 
дийна ву хаа. К1ентан б!аьргаш хьуьйсуш хир бу, т1ех1иттинчаьрга 
къинхетам боьхуш, шена г1о доьхуш, вахаре мерза сатуьйсуш. Х1ара 
х1инца а дийна висаре сатуьйсуш вуйла хиъча, вукхара кхин цкъа а 
тоьпаш тухур ю, лийр воллучу т1е юьхьигаш а та1ийна.

- Ма к1езиг бехк бара-кх оцу кТентан, оццул къиза та!зар цунна 
т1ехь дан. Бехк-м, бакъоне диллича, хьан а бацара...

- Со сайн йишина хьалхара жоп дала дезаш ву. Амма сайн кочара 
и беза мохь сайн доьзалхочун кочахь бита ойла-м яц сан, - элира 
Лох-Беташа. - Цу тайпана суна дуьхьалх1уьттучу гГаларташа дий- 
нахь тем а, буьйсанна наб а яйъина сан. Х1ара г1айг1а кхид1а лан 
хьуьнар ца тоьу... Вай х!инца ц1а дерза деза.

Ша 1ачуьра хьала а г1аытина, чухула д1аса а волалуш, Лох- Бе- 
таша кхид1а а къамел дора.

И къамелаш ма-дарра хезаш, ладоьг1уш лаьтта вежарий буьй- 
санан тийналлехь, беттасин б1аьрмецигчу серлонехь, вовшийн да- 
гара хаа г1ерташ, вовшашка хьуьйсуш бара.

- Вайна т1ехь долу Джанхотг1сран дскхар аса царна айса д1алур 
ду, - схьахезара Лох-Беташан къамел. - Со цхьаннан мсттана Секи- 
матна кхиъна шиъ к1ант хир ву. Сан каш, сан ден каш санна, пана 
арахь доцуш, сан папа а, доьзалш а тГекхоччсхь - вайн махкахь - хир 
ду. Ткъа вайн бераш шайн юьртахь, махкахь, шайн къома юккъсхь 
дехар ду, т1еоллабелла х1ара кхерам а боцуш.

- Собар де, сих ма ло. ЛадуНур вай. «Сихалло са даьккхина, со- 
баро лам баьккхина» аьллакица ду вайнсхан. Россехь паччахь воьхна 
а масех шо ду, боху. Кху махкахь а мискачу нехан 1едал х1уттуш ду 
х1инца. Хьанна хаьа, и къиза зама йохарца вайнсхан цхьадолу къиза 
1адаташ д1а ца девр-техьа? - бохуш, Серижас, кхид1а а далхадеш, дуьй- 
цура: - Вай дукха хьегначу нохчийн махках кхин цкъа б!аьргтохар, 
хьайн доьзал цу махка маршонца юхаберзор а хьайн дег1ах мерза 
са д1адаларан безачу мехах эца дагахь ву хьо. Оццул ч1ог1а махках 
а, юьртах а, йенах а хьоыуш, кхузахь х1ара сингаттаме хан токхуш 
1аш ву хьо. Тарлур дац-тсхьа, кхузахь мукъана а, жимма хьайн дагна 
а, дег1ана а парг!ато яла? Кху деношкахь к1анта, дагахь а доцуш, 
ц1аьххьана хаьттира соьга: «Дадас шен корта цкъа а д1а х1унда ца 
бошуьйту?»-аьлла. «Иштта и г1иллакхаш ду вайн нохчийн къоман - 
божарша а, зударша санна, кортош дахдолуьйтуш», - аьлла, жоп 
делира аса цунна. «Сан а дезар ду иштта лела?» - аьлла, хаьттира 
к1анта соы а. «Дезар ду» а, «дезар дац» а аьлла, шозза жоп делира 
аса оцу цхьана хагтарна, шина а жоьпана со реза а йоцуш. Тарлур 
дацара-техьа хьан а корта д1абашийта, кхузарчу г!ирг1изойн къо- 
нахаша санна, ахьа лело г1иллакх ган стагга а ца хилча мукъана а?

-Доьналла долуш дика къонахий бара Джанхотан к1ентий. Царна 
хаар, цахаар башхалла доцуш, сайн дагахь уьш лоьруш, Майрбек 
кхалхарца деанчу воина 1аьржа дуьйхина, лелабо аса, зуда, х1ара 
корта, базбалийтина. Тарлур дац сан х1ара 1аьржа духар охьадилла. 
Декхар ду Джанхотг1еран суна т1ехь, дуьненан муьлххачу маьПехь 
со хиларх, дицдан сан йиш йоцуш.
40



- Декхаран дайн бакъо ю шайн декхар леха а, цунах жоп деха а, 
хот1е воьжначун бакъо ю къинхетам беха а, парг1ато еха а, - элира 
Серижас. - Ахьа санна, кху белхан ойланаш аса а йо: хьол т1аьхьа 
х!ун хир-техьа х1окху бсрсх? Мила г1оттур-техьа кху пана махкахь, 
кхсран всрас хилла, кхарах дог лозуш, нийсачу новкъа х1орш нис- 
бан г1ерташ? Амма кхин цхьаъ-м дара супа хууш, д1адийца меттиг 
йоцуш, дукха хенахь дуьйна сайн дагахь аса лелош: нагахь бакъой, 
харцой къасто х1оттийча, хьайн доьзалан да хила а, хьайн мсхкан 
во! хила а юьззина бакъо хьан хиларрий, адамаллин къинхетаме 
ойла цу т1ехь ерриг а хьоы ахьа хирг хиларрий.

Шамсудди ханна уггар жима воллушсхь, массо а х1уманна т1ехь 
вежарий цунах дагабовлуш хуьлура, къасто дезачу муьлххачу а 
г1уллакх т!ехь цуьнан хьекъал дика кхуьуш хиларна. Муьлхха а 
г1уллакх къасто дезачохь цунах дага а бевлла динчу т1ехь цкъа а 
юьхь1аьржа ца х1иттинера вежарий.

Дуккха а хенахь дуьйна ша-шаха х!оытина иштта схьадог1уш хил- 
лачу г1иллакхна т1е а тевжина, шайн дахарехь уггар хала еанчу х1окху 
буьйсанна а Джамалдий, Джамалайлий Шамсуддин б1аьра хьоьжуш 
вара. Тховсалерачу йоьхначу буьйсанна и воккхалла шега кхочийла 
хууш Шамсудди вара, дог реза а дина, и муьлххачуьнга а д1алур долуш.

...Лох-Беташан, Серижин къамелаш хезаш лаьттачу Шамсуддис 
Джамалдий, Джамалайлий уллеозийра. Кора уллера жимма юха а 
хилла, и охьалахвелира, т1егорглой, ладогТа бохучу кепара куьйга 
ишар а еш. Шамсуддис всжаршка лаг1динчу озехь доцца къамел 
дира: «Сан дашал т1ехвала пурба дац шуьшинна. Сол хьалхавалий, 
г1улч ма яккха тховса. Сан лаам кхочушбеш, кху г1уллакхах долу 
жоьпалла супа т1ехь дита».

Вешин омрина Джамалдис доцца жоп делира:
- Хьан даша т1ера ксрчар вац тхойша... Хьан кхетамс дош тхой- 

шинна тховса къилба ду.
И къамел чекхдаьллачул т1аьхьа Шамсудди, хьала а Наьттина, 

Лох-Беташг1ерап не1арехьа д1аволавелира. Амма, чохь юха а къамел 
дечу Лох-Беташан аз хезна, иза корсхь кхин цкъа а ладог1а сецира, 
Джамалайлий, Джамалдий уллехь а волуш.

Лох-Бсташий, Серижассий вовшашка дечу къамелийн дешнаш 
дара кхин а схьахезаш.

- Джанхотан бсрийн шайн дегнаш чохь сайца ч1ир-гамо ю аьлча, 
тешар вацара со, цаьрца Йолу сайн ойла х1инца а ц!ена хиларна. Вуьш- 
та вайгара шайн ч1ир леха лаарна бехк хир бац-кх церан а. Вайнехан 
къизачу 1адато лоьхку хир бу-кх уып а, «аша шайн ч1ир ца лахахь, 
нахана нах хетар дац шу», бохуш. Аса сайгара декхар царна айса 
д1алур ду, вайн доьзал шен къома юккъехь ц1ахь хир бу. ЦТадоьрзур 
вай, зуда, кху пана махкара герггарчу хенахь, - хезара Лох-Беташан аз.

- Собар де, сих ма ло, сапарг1ат хила! Буьйсанал 1уьйре сирла 
хуьлу! Къизаллсл къинхетам нуьцкъала хуьлу. Тховсенна сада!а, дог 
парг1атдаккха. Кхана 1уьйранна, ладоыЧна, цхьаъ дер вай. Со, тас 
д1а а кхоьссина, чуйог1у... Пхьуьйра-ламаз а дай, охьавижа!

И дешнаш аьллачул т1аьхьа тас д!акхосса хьалаг1аьттину Се- 
рижас не! д1айоьллуш, Шамсуддиг1ар, ц!ийнан пенаца беттасин 
1индаг1е охьалахбелла, хьуламсхь ссвцира.

Ткъа йиллинчохь не! а йитина, ц1енна жимма генадаьккхина тас 
д1аласто дехьаяьллачу Серижина ца тосадслира йиллина йитинчу 
не1арх оцу сохьта, г1ар-тата доцуш, ШамсуддиНар чоьхьабовлар.

... Дагахь а доцуш, ц!аьххьана, карахь гсрзаш а долуш мостаг1ий 
дуьхьалх1иттаро мелла а вохийна Лох-Бсташ, ойланца доцуш, ша- 
шаха герзех ка а тухуш, хьалаиккхира. Цуьнца цхьаьна не1арал 
чоьхьаваьллачу Джамалайлас, Джамалдис Шамсуддина т1ехьашха 
Лох-Беташна тоьпаш т1еерзийра.

Лох-Беташа, шен хаьн т1срачу тапчи т!ехь хилла аьтту куьг а, 
шаьлтан т1е нисделла аьрру куьг а меллаша ваьштадалийра, юкъ яста.

Шамсуддис, шена хьалхаевлла хилла всжарийн тоьпийн юьхьи- 
гаш схьалецира, царах даьндаргаш ара ца йовлийта санна, т1етг1а 
буйнахь къуьйлуш.

Цу юкъана тас а карахь чуяьллачу Серижина ирча сурт гира. 
Лох-Беташна тТехьажийна тоьпаш яра. Не1арехьа гуш кхо стаг вара. 
Ткъа баьрчехьа лаьтташ Лох-Беташ а вара, коьртахь куй а боцуш, 
т1ехула юхучу цхьалхачу бедарца, йихкина юкъ а йолуш.

Джамалдиний, Джамалайлиний не!арал чоьхьаяьлла Серижа 
гуш яра, Шамсуддина иза ца гора.

И ирча сурт шена дуьхьалх!оьттича, хиллачух ма-дарра кхийтира 
Серижа. ДегГера дерриг а Нора д!адаьллачу Серижин карара йоьзан 
тас йоккхачу г1овг1анца охьадуьйжира.

Мостаг1ашна юьхь-дуьхьал ца хьожуш, лаьтта б1аьра хьоьжуш 
лаьттачу Лох-Беташна гуш а, хезаш а дацара цу хьолехь Серижа 
чуйолуш а, цуьнан карара тас охьадужуш а.

Ц1аьххьашха охьадоьжначу оцу тесан г!овг!ано човхийначу Лох- 
Беташа шен пхьаьрсан гола ша-шаха шен юьхьа т1е озаррий, Шам- 
суддис шен буйнара Джамалдин, Джамалайлин тоьпийн юьхьигаш 
хьала а ластош: «Собар!» - аьлла, мохь тохаррий цхьабосса хилира.

И тоьпийн юьхьигаш хьалаластош Шамсуддис хьалаайъинчу шина 
куьйгах цхьаннан кераюкъ Лох-Беташехьа хьалха д1аерзийна, вукху 
куьйган кераюкъ вежаршкахьа юхаерзийна айъинччохь латта йисира.

Лох-Беташан юьхь-сибатехь дешалур долуш шера гуш дара, 
доьхначу денна къера хилла, къаьхьа къурд бина, и сецна хилар.

Лох-Беташа, меллаша шен юкъ а яьстина, вежаршна хьалха 
шен герз охьадиллира. И даккхий гТуллакхаш эгна Йолу ерриг а хан 
миноташца ягарлур йолуш, к1еззиг бен яцара.

Хьалаайъина хилла шен куьйгаш жимма охьа а лахдеш, Шам- 
судди вистхилира, ша бохург коьртачу декъана вежаршка а долуш: 
«Собар де! Совцадс герзаш! Дешан раг! соьгахь ю!»

Ирахь кхин латта ца елла, Серижа когаш т1е охьалахъелира.
Лох-Беташ, аьрру аг1о мостаг1ашкахьа а болуш, ши куьг хьалха 

т1ек1ел а диллина, лаьтташ вара, кхеле ладоы !уш, лаьттан б!аьра а 
вог1авелла.

Мотт тийсалуш, кхо-диъ дош элира Лох-Беташа:
- Ламаз а эцна... м!араш а хадийна... 1ожаллина кечам бан аша 

иурба лахьара...
- Пурба ду хьуна. Кечам бе ахьа! - элира Шамсуддис цкъа а ца 

хиллачу кепара, цхьа шатайпана декачу озаца.
Лох-Беташ ша лаьттачохь Серижин б1аьра хьаьжира.
Ца дог1учу дагца, ца яьллачу денна д1адолийра Серижас къаьхьа 

дезарш. Цо Лох-Беташна м1араш хедо тукар делира.
Ч1ог1а эгош долу куьйгаш совцо г1ерташ, шен пхьаьрсийн голаш 

дег1а т1е а те1ош, Лох-Беташ м1араш хедо х1оьттира. Шамсудди 
букъ тухучу Нанта охьахиира, топ хьалха а х1оттош. Джамалдий, 
Джамалайлий ирахь лаьтташ вара.

Охьадоьжначу тесан г!овг1ано самаяьккхина кхо-диъ шо кхаьчна 
жима йо! - Т амара, метта к! егар а хиъна, гобаьккхина массаьрга а хьаь- 

жира. ДХахьаьжча, уллехь вижина да ца карийча, йо! ч!ог!а карзахъ- 
елира, цуьнга, шена улле охьавижа, бохуш. «Дада охьавижийта!» - 
йоьлхура йо1, шен йене а хьоьжуш, дегахьа д1а т1амарш а кхийдош.

Лох-Беташа, бТаьрга б1аьца а Йина, Серижига йоьлхучуьра йо! 
сацае, элира. Лох-Беташна тас, хий хТоттийна, йо!ана т1еяхана, ел- 
харан къурдашца Серижа цуьнга йистхилира:

- Охьайижа! Наб кхетийта! Дада а х1инцца вуьжур ву...
Лох-Беташ, шен м!араш хедийна а ваьлла, ламаз эца хиира, ткъа 

шен къамел д1адоло хьалхара дош лоьхуш, ойла еш 1аш хилла Шам- 
судди, йоьлхучуьра лагГьелла, къаьрззина шегахьа схьахьоьжуш 
меттахь 1аш йолчу жимчу йо1е вистхилира:

- Ц1е х1ун ю хьан, кГужалш?
- Тамара ю-кх!
- Охьа хьаыща юьжу хьо, Тамара?
- Дадица юьжу-кх! - элира йо1а. Шена г1ехь лелориг йоккха 

харцо хеташ йолчу йо1а, шена гергахь хабарна а доцуш, уллехь 
лаьттачу аган т1е п1елг а хьежош, кхид1а а дийцира: - Тохара со 
наница юьжуш яра, ткъа х1инца всана схьа а кхаьчна, оцу кТентан 
къамкъарго соьгара нана д1а а яьккхина. суна х1инца дада кхаьчна.

Къамеле яьлла Тамара, меттара Наьттина, Шамсуддина Нееара. 
Цуьнан кога Ней, гоьли Ней рогНана ког а боккхуш, цуьнан кара а 
яьлла, вортанах куьйгаш хьарчош, хаза то а елла, Шамсуддин кара 
охьахиира, цуьнан карарчу тоьпан чапха шен берзинчу когаца д!а 
а тоьттуш. И дерриг а сурт ма-дарра гуш Нехьа лаьтташ волу Джа- 
малдий, Джамалайлий леррина вовшашка хьаьжира. Цушиннан 
карарчу тоьпийн юьхьигаш охьайирзира.

Тамарас шен дуткъачу, декачу озаца хецна деш хиллачу къамело 
наб кхетта 1уьллуш хилла исс-итт шо кхаьчна к1ант а самаваьккхира. 
Ша Туьллучохь метта охьа а хиъна, иза массаьрга а хьожуш чекхве- 
лира. Цул Наьхьа к1ант пене вистхилира:

- Ва нана! Ахьа-м ма олура, кху махкахь вайн мотт хууш стагга 
а вац. Кхарна-м ма хаьа вайн мотт.

Бераш самадовлар а, хьалха лаьттачу инзаре буьрсачу суьртан 
уып тешаш хилар а дагна ца лууш йолчу нанас шен Нанте элира:

- Охьавижа! Охьавижа, диканиг! Х1орш кхузара бац. Нохчийн 
махкара баьхкина кхин нах бу х1орш.

Тамарас, Шамсуддин коьртара схьа а баьккхина, цуьнан боккха 
месала куй шен коьрта а тиллина, ерриг шен юьхь къайлаяьккхира. 
Ткъа ша 1аччуьра д1ахьаьжначу к1анта Шамсуддин корта тергалбина 
таро яра.

Кхо-диъ шо кхаьчначу жимчу йо1ана а, исс-итт шо кхаьчна волчу 
кТантана а хоийла дацара Нохчийчуьра шайга баьхкинчу хьешаша 
деана инзаре гТуллакх.

Цундела цушиннах х1ораммо а шайн г1айг!а ер-ерг дуьйцура:
- Ва нана! - элира к1анта. - Ткъа х1окхара-м ма ца лелайо еха 

месаш, дадае санна. Ахьа бохура, массо а нохчаша уып лелош хуьлу.
Кегийчу берийн гуьнахь доцчу хеттарша йолчунна т1е а йохийна- 

чу ненан дог, 1ийжаш, детталуш дара. Елхаран къурдаш легашкахь 
а сецош, нанас к!анте мерза элира:

— Д1авижа! Д1авижа, диканиг! Х1инца дезар дац хьан и месаш 
лело. Безачу мехах бакъо оьцуш ву хьо месаш ца лело.

Ламаз эцна ваьлла Лох-Беташ, шен кота к1арх-маьхьси а дуьй- 
хина, ша 1ачуьра, дег! нисдеш, хьала а г1аьттина, ламаз оьцуш 
хьаладина пхьуьйшаш охьа а карчийна, г1овталан ветанаш д1а а 
доьхкина, ч1ог1а сацар дайна, воьхна а волуш, нуьцкъала дешнаш 
вовшахтуьйсуш, вистхилира:

- Кийча ву-кх со х!инца... шун декхар д1атакха... Кегий бераш 
кхера ца далийта... уьйт1а а девр ду-кх вай...

- Хьашт дац! Ца оыпу! И арадовлар дуьтур вай х1инца!.. - эли
ра Шамсуддис ша 1ачуьра д1а дуьхьал дош дар ца тардолуьйтучу 
ондачу озехь.

- Делахь-хТста, и бераш дехьа чу даха!.. - элира Лох-Беташа 
зудчуьнгахьа а хьаьжна.

Баланан базалло хьере Йина Серижа, ша х1ун леладо ца хууш, 
социйла дайна хьийзаш яра. Наб кхеттарш а, кхетаза берш а дехьа 
чу кхалхийна яьллачул т1аьхьа, т1ееана, Шамсуддин карара йо! дехьа 
чу йига схьайийхира Серижас.

Йо1 наниа ч!ог!а дуьхьалйирзира, ша дехьа чу ца йогТу, дадица 
бен охьаюьжур яц ша бохуш.

- Ма йига! Ма йига-а! Суна ца лаьа! Со дадица йижийтийша! 
Дадица йижийта! - когаш а, куьйгаш а лестош, наина дуьхьалъяьл- 
лера жима йо1.

Нуьцкъала йо! д1айига Серижа гТоьртича, аьрру куьг духьал а 
тесна, Шамсуддис йоТ, д1а ца луш, сацийра:

- Йита йоТ! Йита хТара! Харц ма ле кхуьнга! Йижийта х1ара шен 
дадица охьа! Щенна бакъо ю кхо вайгара йоьхург, - аьлла, йо! мара 
а къевлина, Шамсуддис г1овталан пхьош шен б1аьргех хьаькхира.

- Кхин цхьа дехар до аса шуьга... Кавказах дуй кхуллуш, - элира 
Лох-Беташа, толкха а лелхаш. - Вала да воцуш, х1отта верас во
цуш... кху пана махкахь байлахь дисначу хенахь... дан амал доцуш, 
дог доьхна хьийзар ду-кх бераш а, нана а... Шаып ц1ехьа доьрзуш... 
д1абига х1орш шайца дай баьхначу махка!..

Ша 1ачу г!антара хьала а гТаьтгина, Шамсудди цкъа меллаша 
шен шина веше юхахьаьжира, «аша х1ун боху кху балхана?» цаьрга 
хоьттуш санна.

Цушиннан тоьпийн юьхьигаш охьаерзийна гича, д1а а вирзина, 
хорам бина, са ца до1уьйтуш еххачу хенахь ша латтийча санна, кийра 
буьззина доккха са а даьккхина, Шамсудди Лох-Беташе вистхилира:

- Генна нскъ беш, къа а хьоьгуш, хьоьца чТир нисъяран 1алашо 
йолуш кхаьчнера тхо, Лох-Беташ, тховса хьо Тачу хТусаме. Вовшаш- 
ка тховса аша дсш хилла къамелаш хезаш, шун корсхь ладоьгТуш 
лаьтташ дара тхо. Шун оьздачу къамслаша тхан дегнаш даший, ойла 
самаяьккхи. Хьуна гечдина, хьо вита барт хили тхан. Веза-Сийлахь 
АллахТ-Делан дуьхьа, хТокху сан карарчу, гуьнахь доцчу жимчу 
йоьТан дуьхьа, кхуьнан кегийчу йижарийн, вежарийн дуьхьа, хьан 
къеначу ненан Секиматан дуьхьа, халонийн, баланийн кад хьоьца 
цхьаьна боькъуш леллачу хТокху Ссрижин дуьхьа, гуьнахь доцуш 
махкахваьлла леллачу хьан хьайн а дуьхьа, ткъа, уггар а коьрта, 
нийсонан дуьхьа оха гечдо хьуна!.. Бехк шен а болуш, шун карах 
кхелхинчу Майрбекан метл а тхан ваша хир ву хьо! Схьавола, ма- 
ракхета хТинца массарна а!

Лох-Беташ, ша лаьттачохь куьйгаш б!аьргашна дуьхьал а лаьцна, 
кТеззиг соцунгТа хилира, цхьа бТагор беача санна, кТеззиг дТаса а 
лссташ.

- Тхо бахьана долуш хьо маьршаваларан хьокъехь долу тхан 
дош хаьдда ду цу тТехь. Охьахаа, башабе корта. ДТабошур вай иза 
маршонан тешаман билгалонна. Вешан махка цТадоьрзур вай хТинца, 
доьзалца цхьаьна.

Воккхаверца, ца тешаш, хТинццалц ца хилла велхаран хиш 
бТаьргех а оьхуш, самах мукъане а дуй-техьа х1ара бохуш, цец а 
вуьйлуш, шен-шена кхеташ, вежаршна массарна а маракхийтира 
Лох-Беташ.

Царна маракхетта ваьллачул т1аьхьа Лох-Беташ кхин цкъа вист- 
хилира:

- Корта хТинца д1абошуьйтур бац аса цкъачунна. Тхо бахьанехь дог 
1аьвжина волчу къеначу Джанхотера а, шена чохь со хот1е воьжначу 
юьртера а пурба хиллалц. Дас а, юьрто а суна пурба лахь, цара мас- 
сара а суна гечдахь, т1аккха цигахь бошуьйтур бу аса сайн корта д!а.

Дайшкара дуьйна схьадог1уш долчу 1адаташца иза иштта хила 
дог1уш а дара. Цундела вежарий а Лох-Беташан оцу ойланна дуьхьал 
ца хилира, и нийса хетта.

- Серижа, хьо хТинца а йоьлхуш гуш ма ю! Ма елха хьо хТинца! 
Хьеший т1еэца! - аьлла, Серижига вистхилира Джамалди.

- Сан елхар хТинца кхитайпа ду. И елхар хТинца дукха мерза 
хиларна, къасталац со цунах, къаста йоьлча а. Маршо йохьуш 
даьхкина хилла шу кхуза, марша догГийла шу! Ирс-аьтто даим а 
шуьца хьерчийла! Охьаховша, паргТатдовла, хТусам шун лаамехь 
ю, ва деза хьеший!

Оцу дешнашца Серижа вежаршна маракхийтира.
Вежарий, гТанташ тТе охьахевшина, паргТатбевлира.
Шен даг чохь дерг ма-дарра маттаца дТаалалуш вацара Лох- Бе- 

таш, воккхаверан марзонан къурдаш легашкахь сецаш.
Дуьне а, Талам а къонделла хетара цунна хТинца. Стигал а, латта а 

шен дуьхьа лаьтташ санна, сапаргТатдаьлла вара и. И бодане буьйса 
серлаяьлла, дуьне къагийна лаьтташ ю, моытура цунна.

- Кхин сирла нур дац-кх хТара дуьне къаго, аша тховса баьккхин- 
чу кхоан нур кхоло! Кхин нийса кхел яц-кх кхелан дас кхайкхо, аша 
тховса кхайкхийна нийса кхел Йохо, - аьлла, вистхилира Лох-Беташ 
вежаршка.

Сахуьлу седарчий серладевллера. Хьеший чТогТа кТадбелла, 
гТелбелла бара. Джамалдис, шаьш охьадийшина, жимма садаТа 
лууш хилар хаийтича, Серижас оцу сохьта царна дехьа чу меттанаш 
дехкира.

- Лох-Беташан мотт мичахь бу, Серижа? - хаьттира Шамсуддис.

- Кхузахь, сехьа чохь бу.
Шен вортанах куьйгаш а хьарчийна, белша т1е корта а биллина, 

наб кхетга Йолу йо! Лох-Беташан метта охьайиллира Шамсуддис: 
«Охьайижа, Тамара! Охьайижа дадица! Мел къиза дог долуш хила 
везара-кх, дадех а яьккхина, хьан дог дохош верг», - аьлла, и хьаста 
а хьостуш, цуьнан г!евланга г1айба а тобеш, шен б1аьргех г!овталан 
пхьош а хьокхуш.

Т1аккха шен герз Лох-Беташан метга улле охьа а диллина, ве- 
жаршка вистхилира иза:

- Охьадахка, вежарий, герзаш. Вайн герзийн барз кхузахь бакъ- 
хьа бу.

Джамалдиссий, Джамалайлассий шаьшшингара герзаш а охьа- 
дехкира.

Серижип, Лох-Беташан 1одика а Йина, вежарий д1абийша дехьа 
чу бевлира.

Серижассий, Лох-Беташий вовшашлахь хьахийна сацам бира: 
кхана дуьйна кхаа дийнахь-бусий, шайн махкара баьхкинчу хьешийн 
сийнна Арпа-тог1и чуьра дерриг а адам гулдина, доккха той дан. 
Т1аккха, дог резадоллуш кхузарчу бахархойн 1одика а Йина, динчу 
хьошаллина баркалла а аьлла, шаыи дукха хьегначу хьомечу махка 
ц1адерза сихонца кечам бан.

- Кхана дан дезаш даккхий г!уллакхаш ду вайн. Охьавижий, 
ахьа жимма сада1а, - элира уьш хьалаг1евттича яа хьешашна юург 
ксчъеш лслачу Серижас. - Са ма-хиллинехь, аса Нарын-Пала поч
те говрахь стаг вохуьйтур ву, хьо маршавалар хоуьйтуш, неней, йо1ей 
кхаъ боккхуш, з1е яхьийта.

Т1ера бедар д1а а ца йоккхуш аг!орваьллачу Лох-Беташа наб 
кхетга 1уьллу жима йо1, мара а йоьллина, хьаста а хьаьетина, Се- 
риже элира:

- Дуьненан еа а маь11е д!ахаийтахьа, Серижа, х1ара сийлахь 
г1уллакх, х!ара боккха кхаъ! Сскиматсй, Марижей уггар а хьалха 
хаийталахь!

- Охьавижа, жимма наб кхстийта! Х1инца вайна сахуьлуш ду! - 
элира Серижас.

- Дуьнен чохь мел долчу х!уманал мерзаниг наб ю олуш, хезнера 
суна, Серижа, со жима волуш. И бакъ ца хилла. Парг1атонан марзоне 

кхочуш ца хилла набаран марзо а. Парг1атонан, маршонан марзо со 
набарха воьлча кхоларна кхоьруш, наб ца кхета. Со сема вита. Ахьа 
жимма сада1а, дийнахь хьан дезарш дуккха а хир ду.

... 1уьйренца Арпа-тог1и чуьра дукха адамаш дара тойне гулделла. 
Меттигерчу къоман Ниллакхехь кечбина кхача бара. Шина ч1ешалгаца 
«бишпармакх» яа ца хуучу Кавказера баьхкинчу хьешех бийла а 
буьйлуш, ч1ог1а сакъийрира цара оцу тойнехь кхаа дийнахь-бусий.

Еххачу заман чохь хьошалла дарна Арна-тог1и чуьрчу бахархош- 
на баркалла а аьлла, церан 1одика а Йина, нохчийн махка боьду генара 
нскъ юьхьарлецира Лох-Беташа шен доьзалца. Цунна уллебевлла, 
г1о деш Джамалдиг1ар а бара. Уьш шерачу ара кхаччалц новкьабаха 
хьалхаваьлла Юсуп а вара.

1925-г1а шо дара. Ирча г1аннабарш гуш 1уьллучуьра самаяьлча 
санна, садоь1уш, серлайолуш лаьттара Нана-Нохчийчоьнан Лермон
тове шен иллешкахь дийцинчу «шан кховра ца девзачу Органо» шен 
йистош юьлучу Темболата-Эвлан гонаш сийначу бацалахь даьллачу 
зазано хаздина, кхелина дара. Юьрта йисттера дуьйна д1а лаьттачу 
юькъачу хьаннашкахь бсс-бссарчу эшаршца декаш олхазарш хезара.

Дукха адамаш дара эвлайисте гулделла, шайн-шайн хенашка 
хьаьжжина, тобанаш а Йина, къамелаш деш, х1иттина лаьтташ а, 
хевшина 1аш а. Шайн дахарехь дуккха а киртигаш т1ех!иттина а, 
доьналлица уьш къестийна а болу кортош кТайделла баккхий нах 
а бара гулбеллачарна юккъехь. Х1ара дерриг а дуьне шайн дуьхьа 
кхолладелла лаьтташ ду, шаьш цкъа а къан а лур дац моьттуш болу 
кегий нах а бара. Х1ара хаза б1аьсте шайн дуьхьа хета мехкарий а 
бара, эвлайистехь гулбеллачу нахана цхьана аг1ор таь1на, шайн тоба 
а йина, лаьтташ.

Хетарехь, юьрта чохь жима а, воккха а висина а хир вацара оцу 
екхначу 1уьйренца.

Дехьа-сехьарчу ярташкара баьхкина хьеший а бара кхузахь.
Гулделлачу адамаша шена т1е тидам бохуьйгуш, шен 1асан т1е 

а тсвжина лаьтташ къена Джанхот а вара. Цунна уллехь, цуьнца 
къамел деш лаьтташ - ши хьаша а. Царна генахь йоццуш Секимат 
а яра, шен йо1а Марижас куьг а лаьцна лаьтташ, якъаелла, хебба, 
жим а елла.

Х1окху т1аьххьарчу пхийтта шарахь шаыпшиммо цкъа а хийцаза 
хилла 1аьржа духар дара Марижиний, Секиматний т1ехь.

Джанхотана уллехьа лаьтташ Маса а вара, церан къамелашка 
ладоьг1уш, цунах сакъералуш, наггахь ша-шена вела а луш.

Цкъа а къан ма лойла хьо аьлла Йина йолуш санна, каде хьийзаш 
Гульджан а яра, х1инца а ша несалара ялаза йолуш санна, жимчун 
а, воккхачун а г1уллакхна гуттар а кийча.

Лох-Беташ шен доьзалца хьомечу юьрта ц1а кхочу де дара иза. 
Цунна дуьхьалдеана, эвла йисте гулделла дара и адамаш.

БТаьрга бГаьца Йина, Марижий, Секиматтий юьстах а яьккхина, 
Гульджан цушинга йистхилира:

- Вайга х1ара кхаъ боккхуш з1е еанчул тГаьхьа, х1ара г1уллакх 
шайна ма-дарра хиъча, Джанхотг1ара вовшашлахь хьахийна, дийци- 
на ду, йоПий, к1анттий вовшашна реза хилахь, Марижа Шамсуддина 
а йигна, вайн мерза машар гергарлонийн шеддашца ч1аг1бан.

Оцу къамеле ладоьг1начул т1аьхьа, ойла а Йина, Секимата элира:
- Сан ойла хьуна хаа лаахь, со ч1ог1а йоккхаеш хир яра цу гер- 

гарлонах. Амма и къастор кегийчийн шайн карахь ду.
Гульджан, ша лаьттачохь цунна баркалла аларан кенара Секима- 

тан белш т1е куьг а тоьхна, юха Марижин б1аьра хьаьжира.
Цо шсга хаттар ца динехь а, шегарчу жоьпе, шен даше ладоьг1уш 

и лаьтташ юйла хаьара Марижина.
Ша лаьттачохь мелла а оцу дешан дика ойла а Йина, Марижас 

цунна жоп делира:
- Оьздачу къонахийн дегнаш шайн кийрахь долуш, бакъонийн 

г1уллакхаш даим шайца лелош, харцонна доьналлица дуьхьалонаш 
еш, т1аьхьарчу тТаьхьенна а дийца доккха г1уллакх дина, махкана 
хьалха вайн юьртана а юьхьк1олла яьккхина ц1а кхочуш вежарий бу 
уьш. Церан доьзалехь яхар хилча, со декъалхилла хетар ю суна-м.

Оццу хенахь, хьацарна хьаж т1е куьг а хьокхуш, веана цхьа 
жимха кхечира:

- Х1инца! Х1окху сохьта схьакхочу уьш! Д1ахьовсал! Гой шуна, 
хьуьлла, шунах т1ебовлуш бохкурш уьш бу-кх!

Дерриг а адам цигахьа д1ахьаьжжинчохь лаьтташ дара.
- Го! Уьш бу! Уьш бу! Го! Го! Суна а го! - бохуш, цхьаболчара, 

п1елгаш а хьийсош, куьйгаш лестадора.

- Хьалхарчарна юккъехь верг Лох-Беташ хила веза-кх, схьахе- 
тарсхь!

- Ван а-м ву юккъерниг Лох-Беташ, - элира вукхо. - Дехьий, 
сехьий вог1у шиъ Джамалдий, Джамалайлий ву.

- Ул-улле хТоьттина т1аьхьадог1у шиъ Шамсуддий, Серижий ду, 
моьтту суна, - элира кхечо. - Девза, девза, и шиъ ду!

- Эх1ей! Сан юьртан вежарий! Ц1омас дешначу Къуръанор, 
дийнна цхьа ж!уга бераш а ма ду - кегий а, даккхий а! Вайн мотт 
мукъана а хаьий-техьа царна? - элира цхьаммо.

Тохара дуьйна схьа, наха дуьйцу и хабарш хаза а хезаш, уьш 
схьабог1учу аг1ор шен юьхь д1аерзае бохуш, Мариже къайлаха 
йиш-ма1аш а еш лаьтташ хилла Секимат лерган самонца цигахьа 
д1айирзира.

Шен деган б1аьргашца, ненан боккхачу безамца, уьш гергакхачар 
тосаделлачу Секимата элира:

- Го! Го! Суна го! Суна уьш бевза!..
Оццу хенахь баккхийбеш боьлхуш зударий, божарий мара а 

бетталуш, Лох-Беташг1ар хьомечу юьрта ц1а кхечира.
Секимат, шен-шена кхеташ, вежаршна - Джамалдиг1арна - мас- 

сарна а маракхийтира:
- Сан хьоме во! Джамалди! Марша вог1ийла хьо! Сан диканиг, 

Джамалайла, диканца вог1ийла хьо! Сан дика Шамсудди, некъ бер- 
кате хуьлда хьан!

Джамалдий, Джамалайлий, Шамсуддий уллехь а волуш, Лох- 
Беташ Джанхотна т!евахара.

Дена хьалха лаьттан б!аьра а хьаьвсина уьш севцча, Шамсудди 
Джанхоте вистхилира:

- Харцой, бакъой къастор бакъ кхеле диллича, бакъонца Йолу 
адамийн адамаллин ойла, тхаын бакъдеш тхайгахьа хирг хиларх 
тешна хиларца, харцой, бакъой къастор тхаьшна ткдоьжначохь, 
хьо генахь хиларна, хьан пурба доцуш, сецна кхел ю х1ара, дада! 
Цу т1ехь ахьа тхаьшна бехк цабиллар доьху оха хьоьга.

Шен дош чекхдаьлча, Шамсудди дена хьалхара масех г1улч 
юхавелира. Джамалдий, Джамалайлий дена хьалхара иштта юха а 
ваьлла, Лох-Беташ ша висира къеначу Джанхотна хьалха.

К1еззш н1;и .1x1.111.жча. шена уллера вежарий юхабевла карийпа, 
Лох I» 1.ИН цы 1.н.| 1ачох1> шен цхьана гоьли т1с охьа а лахвелла, 
и\ 1.П.Ш кн.\1. |\ 1.Х1..Г1 ца хьожуш, Джанхоте г1ийла вистхилира:

\ .111с хи н на вара-кх со хьуна а, юьртана а, махкана а хьалха.
I < ч 1.1|> юьху аса юьрте а, хьоьга а.

I улделла дерриг а адам, оцу хенахь Лох-Беташна т1схьашха 
)(жанхотна дуьхьалдирзина, гора а х1оьттина, цуьнга дехар деш дара:

- Гечде, Джанхот, Лох-Беташна! Гечде! Гечде цунна! - бохуш, 
божарий а, зударий а, белхаршца дехарш деш, кхойкхура Джанхоте.

- Юьрто а, аса а гечдо хьуна! Хьалаг1атта, маракхета къеначу 
голашна! - элира Джанхота Лох-Бен аше.

Хьалаг1аьттина, Лох-Беташ Джанхота маракхийтира. Гора- 
хТиттина хилла адамаш хьалагкчпн ира.

-Баркалла! Баркалла шуна! Даим сий хуьлда Джанхотг1сран! - 
декара адамийн аьзнаш.

- Д1абашабе хьайн корта! Д1абаншйта х!инца! - элира Джанхота 
Лох-Беташс.

Оцу сохьта Лох-Бен ашан корта бсшира, гонаха лаьтташ юьрта- 
хой а, Лох-Беташан доьзал а болуш, Джанхота болийна, къоьнгаша 
жим-жимма бошуш.

Цу юкъана Секимат юьртахошка йистхилира:
-Х1ай сан хьоме юьртахой! элира цо. - Т1аьхьарчу т1аьхьенна 

а масална, мокхазан т!улг огуш, дТаязъяй йитийша кху дийнан 
хазалла! Кху дийнан дозалла! Дерриг а дуьнене д1акхайкхаяйша 
Джанхотг1еран къонахалла!

Шен корта д1абаьшначул т!аьхьа хьалаг1аьттина Лох-Беташ, 
д1анехьо х1оытина, шега хьоьжуш лаытачу шен нанна т1евахара.

Гонахболчарна халла бен ца хезаш, г1елделла, дуткъаделлачу 
озехь: «Сан г1ийла нана!» - аьлла, ший а куьг даржийна, нанна 
маракхийтира Лох-Беташ.

Ша таре дукха сатийсинчу лаьмнашка б1аьрг тоьхна, шен ши куьг 
хьалха а тесна, доггах мохь тоьхна: «Сан Даймохк!» - элира цо.

ТТаккха айъинчу шина куьйгах цхьаъ юьртахошкахьа а тосуш: 
«Хьоме юрт!» - аьлла, кхин ши дош тктуьйхира цо, кхин а ч!ог!ачу 
маьхьарца.

Жима бер санна, Лох-Беташ воьлхуш, и маракъуйлуш, нана 
йоьлхуш, цушинга хьуьйсуш, юьртахой боьлхуш, лаьттара уьш...

9
* Хаттарш а, т!едахкарш а

1. Муха кхаьчна Лох-Беташ Шен доьзалца Тянь-Шанан лаьмнашка?
2. Х1ун синхТоттаман хьал ду Лох-Беташехь а, цуьнан х1усамненехь а?
3. Муха т1еоьцу Лох-Беташ Арпа-тог1ин бахархоша?
4. Ч1ирхошна шаьш долу меттиг мичахь ю ца хаийта х1ун бахьанаш леладо 

Серижас а, Лох-Беташа а?
5. Хийрачу махкахь Даймахках болу дагалецамаш стенца боьзна бу Лох- 

Беташан?
6. Шегара г!айг!а яйян х!ун дсзарш карадо Лох-Беташна?
7. Лох-Беташан амалан коьрта билгалонаш йийца.
8. Муха гайтина яздархочо къеначу Джанхотан васт?
9. Вовшашца х1ун юкъамеггигаш ю Джанхотан а, цуьнан к1ентийн а?
10. Лох-Беташ ч1ирах маьршавалар муха нисло?

с.1; Ешначух ойла е вай
1. Повесть ешча, х!ун ойланаш кхоллаели шун?
2. Муьлха васт ду шун дагахь диснарг?
3. Повеста т!ера шайна хазахета меттиг билгалъяккха, боцца чулацам схьа- 

бийца цуьнан.
4. Шуна хетарехь, шайн берийн хиндолчух са стенна гатдо Лоха-Беташа а, 

цуьнан х!усамнанас а?
5. Шуна хетарехь, х!ун бахьана ду вежарий чТирхочуьнца къинхетаме хи- 

ларан?
6. Дийца нохчийн къоман ч!иръэцаран 1адатан башхаллех. Шайна хетарг ала.

V Повестан исбаьхьаллин башхаллех дийца вай
1. Ясаев Мовлас шен повестана «Хьоме юрт» ц!е х!унда тиллина?
2. Нохчийн къоман духаро, холхазан куйно х!ун исбаьхьаллин маь!на леладо 

повестехь?
3. Адамийн сурт-сибаташ гайтарехь муьлха исбаьхьаллин басарш карадо 

авторна?
4. Кавказан а, Тянь-Шанан а 1аламан исбаьхьалла муха гайтина яздархочо?
5. Нохчийн барта кхоллараллица Йолу исбаьхьаллин з!енаш билгалъяха по

вестехь?
6. Коьртачу турпалхочунна гуш долчу г!енаша х!ун исбаьхьаллин меттиг 

д!алоцу повестехь?
7. Берийн васташ церан къамелийн башхаллица муха билгалдоху яздархочо?

Пиллакх-оьздангаллин хаггарш дийцаре де вай
1. Нохчийн доьзалехь хила деза г1иллакхаш муха гайтина повестехь?
2.11охчийн х1усамнснехь хила сза амалш муха билгалйовлу Серижин вастехь? 
3. Муха гайтина яздархочоден-ненанберашна хьалха долу жоьпалла, 1уналла? 
4.1 (охчийн къам, кхечу къаьмнашца бертахь, оьздангалла ларъеш, даьхна ду.

Х1окху повестехь къеггина гайтина ду иза. Ала цунах хьайна хетарг.
5. Нохчийн г1иллакх-оьздангаллехь коьртачу мехаллех цхьаъ ю къинхетам. 

Иза муха т1еч1аг1до авторо шен повестехь?

Шуна, х1ума довза луурш
Нохчийн юкъараллин дахарехь доккха маь1на лелийна ч1иръэцаран 1адато. 

Юкъараллехь хуьлу 1оттабаккхамаш дукха гена ца бовлуьйтуш, адамийн юкъа- 
меттигийн терза нисдина латтийна цо. Ширан зулам дехкаран ницкъ, коьрта дол- 
чунна, иза мацца а кхочушхирг хиларх тешарехь ду. Ч1ир ца оьцуш цхьа зулам 
а ца дуьсу - и хетарг ч!аг!делла нохчийн синкхетамехь, и иштта хилар бакъдеш 
хилла нохчийн дахар а. Дукха масалш ду, ден ч!ир эца к1ант ца хилча, йо1а оьцуш. 
Цундела кхолладелла нохчийн кица: «Па-бецо эцна а, эцаза ца йисна ч1ир». Ша 
динчунна бекхам сихха я хан яьлча шена хир буйла хууш, стаг ларлуш хилла 
зуламах, адам дерах, сийсаздарх.

Ч1ир мухха а, миччахь а оьцуш ца хилла. Иза а шен 1адат долуш, бакъонаш 
йолуш хилла. Масала, стаг ч!иранна вен магош ца хилла могут воцуш, ламаз 
т1ехь лаьтташ, х1ума юуш, доьзална юккъехь иза волуш. Бусалба дино магош дац 
куьг бехке воцчуьнгара ч1ир эцар.

№ Проект

Вайн заманахь нислой ч1ир эцар а, ч1ир йитар а? Цу темина доклад кечъе.

ХАМИДОВ
Хьамидан 1абдул-Хьамид

(1920-1969)

1 Нохчийн гоьваьлла драматург Хамидов 1абдул-Хьамид вина 1920-чу 
шарахь октябрь беттан пхуьйтталг1ачу дийнахь Йоккхачу АтагТахь. Юьр- 
тарчу школехь дешначул т1аьхьа Серноводскерчу хьехархойн училище 
деша вахна иза?

ХТетахь иза шена вовзарх иштта яздо цу училищехь доыпуш хиллачу 
поэто Эдилов Хасмохьмада: «Х1етахь цу педучилищехь вевзира суна (суна 
хьовха, цигахь доыпуш а, хьоьхуш а мел волчунна а) Хамидов 1абдулла. 
ХГоранца а бохург санна, т1екере, доттаНаллин юкъаметтиг йолуш вара иза. 
Цунна дукха хаьара нохчийн хьалха заманахьлера а, х1етта юкъадуьйлуш 
долу а халкъан дийцарш, кицанаш, забарш. Студентийн дехарца цо уьш 
кест-кеста дуьйцура юкъараГойлин кертахь мукъачу денойн суьйренашкахь 
тхо гуллуш хиллачу майданахь. Цу дийцарш юккъехь цо ша кхуллуш дерш 
а хуьлура. Амма цо ца олура цу хенахь, уьш ша кхоьллина ду... Хамидов 
1абдул-Хьамидан кхоллараллин говзаллин хьалхара суйнаш дара и гучу- 
дуьйлурш. Кхоллараллин тулг1енаш хилира оцу суйнех тГаьхьенгахь».

1938-чу шарахь 1абдул-Хьамид деша воьду Москварчу театран искус
ствен институте. И чекх а яккхале къоман театре балха волало. Х1етахь 
дуьйна цуьнан дахаран коьрта г1уллакх хуьлий д1ах1утту театр, литерату
ра. Нохчийн къам махкахдаьккхинчу шерашкахь (1944-1957 шш.) тайп- 
тайпанчу культурин учрежденешкахь белхаш бо цо. Даймахка ц1а воьрзу 
цигахь ша вовшахтоьхначу Нохч-Г1алг1айн халхаран, эшаран ансамблаца.

1957-1959-чуй шерашкахь оцу ансамблан директор лаьтта. А
Йоццачу хенахь (1959-1961-г1ий шераш) яздархойн Союзан правлении 

председатель волуш болх бо. \
1962-1968-чуй шерашкахь Нурадилов Ханпашин ц!арх йолчу театран 

директор лаьтта. \

Я । мн но мне нм, накхахь хьахийна ма-хиллара, Серноводскерчу учи- 
П1П11 ч. 1ОМНУН1 волуш. Хамидов 1абдул-Хьамидан дийцарийн, кегийчу 
им < иип ।. |.\\1.арлера «Абубешар» гулар араелира 1958-чу шарахь.

I имруоша дезаш т!еийцира цу т!ера «Абубешар», «Дурдий, Даргий», 
I 1ирмсолгас яьккхина са», «Д1а - коч, схьа коч», «Хингал» дийцарш. 

11о\чш1н драматургии классика хилла д1ах1иттина тайп-тайпанчу шераш- 
кахь 1абдул-Хьамида язйина «Совдаттий, Дауддий», «Бож-1ела», «Лийрбо- 
цурш» пьесаш. Царна т!ехь х!иттийна спектаклаш тахана а ю Нурадилов 
Ханпашин ц1арх йолчу нохчийн пачхьалкхан драмтеатран репертуарехь.

«Хамидов 1абдул-Хьамидан драматур! ически произведенеш, сатирически 
дийцарш, цо театрехь дина г1уллакх 1аламат мехала ду къоман театр, лите
ратура, культура кхиорехь», - ч1аг1до литературоведе Арсанукаев 1абдуллас.

Хамидов 1абдул-Хьамид д1акхелхина 1969-чу шарахь.

Д1А - КОЧ, СХЬА - КОЧ
(Дийцар)

Хьалха-Мартант1е шайн гергара нах болчу хьошалг1а яхначу 
Хелисатна х1ара хьошалг1а яханчу нехан лулахо йолчу Забус, чу а 
кхайкхина, кучана чиллан к1ади делла хиллера.

«Цкъа мацца делла а юхадала дезар ду-кх сан х1ара, ма суна 
ца оыну бала беш йоллу-кх хьо кхунах», аьлла, ойла а Йина, ца 
дог1учу дагца елакъежна к1ади схьа а эцна, ц!а яхнера Хелисат. И 
г1уллакх хиллера б!аьста.

Гуьйре т1екхечира. Можа бос эцна д1ах1иттира дитташ. Кхи- 
йолчу ярташкахь санна, Пойт1ахь а дукха бара керла ц1енош дина 
бевлларш а, бовла гергабахнарш а.

Бовла гергабахначарна юккъехь яра Хелисат а. Дийнахь хьелий 
узуш совхозехь болх а беш, ксгий бераш а 1алашдеш, чохь ша йоцург 
г1уллакх дан воккханиг а воцуш, цунна атта дацара цГенош дан. 
Х1етте а, Хелисата мало йоцуш г1уллакхдар бахьана долуш, цуьнан 
керла кхо ц1а, рамина ангали тоьхчахьана, даьлла дара. Ангали эца 
ахча а ца тоьъна, шайн лулахошка юхалург ахча доьхуш Хелисат 
лаьтташ, цхьаммо шайн ков тухуш хезира цунна. Чехка яхна цо ков 
схьадиллича, кет1ахь ела а къежна лаьтташ яра Забу.

- Хьуна хьайн доттаг1ий бицбеллехь а, суна хьо-м ца йицъелла 
хьуна. Хьаша оьций ахьа? - аьлла, юха а елакъежира Забу.

- Оьций бохург х1ун ду? Дера оьцу-кх, дукха хазахеташ-м. Забу 
яц х!ара? Хьо я марша, схьаяло чу, - аьлла, Забуна мараиккхира 
Хелисат.

Хелисат Забу а эцна чуяхара. Пойт1а бевза-безарш болчу еана 
Забу, Хелисата ша т1е муха оьцу хьожур ша аьлла, еанера. Шал 
шера и хууш Йолу Хелисат шен кийчча д!аяла йоцчу к1адина жимма 
йоьхна яра.

Сихха йина хьешана хьалха юург а йиллина, «со х1инцца схьа- 
йог1у хьуна» аьлла, Хелисат чехка чуьра араелира.

«Там бара, кхо со кучана х1ума а ца луш д1аяхийта», - бохуш, 
са а гатдеш, х1ума кхоллуш 1ара Забу.

Карара ахча д1а а даьлла, кийчча д1аяла к1адинах х1ума йоцуш 
сингаттаме йолчу Хслисатна дагадеара, тохара б!аьста Забу с шена 
кучана слла к1ади, цхьаьнца хийца а хийцина, цунна юхаяла.

Иистерчу ц1а чуьра и к1адин кийсак схьа а эцна, поппар хьохуш 
йоллучу шайн лулахочунна Жарадатнат1е аяхва: «Дики зуда, схьа- 
хилахьа кхуза 1индаг1схьа», - аьлла, Жарадате йист а хилла, Хелисат 
аккази к1ел д1ах1оьттира.

Шен карара поппар охьа а биллина, куьйгаш хи чохь хьакха а 
дина, Хелисатна т1ееара Жарадат.

- Дики зуда, х1инца ахьа г1о ца дахь, ч!ог!а юьхь1аьржа х1уттуш 
ю-кх со.

- Х1ун хилла? - элира Жарадата, шен т1еда ши куьг, кучан юхах 
хьаькхна, дакъа а деш.

- Тохара б1аьста, Хьалха-Мартант1е тхешан гсргара нах болчу 
хьошалг1а яхначохь. церан лулахочо чу а кхайкхина, со, схьаэца ца 
туы гушехь, йиттане а йита а ца йитина, коч еллера суна. Х1инца и 
суна к1ади елла зуда, со йолчу еана, вайн чохь 1аш ю. Карара шай- 
наш, хьуна ма-хаара, ц1енош деш яйъина аса. Иолуш йолу к1адинан 
кескаш а, аса берашна коч-х1ума а тегна, д1аяьлла. Цо сайна елла 
к1ади цунна юхаяла бег1ийла а ца хетта, хьоьга, тарлахь, юхалург 
нахарташ лахьара ахьа, я к1ади хийцахьара ахьа ала, еанера со.

- Ибраьх1им-Хьаьжин чохь 1уьллучу Къуръанор тегазчу к1адинах 
кийсак ма яц сан, вайна Недаьндолчу 1аьржачу лаьгтор, 1аьржа, торга 
шай соьгахь ца дуьтуш, тхан декъа т1ехь йолу нахарташ а гулйина, 
«Москвич» эца Нала вахана ма ву тхан чуьраниг. Хьо суна дуй буьл- 

луш а ца йоллу, вай г1ондолчу кашор, сайн таро хилча, хьо г1уллакх 
ца деш д!а а йохуьйтур ма яцара аса, - аьлла, шен п1елга т1ехь бисина 
хатг, акказих хьаькхна, охьабожийра Жарадата.

Ахьа оццул ч1ог1а ца аьлча а теша со-м. Доцчунна дан х1ума 
дац. Вуып га, доккха х!ума ду-кх хьуна, х1ара ца оьшу х1уманаш 
бахьана долуш, вай ваыпна боху сингаттамаш. Со йолчу зударех стат 
хьошалг1а ярах г1айг1а хуьлу-кх суна. Таро елахь а, яцахь а цунна 
кучана х1ума эца еза, ца эцахь, «ша йолчу еана хьаша кучана х1ума 
а ца луш д1аяхийтинера» бохуш, хьо юьйцуш лелар бу. Схьаелла- 
чунна дуьхьал юха д1а ца лахь, т1аккха а вочу аг1ор юьйцур ю хьо. 
Д1а - коч, схьа - коч бохуш, ца оьшу бала бу-кх хьуна вай ваыпна 
бинарг.

- Биронкъин да вижначу кашор, со цхьанхьа яхча, сайна кучана 
к1ади елча, г1айг1а ма хуьлу суна, юхаялар муха нислур ду-техьа 
бохуш, сагатдеш. Кортин Жабраила дсшначу Къуръанор, олучух 
ларлуш хьеша-дена шийттазза кучана к!ади ма елла аса, цхьайттаза 
суна схьа ма елла. Елла юьсийла сан, цу сайна схьаделлачу к!адинах 
аса сайна цхьа коч тсгнехь, я доьхкина, я хийцина юха д1аделла-кх. 
Мурца-1елас дешначу Къуръанор дац уьш совг!аташ даларш, дош 
доцурш ду-кх.

- Ой, ахьа-м и дуьйцу, хьуна ма-хаъара, ц1ийнда а велла, кхо бер 
кхобуш, хала йоллуш ю-кх со, делахь а, сайн тароне хьаьжжина, аса 
ша кучана к!ади а елла д1аяхийтича, Доча-Борзерчу Аьрсмирзин 
йо!а Бикатус, шайн юьртахь йийцина ца юьтуш, аса шена елла к1ади 
«стагана лойла эхь дара» бохуш, Олхазар-к1отара базара баьхкинчу 
нахе а т1ехь дийцинера-кх хьуна. Т1аккха дош ду и, совгТат далар 
ду и, марзо ю и? Коч яларш дац, хьаштдоцурш ду.

- Мадин Сапис дешначу Къуръанор лур яц, хьуна, и кхин 
Жарадата-м, лахь, сан ц1е Жарадат ма яц хьуна, - аьлла, Хелисатна 
т1е а таь1аш, шен некха т1е тата доккхуш буй туьйхира Жарадата.

- Д1аяла, вайшиннан къамел хьелуш лаьтта, сан хьаша а хир ю 
сагатдеш, - аьлла, шайн важа лулахо, Тайнаъ, йолчу д1ахьаьдира 
Хелисат.

Ша деана г1уллакх Хелисат дийцича, шена кучана ша эцна шта- 
пельни к1ади а елла, д1аяхийтира 1айнаа Хелисат. И к1ади а йохьуш, 
мох санна хьаьдда, ц1а кхечира Хелисат.

- Са-м ца гатди ахьа, Забу? Цхьа г1уллакх ца нислуш хьеелира со. 
Бехк ма биллалахь, - аьлла, Забуна чай дотта безам болуш, чайник 
схьаийцира Хелисата.

- Х1ан-х1а, аса ца молу хьуна, - аьлла, бошхепара схьа а эцна, 
стака берталх1оттийра Забус. - Х1инца со юза а юьзи, хьо мичахь 
1аш ю а, муха 1аш ю а хин. Мартант1е яг!ахь, Йола со йолчу, суна 
хазахетар ду, - аьлла, маьнги хьалха лаьтта шен каралоцу т1оьрмиг 
схьа а эцна, не1арехьа д1айолаелира Забу.

Хьо 1ийча, луьйш-олуш хаза буьйса йоккхур яра вайша. 1ехьа.
- Х1ан-х1а, йиш яц сан. Т1аккхахула цхьаъ дийр ду вай. 1одика 

йойла хьан, - аьлла, Забу, не! йиллина, араелира.
- Х1ара, Забу, бен-берса яцахь а, хьуна х1ара кучана х1ума яла 

лаьа суна, - аьлла, шен карара кехат юккъе хьарчийна долу к1ади 
д1акховдийра Хелисата.

- Деллахь, ма ца оьшура х1ара. ХТунда хьоьгура ахьа х1ара лоь- 
хуш къа? - аьлла, к1ади схьа а эцна, шен карарчу т1оьрмиг чу тесира 
Забус. - Х1ан, Хелисат, хьайна ян лаахь, йог1ур ю-кха хьо. Марша 
1ойла хьо. Со д1аг1о? - аьлла, кех а яьлла, Забу д1аяхара.

Хелисат, и новкъа а яьккхина, «ма дика ду-кх хьо кочара яьлла» 
аьлча санна, доккха са а даьккхина, ков т1е а оьзна, чуяхара.

Кхан доххал генаялале, газет а даьстина, шена еллачу к1адига 
хьаьжира Забу. Дукха цунна резацахиларна, цуьнан лахара балда, 
деман гала санна, хьаьвзина д1ах1оьттира, ши ц1оцкъам айаделира, 
ши б1аьрг, гонаш оза а бина, эрчабелира, ирххьаьдда цуьнан хьаж, 
пондар санна хебаршка а дахана, д1ах1оьттира. Дукха оьг1азъяхна, 
дог а даьтт1а лаьттачу Забуна цкъа дагадеара, «дош ма дацара, х1ара 
юха а даьхьна, цуьнан чу охьа ца кхоьссича» аьлла. Т1ек1елдаьккхина 
кхин цкъа а к1адине хьажа а хьаьжна, и гускар чу а кхоьссина, 
Пойт1ара шайн шича волчу д1аяхара Забу.

Забу керта йог1у яйча, учахь куьйра лестош 1а кхуьнан шичин 
зуда Курбика хьалаг1аьттира.

- Ио1, хьо ма хьеелира? Хьо схьаян хьеелча, хьо д1а-х ца яхний- 
техьа бохуш, сагатдеш 1ий-кха хьуна со.

- Мичара д!аяхнера хьуна со, ц1арна а ц1е яхначу Цхьоьгин Ис- 
раьпилан йо! Хелисат йолчу яхнера-кх. Евзий хьуна иза? - аьлла, 
Забу уча а яьлла, аннаш т1с тссначу пале т!е охьахиира.

Нвза дера-кх, суна муха ца евза иза? Хьо х1унда яхнера цаьр- 
га? аьлла, хаттар а дина, Курбика, яйн куьйра а ластош, Забуна 
юххе охьахиира.

Кхушара, б1аьста, чуяха метгиг а боцуш, Мартант1ехула йорт 
етташ лелаш, иза цхьа адам ду моьттуш, со йолчу а йигина, йоцуш 
ца тору хьаша а Йина, тхешан ден да Мусост веача санна, сайн до- 
лу-доцу хьошалла а деш лелийра аса. Сийначу стигалор, аса цунна 
йийна нТаьна цул хьалхарчу дийнахь пхи туьма делча д1а а ца луш 
ц!а еана ма яра сан. Цу тТс, дТайоьдуш, тхешан вашас сайна Баку- 
хара совг!атна еана олхазар сапна хаза чилланан маркизет а елла ма 
яхийтира аса иза, - бохуш, язъяла гТерташ, аьшпаш буьттура Забус. - 
Тахана со ша йолчу яхча цо суна еллачуьнга хьажахьа, - аьлла, 
тускар чуьра схьа а яьккхина, Курбикина хьалха охьакхоьссира цо 
Хелисата шена елла к1ади.

- Ватта, ватта, ватта, дера елла хир яц-кх х1ара-м. Совг1атна ло 
х1ара? Кхуьнан-м цхьа а бос а ма бац. Х1ара х1ун к1ади ю, басма бу 
хТара? Гомашан не! санна, ма екъа а ю, - бохуш, дТасхьа а керчош, 
кТадига хьоьжура Курбика.

- Эхь дац, совгТатна ло аьлла, х!ара ялар. Тхан ненан ненан 
Жогин кТалд чуьрчу шелиг т!е тосуш Йолу кТади кхул дика ма яра, 
устазор, - аьлла, гТадъяхна еласлира Забу.

Кхеран гТовгТанаш хезна тТееара КурбикагТеран ши лулахо а.
- Ой, ахьа хТун дуьйцу, йо!, х1ара-м эхь ду! Хьовсийша, Исраыш- 

лан йо!а Хелисата, ша чилланан маркизет а елла яийтича, дуьхьалъ- 
еллачу кТадига? Вайн эвларчу ДТобин Жабраьилан кертарчу ниттийн 
суьрташ дац кху т!е дехкинарш? Йо1, кхунах коч ма яйталахь, вайн 
цТийнах болчу зударшкахь товр яц кху тайпанчу кТадин коч, - аьлла, 
куьйра ластор сихдира Курбикас.

ТТееанчу шина зудчух цхьаммо, кТадига а хьаьжна, элира: 
«ХТинца хьуна тТехь йолчу штапелал хаза ма хета суна-м хТара 
штапель».

Вукхо а: «Суна-м дика кТади ма хета хТара», - элира.
- Мичара штапель яра хТара? Штапель ца евзаш-х яций со? Гоьна 

т!е тухург санна моха а йоьдуш, кхо сом метрах доккхучех болу вон 
басма бу-кх. Тхан ден вешин Эламирзин шен говран баабеллачу 
когана йоьхкуш лелош яра кху тайпана кТади. Доккха хТума ду-кх, 

оццул лерина ша лела а Йина д1аяхийтича, Хелисатана сел вон, сел 
ирча х1ара к1ади суна яла эхь цахетар, - аьлла, оьг1азъяхна Забу, ша 
муха лестайо а ца хууш, Курбикица цхьаьна куьйра лесто елира.

Кхо дечу къамелана резайоцуш учин б1ог1ам юххехь лаьттачу 
Курбикин лулахо йолчу зудЧо элира:

- Забу, массарал а дика и «д1а - коч, схьа - коч» боху х1ума вай 
ваыпна юкъара д1адаьккхича хир дара. И совг1ат дар дац. Цкъа- 
делахь, ваыпна и коч юхалур ю аьлла хетачунна бен вай и луш а яц. 
Цул совнаха, ваьш и елларг кех яьлла а ялале, «оха кучана к!ади а 
елла яхийти иза» бохуш, дозаллин къамелаш деш, ваьш елла коч 
массарна а хаийта гкрташ лела вай. Иза а оьзда х1ума дац. Ваьшна 
схьа коч елча, «аса д1а диканиг еллера, суна вониг елла» бохуш, 
тккхаьч-кхаьчначохь и дуьйцуш а лела вай. Нагахь санна, цхьа 
х1ума ца нисделла, д1а к1ади еллачо схьа к!ади ца луш меттиг нис- 
лахь, цунах дийнна эладита до вай. Ма аьлла д1адан нислуш дац 
и совг!ат. И шен цанисделларг, и нисдан гкрташ, холчух1уттий, 
б1аьрза хьаьвза. Уып совг1аташ дарш а, я гергалонаш ч!аг!дарш 
а дац. Мелхо а, вовшашна цатамаш барш ду, вовшашна ца оыпу 
сингаттамаш бахарш ду.

Стеган вахарехь цхьа дезде деана - зуда ялийна меттиг хилча, 
к!ант я йо! дешна даьлча, я хаза шен г1уллакх дан гкрташ вол- 
лу да-нана доцу жимха хьаста, цунна я уып санна долу кхидолу 
г1уллакхаш бахьана долуш, шен дан тарлуччул совг!ат дар хаза ду. 
Амма, схьаелла дела, д1аяла еза бохуш, и кучамаш дТасхьа хуьйцуш 
лелош дсрш цаоыпурш ду. Уып дита деза вай.

- Деллахь, ма нийса къамсл ду иза. Кхул т1аьхьа и «д1а - коч, 
схьа - коч» боху х1ума аса леладахь, аса дуьйцург дош дац-кха хьу
на, - аьлла, ша лестош лаьтта куьйра саца а Йина, шена Хелисата 
делла к!ади тускар чу кхоьссира Забус.

■>
* Хаттарш а, т1едахкарш а

1. Муха тасаделлера Хелисатан Забуца гергарло?
2. Х1ун ойла хилира Хелисатан, Забус шена совг1ат делча?
3. Муха гойту авторо Халисатан дахар?
4. Стенна холчух1оьттира Хелисат, Забу ша йолчу еача?
5. Муха т1еоьцу Халисата шен хьаша?
6. Забуна дала совгТат муха карадо Халисатна?

7. Реза хуьлий Забу шена деллачу совг1атна? Дийцар юккъера дустарш схьа- 
язде.

8. Хьаьнца дийцаре до Забус шена делла совг1ат ледара хилар? Ц1ахь бак- 
кхийчара хьанна х1ун совг1ат деш гина шуна?

9. Курбикин лулахоша муха тТеоьцу шена деллачу совгТатна Забу резацахилар?
10. Муха дерзадо яздархочо шен дийцар?
11. «Д1а - коч, схьа - коч» дийцаран коьрта маь!на х!ун ду?
12. Адамийн амалшкахь нислуш долу х!ун сакхташ гучудоху яздархочо шен 

дийцарехь?

У Произведении исбаьхьаллин башхаллех дийца вай
1. Муха дГадоладо яздархочо шен дийцар?
2. Яздархочун меттан исбаьхьаллин башхаллаш йийца.
3. Дийцарехь муьлхачу аламех пайда оьцу яздархочо дукхахьолахь: чолхечу 

я цхьалхачу?
4. Дийцаран турпалхойн амалш церан къамелашкахь муха билгалйовлу?
5. Халкъан барта кхоллараллех муха пайда эцна яздархочо?
6. Дийцаран турпалхойн сурт-сибат гойтуш, кега-мерсачу х!уманех (коьчал- 

лех) муха пайда оьцу яздархочо?
7. Шуна хетарехь, дийцарехь яздархочо билггал йолчу меттигийн ц1ерш яхаро 

х!ун маь!на леладо?

Вайн мотт кхиабо
1. Дийцарехь билгалдаха халкъана юккъехь кица а хилла лелачу дешнийн 

цхьаьнакхетарш.
2. Дийцарехь йолчу диалогашкахь нерсонажийн амалш гойтуш Йолу меттигаш 

билгалъяхий, д!аеша.
3. Йоцца план а х!оттаяй, оцу планаца схьабийца дийцаран чуланам.

Чг* Пиллакх-оьздангаллех дийца вай
1. Нохчийн г!иллакх-оьздангаллехь хьаша ларар къоман коьртачу ламастех 

цхьаъ ду. Юьрта веана хьаша чукхайкхаран а, цунна совг!ат даларан а г!иллакхах 
дийца.

2. Хьешаца лело деза г!иллакх муха гайтина яздархочо дийцарехь?
3. Шуна хетарехь, дийцаран турпалхошкахь нохчийн Ниллакхашца догТуш 

дерг а, доцург а х!ун ду?

ЛИТЕРАТУРИН ПРОИЗВЕДЕНЕХЬ 
БЕЛАМЕ ДОЛ ЧУХ

Яздархоша шайн произведенешкахь тайп-тайпанчу беламе васташца 
гучудоккху дахарехь хуьлуш дерг. Хилам я гТуллакх беламе гайтаро г1о до 
вониг юкъара дТадаккха а, эшахь, емал а деш, сийсаздан а. Литературехь 
дахар я хилла долу г1уллакх беламца гайтар дуьххьалд1а хазахетарний, 
бахьана доцушший дац. Хуьлуш дерг беламца гайтар шен Талашо а, маь!на 
а долуш ду.

Цхьайолчу произведенешкахь и белам, шеца волла а доцуш, дагна 
1аткъам а ца беш, байн хуьлу. Кхечу произведенешкахь и белам, ч1ог1а а 
болуш, персонаж сийсаз а веш, луьрачу беламца гойту.

Цундела беламе произведенеш шина кепара хуьлу: юмористически 
а - хала а ца хоьтуьйтуш, т1ехулара долуш санна, бегашийн тайпа; са
тирически а - белам к1оргаллица а болуш, хилларг цамегачу а доккхуш, 
емалций, сийсазварций гайтар.

Яздархоша оцу шина а кепах пайда оьцу шайна эшаре а, произведении 
1алашоне а хьаьжжина.

* Хаттарш а, т1едахкарш а
1. Муха хуьлу беламе произведенеш? Схьадийца церан тайпанаш а, билга- 

лонаш а.
2. «Абубешар» произведени ц1ахь еша а еший, схьайийца беламе кепаш.
3. Схьадийца, муьлхачу кепе ерзо тарлуш ду «Д1а — коч, схьа - коч» произ

ведени.
4. Схьайийца оцу шина произведени юккъехь Йолу башхалла.

СУЛАЕВ 
Абун Мохьмад

(1920-1992)

Нохчийн поэт, прозаик, критик Сулаев Мохьмад вина 1920-чу шеран 
20-чу сентябрехь Нохчийчоьнан Хьалха-Мартанан к1оштарчу ПойНахь 
совдегаран Абун доьзалехь. Шен барх! шо кхаччалц винчу юьртахь хьа- 
лакхиъна Мохьмад. 1928-чу шарахь церан доьзал Соьлжа-Пала кхелхина. 
Паларчу № 16 йолчу школехь дешна цо, цул Наьхьа Асламбековски юьртахь 
(х1инца - Серноводск) дешаран городокехь школа чекхъяьккхина.

Литературоведе Сумбулатов Денис иштта яздо шен Сулаевх йолчу 
статьяхь: «Шен амалца, кхоллараллица а Йолу оьздангалла дайн кхерчахь, 
винчу юьртахь хьаст долуш яра поэтан.

Со юха а винчу юьртахь ву!..
Геннахь лаьтта,

курра хьоьжуш, лаьмнаш, 
Ойлане а яхна, тийна хьаннаш - 
Винчу юьртахь дагна хьоме ду!
Бажа балош вог1у ц!схьа 1у,
Ц1ечу аьгган логах бехчалг кхозу, 
Хьалха санна, гаьн т!ехь дека хьоза - 
Винчу юьртахь дагна хьоме ду!

Шовзткъе ялх шо долчу поэтана хьоме ду шен бералла д1аяхначу юьртаца 
мел доьзнарг. Оцу ехачу хенахь шен кхолламах дахаро мел къиза кадиттинехь 
а, бевзачех, безачех шен къеста дезнехь а, юх-юха а дагаоьху бералла:

Бераллехь левзинчу
хе ла а доьг!уш,

Со 1аш ву, со винчу
юьрте а хьоьжуш, 

Жимачохь мел дайнарг, сама а даьлла...

Деша боккха лаам болу хинволу поэт Бакох-г1алахь йолчу хьехархойн 
рабфаке деша воьду. Цул т1аьхьа цо чекхйоккху Бакох лоьрийн институт. 
Дуьххьарлера байт «Нохчийн йиш» Мохьмада ша Бакох доьшуш волчу 
хенахь (1935 шо) язйира. Мохьмадан кхоллараллина беркате т!е!аткъам 
бира нохчийн халкъан барта кхолларалло, оьрсийн поэзино.

Сулаев Мохьмада лоьрийн институт чекхъяьккхинчу шарахь СССР-н 
пачхьалкхана тешнабехкаца т!елетира фашистийн Германи. ТТеман за- 
манахь, массо а кхоллараллин белхалойн санна, Мохьмадан дош а дара 
мостаНчунна дуьхьал олуш, шен махкахойн дог-ойла иракарах!оттош. 
1943-чу шарахь цо язйина «Малх тоьлур бу» поэма дикачех хиларна де- 
шархоша а, литературин критикаша а къастийра.

1944-чу шарахь шен Даймахках къастийнчу нохчийн халкъаца цхьаьна 
Пум-Азехь кхойтта шо даьккхинчу Мохьмадан кхоллараллехь, цуьнан 
стихийн мукъамашкахь къаьстташ ешалуш, хезаш ю г!айг!а, сатийсар, са- 
тийсам, шен дайн кхерче, махке сатийсар. Цхьа шатайпана мур бу иоэтан 
кхоллараллехь 1958-чу шарахь «Безаман эшарш» стихийн гулар араяьлла 
хан. Цул т!аьхьа арахоьцу поэзии а, прозин а книгаш: «Велларг денвалар» 
(дийцарш, 1959 шо); «Даймехкан з!енарш» (стихаш, 1961 шо); «Доттаг1ий 
юха вовшахкхета» (дийцарш, 1962); «Тавсолта ломара д!авоьду» (роман, 
1966 шо); «Октябро кхоьллинарг» (критикин статьяш, 1967 шо). Гуш ма- 
хиллара, Мохьмада поэзехь, прозехь, критикехь беркате болх бина.

1964-чу шарахь «Грозненский рабочий» (20-г1а декабрь) газетехь 
араяьллачу шен «Поэмы и современность» статьяхь Мамакаев Мохьмада 
билгалдоккхура: «Поэтан болх цуьнан книгии стомма хиларца лара мегар 
дац. Коьртаниг кхин ду: мел к!орга схьагайта хиъна цунна вайн дахаран а, 
шена гиначун а маь!на. И гайтар цуьнан нисделлехь, жима книга а дуккха 
а тоьлу цхьайолчу йоккхачу томал».

Гоьваьллачу поэто Мамакаев Мохьмада лаккхара мах хадийнарг Сулаев 
Мохьмадан «Даймехкан зкнарш» поэзии гулар яра.

Нохчийн къам махкахдаьккхинчу хенахь, 1944-1957-чуй шерашкахь, 
Сулаев Мохьмада Казахстанерчу Джамбул-г1алин поликлиникехь тера- 
певтан лоьран болх бина, цул т!аьхьа, специализацех чекх а ваьлла, Джам- 
булерчу областан больницехь лор-психоневролог хилла.

Даймахка ц!а веача, шен лоьран балха д!авахна иза. 1958-чу шарахь 
Сулаев Мохьмад республикин уьнах ц!еналла яржоран Ц1ийнан (Дом са
нитарного просвещения) коьрта лор х!оттийна.

1961-1964-чуй шерашкахь Сулаев Мохьмада Хьалха-Мартанан к!оштан 
больницехь коьртачу лоьран болх бина. Республикехь уггар йоккхачу 
кТоштан могашалла 1алашъяр тодан хьажийнера иза. Цигара ваьлча юха 

■ у| них ц|< и.1'ы.1 яржоран ц1ийне коьрта лор д1ах1оттийра. Шен дахаран 
11 и ч м..|р.| не ■ 1сн\.1*1чалц оцу балхахь хилла иза.

< \ । и и М< еьмад ц1аьххьанакхелхина1992-чу шеран 27 июнехьСоьлжа- 
I 111.1 кI. Амма цуьнан ц1е,цонохчийн литературехьйитинасирлаларцкъа 
и йовр йоцуш ю.

Цавевза доттаг!

Алийша, мила ву луьстачу кху хьуьн чохь
Дитта к1ел адмашна

охьахаа Нант динарг.
Алийша, мила ву

акхачу кху буьн чохь
Мецачу стагана

баьпкан юьхк йитинарг.
Мила ву, алийша,

хьуьлларчу дитта т1ехь
Алкханчин к1орнсшна

цу аннсх бен бинарг.
Апари яьккхина

кху нана мокхаз т1ехь,
Хьогахчу адамна

шовда схьадалийнарг.
Мила ву аьрхачу

кху ахка ткхула
Селхана ца хилла

т1ай тахна тиллинарг?
Пелвелла хьо

вог1уш кху 1ина бухахула,
Мила ву сада1а

чхар кхуза биллинарг?
Мила ву, мила ву,

ца лоьхуш шена са,
Шен ц1е а лечкъаеш, 

диканиг дийриг?
Ву иза адамийн

цавевза доттагТа,

Дахаран доггаха
ву хама бийриг!

ъ!1 Ешначух ойла е вай
1. Шен стихотворении ц1е «Цавевза доттаг!» хТунда тиллина поэто?
2. ХТунда ву лирически турпалхо массеран доттаг!?
3. Билгалдаха цо дина диканаш, церан мехалалла а юьйцуш.
4. Маь!ница даста дешнаш.

...Мила ву, мила ву,
ца лоьхуш шена са,

Шен ц!е а лечкъаеш,
диканиг дийриг?

5. Стенна лечкъайо «цавевзачу доттаг!чо» шен ц!е?
6. Кхайкха а ца деш, къайлаха дина дика (саг!а) муха лору бусалба динехь а, 

нохчийн оьздангаллехь а?
7. Шуна бевзий иштта юкъара г!уллакхаш мах боцуш деш болу нах? Дийца 

царах.
8. Х!ун жам! до поэто шен стихотворении чаккхенехь? Х!ун маь!на ду цуьнан?

Ш Стихотворении исбаьхьаллин башхаллех дийца вай
1. Муьлхачу аламех лаьтта стихотворении коьрта дакъа? Тидам бе, дешархоша 

жоьпаш дала оыпуш хаттарш дуй уып.
2. Маса декъе екъало х!ара стихотворени? Стенах лаьтташ ду стихотворении 

хьалхара дакъа? Стенах лаьтташ ду стихотворении шолг!а дакъа?
3. Лирически гурпалхочун васт муха гайтина поэто?

•'гЗ Пиллакх-оьздангаллех дийца вай

1. Маьхаза нехай юкъара г!уллакхаш дар муха лоруш хилла хьалха заманахь 
а, муха д!ахьо иза тахана а? Масалш даладе.

2. Хьалха дуьйна нохчашна юккъехь х!ора юьртахь нах хуьлуш хилла Делан 
дуьхьа халкъана панде г!уллакхаш деш. Уьш дарна шайна цхьа ял а, сий а ца лоьхуш, 
шайн ц!е къайлаха йисар дика а хеташ. Масала, хийн, шовданийн йистош ц!ена 
латтош, новкъахь садаТа нахана Нант х1оттош, шовдан т!е апари дуьллуш, некъ 
боккхуш, т!ай туьллуш. Царах цхьаъ ву Сулаев Мохьмадан лирически турпалхо.

*' Проект
Реферат язъе «Адам санна лара деза !алам» темина.

№.. Вайн мотт кхиабо
Билгалдаха стихотворени юккъера ширделла дешнаш: юьхк, бен, мокхаз, ахк, 

!ин, чхар, хама. Оцу депшийн маьТна даста.

СУЛЕЙМАНОВ 
Сулаймин Ахьмад

(1922-1995)

Сулейманов Ахьмад дагалоцуш, ойланехь иза цкъа а дуьхьал ца х1упу шен 
хХусамехь я яздархочун кабинет чохь. Иза дагавог1у ломах хьалавоьду некъахо 
санна, я, шен накъостийн гонехь къамел деш, дош олуш, шуьнан да санна.

Бакъ а долуш, и ши х1ума - Даймехкан шира шахьарш лаьттинчу лаьм- 
нашкахула волавелла лелар а, шена дукхабезачу нахаца марзо эцар а - дара 
Ахьмадна кху дуьненахь уггар дукхадезнарг.

Сулейманов Ахьмад вина 1922-чу шеран май беттан хьалхарчу дийнахь 
Олхазар-кГотарахь. Цуьнан да Муртаз1елин Сулайма Нохчийчохь вевзаш, 
ц1е йоккхуш, дика къонах хилла. Советан 1едал Недеанчул Наьхьа а иза 
Нохчийчохь хиллачу дайн 1адатан кхелан тхьамда вара, иза болыпевикаша 
дТакъовллалц.

Сулайма нохчийн шира г1иллакхаш, дийцарш дика хууш, вайн махкара 
оьзда, ц1еяхна нах шен х1усамехь соцуш стаг хилла. Цаьрга ладоьг1уш, 
церан хьекъал, амалш схьаоьцуш кхиира Ахьмад а, цул воккхахволу ваша 
Мутуш а. Эрна ца хилира цара баккхийчаьрга ладег!ар. Мутушах махкахь 
а цТеяхна масла1атан да а, Кунта-Хьажин мурд а хилира, Ахьмадах - иштга 
дика нахана вевзаш а, везаш а яздархо.

Ахьмадан дуьххьарлера стихотворени зорбане елира 1935-чу шарахь. 
Нохчийн воккхачу яздархочунна Бадуев Саь1идна оцу стихотворенехь гира 
Ахьмад корматалле поэт хила йиш йолуш хилар.

«Хьо вахьахь, ма хилал поэт!» - элира шега Саь1ида, бохуш дуьйцура 
Ахьмада.

Вайн халкъ ц1ера даьккхина, Казахстане, Киргизе д1адигча, Ахьмада 
цхьана ханна дитира шен иллеш яздар, суьрташ дахкар. Иза мацалла лечу, 
къацахетачу хьаькамаша хьийзочу халкъана орцахвелира: Китайн дозане 
кхаччалц д1аоьхура Ахьмад а, цуьнан накъостий а хТонц1 лоьхуш, карийча

1 Х1онц - мостагГашкара Нелатарца схьайоккху дуьненан х1ума.

(дукхахьолахь, и даьхни хуьлура), цара иза, нийсо еш, доькъура гТаддайначу 
пахана юккъехь; цуьнца цхьаьна, нийсо лоьхуш, харцоно хьийзош болу нах 
к!елхьарбаха г!ерташ, гуттар а лакхарчу Гедале кехаташ яздеш а хиллера 
цо х1етахь.

Нохчий Даймахка цТабирзича, хьехархойн институт чекх а йоккхий, школе 
балха воьду Ахьмад. Цигахь хьехархочун, тТаьхьа директоран болх беш, цо 
цхьана денна а юкъах ца дуьту поэзехь къахьегар. Оцу къинхьегаман жам! 
дара 1967-чу шарахь яраяьлла цуьнан поэзии гулар «Безаммий, шаьлтий».

Цул тТаьхьарчу шерашкахь арадуьйлу цуьнан стихийн, поэмийн жайнаш: 
«Дог дохден ц!е» (1968), «Ламанийн хьасташ» (1973), «Симфония гор» (оьр- 
сийн маттахь, 1978), «Даймехкан некъаш» (1982), «Цхьа-ши дош» (1988).

«Сулейманов Ахьмадан поэзи къаьста нохчийн къоман барта кхолла
раллин хьу шеца хааяларца, произведенийн чулацаман к!оргаллица, мотт 
ц!ена, хьалдолуш хиларца, исбаьхьаллин васташ къегина хиларца, - яздо 
цуьнан кхоллараллех Нохчийн Республикин халкъан поэто Арсанукаев 
Шайхис. - Ерриг а цуьнан поэзи юьзна ю вайн чолхечу, карзахечу заманан 
лазамех, адаман дахаран маь!нех, адаман сийлаллех, цуьнан жоьпаллех 
лаьцна йолчу ойлаиех. Поэто балхабо шен тембоцчу деган лаамаш, са- 
тийсамаш. Х1ун мехаллаш ю уьш? Х1ун ду поэтана коьртаниг?.. Машарх, 
нохчийн оьздачу гТиллакхех, ламастех, тешамечу доттаг!аллех, ц!еначу беза- 
мах ю Сулейманов Ахьмадан стихаш, поэмаш... Цуьнан поэзии лирически 
турпалхо вайзаманаи дахар девзаш, адамаш девзаш а, дезаш а, Даймехкан 
а, шен халкъан а бакъволу во! - яхьйолу къонах ву».

Сулейманов Ахьмад вевза дика гочдархо санна а. Пушкин А.С., Лер
монтов М.Ю., Джалиль М.Н., дуккха а кхечу поэтийн стихаш нохчийн 
матте яьхна цо.

Кхузткъе уьттал  г!ачу шерашкахь Ахьмада дукха къахьоьгу вайн мехкан 
хийн, шовданийн, лаьмнийн, меттигийн топоними - ц!ерш - д!аязъеш. 
Уьш, церан маь!наш а дина, 1илманан лехамашна жоп а луш, еа книгехь 
арахийцира цо Нохч-Г1алг1айн книгийн издательствехь. Тилманчаша бил- 
галдоккхуш ма-хиллара, Ахьмада кхочушбинарг дийнна цхьана 1илманан- 
талламан институтан болх бара.

Дукха жима волуш тТеийцира Ахьмада декхарийн мохь. Цуьнан некъ 
мехкан, халкъан юкъара Нуллакхийн бала кхачар а, уьш кхочушдан г!ертар а 
бара. Ша жима стаг волуш дуьйна кхеттера Ахьмад къоман дахарехь коьрта 
цуьнан синкхетам, оьздангалла хиларх. Цундела иза д1а а кхийтира и деза 
дукъ - халкъан культура кхиор - шайна тклаьцначу нахах. Бадуев Саь1ид, 
Мамакаев Мохьмад, Ошаев Халид, Мамакаев 1аьрби, Бадаев Мохьмад-Са- 
лахь - и ц!ерш дика евзаш яра халкъалахь XX бТешеран ткъе уьтталг!ачу 

шерашкахь. Амма Ахьмад царал дуккха а жима вара. Цундела цуьнан аьтто 
бара царах 1ама а, цаьргара масал эца а, царна жимхалла лело а. Къаьсттана 
цуьнан гергарло тасаделира Мамакаев Мохьмадца.

Сулейманов Ахьмадан дахар шен махкана, халкъана хьанал къахьегаран 
масал дара. Иза вайн къоман к!ант а, оьздангаллин хехо а вара. Шен а, шен 
доьзалан а гГуллакхаш т1аьхьа а теттина, цо хьалхадехира вайн мехкан, 
халкъан юкъара г1уллакхаш. Уып кхочушдарехь цо даим а къонахалла а, 
хьекъал а гойтура.

Шераш дГаэхарх, заманна къера ца хуьлуш, къоначу шовкъаца дахаран 
керл-керлачу анайисташка кхочуш, керл-керла кхоллараллин лакхенаш 
йохуш схьавеара Ахьмад.

о
* Хаттарш а, т!едахкарш а

1. Дийца Сулейманов Ахьмадан дахарх.
2. Маца араяьлла цуьнан дуьххьарлера поэзии говзар? Муха тГеэцна Бадуев 

Саь1ида къона поэт гучувалар?
3. Х1ун гГуллакхаш деш хилла поэто халкъ махкахдаьккхинчу хенахь?
4. ЦГадирзинчул тГаьхьа мичахь дешна, х!ун белхаш бина Сулейманов Ахь- 

мада?
5. ЦГерш яха Ахьмада арахецначу книгийн, уып араевлла шераш билгал а 

дохуш.
6. Х1ун маьГна долуш бу поэто Нохчийчоьнан топоними 1улъеш бина болх?
7. Х1ун Галаню яра поэто и болх, коьрта а лерина, хьалхабаккхаран, шен 

литературехь къахьегар тГаьхьа а теттина?

Шуна, хТума довза луурш

ХЮРА ПИЛЛАКХАН ШЕН КЮРГА МАЫНА ДУ 
(Сулейманов Ахъмадца хиллачу интервью юккъера)

Хаттар. Ахьмад, ахьа а, хьан вашас Мутуша а, вайн махкахь вевзаш волчу, 
вайн нохчийн гГиллакх, хилларг, дГадаьлларг довзар шайн дегара схьаэцна аьлла, 
хета суна. Иштта ца хила йиш а яц. Вайн хьалха заманахь, жима волуш дуьйна, 
стаг цхьана гура а хГоттавой, цо хГун ала деза воккхачунна тГскхаьчча, мича агГор 
вала веза, хГун ког баккха беза, деза дерг хГун ду, осала дерг хГун ду бохуш, Гамош 
хилла. И муха хилла, и хГума? И хГинца муха ду?

Сулейманов Ахьмад. Воккхачу стеган сий-ларам мел чГогГа бара-техьа аьл- 
ча, и дийцина цаваллал чГогГа лоруш вара кегийчу наха. Да иштта чГогГа лоруш 
вара. Да стигал ю, олура. Да тхов бу, олура. Да гГалин пенош ду, олура. Нана - иза 
цГаьнкъа ю, олура. Нана кха ду, олура. Нана цГе ю, олура. Да кхерч бу, олура.

Суна дийца лаьа ЦГуьнка чуьра д1а Зумса маре яхначу цхьана йо1ах. Дикка 
хьалххехь хилла ду иза. Цуьнан ц1е дата ца йог1у суна. Иза дГайига дийцина 
захало а долуш, Зумсара схьавеана ши накъост а волуш, замой баьхкина. Кхаа- 
коьрте бохучу меттехула т!ехбевлла дТабоьлхуш хилла уып, г!аш, шайн нускал а 
эцна. Цига дГакхаьчча, оцу маре йоьдучу доьрахочо аьлла, шен ц1ахь йисна цхьа 
ч1ог1а х1ума ю, иза схьаэца ша юхаяха езаш ю. Паккха вуын цецбевлла: «Иза 
х!ун бохург ду, маре яха новкъаяьлла яц хьо? Вай Кхаа-коьртехула т1ехдовлуш 
ма лаьтга. Дера яха йиш-м яц», - аьлла. Вайн захало доьхна ду-кх, аша ша юха ца 
яхийтахь аьлла, юххьаяьлла йо1. Х1ета замой и зуда а ялош юхабаьхкина. Цо х1ун 
дина-техьа аьлча... Шу арахь совца, ша чу а яхна арайолу аьлла, шен дех-ненах 
лечкъина чу а яхна, кхийра кхаба а лехна, оцу кхийра кхаби чу а дехкина шайн 
кхерчара к1егий даьхьна (ц1е яьхьна цо) цу доьрахочо. Х1ун ю ахьа яхьаш ерг, 
дети ду, я деши ду шега хаьттича, йо1а жоп делла, ша яхьарг деши а дац, дети а 
дац. Дешел а, детел а деза дерг ду ша дахьашдерг - шен дайн, доьрахойн кхерчара 
ц1е. И ц1е ша Зумсахь хьалалатор ю. И ц1е цо ягийна, д1а ца йойтуш, б1е шарахь.

Иштта дара вайн г1иллакхаш. Ц1е ян йиш яцара, и йойтуш а яцара. Суна 
дагадог1у, буьйсанна пхьор диначул т1аьхьа, туьйранаш, хабарш дийцина, иллеш 
баьхна, к1ордийначу хенахь охьабуьйшуш, цТийннанас, ян а йог1ий, иштта мор- 
захашца ч!еш схьа а оьций, юкъ кегош, кТегий къайладохура, юха, 1уьйкъ-хенахь 
хьалаг1отгий, хьалалатайора цо и ц1е. Оцу тхан Доьрара Зумса маре яхначу тхан 
доьрахочо нийсса б!е шарахь (схьахетарехь, б1е берх1итга шарахь яьхна хир ю 
иза) оцу Зумсахь ша шен ден кхерчара хьалалатийна и ц1е ягийна, бохура. Оццул 
ч1ог1а сий дора ц1еран. ХТинца лам чу бахначу нахана ца хаьа хир ду... Ламанца-м, 
суна дагахь, дисна кевнаш а дара, бТаьвнийн не!арш а яра. ХТинца оцу К1огарчу 
Доьрара б1аьвнан а ю иштта не1. Амма и не!арш лоха яра. нахана ца хаьара, иза 
х1ун ду. Х1унда еш хилла уып иштта? Хьаша ч1ог1а сий деш ву вайн. Дукха ч1ог1а 
лоруш ву вайн. Хьешал деза х!ума дац. Цунна шенна дина ц!а хуьлура. Цунна 
шенна д1абуьллий кхача хуьлура. Цунна шенна т1етаса-к1елтаса мотт хуьлура. 
Амма чувог1уш волу и хьаша - паччахь велахь а, милла а велахь а, - охьата!ийта 
дина ду и ков а, и не! а иштта лоха. ЧувоНучу заман чохь ша хьошалг1а веаний 
цунна хаийта, виц ца валийта. Оцу хХусаман йозалла цунна дагаяийта. Кех чу- 
волуш, кевнах охьата1а везаш ву, не!арх чуволуш, не1арх охьата1а везаш ву. Цул 
т!аьхьа цунна хаа деза, оцу чуьрачу доьзалца х1ун юкъаметтиг лело еза, оцу чохь 
елахь, йо1-йиша, зуда, нус, кегий нах, баккхий нах шен гергара буй.

Хаттар. Ахьмад, ахьа элир-кха, хьайна ваха хала ду аьлла. Зама а хийцаел- 
ла, г1иллакхаш а хийцаделла. ХГинца дукха хан йоцуш дГаяьллачу «х1оьттина 
лаьттина хан» аьлла ц1е тиллинчу заманахь ч1ог1а дукха даьржина дара шалхо 
лелор, аьшпаш биттар, трибунаш т1ера а буьттуш, вовшашна а буьттуш. Цунах 
кхолладелла и шалха Ниллакхаш, т1ехулара чкъор хилчахьана, дагца а, къайлаха а 
ша х1уъа лелийча а могуьйтуш. Хьо а, кхиболу яздархой а, вайн оьзда Ниллакхаш 
мел лардинарш, цхьа шатайпана Найренаш хета суна х1окху сихачу, буьрсачу, 
кхерамечу заманан хи чохь вайн культура 1алашъеш лаьтташ. Цундела аша аьлларг 

ч!ог1а мехала ду. Х1инца, хьалха заманахь санна, духар ца леладахь а, оха лело 
мегар долуш, схьаэца мегар долуш дуккха а х1уманаш ма ду. Масала, кега-мерса 
х1ума ду аьлла хетахь а, вайшиъ охьахуучу хенахь, со жимма озавелла сецир-кха, 
со мича аг1ор хаа веза-техьа аьлла. Иштта и тайпа х1уманаш хаар ч1ог1а оьшуш 
дара аьлла, хета суна.

Сулейманов Ахьмад. Говра тТехь а волуш, шена езаш йолчу йоТаца дош 
дийца а, цуьнан суьйре дика ян а йиш яцара кТентан. Т1е ма-кхеччи, оцу йоь1ан 
сий деш, говра т1ера охьа а воьссина, пул тТаьхьа бакъо яра цуьнан суьйре дика 
хуьлда хьан, 1уьйре дика хуьлда хьан, хьенех, ала. Захало дийца-м бакъо янне а 
яцара, говра т1ехь а волуш. Оццул ч1ог1а лоруш хилла вайнехан зуда, йо1, йиша. 
Х1окху заманахь дукха ч1ог1а вайнахана луьйш доладелира газеташ тТехь, жур- 
налаш т1ехь, радиохула, лекцешкахь. Зуда т1ехьа йоккхий юьгу бохуш, йо! т1ехьа 
йоккхий юьгу бохуш. Уып шен хенахь кхолладелла хаза гТиллакхаш дара, царал 
ч1ог1а къомана, халкъана оьшуш г1иллакхаш дан а дацара. Вайн йо! а, зуда а аьтту 
агТорхьа т!ехьа хТоттош юыуш 1едал ду. ХТунда? ДуьхьалвогТуш волу стаг тешам 
болуш вацахь, цо т1ом беш хилахь, иза аьрру аг1ор тоха езаш ву, и йо! а, зуда а 
ларъян деш ду иза. Ламанца букар дукъах ирхвоьдучу заманахь йо! хьалхаяккха 
езаш яра мелла а, цхьа ши-кхо г1улч. ХТунда? Масала, ког тассабелла и йо! охьа- 
южуш хилча, хТокху къонахчо шен турпалчу куьйгаш т!е схьаоьцур Йолу дела, 
охьа ца южуьйтуш. Букар дукъах ламанца чувогТуш хилча, йо! а, зуда а тТехьа 
йоккхуш хилла, хТунда аьлча, масала, эцца ког тасабелла, ца ларийна хецаелча, 
охьакхетча, оцу къонахчун белшаш т!е южур Йолу дела.

ХТинца салам даларан гТуллакх чТогТа телхина ду. Саламан бакъо ю, лакха- 
хьара охьавогТучун лахара хьалавогТучуьнга дала. Говрахь вогТуш волчун гТаш 
дуьхьалвогТучуьнга салам дала, хица охьавогТучун хина дуьхьалвогТучуьнга 
салам дала. Хиъна Таш волчуьнга новкъа дТавоьдучо дала деза. Шен хеннара ву 
аьлла хеташ велахь, йоккха юкъ йоьлла йоцуш, мелла а жима волчо воккхахвол- 
чуьнга салам дала дезаш ду. ТТамера вогТуш волчо - тТаме воьдучуьнга. Тезетара 
вогТучо - тезета воьдучуьнга. Уып ца хилча йиш йоцуш хТуманаш ду. Тахана уып, 
мухха а хТоттийна а, меттахТотто дезаш хТуманаш ду. Оцу гТиллакхаший, оцу 
оьздангаллой, оцу хазачу ламасташий латтош дара къам. Тайпа ца хорцуьйтуш, ца 
духуьйтуш... Амма цхьа хТума ду: нохчийн мотт гТеллахь, нохчийн мотт юккъера 
дТабалахь, оцу нохчийн маттаца цхьаьна, гТалгТайн мотт гТеллахь, гТалгТайн мотт 
дТабалахь, оцу маттаца цхьаьна дТадовла кечделла вайн гТиллакхаш а, оьздангалла 
а, хаза ламасташ а ду. Матто латтош ду шадерг а.

ДАХАРАН ГЕНАШ 
(Поэма)

***

Пала яккха со ца воллу, - 
Цул ч1ог1а ду адаман дог... 
Ирчу дашца ца даккхалахь, 
Тоьпе-м и ца даккхало!..

НеПий, Неккъий цахаржарна, 
Вайгара дуьйлу г1алаташ.
«Пант» а, «г1аж» а шениг харжахь, 
Иоцчохь юг1у г1аланаш...

***

Къинхетам бу дахар латтош, 
Ма го и д1абаьлла де!
Къиза адам Лаьтта даг1ахь, 
Дуьне дагош, ер ю ц1е...

***

Лулахошкахь тезет делахь, 
ДТакъовла хьайн цГера той. 
Бкшарахь хьо зовкхехь вахарх, 
Б1е цхьалг1ачо-м велхавой.

***
Сай лацаре хьежа валахь, 
Карара лекъ хецало.
Ткъа Говдалниг цахиндолчу 
Кхача г1ерташ 1ен ца ло...

***
Хи т!е кхача геннахь волуш, 
Мачаш д1а ма яхалахь.
Буьрса хилахь, юхаверзий, 
Хьо ма ваьллахь нахала.

***
Цкъа хьайн дин хир бара алий, 
Ма лехалахь тиша лан.
Не1 старгТина т1ехь доллушехь, 
Ма г1ерталахь даб аг 1а дан...
***

Вон-дика - шиъ - узуш, нисдо 
Вай дахаран терзанахь.
Халонашна дуьхьал нислахь, 
Ницкъ эший, ма верзалахь!
***

Дерриг Дуьне даго гкртарг 
Ша вагийна Дуьнено.
Дуьне цГарах догуш хилахь, 
Вохвала ма г1ерта хьо!

***

Даймахкана, вайн халкъана, 
Ч1аг1о хилий, х!отталахь.
Вайн дахаран беш совйоккхуш, 
Цхьа-ши синтар дог1а ахь.
***
Мостаг! г!ийла ма хеталахь:
Пийланиг ву кхераме.
Доттаг! осал ма хеталахь: 
Цо дог лур ду хьуна шен!
***

Вуьзнарг вузо ма г!ерталахь: 
ДГакхоллур ву хьо а цо. 
Вухавелларг юхаг!ортахь, 
ТТаьххьара коч цунна ло.
***

Ког тасалахь, эхь дац хьуна: 
Потту, хиларх астаг!а.

Мотт тасалуш цкъа хьо вожахь, 
Гонах мел верг - мостаг1а...

***

Х1ай некъахо1! Таро ю хьан 
Сий дан хазчу дахаран.

1 Кхузахь: некъахо ваха а, къахьега а, дахар хаздан дуьнен чу веанарг боху- 
чу маь1нехь далийна авторо.

Латта хьеша веънарг стаг вац, 
Массара а бахарехь...

***

Хьуна гойца хьайна хьалха 
Д1аихначийн Налаташ.
Хьан дахаран сакхташ лахьо 
Оьшур ма вац вала теш!

***

Гина суна: к1илло стага, 
Шаьлта яккха деззачохь, 
Мотт баьккхина, етташ бага, 
Хьоькхуш лергаш къардо мохь.

Деши диллий, кечделахь хьайн 
Щен т1е дог1у не1, керт, ков: 
Дерриг дуьне долахь хиларх, 
Хьо пис велахь, дерриг дов!

***

Цкъа а хьаша ца ваг1ахь а, 
Кхерчахь ц1е ма яйла шун!.. 
Тхаыика хьаша вог!ур вацахь, 
Ас-м сайн кхерч дТабойур бу!

***

Дийна мел ву шен декхарех 
Хьо волуьйтур ма вац цо.

Д1а ма гТолахь. И схьавеха, 
Декхарана к1ел ма г1о!

***

Пхьег1аш шорта хилар ма яц 
Комаьршаллин билгало.
Цхьа кад тоьу — буьзна хилча! - 
Комаьршонца ахь и ло.

***

- Ирс, ахь х1ун до? Стенга доьду?
- Беркат долчу доьзале!
- Барт, ахь х1ун до? Стенга боьду? 
- Ирс хиллачу доьзале!

***
- Беркат, алахь, стенга доьду?
- Барт хиллачу доьзале!
Тхо кхоъ цхьаьний бен мегаш дац “ 
Цхьаъ делча, тхо кхоь а ле...

***
Доьзалан Барт боьхна гича, 
Дог, ца доьлхуш, 1ен ца ло. 
Бертахь-ирсе доьзал гича, 
Сан иллин к1еж хецало.

***

Базарахь ваьш дин оьцучохь 
Когаш, цергаш толлу вай.
Уьш а йитий, доттаг! харжа, 
Даге хьажий, къаставай.

Амма доттаг! говр ма яций, 
Хьажал, цкъа и хаставай: 
Хьо леш, вала кийча вацахь, 
ТТаккха ала: «Къаста вай!?»

***

Диканна хьо т1аьхьатоьттуш, 
Вонна хьалхавахахь цо, 
Хьан диканийн декъашхо ву - 
Халонийн мохь айхьа хьо!
***

Суна-м лаьа, сан доттаг!, хьо
Тера хила шаьлтанах: 
И баттара схьаяьккхича, 
Бовдий, д!абов к!илло нах!
***
Суна-м лаьа, эшахь, доттаг!, 
Хьох и сирла хи хилар: 
Хьан цу хазчу даг чу хьаьжна, 
Лаьа цу чохь сайн са гар.

***

Хьоьца цхьаьна хало лайнарг, 
Ву хьан валлалц доттагТа.
Бохаман кад айхьа боькъуш, 
Хьайна совнах ботталахь.
***

Сан дахаран стигал кхолош, 
Кхана хТоттахь йочана, 
Хьайн г!уллакхаш юкъахдитий, 
Суна орцах кхачалахь.

***

Герга хилча, дсг! дагадеш, 
!овжош, генаваьлча, дог - 
Иштта доцчу доттаг1аллех, 
Алал, доттаг!, вай х!ун до?!

***
Сан доттаг!, хьо, некъ базбелла, 
Новкъахь висахь йочанехь,

Хьуна кхоллар, кхаллар дахьаш, 
Со орцах ца кхочур-техь?

***
Букар бердах ирхо йоккхуш, 
Хьо кТелвисахь, х1оьттина, 
Т1етовжа сан белш ю хьуна, 
Хьан вешина меттана.

***

Доттаг1аллаш ма хададе - 
Уыпша-м вайна оыпуш дай. 
Шад ца хуьлуш хотталац-кха, 
Хадахь, доттагГаллин тай.

***

- Мичахь ду хьан ницкъ, кураллий? - 
Ас аьрзуне хаьттира.
Шен ницкъболу ши т1ам тоьхна, 
Аьрзу хьалаг1аьттира.

***

Бертахь доьзал, маьрша Даймохк 
Беца къонахчун ши т1ам.
Бертахь доьзал - Даймохк бацахь, 
Адамех ца олу къам.

***

Къонахчун дарж оза терза
Х1инца а ца дина, бах.
Дуьне цуьнца дуста г1ортахь, 
Беза бу къонахчун мах!

***

Гонахчарна серло а луш, 
Ч1урам, богуш, кхачало. 
Къийсамехь шен дег1, са дагош, 
Хьуьнар долчо ша д1ало.

***
Къонахашна зама йоцуш, 
Хилла ма яц заманаш. 
Замане ца ловзадойтуш, 
Зама ловзо 1амалаш!
***
Къонах воцуш, ваха атта 
Хилла массо заманахь.
Атта дацарх, къонах хилий, 
Тахна ваха 1амалахь!

***
Вага, къонах, оынуш хилахь, 
Молханах хьо вагалахь.
Де кхоладеш, бода багТахь, 
Хьо, нур хилий, къагалахь!
***

Массо ирсе волчу хенахь, 
Ирсе хила 1амалахь.
Каг а ца луш, хало лар а 
Ду къонахчун амалехь.
***

Чинех уггар лакхарчарах 
Ду хьуна к1ант - къонаха! 
Цу чине хьо кхаьчна вацахь, 
Лахал, хьажий, гонаха!
***

Х1ора де а дисначарах 
Ду хьан уггар хьалхара. 
Цхьа де эрна дойуш царах, 
Кхералахь хьо кхалхарна.
***

Сеттор ву хьо, чехор ву хьо... 
Дарцо къиза херцаво.

Эшна-тоьлла, велла-дийна — 
Сийлалло шех хер ца во.

Тулг1енашца д1авоьду хьо, 
Ахь цхьаккззиг иска дахь. 
Къонах велахь, тулг1еш цоьстуш, 
Дуьхьал Нолахь неканахь!

***
Дарц хьоькхучу аг1ор ваха-м
Атта хилла гуттара.
Къонах, датах 1уьргаш дахарх, 
Дарца дуьхьал хТуттура.

***

Вала санна, гуггар хала 
Къонах хила, хьаха, ду. 
Вала санна, гуггар хала 
Къонах хилла ваха ду!

***

Къонах вацахь, латта хьоьшу - 
Хьо цкъа а ца вахало.
Лекхчу лаьмнел лекха - сийлахь
И ц1е хьуна наха ло!

***

Вайн син маршо, сатийсамаш 
Бохамаша лакъийнехь,
Вайн Ницкъ, Хьуьнарш, Толамашший - 
Ду паналлин лакхенехь!

***

Аьрзуш тасаделча, биркъаш 
Идайойца хьозаша.
Лечано ц1ийн пхьор дуийца, 
Къийгаш т1аьхьайоззушехь!

***
Майрал, Хьуьнар, Доьнал, Оьздал 
Ца кхехьна Ц1ойн-Бацара... 
Беллачара д1ахьош хиллехь, 
Уьш хир а мадацара!..
***

Мукх д1абийча, мукх тТебалар 
Бац-кха цуьрриг тамаша.
Къонахчун кГант к1илло кхиар 
Тамаша бу, сан ваша!
***
Махкахь уггар тоьлла къонах 
Шен к1анта ма вохаво, 
Ледар кхиънехь, дуьхьалваьллехь, 
И юха ца тохало.
***
Барт боьхна дай, доьзал бахьнехь 
Сан дог ма ду набахтехь.
Доьзалан да паччахь воцчохь 
Беркат хир ду хьан бах-техь!?
***

- Дада, дада, хьо - тхан Стигал! 
Къинхетаман дог1а - Хьо!
Дуьненан Юкъ! Доьзалан Букъ! 
Хьо воцчохь тхо ца 1ело!
***

Оыпшучулла дог1а лора, 
Оышпучулла лора малх, 
Хьоьца хало атта ловра, 
Ткъа Хьо воцчохь - йоккха чалх!

***
Да дТаваьлча, тхов т1екхета, 
Керта юссу йочана.

Да дТавахча, доьзал буху, 
Дог а кхаьрдаш воцчуьнан!

***

- Дада, алахь, кху дуьнен чохь 
Уггар эхье х1ун ду-техь?
- Кху дуьнен чохь уггар эхье - 
Тешнабехк ахь дена бахь...

***

- К1анта дена тешнабехк бо, 
Ледар, осал и кхиънехь.
Стаг ца хиллехь. Тешам, безам, 
Деган андо йицйинехь.

***

Зудчух майра хилла бохий-ц, 
Зуда хилла майрачух.
Бакъо къуьйсуш, доьзал бохий... 
Х1ун хир ду-техь кхана шух?!

***

Котам нТаьнех кхойкху тахна, 
Шаьна ека къуьрдигах...
Корта баккхий, е чу кхосса 
Шаьна, котам хилла гахь...

***

- Мебельная! Хьо х1ун деш 1а?
Газеташ ца доьшу ахь?
Уггар сийлахь мебель хир ю-кх 
Ахь аганаш шортта дахь!

***

Мода ширлой, сихха тишлой, 
Панташ, стоьлаш дагадо - 
Тхов т1ехь лаьтташ б1е шо кхаьчна 
Со техкийна ага ду.

***
Туьканахь а, базарахь а 
Ага - уггар сийлахьчех. 
Бакъду, бераш дан-м луур дац, 
Вай мах баккхахь иштта шех!
***
Мах а боцуш ас х1оранна 
Цхьацца ага лур дара, 
Кхиъна ваьлча, эрна хилахь, 
Кхо мах баккха цуьнгара.
***
Ц1е яьллачохь, кГелхьардоккхий, 
Деса-дуьзна - бен ца деш, 
Ламарочо ага дадош 
Со хийлаза хилла теш.
***
.. .Нахе вахча, гонах хьожий, 
Хадабо ас цТийнан мах: 
Чохь бер техкош ага долчу 
Х1усаман мах бац, ма бах!
***
Хаза х1ума ян яхначу
Къийго к1орни еъна шен.
Цул ирчаниг хьанна гина?! 
Вай-м ца дохку цунна лен.

***
Иштта ду бер динчу нанна: 
Дерриг шен са цунна ло!
Хьанна ло вай сий, хастаммий? 
Дахар деллачунна ло!
***
Гиний хьуна, мох бацахь а, 
Даим дегош лаьтта мах?

Шен йоГана сагатдинчу 
Ненан сих и хилла, бах...

***

Вай дагийча, шелдан гТуртий, 
Ненан кийра буьллу ша...
Вай шелделча, дохдан г1уртий, 
Ц1арах йогу меллаша...

***

- Хьо я хьайн бер? Муьлхарг ло ахь? - 
Шега хаттахь дарц-махо, 
Ойла ца еш, нанас эр ду:
- Сан бер дитий, со д1ахьо! -

***

- Алахь, нана, йо1ана т1ехь 
Товш цахетарг х!ун ду-техь?
- Ио1ана тТехь товш ца хета, 
Цо шен сий ца лардинехь.

***

Товш к) хьо, йо1, деши, дареш 
Дег1-са кхала дуьйхинехь, 
Хьайн сий, эхь уггар хазчу 
Пиллакхашца дуй хиънехь...

***

- Эхь, хьо дехаш мичахь ду-техь?
- Эхь долу йо! йоллучохь!
- Сий, ахь х1ун до? Стенга доьду?
- Эхь доллучу доьду со!

Уггар ч1ог1а лардан дезарг - 
Иоь1ан эххьий, оьздаллий.
КТанте езарг ца ларъеллехь, 
ДТахаалаш, и веллий!

***
Ккнтан Яххьий, йоь1ан Эххьий 
Ма гойла дТадаьлла де!
Кхана уып д1адовлуш делахь, 
Ца вехаш, со тахна ле...

***

Эхь ду маймалх адам динарг!
Эхь Галашдан 1амалаш!
Эхь д1адалахь, Лаьттахь хир ду 
Нахах хилла маймалаш!
***
Ялта дижош, йокъа х1оттахь, 
Лаьтте бала боьссина:
Кхиъна даьлча, кГанта, йо1а 
Дай-наний д1акхоьссина...

***

Вирца латтахь, са-ц1ена гила-м
Вирах 1еха 1амалой!
Хьо вохор ву вочу зудчой, 
Вочу говран амалой1...

1 Ламанхойн кица.

***

Доьзал тесна веддачуьнца 
Луьрачех т1ом г!аттабе.
Шен бер дитна, яхначунна 
К1арлаг1ийн барз х1оттабе.

«Беран ц1а» а «Ден ц1а» хуьлий 
Д1акхоьссинчу берана?!
Сийлахь Нана, ахь дина бер 
Хьайн х1унда ца лерина?!

***
Т1ехь да воцуш кхиъначунна
Шех да хила хуур дуй?..
Коьртахь муьлхарг лело еза - 
Иоь1ан йовлакх?.. К1ентан куй?..

***

Нана йоцуш кхиъначунна
Нана хила хуур дуй?
Шен берах схьакъасталур бац
КадЛайг, цТаьнкъа хьокху нуй...
***

Ден ц1е йоцург Даймохк боцуш
Висча санна хетало.
Ден ц1е, Даймохк боцуш висахь, 
Сох тешалахь, велла хьо!..
***

Къахетарг вац, доглозург вац
Хьо халоно хьаыпначохь:
«Дада!», «Нана!» - сийлахь дешнаш!
Хьаьнга тухур бу цо мохь?!
***

«Ио1ана - цу, кГантана- х1у1!» -

'«Йо1ана - цу, к1антана - х1у!» - нохчийн кица. ЦГена, могуш х1уй, беркате, 
оьзда могашаллий коьрта лоруш хилла нохчаша, ц1ена, могуш доьзал болорхьа- 
ма. Доьзалан да - Стигалан метта, доьзалан нана - Лаьттан метта лоруш хилла. 
Х1у д1алуш - Стигал, х1у дТаоьцуш — Латта.

Дайша олуш хилла ду.
«Х1у - цу» нислахь, могуш т1аьхье, 
Дала мукъ лахь, кхуьур ю!
***

Ас къобал дац! Дош ца хета, 
Дийца дацахь нана-да! 
Оьзда тТаьхье кхиорхьама, 
Могуш-маьрша х1у схьада!..

***
«Йо1ана - цу, к1антана - х1у!» - 
Ломахь олуш хилла ду.
Оьзда, хаза шу, сан бераш, 
Могуш-маьрша хуьлда шу!

***
Б1е шо кхаьчнарг ирахь лаьтта, 
Ткъа цхьа мерХуьрг хиъна 1а. 
Эхь хетийта цунна х1оттахь, 
Хьожур яц и хьоьга схьа.

***
Нана-кхокха шен х1оаш т1ехь
Бека, д1а ца туьйш буса.
Эр дара цо: «Сайн х1оашна 
Дахар 1амош ма бу со!»
***
Дуьнене цаэшавелларг 
Эшаво шен доьзало.
1ожаллех а цакхийринарг 
Шен доьзалах ийзало.
***
Я воккханиг воккха а вац, 
Я жиманиг жима а вац.
Эверестан лекха баххьаш, 
Хьалха санна, лекха а дац...
***
Мегаш мел берш могуш бацахь, 
Ма вон хьал ду-кх доьзалехь!?
Могуш мел берш мегаш бацахь, 
Дуьне доха деза-техь?!
***
- Сийлахь Нана! Хаетам хьуна! 
Берийн дуьхьа яьхна хьо!

Генахь хиларх, тхаьш мацделча, 
Хьан комаьрша куьйгаш го.

***

- Сийлахь Нана! Хаетам хьуна! 
Берийн дуьхьа яьгна хьо!
Бодашкахь а серло латтош, 
Догу хьан комаьрша дог.

***

- Сийлахь Нана! Берийн къинна 
Б1аьрхи хилла, ешна хьо!
Тхо, бераш, ду-кх Хьо къанйийраш! 
Къона латтораш а - тхо!

Оьшшучулла еискал лора, 
Иштта туьха лора Ахь.
Тхо ирсе ду, генахь хиларх, 
Деган йовхо тхаьшна лахь.

***

11ана, хьан юьхь т1ера хершнаш - 
Уьш хьан берийн некъаш ду.
Хьан комаьршой, къинхетаммий, 
Хан мел ели, хьекъаш ду.

***

.. .Ялсамани, цхьанхьа елахь, 
Ненан когаш к1елахь ю.
Нана резайинчу беран, 
Делахь, ялсамани аю!..

***

Мерза дуьйцуш, хьарам стага 
Лаьхьа-м гойту четара...
Матта т!ехь - моз, бухахь д1овш ду 
Аьлла, хьанна хетара?

***

.. .Дог доллучохь корта болуш, 
Корта болччохь хилча дог, 
Т1аккха-м хуур дара вайна, 
Хьан х1ун боху, хьан х1ун до.
***

Кхо аьрша бен шена латта 
Кхочур доций хуъушехь, 
Цхьаъ ву, юрт шен дола ерзо 
Перташ, хиларх х1уъа шех...
***

Кхузткъе итт шо, цхьа шо санна, 
Ловзош, чекх ма даьккхи цо.
Кхечунна-м ло къиза-дсра 
Шарахь кхузткъе итт хало!
***

Кху вайн Лаьттан рицкъа даа 
Бакъо йоцу боьха нах, 
Вайна дахар къахьдеш, лела, 
Куралла еш пхьоьханахь...
***

Шайнах схьа а оьций, шиннах 
Юхаюхкуш берш а бу...
Шай а доцуш, нанас бинарш 
Бухкучех ма хуьлда шу!
***

«Харцой-бакъой, - олу наха, - 
Биъ п1елг биллал меттиг ю!» 
Ма бакъ дац и! Царна юккъехь 
Дийнна паналла ма ю!
***

«Сол т1аьхьа кхин буц ма яла!» - 
Олу и буц юучо...

Миска Латта! Ишттанаш а 
Кхоьллина-кх хьо Кхоьллинчо!?

***
Адамаллин Ага - Латта, 
Телхина - хазделла хьо! 
Адамалла шегахь доцчу 
Стаг-экханах ахь х1ун до?

***
Эхь д1аэций, тхан дегнашна 
Ямарт-ирча хьаг! ма ло! 
Ямартчарна ницкъ ма лолахь, 
Хьаналчарна д1овш ма ло!

***
Ма ло тхуна къонахалла 
Шаыпкахь доцу божарий!
Ма ло тхуна мсхкарий а, 
Ца кхоьрурш эхь дожарна!

***

1алам вайна оьг!аздахна - 
Пелдеш лаьтта хьогалло.
Сирла ойла яхьаш тахна, 
Маьрша адам, схьагулло!

***
Тоьлларг-эшнарг къаста г1ерташ, 
Адам доьжна хьокъалла...
Уггар тоьллачун а ницкъ бац 
Цхьа чуьркан т1ам схьакхолла!?

***
Дела, беркат-дог1а лохьа, 
Лохьа оьшучулла малх!
Х1орд хьадийтий, х1аллакьехьа 
«Седарчийн т1ом» кечбен чалх!

***

Тхан аьрзунийн дегнашна ахь 
Къийган т1емаш ма лолахь!
Аьрзун т1емаш долу къийгаш 
Ма хийшае тхан лулахь!
***

Паналлехь а цхьаъ бен даций, 
Адамаллин Ага, хьо-м!
Хьо, дагийна, эрчадаккха 
Акхароша кечбо т1ом.
***

Шен дена во! цахиллачух 
К1ант хир ма вац Махкана. 
К1илло стагах къонах хилац, 
Цо мел герзаш дехкарах!
***

Шен всшина ваша воцчух 
Хьуна хир вац доттагТа.
Хьайца хало екъна вацахь, 
Бекъий, кад ма ботталахь!
***

Вай-м дуьнен чу сакъеранний, 
Тойнехь 1ен ца даьхкиний - 
Дуьне хаздан, кхана делча, 
Сий дайта вайн даь1ахкийн!
***

К1ант, дин хьовзо, мангал хьакха 
Хьуна цахаарх мега, 
Хьекъал хила деззачохь хьан 
Яцахь коьрта чохь кегаш.
***

Воккхаве со хьуна хуъчу 
Кхечу къаьмнийн меттанех,

Хьайниг бицбеш, 1амо дезна 
Уьш хьуна ца моытинехь.

***

Воккхаве со ахь лелочу
Кхечу къаьмнийн г1иллакхех, 
Дохковаьлла, ахь ца бахахь: 
«Ас динарг хГун хилла-техь?!»

***
«Сан мохк!» «Сан къам!» - хестош айхьа, 
Куралла ма бахалахь.
Массо халкъ, мохк - цхьана даржехь, 
Ткъа сий-хастам - наха лахь!

***
«Сан к1ант!» «Сан йо!!» - махке, халкъе 
Хьайх алийта г!орталахь.
Эр ду, к1урк1манехь вогуш, 
Махкана дог ахь д!алахь.

***
Сан бсраш, шу миччахь хиларх, 
Даздо, хаздо собаро.
Сийлалле а кхачор ду шу 
Хьанал болх аш сов баро!

***
Буто бода болччу меттехь
Латийначу сирнико 
Бода эккхош гина суна, 
Серлабоккхуш берриг го.

***

Иштта ду дош! Турпалхочун 
Дарже воккхуш, айво цо.
Шаьлтаночул к1орга чов йо, 
Чевнна хьовзабойту мо.

***

Малхо санна, дашор ду цо 
Башлам т1ера шийла ло.
Къонах г1аттош, к1илло вожош 
Долчу дашна меттиг ло!
***

Мотт шаьлтанал ира хилар 
Толам лоруш хилла дайн. 
И шаьлтанал беха болчух 
Цу Дала лардойла вай!
***

Шайн дешан дай боцчу наха 
Лахбинийца дуйнан мах.
Гулбо цара хьарам бахам - 
Шайна хьарам бу-м, ца бах.
***

.. .Со-м реза ву сайн кхолламна, 
Турпал халкъийн доьзалехь 
Къийса, Дала вай кхоьллина... 
Байттамал ву, доьза лахь!
***

Вай кхийрина суьйре яг!ахь, 
Дохкодийлар доцуш, вайн 
Даймахкана синош д1алуш, 
Вай-м сапарг!ат д1аг1ур дай!
***

Баркаллаш а баха дийзи, 
Цкъа вай Сибрех дигарна, 
Барташ бохуш, кортош даха 
Айъиначу дагарна...
***

Дукха лайна. Дайна б1аьрга 
Бохораш я бохамаш -

Орам хадош, кортош лоргуш, 
Буьсуш «элий» бохураш...

***
Дайх бисна кхерч бохбан гТерташ, 
Сан дог дилхи б1аьрхийн ц1ийх. 
Куьйгаш доххалц хьисти тархаш, 
Сайн хьацарций, бХаьрхиций.

***
Наханчул сов даа, духа 
Хьо цкъа а ца г1иртина.
Ахь хьайна т1елаьцна ерриг 
Тхан халонийн киртигаш.

***

КХанта дега ял йоьхуш дац - 
Халкъо лур ду цхьа совгХат: 
Велча, хьуна и хьакъ хилахь, 
Тойнехь хХоттор ду сов г!ант...

***

Халкъан тойнехь, тезетахь а, 
Дийна волуш санна, хьо 
Цуьнца хир ву, и мел деха, 
Хьо бакъхилар цунна го.

Сан сих ийна, иллин могХа 
ЦХергахь, цХийлахь беттало - 
Со велла а, и бахийта, 
Дош чекхдаккха гХерта со...

***
- Къайлехь кхобуш илли ду сан 
Ала дезаш тХаьххьара...
И дХааьлла со валлалца, 
Ахь со ма хьевахьара!

***

ЦТийца цхьаьна б1аьрхиш ийна, 
Весет ду сан, кхана лахь:
Ц1ий хуьйдинчу вайн лаьмнашкахь 
Ц1ий ма Танадайталахь!..
***

Сийлахь Нана! Уггар дезчех 
ХТара жовх!арийн кочар а, 
Адам кхолла, кхаба хьуьнар 
Долчу хьуна кхочура!
***

Дуьненан юьхь! Дахаран юьхь!
Щена, сирла, нуьре - хьо!
Уггар сийлахь, хьоме мел дерг 
Ас дерриг а хьуна ло!
***

Уггар сийлахь ц1е ю - НАНА, 
Маьлхан нуьрехь къегарехь...
Уггар сийлахь КЪОНАХ дош ду 
Вайн ц1ердешнийн легарехь!
***

Чинех уггар лакхарчарах 
Хилла даим «Къонах» чин!
Цуьнга кхача хьуьнар делахь, 
Сий ма дайа вайн нохчийн!
***

Д1асхьакъаьсташ, дехар ду сан, 
Доттаг!, хьоьга Наьххьара: 
Хьо т1ехь волу дахаран га 
Ахь ма хададахьара!..
***

.. .Иоккха-топ яц ас кхоьссинарг... 
Кхоьссинарг ду буьрса дош!

И т!ехтилахь, гур ду хьуна, 
Сайн шаьлтан т!е ас ка хьош!

9
'' Хаттарш а, тХедахкарш а

1. Дийца, стенна таллина, шуна хетарехь, поэто шен поэмин ц!е «Дахаран 
генаш»?

2. Адаман датах лаьцна х!ун дешнаш даладо поэто? И дешнаш поэмин юьх- 
хьехь х!унда даладо цо?

3. Дахар латтош дерг х!ун ду, боху поэто?
4. Масаллица т!еч1аг1де и бакъхилар.
5. Стеган комаьршалла муха, мичахь гучуйолу?
6. Доьзал ирс долуш хила х!ун оыпу, боху поэто?
7. Цкъа а вовшахкъаста йишйоцу х!ун кхо х!ума билгалдоккху авторо?
8. Караде дотгагХаллех долу дешнаш. Бакъволчу доттагХчун Ниллакхаш муха 

дуьйцу поэто?
9. Поэми т1ера Даймахках долу мог1анаш даладе. Мел деза, сийлахь ду Дай- 

мохк безар а, ларбар а?
10. Кхонахчун муьлха амалш билгалйоху поэто? Муха кхета шу дешнех? 

МаьТница даста уьш.
Къонахашна зама йоцуш, 
Хилла ма яц заманаш.
Замане ца ловзадойтуш, 
Зама ловзо 1амалаш...

11. Доьзалехь ден меттиг муха билгалйоккху поэто? Доьзалехь ненан меттиг 
муха билгалйоккху поэто?

12. Деций, ненаций берийн хила безачу ларамах долу могТанаш д!адеша. 
Даста церан маь!на.

13. Х1ун весет дуьту поэто т!аьхьа т!едог1учу чкъурана?

V Исбаьхьаллех дийца вай
1. Билгалъяккха поэмин строфикин (байташ екъар) башхалла.
2. Поэма, дукхахьолахь, шеца синхаамийн а, дийцарийн а аг!онаш йолуш 

произведени ю. Шуна ма-гарра, х1окху поэмехь дийцаран аг!о (сюжет) яц. Ек- 
къа цхьана поэтан ойланех лаьтташ ю х!ара. Муьлхачу кепехь кховдайо цо шен 
ойланаш дешархошка?

3. Авторо поэмехь билгалйина кеп фольклоран муьлхачу жанрана гергара ю? 
4. Билгалдаха поэто шен говзарехь пайда эцна нохчийн халкъан кицанаш.
5. Билгалъяха поэмин динца а, нохчийн фольклорца а, истории хиламашца 

а йолу з!енаш.
6. Муьлхачу стихкхолларан барамехь язйина ю поэма? Х1ун башхаллаш ю 

поэмин куц-кепан, рифма яран?

• < Пиллакх-оьздангаллех дийца вай
1. «Дахаран генаш» поэма нохчийн 1ер-дахаран башхаллаш юьйцуш язйина 

ю. Цо чулоцу дуккха а аг1онаш. Билгалъяха царах цхьаерш.
2. Доьзалан оьздангалла стенна т1ехь лаьтташ хилар гойту поэто?
3. Дала шена деллачунна хьанал вуьсуш, дуьнен чохь ваха везар муха бил- 

галдоккху авторо?

Проект
«Воккхаве со хьуна хуъчу 
Кхечу къаьмнийн меттанех, 
Хьайниг бицбеш, 1амо дезна 
Уьш хьуна ца моьттинехь».
ХГокху дешнийн маь1на достуш, доклад язъе.

Дагахь латтаде кицанаш
Доьзал дика - беркат дукха.
Яхь йолчу дагахь хьаг! яц.
Тоьпо цхьаъ бен ца вийна, матто эзар вийна.

эдилов
Эдалан Хасмохьмад

(1922-1991)

Нохчийн литературехь поэзии жанрехь шен говзарийн куц-кеп тоеш, 
хазъеш, беркате къахьегначу поэтех цхьаъ ву Эдилов Хасмохьмад. Чула- 
цамна эшам а ца беш, цуьнан говзалла тоьъна стихх1отторан барам, мукъам, 
исбаьхьалла ларъеш, лаккхарчу т1ег1ане кхача.

Эдилов Хасмохьмадан поэзи XX б1ешеран нохчийн литературин 
хазна ю. Цуьнан кхоллараллина лерина йолчу цхьана литературин суьй- 
ренехь нохчийн поэт, критик волчу Сулаев Мохьмада элира, нохчийн уггар 
дикачу итт поэтан ц1е яккха шега аьлча, царна юккъехь Эдилов Хасмохь
мадан ц1е хир яра шен, нохчийн дикачу пхеа поэтан ц1е яккха аьлча, царна 
юккъехь Эдилов Хасмохьмадан ц1е хир яра шен, нохчийн дикачу кхаа поэтан 
ц1е яккха аьлча, царна юккъехь а Эдилов Хасмохьмадан ц1е хир яра шен, 
уггар дикачу нохчийн цхьана поэтан ц1е яккха аьлча, Эдилов Хасмохьмадан 
ц1е йоккхур яцара ша, кхечарна хала ца хетийтархьама.

Поэт, прозаик Эдилов Хасмохьмад вина 1922-чу шарахь Нохчийчоьнан 
Ачхой-Мартанан к1оштарчу Валаргт1ехь ахархочун Эдалан доьзалехь.

Эдилов Хасмохьмада юьхьаьнца цТахь дешна. Юьртара школа чекхъ- 
яьккхинчул т1аьхьа, 1936-чу шарахь, хьехархойн училищехь а, т1аккха Нохч- 
Г1алг1айн АССР-н Халкъан дешаран комиссариатехь йиллинчу политпрос
вет школехь а дешна цо. 1941-1944-чуй шерашкахь Эдилов Хасмохьмада 
белхаш бина Халкъан дешаран комиссариатехь школийн инспектор волуш 
а, республикин халкъан кхоллараллин цТийнан инструктор волуш а, Ачхой- 
Мартанехь суьдан исполнителан даржехь а. Дуккха а т1аьхьа Хасмохьмада 
чекхъяьккхина Нохч-Г1алг1айн хьехархойн институтан историко-фило
логически факультетан оьрсийн меттан, литературин, нохчийн меттан, 
литературин отделени.

Нохчийн халкъан барта кхолларалле ч1ог1а шовкъ йолуш хилла Эдилов 
Хасмохьмад. Цо дукха ешна къоман барта произведенеш, цаьргахула веана 

лорура цо ша исбаьхьаллин литературе а. Ша яздан волалуш Мамакаев 
1аьрбис ч1ог1а г1о дина шена, олура цо. Поэзехь шен хьехархо а лорура цо 
поэт Мамакаев 1аьрби.

Эдилов Хасмохьмад издан волавелла 1937-чу шарахь хьехархойн учили- 
щехь доыпуш волну хенахь. Амма шина-кхаа шарахь а шен стихотворенеш 
зорбане ца елла цо, уып ледара хеташ. Дуьххьара цуьнан стихотворени 
зорбанехь араяьлла 1939-чу шарахь.

Сийлахь-Боккха Даймехкан т1ом болабелча Нохчийчоьнан яздархоша 
арахийцира «Фашисташна дуьхьал стихаш» книга. Оцу книг и т1ехь, кхечу 
поэтийн стихотворенешца цхьаьна, зорба тоьхна яра Эдилов Хасмохьмадан 
масех стихотворени а: «Немало - хьоьга!», «Б1аьрзе стаг», «Кавказан аьр- 
зу», «Суьрте». Даймахкат1ом бохьуш веанчу мостаг1чунна дуьхьал луьрачу 
къийсаме х1оьттинчу б1ахочун дог-ойла, иза эшо болу цуьнан лаам, доьналла 
гайтина авторо цу стихотворенешкахь. Исбаьхьаллин басаршца кхоьллина 
шен мохк йистйоцуш дукхабезаш, иза ларбеш инзаре майралла гойтуш 
волчу тТемалочун васт. Шен дахар а, са а д1адала кийча ву иза фашисташна 
т1ехь толам баккхарехьа къийсам латтош, Даймохк царах парг 1атбаккха.

Нохчийн къам махкахдаьккхинчу хенахь Казахстанехь цхьана муь- 
рехь юккъерчу школехь хьехархо хилла Эдилов Хасмохьмад. Цул т1аьхьа 
цхьацца бахамаллин меттигашкахь белхаш бина цо.

1955-чу шарахь Алма-Атахь нохчийн маттахь арахеца долийна «Къин- 
хьегаман байракх» газет. Оцу газетан редакцехь литературин белхахо 
х1оттийна Эдилов Хасмохьмад. Деган айамца болх бина цо газетехь. Поэто 
оцу муьрехь а язйина алссам произведенеш: «Даймехкан байракх», «Ненан 
ирс», «Билгало», «Буьйса», «Машаран урам», «Бер дийна нана», «Алжирка», 
«Дацоран байракх», «Апрелан буьйса», «Или», «Ло дог1уш», «Бетпак-Дала 
есаллехь», «Ма кховдаде лазар».

1957-чу шеран май баттахь «Къинхьегаман байракх» газетан аг1о- 
наш т1ехь зорба тоха йолийра Эдилов Хасмохьмадан дуьххьарлера поэма 
«Сийлаха». Драматически чулацам болу и поэма хиллачийн буха т1ехь язйи
на яра. Шен цТена, оьзда безам ца ларбина иолу поэмин зурпалхо Сийлаха 
ша дакъаза а йолу, и бахьанехь нахана даккхий зуламаш а хуьлу.

Махкахдаьхначу адамийн дегнашка кхочуш, Даймехкан марзо хаайо- 
луьйтуш яра оцу хенахь поэто язйина «Даймохк кхоикху» стихотворени.

К1ентий ц1аберзаре
Кавказ ю хьоьжуш, 
Токхе мор баржийна 
Кечъелла ю.
Хьомечу лаьмнаша

Баххьашца къоьжа 
К1енташна кечбина 
Аьхна мотт бу.

И кхойкху кГенташка, 
Мехкаршка кхойкху, 
Кийча ю х1оранна 
Барт баккха и.
И кхойкху хи мала 
Теркан я Пойсун, 
Цул чоме хи хир дац 
Дуьненахь кхин.

И кхойкху дайн х1аваъ 
Техкачу метта, 
И кхойкху дахаре, 
Баьхначохь дай. 
Хьацарца я цТийца 
Хьандинчу лаьтта, 
Зезагца дог хьаста 
Поттучу бай.

Кхойтта шарахь адамийн кийрахь лаьттинчу сатийсамашна жоп луш 
яра и стихотворени, нохчийн дегнашна аьхна дара и дешнаш.

Республика юхаметта а х1оттийна, нохчий ц1а берза буьйлабелча, 
Соьлжа-Палахь юхаарахеца долийра «Ленинан некъ» газет. 1957-чу ша
рахь оцу газетан редакце схьакхойкху Эдилов Хасмохьмад. Еххачу хенахь 
«Ленинан некъан» редакцехь культурин декъан куьйгалхо лаьтгина иза. Цул 
т1аьхьа Нохч-Палг1айн книгийн издательствон исбаьхьаллин литературин 
редакцехь лакхарчу редакторан болх бина.

Эдилов Хасмохьмадан дуьххьарлера стихийн гулар «Октябран серло» 
араяьлла 1958-чу шарахь Нохч-Палг1айн книгийн издательствехь.

Стихийн, поэмийн хьалхара гулар араяьллачул тТаьхьа, цхьа-ши шо 
масазза дели, керла книгаш арайийлина поэтан. Царах ю «Лаьттан цинц», 
«Ненан безам», «Дуьненан юкъ», «Кханенга воьду», «Доттаг1ийн дош», 
«Заманан лараш», «Баыщара алу», «Деган доккхадер», «Сан ирс», оьрсийн 
маттахь «Улица мира», кхийолу поэтически книгаш.

Поэзии эпически жанрехь кхиамца болх бина Эдилов Хасмохьмада. 
Зорбанехь арахецна цуьнан «Шиннан къайле», «Аьчкан борз», «Турпалхо» 
ц1ерш Йолу поэмийн гуларш. Дика т!еийцира яздархочун прозехь язйина 
произведенеш: повесть «Кхел», дийцарийн гулар «Акхаройн лорах».

Исбаьхьаллин дешан к1орггера говзалла яра Эдилов Хасмохьмадан. 
Къоман барта поэзина т1е а тевжаш, шел хьалхарчу нохчийн яздар- 
хошкара мехалниг схьа а оьцуш, шен исбаьхьаллин некъ биллина цо ли- 
гературехь.

Эдилов Хасмохьмадан стих нохчийн поэзии ламасташца йог1уш ю. 
Иоэтически сурткхолларан гТирсашца, маттаца, исбаьхьаллин басаршца 
чолхенаш яц, чуччадаьхна хТуманаш дац. Цуьнан произведенеш гТиллакх- 
оьздангаллин проблемаш ойуш, дахаран к1орггера ойла йойтуш ю.

Эдилов Хасмохьмада къахьегна кхечу къаьмнийн литературин произ
веденеш нохчийн матге йохуш а. Цо гочйина луларчу къаьмнийн а, оьрсийн 
а поэтийн стихаш. Нохчийн матте яьккхина Лермонтов М.Ю. «Измаил-Бей» 
поэма а, дуккха а кхийолу цуьнан стихотворенеш а.

Эдилов Хасмохьмада шен исбаьхьаллин произведенешца мехала хазна 
йиллина къоман литератури юкъа.

(Пайда эцна Арсанукаев 1абдуллин статьях)

• ’> Хаттарш а, гкдахкарш а
1. Дийца поэтан дахаран шерех а, дешарх а. Мила хилла къоначу поэтана 

кхоллараллин некъан юьххьехь Нодинарг?
2. Сийлахь-Боккха Даймехкан т1ом болабелча, х1ун говзарш язйо поэто?
3. Поэтан лирически туриалхо мила ву?
4. Халкъ махкахдаьккхинчу заманахь х1ун белхаш бо Эдилов Хасмохьмада? 

Ц1ерш яха поэто цу заманахь язйинчу стихийн. Бинчу балхах дийца.
5. Ц1ерш яха Эдиловн поэзии гуларийн. Муьлхачу поэмийн автор ву поэт?
6. Муха билгалйоккхур яра аша поэтан кхоллараллин коьрта башхалла?

СИЙ ДЕЛАХЬ, ЛАТТА!

Чов йоцуш, ц1ий доцуш, 
Т1ом хилла бац-кха, 
Ирсан стом ларбан а 
Дац цуьрриг атта. 
Ас дег! ца кхоийна 
Сайн дуй чекхбаккха: 
«Кхехка ц!ий саццалца 
Хьо лардан, Латта!» 
Хийламмо къийсамна 
Д1аделла дог1маш.

Массар а шайгара 
Герз майра детта. 
Хьийзошший, дагошший, 
Дойушший, тхох леш 
Дан гТертарш ата ахь 
По делахь, Латта!

Дахаррий, Тожаллий 
Леттачу арахь 
Кешнаша шагйина 
Т1ом хилла хьаьтта. 
«Гечдойла» аьндолччохь, 
Турпалхойн маг1арсхь - 
Кху арахь каш хилар 
Сий хета, Латта.

Нс1алтийн тоба!.. 
Сан цабезам цаьрга, 
Халкъашна бен ницкъаш 
Сан дагна 1еткъа.
Хинболчу сан борзах 
Цинц тохий б1аьрга, 
Совцабе! Ата уып! 
Х1аллакбс, Латта!

Майра а, говза а 
Ахь со кхиийна, 
Б1еннашна юккъсхь со 
Хьо къуьйсуш летта. 
Дерачу даьндарго 
Мерцича кийра, 
Хьан кийра вог1у со 
Д1аэца, Латта.

Бекхаме сан б1аьрса 
Малхбузе хьоьжу, 
Дег1ахар синпхенаш

Сан совцуш лаьтта.
Чурта т1е яздан хьан
Баркалла оьшу, 
Ирс къуьйсуш веллачун 
Сий делахь; Латта!

«1
* Хаттарш а, тТедахкарш а

1. Хьенан цТарх къамел ду «Сий делахь, Латта!» стихотворенехь далориг? 
Стихотворенехь схьа а карадай, даладе бТахочо йинчу ч1аг1онан дешнаш.

2. Муьлха т1ом бу стихотворенехь буьйцург? Мостаг1чун къизалла муха 
гойту поэто?

3. Ойла е, т1ом ца хилча йиш юй Лаьтто сийдаре кхача.
4. Стихотворении коьрта маь1на х1ун ду?
5. Дагахь 1амае стихотворени.

Текстана комментари
Эдилов Хасмохьмадан тТеман хенахьлерчу стихийн лирически турпал- 

хочун дог-ойла къеггина гучуйолу 1943-чу шеран сентябрь баттахь язйинчу 
«Сий делахь, Латта!» стихотворенехь. К1орггера маьТна а, лаккхара исбаьхьалла 
а ю цу стихотворении. Стеган дахар, ирс, сий цуьнан шен Даймахкаца йолчу 
юкъаметтигах дозуш ду. Даймехкан латта ду стаг сийлахь веш дерг, цуьнга ирс 
кхочуьйтург. Иза лардар х!оранна а т1ехь ду. Цуьнан дуьхьа валар а сийлахь ду:

Дахаррий, Тожаллий
Летачу арахь,
Кешнаша шагйина
Т1ом хилла хьаьтта.
«Гечдойла» аьндолччохь,
Турпалхойн магТарехь -
Кху арахь каш хилар 
Ирс хетта, Латта.

Эдиловн лирически турпалхочо ч!аг1о йо «кхехка ц!ий саццалц» и лардан. 
Нагахь мостагТчуьнца къийсамехь валар нислахь, «хинболчу сан борзах цинц 
тохий бТаьрга, совцабе! Ата уып! ХТаллакбе, Латта!» боху цо.

Латта дош шуьйрачу маьТнехь даладо поэто. Иза вина меттиг а ю, вайн дийн- 
на боккха Даймохк а бу, адаман орамаш шеца долу, адаман ницкъ, доьналла, марзо 
шеца йолу масссран а юкъара меттиг ю Латта. Иза лардар хТоранна а тГехь ду.

Чов йоцуш, ц!ий доцуш,
Т1ом хилла бац-кха,
Ирсан стом ларбан а 
Дац цуьрриг атта.

Ас дег! ца кхоийиа
Сайн дуй чекхбаккха:
«Кхехка ц1ий саццалца
Хьо лардан, Латта!»

Лирически турпалхочун кхоллам Даймахках, Лаьттах д1акъасталур боцуш 
бу. «Турпалхойн маг1арехь» шен 1ожаллин сахьт т1ех1оьттича а, бовхачу безамах 
юьззина йолчу сирлачу ойланца боху цо: «Чурта т1е яздан хьан баркалла оыпу, 
ирс къуьйсуш веллачун сий делахь, Латта!»

О Стихотворении исбаьхьаллин башхаллех дийца вай
1. «Сий делахь, Латта!» стихотворении барам а, рифма яран кеп а билгалъ- 

яккха.
2. Билгалбаха стихотворенехь поэто пайда оьцу исбаьхьаллин гТирсаш.
3. Латта дешан символан маь1на билгалдаккха.
4. Стихотворении лирически турпалхочунна т1ех1оьттинарг х1ун киртиг ю, 

мича кепехь ду цуьнан Лаьтте вистхилар?

Вайн мотт кхиабо
1. Маь1на даста дешнийн цхьаьнакхетарийн: леш дан г1ертарш, кешнаша 

шагйина, не.1алтийн пюба, сан дагна 1еткъа.

Пиллакх-оьздангаллин хатгарш дийцаре де вай
1. Нохчийн къоман муьлха оьзда Ниллакхаш го вайна лирически турпал- 

хочуьнгахь?
2. Муьлхачу дешнашкахь гучуйолу бакъволчу къонахчун амалш?
3. Стеган оьздангалла, къонахалла, къомана хала киртиг т1ех1оьттича бен, 

гучуяла йиш юй? Даржош жоп ло цу хаттарна, дахарера масалш а далош.

Проект
«Сийлахь-Боккхачу Даймехкан Намехь къонахалла гайтинчу турпалхойн 

хьуьнарш» темина доклад язъе.

АРСАНУКАЕВ 
1абдулмуслиман Шайхи

(1930-2012)

Доъзалехъ бийцар а дастам а хеташ, 
Хьо винчу ненан мотт д!атесна ахь. 
«Сов къен бу дегинашна, бац атта ккеташ»! — 
Бохуш, и сийсазбан ца хеша эхь.

Ладог1а цкъа соьга, «хьекъале корта», 
Ладог1а, яккхий д1а лергара потт: 
Иистйоцу х1орд санна, бу хьуна шорта 
Ша хууш волчунна вайн нохчийн мотт.

Нохчийн литературехь маь!не а, сийлахь а хьаьрк хилла лаьтташ ю 
ша нохчи ву бохучун дог тохадолуьйтуш Йолу масех стихотворени. Царах 
ю Арсанукаев Шайхин вай лакхахь ялийна «Ненан мотт» стихотворени, 
Мамакаев Мохьмадан «Даймехкан косташ», Дикаев Мохьмадан «Нохчо 
ву со», Сулейманов Ахьмадан «Шуьнехь дош», Гадаев Мохьмад-Салахьан 
«Даймахке сатийсар». Геннарчу заманашкахь и стихаш язйина елахь а, 
амма тТаьхьено т1аьхьенашка кхачош, оцу стихийн чулацам заманан 
йохаллехь бан ца бовш лаьттар йолуш ю, вайн дегнаш чохь нохчоллин 
суй къагош. Къам шен кхиарехь, цунна т1ех1иттинчу халонех, декхарех, 
нохчаллех ю и стихаш. Дийнна къомана харцц1ерш тохкуш, Немаш беш, 
т1аккха махкахдохуш, истори йоцуш, мотт боцуш къам ду бохуш хиллачу 
харцтоыпаллашна дуьхьал язйина ю и говзарш. «Со нохчи ву», - ала до- 
заллин дош а долуш, дуьненца а бийца мотт а болуш, адамашца лело еза 
юкъаметтигаш а хууш, гТиллакхан мах а бевзаш вай хилар дуьйцуш ю.

Нохчийн мотт бийцар, 1амор дихкинчу, иза сийсазбинчу заманахь язйина 
ю Арсанукаев Шайхис шен «Ненан мотт» стихотворени. Х1ора нохчи жоь- 
палле озош, уггар хьалха мотт ларбан, оьздангалла, Ниллакх д1а ца дайта 
вайна юкъара. Метган исбаьхьалла, цуьнан к1оргалла юьйцу Шайхис шен 
стихотворенехь. Мотт лар ца бича, вайх къам хуьлучуьра долий а гойтуш.

Нохчийн поэт Арсанукаев Шайхи вина 1930-чу шеран август беттан 
15 дийнахь Веданан кГоштарчу Дишни-Ведана юьртахь Табдулмуслиман 
а, Цуцин а доьзалехь.

Казахстанехь, нохчийн халкъ шен Даймахках дГакъастийнчу хенахь, 
кхелхина да, нана дГакхелхина 1974-чу шарахь.

1949=1952-чуй шерашкахь хинволчу поэто доыпу Семипалатинск- 
г!аларчу финансови техникумехь. Даймахка цТадирзинчул тГаьхьа чекх- 
йоккху Нохч-Г1алг1айн пачхьалкхан хьехархойн институтан филологии 
факультет (пул хьалха ша заочно доыпуш хилла Москвара финансови 
институт д!а а тосий).

1952-1958-чуй шерашкахь Казахстанехь финансови органашкахь бел- 
хаш бо.

1958-чу шарахь Нохчийчу цГабоьрзу Шайхин доьзал. Кхунах шех Ве
данан кГоштан коьрта финансист хуьлу (к!оштан финотделан заведующи). 
И болх 1965-гГа шо тГекхаччалц бо цо.

Амма поэт хила дуьнен чу ваьлларг йозанан балхо дТаийзавора. 1965-чу 
шарахь «Колхозан дахар» кГоштан газетан редакгоран заместитель хГоттаво 
Арсанукаев. КхидГа йолчу ханна цуьнан болх а, дерриг дахар а литерату- 
рица доьзна нисло.

1967=1973-чуй шерашкахь Нохч-Палг1айн книгийн издательствехь 
редакгоран болх бо.

1973=1984-чуй шерашкахь «Орга» альманахан коьрта редактор лаьтта 
(Мамакаев Мохьмадал тГаьхьа).

1986 1997-чуй шерашкахь Нохч-ГГалгГайняздархойн Союзан правлении 
председатель волуш къахьоьгу.

2000-чу шарахь дуьйна Нохчийн пачхьалкхан университетан нохчийн 
литературин, фольклоран кафедрехь доцент волуш болх бира Арсанукаев 
Шайхис.

Стихаш язъян волавелла школехь доыпуш волуш дуьйна. Дуьххьарле- 
ра байташ зорбане йийлина Г960-чу шерийн юьххьехь «Колхозан дахар», 
«Ленинан некь» газетийн агГонаш тГехь.

«Лаьмнашкахь Гуьйре» Шайхин стихийн хьалхара гулар араелира 
1965-чу шарахь. ХГетахь дуьйна цо арахецна ткъа стихийн а, поэмийн а 
гуларш: «Безаман шовда» (1967), «ЦГеран суй» (1969), «Новкъахь» (1970), 
«Стихи» (оьрсийн маттахь, 1971), «Сийна некъаш» (1973), «Лакхенан 
гГиллакх» (1975), «Вершина» (оьрсийн маттахь, 1977), «Тешам» (1979), 
«Керла де» (1980), «Голубые вершины» (оьрсийн маттахь, 1981), «Ушармин 
Ших» (1982), «Роща любви» (оьрсийн маттахь, 1988), «Лаьмнийн иллеш» 
(1991).

«Тимурам тур» стихашкахь повестан а, нохчийн литературехь дуьххьара 
стихашкахь язйинчу «Кхолламан сизаш» романан а автор ву Шайхи. 2009-чу 
шарахь зорбане яьлла поэтан хаьржинчу говзарийн ши том («Сийна гене», 
«Уып хийца тарлуш дац»).

Арсанукаев Шайхин стихаш зорбане йийлина гуьржийн, украинийн, 
туркойн, казахийн, дуккха а кхечу къаьмнийн меттанашкахь арайнйлинчу 
юкъарчу гуларшкахь. Кхечу къаьмнийн тоьллачу поэтийн стихаш нохчийн 
матте гочъеш а боккха болх бина Шайхис.

Российски Федерации яздархойн V, VI, УП-чу съездийн а, СССР-н яз- 
дархойн 1Х-чу съездан а делегат хилла Арсанукаев Шайхи.

Кхоллараллин белхан лаккхара мах хадош, 1980-чу шарахь поэтана 
«Нохч-Палг1айн АССР-н культурин хьакъволу белхахо» ц1е елира, 1989-чу 
шарахь дуьйна Нохч-Г1алг1айн АССР-н халкъан поэт а, 2005-чу шарахь 
дуьйна Нохчийн Республикин сийлахь гражданин а вара Шайхи.

2009-чу шарахь Нохчийн Республикин Президентам Кадыров Рамзан 
Ахматовичан Указца Арсанукаев Шайхина совг1ат до «Нохчийн Республи- 
кина хьалха хьуьнарш гайтарна» мидалца.

'ЛУ1 Шуна, х1ума довза луурш
Халкъан яздархочо Бексултанов Мусас язйо Арсанукаев Шайхих йолчу шен 

эссехы «Со теша, Арсанукаев Шайхин «Ненан мотт» стихотворенино дуккхачу а 
ноэташна некъ бихкина хиларх, ненан маттах кхин дика стих язъян йиш а йоцуш. 
Аса гуттар а Мамакаев Мохьмадан «Даймехкан косташца» госту и стих, цушинца 
Бадаев Мохьмад-Салахьан «Даймахке сатийсар» аялош. Цу кхаа стихотворенехь 
санна, чулацам а, декхарш а, дешнийн ницкъ а кхочушхилла произведенеш вайн 
маттахь дукха яц. Уьш парах коьрта а ю, дуьххьара-м - х1етте а, дуьххьара орца 
даьккхинчех. И орца тахана а декаш ду Шайхин «Ненан мотт» стихотвореница, 
вайга вайн мотт д1а ма таса бохуш».

ТкъолНачу б1ешеран 60-чу шерашкахь нохчийн литературе юкъадеанчу чкъу- 
рах ву Арсанукаев Шайхи, Дикаев Мохьмад, Гацаев Саь1ид, Хасбулатов Ямлихан. 
Къам махкахдаьккхинчуьра цТадирзина хан го иза. ЦТадерза бакъо еллехь а, цун
на т1ера ца яьхнера 1едало техкина харцц1срш, юха цаерзийнера кхечеран йолу 
бакъонаш. Ишттачу заманахь уггар деза дара ненан маттахь литература кхолла, 
литературехула бакъ дош дТакхайкхо, къоман амалш, Ниллакхаш, истори йовзийта.

Ахмадов Мусас Арсанукаев Шайхих болчу шен дагалецамашкахь дуьйцу: 
«Пхьарматан декъашхой националисташ бу аьлла, тхо хьийзочу заманахь со кест- 
кеста воьдура Шайхи волчу. Шайхи цхьа шатайпана синтем, собар долуш стаг вара. 
Цуьнгара и синтем цуьнца къамеле волучунна а хаалора. Иза ша Соьлжа-Палахь 
1аш, вехаш вара, амма хТора поэтан даймохк цуьнан юьртара болалуш бу. Йовхачу 
заманахь Налин урамашкахула лелаш цуьнгахь гуттар а карахь хуьлура б1арин 
диттан га. Цу ган шатайпанчу архьано дагайоуьйтура цунна юрт, юьртара синтем.

1едало юьйцучу харцонах сингаттаме волчу соьга цо олура, со волчу хХусаме 
волахьа, луьйш-олуш 1ийр ву вайша.

Цхьана дийнахь вахара со, ч1ог1а синтеме, тийналла лаьттара Шайхин 
х!усамехь. Иза наг-нагтахь шатайпанчу хазачу озаца йохайора сонехь гура чохь 
ехачу тотис. Шайхин къамел а дара синтеме, литературехь тхан. къоначийн, хин- 
долчух дог тешош: «И тайпа х1уманаш суна т1е а 1иттаделла хьуна. «Нохчийн 
мотт» стихотворени язйича, суна а долийра 1едалан харцъидеологин белхалоша 
аса нохчийн мотт, нохчийн къам т1ех хестадо бохуш долу къамелаш. Вайн къо
ман х1ума къаго, хасто арадевлла шу, цундела шун некъ халонаш йоцуш хир 
бац. Амма уып цхьана ханна ю, уьш д1асвр ю, дуьсурдерг аша нохчийн маттахь 
яздина бакъ дош ду».

«Дуьненан литературин хоршахь, цуьнан традицешца, форманашца, амма 
шен къоман барта кхоллараллин, Ниллакхийн, ламастийн буха т1ехь кхуьуш 
схьайогТу нохчийн исбаьхьаллин литература. Муьлххачу литературин а коьрта кхо 
«турпалхо» ву: хьалхара - Адам (Адаман амал, цуьнан ойла, сатийсам, г!иллакх, 
г!уллакх); шолг!а - и Адам шена т!ехь дехаш долу Латта ( Даймохк); кхозлаг!а - и 
Адам шена чохь дехаш йолу зама. Нохчийн яздархоша хестош дерг а ду дезаниг, 
даим а сийлахьниг: Даймохк, Нана. Адамалла, Къинхегам, Къинхьегам, Оьз- 
дангалла, Къонахалла, Тешам, ДоттагТалла, Безам», - яздо Арсанукаев Шайхис.

Цу мехаллаш т!ехь кхиъна ю Арсанукаев Шайхин поэзи. И мехаллаш ю цо 
шен поэзехула д1акхайкхош. Арсанукаев (абдуллас яздо: «Арсанукаев Шайхин 
лирически турпалхо къинхетаме ву, цуьнан коьрта амал адамалла ю, Нийлачух 
къахета цунна, вон деанчунна орцахвала, адаман г1айг!а-бала шега схьаэца кийча 
ву. Масала, стихотворенеш «Ма ойла ца йо вай», «Нагахь хьан г1о оыпуш», «Догди- 
каллех стихаш», «Ненан до!а», «Исбаьхьчу дуьнене», «Мохкбегор», «Лаьа суна», 
поэма «Баркалла, адамаш», сонетийн кочар «Адам - и дуьне ду, жима планета».

«Мохкбегор» стихотворении лирически турпалхочуьнга берриг мехкан, дер
риг лаьттан бала кхочу. Цуьнан датах кхета махке, Лаьтте беана бохам:

ЦГаьххаьна кхерийна, лаьттан дег! дегий.
Эх1, Латта, дийцахьа хиллариг хьайна.
Алахьа,
Х1ун цатам хилла хьо дегий?
Я дог хьан лазий-те, 
Харцо ца лайна?
Я атам иккхина, мархаш гин Ненах? 
Я жима бер ги-те къаьстина йенах?.. 
Алахьа, х!ай Латта, 
Х1ун гира хьуна:
ДоттатТчо тешнабехк 
Бин доттаНчунна?
Я, меттахь дТатесна

Шайн нана къена,
Сапарг1ат баха-те к!ентий д1а гена?..

Философски маь1на ду стихотворении. Поэто цу т1ехь дагардинарш адамийн 
юкъаметтигаш гойту г1уллакхаш ду: нана д1атесна йитар, йенах бер къастор, 
догтаг!чо доттагТчунна тешнабехк бар, осалчо шех тешна йо! 1ехор, нахаца 
бенвоцуш хилар, кхидерш. Нахана юккъера адамаллин юкъаметтигаш талхахь, 
оьздангаллин ламастех адам юхадалахь, дуьненна а бохам хила тарлуш лору 
поэто, махке ца ладаллал кхераме лору. Атом эккхаран мог1арехь далийна поэто 
и г1иллакх-оьздангалла талхорца доьзна х1уманаш. Шайхи, шен поэзехь санна, 
дахарехь а вара латта лазорна кхоьруш санна, байн ког буьллуш, адаман дог ла- 
зорна кхоьруш санна, тийна аз долуш.

Бексултанов Мусас иштта яздо шен Шайхих йолчу эссехь: «Арсанукаев 
Шайхи дахарехь а, поэзехь а цхьаъ ву, я дахарехь ма-варра ву-кх поэзехь а: дукха 
бТаьрлаваьлла, мохь а ца бетташ, «Со» бохуш, ийа ца луш, цхьаьнаэшшара долчу 
боларца, некъах бехк хеташ санна, нацкъаро вог1у некъахо, шел сихачарна некъ 
д1а а луш, юха царал хьалха а вуьйлуш.

Уьш дукха бара, новкъабевлларш, массо а д1а а ца кхечира, д1акхаьчна- 
чаьрца Шайхи а ву, ши Мамакаев а, Сулейманов Ахьмад а, Айдамиров Абузар 
а, Окуев Шима а, кхин масех а. Церан маг1арера стаг а ву иза, церан хиллачу 
декхаршца - литература кхоллархо.

Цара хормаш ца лийхира, тайп-тайпана теченеш а - модерн а, сюрреализм 
а, я кхиерш а.

Цара язйира, де а, буьйса а мукъа а доцуш, тхо а ду, ала - тхо а къам ду, - 
шаьш язъечу юккъехула цхьацца жовх!ар а дожош:

Баркалла,
баркалла,

баркалла,
баркалла,

Генара,
гергара сан некъаш, 

баркалла!
Баркалла -

малхаца меттара гТитторна,
Аналлин сийналлехь,

къежаш, ирс хТшторна, 
Делкъенийн малхехь со

сирварна ченаша,
Дог1анаша лийчорна,

хьестарна генаша, 
Генара хьаша аш

кхачорна вехаза,

1аморна доттаг1чун
не! тоха эвхьаза.

Баркалла,
баркалла,

баркалла, 
баркалла!..

Генара,
гергара сан некъаш, 

баркалла!
Шайхин уьйраш адамашца ю, цу адамийн дегнашца, цсран некъашца, дахарца, 

х1оранна а г1о дан аьлла, орцаххьаьдда са а хаалуш.
Нагахь хьайн г1о оьшуш 
Велахь цхьаъ тахна, 
Сихлолахь цунна т1е, 
Кханеш ца йохкуш.
Х1ун хаьа, 
Кхана, хьайн 
Аьтто а боьхна, 
Вуьсий хьо, 
Цунна кхин 
Г1о дан йиш йоцуш.

Довха дош аьлла, цхьаъ 
Хьаста дог даг1ахь, 
Сихлолахь дТаала, 
Кханеш ца йохкуш, 
Х1ун хаьа, 
Кхана и дагара далахь, 
Я висахь, 
Певахна, 
Ала йиш йоцуш...

9
* Хаттарш а, Недахкарш а

1. Мичахь, маца вина Арсанукаев Шайхи? Муьлхачу шерашкахь нохчийн 
литературе веана?

2. ДТадахначу бкшеран 60-г1а шераш х1ун билгалонаш йолуш дара вайн 
къоман 1ер-дахарехь?

3. Шен поэзехь муьлха теманаш коьрта лору поэто? Х1ун билгалонаш ю 
цуьнан. поэзии, стенах?

4. Арсанукаев Шайхи поэт-интернационалист, гуманист, лирик хилар стен 
гойту?

5. Х1ун керланиг деана цо шен кхоллараллица нохчийн поэзе?

6. Нохчийн яздархоша муха мах хадабо Шайхин кхоллараллин?
7. 5-7-чу классашкахь Арсанукаев Шайхин кхоллараллех шаьш 1амийнарг

карладаккха.

ТИМУРАН ТУР
Т!амо во! ца вина, 
Т1амо во! вийна.

Х1ан-х1а, вайн д1адахнарг 
Ца дов лар йоцуш, 
Йиш яц и дицдан а, 
Яларх хан хийла.
Деха и даима 
Вайца, лийр доцуш, 
Д1адахнарг тарлац вайн 
Дилла архиве.

Заманан кешнашкахь 
Вай и мел хьулдарх 
Я ларарх и, ваьшна 
Ца оьшуш, хийра, 
Далац и вайха д1а, 
Шена мел хьу ярх - 
Хаалуш, 
Хезаш, 
Гуш, 
Дуьжу вайн кийра.

Д1адахнарг ца дов д1а, 
Самах г1ан санна, 
Кхел йо цо вайна шен, 
Йиш йоцуш хийца. 
Д1адахнарг кхолламехь 
Деха х1ораннан. 
Х1ораммо кханенга 
Д1ахьо и шеца.

Дика а, вон а цо 
1амадо довза, 
Сийлахьниг къастадеш 
Эхьечух нийса. 
Дай лара хьоьху цо, 
Даймохк вайн беза, 
Питтадо, бакъ толош, 
Харцонца къийса.

Д1адахнарг, мохь хуьлий, 
Белшаш т1е дазло, 
Тахненах, ца къаьсташ, 
Д1аоь и т1аккха.
Кханенан ков делла 
Вайна цо хаздо, 
Ницкъ ло цо вайна г1улч 
Хиндолче яккха...

Еа а маьПехь а, 
Б1ог1амаш санна, 
Герз карахь г1орийна 
Паролла лаьтта: 
Кху лаьмнех бац тешаш, 
Хуур ду хьанна 
Муьлхачу 1ин чуьра 
Ламанхо г1аыти!

Тимурна сада1а 
Тийначу бешахь 
К1едачу баца т1е 
Даржийна кузаш, 
Мехкарий кийча 1а 
Халхарна эшахь, 
Дерзинчу дог1маш т1е 
Дареш а уьйзуш.

Ша воцург баьрчехьа 
Вала ца ваьхьна, 
Жухарг ву кхийсалуш, 
Маймалх тарвелла. 
Даарийн мерза 1аь, 
ХТаваъ сов аьхна - 
Тахане Сийлахьчо 
Сада1а елла.

Эххар а кхочу схьа, 
Аьтту г1ог1 текхош, 
Тимур, шен эмираш 
Т1аьхьа а бохий.
Баьрче и воллушехь, 
Жухарг д!аэккхош, 
Ши г1арол х1утту д1а, 
Тарраш а дохий.

Шуьйра белш. Лекха хьаж, 
Мара бу воьда.
Юьхь - малхо, махо а 
Ц1естан бос белла.
Б1аьргаш чохь - къизалла, 
ХТилла а къеда, 
Маж, мекхаш нилха ду, 
Дерриг сирделла...

И ву и - эзарнийн 
Синойх п1елг туьйсург, 
И ву и - цадезарг 
Хьулдан шен анташ1, 
И ву и - дуьненан 
Олалла къуьйсург, 
И ву и - цадезарг 
Паччахьийн гТанташ.

1 Ант - сакхт.
ИЗ



Тимурна гонаха 
1а цуьнан пхьаьрчий.
Уып бу уып - и мирзаш, 
Ханаш, эмираш.
Эзарнех, эзарнех 
Бехкбоцуш хьаьрчий, 
1ожалла кхаьчначохь 
Кху тойнехь 1ийраш.

Мухьаммад-Султан ву 
Х1иллане, шера.
Ткъа мирза Мираншах - 
Немало говза.
Мубашшар Бах1адур - 
ТаХзарна т1ера, 
Джеханшах сутара 
Ву, доцуш доза.

Чомечу даарша 
Боддина дег! шен, 
К1едачу назбарш т1е 
Тевжина Тимур.
Эмираш битина 
Къамелаш дан шайн, 
Мехкарийн халхаре 
Хьоьжу и тийна...

«.. .Мел дукха хезнера 
Дуьйцуш кху лаьмнех, 
Чингизхан, бохура, 
Ларвелла кхарах...
Туьйранаш! Х1оз бийр бу 
Курачу къаьмнех!
Леш бийр бу, 
Я х1аллакбийр бу, 
Цакьарлахь...»

Тимуран ойланаш 
Ша ешча санна, 
Мухьаммад-Султана 
Доладо дийца 
Баьхначу толамех: 
Цунна бен, хьанна 
Хуур ду Гурганан 
Иштта дог эца!

Боху цо, Тимуран 
Когашкахь 1охку 
Къоьжачу Кавказан 
Дог кура баххьаш. 
Дуьхьало ечара 
Каш шайна охку, 
Х1иттац и ламанхой 
Гайта шайн яххьаш.

Вожийна Куьйра-хан - 
Симсиман эла, 
Ч1аг1онаш, шахьараш 
Херцийна, яьгна.
Бакълуьйш ву Бах1адур - 
Вац церан Дела, 
Бакъ боху: нохчийн ц1ийх 
Ду шен тур хьаьгна.

Доьху цо Бах1адур 
Вахийтар кхана 
Лаьмнашка - х1аллакьян 
Ламанхойн бТаьвнаш.
Баржор бу цо атта 
Декъазнаш пана, 
Белхор бу уып, х1итталц 
Б1аьрхих шайн 1аьмнаш!

- Уып къарбан к1езиг ницкъ 
Оьшу, ма мотта, - 
Вистхуьлу Сийлахьниг, - 
Лета уып говза.
Диц ма де, некъаш дац, 
Сокхамкхаш - готта.
Эскаршна ламанан 
Хьелаш ца девза.

Ларал аш, х1инцале 
Хилла вайн зенаш, 
Яккхийра пачхьалкхаш 
Йохош ца хилла.
Пхерчий ду, стиглара 
Санна, т1е1енаш...
Мел хТаллакьхилла ткъа 
Лаьмнашкахь тилла?..

- Сийлахьниг, пурба ло 
Цхьа стаг т!евало.
И нохчийн зла ву 
Тешамс вайна.
Хир вац и, хетарехь, 
Доцуш цхьаъ ала.
Цул т1аьхьа дер цунах 
Лууриг хьайна...

Вадавой, валаво 
Эла т1е царна.
Вогг1ушехь, гор вужу 
Тимурна хьалха, 
Къинхетам боьху ша 
Маьрша т1еварна, 
Доьху ша цавитар 
По доцуш, цхьалха.

Теша и, Тимура 
По цунна дийр ду, 
Цхьа деган Талашо 
Кхочушъдн х1инца: 
Цо кхеран туьраца 
Нохчий къарбийр бу, 
Дац хала цул т1аьхьа 
Цаьрца дош дийца.

Хуур ду декъазчу 
Цу тентакашна, 
Х1ун хуьлу, ца хиъча, 
Лара шайн эла.
Дуьтур дац т1аккха цо 
Лагта кешнашна, 
Ца хилахь реза уып 
Букъ сеттош лела!

- Х1ай Сийлахь-воккханиг, 
Къинхетам бехьа!
Хьан лай ву веанарг, 
Ладог1ар доьху.
Бахьаг ю сан ц1е. Со 
Д1о лома т1ехьа 
Вехаш ву... Хьоьгара 
По х1инца лоьху...

Со нохчийн элех ву. 
Куьйра-хан вийча, 
Дан деза совг1аташ 
Кечдина ваьлла, 
Нохчашна къинхетам 
Хьоь беха кийча 
Вара со, амма нах 
Кхетамах бевлла...

Дерриг а дуьйхира... 
Уьш, шайн ма-хуьллу 
Б1о кечбан гГерташ бу... 
Со, ведда, вели...
Сийлахьниг, дан дезарг 
Хьан кхеле дуьллу.
Нохчашна хезаш дац 
Х1инца дош элан...

- Мила ву дуьхьало 
Ян ваьхьнарг, вийца!
Сонта нах г1овттийнарг 
Мила ву, ала!
Хьекъалах тиллачун 
Ц1е суна йийца.
Мила ву хьаьхнариг 
Коьртаха вала?!

- Ширачу 1адатехь 
Хаьржина баьчча, 
БорзабТаьрг бохуш ю 
Цхьа късна гуьйриг, 
Амма нах кийча бу 
Бала, цо аьлча...
Илланча-Айтамир 
Ву дерриг дийриг...

И ву нах г1овттийнарг, 
Емалбеш элий.
Халкъ меттадог1ур дац, 
И мел ву дийна.
Сийлахьниг, вац г1о дан 
Воцург хьой, Делий... 
Х1инццалц со т1екхача 
Ииш йоцуш Тийна...

- Хьалаг1агга, эла, бакъ 
Хилахь ахь дуьйцург, 
Кху лаьмнийн долалла 
Кховдор ду хьоьга. 
Декъазнаш! Генахь ду 
Цара сатуьйсург... 
Дийиачийн дезар ду 
Беллачех хьега!

- Сийлахьниг, лаьмнашкахь, 
Ца лела тилла, 
Оыиур бу нах шуна... 
Велахь хьо реза, 
Шун йийсарш кхиъна шайн 
Синойх дог дилла, 
Вай царах масех стат 
Схьакъасто веза...

Хьадалчаш каде бу. 
Хьен ца луш бал ий 
Ламанхой, такхийна, 
Т1аьххьарчу кхеле. 
Цхьаъ бен, кхин чаккхе яц 
Цаьргарчу балин: 
1ожалла ю цара 
Иоьхуриг Деле.

Х1иттий д1а, вовшашна 
Т1етт1а а тийжаш, 
Мацаллин б1агорехь 
Техкаш ду латта, 
Ехказа чевнаш ю 
Дог1маш т1ехь 1ийжаш, 
Хиндолче бендоцуш 
ЛадоьгГна лаыта.

Ма латта, декъазнаш, 
Порийча санна. 
Нуьцкъалчу Тимурна 
Хьалхахь шу лаьтта! 
Гор эгий, къинхстам 
Аш беха, хьанна 
Хаьа, цо гечдой а. 
Же, х1ай, ма латта!

Х1ан-х1а, уьш ца ийги, 
И Бахьаг санна, 
Тимуран когашка, 
Х1уъа дан кийча.
Хууш бу, къинхетам 
Хир боций шайна, 
Ямартло ян реза 
Нагахь ца хилча.

Х1ан-х1а, уьш х1умма а 
Боьхна ца гора, 
Хьуьйсу уьш Хаьнт1игехь 
Гуш шайн 1ожалла.
Дацахь а дог1машкахь 
Дисина г!ора, 
Б1аьргаш чохь хТинца а 
Йогу куралла!

Х1ан-х1а, уып яц къийгаш, 
Кхерамехь ека, 
Ламанан аьрзуш ю, 
Дихкина т1емаш!
Гонаха ю Гаьржа 
Хьарг1анаш екха, 
Кечъелла ц1ий церан 
Мала, ца 1ебаш...

Бахьаг, и пхьагалан 
Дог кийрахь цхьогал, 
Хьаьстина, кхерийна, 
Уьш 1ехо г1ерта.
Хууш ву кхерамехь 
Юйла шен ц1ока, 
Нагахь уьш ца багТахь 
ХТокхаьрца берта.

- Даккхийра г1уллакхаш 
Дан шуьгахь г1ора 
Доцийла ца хууш 
Бац хТорш а, теша. 
Эскаршца лаьмнашка 
Пур ву шух х1ора, 
Цигара некъаш аш 
Довзийтар оьшу...

- Бахьаг, хьох Хаьнт1иган 
Лай хилла хТинца?
- Ямартхо! Дайн лаьмнаш 
Доьхки ахь атта...
- Хир дац и! Тхоьга и 
Дийца а ма дийца!
- К1илло-я1, йиш хилча, 
Герз карахь Латта!..

Хьадалчаш сема бу. 
Пехьолхий, цара 
Тохарца х1ора а 
Вожаво лаьтта.
ХТинца уьш Нуьцкъалчун 
Когашкахь Тара - 
Дац гТора цхьаьнггехь а, 
ДегТ нисдеш, гТатта.

Бах1адур
Вац гина, хТорш санна, 
Тентакаш, цкъа а!
Эшац кхин дийца а - 
Хир ду и эрна.
Мецачу жТаьлешна 
Тийсар бен, цхьа а 
Дарба дац, вешан хан 
Кхара яйарна...

Тимур
Тоийта! Х1инццалц х1орш 
Дика ловзийна.
Баха д1а гучуьра 
Декъазнаш суна. 
Кхин юха суна уьш 
Ма гойла дийна!
Дан дезарг хуур ду, 
БахТадур, хьуна...

Я собар! Та1зар сан 
Ду царна нийса: 
Уггар а лекха берд, 
К1орга 1ин харжий, 
Куьг-ког а дехкий, уьш 
Бердах чукхийса - 
Шен ирс дерг, тТулгаш т1е 
Кхетта, ву ваьржар!

Чекхдели! Чекхдели! 
Кхел хилла ели: 
Дог кура къонахий 
Баха хьакъ бац!
Чекхдели! Дерриг а 
ХТинца чекхдели. 
Къизаллин кхел хийца 
Ницкъ кхузахь бац!

Чекхдели! Хьадалчаш 
Хьаьвзи т1ах-аьлла ~ 
Къарбала цалиънарш 
Бац хТинца гуш. 
Чекхдели. Дицдели. 
Сапарг1атдаьлла 
Го хТинца массо а.
Бицбелла уьш!

Чекхдели, дицдели. 
Юха а гТуьтту 
Дааршна тТера и 
Чам мерза Таь.
Юха а мехкарий 
Халхарш дан хТуьтту, 
Сийлахьниг назбарш т!е 
Тевжина Та...

V
Ламанан кху ирзехь 
Туьйре гТаьтти, 
Бер санна, самукъне 
Ловзуш.
Месала хьаннаш, наб 
Йожош, лести, 
Сийна чТуг халхарехь 
Хьовзош.

Туьйрено шен къона 
Болар сихди, 
Къежа и, юьхь нуьре 
Йогу.
Пабалин баьццара 
ТТам кхерстош, и 
Дахарна барт баккха 
ИогТу.

Къеди схьа лаьмнашна
Иехьара ц1ен
Малх, хьаннаш з1енаршца 
Юцуш.
Сема лу к1орница
Дели гу т1е.
Зарзар ю безам шен 
Буьйцуш.

Сирла ду дерриг а, 
ЦТена ду сов.
Догдика - гонаха 
Мел дерг.
Таламна ца хаьа 
Цабезам, дов, 
Дац цуьнца дагна хьаг!
Елларг...

Щаьххьана, шина а 
АгТора схьа, 
Тембоцу г1ар йолу - 
Г1овг1а.
1адийна 1уьйре а 
Хеббинчохь 1а, 
Меттаххьан доцуш шен 
Пора.

1аламан маьршачу 
Эшарех чекх 
Болатан ира зов 
Дели.
Адамо адамца 
Къевсина текх, 
Девнна кхаж кху ирзун 
Бели.

Иштта и нисдели - 
Ц1аьххьана уып 
ХТоккхузахь дуьхь-дуьхьал 
ХТитти.
Ткъа юккъехь - цхьа ирзу 
Ду шера гуш, 
Гоьмукъаш кечйина 
1итта.

Буьрса ши б1о лаьтгаш 
Йолу цхьа хан, 
Д1адолор вовшашка 
Кхуьйсуш.
Аьрха дой карзахе 
Хьийза халха, 
Мер1уьргех йовха 1аь 
Туьйсуш...

Эххар а Тимуран 
Б1о юккъсра
Къаьста цхьа бере, куьг 
Ойъий.
«Бахьаг ву!» - Анасна 
И вевзира.
Баьржа мохь: «Ямартхо!» - 
Олий.

Бахьаг
Х1ай Борзаб1аьрг, ларе 
Ладог1а соьга!
Нуьцкъалчу Тимуран 
Догмайра леча - 
Бах1адур ву соьца. 
Цо боху хьоьга: 
Гечдийр ду, хилахь шу 
Карадахка кийча!..

Борзаб1аърг
Бахьаг, хьо лай товш ву, 
Дезар ду хьуна, 
Тхан кара ваг1ахь, цхьа 
Виран кож кечъян!
Ткъа цу хьайн къийге ахь 
Ала, цо тхуна 
Сагатдан ца оьшу.
Ца оьшу гечдан.

Бахьаг
БорзабТаьрг, х1аллак шаып 
Кхаьрга ма дайта.
Ницкъ кхеран алсам бу 
БТозза а, кхета.
Дош ло ас, кара шу 
Даг1ахь, гечдайта!

Анас
К1илло-я1, и къамел 
Дан эхь ца хета!..

БахТадур
Х1ай, 1овдал ламанхой, 
Соьга ладогТа!
Шаып ду шу цахиънарш 
Гечдайта шайна.
Х1инца сан, ца ваьлла, 
Дезар ду тоха.
Паккха шух х1ун юьсур, 
Гур ду-кх и вайна!

БорзабТаърг
Шуна к1ел совцучул, 
Поли ю делча!
Тхо къарлург хиларх шу 
Догдиллий 1елаш.

Нуьцкъалчу Тимуран 
Майра хьадалча, 
Ахь дахдан ца оьшу 
Эрна къамелаш...

Бах1адур
Лата сов сихвелла, 
Х1ай нохчийн баьчча, 
Ишттачохь, дуьхь-дуьхьал 
Ши б1о нисбелча, 
Товш хуьлу цкъа юккъе 
Ши турпал ваьлча. 
Наггахь дов д1адоьрзу, 
Царах цхьаъ тоьлча. 
И муха лору ахь, 
Цунна х1ун олу?
Хьо юкъавала вуй 
Кийча хьо т1аккха?

БорзабТаърг
И товш ду! Кху сохьта 
Юкъа со волу.
Схьанехьа валий, хьайн 
Тур ахь а даккха!..

БахТадур 
1овдалчу ламанхойн 
Х1ай чТиркъе баьчча, 
Тарлац сан, хьох летта, 
Сайга хьо нисван.
Нагахь хьо цхьа эмир, 
Я хан, я паччахь 
Хилча, ас зуьйр бара 
Хьан куьйган ницкъ а! 
Кхин ву сан хьох лата 
Хьакъволу турпал...

- Х1ай Чаку! Кечлолахь 
Хьо юкъавала!..

Борзаб1аърг
— Хьо санна кура вац 
Со я сан тур а!
Реза ву...

Аьрзу
Собар цкъа!
Пурба л о ахьа...
Х1ай хан я эмир, хьох 
Х1ун ала деза?!
Тхайн баьчча хьол оыпуш 
Ца лору оха, 
Ахь вуьйцу и турпал 
Сох лата веза.
Реза вуй? Я х1инца 
Воллу хьо воха?

Барт хили. Ши турпал, 
Дой сецадсш, 
Чухахка ксчвелла 
Лаьтта.
Х1ора а, мостаг1а 
Шен тергалвеш, 
Тур айдеш, луьйтанахь 
ГТаьтти.

Чучча а хаьхкина, 
Тарраш ластий.
Дийки зов, вовшах уьш 
Кхетта.
Юха а, юха а 
Суйнаш латий, 
Болато болатах 
Летта...

Лета шиъ, дуьхь-дуьхьал 
Туьйсуш шайн дой, 
Ший а ву тур лело 
Говза.
Лета шиъ, дов доцург 
Дерриг а дицлой, 
Ший а шайн 1ожаллех 
Ловзу.

Лета шиъ, къинхетам 
Къахкийна д!а, 
Къизалло юккъе чим 
Туьйсуш.
Шиъ лета, ткъа б!еннаш 
Х1иттина 1а, 
Шиннах цхьаъ вожаре 
Хьуьйсуш.

Нуцкъала ду х1ора 
Тохар Чакун - 
1емина ву иштта 
Лета.
Ткъа Аьрзу - лом санна, 
Каде и ву, 
Забарна тийсалуш 
Хета...

ЦТаьххьана, нуьйрахь шен 
Айавелла, 
Аьрзус тур Чакуна 
Туьйхи.
Ткъа важа-м шерши чу, 
Дег1 мал а делла - 
Ккршаме дозалла 
Дуьйхи!

Массо а акъволий 
Иолу цхьа хан, 
Ца кхуьуш хиллачух 
Кхета.
Х1инца х1ун хуьлу-техь?
Долор ду хьан? 
Тийналла хораме 
Хета.

Аьрзус дин хаьхки схьа.
Массарна го:
Чаку ву воьжначохь 
1уьллуш.
Меттаххьов шина а 
Аг1ора б1о, 
Маьхьаршца гоьмукъаш 
Уьйуш.

Сихвели омра шен 
Дан БахТадур, 
Вотанаш карзахе 
Екий.
Ирхъяха байракхаш, 
Болатан нур, 
Лаьмнашца лестина, къеги.

Борзаб1аьрг а вирзи шен 
К1енташкахьа -
Кийча го мостаг1ий 
Цеста.
Катоьхна, даьккхи цо 
Мехкан тур схьа, 
Байраккхийн т1емаш ц1ен 
Лести.

Омра шен чекхдаккха 
И ца кхии:

Д1о хьалхахь Хаьржа к1ур 
Паьтти.
Акхачу маьхьаршца
Х1аваъ датХий, 
Бергаша дегади
Латта...

Т1екхечи! Ший а б1о 
Чуччабаха,
Вовшех ца къасталуш, 
Ийна.
Тарлуш дац х1инца стаг 
Вала вуха, 
Цу къемат юккъера 
Дийна...

Эх1, маьлхан ирзу!.. И 
Харжделла ша 
Буьрсачу чХагарехь 
Хьийзаш.
Ховха бай бухбохуш 
Бу бергаша, 
Сийна букъ кхоамза 
Къийзош!..

Маьхьарий... НеХалташ...
Пийла узарш...
Зевнаца деттало 
Герзаш.
Оьгу нах... Хьоыпу нах...
Эх1, адамаш!..
Дой късхка, инзаре 
Терсаш...

Шийлачу болатан 
Дера и зов

Хаддаза хТаваэхь 
Кхозу.
Т1емалойн шовкъ Йолу
Т1етт1а а сов, 
Къизалла халхарехь 
Ловзу...

Борзаб1аьрг - мох санна, 
И хехкало, 
ТТемалойн дегнаш а 
Питтош.
Оьгу уьш. Х1инца уьш 
Сов нилха го.
Цхьаъ вужу, мостаНех 
Итта хьош...

Анас а, борз санна, 
Го тийсалуш, 
Дехьа а, сехьа а 
Кхийдаш.
Амма б1о гушшехьа 
Лаьтта жимлуш, 
Мостаг1ийн пенаша 
Туьйдуш.

Аьрзу - кху девнан юьхь 
Иолийнарг д1а - 
Ваьккхина юьстах чов 
Хилла.
Ц1ий ихна, дегГан ницкъ 
Эшна и 1а,
Дезна ша виллинчохь 
1илла...

Бахбелла буьрса т1ом, 
Хьере беш нах,

Мостаг1ийн го ч1аг1ло 
Т1етт1а.
Вайнах ца бисна шайн 
Эханнан ах - 
Аьтто бу, уьш бохош, 
Етта.

Тоххарехь г1ушлакхе 
Баьлла и малх, 
Къизалло 1адийна, 
Хьаьбна.
Бай ц1ен бу... массанхьа - 
Эгначийн чалх...
Къизалла-м яц соцуш, 
1аьбна...

VI
Х1ан-х1а: цо бийр ма бац 
Хьехамаш, 
Ишттачохь кхайкхамаш 
Эрна бу.
Цо дегнийн синпхенаш 
Хье а деш, 
Дайх дисна цхьа илли 
Эр ма ду!

Х1аа, цо далхор ду 
Иллица
Хаьткъинарг, дегнех ц!е 
Летаеш.
Илланчас пондар шен 
Ийци схьа, 
Бийки мерз, тийналла 
Егаеш!
Бийки мерз, кхерсти аз 
Илланчин -

К1енташка бекхамна 
Кхойкху и.

Айтамиран илли 
«Лаьттана го лаьцна 
И сийна х1орд санна, 
Лаьмнашца го лаьцна 
Мостаг1ий ма лаьтта. 
Дакъаза ма довла, 
Х1ай нохчийн ва к1ентий, 
Доьхначу кху днйнахь 
Шу мичахь тийна-тсхь?

Нуьречу малхана 
Го лаьцна дохк санна, 
Аренаш д!алаьцна 
Мостаг1ий ма лаьтта. 
Дакъаза ма довла, 
Х1ай нохчийн ва к1ентий, 
Доьхначу кху дийнахь 
Шу мичахь тийна-техь?

Хьаьттаршна го лаьцна 
Човкарчий ва санна, 
Шахьаршна го лаьцна 
Мостаг1ий ма лаьтта. 
Дакъаза ма довла, 
Х1ай нохчийн ва к1ентий, 
Доьхначу кху дийнахь 
Шу мичахь тийна-техь?

Вай динчу вайн лаьмнийн 
Дог кура и баххьаш, 
Эхь хеташ, тахана 
Таь1на ца го шуна?
Хьацарна п1елг хьоькхуш,

Вай дийна и ардаш 
Мостаг1ийн бергаша 
Хьоыпуш ца го шуна?

Вайн дайша х1иттийна 
И г1ийла саьккалаш, 
Сийна ц1е шайх кхерсташ, 
Йогучу кху дийнахь, 
Дакъаза ма довла, 
Х1ай нохчийн ва к1ентий, 
Доьхначу кху дийнахь 
Б1арзделла-техьа шу?

Мелачу ладарех 
Б1арзделла-техьа шу? 
Мелачу ладарех 
Б1аьргаш шайн лешабеш, 
Вайн наной юьхьТаьржа 
Боьлхучу кху дийнахь, 
Дакъаза ма довла, 
Х1ай нохчийн ва кТентий, 
Доьхначу кху дийнахь 
Къорадоьлла-техьа шу?

Морсачу шодмашца 
Пурх баккъаш хедадеш, 
Мостаг1ша баккхий нах 
Чехочу кху дийнахь, 
Дакъаза ма довла, 
Х1ай нохчийн ва кТентий, 
Доьхначу кху дийнахь 
Шу мичахь диси-техь?

Йийсарехь эвхьазчу 
Куьйгаша сийсазбеш, 
Вайн эвхье мехкарий 
Хебачу кху дийнахь,

Дакъаза ма довла, 
Х1ай нохчийн ва кТентий, 
Доьхначу кху дийнахь 
Шу х1унда диси-техь?

Т1едуха болатан
Г1аг1 доцуш диси-техь? 
Юкъ ехка дитт ира 
Герз доцуш диси-техь?
Т1еховша йора дой 
Доцуш шу диси-техь? 
Я баьчча воцуш шайн 
Доьхна шу диси-техь?

Сий лардан, яхь ларъян 
КТентий шен кхин боцуш, 
Йиси-техь Нохчийчоь, 
Дан амал кхин доцуш?
Дакъаза ма довла, 
Яхьйолу х!ай к1ентий, 
Доьхначу кху дийнахь 
Шу муха 1сдсли?

Доьхна де дуьххьара 
Гуш шу ма дацара. 
Кхерамехь хйпщцалц шу 
Доьхна ма дацара.
Дакъаза ма довла, 
Яхьйолу х1ай к1ентий, 
Тахана орцанна 
Шу хТунда хьедели?»

Дека аз, кхерста аз 
Плланчин, 
1сна и дегнаш чу, 
Кхойкху и.

Дека аз, кхерста аз 
Илланчин - 
КТенташка бекхамна 
Кхойкху и...

Малх хьаьжча, деза ло 
Дожадеш, 
Нисло-кха диттийн и 
Баххьаш а.
Иштта го-бала шайн 
Божабеш, 
Ийало къонахийн 
Яххьаш а.

Эххар а метта шаьш 
Баьхкина, 
Хьаьвси нах вовшашка 
Леррина.
Бендацар нТаьххьана 
Къаьхкина,
Маь1-маь11ехь маьхьарий 
Девлира:

- Вай х1ун деш 1а, кортош 
Охкийна?!
Вай мила кхачаре 
Хьуьйсуш ду?
- Къарделлехь, делла вай 
Гохкийла!
- К1ентий, вай хТинца а 
Къуьйсур ду!

Борзаб1аърг 
Баркалла, Айтамир, 
Баркалла хьуна!
Кхераман йийсарех

Бехи ахь нах!
Баркалла, баркалла, 
Илланча, хьуна, 
Беза бу зевнечу 
Хьан дешан мах!

Баркалла, тхан сийлахь 
Илланча, ахь тхо 
Къонахийн декхарна 
Самадехи.
Ткъа х1инца уккалш а 
Та1ийна 1ахь тхо, 
Эхь деца, доккханиг 
Шел доцуш кхин!

Борзаб1аьрг к1елонна 
Кху боьрахь ссцна. 
Х1оккхузахь хсдар бу 
Некъ мостаг1ийн, 
Гечош д!акъсвлина, 
Битинарг хецна - 
Б1агора цхьа берд бу 
Аьрхачу хин.

Б1ох цхьаберш ламанан 
Басешкахь тийна.
Хьаннашлахь хьулбелла 
1а кийча уьш.
Чхернаш чукерчо а 
Цхьаберш х1иттийна, 
Ткъа пхьарчой бу х1инца 
1одмаш шайн зуьйш.

Ломан дукъ хадийна 
Лег1начохь тог1и, 
Анасан дошлой а

Левчкъина д1а.
Лакхара чухьоьжуш 
Мостаг1ий бог1ий, 
Омрина кечвелла 
Борзаб1аьрг а 1а.
Луьстачу хьаннашлахь 
Эзар стаг тебна, 
Эзар стаг вац хТинца 
Хезаш я гуш.
Шен бераш мара а 
Хьарчийна, хебна 
Нана-лам, мостаг1ех 
Хьулдина уьш...

Эххар а Нулгаш т1ехь, 
Лаьмнаш цецдохуш, 
Дийкира ленийн и 
Болатан зов.
К1елонах шекбевлла 
МогТа ца бохош, 
Эскаран юьхь боьран 
Багахь д1айов.

Басешкахь левчкъинарш
Тап-аьлла Тара:
Хьалхе ду хТинца а 
Бовла гучу.
Къовлур бу боьра дТа, 
Некъ хадош, цара, 
Дерриг а эскар а 
Ма-дирззи чу.

«ХТан, хТинца хан кхечи!» - 
БорзабТаьрг гТаьтти, 
Даьржи дТа лаьмнашца 
Вотанийн дур.

Берд текхи. Хирцинчу 
Пепнийн чалх хГоьтти - 
Кхийти т1е мостаг!на 
Буьйлина гур!

Бердашца, басешца 
Чхернаш чукерчий, 
Моттало, хаьрци т1е 
Массо а лам.
Еа а маьПера
Детта т1е пхерчий - 
Ницкъ хьенан кхочур бу 
И къемат лан?!

Тимуран буьрса б1о, 
Б1арзбелла, боьхна, 
Беттало - кху боьрахь 
Бисина и.
Ца хууш мичхьара, 
Хьан шайна тоьхна, 
Оьгу уын, г1а санна, - 
Бекхам хили!

Б1ан хьаькам - Бах1адур, 
Куралла яйна, 
Х1ун дер ша цахууш, 
Го хехкалуш.
Иштта эхь х!инццалц цо
Цкъа а ца лайна: 
Б1о х1аллакьхуьлуш бу, 
Мостаг! ца гуш...

Ткъа чхернаш чукерча, 
Пхерчий тТедетта.
Туьйранахь санна, ю 
Херцаш т!е хьун.

Гатлуш бу и хьаьвхе 
Боьра а т1етт1а, 
Цу т1улган гали чохь 
Далур ду х1ун?!

БорзабТаьрг лакхара 
Цу суьрте хьоьжу.
Хьалхе ду тТелата - 
Ницкъ цаьргахь бу. 
Ткъа иштта цара шаып 
Вовшийн а хьоьшу. 
Коьртаниг - боьра чохь 
Уьш къовлар ду...

- Же, к1ентий! - Борзаб1аьрг 
Динахь ву хТинца. - 
Чухахка, метта уьш 
Ца бохкуьйтуш!
Махьама шечаьрца 
ТТелети Тинца, 
Хьаннашлахь хьулбала 
Ца бита уьш...

Хьерчаш бу, керчаш бу 
Ламанан боьра.
Тожалло ловзар шен 
Кхузахь хТоттий.
Техкаш бу, кхехкаш бу 
Ламанан боьра, 
КТеж туьйсуш, яй санна, 
Жоьжахатин.

Хьерча и, керча и 
Хораме боьра.
Маьхьарий. ДТо терса 
Болатан зов.

Гатбелла, Гаьвдина 
Лаг санна, боьра, 
Кху 1ин чохь деттало 
Дуьненан дов!..

Борзаб1аьрг - ша цхьаъ ву 
Иттаннан метта.
Кхочу и луьстачу 
Мостаг1ийн го.
Нуьйрахь шен ийалуш, 
Ткъес санна, детта 
Бекхаман сийлахь герз - 
Мехкан тур - цо.

Эсира, тТехьашха 
И ларвеш, лета.
Бакъ хилла, хууш ю 
Йо1 тур ловзо.
«Х1инца ас йоькъур хьо!» - 
Хийланна хета, 
Амма йо! кхуьура 
Тур дТахьовзо...

Анас шен дошлошца 
Дехьа маьПера 
Лета т1е, мостаг1ийн 
Маг1арш а хьуьйш. 
Хьуьнехьа хьаьвддарш а 
Бовлац юккъера - 
Махьамин бТахоша 
Х1аллакбо уьш.

Кхо аг1о д1алаьцна, 
Гечо кхин доцуш, 
Гатлуш бу меллаша 
Бекхаман го.

Ткъа т1ехьахь - лекха берд. 
Бух гуш а боцуш, 
Къиза ю цундела 
Ен дуьхьало.

Ц1аьххьана, иттех стаг 
Цхьаьний т1елетта, 
БорзабГаьрг верзийра 
Шайна юкъа.
Накъостий бовлале 
Хиллачух кхетта, 
Вожийра, 1оьттина, 
И гоьмукъа...

-БорзабТаьрг!.. Борзаб1аьрг! 
Баьчча вайн вийна! - 
Баьржира ирча кхаъ 
Массо а маьПехь.
- Юхадовла! Чекхдели!
- Борзаб1аьрг вийна!
- Анасе хаийта...
- Эхь ду-кх и, эхь!..

БахТадур, х1инца и 
Веана метта, 
Боллу ницкъ хХоккхуза 
Берзийна цо.
Сихвелла, гома тур
Уьйуш, мохь бетта: 
- Т1ета1а! Т1ета1а!
Хадабе го!..

Ца хилла дагахь-м и
Ша кхузахь т1ом бан: 
Сихонца даккхийти 
Шена цхьа ков.
Х1оттийна гонаха

Паролан тоба, 
Хьуьнехьа хохкий, и, 
Т1ап-олий, вов...

Пелатар вайчийн а 
Малделла, доьхна. 
Х1инцале юхабовла 
Сихбелларш го.
Баьчча шайн вожийча, 
Немалой боьхна, 
МостагТийн дуьхьало 
Кхин а ч1аг1ло...

«Х1инца х1ун дан деза? 
Х1орш боха бохку... 
Анас т1еккхаччалц ас 
Беза совцо!» 
Эсирас Борзаб1аьрг 
Воьжначу хохку, 
Катухий, Мсхкан тур 
Оьцу схьа цо:

- Юхадерза! Аш х1ун до? 
Сих ма ло доха! - 
Эсирас бевддачийн 
Некъ хадабо. - 
Гой шуна - Мехкан тур! 
Соьга ладогТа!
Юхадерза, х1ай кТиллой! 
Омра ас до!..

- Мехкан тур - Эсирехь! - 
Гора, Эсира!..
- Йо1, шек ма яла, вай 
Отур бу уып!.. 
Йо1ах эхь хетта, дой

Юхадерзийра, 
Сихонца мостаг1ех 
Летачех уьйш...

- КГентий, т1ета1алаш! 
Йиш яц вайн доха!
Цкъа дина наноша, 
Цкъа бен лийр дац! 
“ Тоха цу йовсаршна, 
Ца кхоош тоха!
Вай бехна баьхкина
Хьеший х1орш бац!..

Юха а мостагГий 
Берзийна готте, 
Юха а къевли д1а 
Хадийна го.
Баьччалла т1еэцна 
Анас дГахГоьтти, 
Мехкан тур ду х1инца 
Даьккхинарг цо!..

МостагГий уьдуш бу, 
Бердах чулелха.
Баьржина, къаьхкина 
Жа санна, уып.
Герзаш шайн кхуьйсуш д1а, 
Къинхетам беха 
Сихбелларш го хГинца, 
Гора оьгуш.

- Герз теснарш, ца тухуш, 
Йийсаре леца!
Тоьур ду, ца оьшу 
Эрна цГий кхин...
Ямартхо! Коьллашлахь

Лечкъина веца! - 
Анаса, урх узий, 
Сацабо дин:

- Схьаяла, к1илло, цу 
Коьллаш юккъера!
Хьуна, дан дог1ушдерг 
Ц1ахь дийр ду вай!
Бахьаган мотт сецна, 
Совдаьлла кхерар, 
Гаррехьа вегош ву 
И эла-лай...

Анасна ц1аьххьана 
Эсира гин:
«Дийна ю! Дийна ю!» - 
Деган мохь бели.
Шад тухуш, човхийна, 
Хьухьбоьлла дин 
Хаьхки цо йо! йолчу, 
Дерриг диццелла.

- Эсира! Эсира! - 
Маракъевли. - 
Ца теша х1инца а 
Хиларх хьо дийна! 
Эсира! Эсира! 
Юьтур яц кхин... 
Тахана терго хьан 
Ца еш со 1ийна...

Б1аьргаш чу хьаьвссинчохь 
Севци б1аьргаш, 
Вовшашка кхевддинчохь 
Деттало дегнаш.
Дерриг а цушинна 
Ду хууш, кхеташ,

Безамна ишттачохь
Ца оыиу дешнаш...

*>
•' Хаттарш а, т!едахкарш а

1. «Тимуран тур» поэмехь гойтург истории муьлха мур бу? Поэто шен поэ- 
мина иштта ц1е х1унда тиллина? Халкъаи дТадахна дахар дицдан йиш цахилар 
муха дуьйцу поэто?

2. Тимура туп тоьхна меттиг муха готу поэто? Х1ун 1алашо йолуш кхаьчна 
Тимуран б1о Нохчийн лаьмнашка? Нохчаша муха дуьхьалонаш йо царна?

4. Махкана тешнабехк бан кийча, ямарта некъ бохьуш Тимурна т1е мила 
вог1у?

5. МостагТашна дуьхьало ян гТевттинчу нохчашна хьалхабевлларш муьлш бу?
6. Х1ун д1ахьедар до Баьхьага а, Бах1адура а нохчийн баьччанашка? Нохчийн 

баьччанаша церан д1ахьедарна х!ун жоп ло?
7. Тимуран бТонний, нохчашний юккъера Ном д1аболабалале хТун къовсам 

хуьлу?
9. Илланчин Айтамиран васто х1ун маь1на леладо поэмехь? Схьа а карадай, 

д1адеша Айтамиран илли. Билгалдаккха цуьнан маь1на.
10. ХТун хьуьнар гойту нохчийн йоТа Эсирас?
11. Муха дТабоьрзу тТом?

й Стихотворении исбаьхьаллин башхаллех дийца вай
1. Муьлхачу стихкхолларан барамехь язйина ю «Тимуран тур» поэма?
2. Драматургии башхаллех муха пайда эцна поэто?
3. Турпалхойн сурт-сибат гойтуш муьлхачу исбаьхьаллин гТирсех пайда эцна 

поэто?
4. Авторо Таламан исбаьхьалла гойту меттигаш билгалъяха.
5. ТТамна кечбеллачу нахана гонахарчу Таламан тийналла, къинхетам гайтаро 

муьлхачу ойлан тТе вуьгу дешархо?
6. ТТеман карзахалла, къизалла муьлхачу исбаьхьаллин гТирсашца гойту 

авторо?
7. Айтамиран илли тТехь нохчийн къоман поэзица Йолу исбаьхьаллин зТенаш 

карае.
8. Схьакараде поэмехь даладо риторикин хаттарш. ХТун маьТна леладо цара?
9. Поэто юх-юха ялош Йолу меттигаш (рефренаш) билгалъяха. Цара х1ун 

исбаьхьаллин маьТна леладо?
ТО. Муьлхачу дешнашца гойту поэто нохчийн бГахойн къонахалла, майралла?
ТI. ХТун Талашо йолуш юкъадаладо поэто дуккха а ширделла дешнаш?
Т2. Муха гайтина поэмехь БорзабТаьрган, Айтамиран, Анасан, Эсирин васташ?

2^. Вайн мотт кхиабо

Т. Схьакараде поэми юккъера ширделла дешнаш.

2. Маь1наш де х!окху дешнийн: пхьаьрчий (пхьу), назбар, пхерчий (пха), зов, 
баьчча, Народ, гоьмукъ, чхар, йийсар, г!аг1, боьра, гечо, саьнгар.

йнй ГТил.такх-оьздангаллип хаттарш дийцаре де вай

1. Арсанукаев Шайхис шен поэмехь бХостанехьа маьХна долу синмехаллаш 
бГаьрла йоху. Билгалъяха уьш.

2. Муьлхачу турпалхошкахь го вайна х1ара синмехаллаш: Тешам Ямартло?
3. Муьлхачу дешнашца гойту поэто Сийлахьниг - Сийсазниг; Къинхетам - 

Къизалла?
4. Леман халачу киртигехь муха гучуйолу нехан амалехь Майралла - Стеш- 

халла?
5. Тимуран тХемаша нийсо, къинхетам, адамалла лардеш хилла, ала мегар 

дуй? Х1унда мегар дац?

Культурийн диалог
1. Оьрсийн литературехь исторически говзарийн масал даладе.
2. Кхечу къаьмнийн шайн Даймохк ларбеш гХарабевлла муьлха турпалхой 

бевза шуна?

» Текстана комментари
XIV бТешеран чаккхе. 1395-чу шеран б!аьста, апрель баттахь, Нохчийчу 

кхочу Астаг1а Тимаран доккха эскар. Одну баттахь Терк-хин йистошца АстагХа 
Тимара тХом бо кхечу мсхкашд1алецархочун - Тохтамышан - эскарца. Тохтамыш 
оьшу. Цул т1аьхьа Тимар ерриг а ДегХастанахула чекхволу. Шина шарахь сов 
олалла до АстагХа Тимара Къилбседа-Кавказехь. Оцу муьрехь нохчаша а, кхечу 
къаьмнаша а хаддаза дуьхьало йо мехкашдХалецархочун Неранашна. Оцу къаьм
нийн гХортор хилла уггар хьалха церан кХентийн майралла, доьналла, маршоне 
дозадоцу безам, шолгХа юькъа хьаннаш, хийла бХеннаш шераш хьалха дуьйна 
уьш лардина лаьмнаш. Астаг1а Тимаран б1о, ламанхой кхин къарбала а ца тигна, 
эрна цхьанаметта ца латтархьама, юхабоьрзу. XIV бХешеран юьххьехь дуьйна 
нохчий шайн аренца долчу латтанаш т1е охьакхалха буьйлало. Иштта бу оцу 
шерех болу истории хаамаш. Изза т!еч!аг1до нохчийн ширачу хабарша. Х1инца 
йолуш ю оцу заманан хиламаша кхоьллина меттигийн ц1ерш, масала: АстагХа 
Тимаран Саьнгарш, Тимаран ор. Вай лакхахь хьахийнчу истории хиламех ю 
нохчийн вевзаш волчу поэтан Арсанукаев Шайхин «Тимуран тур» поэма. Исто
рии хиламаш Арсанукаев Шайхис шен поэмехь исбаьхьаллин дешнашца буьйцу, 
ткъа исбаьхьаллин дош синхаамашна тХеХаткъам чХогХа болуш хуьлу историкийн 
доццачу тоьшаллел. Произведени кхуллуш авторо шена хьалха хХоттийна Халашо 
Астаг1а Тимаран а, нохчийн а вовшашна дуьхь-дуьхьал латтар гайтар хилла ца Ха, 
цо кхузахь гайтина Нохчийчуьра хХетахьлера политикин а, Хер-дахаран а хьелаш, 
юкъараллин д1ах1оттаман башхаллаш, луларчу къаьмнашца хилла юкъаметтигаш, 
хХетахьлерачу къизачу хенахь даьхначу адамийн синкхетам, дуьнене хьежамаш.

ХАСБУЛАТОВ 
Тимранан Ямлихан

(1935)

Хасбулатов Ямлихан барх! ню кхаьчна хилла вайн халкъ махкахдоккху- 
чу хенахь. И хала некъ шен халкъаца бан дийзира Ямлиханан, шен пенаца 
а, шина вешица а, йишица а цхьаьна. Халкъана юкъара бохам кхин т1е а 
базбора оцу доьзална, шайн да 1имран ц1ахь больницехь а витина, дГадаха 
дезаро. Цига дТакхаьчча а, цигарчу мацаллица, шелонца, гТелонца цхьаьна, 
деза дукъ хилла церан дегнаш т1ехь Туьллура и сингаттам. Маситтазза ке- 
хаташ яздира пара и шайн да 1уьллуш хиллачу больницин лоьрашка. Эххар 
а царах цхьаммо жоп а даийтира, кхеран да дТакхелхина, г1умкаша бусалба 
динехь д1а а верзийна аьлла.

Нохчийн поэт Хасбулатов Ямлихан вина 1935-чу шеран 7 августехь 
Соьлжа-Палахь.

1953-чу шарахь чекхъяьккхина Полудински юккъера школа, цул т1аьхьа 
Казахски пачхьалкхан университет а. Х1етахь нохчех наггахь стаг бен вацара 
лакхара дешар деша таро хилла.

Щахь, Нохчийчохь, вехаш барх1 шо бен ца даьккхинехь а, Ямлиханан 
сица а, кхетамца а гуттаренна а диснера Даймехкан, цуьнан адамийн аматаш, 
аьзнаш, дешнаш... Херехь хан яккха дезаро, шена жимчохь ц!ахь гиначух 
болу дагалецамаш Нел муххале а ца бира, мелхо а, къагийра, серлабехира, 
иралла совъяьккхира.

Цу шерашкахь шен даг чохь 1аь1на сингаттамаш, синхьийзамаш, син- 
хаамаш шен хьалхарчу стихашкахь б1аьрла бехира цо. Уып цо язйира 
1949-чу шарахь, шен дейтта шо кхаьчча.

1969-чу шарахь араяьллачу шен дуьххьарлерачу «Дегайовхо» гуларехь 
поэто исбаьхьаллин маттаца ч1аг1до шена Даймахкаца доьзна долу мел 
к1езиг х1ума а деза а, сийлахь а хилар.

Шен къоман маттахь долу аьзнаш а хьоме ду поэтана, цу аьзнашкахь 
го цунна къоман синъоьздангаллин шатайпаналла. «Ламанан шира аз» шен 

стихотворенехь авторе даладо кхоъ аз, кхоъ орцане кхойкху мохь : «а-а-а», 
«во-о-о», «1и-и-и».

Оцу х1ора озана лерина, царна х1оранна дог1у мог1анаш карадо поэтана: 
Ламанан сирла аз, Ламанан сирла аз...
Мичара дели хьо, мичара кхечи хьо 
Дукъ лекхчу ламанца луьста хьун лестаеш, 
Зевнечу Таннашца шовданаш декадеш, 
Орцанехь Наьттина чехкачу Лечанах?

Меттан уггар жимчу дакъойх - аьзнех - йолу тема шен т1аьхьа араевл- 
лачу гуларш тТехь хьахайо Ямлихана. Масала, «Кхокханан йиш» (1974 шо) 
гулар юкъа яхна ю «Аьзнаш» стихотворени. Цу стихотворенехь поэто шен 
поэзии аьзнаш б1ов юттуш дохкучу т1улгашца дусту.

1977-чу шарахь араяьллачу «Къан ца ло мерзаш» гуларехь яц аьзнех 
байт. Амма аьзнаш кхуллучу дашах ю башха стихотворени. Иштта шен 
къоман аьзнех, церан марзонех дуьйций, авторе оцу аьзнаша кхоьллинчу 
дашах деш олу, цунна т!е Таламат деза а, сийлахь а декхар а дуьллуш: 

Мацца а бГаьргашна 
Ца гучу дукъ т!е 
Дат чуьра йовхо д!а 
Т1аьххьара хьош, 
Сайн некъан беза мохь 
Бихкина букъ т!е, 
Сайн метта лела ас 
Дуьтур хьо, Дош.

Шен дашна т!едуьллу поэто шен верас хилла д!ах1оттар дуьнен чуьра 
некъ шен дТабирзинчул т!аьхьа а.

Оцу стихотворенехь къеггина б!аьрла йолу Хасбулатовн поэзехь керла 
кхин цхьа мехала аг!о а - верасаллин тема.

Цунна лерина къаьсттана кГорге а, цуьнца доьзна долу тайп-тайпана 
маьТнаш гучудохуш а язйина ю «Лаьттап йозалла» гуларна юкъа яхна 
цхьамог1а стихаш. Хьан лаыта т!ехь д1адаьхьна дахар эрна ца хилла, нагахь 
хьан дика гТуллакхаш, хьуна сийлахь хеттарг тТедузуш, хьан тТаьхьавуьсуш 
верас, доттаг1, накъост велахь - иштта ду цу стихийн коьрта маь!на.

«Декъалчу аренца...» бохучу стихотворенехь шен верасе иштта вист- 
хуьлу поэт:

Декъалчу аренца, 
Декъазчу аренца 
Лаьттачохь Тадийна,

Хьаьддачохь вагийна,
Памаран тулг1еша
Ша юкъахьовзавахь, 
ТХепаза вовчуьра 
Ваккха ша хьо-ву шен.

Иза а, цхьамог1а кхин стихаш а билгала ю поэто фольклорера схьаэцначу 
цхьана башхаллица - «со» ц1ерметдешан метта «ша» боху цХерметдош да- 
ладарца. Халкъан поэзехь «со», «ас» бахар ца лелош, «ша», «шен» леладо, 
нохчийн гХиллакхца иза нийса догХуш долу дела:

ТХепаза вовчуьра
Ваккха ша хьо ву шен.

Вайн къоман меттан аьзнаш а, дешнаш а сел деза хетачу поэтана сий
лахь ца хета йиш яц цуьнан г!иллакхаш а, ламасташ а. Хасбулатовн поэзии 
шатайпана аг1о хуьлий д1ах1утту нохчийн гХиллакхийн тема.

Иза къаьсттана гуш ду поэтан «Лаьттан йозалла» (1985) гуларехь.
«Хеназа хьаша» стихотворенехь поэто шатайпанчу маь!ница йосту 

хьаша-да ларарх г!иллакхан тема. Иза кхид!а а к1аргъеш, б!аьрлайоккху 
цо шен «Къоьзана» поэмехь.

Цу тХехь юрт хи буха яхарх легенда ялайо Ямлихана, цуьнан шатайпана 
философин а, оьздангаллин а маь!на доккху цо, цкъа цхьана хенахь хилларг 
таханлерачу заманца дузуш. Оьздангалла, г!иллакхаш (хьаша сийлахь ла- 
рар, кхидерш), генарчу вайн дайшна деза хеттарш, жил-Талам аыннашдича, 
Дела вицвича, таханлерачу т!аьхьало йоцчу дуьненах Хехабелча, адамашна 
тХекхочу бохам. Иза-м дацара-техьа вай цХерадахаран бахьана? И хаттар 
хаалора поэмехь, даррехь и яздан йиш ца хиллехь а цу заманахь.

Нохчийн гХиллакх-оьздангаллин культурех дийцина ца Ха поэт цу 
поэмехь. Цуьнца цхьаьна ийна ю хьомсарчу мехкан Халам лардан дезаш 
хиларан тема а. Иза Хасбулатовн коьртачу теманех цхьаъ хуьлий дХахХутту 
цуьнан цхьамогХа стихашкахь а, иштта поэто газетехь а, телевиденехь а 
бечу журналистан балха тХехь а. ДХадахначу бХешеран 80-чу шерашкахь 
цо телевиденехь хаддаза дХахьош яра Халаман дола дан, иза лардан дезарх 
йолу передачаш.

Дуккха а шерашкахь цуьнца болх бинчу яздархочо Кусаев Хадиза иштта 
яздо шен дагалецамашкахь:

«Балха тХехь а, тайп-тайпанчу хиламашкахь а, цХахь а, новкъахь а даим 
шен ойланаш еш хуьлура Ямлихан. Цу хенахь цхьа а кхидолу хХума гуш 
а, хезаш а ца хуьлура цунна. Даим кисанашкахь кехаташ, къолам хуьлура 
цуьнан. Воьдуш лаьтгашехь, цХаьххьана саца а соций, кисанара кехатан 

цуьрг а, къолам а схьабоккхий, цхьацца йозанаш яздан волалора иза. Хе
тарехь, я керлачу байтан хьалхара мог!анаш, я ширачу байтан чаккхе яра 
д1аязйинарг. Кисанашка, ларам боцуш, д1асате1адой хуьлура цуьнан йоза
наш. Наггахь дайа а дойура цо уьш. Амма, уьш дагахь лаьтта дела, сихха 
юхаметтах1иттадора.

Ишттачохь, ойланашка вахханчохь цунна новкъахь дуьхьалкхетча, хьо 
ца гой хуъушехь: «Ванах, вист ца хуьлуш, тГехваьлча хаза ма дац», - аьлла, 
шега салам делча, саца а соций, б1аьргахара куьзганаш д1а а дохий, къажа 
а къежий, леррина хьоьга а хьожий: «Ойн, хьенех, хьо вац иза?» - олий, 
ондда куьг лоцуш, салам д1а а оьций, маракхетара Ямлихан. Т1аккха, хьо 
дГавахарна кхоьруш санна, сихха олура цо:

- Эх1, ма дика ду хьо суна дуьхьалкхетта. Ша Дала ваийти-кх хьо, 
аса х1инцца, х1окху минотехь, язйинчу сан керлачу байтан мах хадо! 
ЛадогТал, - олий, хьо сиха варий-вацарий ца хоттуш, байташ еша волало
ра Ямлихан, йоыпуш лаьтташехь, соцунг1а хуьлий, цхьаццадолу дешнаш, 
мог1анаш нис а деш. Ша байт ешна ваьлча, хоттура: - Муха хийти хьуна? - 
Оцу минотехь мах хадо безара ахьа. Амма цу т1ехь чекх ца долура г!уллакх. 
Хьо д1аваха тохавелча, ондда пхьарс лоций, сацавора Ямлихана: - Хьо ма 
сиха ву. Сан кхин а ма ю х1инцца язйина байт...

Хетарехь, суна санна, байташ новкъахь коьрта чу йог1учух тера дара 
поэзи шен сих йоьллачу поэтана Хасбулатов Ямлиханна».

ч
• Хаттарш а, т1едахкарш а

1. Мичахь д1аяхна Хасбулатов Ямлиханан бералла, къона хан?
2. Х1ун кхоллам хилла Ямлиханан ден 1имранан?
3. Маца язйина потто шен дуьххьарлера стихаш?
4. Ц1ерш яха Хасбулатов Ямлиханан гуларийн, уьш маца араевлла дийца, 

кхоллараллехь коьрта теманаш билгалъяха.
6. «Къоьзана» поэмехь уьйучу коьртачу хаттарех дийца.
7. Поэтан амал муха билгалйоккху яздархочо Кусаев 1адиза?

дош
Хьо атта ца даьккхи
Ламанан дукъ т1е, 
Сирлачу шовдане 
Досса а дин...
Беза мохь бсраллехь
Бихкира букъ т1е.

«Нислой-те, - ца бехи, - 
Аттаниг кхин?»

1уьйренан малх лепа, 
Д1о нуьрс лаьмнаш 
Хестадеш, басешца 
Д1адолало!
Амма цкъа галваларх, 
«Кхетар вац» алий, 
Со бердах вохуьйтуш, 
Д1а а ма г!о!

Дагана дазделларг, 
Байн т1ам а тухуш, 
Ле1алахь меллаша 
Даг чуьра д1а. 
Мел хаза хуьлу хьо, 
Х1айттехь бохь буг1уш, 
Всжаршна ирс доькъуш, 
Аз доькъуш хьайн!

...Маццаа... б1аьргашна 
Ца гучу дукъ т1е 
Даг чуьра йовхо д1а 
Т1аьххьара хьош, 
Сайн некъан беза мохь 
Бихкина букъ т!е, 
Сайн метта лела ас 
Дуьтур хьо, Дош.

кН:. Ешначух ойла е вай
1. Стихотворении ц1е «Дош» тиллар х1ун 1алашо йолуш ду?
2. Дешан йозалла а, сийлалла а муьлхачу дешнашца юьйцу поэто?
3. Дешан йозалла маца дуьйна т!елаьцна поэто?
4. Ша хаьржинчу некъах шеконаш хиллий поэтан? Шайна хетарг т1еч1аг!де 

масалца.
5. Х1ун дехар деш вистхуьлу поэт Даше?

6. Х1ун маь1на леладо Дашо вонехь а, диканехь а?
7. Х1ун весет до поэто Даше?
8. Дагахь 1амае стихотворени.

У Стихотворении исбаьхьаллин башхаллех дийца вай
1. Стихотворении куц-кепах дийца.
2. Хьалхарчу байтехь Йолу метафораш билгалъяха, церан маь1на де.
3. Мог1анийи маь1на даста.

... Амма цкъа галваларх,
«Кхетар вац» алий,
Со бердах вохуьйтуш, 
Д1аамаг1о!..

4. Дешан ницкъ а, цуьнан тайп-тайпана аг1онаш а муьлхачу васташца бил- 
галйоху поэто?

5. Стихотворенехь шозза даладо дешнийн цхьаьнакхетаралла беза мохь 
бихкина букъа тп1е. Х1ун маь1нийн башхалла ю цу дешнийн цхьаьнакхетаран?

Вайн къамел кхиадо
1. Нохчаша дош ч1ог1а деза лерина ду. Цунна тоьшалла ду барта кхолла- 

раллехь датах лаьцна дуккха а дийцарш, кицанаш хилар. Дешан йозалла юьйцуш 
долу шайна хуу кицанаш даладе.

2. Стихотворени юккъера шайна хазахета мог1анаш даладе, шайн дешиашца 
дийца парах лаций.

3. Дешнех пайда а оьцуш, дийцар х1оттаде.
...Сайн метта лела ас
Дуьтур хьо, Дош.

Шуна, х!ума довза луурш
Нохчийн Ниллакх-оьздангаллехь даше болу лерам беза хилла. «Дош» - и къа- 

мелан дакъа хилла ца 1аш, иза стага деш долу г1уллакх ду. Нагахь стагана: «Дош 
дацара цо лелориг», - аьлча, кхеташ ду, хадориц цуьнан къамелан мах хилла ца 
1аш, цуьнан г1уллакхан мах а хилар. «Туьро Йина чов йирзина, матто йинарг ца 
йирзина», - олуш ду вайнехан. Цундела эрна къамел дан мегар дац, шена дага- 
деанарг дийца а, х1унда аьлча цкъа-делахь, хьан х1ора дош д1аяздеш ду маликаша; 
шолг1а-делахь, дашо стеган дог-ойла серлаяккха а тарло, я цунна чов ян а тарло.

«Дош» стиховорснехь поэтан кхоллам а, дашца, маттаца беш болу болх мел 
беза бу а, дуьйцу поэто. Шен верас а хилла, шел Наьхьа а дуьнен чохь даха дисар 
тТедуьллу Дашна цо.

Зорбанан ц1ийнан хьалха йолчу бешахь Нохчийчохь хиллачу тТаьххьарчу 
Немашкахь д1акхелхинчу журналисташна хТоттийначу хТолламна т!ехь яздина 
ду стихотворени юккъера дешнаш: «Шайн метта даха аша дитина дош».

***
- Стаг хила ваьллехь хьо ара, 
Шийла мох хьовзорах арахь, 
Хьо новкъахь дохко а валий, 
Хьо юха ма хьежахьара. - 
Бехирий Нанас?..

- Хьоьгара стогалла йовза, 
Дашера дош долуш даррехь, 
Иккхича пийсархойн къовсам, 
Хьо таь1на ма латтахьара. - 
Баьхний хьоь Нанас?..

- Безаман экамчу стоьмо, 
Синна хьан хилла шех бала, 
Иожор хьан куралла лоьман, 
Дакъаза ма ваккхахьара. - 
Баьхнерий,ала?

- Къонахех тарвала аьлла, 
Айвелла хьо вог!уш арахь, 
Ямарт верг дуьхьалавалахь, 
Хьо осал ма хетахьара, 
Ма валахьара хьо Нал ат!

Атта а, мерза а дезна, 
Юкъъехкар ца дезаш арахь, 
Хьайн йоцчу ижуна тебаш, 
Йовсарех ма тарлахьара. - 
Баьхнерий Нанас?..

— Махкана хазна а йоккхуш, 
Пенах а гуш цуьнан Наларт, 
К1енташа лекха дукъ доккхуш, 
Хьо юьстах ма латтахьара. - 
Баьхнерий Нанас?..

х.1; Ешначух ойла е вай
1. Лирикин турпалхочуьнга х1ун хаттарш до поэто?
2. Болийна некъ д1атаса йиш цахилар муха дуьйцу поэто?
3. Поэто билгалдаккхарехь, къовсамехь к1анта ша муха гайта веза?
4. Шен лаамийн доза хила дезар муха хьахадо поэто стихотворснехь?
5. Палатех муха ларло, боху поэто? Харц некъах ларвала везар муха билгал- 

доккху авторо?
6. Маь1на даста мог1анийн. Дагахь 1амае стихотворени. 

...К1енташа лекха дукъ доккхуш, 
Хьо юьстах ма латтахьара.

V Стихотворении исбаьхьаллин башхаллех дийца вай
1. Х1ун башхалла ю стихотворении куц-кепехь?
2. Муха гучуйолу и башхалла стихотворении мукъамехь, байташ екъарехь, 

дош дашца нисдарехь (рифмашкахь)?
3. Муьлхачу барамехь язйина ю стихотворени?
4. Шуна хетарехь, х1ун 1алашо йолуш далийна ду стихотворенехь хаттарш?
5. Шуна хетарехь, жоьпаш оьшуш хаттарш дуй стихотворенехь х1иттийнарш 

я хаттарийн кепехь беш хьехам бу иза?
6. Билгалбаха поэто пайда эцна исбаьхьаллин г!ирсаш.
7. Билгалдаккха дешнийн цхьаьнакхетаран т1едеана маь1на: шийла мох хъов- 

зорах арахь...
8. Муха кхета шу вастах: «Хьайн йоцчу ижуна тебаш»?

< Пиллакх-оьздангаллин хаттарш дийцаре де вай
1. Нохчийн яхьйолчу к!антехь хила деза х1ун Ниллакхаш билгалдоху поэто 

шен стихотворенехь?
2. Нохчийн доьзалехь ненан сийлалла муха гойту авторо?
3. Нохчийн доьзалехь воккхачо жимчунна хьехар даран мехаллех дийца.

Вайн къамел кхиадо
1. «Стаг хила ваьллехь хьо ара...» шатайпана стихотворени ю шен маттаца а, 

куц-кепаца а. Х1ора байт риторикин хагтарех, ткдожаран саттамех болчу аламех 
лаьтта. Доцца дийцар х!оттаде цу тайпанчу аламех пайда а оьцуш, деца-ненаца 
хила беза лерам а буьйцуш.

3" Проект
1. «Воккхачо бохург динарг дохко вер вац» темина доклад язъе.

ГАЦАЕВ
Асламбекан Саь1ид

(1938-2013)

«1аламан хастамча, нохчийн Есенин» - ц1еяхна ву нохчийн поэт Гацаев 
СаьГид. Д1адахначу бТешеран 50-г1а шераш чекхдовлучу 60-г1а шераш 
дуьйлалучу муьрехь нохчийн литературе баьхкинчу тоьллачу яздархойх ву 
иза.

Уьш тайп-тайпана бара. Сулейманов Ахьмада, нохчийн иллийн поэти- 
кина т1е а тийжаш, шен стихийн чулацамца майрра бохабора фольклоран 
«бехкамаш», шен синхаамаш ма-барра а буьйцуш. Дикаев Мохьмадан поэзи 
къаьстара меттан говзаллица, вайн кьоман лирически эшаршкара цуьнга 
кхаьчначу мукъамийн тайп-тайнаналлица а, шераллица а. Кибиев Мусбека 
х!ора дийнахь а хуьлучу дахаран (1аламан) хийцамашкахь к1орггера фило
софски маь1наш лоьхура... Х1ора а вара шатайпана.

Гацаев Саь1ид а иштта вара. Махкахдаьхначу кхойтта шарахь вайн 
халкъан дагахь 1аь1нарш а, ц!адирзича цунна хилла хазахетар а поэтан 
зевнечу мог1анашкахь 1орадуьйлура, лаьмнийн кийрара малхе дуьйлучу 
шовданех терра.

Гацаев Саь1ид вина 1938-чу шеран 2 декабрехь Веданан кГоштара 
Дишни-Ведана юххерчу к1отарахь ахархочун Асламбекан доьзалехь. 
Гацаев СаТидан да Асламбек Харачойн Зеламхин йишин к1ант хилла. 
Цу заманах лаьцна дуккха а х1уманаш хаьара цунна. Уьш эсехь латтош, 
говза схьадийца хууш вара иза, ткъа нана Джовзан нохчийн эшарш, наз- 
манаш хууш, дика мукъам болуш, хаза йиш локхуш яра олий, хьахадора 
поэто шен да-нана.

1944-чу шарахь нохчийн къам махкахдаьккхича, Казахстана!! Се
мипалатински облаете нисбелла Гацаевг1еран доьзал. Цигахь чекхъяьк- 
кхина Саь1ида юккъера школа.

Нохч-Палг1айн Республика метта а хТоттийна, адам ц1адерза доладелча, 
Соьлжа-Палахь 1957-чу шарахь Нохч-Г1алг1айн педагогически институ- 

тан историко-филологически факультетехь схьайиллина нохчийн меттан, 
литературин, оьрсийн меттан литературин хьехархой кечбеш Йолу отде- 
лени. ХТетахь шайн доьзалца даймахка ц!авирзина волу Саь1ид, йоккхачу 
конкурсах чекх а ваьлла, оцу отделене деша вахна. Институтан ши курс 
чекхъяьлча, цхьана ханна дешарх юкъахвала дезна цуьнан. Амма, институте 
юха а веана, иза чекхъяьккхина 1963-чу шарахь.

Масех шарахь Веданан к1оштара школашкахь нохчийн меттан, лите
ратурин, оьрсийн меттан, литературин хьехархочун даржера директоран 
дарже кхаччалц белхаш бина Саь1ида. Цул т1аьхьа Москвара Горькийн ц1арх 
йолчу Дуьненан литературин институтан аспирантуре (Институт мировой 
литературы имени А.М. Горького АН СССР) деша вахна. Иза чекхъяьккхи- 
ча, шина-кхаа шарахь Нохч-Палг1айн пачхьалкхан университетан нохчийн 
меттан, литературин кафедрехь ассистент лаьттина.

Гацаев Саь1идан стихийн коьрта цхьа маьГна ду - Даймахке, цуьнан 
1аламе болу безам. Амма и безам цхьана кенара бац, и тайп-тайпана бу 
шен гучубийларца, иза бекъабелла бу 1аламан тайп-тайпаналлехь, поэтан 
синхаамашкахь.

Коьрта долчунна, поэтан тидамсхь б1аьстенца меттахдаьлла, шовкъашца 
кхехка, баьццарчу «ц1арца» серладуьйлу 1алам ду. Б1аьстенан мелачу махах, 
олхазарийн эшарех, шовданийн лешарех... - 1алам денлучу хенан г1овг1анех 
тера бу Гацаевн стихийн мукъамаш.

«1уьйре», «Б1аьстенан Нара» гуларш т!ерачу стихаша а, царал тТаьхьа 
муьран зорбанехь а, юкъарчу гуларшкахь а арайийлинчу произведенеша а 
гайтира Гацаев Саь1ид литературе билггал шен исбаьхьаллин хьежамаш, 
поэтически хат! долуш, дика къаьсташ стихан форма а йолуш веана хилар. 
Цуьнан шеко цахилар гучуделира кхид!а поэтан арайийлинчу книгаш т1ехь: 
«Хазахетар» (1982), «Суьйренан 1еха» (1988), «Мекара цициг» (1991).

1аламат исбаьхьа ю Саь1идан лирика. Даймехкан тема коьртаниг а 
йолуш, шуьйра чулацам бу цуьнан. Ненан марзо доттагТаллин, безаман 
уьйраш, адамийн юкъаметтигаш, хазахетарш, халахетарш, дегайовхонаш, 
дега1ийжамаш - и берриг синхьегамаш гайтар шатайпанчу исбаьхьаллица 
кхоьллинчу 1аламан суьрташца доьзна ду поэтан дукхахйолчу стихашкахь.

СаьТида болх бина драматургехь а. Цуьнан комедеш «Бале ваьлла нуц», 
«Пелхьонаш» кхиамца хГиттийна къоман театрехь. Иза автор ву Советски 
Союзан Турпалхочух Нурадилов Ханпашех лаьцна йолчу «Ханпашин ва- 
лар» пьесин а.

Гацаев СаьТид кхелхина Веданахь 2013-чу шеран 13 декабрехь, п!е- 
расканан буьйсанна.

НЕЯ Шуна, хТума довза луурш

Буьйса хаза. Буьйса тайна.
Седа боду стаглахь раз. 
Хьо со воцуш муха Тийна, 
Ши б1аьрг 1аьржа сан Кавказ? 
Со хьох ваьлла дукха лелла, 
Махехь, малхехь листана. 
Ас хьан марзо к1езиг мелла, 
Ахь со к1езиг хьистина.
Амма сан са хьоьца дара, 
Оццул хала чекхъэхарх, 
Некъаш хьийзаш, гена арахь, 
Юьхь шелоно чТечкъаярх.

Гацаев Саь1идан коьртачу тидамехь дара мехкан исбаьхьа Талам. Иза го цуь
нан дуьххьарлерчу книгийн цТершка хьаьжча а: «Туьйре» (1969 шо), «БТаьстенан 
гТара» (1971 шо).

Коьрта долчунна, поэтан тидамехь бТаьстенца меттахдаьлла, шовкъашца 
кхехка, баьццарчу «цТарца» серладуьйлу 1алам ду. Б1аьстенан мелачу махах, ол- 
хазарийн эшарех, шовданийн лешарех... - Талам денлучу хенан гТовгТанех тера 
бу Гацаевн стихийн мукъамаш.

Вай билгалъяьккхина маьТнийн «къоьлла» («Даймехкан Таламе безам») шор- 
йо, тГеюзу поэтан стихашкахь йолчу синхаамийн, синхТоттамийн, хазахетарийн 
шортоно. Масална цхьана стихотворени юккъера могТанаш далор вай: 

Некъаш, некъаш, сийна некъаш, 
Шу дТадоьлху, шу дТадов.
Шуна тТаьхьа гТийла текъхаш, 
Махо болар доладо.

Мичахь дов шу? Мичахь дуьйшу? 
И ца хаьа стагана.
Аш суьйренан Теха Туьйшу, 
Тхи дТамуьйлу Туьйренан.

ХТокху байташкахь дуьйцург дуьххьалдТа бТаьстенан Таламехула анайисте 
доьлху некъаш хилла ца Та. Кхузахь и некьаш санна дТайоьдучу заманан, дог 
Таба ца кхуьуш дТаер йолчу дахаран хазаллина хьийза са а, цунах кхоллаелла 
«лазаман марзо» а ю.

Гацаев СаьТидан дуьххьарлерчу шина гуларна юкъаяхначу стихашкахь шерра 
го оьрсийн поэтан Есенин Сергейн тТеТаткъам. Ур-атталла Гацаевн «Аза» по- 
эмин сюжето а, коьртачу васто а дагайоуьйту «Анна Снегина»... Цуьнца цхьаьна 
билгалдаккха деза, иза дуьххьалдТа тарвала гТертар цахилар. Нохчийн поэто

кхоллараллица пайда оьцура шел хьалха ваьхначу меттан говзанчин исбаьхьаллин 
кхиамех, цунна карийначух. Есенинах 1емаш дукха ца вахлуш, кхидТа а воьду 
СаьГид шен лехамашца кхоллараллин новкъа.

Нийса хир дацара, Са1ид шен стихашкахь, деккъа цхьа 1алам, безам буьйцуш, 
шен чкъурана лазаме йолчу теманех ларвелла аьлча. Бакъду, и тайпа теманаш поэто 
дуьххьалд1а мохь туххуш, кхайкхаман кепехь ца юьйцу. Оцу т1ехь а шен хот1ехь 
(стилехь) ву поэт. Цо шен чкъуран лазам къадорца, 1аламца цхьаьна гойту. Масала:

Буьйса хаза. Буьйса тийна.
Седа боду стиглахь раз.
Хьо со воцуш муха 1ийна,
Ши б1аьрг 1аьржа сан Кавказ? -

бохучу мог1анашкахь тидамечу дешархочунна хаалора халкъ ц!ерадаьккхинчу хе
нахь цуьнан махке хилла сатийсам. Тахана вайна тамашийна хетахь а, ц1ерадахар 
хьахадар, я и дагадаийтар ца магош зама яра иза.

Шен кхечу стихотворенехь Гацаев Са1ида юх-юха а даладо х!ара дешнаш: 
Мичахь ю, мичахь ю

сан хьоме Нохчийчоь?..

Кхид1а оццу стихотворенехь авторо бохура:
Ирс долуш со хилча,
Сахьийзаш висича,
Пенах цкъа гур ярий
Сан хьоме Нохчийчоь.

Иза, цхьана аг1ор, тамашийна а дара, Нохчийчохь вехачу поэтана Нохчийчоь 
мичахь ю цахаар а, иза цунна Ненах мукъане цагар а. Амма, вукху аг1ор, иза кхе- 
таш а ду: поэто лоьхург, «Ненах мукъане а ган сатуьйсург» цуьнан кхетамехь еха 
«сийна Нохчийчоь», «ирсе Нохчийчоь», цунна ган лаьа, цо сатуьйсу Нохчийчоь ю.

Гацаев Саь1ида нохчийн литературехь хьегна къа беркате а, шатайпана 
стоьмаш белла а ду. Цунах, дешархошна цуьнан говза аНонаш йовзуьйтуш, 
1илманчаша кхин дуккха а, к1орге а яздан хьакъ а ду.

Бадаев Мохьмад-Салахьа яздина: «Х1ума, и х1уъа делахь а, тар, хаадалар, дагна 
1еткъар (оьрсашха аьлча: наблюдательность, проницательность, чувствитель
ность) — и бу поэтан цхьа аг!о аьрру аНо. Ткъа поэтан (яздархочун) аьтту аНо 
бу - и гинарг, хааделларг, дагна 1аьткъинарг дешнашца нийса, ма-дарра схьаала 
(д1аяздан) хаар. И ши аНо цхьаьнакхетча, х!утту поэт, яздархо. Цушиннах муьлх- 
ха а цхьа аНо бацахь, - Наккха кхолларалла «са доцуш» хир ю, шийла хир ю, 
дегнех (нехан дегнех) ца кхеташ хир ю».

Гацаев СаьТидца и ший а аг1о а хилла. Х1ума ган, цуьнан тидам бан, цунах 
марзо эца хаьара цунна, ткъа и шена гинарг, «дагна 1аьткъинарг» кхечеран датах 
кхетачу кепара д1аяздан а хиъна цунна. 1аламат исбаьхьа бу Гацаев СаьГидан поэ
зии мотт, цо говза пайда оьцу поэтически суртх1отторан, стихкхолларан г1ирсех. 

Нохчийн халкъан яздархочо Бексултанов Мусас иштта яздо: «Гацаевн поэзии 
цхьа хан ю - б1аьсте, цхьа мукъам а - къоналлин марзонаш я царах т!аьхьадуьсург, 
шерашца карла а дуьйлуш. Гацаев Саь1ид нохчийн поэташна юккъехь шатайпана 
йозанан кеп йолуш поэт ву, массо а (поэзи езарш) атта кхетар волуш. Цуьнан поэ- 
зи - алхха цхьа б1аьсте ю, син зовкх, хазахетар, дуьненах ца 1еба ойла. Муьлххачу 
а гемина цо язйина стих 1аламат мукъаме а, екаш а нисло цуьнан куьйга к1елахь, 
хуьлда иза б1аьсте, шовда я деган синхаам.

Дешнаш юх-юха карладахарца, кхечу маь!нехь ловзадарца церан кси хуьй- 
цуш, шена ма-тов керла васташ кхуллу Саь1ида стих хазъеш, мукъаме йоккхуш, 
кхечу кепехь екош.

Саь1идна Дала делла пох1ма доккха совг1ат ду вайн къомана».

КАВКАЗ

Буьйса хаза. Буьйса тийна. 
Седа боду стиглахь раз.
Хьо со воцуш муха 1ийна 
Ши б1аьрг 1аьржа сан Кавказ?

Со хьох ваьлла дукха лелла, 
Махехь, малхехь листина.
Ас хьан марзо к1езиг мелла, 
Ахь со к!езиг хьистина.

Амма сан са хьоьца дара, 
Оццул хала чскхъэхарх, 
Некъаш хьийзаш, гена арахь 
Юьхь шелоно ч!ечкъаярх.

Кхачор яц сан хьоьга марзо, 
Ши б1аьрг эсал къегина, 
Д1аен ойла хьоьга ерзо 
Со мел хьалхе 1емина.

Буьйса хаза, буьйса тийна, 
Седа боду стиглахь раз.
Вайшиъ цхьаьна к1езиг 1ийна, 
К1езиг 1ийна, сан Кавказ.

аКд Ешначух ойла е вай
1. Стихотворении юьххьехь хТотточу 1аламан суьрто х1ун маь!на леладо? 

Стенах дагавуьйлу лирикин турпалхо?
2. Маь1на даста могТанийн. Х1ун ала г!ерта цаьрца автор? 

Со хьох ваьлла дукха лелла, 
Махехь, малхехь листана.
Ас хьан марзо кТезиг мелла, 
Ахь со кГезиг хьистина.

3. Нохчийн исторехь хилла муьлха бохам дагабоуьйту дешнаша? 
.. .Со хьох ваьлла дукха лелла, 
Махехь, малхехь листана.

4. Даймахкаца йолчу марзонах муха аьлла поэто шен стихотворенехь? Ша 
мел йо ойла Даймахке ерзо муха Темина лирикин турпалхо?

Стихотворении исбаьхьаллин башхаллех дийца вай
1. Билгалъяккха стихотворени язъяран кеп.
2. Ши 51аьрг 1аьржа сан Кавказ могТансхь эпитете х!ун маьТна леладо?
3. Муьлхачу исбаьхьаллин васташца гайтана поэто Даймахке болу безам?
4. Билгалъяха стихотворении рифмаш, дийца церан башхаллех.
5. Даймахках ваьлла ша лайна халонаш муьлхачу васташца гойту поэто?

* * Вайн къамел кхиадо
1. Шен стихотворени цТеран аламашца дТайолайо поэто: «Буьйса хаза. Буьйса 

тайна». Оцу тайпанчу аламашца хТоттаде бТаьстенан, аьхкенан сурт.
2. Шайн дешнашца даста могТанийн маьТна.

Амма сан са хьоьца дара, 
Оццул хала чекхъэхарх, 
Некъаш хьийзаш, гена арахь 
Юьхь шелоно ч1ечкъаярх.

3. Стихотворенехь далийна ду даьржина тХедерзар. Оцу тайпанчу тТедерзарх 
пайда а оьцуш, махке я халкъе дистхуьлуш, къамел хХоттаде.

& Билгалйинчу темина проект кхоллар 

«Сан хьоме Кавказ» темина доклад кечъе.

Б1АБСТЕНЦА КЪАМЕЛ

Йог1уш ю хьо, сийна лепаш, 
Хазчу нана-лаьмнашка, 
БТаьсте, б1аьсте, зазца леташ, 
Яьржаш к1еда бошмашка. 
Езаш, мерза хьо т1еоьцу 
Беро, доьлуш, воккхачо, 
Ахь хьайн зевнаш хьалха хоьцу, 
Лаца, олий, дезачо.
Самадоккху доллу 1алам, 
Тамехь, ирсе къондина... 
Суна аьлла, ц1е а тоьхна, 
Хир ду совг1ат кечдина. 
Хууш вай со-м, ахь схьайоьллий 
Цакхачало хьайн хазнаш.
Лохьа суна цаьрца илли, 
Дешнийн мерза кочараш. 
Халкъо мотт шен куьце буьйцу, 
Со и бийца хууш вац, 
Амма дог сан цкъа а хьоьца 
Дижна, тийна 1алуш дац.
И ду ловзуш, шовкъе даьлла, 
Дека хазчу аьзнашца.
Хьуна дерриг ша дТаделла, 
И кхуьуш ду махкаца.
Х1ай дог, суна илли ло ахь, 
Керла хазнаш схьалохуш. 
Халкъо иза, товш ду, алахь, 
Хир ву ч1ог1а ирс долуш.

9,
* Хаттарш а, тТедахкарш а

1. Муха гойту поэто лаьмнашкахь б1аьсте ялар?
2. Муха т1еоьцу и Таламан хан бераша а, баккхийчара а? 
3. Х1ун маьТна ду хТокху могТанийн?

Ахь хьайн зевнаш хьалха хоьцу, 
Лаца, олий, дезачо.

4. Х1ун хазнаш схьайоьллу бТаьстено адамашна? Дийца царах.
5. Шена х1ун совг1ат доьху поэто б1аьстене? Ыаьста муха хуьлу, боху цо, шен 

дог? Шен ирс стенца го цунна?
6. Халкъан меттан говзалле кхача шен лаам хилар муха билгалдоккху поэто?

Стихотворении исбаьхьаллин башхаллех дийца вай
1. Стихотворенехь муьлхачу васташца гучудуьйлу б1аьстенан аматаш?
2. Стихотворении мукъамца хаалой бТаьстенан болар? Масалшца т1еч1аг1де 

шайна хетарг.
3. Мог1анашкахь долу исбаьхьаллин васташ билгалдаха. Маь1на де церан. 

Б1аьсте, б1аьсте, зазца леташ, 
Яьржаш к1еда бошмашка.

4. Стихотворенехь х1ун маь1на леладо юх-юха далочу дешнаша, цхьанатай- 
панарчу меженаша?

5. Стихотворенехь поэто алссам пайда оьцу причастии, деепричастии карча- 
мех. Билгалъяха уьш. Дийца, х1ун исбаьхьаллин маь1на леладо цара.

6. Билгалбаха поэто пайда эцна исбаьхьаллин г1ирсаш.

Вайн къамел кхиадо
1. Стихотворени ешча, х1ун ойланаш кхоллаелира шун?
2. Шайн дешнашца дийца б1аьстенан хазаллех.
3. Доцца дийцар х1оттаде: «Б1аьстс - г1алахь, б1аьсте - юьртахь».

САТУЕВ 
Джун ид ан Хьусайн

(1939-1995)

Цхьа башха б1ов х!отто 
Сан ойла г1аъттина, 
Оъмарийн теш хилла, 
Лам санна, латтийта. 
Къонахийн дегнех ас, 
Йотта, т1улг баьккхина, 
Царал кхин ч1ог1аниг 
Суна ца карийна.

Махкана херехь хьалакхиънехь а, шен орамаш мичара схьа ду хууш, шен 
къомо бина хала некъ бевзаш, къомаца цхьаьна бен, хиндерг шен доцийла 
хууш, «кху дуьненах кхиъна вог1у» поэт ву Сатуев Хьусайн.

Сатуев Хьусайн вина 1939-чу шераи 11 апрелехь Хьалха-Мартанан 
кТоштарчу Талхан-Юьртахь ахархочун Джунидан доьзалехь. Дех хьалхе 
хаьдда доьзал. Хьусайнан нана Алпату оьзда, гТиллакхе стаг ю олий, ц!е 
йоккхуш яра юьртахь. Беран хенахь дерриг нохчийн халкъаца цхьаьна Дай- 
махках а ваьккхина, шен хенара кхиболу яздархой санна, хийрачу махкахь 
кхиъна вара иза. Юккъера школа чекхъяьккхина цТадирзинчул тТаьхьа Шелахь 
1958-чу шарахь. Школера ваьлча, Нохч-ГТалгТайн хьехархойн институтан 
филологически факультет чекхъяьккхина 1963-чу шарахь. Еххачу хенахь 
школехь нохчийн мотт, литература хьехна Хьусайна. Шен тТаьххьарчу ше- 
рашкахь Нохчийн Республикин Яздархойн Союзан правленехь литературин 
консультант вара иза.

1960-гТа шераш дуьйлалуш нохчийн литературе деанчу керлачу чкъурах 
ву поэт Сатуев Хьусайн. Цуьнан стихаш кест-кеста араюьйлура газеташ, 
«Орга» альманах т!ехь. Цуьнан аз кест-кеста хезара радиохь а, телевиденехь 
а. 1979-чу шарахь дуьйна СССР-н Яздархойн Союзан декъашхо а вара иза. 
Сатуев Хьусайн цхьайтта книгин автор ву: «Лаьмнийн бер» (1967), «Сахуьлу 
седа» (1969), «Ненан мукъамаш» (1971), «Дайн байракх» (1975), «Йистйоцу 
аре» (1978), «БТаьстенан мукъамаш» (1981), «ЦТий а, зезагаш а» (1981), 

«Хазалла йовзар» (1984), «Дахаран абат» (1988), «Чов йина илли» (1991), 
оьрсийн маттахь араяьлла стихийн гулар «Знамя отцов» (1975).

Сатуев Хьусайнан стихаш оьрсийн а, кхечу къаьмнийн а меттанаш- 
кахь арайийлина. Иза ша а вара говза гочдархо. Цо нохчийн матте яьхна 
Некрасов А. а, шен заманхойх болчу яздархойн а дуккха а стихаш. Со
ветски Союзан Турпалхочух Нурадилов Ханпашех лаьцна оьрсийн поэто 
Сергеев Н. язйина «Ц1ийх буьзна малх» поэма а гочйина. Хьусайнан стихаш 
т!ехь даьхна иллеш, эшарш а ю.

Пекхуьучу чкъурах болчу яздархойх дегайовхо йолуш а, царна хьехамца 
г1о деш а вара Хьусайн.

Хьалхарчу стихашкахь дуьйна билгалйолий, Сатуев Хьусайнан кхол- 
лараллехь, коьртачех цхьаъ хуьлий, кхиа йолало Даймехкан, къонахаллин 
тема. Цуьнан лирически турпалхочун дерриг дахар Даймехкан дуьхьа ду - 
ловш йолу хало а, хьоьгуш долу дика а.

Ларамза дац Сатуевс коьрта ойла оцу теми т!ехь сацор. Шен кхолла- 
раллина уггар ч!ог!а 1аткъам бинарг Мамакаев Мохьмадан дахар а, кхолла- 
ралла а лорура Хьусайна. Нохчийн яздархошна лерина йолчу цуьнан иттех 
стихотворенех кхоъ Мамакаев Мохьмадна лерина хиларо а тоыпалла до 
цунна. Уып ю: «Буьрсачу арено г!елвина...», «Дарце», «Илланчин чов». 
КхозлагТаниг Мохьмад велча язйина ю, важа шиъ - иза дийна волуш. 
Нохчийн яздархошлахь, масална санна, цо уггар дукха йохург Мамакаев 
Мохьмадан ц1е яра. Цуьнан стихаш а йоыпуш, дахарехь цо лайначух лаьцна 
а дуьйцуш. Мохьмад «Орга» альманахан редактор волчу хенахь «Дарце» 
стихотворени еллера ша цига, бохуш, дуьйцура Хьусайна. Шена лоруш 
лакхахь йиллина йолу ц!е д!а ца яьккхича, оцу стихотворснина зорба тоха 
товш ца хеташ хилла Мохьмадна, ткъа Хьусайна цуьнан ц!е д!айоккхуш ца 
хилла. Иштта оцу оьздачу Ниллакхехь чекхваьлла и бакъволу ши къонах.

Поэтан лирически турпалхо шен дог-ойланца комаьрша, гТиллакхашца 
ц!ена ву. Иза шайн гТиллакхашца, ойланашца, вовшашца йолчу юкъамет- 
тигашца догцГена, догдика долу адамашца цхьаьна ву.

Поэто Ахматукаев Адама яздо: «Сатуев Хьусайн шен поэзехула бакъонан 
мурд санна хьоьжура кху дуьнене. Бакъо а, бакъдерг а лехар цуьнан Талашо 
яра, цо ша-шена Недожийна декхар. Оцу Талашонна т!евуьгу некъаш маьрша 
доцчохь кхечу кепех пайда а ийцира цо, дуккха а сатирически стихаш, бас- 
неш язъеш. Евзаш ю цуьнан баспеш: «Берзалой», «Ломмий, Цхьогаллий», 
«Оьпанийн арданг», «Цхьогалан хьехам», кхиерш».

Авторан дуьххьарлера поэма яра 1969-чу шарахь зорба тоьхна «Сахуьлу 
седа». Сатуев Хьусайна алссам язйина поэмаш. Царах ю: «Илланчин дор- 
цехь», «1алхан-Юрт», «Туьйранийн Нала», «Толаман дийнахь», «Алтынай», 

«Дорцан арахь», «Нашхахь», «Мартанан бердашкахь», «Чов Йина илли», 
«Дахаран абат». Цуьнан поэмийн теманашка хьаьжча а го, Хьусайна и жанр 
харжаран бахьана къоман истори гайта шен, поэтан, декхар хилар. Къоман 
истори ю цу поэмашкахь юьйцург - евзаш йолу а, хьуламехь яллийнарг а. 
Д1адахначо санна, Хьусайнан турпалхочун сагатдо къоме х1оьттинчу ледарчу 
хьолой, иза кхин т1е а галдала хьаьхна хиларой. Оцу лазамо юхаверзаво иза 
поэмин жанра т1е - тоьллачех лоруш йолу «Нашхахь» (1983) поэма изъян.

Сатуев Хьусайн кхелхина 1995-чу шарахь. Поэтан цТарх урам бу 1алхан- 
Юьртахь. ТТаьххьара цо язбинарг х!ара биъмогТа бу:

Орамех ваьккхина, со кхуссуш берде, 
Аьрхачу тулгТешца хьайн болар къовсуш, 
Д1аг1ур ду, дахар, хьо заманца бертахь, 
Т1ех дезна х!ара дуьне со воцуш ловзо.

(Пайда эцна Арсанукаев 1абдуллин статьях)

НАШХАХЬ
(Поэма)

Мох-дарцаш совцучохь 
Лаьмнашна юккъехь, 
Вайн дайша кхоьллира 
И маьлхан кхерчаш. 
Хьаннаш а кхиира 
Басешца юххехь, 
Акхарой дийбира 
Ижуна кхерста.

И стелахаьштигаш 
Куьйгашца лоьцуш, 
Серлонца човхийра 
Б1арлаг1ийн бода. 
Инзаре Таламат 
Ойланца лоьцуш, 
Дахарна даьстира 
Туьйранийн догТа.

Лам харцош, дендира 
Дарбане хьаста,

Даймахках, дог Таббош, 
Чам эца мерза.
Бохамехь я ирсехь 
Сема дог хьостуш, 
Харачу дечиг тТехь 
Декийра мерзаш.

Кха дира рицкъана, 
Гихь латта кхоьхьуш, 
Чахчарийн ницкъаца 
Хьовзийра хьсра. 
Хьешан дин д!атаса 
Буьйг1ира гоьза, 
Кхерч ларбан кхиийра 
Къонахийн г1ера.

Нохчичун ц1арах ц1е 
Махкана туьллуш, 
Дас даха ховшийра 
Шен аьрха бераш.
Даймехкан кху кхсрчан 
Сийдар тТедуьллуш, 
Ца хада ч1аг!йира 
Дахаран з!енаш.

Х1усамах ца йира 
Хьуламе к1ара, 
Маьрша тТеоьцура 
Машарца вог1ург.
Ворх1е дайн суй богу 
Кху Нашхойн к1ажахь, 
ПайгТано хьовзийча, 
Со дагаволуш.

Х1ан-х1а, со сакъсра 
Ца вог1у Нашха, 
Я хьукма ца дохьу

Ас Ерда-ц1унна.
Дахаран декхаршна 
Доьналла дахчо, 
Кхаьбначу зуьретан 
Т1улгаш ду суна.

Къамел дан мотт хилча 
Къоьжачу тГулгийн, 
Кху лаьмнийн тептарийн 
Схьалуьстуш жайна, 
Лехамаш, эшамаш 
Даьхначу чкъурийн 
Мел шорта хир бара 
Ширачу къайлехь.

Бацалахь тосалуш 
Некъ хилла амат, 
Кхочу со хин хьера 
Хьийзинчу бена.
Дог лазош доыпу ас 
Бохаман абат:
Цкъа ярташ яьхначохь - 
Хирцина пенаш.

Разъяьлла цхьа саьккал 
Ас юьхьарлоцу.
Шу кТелахь беш а ю 
Юкъаелла, акха.
Къух даьлла кха дайна 
Шен шунийн долахь, 
Ша хала кхоьллина 
Да воцуш аха.

Талхаран дехка тар 
Схьаоьхьуш б!аьрла, 
Саьккала вуьгу лар 
Маццаха яйна.

Г1айг1а а, садукъдеш, 
Т1ехьерча 1аьржа: 
«Маржа-я1, сан лаьмнаш! 
Дуьсур-те байлахь?»

Гара не! ас тоьхча, 
Хьошалг1а восса, 
Ж1аьла ца летира, 
Дера «г1алх» детташ; 
«Мила ву?» - аларца 
Ца хези воккха, 
Не1 йоьллуш, бер а дац 
Дуьхьала дедда.

Х1ета а, не! озош, 
Со керта гТоьрти, 
Не1аран кТажош а, 
Цхардоьлла, ц1ийза. 
Пен санна, луьста къух 
Дуьхьала х1оьтти, 
Гезгийн сур дег1аца 
Додуьйтуш шийла.

Хьалхара къух дижош, 
Со чоьхьа кхечи - 
Не1арехь не! а яц, 
Кор а дац корехь.
Ткъа кхерчан багара 
Луьра ши к1ега, 
Со кхеро, «м1аьв!» бохуш, 
Челакха гора.

Маьхьарца кхерчара 
Цициг д1аиккхи, 
Овкъарийн, пелагийн 
К1ур аратухуш.
Юха а тийналла

Х1оьттира ирча, 
Сакхоне дог дохуш 
Дилхачу кТарахь.

Вай санна, дека дог, 
Ойланаш хьаьвдда: 
Мичахь ду кху кхерчан 
Да, нана, доьзал? 
Ц1енна т1е бог1у некъ 
Д1а муха хаьдда?
Ден ц1ийнах ц1е йоцуш 
Байна-те дома?»

Цкъа маьнга лаьттинчу 
Баьссачу баьрчехь 
К1оранца дехкина 
Ду берийн суьрташ. 
Дсхачу цТоцкъамийн 
Багара бТаьргаш 
Дуьненах чекхъхьуьйсу 
Дегбаам барца.

К1ажахьа ц1елиг ду 
Левззинчохь дитна, 
Куьйгаш схьакховдийна 
Тайниг а Гуьллу.
Хетало,и кхузахь 
Кхойккхучохь йисна, 
Боьлхучу б1аьргаш чу 
Ченан к1ур буьллуш.

Хорамо са даьхьна, 
Дегочу куьйга 
Байлахь ша йисна и 
Ас ц1анйо ченах, 
Къахеташ, бер санна, 
И маракъуьйлу,

Схьагушдерг тарделла 
Къаьхьачу г1енах.

Коьртах куьг хьекхарца 
Хьоьсту ас тайниг: 
«Д1айижа, хьан баба-м 
Ца яхний гена.
Ц1а йог1ур яй иза-м, 
Шо деъча тайна.
Хьо ларъеш ма богу 
Писун ши к1ега!»

Тайниг дТайижийна, 
Пенехьа ерзош, - 
Х1ун хаьа, цо, йоьлхуш, 
Йоккхий а г1овг1а - 
Хиллачу дайн ц1арах 
И юьтуш кертахь, 
Пуда сайх хьаьрчина 
Велира новкъа.

И ков-керт тарделла 
Ширачу кешнех, 
Къорачу тийналло 
1адорна кхоьруш, 
Кешнех а эхь хеташ, 
Малхах а къехкаш, 
Вог1ура къизачу 
Хаттаре оьгуш: 
«Сан дайша кхиийна 
Хилла-те к1иллой? 
Дайн кхерчаш бухкуберш 
Коч-мачех, текхах? 
Цахуурш оьгийла 
1аьржачу къила, 
Хедийла цахуурш 
Декъалчу декъах?!

Цеца чохь хи идор 
Хуьлийца деса - 
Мел идарх, къурд бан хи 
Ца гулло кана.
Мехашна даьстича 
Ша вина ден ц1а, 
Стага х1ун хьоьхур ду 
Берашна кхана?

Эхарте д1авоьдуш, 
Цхьа шай а хьур дац, 
Карор бац хан яхъян 
Сина а кхача.
Вай охуш цааьлларг 
Оруш а гур дац - 
Осала ваьхначун 
Бен буьсу ч1ана.

Дай х1аллакбиначу 
Нашха чу хьоьжуш, 
Лазаро 1овжавой, 
Лоьцу ас накха...
Ас б1аьвнан пен хьоьсту, 
КТеда куьг хьоькхуш, 
Х1олламан т1улг санна 
Оьздачу наха.

Со дийна висар а 
Закъалте лоьру - 
Нашха ю дайн ага 
Техкийна к1ошта. 
Кхуззара, ойла еш, 
Некъ юьхьарлоьцу - 
Коьртера ц1ена ду 
Сан мехкан хьаст.

Дарж лакха ца волу 
Товжийла йоцург,

Бекхамца т1ехь буьсу 
Паьхьенийн кхардам.
«Ц1ийнан к1ур болда шун!» - 
Сел къиза олуш, 
Хьан буллуш бахнера 
Вайн бенах сардам?

Кешнаш ду, чарташ ду 
Дохийна дисна, 
Азделла шовданаш 
Саготта серса.
Гелаган цхьа б1ов-м ю 
Куц даза йисна, 
Амма шех талхаро 
Катоьхна дера.

Кхерчан ц1е хьийзинчу 
Дарцан к1ур хьерча - 
Ц1ийнан к1ур барал сов 
Вон дац кхин довза.
Аьтгачу ярташ т1ехь 
Аьрзалой кхсрста, 
Хиллачу къонахийн 
Палартех довлий.

Мостаг1чо вайн кхерча 
Кхийсира кхераш - 
Х1ета а дийна ю 
Вайн дегнийн алу.
Нохчо шен орамна 
Ца вели хера, 
Ца шелби дайн кхерчах 
Товжийна аг1о.

Т1ебог1уш некъ боцчохь 
Кхуьуш яц кхане.
Д1ахьовсал яраша 
Хьулбинчу новкъа...

Вай дегайовхонах 
Тахна ер кхачо, 
Ткъа кхана латор ю 
Дайн шира товха!

Хан кхаьчна чахчийна 
Т1улгаш схьагулдан - 
Т1улг ботта говза бу 
Ламанан пхьераш, 
Вай логгелц дТатекхна 
Бехкбоцу Нуда - 
Хьовзор ю Нашха чохь 
Дахаран хьераш.

Иштта ду-кх ас деган 
Лазамца зийнарг, 
Дайн ага лаьттинчу 
Тог1ешца кхерсташ. 
Дахар а ма соцу, 
К1ур байча цТийнан. 
Лаьмнашна дай оьшу 
Ц1е латто кхерчахь.

Ц1е йоцчу ц1ийнан бехк 
Сайна а хетта, 
Цу бехках хьулвала 
Ас йоьхуш буьйса, 
Набарах яьллачу 
Тайниго бетта 
Боберан мохь хеза, 
Дагах чекхбуьйлуш.

2• *' Хаттарш а, т!едахкарш а
1. Х1ун хаьа шуна Нашхах лаьцна? Довзийта цу хьокъехь шайн хаарш.
2. Вайн генарчу дайша Нашха мичахь йиллина, боху авторо? Муха амалш 

йолуш адамаш хилла цигахь даьхнарш? Х1ун дезарш хилла цара деш?
3. Истории х1ун зама ю поэт Нашха веанарг?
4. Х1ун сурт дуьхьалх1утту шуна, х1ара могХанаш дешча?

Гара не! ас тоьхча,
Хьошалг1а восса, 
Ж1аьла ца летира, 
Дера «г!алх» детташ.

«Мила ву?» - аларца 
Ца хези воккха, 
Не1 йоьллуш бер а дац, 
Дуьхьала дедда.

5. Х1ун бахьана ду Иашха, хьаша т1еэца стаг а воцуш, яьсса хиларан? Наш- 
хана т1екхаьчначу бохаман къизалла муьлхачу коьчалшца б1аьрлайоху поэто?

6. Нашхахь цкъа мацах адам даьхна хиларан х1ун билгалонаш гучуйовлу 
авторна? Д1атесна юрт стенца госту цо? Маь1ница даста мог1анаш:

Нашха го дайн ага 
Техкийна к!ошта.

7. Х1ун ойланаш кхуллу поэтан яьссачу юьртахь карийначу тайниго? Шен 
карзахъевллачу ойланийн х1ун жам! до цо?

V Поэмин исбаьхьаллех дийца вай
1. Муьлхачу барамехь язйина го поэма? Х1ун башхалла го Сатуев Хьусайнан 

дош дашца нисдаран (рифмин), байташ моНанашка екъаран (строфикин)?
2. Къух дош х1ун маь1на лелош ду поэмехь?
3. Нашхахь баьхначу нехан дахаран амагаш гойту дешнаш караде.
4. Харачу дечиг т1ехь декийра мерзаш дешнаш далорца х1ун билгалдоккху 

авторо? Стенан символ го есачу юьртахь карийна тайпиг?
5. Билгалбаха поэмехь авторо пайда оьцу исбаьхьаллин Нирсаш: эпитеташ, 

дустарш, символш.
6. Караде поэмехь авторо далийна кицанаш. Х1ун маь1на леладо цара?
7. Билгалдаха таханлерчу нохчийн магтахь к!езиг пайда оьцу дешнаш.

Вайн мотт кхиабе вай
1. Дешнийн маьТна даста: хъаст, хара, гоъза, г1ера, к1ара, саьккал, цхардоълла, 

сур, ц1елиг, г1уда, закъалт, кхардам, сардам, товха, ч1ана. Царах пайда а оьцуш, 
аламаш хТиттабе.

2. Д1аеша Умхаев Хьамзата язйина «Нашха» стихотворени.
Нашха

Нана Нашха - нохчийн ага, 
Деза совг1ат Делера.
Хийла мостагГчо хьо ягий, 
Т1амца вог!ий арара.

Ерда-корта, Нахча хазе, 
Яй лаьттина Моцкъара.

Ч1армах, Т1ийста, К1айча юххе, 
Нах багийна Хьайбаха.

Яцеб-коьртан когашкара,
Сахадийна, ч!у1ъетташ,
Гих-хи дог1у Х1ийлахара, 
Мокхаз даккъаш хедадеш.

Юькъа хьаннаш, бецан цанаш, 
Пулгийн лекха ламанаш.
Шира бТаьвнаш, маьлхан кешнаш, 
Шал а шийла шовданаш.

Турпал Нохчо кхузахь ваьхна, 
Нашхойн лаьттан да хилла. 
Дерриг нохчийн тукхум, тайпа 
Кху махкара схьадаьлла.

Болат туьрах суйнаш санна, 
Керла мехкаш лоьцуш схьа, 
Дуьне ма-дду уьш баьржира 
Дайн кхерч тесна, гена д!а.

Нана-Нашха, хьан сий дойла
Везчу Дала даима.
Адмех юзуш, хьо денлойла, 
Нохчийн къоман ирсана.

Сатуев Хьусайнан «Нашха» поэма а, Умхаев Хьамзатан «Нашха» стихотво
рени а, церан башхаллаш билгалйохуш, вовшашца юста.

Пиллакх-оьздангаллин хаттарш дийцаре де вай
1. Нохчийн Ниллакх-оьздангаллехь коьртачу мехаллех цхьаъ ю шен лаьтта 

т1ехь хьанал къахьегар. Иза муьлхачу дешнашца гойту Сатуев Хьусайна поэмехь?
2. Вайн дайша хьаша-да ларар муха гайтина поэмехь?
3. Поэто муьлхачу маь1нехь далийна ду к1ур байна дешнийн цхьаьнакхетар?

Шуна, х1ума довза луурш
Ширачу заманахь нохчийн коьрта шахьар Нашха хилла бохуш, дуьйцу халкъан 

барта кхоллараллехь. Х1ора тайпанан аьлча санна, шира дийцарш ду, шаыи схьа- 
довлар Нашхара хилла бохуш. Нашхахь, Моцкъара ц1е йолчу юьртахь хилла, боху, 
нохчийн тайпанийн ц1ерш т!еязйина яй. Ши сту а бужий, саг1а доккхучу юьрта 
д1асхьахьош хилла бохуш дуьйцу и яй. Имам Шемалан заманахь и яй бохийна, 
боху. Нашхахь гуллуш хилла бохуш, дуьйцу, нохчийн тайпанийн векалш - Мехкан 
Кхел. Тахана дуккхаъчу наха шайн тайпанийн б1аьвпаш Нашхахь меттах1иттош ю.

ЯШУРКАЕВ
Сайда1елин Султан

(1942-2018)

Яшуркаев Султан 1960-г1а шерашкахь нохчийн литературе еанчу яздар- 
хойн йоккхачу тулг!енца (Дикаев Мохьмад, Хасбулатов Ямлихан, Кибиев 
Мусбек, Арсанукаев Шайхи, кхиберш) вацара, шен хенаца царна гергара 
хиллехь а. Султан кхоллараллин новкъа царал тТаьхьа х1оьттира.

Яшуркаев Султан вина 1942-чу шарахь Хорачахь. К1ентан ши шо дара, 
шен къомаца и махкахвоккхучу хенахь. Цуьнан бералла а, кхиар а д1адахара 
Казахстанехъ. Шен халкъаца цхьаьна Даймахка вирзинчул т1аьхьа Султана 
юккъера школа чекхъяьккхира.

Нохчийн матте а, литературе а болчу безамо иза валийра Нохч-Палг1айн 
хьехархойн институтан филологин факультете деша. Иза кхиамца чекхъ- 
яьккхинчул т1аьхьа, шен накъосташца яхье а ваьлла, къоман бакъонаш 
ларъярехь къахьега долчу нигатца деша вахара Ломоносов М.В. ц1арх йолчу 
Москварчу пачхьалкхан университете, юристан говзалла караерзо. Цу хенахь 
1аламат хала дара, къаьсттана нохчичунна, Москварчу вузашка деша ваха, 
амма Султана кхиамца чекхъяьккхира иза.

Цул тТаьхьа Султана белхаш бира республикин талламан а, бакъонаш- 
ларъяран а учрежденешкахь. Амма жимчохь дуьйна яздархо хила кхолла- 
беллачу, кхетаман кГоргехь бехачу лаамо иза валийра къоначу литераторийн 
«Пхьармат» цхьаьнакхетаралле.

Цуьнан декъашхой керлачу чкъуран векалш белахь а, Яшуркаев Сул
тана жигара дакъалецира цхьаьнакхетараллин кхоллараллин дахарехь. Цо 
кест-кеста йовзуьйтура ша поэзехь, прозехь язйина говзарш, дакъалоцура 
кхечара язйинарш йийцаре еш.

Х1етахь дуьйна цуьнан говзарш зорбане юьйлу республикин газеташ- 
кахь, «Орга» альманахехь, юкъарчу гуларшкахь («Сатийсаман анайисташ», 
«1уьйренан аьзнаш», «Сатасаран сахьт»),

1988-чу шарахь зорбане елира Яшуркаев Султанан «Седарчийн буьрти- 
гаш» стихийн гулар, цул тТаьхьа прозин, поэзии кхин книгаш а.

Яшуркаев Султанам кхоллараллехь билгалъелира цуьнан коьрта тема: 
жимчохь хийрачу махкахь лайна халонаш, хилла декъаза бералла, даймах- 
ке болу сатийсам. И тема цо поэзехь, прозехь к1орггерчу исбаьхьаллица 
яьстира. Ешархоша, литературин критикаша дика т1еийцира нохчаша 
цГерадаьхначохь лайначу 1азапах долу дийцарш: «Напсат», «Хорбазан 
чкъоьргаш», «Картолаш», «Маьрк1аж-бодан т1ехь к1айн хьоькх» повесть. 
Царна т1ехь дика гайтина кхалхийначара Даймахке сатийсар а, хьере хиллал 
хала еанчу оцу заманах, адамаллех ца бухуш, нохчий чекхбовлар а.

Нохчийчохь шолг1а т!ом баьлча, 2000-чу шарахь, Яшуркаев Султа- 
нан юха а махкахвала дийзира. Т1аьххьарлерчу берх1итта шарахь цуьнан 
1ер-дахар дТадахара Европехь Бельгехь. Амма шен сица, ойланашца иза 
даим Даймахкаца вара. Иза дика гуш ду цо т1аьхьарчу шерашкахь язйинчу 
говзаршкахь.

Цуьнан кхоллараллехь юха а денъелира керлачу басаршца, керлачу вас- 
гашца, керлачу шовкъаца даймахках къастаран тема. Яшуркаев Султана 
публицистикин жанрехь оьрсийн маттахь язйина «Кескаш тТехь сизаш» 
книга Европин дуккхаъчу меттанашкахь, гочйина, арахийцира. Султана 
даим кхоллараллин з1е латтайора Нохчийчоьнца, цо керла язйина стихаш, 
статьяш кест-кеста зорбане юьйлура ц1ахь арадовлучу журналашкахь, га- 
зеташ т1ехь. Цо нохчийн литературехь йитина лар йовр яц цкъа а.

Хатгарш
1. Маца, мичахь вина Яшуркаев Султан?
2. Мичахь д1аяхна цуьнан бералла?
3. Мичахь дешна хинволчу яздархочо?
4. Х1ун ю яздархочун кхоллараллин коьрта тема?
5. Яздархочун говзарийн ц1срш яха.

МАБРК1АЖ-БОДАН Т1ЕХБ К1АЙН ХЬОЬКХ

Денош кхо дагар а ца дора. Хаьара, уьш дуккха а хир дуйла, 
амма и хьссапе а дацара. Коьрто шен болх бора, когаша некъ бусту- 
ра. Цхьатеррачу эшарехь г1улчаш йохура цара, х1ара шайца воцуш 
еанна. Гира «вещмешок» - боккха гатанан т1оьрмиггий, когашший 
бара новкъахь гуш берш. Х1ара ша... Симпалатехь х1ара кеман т1е 
хууш, т1оьрмиг д1абаста а ца элира цхьаммо а. Некъахьовзам кхунна 
Алма-Атахь хилира.

Билетийн регистраци еш, т1оьрмиг Небиллийтира. И берх1итта 
кийла хилира. Багаже д1абала беза аьлча, кхо, лур бац, элира. Оцу 

т1ехула, йол-йолуш, галъелира кхунний, аэропортан белхахочун- 
ний юкъара юкъаметтиг... Т1оьрмиг дТабаьстира. Цу чохь леррина 
тодина, д1анисдина к!айчу к1адин кегий тТоьрмигаш дара, ц1ечу 
цуьргашца бисташ а дихкина. Уьш пхиъ бара. Массо а д1абаьстира. 
Массарна чохь адамийн даь!ахкаш яра... Х1ара ларт1ехь хиларх 
шекбевлира... Долийра: «Мичара?», «Стенга?», «Х1унда?» Кхо цхьа 
жоп делира... И даь1ахкаш шовзткъе доьалг!ачу шарахь Казахста- 
нехь кхелхинчу кхуьнан доьзалан яра, шен махкахь д1айохка ц!а 
йохьуш... Да, нана, зуда, к!ант, йо1...

Казахстанера ц1авеанчул т1аьхьа х1ора шарахь воьдура х1ара 
царна т1ех1отта.

Кхушара, цкъа 1уьйранна сама а ваьлла, хьала ца г1оттуш 1аш, 
хьалха доккхачу тезетан сурт хГоьттира. Ша лехира тезетахь, 
амма кара ца вора. Х1ара хилча, кхуьнца хинболу Вахий, Баудий, 
Дикий ойлане лаьтташ бара, ткъа х!ара цаьрца вацара. Кхо тезете 
ладуьйг1ира. Массара йохуш шен ц1е хезара. Кхийтира: тезет кхуь
нан шениг дара. Цец а ца велира, воха а ца вуьйхира. Хьалаг1аьттина, 
ша велча д1аволла гоьнах д1адиллина ахча дагардира. Кхо б1е туьма 
нийсса дара. Мустапе делла 61с туьма а дара кхуьнан. Ахча-м кхо 
хьалхалерчу хийцаделлачу ахчанан хьесапехь лорура. Дагардина 
ахча юха шен метта д!а а тардина, х1ара Мустапа волчу вахара. 
Гезаршка ваха араволу Мустапий, х1арий ке-бертехь дуьхь-дуьхьал 
нисвелира. Цхьадика, ахча схьадалар нисделира Мустапин. Оцу 
дийнахь кеманна билет эца Нала ваханчу кхуьнан цигахь а аьтто 
нисбелира. Иштта новкъавслира х1ара, шен шича йолчу Зайдатна 
т1е бежанан 1уналла дар а диллина... Симпалатера Семеновка олучу 
х1орш 1ийначу юьрта автобусаш-м х1инца шортта лелара. Х1ара-м 
автобусан шоперна а вевзира. Билсташкахьожуш, кхуннат!екхаьчча:

- А-а, дед, снова приехал, - элира цо, вела а къежаш.
- Ненова, - билет д1акховдийра кхо. Юха и схьа а оьцуш, 

т1етуьйхира: - Больше не пиръедем, - амма, и шопере дара а я шега 
дара а, ца хаьара.

Шен дешнашна дегабаам бина-те кхо аьлла хетаделла шопер 
бехкалвахара.

- Ты что, дед? Обиделся, что ли?
- Негу, нету, - к1еззиг къажар делира кхуьнгара...

Б1е ткъа километр некъ хьалхалецира автобусо. Х1ара ткъе вор- 
х1азлаг1а вог1уш вара кху новкъа. Т1аьххьарчу ворх1-барх1 шарахь-м 
шера асфальт биллинчу новкъа атта йоьдура автобус. Автобус а кхин 
яра - «Икарус». Цо делкъале кхачавора Семеновке. 1одо кхоьссича 
санна йоьдура и, некъа йистера ялташ дагардеш. Кхунна х1ора кол а 
евзара кху новкъахь. Кол-м ян а яцара. Аьхкенан малхо къиза ягийна, 
хьакхаделча, куьг а хадор долуш, нилха яьлла йоца, ира буц яра. Цхьа 
1индаг1 а дацара б1аьрго ма-лоццу д1а анайистах хотталучу шерачу, 
ялта эрина чТанаяьллачу арахь. Арен т!е йижначу йовхонан юькъачу 
тоьвнан тулг1еш хедош йоьдучу автобус чу довха х1о детталора... 
Шовзткъе пхоьалгТачу шарахь кхо г1аш бинарг бара х1ара. Х1етахь-м 
х1ара берриг а Намаран бара. Ког баьккхича, мачаш къайлайовлура, 
чуьра когаш а багош... Берлин йоккхучу деношкахь йира кхунна 
чов. Ч1ог1а а йира. Х1ара-м, велла аьлла, массарна а даьккхинчу 
«вежарийн коша» верзийра. Кхунна кхетаман к1оргехь хаьара, ша 
ца веллий, амма и ала ца лора. Хаалора т!етуьйсу латта а. Кхунна 
шена а ца хаьа, ша кошара хьала муха велира...

Цхьа а теша ца тешара, я х1ара цхьа а тешо ца г1иртира... Госпи
талехь масех бутт баьккхича:

- 1ожалла тТекхаьчча, хьо вала а ца вели. Х1инца хьайна ма-тов 
вехар ву хьо, Саидов, - элира х1ара араволуш лоьро.

- Мине ишо много жить надо... - Кхунна хТетахь оьрсийн мотт 
х1инцачул дуккха а дика хаьара. Я, х1инца иштта хетий а, хаац...

Мотт кхо дукха цабийцарой, куча хьалха шина маНарехь йолчу 
орденаший, мидалший валийра х1ара ц1а. Нохчий бохийна бохург-м 
кхунна хезнера. Амма х1ара шатайпана кхийтира оцу г1уллакхах: 
«К1иллой, яьсса хТуманаш, шайн халкъ а, мохк а боьхкинарш лаьх- 
кина хир ю, халкъ дохош ма ца хуьлу...»

Шилхоте х1ара буса хан яьллачу хенахь кхечира. Наг-наггахь 
летачу жГаьлийн бен, г1ара-тата дацара юьртахь. Куьг тоьхна шен 
доьхка а, коч-куй а тодина, д1атеттира кхо шайн цТийнан не1... И 
чоьхьара зайл боьллина яра! Х1ан-х1а, зайл боьллина а ца 1ара, кхин 
а гТортор яра хаалуш. Корехь богуш гуш хилла чиркхан къуьда 
а д1абайра... Х1ара дега кхайкхира... Юха - йене... Шен зудчун 
Сепетан ц1е яккха эхь хийтира... Не1 ца йиллира. Оцу балхо чот 
яйъина, шен т1оьрмиг уча хьалха охьа а биллина, ден вешин керта 

вахара. Изза болх хилира цигахь а. Деган к1оргера цхьа шсконан шад 
бара меттаххьан г1ерташ, амма кхо, цхьа х1ун ю а ца хуу йозалла 
т1ета1айой, иза хьала ца болуьйтура.

Ден вешин кертара д1а х1ара юьртах чекхвелира. Шовзткъе шол- 
г1ачу шарахь шеца эскаре виг-вигначун керта воьдуш. Амма массо а 
не! чоьхьашха гТортор х1отгийна яра, я жоп луш а яцара. Т1аьххьара 
кхо ВисхангТеран не! туьйхира. Висханан к1ант 1умха а вара кхуьнца 
т1ам т1е цхьаьна баханчех. Х1ара шиъ ши доттаг! а вара... Цигахь 
а д!аяйра чиркхан бахьана... ТТаккха - я оьг!азвахаро, я вохаро - 
кхуьнан кийрара цхьа мохь баьккхира:

- Ой, цхьа а нохчо ван а вуй кху кертахь?! - И, йилбазниг хилла, 
лаьмнийн кхоьлина 1ачу баххьеххий, кхуьнан хьеххий д!асхьабетталуш, 
цхьа хан елира. ВисхангТеран нсТарх чекх вистхилира цхьаъ-м:

- Нохчий дац кхузахь. Нохчий арадаьхна... Абургаш доцурш, 
нохчий дац...

- Мича бахна нохчий? - хаьттира кхо, шен кийрахь меттаххьан 
гТерташ хилла шад боккха хуьлуш а хаалуш.

- Сталине хатта ахьа и... Хьо дТа ца додахь, аса топ тухур ду 
хьуна, - жоп а, кхерам а кховдийра суьйличо.

Луьйриг суьйли вуй-м кхунна и дуьххьара нохчийн маттахь вист 
ма-хилла хиира. Воккхо стаг волу таро а яра... ХТара ма-воьдду 
Веданан милице вахара. Дежурни - оьрси, лакхара лейтенант вара. 
Цуьнца - суьйли сержант а. ДТатаьТначуьра самаваьккхина дежурни 
дикка хьийжира кхуьнга.

- А где мой отец, мать, жена, ребенка, чечен - люди где? - кхо 
деллачу хаттарна жоп лоьхуш а вацара и.

Цо, хетарехь, кхунна хьалхара орденашший, медалшший ягарйи- 
ра шозза-кхузза, цхьана хТуманах кхета гТерташ: «ХТара цхьа Товдал 
ву-те я, кечам а бина, хТилланца тТслата веапа обарг ву-те, шеца 
кхин а накъостий а болуш?» Оцу ойла-хаттарна хТара цхьаъ хилар 
чТагТдеш деанчу жоыю самукъадаьккхира лакхарчу лейтенантан... 
Къамел, кхунна махкара дТавала ткъе диъ сахьт хан а луш, дирзира. 
Веданан базарахь суьйличуьнгара боккха бакъийна ши дума а эцна, 
новкъавелира хТара. ХТаъ, оцу базарахь кхийтира кхунах Алексей. 
И Шилхотерчу докехь механик болх беш вара. Кхо а бинера цхьана 
юккъехь докехь болх.

- Ой, Мада, хьо вац иза? - т1евеара Алексей кхунна, ша гале 
х1ара гина.

- Ву, дера, - Алексейс кховдийна аьрру куьг лецира х1окхо, аьтту 
пхьош доьхканах чекхдаьккхина дара.

Х1окхо пхьуьйше б1аьрг тухуш гиначу цо, ша цхьа бехке волуш 
санна, йиш-ма1аш йира, могуш долу куьг ластош. Къамел ца тасалора.

- Ахьа-м вон ца бина т1ом, - элира Алексейс, кхуьнан совг1аташна 
Нехьажар кхуссуш.

Кхо кхин жоп а ца делира. Вукхунна хаьара, шега кхуьнан долу 
хаттар. И-м кхуьнан б1аьргаш чохь а хир дара. Алексейна хало дара 
ша санна т1амехь а 1ийна цТавеанчунна жоп дала. «Ц1авар-м мича 
ду кхуьнан х1ара дан а», - тесира дага.

Х1ан-х1а, и ца валавелира кхуьнан хаттарна к1елхьара.
- Валол, ваша, цхьацца цигаьрка хьарчае вайшиммо...
Веданан ширачу гТопан пенах охьахирцинчу т!улгаш т1е охьахи- 

ира х1ара шиъ. Шен аьрру куьйга кхочул хьалха хьарчийра Алексейс 
цигаьрка. Цунна ша хьалхавала лаьий хиъначу кхо бала а белира 
цунна и толам...

- Ну, кхетий хьо... Цкъа хьалха юьртахь мел верг тхоьга а, 
школерчу хьехархошка а д1аязвайтира... Т1аккха массо а - жима а, 
воккха а - боьрша стаг, собрани ю аьлла, школе гулбира... Кораш т1е 
пулеметаш хТиттийра... Юха, цхьацца доьзалш ара а бовлуьйтуш, 
машенаш т1е бехира... Ков-кертахь мел дерг а дисира, эцца зудар- 
ша, бераша катоьхна схьаэцна доцург... Юьртахь бежанаш 1оьхура, 
жТаьлеш доьлхура... Цецдсвлла 1адийна бераш-м дел ха а ца доьл- 
хура. Ирчасуртдара... Къа-мхийтира... Кхинх1ун дийр дараоха... 
Церан бехк боций а, хаьара... Амма хьаьнга эр дара и? Мила вара 
ладугТуш? Бехке беш болу обаргаш бисна. Тхоьга нс! йоьллуьйтуш 
а бац... - Шена хьалха болчу т1улга т1е а хьоьжуш дора Алексейс и 
къамел, цуьнга деш санна. Юха кхуьнга хьалаайъира хьажар. «Ой, 
х1унда?» бохучу кхуьнан б1аьргашна дуьхьалкхийтира. Шен боцу 
бехк хетаро юха а т1улга т1е даьхьира.

- И хууш цхьа а ма вац. Х1ун эр ду аса хьоьга оцунах лаьцна? - 
жоп дацара Алексейс кхунна дала. Х1ара кхийтира, и цахиларх. - 
Массо а немцошца бертахь хилла, боху. И бакъ ма дац. Т1ам т1е маса 
вахна? Т1ом болуш дезертираш-м хьенан ца хилла?.. Армеш а кара 

183



ма эхийтина... Власовцаш хьуна а гина хир ма бу... Обаргаш-м, кху 
Къилбседа Кавказехь мел верг, кху вайн хьун йолчу лаьмнашка ма 
вог1у. Азера болчех а гина суна-м кхузахь лаьцна обарг. Нийса-м, 
обаргаш схьа а лецна, миска халкъ Гаддитинехь, хир дара... - к1оргтера 
баьккхинчу цигаьркан к1уьре хьарчийра Алексейс ша хьалаг1отгуш. 
Юха: - Извини, брат, - аьлла, шен цхьа куьг диллира кхуьнан белш т!е.

И я шена бехк ма билла бохург дара, я дерриг а халкъ эзар ше
рашкахь 1ийначу махкара даккхарна ма билла бохург дара, х1ара 
кхета а ца кхийтира, я вистхила карх а ца делира... Къаьсташ, шен 
махорка кхуьнан кисана йохказа ца Гийра Алексей...

С оьлжа- Г1 ал ахь:
- Казахстан билет дай, - аьлча, мича ваха веза хууш санна, Сим- 

палате билет делира кхунна кассиро.
Кийрахь буьззина цхьа беза мохь а ойуш велира х1ара вагон чу. 

Т1аьхьа кхийтира: и мохь цГерпошто т1аьхьабуьтуш болу Даймохк 
хиллера. Рельсийн хоттаршка стталучу чкъургийн г1ар-татано и 
мохь тГаьхь-тГаьхьа базбсш, кхечира Симпалате. Вокзалан хьалхарчу 
Намаран майдана ваьлча когаш юккъехь, даьндарг санна, хьаьвзин- 
чу шайт1анан махо сингаттаме къовзош хьовзийра са. Юха дег1ах, 
коьртах чекхболуш ирхбахна, буру санна, стигалах буьйлира и. Цхьа 
даьсса, гГорасиз, х1уп-аьлча хаьрцар долуш хийтира шен зоьртала 
дег1. ДегГаца а, ойланца а дсгайовхонах х1ума ца дуьтуш бахначу 
махо хедийна, тилораш Йина д1адаьхьира хиллачуьнца х1ара хоьт- 
тина хилла теш. Хьалха дерг х1ун ду а, ца хаьара. Кийрахь анайист 
йоцу есалла яра...

...Т1ом луьра бара. Х1ора дийнахь, сахьтехь, минотехь оьгура 
накъостий. Цхьана дийнахь ша вожа тарлой а, хаьара. Амма кхерам 
бацара. Кхехкаш т1ом белахь а, и дахар дара.

Накъостий... забар, бийлар... Хинболу толам а бара хьалха лаьт- 
тачу эшамна чекх гуш. Памаран майдан т1ехь х1умма а дацара. И 
доллучун а важа, яьсса, аг1о яра. Аз а, къинхетам а боцуш.«.. .Мацах 
немцойн пулеметаш кГел атаке воьддучохь вийра-те со? Х1ара дерриг 
а цул тГаьхьа... бакъ дуьне, къемат-дс олург?..» - аьлла, хьакхадели- 
ра синхаамах, амма «нохчий арадаьхна» олуш ВисхангГеран неГар 
тГехьара деанчу суьйличун озо хаийтира, мичахь ву. Карладаьллачу 
оцу озо, шад тоьхна, новкъаваьккхира хГара...

Халкъан бартан пошто хоуьйтура нахана, мила мичахь ву. 
Д1асхьадала йиш йоцчу адамо кхоьллина Нирс бара и. Эзар кило- 
мстраш бартара-барта некъ беш кхочура хабар, кхаъ: «ХьенехНар 
эццахь бу, минехНар - кхузахь...». Оцу хабаро верзийра х!ара а 
Семеновка юьрта боьдучу н’овкъа...

Буьйса юкъал т1ехъяьлла хан яра, х!ара Долоне кхаьчча. Эвла юк
къехь цхьа йоьхна ферма тайнанчу х1усамехь буьйса яккха сацам бира. 
Пу а яра оцу Нишлона хьалха. Адамийн куьйгаша шарбинчу бехачу, 
аьчкан х1азарца вовшаххоытинчу шина урНал т1е тесна дечиган ве- 
дар дара. Кхо хи оьцуш, буьйсанан тар хадош, цТевзира заразакъ. Цо 
самадаьккхина, «г1алх» элира, гуш дацахь а, амма генадоцчу ц1енойн 
кертахь ж1аьло. Шийлачу хино, дийнахь малхо 1ийжийний, Намаран 
к1охцалгаш леттий юьхь там беш ягайора. Хих 1аьбначул т!аьхьа х1ара 
дикка 1ийра, ведар т1ера хьала ца айалуш. Юха шен хаьн т1ера салтийн 
хутум, чуьра мела хи д1а а ластийна, шийлачух юьзира. Эццахь буьйса 
яккха х!оьттина ойла хийцаелира. Эвлахь нохчий хаалора дагна. Ко- 
рера коре а х1уттуш, ладуНуш волавслира урамашца... Цхьа а чиркх 
бацара юьртахь богуш. Юхавеара Ну йолчу. Д1ата1а шен Ноьрмиг 
чуьра тужурка схьайоккхуш, юха а дагадеара, Нишло чу вижа ша 
аьлла. УрНалийн кертана т1ех а ваьлла, ферми т!е вахара. ЙоНуш 
даьхнин хьожа цахиларх хьесап дира, и д1атесна ю аьлла. Пхоьазза 
йолучу тоьпан патармийн чкъоьргах Йина ц1елаториг латийча, шена 
аьрру аНор болчу пснаца аннийн не! гира. Д1атегтира. Кхийтира, и 
арахьа еллалуш хиларх. Оллаелла йоккха ч1уг а хааелира куьйгана.

Х1ара чоьхьавелира. Егочу серлоно кхин цхьа нс! а гучуяьккхи- 
ра. И гушшехь, х1усамехь адам хиларан хаам а хилира, амма и стен 
бина кхетта валале, х1окхо не! йиллира. Чоьхьаваьлча, схьатоьхначу 
хьожаной, ц1елаточун можачу серлонехь гинчу суьртой, меттах ца 
волуьйтуш, 1адийра. Ц1аьнкъахь а, нийсса дуьхьал болчу пенаца 
йинчу паднар т1ехь а, ког билла мсттиг йоцуш, 1охкуш адамаш дара: 
зударий, бераш, баккхийнаш... Цхьа «хар», цхьа узам бара массо 
а адамо бийриг.

- Нохчий! -аьлла, шен баьлла мохь ахьош, кийрахь мохк бегош 
тохаеллачу белшаша таТийна, ша волччохь голашка ваьхьира.

Цхьа хан елира...
- Мила ву хьо? - хезира паднар т1ера схьа воккхачу стеган аз.

- Нохчи ву-кх со а, - къурд бира кхо, дегочу дег1ана, озана дола 
дан г1уртуш.

- Мичара вог1у-те хьо? - дуьненан х1ума башха хеташ дацара аз.
Боккха мохь бара и аз даздинарг: шераш, х1ара т1екхаьчча дакъа...
- Т1амсра вог1у со, - хсзира кхунна шена чуьра дуьйлу аз. - Гер- 

гара нах лоьхуш... - т1етуьйхира оццу озо.
- Цигахь воьжнехь тоьллера хьуна, тхо гучул, эх1... - элира 

воккхачу стага, хетарехь, хьалаг1оттуш.
- Х1ара ма доккха х1ума ду! - элира кхо.
И-м шега аьлла дара, амма и, саца а ца делла, арахьаьдира.
- Делан болх бу, Делан болх... - хьалхалеррачу эшарехь деара жоп.
- Х1ара дан бакъо хьенан ю?..
- Бакъо?! Эх1!.. Бакъоне ладоыЧуш мила ву?.. Эх1... Вай... да 

воцуш доьзал бу, сан к!ант, эх1... да воцуш. Да воцчу доьзална т!ехь 
х1уъа дан а йиш хуьлу, эх1...

- Ой Советан 1едал дацара вайн да, аша даьккхина?..
- Х1аа, Советан 1едал... Вара, сан десара, диканиг а волуш-м. 

Оха даьккхина а ма дара, эх1... Амма саьрмак хии-кх цунна т1е... 
боккха... эх1... Дера хии... - Х1инцца ян йолийна яцара воккхачу 
стеган ойланаш.

Кхунна хезнарг церан цхьа тилор дара. И хьалагТаьттира.
- Зударий, шайн дог1машна дола де, чиркх лато беза вай, - элира 

цо, хетарехь, и лато шена ницкъ а лохуш. - Латаел и хьайн ц1етуху, - 
дийхира кхуьнга...

Кхушиммо чиркх латийра. Шайн кучамаш тойинера зударша, 
амма этт1а уып г1ийла лачкъар дара эхьана.

- Йолу цамгар ю тхоьгахь, кху чохь, — элира воккхачу стага.
Цуьнан кхузткъе итт шо хир дара. Цхьана хенахь куц долуш а, 

доьналла а хиллачу цуьнан дег!а т1ехь замано шен хирг динера. 
Ша охьате1очу халонна къар ца ло и, каг ца луш, сеттина, х1азаре 
дахнера. Кхуьнан хьажар лаьцна:

- Ксгийчарна лан хало ду х1ара, - элира цо, ойла йоьшуш санна.
Эццахь чувелира ши жима стаг. Вуьрх1итта-берх1итта шераш 

хир дара цушиннан. Вочуваьллачу шина к1ентан б1аьргаш, к1орге 
чуэгна, халла бен ца гора. Ирахь муха лаьтта-те аьлла, дакъаделла 
дара ши дег1.

Карахь ведаррий, горгачу баьпкан йолийна булкий, четахь кхин 
а цхьацца х1ума а Йолу и шиъ 1адийна лаытара, кхунна хьалхарчу 
мидалша вохийна.

- Кху шина кГанта дала ца дуьту тхо... Шаышпиъ леш воллу, 
тхо ца долуьйтуш, - элира воккхачу стага, кхунна охьахаа меттиг 
нисъян а гкрташ. Юха, цушиннан вохарх кхетта: - Х1ара-м вайн 
ваша ву, шуна, комендант вац.

Оцу дешнаша д1ахецначу шина к1анта мужалтан хьесапехь 
дуткъа цастарш дира баьпках. Четара схьаехира к1айн-мокха якъий- 
на деман галнаш санна Йолу казахийн тхевнаш т1ера лачкъийна 
кхурташ олу хТуманаш.

Воккхачу стага:
- Кхоам бу-кх шуыпиннан, ши кТант, чувуллур ву-кх шуьшиъ, - 

аьлча, кхийтира хТара, шура а, бепиг а, кхурташ а лачкъийна хиларх.
Юха а легашка бовха шад хьаьдира.
- Х1окху метта охьахуур ву-кх хьо, - элира воккхачу стага, пад- 

нара йистехь ша яьккхинчу меттиг т1е куьг а ойуш.
- Х1ан-х1а, воккха стаг, охьахуур вац со, - элира кхо, цунна улло 

хаа товш ца хетта.
- Э-э-э, д!авала, и г1иллакхаш лелочуьра д1адаьлла хТара, сан 

к1ант, схьавалал хьо, охьахаал аса боххучу, - элира цо, ша хьала- 
г1аттаро а, х1оккхул динчу къамело а к1адвиний хоуьйтуш.

Х1ара охьахиира. Шовзткъа-кхузткъа стаг, зуда, бер хир дара 
йоккха йоцчу чохь. Цхьана сонехь Йина нохчийн пеш яра. И пеш, 
паднар бен, х1умма а дацара чохь. Бийшинчарна к1ел дукхахьолахь 
ча дара. Наг-наггахь - ча т1е тесна тиша гоь, модех дуьзна юрг1а... 
Чувеачхьана шена йогТург докъан хьожа юй хаьара кхунна, амма 
воккхачу стеган къамелана юккъехь и ца хьахош 1ийра...

- Докъан хьожа йог1у-кх кху чохь, - элира эххар а кхо шен дег1ан 
лазаршка я ойланашка ладоьг1уш тийначу воккхачу стаге.

- Докъан хьожа-м, дера, хедаш а ма яцара кху чохь, - жоп делира 
вукхо, корта ца ойуш.

- Хьожа хилла ца 1аш, кху чохь велла стаг ву аьлла, хета суна, 
воккха стаг, - тктуьйхира кхо, шена хетачух шеко йоцуш.

Кхурташ ягаръеш волу ши к!ант а ладуг1уш сецира.

- Ахьа баккъал а боху? - хьаланисвала г1оьртира воккха стаг 
ша волччохь...

Юха х1ара шиъ, чиркх а карахь, дакъа леха вуьйлира де эшна 
бийшина Хохкучу нахана юккъехь...

- Тхо маситта доьзал бу кху чохь.
- Ц1ера мичара ду шу?
- Пойт1ара ду тхо. Ши доьзал Атаг1ара а бу тхоьца.
- Хьо мичара ву?
- Хорачуьра... Веданан кХоштара...
- Евза Хорача а. Къонахий бийлина юрт яра. Цхьана Зеламхин 

а бара мехкан мах.
- Х1ара стаг ву-кх кхелхинарг, - элира кхо, юккъера хан йолчу 

стеган шелделлачу дегХах куьг ма-кхийтти.
- ЭхХ, пекъар, 1умар-1ела, хХинца аттачу вели-кх хьо а, - аг1ор 

Хуьллу дакъа нисдира воккхачу стага.
- Х1ара иштта ч!ог!а ву аьлла а, вацара со. Кхо-диъ де бен дацара 

воьжна а. Сан шичин кХант ву х1ара... Пойтахь Деникинцат!ом беш, 
сан карахь кхелхира кхуьнан да а... Шен хенна кхелхира, кхузахь 
мезаша вууш кхалха цависар шен ирс хиллера, - гуш дара, и къамел 
цо ша-шега деш хилар, цундела х!ара вист а ца хуьлура.

- Сени чу вилла веза вайша х!ара сахиллалц, - олуш, воккхачу 
стаге дХакховдийра кхо шегара чиркх.

Хьалаайъира дакъа. Цуьнан дай хиларо и адаман дакъа ду аьлла 
а ца хетийтира. Мезаша сийсош долу и са чохь хетара. Х1ара шиъ 
и дХанисвина волуш, сатасаран серлонан томмагХаш дего дуьйлира 
неХаран херделлачу аннех чскх а, цхьана бХаьрга тХуьйлиг йоьллинчу 
корах чу а.

- Хьаша, ахьа накъосталла дахь, хХокху берашний, зударшний 
ца оьхьуш, дХавуллур вара хХара пекъар, - элира воккхачу стага.

- Ахьа хХун дуьйцу? Накъосталла дахь, ца дахь бохург х1ун ду? - 
элира кхо, воккха стаг шех шеквалар новкъа а догХуш.

- КъинтХераваьллахь суна, сан кХант, деэшар ду хьуна аса дуьй- 
цург, дан-м.

ТХера хХума дХаяьккхина, хи кхерзира кхушиммо тХе сийна тХе- 
дарчий хХиттинчу докъах. Юха, ара а яьхна, егийна, тХеюьйхира 
бедарш.

- Баларш дукха хиларна, марчонна хьарчо х1ума ца имена вайн, - 
элира воккхачу стага, кхуьнан хаттарна жоп луш санна.

И «вайн» алар х1ара т1еэцар дара... Цхьа-ши ге к1орга каш а 
даьккхина, дТавоьллира кхушиммо 1умар-1ела.

- Докъа-ламаз-м суна цкъа а ца хаьара, - элира воккхачу стага, 
х1инций-х1инций цо цхьа аят доьшу я кхин дан дезарг до бохуш 
лаьттачу кхуьнга. Юха т1етуьйхира: - Дерриг а Далла дика хуур 
ду. Х1аъ, Цунна хуур ду... Зудий, берашший стохккехь дТадевллера 
кхуьнан, - хьалаайавелира и кошан барза т1ера...

- Ц1е х1ун ю хьан, к1ант? - хаьттира хьара шиъ юьрта кхаччалц 
вист ца хуьлуш веанчу воккхачу стага.

- Мада ю сан ц1е-м. - Юха х1окхо шаышниъ кешнашка веач- 
хьана шена тТаьхьара цадериг хаьттира: - Воккха стаг, и вайша хилла 
кешнаш дерриг а нохчийн дуй?

- Сан десара ду-кх, - хораме дийкира жоп. Х1ара шена б1ахойн 
духарца гичахьана хатта лиънарг дара: - Хьо лелачохь Дудаев Ваха 
ц!е йолуш кХант 1оттавелла хир вац хьох? - аьлла, делларг а.

Х1ара кхийтира, цо хоьттург шен к1ант вуйла. Амма кхунах и ца 
1оттавеллера. И алар бен, кхин х1ун жоп лойла дара?.. Оцу жоьпо 
кхин схьагуш цатам а ца бира воккхачу стеган юьхьа т1ехь. Кхано, 
цхьа хан яьллачу хенахь, кхо ечу ойланийн з1е хадош:

- Ши к1ант вигнера вайн чуьра а т1ам т1е... Цхьаъ-м Сталин- 
градехь кхелхина аьлла, кехат деанера вай ц1ера а дахале, вукхунах 
хезна х1умма а доцу дела, хоьттура аса-м, = аьлла, шен ойланашка 
вахара иза юха а.

- Сталишраде-м со а ма нисвеллера хьуна, - элира кхо, шена 
цигахь цуьнан к1ант цагарна ша бехке волуш санна хеташ.

Х1ара шиъ ц1акхаччалц, кхин вист а ца хилира важа.
Малх г1еххьа лакхабаьллера. Цхьадолу бераш арахь дара. Х1инца 

дика гуш йолу нохчий чохь 1аш болу г1ишло тишделла говрийн божал 
хиллера... д1атасале. Малхо човхийна мажъеллачу баца т!ера, кегий 
иодарчий санна, торга х1уманаш юуш дара дукхахдолу божа а, зуда а, 
бераш а. Бай т1ехь шиъ-кхоъ гоьнан, юргТанан т1уьйлиг яра. Хетарехь, 
т1ера мезий дего тесна. Воккха стаг чу а вахийтина, буц юучу бераш- 
ка хьажаро сацийна лаытара х!ара. Цхьанаэшшарехь, д1алаьхкина 
1ахарий санна, дежара дерзина бераш бай т1ехь. Оцу берийн х!ора 

меттаххьарца шега лаза ма-ллу х1ара лазош дагах меллаша чекх- 
буьйлура цхьа аьрта, дегабааме синхаам.

Чохь долу адам мелла а жимделлера.
- Ирах1отталушверг балха вахна, - элира кхуьнан хьажарехь 

хаттар гинчу воккхачу стага.
И паднар т1е д1атаь!нера. Гуш дара, и к1адвелла а, могуш воцуш 

а хилар, кху балхахь ницкъ мел оьшу хууш, и ларбан г1ертар а... 
Амма дегкра ницкъ тоххарехь д1абаьллера. Дег! лаамо латтош дара. 
И бара воккха стаг мал ца веш берг а...

- Мацвелла хир ву хьо. ХТума кхалла еза ахьа, - олуш, гайтира 
кхунна латоза йолчу пилти т1ехь шина к1анта лачкъийна деанчу 
баьпкан цастар а, 1аржъеллачу наштаран куршки чохь бух къайла- 
боккхуш йоытина шура а, улло йиллина ши кхурт а.

И воккхачу стеган дакъа дара. Кхунна дагатесира, ша Симпа- 
латера схьаваьлчхьана, мелла хи доцург, х1ума кхаьллина цахилар. 
Амма юучух бат тохалур йолуш хьал дацара кхуьнгахь дерг. И юург 
воккхачу стагана улло йиллира кхо. Амма и кхунна вевзинера. И 
яхьйолуш вара. Къонах стаг волу таро а яра. И цо юур яцара. И муха 
йоуьйтур яра-те бохуш, ойла ечу кхо ч1аг1дира:

- Воккха стаг, вай кхоьллинчу Делор, со и х!ума яалур йолуш 
а ма вац, и ахьа, д1а а эцна, яа ца яахь, воьду-вуьту доцуш, хьуна 
ч1ог1а дегабаам бина, д1а а г1ур ма ву.

- Эх1, ма юьхь1аьржо ю х1ара, - воьхна, ша волччохь хьаланис- 
велира и.

Т1оьрмиг баьстина, Симпалатехь эцна беттина чГара а хьалха 
биллира кхо.

- Эх1, ахьа иштта аьлча, кхоллур ю аса хТара... Сайн де ца эший- 
та. Вала-м хала, дера, дацара. Делахь а, со кху нахана оьшу дела, 
ирахьлаьтташ вара со... Х1ара ч1ара дТабилла. Хьо гена некъ бан 
дезаш ву, - тТехьарчийначу кехатца юхатеттира ч1ара.

- Ахьа цу ч1еран, даь1ахк йоцург, х1ума бухахь йитахь а, вайша 
оьг1ур ву хьуна, - элира кхо, ч1ара юха а тоттуш.

ТГаккха, госпиталера дуьйна дохьуш долу к1айчу т1оьрмиг чуьра 
шекаран бГаьлгаш а эцна, аравелира. Хьалха санна, буц юуш дара 
бераш. Цхьадерш, гуттар гТийланаш, малхехь набарш кхетта Тохкура. 
Массарна а цхьацца шекаран бГелиг белира кхо...

- Ваша, сан да вог1ур вуй, хьо санна, ц1а? - хаьттира ц1ена сийна 
ши б!аьрг болчу жимчу к1анта.

- Дера вогТур ву.
- Цуьнан а хир ма ду, хьан санна, хьалха оьхкина дашо, дато 

соьмаш, дуй, ваша? - хоьттура к1анта.
- Вашичул а дукха-м хир ду, - тешийра, маравуллуш.
- Ваша, со а воллахьа мара, - аьлла, т1евеара кхин цхьаъ а...
- Со а... со а... со а... - бохуш, ткоьхура бераш.
Массо роггТана орденех, мидалех хьакхавала г1уртура... Чувоь- 

душ, кхуьнан ткхьашха егочу белшашка а хьоьжуш лаьттара бераш...
Юха а д1атаь1на 1ара воккха стаг. Ч1ерах х1ума а кхаьллинера 

жимма... т1ехулара чкъор.
- Баркалла хьуна, Мада. Дала дукхавахавойла хьо, - элира, х1ара 

чувеача.
Шен тТоьрмиг чохь дисина шекаран б1елигаш пеша т1е охьадех- 

кира кхо.
Воккха стаг к!егархиира.
- Мада! - аьлла, жимма соцунг1а хилира. - Хьо новкъа воьдуш 

стаг ву. Хьо тхуна т1е дуьххьара нисвелла. Семеновке кхаччалц нов- 
къахь мел йолчу юьртахь вайн вежаршкахь, йижаршкахь ду х1ара 
хьал. Цигахь а ду бераш а, д1адохка декъий а, мацалла эгнарш а.

Къамел дешшехь, кхо т1оьрмиг чуьра схьаэцна охьабиллинчу 
дуьми т1е кхечира. Дикка хьийжира цуьнга.

- Сан десара бу х!ара дума ДегГастанара.
Меллаша, дийнна дуьне айдеш санна, караийцира. Барула-можа 

дума малх санна хетара воккхачу стеган карахь. И меттах ца хьовш, 
цхьа хан елира. Кхунна гора цуьнгара хьал. Кхачан т!е боьжна бацара 
цуьнан б1аьргах баьлла, юха юьхьа ткрачу хершнийн боьрах чу- 
хьаьдда дуьман т1е кхетта т1адам. И генарчу, орамца бухдоккху дитт 
санна, воккха стаг ваьккхинчу Даймахка т1е кхеттера. Оцу т!адаман 
аз доцчу татано деа шарахь бомбанийн, гранатийн, яккхий-тоъпийн 
татанех воьлла волчу кхуьнан лерехь пот х1оттийра...

- Со, ма-воьдду, ц1а вахнера. Вай ц1ахь ду моьттуш. Цигахь ий- 
цира аса х1ара цхьа-ши дума, - кхетийра кхо воккха стаг.

- Шиъ бах ахьа? - д1адолийра цо шен юкъахдаьккхина къамел. - 
Гой хьуна, хьоьгахь шиъ бен бац дума, ткъа хьан новкъахь маса юрт 

ю, маса ву тхо саннарш. Хьо-м цхьана оьздачу нехан ву. Хаьа, ахьа, 
юьстах а ваьлла, и ши дума а, и шекаран б1аьлгаш а дуур доций. 
Ишттачех хилча-м, хьайн т1оьрмиг коча а тесна, д1аг1ур вара хьо. 
Ишттанаш а бу хьуна. Осала а бевлла. Амма ахьа хьайн новкъа нис- 
лур болчу нахе х1окху дуьми т1е мотг хьакхийтахь а, хийла 1ожаллин 
буйнара вер ву. Цундела х1ара бита ма г1ерта. Вайн дала йиш яц. 
Вай-м дийнна халкъ дай. Халкъ дала йиш яц! Делур а дац, тутмакх 
а далур дац. Замано ша кхел йийр ю кху белхан. Вон а, дика а шен- 
шен меттах1оттоза 1ийр яц и. Тахана вайга ваьшна т1едеанарг ладала 
деза, доха а ца духуш, осала а ца довлуш. Хьо новкъавала веза. Хьайн 
доьзалх д1акхета а веза. Хьан некъ дика хуьлда! Могуш-маьрша доь
зал карабойла... - Х1ара валлане а къар ца велча, кхуьнан уьрсаца 
куыгал цастар даьккхира воккхачу стага дуьмин. Бисина дума а, 
охьадехкина шекаран б1аьлгаш а ша кхуьнан т1оьрмиг чу нисдира.

- Х1ара дума а, х1ара б1аьлгаш а, хьо кхаьч-кхаьчначу юьртахь 
нахана д1адекъар т!едуьллу аса хьуна, ткъа важа - доьзале, юьрта- 
хошка а... Жижиг дукха даа марзбслла нохчий ч!ог!а якхбелла, сан 
к1ант. Хьажал, шайна дан дола доцуш, и 1охку нах екхалла эгна ма 
бу. Аса, кху дуьмех цхьацца цастар а дина, г1овттор бу х1орш, Дала 
мукъ лахь...

Пу йолча кхаччалц т!аьхьавелира кхунна воккха стаг. Эццахь 
маракхийтира. Марахь шаыншиннан дуткъделлачу дегнаша б1аьргех 
хи тасийтича, вовшийн и ца гайта, х!ара шиъ дуккха а 1ийра вовшах 
ца волуш. Юха, синхаамаш бихкина, вовшахволуш:

- Д1авало, сан к1ант, д!авало, - элира воккхачу стага.
- Дег1астанахь гойла вай. Боха ма боха, ала нохчашка, хьо кхаьч- 

начохь. Воьхча, х1аллакьхуьлу стаг, - и дешнаш, хетарехь, шега а, 
кхуьнга а дара.

Х1ара урам-некъах валлалц гуш вара и, юха мел хьаьжи, г1у 
йолччохь лаьтташ...

- Долон, - элира шоперо, автобус лаг1ъеш.
Хьалха лаьтта стаггий, зудий охьадоьссира. Юха а д1ахьаьдира 

автобус, юха а кхузахь д!а дуьххьара бинчу новкъавелира х1ара...
Канонерка олу юрт гуш а йолуш, х!ара сецира. Охьахиира. 

Кхунна шена а ца хаьара, ша кГадвелла сецна, я юьрта чу ваха ца 
хТуттуш. Даго хьоьхура, шена цигахь, Долонехь, гиннарг гург хилар.

Ладоьг1ча, и лан ницкъ а ца карабора шегахь. Малх делкъенгара 
охьатаь1нера, амма д1абуза геннахь бара. Хьалхарчу кисанахь долчу 
сахьта т1е хьажа карх а ца долура. Шен т1оьрмиг г1овла а нисбеш, 
д1атаь1ира. Винчу юьрта кхаьчча, не! ца еллаелча, кийра х1оьттина 
шад х1инца дуккха а боккха хиллера. Оцу шеда т1ера д!аоьхуш хе- 
тара дег!ан меженашца болу массо а пха. Аьчкан серашца уьду ток 
санна, цаьрца саццаза д!асаоьхура цхьа лазамаш. Юха, цхьанхьа-м 
кегийра хиш вовшахдетталуш кхуьу доккха хи санна, и пхенаш, вов- 
шах а кхстий, цхьана хораман уьйриге хьаьрчара. Т1аьхь-т1аьхьа 
боккха хуьлучу цо, кийра ца тарлуш, ницкъ бора. Стенцца бихкина 
а, батийна а, и кийрахь д!атарбан г1ертара х1ара. И шен дег1ал бок
кха а хилла, тола а тоьлла, арабаьлча, шега некъ балур боций хууш. 
Оцуьнан ойланаш еш я, ма-дарра аьлча, ойланаш ца ян г1ерташ, 
кхунна наб озийра. И, наб аьлча а, цхьа набаран тар дара...

Х1ара воьдучу некъан шина аг1ор лскха ши пен х1оьттира. И 
пенаш дина т1улг а гора кхунна дукха дика къаьсташ. И т1улгаш 
Кенингсберг олучу Налина гонаха доытина хилла з1араш дара. 
Кхунна хаьара, уьш мел стаммий а, андий а ду. Ткъа некъа т1ехь 
вовшах юцаеллачу текхаргийн, лаьхьанийн х1азарш 1охкура. Луьста 
девлла цхьа мокха зезагаш санна, лестара цу х1азарийн гонаш т1ехь 
лаьхьанийн кортош. Х1азаршна чоьхьа ког буьллуш бен, г1ойла 
яцара кхунна. Юхавала х1ара т1аьхьахьажча, маса йогуш ц1е яра, 
шен саьрмакан меттанаш кхунна т1екхийдош. Аьчкан ши б!ог!ам 
санна, базбелла ши ког меттах а ца баккхалора. Амма и меттанаш 
шен юьхьа т1е хьекхадала доьлча, кхо беза айъина ког баьккхира 
лаьхьанийн х1азарна т1е, масех церан корта эткан айри к1ел а хьош. 
Кхо ког ма-буьллура х1азарех хедда 1охкуш асанаш хуьлура. Кхунна 
уьш а евзира. Уьш шовзткъе шолНачу шарахь хоттала яхна йоккха- 
топ схьаяккха д1аг1ортийнчу говраша кхуьнан хедийнарш яра. Когаш 
жимма байбелира. Хьаша мел хьаьши, лаьхьанийн х1азарех асанаш 
а хуьлуш, воьдура х1ара. Чехка мел волу, чехкаболура т1аьхьабог1у 
ц!еран саьрмак а. Цхьана ор т1е кхечира. Иза шуьйра а, к1орга а дара. 
Чухьаьжира. Цуьнан бухахь яккхий текхаргашший, саьрмакашший 
сийсара. Оран пенах каетташ, стаммийчу когийн м1араш туьйсуш, 
хьалаг1ертара уьш цу чуьра, амма, йисте кхоччуьйтий, аркъал чу- 
оьгура. Уьш а девзира кхунна. Кхарна Эскарехь гайтинчу 1аьмаркан 

трофейн кино чуьра дара уьш. Т1аьхьабог1у ц1еран саьрмак кхунна 
Некхечира. Х1ара шиъ духь-дуьхьал х1оьттира.

- Аса чим бийр бу хьох, - бохуш, кхерстара и кхунна хьалха.
- Со адам ду, - ала г!оьртира х1ара, амма вист ца хилавелира.
Иза кхунна т!екхийтира, х1окхо цуьнан гуш доцчу логе ка даь- 

хьира.
Кхунна т1ехула, гонаха керчина, кхерстина, ор чу буьйжира и.
Ор чуьранашший, изий вовшаххьаьрчира. Вовшийн, каетташ 

схьайохуш, меженаш юура цара. Вовшийн диъна, ц1аьххьана Сим- 
палатехь вокзалан Намаран майданахь хьаькхна мох хилла, ор чуьра 
нийсса ирхдахара уьш. Некъан йистошкара ши пен хаьрцира. Ор а 
д1адукъделира... Х1ара самавелира. Малхана дуьхьал юьхьа т1е йилли- 
на хурашка лаыта охьакерчинера. Юьхьа т1ера, 1овраш санна, охьауьду 
хьацар, кочахулачекхдуьйлуш, Невлангарчу т1оьрмигах дТахудалора. 
Дег1 а дара хьацарна дешна. Арахула, кхунна генабоццуш хьийзаш, 
д1аоьхура шайНанан мох олург. И гича, х1ара кхийтира, шен юьхьа 
т1ехь догу Намаран буьртигаш мичара девлла. Кхунна Нехула баьлла 
боьдуш бара и. Паннабарха шена Некхетта саьрмак и буй, хиира. 
Хьала ца Ноттуш, дикка Ненан ойла еш 1ийра. Цо шена ницкъ бинехь 
а, мелла а цхьа атто Йина а хийтира кхунна. Шена Некхетта саьрмак 
ор чу бахаро цхьа кхунна ц1е яккха ца хууш болу толам боссийнера 
кийра. Х1ара д1атаь1аш кийрахь хилла уьйриган шад-м х1инца а бара 
шен меттехь, делахь а цунна улле гиначу Ненан синтем а хиира. Х1ара 
ирахТоьттира. Наб озийна-м, дуй баа а, итт минотехь а ца Тийнера. Ша 
хиллачохь бара малх. Малхбузехьа, б1аьрго ма-лоццу генахь, зоьзан 
хьуьнан мара бара. Канонерка олучу юьрта юккъехь ирхдахна кхунна 
цаевзачу дечкан цхьа доккха дитт а гора. Кисанара кисет схьа а яьк
кхина, охьахиира. Дагадеара, сийсара Долоне Ну т1е кхаьччахьана 
цигаьрка оьзна цахилар. Кисет хаза яра. Говзачу куьйгийн болх бара 
и. Цуьнан баьццарчу бархата т!ехула ц1ечу тирца дехкинчу элпашца 
яздина дара «Наташа». Кисет гоьл т1е йиллина, Нехула дайн куьг 
хьаькхна, д1аяьстина, цигаьрка хьарччол томка схьаэцна, кехата Не 
доьхкина, и хьарчийна валале, хьалха чекхтесира сурт...

Тылера дахкийтина совНаташ дТадоькъуш вара замполит Са
мойлов. Кхунна довха каранаш кхечира. Массарна а цхьацца х1ума 
д1асаелча, цхьа кисет йисира. Замполитана, хетарехь, и шена а 

езаеллера, амма шена ца йитира. И цо, лекха куьг кховдош, хьала- 
яьхьира, массеран а б1аьрг сацош кисет т1ехь. Жимма латта а Йина:

- Уггар хьалха фашистийн танк йохийначун ю хТара, - олуш, 
кисана йиллира.

Гуш дара, массарна санна, цунна а и танк ша Йохо лаар. Амма 
капитанан рицкъ ца хиллера кисстца. И оцу сарахь вийра. Цуьнан 
шина кога юккъехь иккхинера немцоша кхоьссина мина. Кисет кер
лачу замполита д!айиллира. Массеран а ч1ог1а яхь г1аттийнера кисето. 
11хьа а хир вацара танкана юхавер волуш оцу юккъехь, кисет бахьана 
долуш. Амма танк йохо массерачул а хьалха аьтто кхуьнан нисбелира. 
И йохийнчу дийнахь массарна а хьалхха схьаелира кисет... Яла-м 
«Слава» орден а елира. И т1аьхьа дара. Я кисетан мехе а ца кхочура...

Канонеркехь нохчий мичахь 1аш бу хатта, ц!енна гонаха йоьх- 
кинчу кхеллина йинчу аннийн кертах букъ а тоьхна хиъна 1ачу 
казахана тквахара хТара. Цунна тТехь салтийн коч-хечий, эткаш- 
ший дара. Малхехь ягийнчу куча хьалха хТинца а дТаяза тТеман 
совгТаташ кхазийна пхи-ялх билгало а яра. Кхуьнга хьала а хьаьж- 
на, шена уллорчу гТанта тТе куьг а тоьхна:

- Отур, - элира казахо.
ХТара кхийтира цо бохучух. Охьахиира. Кхуьнан хеннара хир 

вара казах, амма маж-мекх доцчу юьхьа тТехь цуьнан маса шо ду а, 
я цуьнан дог-ойла ца ешалора.

Кхин хТумма а алалс, кисанара схьаяьккхина кисеттий, ма- 
ситтазза тТекТел диллина газеттий схьакховдийра. И салтичо сал- 
гичуьнга кховдош дара. Кхо схьаийцира. Цигаьрка хьарчийра. И 
кхунначул дика хьарчо ца хаьара цхьанна а ротехь. Казахо цуьнан 
гидам бира. Кхо шен кисеттий, леррина цигаьрка хьарчо кечдина 
кехаттий дТакховдийра. Гуш дара, казахана кисет чТогТа хазахетар. 
Цо хьажаза, таллаза цхьа меттиг ца йитира цунна тТехь. Юха шен 
оьзна яьлла цигаьрка охьа а тесна, эткан айрица и хьаша а хьаыпна, 
кхуьнан пачки чуьра кехат ца доккхуш, газетан кехатца кхуьнан 
томкин цигаьрка хьарчо волавелира. Кхо санна говза ца хьарчаяхь 
а, вон ца йора и казахо а. ХТокхуьнчунна тТеТоьттина, латийра. Бок
кха кТур баьккхира. ХТара кхетара, томкийн чам баккха деш дара и. 
Резахиларан йовхарца шен таьТна шуьйрачу мерах кТур арахоьцуш:

- Жаксы таьмак, - элира.

- Харьков купил, - элира кхо, махорка хестайой хууш.
- Харкоп, - дикка ойла еш а 1ийна: - Немец крепко стрелял там, 

- юха а, 1ийна-а: - Ошен крепко, - элира казахо, хетарехь, цхьана 
шена гучу суьрташка а хьоьжуш.

Ша дуьххьара т1евог1уш, нохчий мичахь 1аш бу аьлла, ша дсллачу 
хаттарна юха а жоп деха бакъахьа ца хеташ, 1ара х1ара. Дикка хан 
елира, казахой, кхой, хТораммо шен-шен ойла а еш, цигаьркаш узуш. 
Шен оьзпа йолучу цигаьрканах тТаьххьара ши-кхо к1ур а баьккхина, 
хьалаг1аьттира казах. Виттане а ца витина, х1ара чувигира. Чохь 
цхьа а вацара. Паднара т1е биллина мотт д1абаккхаза бара. Хетарехь, 
юрг1анан метта лелош долу салтичун чоа дара дукха бехчалгаш вов- 
шаххиттина йинчу гоьна т1ехь 1уьллуш. Шина кора юккъе пенах 
тоьхна доккхачу шина стеган сурттий, цунна к1ел лаьтташ, хетарехь, 
йоьхна, тиша чарххий, цТаьнкъа юккъехь лаьтта лоха торга столлий 
бен, кхин, хТара аьлла, хГума дацара чохь. Дехьа чу вуьгучу лохочу 
не1арна тоьхна доккха дог!а дара. XIара паднара йисте охьахаийра 
х1усамдас. Ша сени чу велира. Дикка хьевелла, и чувеара, карахь 
1аь туьйсуш самар а йолуш. Стоьла юккъе охьайиллира и. Боданехь 
болчу сонехь лаьттачу х1окхо тндам ца бинчу ишкап тайпана х1уман 
чуьра схьаийцира ц1ен-къорза ши пела. Оццу чуьра жимо-о экъа 
а. Цу чохь кхерзина к1а дара. Паднар кГелхьара цхьа истанган ши 
б1ег1аг схьа а такхийна, стоьла т1е вийхира х1ара. Оцу шина х1уман 
т1е охьахиира х1ара шиъ. Кхерзинчу к1ен чам кхунна дуьххьара бев- 
зира. Дика бара. Пела эханга баллалц доьттина чай а дика даьккхина 
дара. Чай даккхар казахийн говзалла юй а, тТаьхьа хиира... Пела, 
басса а бина, кхин ца молу ша аьлла, кхо охьабиллича, шайн маттахь 
цхьа яппарш а тоьхна, юха а аххелц чай чудоьттира вукхо. Куьйган 
эшарехь, к1ен буьртигашца мала, элира, чай. Шекаран б1аьлгаш эца 
дагахь ша паднар улле биллинчу т1оьрмиг т1е х1ара дТакхевдича, 
резавоцуш чап тоьхна, и ма де бохуш, куьг ластийра. Иштта х1ара 
шиъ чай молуш 1аш, я кхуьнан б1аьргаш чохь и хаттар тарделлехь 
а, я цхьана шен дагахь деш долчу къамелаца дог1уш делахь а:

- Зуда д1аяхна, - элира.
Х1ара ца кхийтира, цо и муха боху: я цхьанхьа яхна, я йитина яхна 

боху, амма юха чохь йолчу къепенан ойла йича, кхийтира: кху чохь 
зудчуп куьйгаш хил аза дуккха а хан яра. И иштта хила а хиллера... 

Ша тТамсхь волуш кху юьртахь кхечуьнга маре а яхна, ткъа ша 
ц!а веача, кхераелла, кхечу юьрта дТаяхна, шен бер а эцна, дийцира 
х1усамдас.

- Вон зуда хилла и, - элира кхо, цуьнан сингаттамах кхин ша 
х1ун дакъа лоцур а ца хиъна'

- Дукха бах а белира и т1ом, - элира вукхо, кхуьнан пела юха а 
самара к1ел а хьош.

Корта та1ийра кхо а. Дийцарехь, т1ом бара цо шен йоьхначу 
х1усамна бехкебеш берг. Бан а бара и-м бехке. Масане чов йитина 
цо адамна. Юха а, х1окхо пели т1е куьг диллича а ца вуьтуш, цкъа 
а ца меллачул чай мийлитийра кхуьнга. И мелла ваьлча, цхьацца 
цигаьрка хьарчийра.

- Хьан буй доьзал? - хаьттира. Кхо белш хьайича, юха а шен 
ойланашка вахара. - Хьо тТамехь вара, ткъа хТинца хьайн доьзалх 
х1ун хилла а, ца хаьа-кх хьуна? Лаьхккина кхуза схьабалийна-кх. 
Лахь - бала, бисахь - биса, акин Тавзун сигин! -тТетуьйхира казахо, 
цигаьркин юьхьиг доггах неТарехьа а ластош.

Цо шайн маттахь аьлларг цхьанна деш дов дуй кхийтира хТара, 
и х1ун ду ца кхеттехь а.

- Пойдем, где шешен живет, покажем, - олуш, хьалаг1аьттира и.
ХТара шиъ аравелира. Малх дТабузуш бара, цТарула-цТийеллачу 

малхбузенан анайистан серлоно юьрта чу суьйре йита геннахь хета- 
ра. ХТаваъ мела дара. Нохчий-м кхузахь дуккха а бу, амма алсам кху 
чохь бу аьлла, тТевигира цо хТара яьссачу школан гТишлонна уллохь 
долчу даккхийчу, амма, тишдаларна, цхьа агТо охьатаьТначу зоьзан 
ханнех динчу цТеношна. И цхьана хенахь юьртан клуб хиллера. 
ХТара шиъ эццахь дТасакъаьстира.

- Если надо, приходи ночевать, - аьлла, кхуьнга куьг а делла, 
дТаволавелира казах. - Мне Серикбай имя, - элира, юха а хьаьжна.

.. .ХТара дикка лаытира, мурдоьллачу аннийн раздаьлла лаьттачу 
кевнал чоьхьа ца волуш. Юьрта юккъехь Тоьхуш бежанаш хезара. 
Кхин вог1у-воьдуш стаг а вацара гуш. ХТара кевнал чоьхьавелира. 
ЦТийнан не! йиллина яра. Чувоьдучу ученан ламийн кхаа тТегТанах 
юккъера цхьаъ кагделла дара. Дукха хан ца йиснера дисначу шиннан 
а. Сени чу ваьлча, цу чуьра цхьа беркъа духар а тТехь кхиъна йог1у 
йо! дехьа чу иккхира, не! йиллина а юьтуш.

Чоьнан кхунна гуш йоцчу аг1орхьара схьаелира г!еххьа шераш- 
кахь йолу зуда.

- Ма латта, стаг, чоьхьавала, схьачоьхьавала, - элира цо.
ХТара чувелира. Аьрру агТор йоккха, кТоргге дТайоьдуш хиллера 

чоь. Чохь паднар тайпа хТума ян а яцара. Адамаш а, церан мел долу 
хТума а лаьттахь дара. Тишделла а, наг-наггахь кегделла делахь а, у а 
дара чу тоьхна. Пенашца, цхьацца сонашка бирзина Таш бара чуьра 
доьзалш. Чоь ма-ю ала мегар долуш, адамна тТедижа тесна ча дара. 
ЦуннатТехула- гоьнаш, юргТанаш, вертанаш, зударийн корталеш... 
Ча тТехь хТумма йоцуш меттанаш а дуккха дара.

Цхьана пенаца, цу тТе тоьхна сурт санна, кТайн гТабали а юьй- 
хина лскхачу куц долчу дегТахь, Тадийна, хаза аматаш а долуш йо! 
лаьттара. Цуьнан хазаллел а, тТерачу гТабалел а хТара цецваьлларг 
цуьнан цТена хилар дара. Ло санна, кТайн дара охьахецна ши куьг. 
Юьхьа тТехь дТабуьзначу малхах йисна корех чуоьгу серло йогура, 
цхьа хьоькх-мода яцара цунна тТерачу гТабали тТехь. Пийло нур 
Тенош къегара гТабалин дато доьхка а, нскха тТера ветанаш а. ИоТах 
ерригенах а схьаюьйлуш цхьа цТена серло яра. Оцу хТусаман, нехан, 
чохь мел йолчу хТуманан тишаллехь, халкъе кхаьчначу къаьхьачу 
баланехь оцу суьрто цец а воккхура, лаза а вора. Шега хьоьжуш 
гича, араелира иза. Кхуьнан цсцвалар гинчу кхуьнга чувола аьллачу 
зудчо дийцира:

- Массо а - да, нана, ши йиша, жимахволу ваша - велла Жов- 
занан. Воккхахволу ваша ву тТаме вахна. Цунах хТун хилла а, хаац. 
ТТаьххьара шен гТабали ю тТеюьйхинарг. И дТа ца йоккхуш, лийр ю 
ша аьлла. Кхо-диъ де ду юучух бат ца туху а... Бат тоха хТума-м дан 
а, дера, дацара... - пеша юххехь чен цинца тТе «кТеда болу» кортали 
тесна, цуьнан йистте кхуьнан тТоьрмиг а биллина, куьйга эшарехь 
меттиг гойтуш: - ХТоккхуза охьахаал хьайна, - элира зудчо, хТара 
вар хазахстар дуй хоуьйтучу озехь.

ХТара охьахиира.
- Цхьанхьара вогТуш-воьдуш хир ву-кх хьо а, - элира цо, кхуьнца 

къамел дар декхар хеташ.
Боцца ша арабаьккхина некъ бийцира кхо а.
- Дала цхьаьнатухийла шу. Къинхетаме ву-кх Дела, - олуш, 

дТасайолаелира зуда.

Юхайирзича, цуьнан карахь жимочу хорбазан ах яра, хилла яцахь 
а, амма ц1ен бос кхета йоьлла. И наштаран бошхепахь кхунна хьалха 
йиллира. Ч1ог1а дуьхьалвелира х1ара, юур яц аьлла.

- Дера юур ю-кх, ца йиъча, суна хала а хетар ма ду. Вай-м, мич- 
чахь делахь а, нохчий дай, - элира зудчо, и баккъал а шена халахетар 
дуй хоуьйтучу озаца.

Цунна новкъа ца даийта, цхьа хорбазан дакъа даьккхира х1окхо.
- Божарий а кхочур бу х1инцца балхара. Ирахьверг массо а балха 

воьду. Бепиг-х1ума а ло, ялтийн буьртиг а буллу кара... Парг1ат хила 
хьо, - къамел дора зудчо, хетарехь, пеш лато кечам а беш.

Д1а мел кхаьллинарг легашка х1уттуш, хорбазан дакъа кхоллуш 
вара х1ара. Гобаьккхина шега хьоьжуш б1аьргаш дуй хууш, хьала 
ца хьажалуш. Карара хорбазан дакъа охьадахара кхуьнан, Мада 
аьлла, цхьанхьа-м чохь йоккхуш шен ц1е хезча. Х1ара, воьхна, 
д1асхьахьаьажира. ХьалаНаьттира. Кхунна дуьхьаларчу сонехь цхьа 
стаг вара, амма цуьнан юьхь-сибат гуш дацара. Хазарехь, цигара 
схьадеара аз. Х1ара тТевахара. Юккъерчу шерашкахь волчу худа- 
веллачу стеган барула-можа юьхь гича, аьттехьа а дацара, кхунна 
и евзар ю аьлча. Стагана т1ерачу тишачу кучан бахьанин четара 
хьалий-охьий, юьхьа ткхула, когашкара коьрттелц, лелаш мезийн 
ардангаш яра. Юьхьа т1ера уьш д1ахьакха кархдолуш дацара дегТаца 
охьатесча санна 1уьллу ши куьг. И шиъ а можа дара. Церан т1едевлла 
сийна пхенаш - даьсса а... «Ц1ий а дац кхунна чохь-м», - деара дага. 
Левеана х1ара хаавеллера стагана, б1аьргаш т1ебийшина белахь а. 
I Цоцкъамаш юккъера нег1арш т1е оьгучу садуургаша хьеббора уьш.

- Хьо мила ву? - хаьттира кхо доьхначу озаца.
Оцу хаттаран 1аткъамо чохь садоцчу стеган балдаш дегадалий- 

гира. Ша шегахь долчу хьолах цавашар гойтуш къажа гТертара и, 
амма балдаш ца къажалора.

- Хьан ден шича Закри чохь хилла ботт ю-кх х1ара, - элира цо, 
шен дег1ехь иштта а бисна боцу ницкъ кхачош.

Холчух1уттуш, х1ара чехкка цуьнан пенехьа долчу лерге хьаь- 
жира. Цуьнан ах яцара...

Юьртахь доккха дов хиллера. Х1ара жима вара х1етахь. Маситта 
стагана шаьлтанан чевнаш йинера. Хи т1е яхначу кхеран тайпан- 
чу йо1е оьзда доцу дош аьллера Бсрснокъин к1анта. Ио1а цунна 

к1удалан нами тоьхнера. Вукхо, нами схьаозош, йо1ах куьг тоьхнера. 
Цу т1ехула делкъехь доладелла дов сарралц дира. Эццахь кхеттачу 
шаьлтаио яьккхинера Закрин лерган ах. И ша а воьлура оцунах. 
Закри вевзаш вара. «Борз лаьцна Закри» олий бен, йоккхуш яцара 
цуьнан ц1е. Цо, жима стаг волуш, 1ожан ирзехь лаца а лаьцнсра 
борз, яла а Йина, эвлаюккъе д!а а х1оттийнера. Юьрта веана хьаша 
а цунна т1е восса лууш хуьлура. Ц1еяхна вара Закри.

Кхин цхьаъ дара. Закрин ден да Биболт имам Шемалан б1охь 
лелла, олура. И схьаваллалц, б1о латтабо, бохура, Шемала.

«Вай х1унда лаьтта?» - хаьттича: «Ах бен дац вай», - олу, бохура, 
имама. Биболт схьакхаьчча: «Х1инца йисина ах схьакхийти вайх», - 
олу а, бохура...

Оццул деэшна 1уьллург Закри вара! Борз лаьцна Закри! Биболтан 
к1ентан к1ант Закри!

- Дера, х1ара бусалба халкъ ца далийта г1оьртина, велларг 
д1авуллуш, ша эшийна охьа-м вилли Закрис, - элира кхунна хьо- 
шалла динчу зудчо.

ХТокхо, кхин къамел ца деш, шен маттаца-а араваьхьира и. Т1ехь 
а, бухахь а мел долу х1ума д1адегийра. Торгам санна т!е коч хьаькх- 
на, мезех ц1андира дег1. Закри-м вистхуьлуш а вацара, амма кхо 
лелочух кхеташ вара. Юха, чувеана, охьавиллира. Арарчу цТеначу 
х1авао йинехь а, я кхуьнан куьг кхетаро йинехь а, г1еххьа атто йира 
цунна. Цо ши б1аьрг д!абиллира. Кхуьнга хьаьжира. Хазахетар дара 
б1аьргаш чохь. Х1ан-х1а, и шена дечу доланна хазахетар дацара, 
х1ара т!амера могуш-парг!ат юхаверзаран хазахетар дара. Х1ара 
кхийтира оцунах.

- Х1ун хилла хьуна, Закри, х1ун лозу хьан? - хаьттира кхо, улло 
гора а таь1на.

- Х1окху дег1о юьхь!аьржачу х1оттий со. Кхуьнан кхин де доций, 
ца хаьара суна, - жоп делира Закрис. Оцу дешнийн озехь хаалора, 
цунна и ша юьхь1аьржачу х1оттийна дег! цадезар а, и шен цахетар 
а. Юха, меллаша, цхьанна а ца хазийта, хетарехь, кхунна а цхьаьна, 
т1етуьйхира: - Цхьана-шина п1елггал хьоналла шен т!амарх кхетча, 
хьалаайалур дара х1ара... - Кхуьнан дукха хаттарш дара Закрига дан, 
амма оцу хьолехь волчу цуьнга уып лойла дацара. Уын цкъачунна 
шаьш юхататтаделира...

Беана, Закрина улле охьабиллира кхо шен тТоьрмиг. Схьаий- 
цира болийна дума. Цкъачунна, х!ара кхехккалц, дуьмех г1еххьа 
цастар а даьккхина:

- Закри, хьажал, х1ара кхалла гТортал, - аьлла, цуьнан балдаш 
т1е даьхьира.

Цкъа ца кхеташ 1ийра. Юха дуьмин чомо шаьш меттаххьадира 
балдаш. Беро санна дума ц1уббечу Закрин т1едийшина долчу б1аьрг- 
нег1аршна кТелара саццаза хиш оьхура шина а аг1ор охьа мажделлачу 
лергийн кедаш чу. Цхьана кедан ах бен ян яцара. И т1ехъоьхура.

Закрис дуьмин цастар кхачийча:
- Х1инца сада1а ахьа, Закри, аса дума кхехкабойтур бу вайна, - 

элира кхо.
Амма Закри меттах а ца хьайра. Цунна наб кхеттера. Я цхьана 

ойланаша д1аваьхьнера а, хаац. Б1аьргех хиш-м оьхуш дара. Х1ара, 
дума а эцна, пеша хьалха куьйгаш деттачу зудчунна т1еваха вуьй- 
лира. Амма: «Х1ара дума хьан бац, сан бу, аса хьоыа, юьртара 
юьрта воьдуш, бекъа луш», - вистхилира лерехь Долонехь висна 
г1ойт!архо. Х1ара, бехкалвахна, сецира. Юха дуьмех доккха дакъа 
даьккхира. И доккхуш, цхьа сахьовзаме 1аьткъира ша Веданахь суьй- 
личуьнгара бухахь бисна биъ дума а схьацаэцар. Дуьмин дакъа а 
эцна, х1ара зуда йолчухьа волавелира.

- Х1ара вайна кхехко безар-кх, - элира кхо, и д1а а кховдош.
Дума ша д1аэцале, нийсса кхуьнан б1аьргаш чу хьаьжира зуда. 

()цу хьажарца долчу хагтарна кхуьнан б1аьргаш чуьра жоп кхаьчча, 
дума д1аийцира.

- Дала ваийтина-кх хьо а, - элира цо, ша-шега санна, д1айирзина, 
дума цхьанхьа д1а а тобеш.

Юха шегара макъара дуьллу урс а кховдийра кхо зудчуьнга...
Закри, хетарехь, наб кхетта вара. Кхо и ца хьавира. «Араваьлла, 

жимма волавала-кх», - тесира ойланс, юха, сени чохь болу зударий 
дагабаьхкина, кхо и ойла хьаьшира.

Амма, и хезча санна:
- Вало, стаг, жимма аравала хьайна, божарий ц!абахккалц син- 

хьийзаме хир ду хьуна, - элира зудчо, ша хьалха ара а йолуш.
Кхунна бу моьттуш хиллехь а, сени чохь зударий а бацара. Хе- 

гарехь, кхин цхьа чоь а яра сенил дехьа. «Даккхий ц1енош ма ду

х1орш», - дагадеара кхунна дуьххьара т1евог1уш ц1енош шена гар. 
Дехьо кертаца, маьрк1аж-бодан т1ехь, лаьтташ цхьа к1айн хьоькх гира. 
Х1ара кхийтира. И Жовзан яра... Цхьа боккха ши берд т1етт1атаь1на, 
цушиммо юкъаГаьвдича санна, лазийра дог, и гича. Цхьаннах, я цхьа
на х1уманах, тера хетара кхунна йо1, амма, и шена стенах тера хета, ца 
хаьара. Я и тера хетачу хТуманан сурт а ца х1утгура. Т1е а вахна, шек а 
ма яла хьо, Жовзан, со ву хьуна хьан ваша аьлла, цуьнан г1ийла корта 
шен белш т1е товжо ойла хьаьдира. Амма оцу ойланца ша йо! йолчу 
аг1ор д1авоьрзуш лап-аьлла кхийтира, и шена стенах тера хета. Оцу 
кхетаро сацийра. И нохчийн халкъах тера яра. Х1ан-х1а, тера яцара. И 
нохчийн халкъ дара: шен куц ца дохош, т1е эхь ца латош, юьхьк1айн 
йолуш, кура, лекха, доьналла, яхь ца луш, шенат1ехь йинчу харцонна, 
къизаллин юккъехь гор ца доьдуш, нийсса ирахь лаьтташ. Ло санна 
к1айн, башломан тарх санна лаьтташ. Долонехь гинарш а, кху чохь 
берш а бара нохчий. Мацбелла, гклбелла, якхбслла, мезаша бууш, 
цамгарша хьоькхуш. Х1ора ша-ша эцча, уып, деэшна, балано та1ийна, 
ирс дайна, аьтто боьхна, зуламо эшийна нах бара цу дийнахь. Амма 
нохчийн халкъ и йо! дара, кхунна хьалха лаьтташ Йолу Жовзан, юьхь- 
сибатехь, дегТан куьцехь. Оцу йоь1ан ц1еналлица доьзна лаьтташ дара 
халкъана хилларг, ловш дсрг, кхана хиндерг.

Х1ан-х1а, х1ара цуьнан ваша вацара. Т1е а вахна, и олийла дацара 
цуьнга. И доллучу халкъан васт дара. Х1ара цуьнан к1ант, цуьнан 
меженех цхьа дакъа дара. Лаьттачу Жовзанан дег1ан хьоькхах цхьа 
сирла доккха дуьнс хилира. Цхьа жим-жима, б1аьрго ца лоцу мис- 
къалан зарратал хилла, д1аяйра цуьнан корта шен белш т1е товжо 
аьлла х1оытина ойла, ша хийтира жима, Норасиз, т1ам бойна хьоза. 
«Хьайн корта билла оцу лаьттачу хьайн халкъан ненан голаш т1е», - 
элира керла еанчу ойлано.

Дагадеара Долонехь висначу воккхачу стеган дешнаш: «.. .Вай
на юккъера нах а лийр бу, мацалла а ю, г1ело а ю, амма вай халкъ 
ду. Халкъ лийр дац. Халкъ ден ницкъ бац. И чудоллал набахти ян 
ницкъ а бац мел доккхачу зуламан. Вон а, дика а, харцо-бакъо а шен 
меттах1оттор ю заманан кхело... Халкъ лаьмнаш ду...»

Оцу ойланашна юххехула яьлла, чуяхара Жовзан. Х1ара ойланаша 
урам-новкъахула охьавигира. И беха хиллера. Цхьа а дег! дацара 
арахь. Т1е ца 1оттавелча-м, стаг гур а вацара буькъачу бодашкахь. 

I (хьа седа бацара стигалан 1аьржачу маши т!ехь. Некъа йистерчу 
ц!енойн кертах букъ а тоьхна, цигаьрка хьарчийра кхо. И а узуш, 
хьалавеара...

Чохь адамаш хьалхалерачул дуккха алсамдсвллера. Пекхетта 
масех г1еметтах1оьттина стаг а, кхо-виъ ксгийрхо а, кхойтта-дсйтта 
шсраш хир долуш пхи-ялх к1ант а, хетарехь, масех йоЬзуда а. Уьш 
кхо, чуьрчу божаршка салам лушшехь, багарбира. Массо а худавел- 
ла, бос баьхьна вара, амма уьш ирахь, арабовлалуш, болх балуш 
хиларо кхунна дуккха а Ноли йира. Долонехь, сарахь кхузахь гиначо 
а: «Нохчий белла, охьаэгна, деэшна, лар йоцуш х1аллакьхуьлуш ма 
лаьтта», - х1оьттина ойла цхьанхьа-м юьстаххилира. Схьахетарехь, 
массо а балхара ц1авеанарг кхуьнга хьоьжуш хиллера. Кхо салам 
делира. Массо а хьалаНаытира. Божарий а, божабераш а, кхунна 
маракхеташ, чекхбевлира. Х1ара охьахаийра шайна юккъе. Хеттарш 
дукха дара. Церан а, кхуьнан а. Дуккхачеран а, х1ара санна, т1аме 
бахна нах бара, уьш хоьттура. Дег1астанахь х1ун дара, хоьттура. 
I Пайн белхан хьал дуьйцура. Къамелехь хиира кхунна, юьртахь наха, 
саманаш олу ноппаран кибарчигаш а еш, дина а, деш а ц1енош хилар. 
Къамел деш болчарна юккъехь а бара ишттанаш. XIара кхийтира 
цхьана х1уманах. Цомгуш, меца, чов хилла делахь а, халкъ г1ишло 
еш дара - даха кечлуш. Халкъехь карийначо вохийна волчу кхунна 
кхаъ хуьлура оцу къамелех. Юха а меттаххьайра дагахь воккхачу 
стеган «халкъ лийр дац» дешнаш.

- Харачой Ромаданехь а, Николаевскехь а, Семеновкехь а, Беги- 
нсхь а, кхин а оцу аг1ор йолчу ярташкахь а бу дукхахберш. Кхузахь-м 
х1ара Закри бен ца висна. Х1ара ца хиллехь, тхох х1ун хир дара а, 
ца хаьара...

- Оха охьа-м билли х1ара, - элира шуьйра юьхь-сибат а долуш, 
амма вочаваларна, юьхьа т1ера чкъор охьаолладеллачу юккъерчу 
шерашкахь волчу стага.

И, хетарехь, цхьана хенахь зоьртала а, дилхалахь а хилла вара.
- Деллахь, хьо лелачохь вай дохоран бахьана ца хии хьуна? 

хаьттира кхунна дуьхьал хиъна волчу хьалха ша ГихтТера Муса ву 
аьллачо.

Кхуьнан-м х1ун жоп дара хаттарна дала?
- Сталинна хаьий-те х!ара г!уллакх? - элира цхьана кхечо.

- Ой, паччахьна а ца хууш до ишттаниг?
- Цо куьг ца таТийна, ма боху, вай дохочу кехат т1е. Берийс тоьхна, 

бохуш дуьйцу, вайн шалонна дог1а.
— Сан десара, ца тоьхна, Сталинан пирказ а доцуш-м.
- Доха ца динехь, Германан кара доьлхуш хилла, боху, вай.
- Делан Къуръанор, ца хилла! Вай муха доьлху немцойн кара, 

уьш вайн махка кхаьчна а ца хилча? Шовзткъе доьалгТачу шарахь 
немцой мичахь бу, вай мичахь ду!

- Пом болалуш ма хилла уьш вайн махкахь.
- Сан десара, ца хилла! МаьлгТбигал1 а, я Теркал сехьа а ма ца 

бовлийтина. Цигахь саьнгарш яьхна вац со?

1 Маьлг1биг - Малгобек.

- Нальчикехь-м хилла уьш. Пебартхойх стаг хьаькам а хТоттийна...
- Нохчаша Гитлерна, дашо нуьйр а тиллина, к1айн говр елла, 

боху тхан биргадир волчу Николайс-м.
- Делан Къуръанор, ца елла. Я нохчийн дашо нуьйр а ма ца хилла. 

Гитлераниг лачкъор яр-кха вай, каяьлча.
- Пазоташ а доьхкуш, вайн т1аме ихна к1ентий мича хьо ахьа?
- Масала, Гуьржийн махкара маситта эзар жа лаьхкина, бохура, 

обаргаша... Шуи Махкат1ера Берлине лелаш кема ду а, бохура. Шун 
Расул-обарг, немцойн эпсаран хорма а юьйхина, лелаш ву а, бохура, 
парашуташца чукхийсинчу иемцошна хьошалла деш.

- Д1авалахь, х1ун дуьйцу ахьа?! Обаргаш евлла лелаш ткъех а, 
бТе а хилийтахьа. Стага лелийнчу х1уманашна дерриг а халкъ бехке 
хила деза? Я Махкат1ера Берлине кема а ца лелла. Цхьаммо йолийна 
1овдал забар ю и. Немцой а схьалецнера я байъинера. Ахьа вуьйцу 
Расул а шайн волчара вийнера. Колхозан гота охуш а лелла, хТинца 
кхуза мезашна ваа тесначу соьга хТунда буьйцу ахьа уьш?

- Цо-м забар йо, Сайди, оы Таз ма гТол хьо.
- Обаргаш леца веза НКВД-н начальник а ведда-м, бохура.
- И ведча, со вохо-м ца веза?
- Сан десара, оцу наха вай хТаллак ма дин.
— Обаргаш-м боха а ца бин. Уьш-м шайн гТуллакх дТакхоьхьуш 

хир бу. Уьш а ах оцу хьаькамаша беш а ма бара.
- Бакъ ду хьуна. Тхан Ножи-Юьртарчу НКВД-ена тТе тоьхна 

палан ю, бохура, ткъа топ схьаяккха нахера аьлла. Баттана хилла 

таро ю и. НКВД-ехь цхьа топ ю, бохура. Ткъа палан кхочушъян ма 
еза. Боьха стаг а вара и НКВД-ен хьаькам. Цхьаъ схьа а кхойкхий, 
пхоьазза Йолу топ охьайилла олу, бохура. Яц, аьлча... Кабинет чохь 
тас ду, бохура, леррина лелош. Меллаша хьоьга тас схьа а хиладой- 
тий, цу т1е а х1оттавой, етта, бохура, топ яхьар ю аллалц.

- Ой, тас х1унда лелош хилла?
- Ц1ий д1асхьа ца деттийта чухула...
- Остопирлах!!
- .. .Т1аккха важа араваьлча, дуьхьалволу, бохура, НКВД-ен цхьа 

белхало. Х1ун боху хьоьга, олий. Иштта а, иштта а, шен къа-бала 
балхош хилла вукхо. Д1аяла топ ша нисйийр ю хьуна олий, НКВД- 
ен топ цунна юхкуш хилла. Юха и цо дТалуш хилла, иштта ткъозза 
йоьхкина хиллера и топ. Палан кхочушйинера. Цу белхан ойла ел аша.

- Ой, ой, ой!..
- Т1аьххьара и муха дерзийнера а дуьйцур ду-кх шуна аса.
- Х1ан?
- Де а оцу х!уманашца бала а боцуш, шен хьанал къахьоьгуш 1аш 

волу цхьа стаг Некхайкхина хилла НКВД-ен хьаькамо, герз охьа- 
дилла деза аьлла. Вукхо, дац, аьлла. Тас схьахилийна. Ч1ог1а дийхи, 
бохура, оцу стага, лалур дац шега, ма тохахьара ахьа шена аьлла. 
Йиттина, бохура. Дика ду, схьадахьар ду ша герз аьлла, д!авахна и 
стаг. Юха, дерг-доцург делла, цаьргара топ а эцна, цхьанхьара-м ши 
накъост цхьаьна а волуш вог!учу оцу хьаькамна дуьхьал а ваьлла, 
хье юккъе топ тоьхна, и охьа а виллина, д!авахна, бохура. Обарг 
ваьлла хир ву-кх иза, кхин мича г1ур вара иза?!

- Дан-м дан деззарг динсра цо, амма зулам ма гулло ишгтачу 
х!уманех а.

- Вайн хьаькамаш ю шаьш бохуш лелла х1уманаш-м вайна ма 
евзара. Уьш хьанах схьаевлла яра а, вайн Советан 1едал цара мел 
лорура а, мел дезара а...

- Уьш шайн г1уллакхаш нисдеш лелаш нах бара дукхахберш. 
Халкъан бала а боцуш, я цунах дог а ца лозуш.

- Х1ара 1едал т!едале ц1убдарш хилла я царах схьаевлла хТуманаш 
яр-кх...

- Цундела, Къуръанор, т!аме а ца боьлхуш, шайн партбилеташ 
а дагош, коьллаш к1ел ма лилхира уьш. Герман вог1у аьлла уггар а 

хал чу муьрехь. Кхузахь а ма ю уьш! Эцца шайна ахьар йол-йолчу 
евлла лелаш, халкъехь долчу 1азапан бала а ма бац царна.

- Ахьа вуьйцу партбилет дагийна лелларг цхьаъ вайн МТСехь 
бухгалтер ву-кх. Вай дохоле лакхахь а ма вара.

- Ткъа дезертир хилла лелла х1инца вайн учетчик волу Сайдулла?
- Ишколан директор волчуьра ведда лелла Шарпуддин? Кхузахь 

а учитал дТаэцна.
- Уьш нислур бу хьуна д1а.
- Уьш ма бара бохо безарш. Ахархой, зударий, берашший, бак- 

кхий наххий 1адда а битина.
- Вайн Капказсра хьаькамаш д1а а гулбина, Сталина хаьттира, 

боху, шайн-шайн махкахь низам латталур дуй шум а аьлла. Масса- 
ра а латталур ду аьлча, вайн хьаькамо Моллаевс аьлла, боху, шега 
латталур дац аьлла. Т1аккха дохийна, боху, вай.

- И а хабар ду, хьуна. И аьлча, Моллаев вохо везаш хиллера-кх. И 
низам латто дезарш ма бу кху тТе х!ара далийнарш. Халкъ низамера 
ца долу. Со Теркйистехь колхозан жа т1ехь волчуьра валийна-кх кхуза, 
сайн доьзалх а ваьккхина, я парах х1ун хилла а, ца хаьа...

- Вай, Дала мукъ лахь, юха ц1адерзор ду Сталина.
- Дерзор ду!
- Вай Казахстанера д!асахехкар бен, кхин дан х1ума доцуш-м 

вац иза?
- Сталин къонах стаг ву шуна, оццул волчу Германан паччахьна 

б!о ца къажий цо.
- И а хабар ду, хьуна, ахьа дуьйцург. Б1о, Къуръанор, ца къажий 

Советан пачхьалкхан халкъо. ХТара вайн хьаша Мада а ву хьуна оцу 
бТоцакъажийначарех.

- ХТе, Сталин ца хиллехь, дара хТара вайн Тедал а кхераме...
- Сан десара, дацара. И боьха стаг а ма ву...
- Э-э-э, хуур дар-кх, Ленин велахьара. Ма кхерам бацара вайна 

тТехь хТара дан.
- Ленин ма вийцал ахьа хьаыщ-хьанцца а. Деллахь, ма хьекъал 

долуш стаг а хилла, боху-кх, иза.
- Хилла, сан десар-кх.
- Баккхийчара дуьйцуш хезна суна, оьзда стаг и Киров а вара 

бохуш.

- Киров, Орджоникидзе, Микоян, тхан эвлахь буьйсанаш яьхна, 
нохчаша ларбина нах бу-кх.

- Уьш Гуьржийн махка д1абоьлхуш, г1алг1айн махка кхаччалц 
д1аэцна вахна вар-кх вай хьастаг1а д1авоьллина тхан ден ваша.

- Асламбек Шерилов виснехь а, цхьа г1о хила мегара вайна.
- Да воцуш халкъ ду вай - нохчий.
- Къонахий-м хиллера вайн, амма, хьуний дайна, да ца хилла-кх.
- Цундела аьлла-кх, да воцу даьхни барзо диъна...
- Цкъа имам Шемал ги а воьллина лелийна вай.
- Цо, з1араш к1ел а бухкий, т1ехь зикарш дойтуш, бохий ахьа...
- И кочара воьссича, паччахьа т1етийсинчу йовсарша Хункара 

махкахула дуьне ма-дду даржий халкъ...
- Деллахь, цигахь берш муха 1аш бу-теша?
- Сан десара, бац, хьуна, дика хьоьгуш...
- Шен махкахваьлла лелачу стага х1ун дика хьоьгур ду?
- Дала шена беллачу махкахь валла ма веза стаг, д1ахьаьжча, 

шен ден чурт а гуш...
- Дера, орам хадийна дечиг якъа ма ло.
- Вайн дечиган орам хада ца бина, бухъяьккхина орамашца, дечи- 

ган генаш хедийна, уьш юхадевр ду, заза а латор ду, стом а кхуьур бу...
- Дала мукъ лахь!
- ИншааллахП
- Шеко а яц шуна.
- Маса шарна далийна-те вай?
- Вайн бакъо толлалц латтор ду-кх кхузахь.
- ДегТастанахь д1авуллийла вай массо а.
- Эх1, г1ойла вайх и сардам, Мухьади.
- Сан десара, г!ур бу-кх хьуна и а, бахахь.
- Дала мукъ лахь ала, х1ай.
- Дала мукъ лахь...
- ИншааллахП
- Дала мукъ лахь...
Х1орш иштта къамелаш деш 1аш, чувеара цхьа жима стаг.
- Каш даьккхина дсвллий хаийта ваийтина-кх со, Бетарсолта, - 

элира цо, шуьйра юьхь-сибат долчу стаге а хьожуш.
- Девллий? Дика ду. Повттал, вежарий, - хьалаг1евттира берриш а.

- Кханенга х1унда ца тетти вай и г1уллакх? - эккхийтира цхьаммо.
- Ой, балха ца дахча, х1ун хир ду вайна?
- «Саботаж!» аьлла, чудухкур ду-кх.
- ТТаккха!
Аннех бинчу барам т1ехь виъ-виъ хийцалуш яьхьира кхара ел- 

ларг юьртана генна долчу кешнашка. Цхьа а вистхуьлуш вацара. 
Хетарехь, шен-шен ойланашца воьдура х!ора а...

Х1ара, чу ма-вогг1ура, Закрина т1евахара. И х1инца а вижна вара. 
Тоьлуш хетара сада1ар а. Юьхьа т1ехь а цхьа дег1ана хилла парНато 
гуш хетара. Кхо-м т1ехь цуьнан бос а хийцабелла лерира. Масех 
сахьт дара Закрис наб ен. И а дика хийтира.

«Поттур ву х1ара», - элира ойлано.
- Х1ума кхалла кечлол шайна, божарий, - йистхилира Кесират, 

доккха шунний, ц1еста чоьлпий карахь еш т1е а х1уттуш.
- Дег1астанара кхача бу вайгахь тховса, - т1етуьйхира цо, цхьа 

шатайпана дезачу озаца.
Божарий д!анисбелира. Х1ара а т!свийхира. Дуткъа даьхна дуьмин 

цастарш, массарна шишша-кхоккха кхочур йолуш ахьаран галнаш 
хьалхаехкира Кесирата. Цхьа а т1с а ца кхевдира. Масео а шуьна т1ехь 
х1уыту 1аь шен дег1е худуьйгуш вара. Оцу 1аьнарца кхеран меженех 
булуш бара шатайпана чам. И х!орш къастийнчу Даймехкан чам бара. 
Иисначу х1усамийн, кхерчан дайша даьхначу ирзойн, лаьмнийн, хил- 
лачу парг1атонан чам... Х1орш, х1ума яа боьлча, и барна кхоьрура, 
цундела ца кхевдара цхьа а т1е. Иштта 1аш бара дехьо хевшина зударий 
а. Ша йолччохь лаьгташ яра Жовзан а. Оцу 1аьнаран ницкъаца х1орш 
массо а шен-шен ц!а вахара, х1усаме х1оьттира, дай д1абоьхкинчу 
ширачу кешнашкахь лаьттира. Хиллачу ирсах, дахарх, беркатах 
хьакхабелира, юхасхьабаьхкират1ех1оьтгинарг лан. Шеллучу пхьора 
т!ера 1аь охьаюьйжира.

- Д1аэца, шелйолуьйту вай, - элира Бетарсолтас шен а, кхеран 
а ойланаш хадош.

- Х1ара Жовзан юучунна ца йог1у-кх тхан. Х1ун дер-те оха? - 
схьайистхилира Кесират.

Юучунна т1екховда кечбелла х1орш севцира. Массара ч1ог1а 
дийхира Жовзане х1умаяар, амма жоп дацара, дег! чохь делахь а, 
Жовзан яцара.

- Делахь, массо а д1а лийр ду-кх вай, Жовзан, ца юуш, ца мо- 
луш... Вай делча, воьлхур волуш-м мила ву х!ета! ДГаяккха, зуда, 
тхуна юккъера а х1ара х!ума, - элира Бетарсолтас.

Кесират хьалагТаытира. И Бетарсолтин х1усамнана хилар а хиира 
кхунна. Кесират х1ума д1аяккха кхевдира. Ша йолччохь цхьа бала, 
къовсам ловш гуш яра Жовзан. Юха: «Ма яккха, охьахуур ю со-м, 
аша аьлларг а дийр ду», - аьлла, зударшна юккъе охьахиира.

Дегнаш т1ера г!айг!ане марха д1аайаелира. Жовзанан кхунна 
хетта васт кхечарна а хеташ хиллера, цо х1ума кхаьллича, и тиша 
чоь юьззина самукъа даьржира массаьрга а. Кхарна кхоккха гала 
кхечира, амма шишша бен ца йиира цхьаммо а. Иисна цхьацца гала 
кхара вовшашна хьалха тоытура, амма цхьа а ца кхевдира царна т1е.

«Х1ан-х1а, тхо цкъа а лийр дац», - ч1аг1дслира даг чохь.
- Ва. Кесират, х!ара дума-м кху Мадас бсанера, х1ара ахьар ми

чара даьллера вайна? - хаьттира Мухьадис.
- Деллахь, вай арадохучу дийнахь катоьхна арадаьккхина, кхин 

даъал дацахь а, безам бу-кх х1ара бохуш, лелош бара аса и цинц. 
Х1окху ДегТастанара беанчу дуьмо шегахьа баьккхи-кх и, - жоп 
делира Кесирата, чохь болчийн белар а доккхуш.

- Саг1а хуьлда-кх хьан ахьар а, Мадин дума а! - элира Мухьадис.
- Амин! - элира массара, цхьаболчара хозуьйтуш, вукхара - 

дагахь...
Д1айохучу пхьегТийн татанаш дайна, тийналлехь елира мелла а 

цхьа хан. Юха, дагахь доцуш, зударийн тобан юккъера яьржира чохь 
цкъа меллаша, юха ницкъ гуллуш йиш. Х1ара дуьххьара кхета а ца 
кхийтира, и х1ун ду. Халла дижира коьртс и нохчийн йиш хилар. И 
лазош яра, елахь а, йиш яра. Нохчийн йиш, нохчийн зударша олуш, 
нохчийн божарша ладуг!уш. И мел сингаттаме елахь а, цуыща х1ара 
т1аме вахале синкъерамашкахь, асаршкахь мехкарша лоькхуш хил- 
лачу эшарийн х1о, аз, мукъам бара.

.. .Юьртах боху бажа санна, тхо махках ма дехира...

1овжаме детталора дешнаш датах, амма х1етте а и йиш яра, мухха 
делахь а, цхьа самукъа а, халкъан таханлера боцург, кхин цхьа кхол- 
лам а бара цуыща, и халкъан ца ленболу кхоллам бара. «Х1ан-х1а, 
тхо лийр дац», - ч1аг1дира оцу мукъамо а.

Кхо и ойланаш ешшехь, кхиниг йолийра зударша: 
.. .Къонах ву хьо баьхна, Сталин, 
Боьрша ву хьо баьхна, Сталин, 
Сталин ву хьо баьхна, Сталин, 
Ахь тхо кхуза х!унда далий?..

Ч1ог1а локхуш яцахь а, кхунна оцу эшаро ша т1ехь лаьтта мохк 
бегош хетара. И хТунда ду, ца кхетара х1ара...

...Таьржа марчо хьарчадойла, 
Хьо хьайн ц1ела керчавойла, 
Нохчийн къинна тховса кхалха 
Хьо вайн Дала д1аязвойла...

Юха ц1аьххьана кхийтира... Х1орш Днепр олучу шуьйрачу хил 
дехьабовла кечлуш бара. Дехьа аг1ор лаьттах болатан к1омсарш тес
на лаьтташ мостаг! вара. Нека ца хуучу кхо шена серех юьйцина, ша 
тТевижжал, керт йира. Х1орш дехьабовлуш хи а, стигал а, дехьара а, 
сехьара а ший а хин берд а, хетарехь, дерриг дуьне а лелхаш дара. 
Дехьа а бевлла немцошна т1елеташ массеран багахь, х1аъ, кхуьнан 
багахь а: «За Сталина!» - дара. Цул т1аьхьа масазза бехира и. Х1аъ, 
и дара х1ара ца кхоьтуьйтуш дерг. Меллаша меттаххьуьйш Йолу 
Жовзанан балдийн аг!онаш гича, х1ара оцу эшарехьа велира...

- Дера тоьллера мекхаш долчу к1антана а, тохара вай дохадале, 
целаш ги а йоьхкина, лекхна:

.. .Х1ей, кема, хьо Москох додахь,
Сталине маршалла лолахь, -

бохург лекхийтинехь, - элира Мухьадис.
Цхьа а вела ца велира. Чохь сахилира. Кхин бийшар-г1овттар 

доцуш, балха бахара нах.
Кхо к1ира даьккхира Канонеркехь, Закрих х1ун хуьлу хаъалц. 

Ши буьйса кхо, Серикбайс вита а ца витна, и волчохь яьккхира. 
Кхушиннах гергара ши стаг хилира. Вохийна вацахь а, накъосталла 
оыпуш вара Серикбай. Осала а вацара...

КхоалгТачу дийнахь, аьлча а, доьалг1ачу дийнахь, суьйренца 
веара комендант. И, куьйса а волуш, юккъерчу шерашкахь, белшаш 
т1ехь лейтенантан погонаш а йолуш, лекхачу дег1ахь стаг вара.

- Хьо мила ву? - хаьттира кхуьнга, ма-вогг1у т1счовхарца.

Кхо жоп делира.
- Кхана 1уьйранна суна хьайн лар ма гайталахь кхузахь, - элира, 

дуьхьал жоп дала бакъо ца лучу озехь.
- Гергара стаг ву сан кхузахь ч1ог1а цомгуш, накъост лейтенант, - 

элира кхо, девне вала ца лууш.
- Со хьуна накъост вац! Хьо спецпереселенец ву, со - комендант! 

Х1ун ю цо юьйцург, хьалха аьчкаш а оьхкина? - чуьравелира важа.
Цунна хьалха кхозуш х1умма а яцара. Я и т1амехь 1ийна а вацара.
- Со т1амера вог!уш т1емало ву, х1ара суна хьалхара «аьчкаш» 

сан ц1ий ду, - элира кхо, ша-шеиа собар доьхуш.
- Шу ерриш а цхьа бандитийн г1ера ю, - везавоьра комендант, 

кхо лоьхучу собарца бала боцуш.
Кхин собар кхунна а ца карийра, я леха а ца лийхира.
Боьха вистхилира х1ара цуьнга.
Коменданта хумп1ар т1е куьг даьхьира. Кхуьнан дег1ах д1асаяржа 

юлаелла пуржи хилира. Вукхунна и пуржи гира. Кхуьнан бТаьргаш 
чу хьаьжча, ша кхуьур воций а хиира...

И д1авахара. Кхерабелла, 1адийна зударий белха буьйлира. Х1ара 
аравелира.

Сарахь ц1а баьхкинчу божарша, кхунна цатам баларна кхерабел
ла, ч!ог!а, д!аг!о, элира кхуьнга. Закрис а элира. Х1ара ца вахара. 
ШолгТачу дийнахь а, сарахь а я цул т1аьхьа а кхин гучу а ца велира 
комендант... К1ира даьлча, хьалаг!аьттира Закри. И дукхахверг 
кхуьнан дуьхьа а г1аьттинера. Кхунна хаьара и. Закрис кхуьнга, 
д!аг!о, элира. Кхо - хьо воцуш, г1ур вац...

- Кхузахь берриг доьзал д!абоьллина аса, - элира Закрис, кхуь
нан юхацаваларо вохийна. - Кху нахана а ма оьшу со, суна-м эхь 
хета, юккъера хьала а г1аьттина, д!аваха, - т!етуьйхира цо, ойлане 
лаьттачу кхунах а цхьа бехк лоьцуш. Юха: - Со кхин охьавужур вац 
хьуна, Мада, - къажа а гкрташ...

Х1ара новкъавелира. Кхано т!аьхьа хиира кхунна, Закри батте а 
ца ваьллий. Кхунна боккха 1овжам бисира. И а д1абиллира х1инца 
х1уъа чутардан дезачу кийра.

Эвлайистте ваьлла воьду х1ара «полуторка» олучу машено 
т1ехаийра. Делкъхан хир яра, машен Бурасехь соцуш... Бурас район 
яра. Кхунна и еза а ца елира, я цигахь саца а ца велира. Семсновкс 

211



боьдучу новкъа дикка д1аихира. Сецира. Я цхьаммо-м сацийра. 
«Юьртара юьрта а воьдуш, д1абекъа ца аьллера аса хьоьга дума?» - 
лере веара Долонера воккха стаг... Юхавирзира... Бурас а тиша 
яра. Урам-новкъара ханнийн ц1енош къаналла охьа а таь!нера, 1арж 
а деллера... Царал а ирча яра кир тохаза саманийн лоха а, мокха а 
токъанаш. Наг-наггахь цТенойн кораш к1ел йолчу малхо мерцина 
зезаг тайпачу х1уманаша а, иштта наггахь долчу Намаран баса дах- 
начу дитташа а самалха ца доккхура. Кхуьнан томка Канонеркехь 
кхачийра. Хоьттуш лелла-а, эвлан йистехьа 1ачу цхьана йоккхачу 
стагера диъ стака махорка ийцира. Юха юьрта ваьлча, воккхо-о 
стаг воцург, кхин адам а дацара гуш. Делкъал т1аьхье елахь а, малх 
лаккхахь бара. Цо йохйина г1ум, лелина ц1аста санна, йовха яра, эт- 
кашна чекх когаш а багош. Лахахь лаьтташ эмкал йоьжна ворда гина, 
хТара цу аг!ор охьавахара. Ворданна уллохь цхьа а вацара. Дехьо-о, 
ши гуьйриг лаьттах а йоьллина, т1е дехха цхьа у тоьхна Нант дара. 
Охьахиира. Цхьанна а керта вахна, х1умма а хатта ца лаьара...

«ВоНу-воьдуш нохчо а гур», - аьлла, цхьанхьа-м цхьа ойла а 
хьайра. Оцу ойланца мсллаша цигаьрка хьарчийра, оза а уьйзира. 
Кийрахь есалла яра. И, мел боккха баьккхича а, цигаьркан к1уьро 
д1а ца юзура... Стигалахь доНанна аьлла беш болчу кечаман кхуь
нан тидам а ца хилира я, кхузахь дог!а доНур ду аьлла, дата а ца 
деанера. Х1ара Симпалатехь ц1српошта Нера охьавоьссичхьана 
цхьа Надам а и дан а ца деанера. Ц1аьххьана къевкъинчу стигалой, 
цунна дуьхьал къора терсаш, Намаран дарц ойуш хьаькхначу махой 
хедийра кхуьнан ша йо, ца йо а ца хуу ойланаш.

Х1аа, и ойланаш кхунна шен кийрахь хаалучу есаллех яра. Оцу есал- 
ли чохь къевкъира стигал, цу чу хьоькхура Намаран мох. Х1ара новкъа- 
волуш хилла шад-м ша болччохь бара. Цунна уллохь яра есалла а...

....Юьртахь нохчий хирг хиларх-м кхуьнан шеко а яцара. Хьеннан 
а керта вахна, мичахь бу хаьттича, дуьйцур а дара. И хатта дезий а 
хаьара, амма кхо и сахьт юхатоьттура. Цаьргахь х1ун хьал хир ду а, 
хаьара. И хаар хила а мегара и юхатоьттуьйтуш дерг. Ша лоьхург 
шена атто юй а хаьара. Ша-шена реза а вацара и лехарна, амма цхьа 
деза к1адвалар дара белшаш т1ехь. Оцо и хаттар дала ваха хьала ца 
Ноттуьйтура. И доНано Неххьа дайдина хийтира, амма «Натта веза» 
аьлча, и хьалхачул а деза хааделира деНана.
212



ТТаккха ша човхийра. Хьалаг1аьттира. Айми чохь ловзучу бераш- 
на юккъехь воккхо-о хетачуьнга хаытира, нохчий мичахь Таш бу. 
Х1ара лаьттачуьра д1а гена а дацара, к1анта, оцу чохь 1аш бу аьлла, 
гайтина ц1а. Х1ара цига вахара. Цхьана хенахь кечдина аннех дина 
жима ков, дТатеттича, халла, лаытах хьекхалуш, дТаделладелира. 
Керта ваьлча, тТехьа йолчу бешахь лаьттах муц1ар 1уытуш хьакха 
а, цунна уллохь ши-кхоъ херси а гира.

«Левина со оцу к1анта», - аьлла, юхавала схьавирзинчу кхунна, 
мичара даьлла ца хууш:

- Папа! Папа вернулся! - аьлла, маьхьаршца цхьа ши бер 
тТекхийтира.

Воьхна хТара, х1ун дер а ца хууш, ша волччохь лаьттара. Шен 
цхьацца ког къевллина д1алаьцначу шина берана т1е ша-шаха ши 
куьг а хьоькхуш. ТТелетта шиъ кхин диет а ца хуьлура, амма цушин- 
нан дог1мийн дегорца гора кхунна, и шиъ доьлхуш хилар. Кхин а 
холчухТоьттира. К1ентан ворх!-барх! шо хир дара, йо! - цул жима.

Араелира ондачу дег1ахь оьрсийн зуда. Цуьнан шуьйро 
горгачу юьхьа т1ера бос д1абаьхьнера. Х1ара гира. Шина беро 
холчухТоттийнчу кхуьнан хьажар орца доьхуш дара. И кхийтира, 
хТара шен берийн да цахиларх а, кхуьнгахь долчу хьолах а. Цуьнан 
юьхьа тТе юха бос бан буьйлира. Шен хьалха хилла хьаьреа бос хир 
бара и. ТТееана, хТара шун да вац аьлла, ши бер дТаозийра, амма: 
«Ву, ву, ву», - бохуш, шина беро кхуьнан голаш дТа ца хоьцура. Нана 
цушинна тоха йоллуш хийтира кхунна. Ша тухуьйтур йоций, хаий- 
гира. Дан гТо доцуш, зудчо куьйгаш охьахийцира. Цхьа хан елира, 
хТорш массо а тап-аьлла Таш. Кхунна хаалора шина беран массо пха 
а, шех хьаьрчина. Белш тТера охьабеана тТоьрмиг а нисбеш, и шиъ 
караэца охьатаьТира. Кхегтачу вукхушиммо голаш дТахийцира...

Кхуьнан цхьацца белш тТехь дара и шиъ.
- Ма хьийзаве нехан стаг, охьадосса ший а, - элира зудчо шина 

бере, шен аз дехаран тТегТа тТе доккхуш, хьажарца кхуьнга «хТун 
дийр ду кхарна а», олуш. И шиъ диет а ца хуьлура. Юха, цхьа хан 
яьлча, карара охьадосса меттаххьайра. И шиъ кхеттера. Кхета-м, 
хетарехь, хьалхо кхеттера, амма шаьшшиъ кхеттачух теша ца луу 
гаро яра. Кхуьнан дегТах дТакъастталц хТара цушиннан да вара. 
Цундела Тийра и шиъ иштта.

Охьадоьссина ши бер, кортош ца ойуш, кертехьа д1адахара. Цу- 
шиммо бинчу лазамо а цхьа зил хьаькхира дагах... Кху чохь 1аш 
нохчий бу аьлла, чувирзинера ша аьлла, зуда кхета а Йина, кертах вала 
меттаххьайра х1ара, шина берана т1аьхьахьоьжучуьра схьавоьрзуш...

...Семеновке ткъе итт километр йиснера. Когашна дагадогХура, 
хьала а г1аьтгина, и некъ ца соцуш сахиллалц д1абан. Х1ара и дан 
г1аттавоьлча, Долонерчу воккхачу стага белш т1е куьг дуьллура. 
Куьг деза дара. И айалуш, Натта ца лора. Цуьнан мохь бахьалур 
бацара Семеновке. Баьхьча, охьабиллалур бацара. Цхьанхьа-м ада- 
мийн аьзнаш делира. Оцу аг1ор вахара. Цхьа майда санна йолчу 
метге кхечира. Цу т1ера д1асабаьржаш бара г1еххьа нах. Дуьххьара 
т1енисделлачу чекх пхьаьрсаш а даьхна доьдучу йо1ей, кХантей, 
нохчий мичахь 1аш бу, хаьтгира. Цушиммо, хаттар тсргал ца деш, 
д1адаьхьира шаыпшиннан къамел а, некъ а.

Х1ара Нант долчу ураме веара. Циггара бен хуур дацара Семе
новке боьдучу новкъа вала. Новкъавелира. Карзахдаьккхинчу даго 
кХадвалар цахоуьйгуш лоьллура когаш а, дег1 а. Сатасадоллалц некъ 
бира. Юха дег! ша, малделла, охьадахара некъа йисте...

.. .Жоьра-бабин ц!а тиша дара. Тхов цхьана аг!ор лаьтта кхоччуш 
боллура. ХХара жима вара, тохара ша бабица вуьжучу хенахь санна. 
Тхевнан аНонна нийсса к!ел хХотталора. Кхо иза цхьана куьйга хьа- 
латеттира. И шен метта д1ах!оьттира. Шайн-шайн метта яхара цунна 
т!ера кхийран гаьргаш а... Харцца доллуш долу ков а, лекха, малхах 
а хьакхадолуьйтуш айъина, юха нийсса шен метта д!ах!оттийра. 
Х1ара онда вара. Тохара бераллехь бабас шена туьйранаш дуьйцучу 
хенахь ша ма-хеттара... Чувахара. ЦХаьнкъа юккъехь, хьаьрчина 
букар а яхна, Нийла хиъна Хаш яра Жоьра-баба. Цунна хьалхарчу 
хьехачу текха чохь барула-можа хХоьан буьйррал ахьаран цинц бара. 
Бабин бХаьргех даккхийра, догХанаш санна, тХадамаш оьгура.

Уьш, дезза ахьар тХе а кхетий, къайладовлура, амма ахьар ца 
дешара. ХХара бабин юьхь-дуьхьал хьаьжира. И йоккха стаг а яцара. 
Канонеркера Кесират яра. Цуьнан бХаьргаш а дацара. Уьш, дилхина, 
кхачийнера. ТХадамаш даг чуьра дуьйлуш дара...

- Баба, хьан цХе хХун ю? - хаьтгира кхо.
- ДеНаста, ДегХаста, ДегХаста, - деара йилбазмахца жоп.
И хХоразза кхуьнан дагах чекхдолура.

- Баба, хьо х1ун дан г1ерта?
- Сайн дала дохкучу берашна - сискал, - жоп делира Жоьра- 

бабас.
«Сискал... сискал... сискал...» - детталора лерехь.
- Баба, хи ма дац хьан.
- Саьрмак... саьрмак... саьрмак... - юха лере беара йилбазмохь.
Х1ара кхийтира. Хи т1е саьрмак хиънера...
Чуьрчу паднар т1ехь, лаьттахь, тайнигаш санна, кегий, дерзина, 

б1аьргаш чуэгна, делла а, дийна а доцуш бераш дара. Бераш а, чоь 
а евзира - Долонехь хилларг яра.

- Баба, соьгахь дума а ма бу, - кхаъ боккхуш хеташ элира кхо.
- И ахьа нехан лачкъийна бу... нехан лачкъийна бу, - бийкира 

хьалхалерра мохь.
Эхь хийтира...
- Со хи дан воьду, баба, - элира кхо.
- Ма г1о, хьо санна ихна, сан дукха, хаза кТентий байъина цо, - 

дийхира бабас гГийла...
Х1ара, шел лекха ши к1удал а эцна, хи т1е вахара. Шилхотерчу 

юьртан шовданна гобаьккхина бижна саьрмак бара. Саьрмако кор
та айъира. И адамниг бара, боккха, юхахьаькхна к!уж а, хьаьрса 
ши мекх а долуш. И кхуьнга бист а ца хилира, я х1унда веана а, ца 
хаьтгира. Х1ара, хи т1е кхача, цуьнан маситтазза т1ек1ел диллин- 
чу дег1ан пена т1е вала г1оьртира. Саьрмакан корта, цТоцкъамаш 
к1елд!ашхула кхуьнга а хьаьжна, ца бешаш, церг-балда ца гойтуш, 
аг1ор къежара. Поп санна йоккхачу луьллан к1ур баьккхина, и 
к1уррий, алуй тоьхна, х1ара ченан мискъалан заррат Йина, гена, 
ц1ечу бердал а дехьа, Зуьрха йолччу кхоьссира. Юхавсара. Ша болч- 
чохь бара саьрмак а, цуьнан корта а. Х1ара юха а хи т1е г1оьртира.

«Х1ара саьрмак ма бац, адам ма ду, х1ара суна довза-м ма девза, 
ц1е яккха дага ца яг1ахь а», - бохура кхо ша-шега.

Коьрто, меллаша куьг тухуш, мекх тодора, мекхех охьаледа- 
чу дуькъачу цТийн т1адамаша охьаийзо чоьш п1елгашца д!аса- 
хьоькхура. Улловеанчу кхунна хьалха мекхех схьабаьлла, я баьк
кхина, чо ластийра. Цунах цу сохьта боккхачун сибатехь кегий 
саьрмакаш хилира. Уьш кхунна т1ехьаьвдира - к!удалш йиттина 
охьадехира. Юха а к1уррий, алуй тоьхна, генна юхакхоьссира х1ара.

Хи т1е г1оьртира. Кхин а чо кхоьссира- к1удалш йиттира. Кхозлаг1а 
а д1акхоьссира. Кхозлаг1а а юхавеара.

Кхин чо ластабале, кхо саьрмакан дег1ах к1удал туьйхира, и 
ведъелира. Важа туьйхира - цунах а изза хилира.

«Х1а-а-ан, тур тоха ма деза кхунна», - дагатесира кхунна.
Хаьн т1е ка дадийра. Тур дацара. Кхо лелориг тина, цхьа дог 

морцуш:
«Хьажахьа, жимчохь дийцинчу бабин туьйранех а тешна веанарг. 

Хьа-хьа-хьа-хьа», — боьлура корта.
- Хьо саьрмак ма бац, адам ма ду, суна хьо ма вевза, хьо санна 

долчу адамашна мала ма деза и хи, тхо хьагделла, - т1ег1ертара 
х1ара юха а.

«Хьа-хьа-хьа», - боьлура саьрмаках схьа а хаьдда, нийсса шовдан 
т1ехула х!аваэхь кхозу корта.

«Жоьра-бабин берсх къа ца хета хьуна?» - мохь тоха гкртара 
х!ара.

«Хьа-хьа-хьа», - дара жоп.
И белар дацара, цхьа ведда веана х!оытинчу стеган «хьуьхь» дара.
- Со дата ца вог1у хьуна? Суна хьо-м вог1у. Хьайн ц1е яккхахьа, 

вайша цхьаьна вацара т1амехь! - мохь тоха гкртара.
- Вацара, вацара, со цхьаъ, цхьаъ... тоьлларг, тоьлларг, тоьлларг, - 

къора мохь туьйхира коьрто, х!ара, юха а, бабин керта а ластош...
И ша хиллачохь 1ара.
- Жоьра-баба, суна тур деза, саьрмак бен, уггар доккха тур, - 

элира кхо.
- И туьрца белур бац, сан жимниг, тур-м туьйра дай, - элира 

бабас.
- Т1аккха стенца белур бу и, баба? - хаьттира кхо.
- Оханца, оханца, оханца, - дахьаш беара йилбазмохь, юха 

«гота... гота...» бохуш, д1абахара.
- Х1инца д!авижа, аса, дуккха а ницкъ белла, г!аттор ву хьо, - 

ц1аьнкъа мотт биллира кхунна бабас.
- Баба, и баллалц хккхара х1ун дийр ду? - кхкучу берашка 

хьаьжира х!ара.
- Сатухур ду. Лан деза. Х1орш дала йиш ма яц бабин! - техкавора 

х1ара бабас.

- Со самаваккхалахь, баба. Х1ара туьйра ма дац, баба, даций? - 
хаьттира кхо.

- Дера дац, дера дац, - техкавора бабас.
...Юха ондда тахкийра. Самаиккхира... Кхунна т1е а оллавелла, 

х1ара мсттаххьсвсш вара казах. Д1ахьаьжча эмкал йоьжна ворда а гира, 
лакхабаьлла малх а... Шайн маттахь цхьаъ-м бохура воккхачу стага. 
И-м кхунна, ма вайн, вевзира. Х1ара, бехкалвахна, хьалаг1аьттира. Шен 
къамел а деш, х!ара шена т1аьхьа а воьхуш, вордан т1е воьдура казах. 
Х1ара т1аьхьах1оьтгира. Ша хьала а ваьлла, куьйгаэшарехь, вордан т1е 
хаа, элира кхуьнга а... «Чу» аьлла, д1алаьллира эмкал. Вукхо парг1ат 
г1улч тесира. Къамел саца а дина, цхьа чаккхе йоцу сингаттаме мукъам 
болийра воккхачу стага. Мукъам аьлча а, и цхьанаэшарехь хоттабелла 
цхьа узам бара. Дешнех ца кхетахь а, дешнаш-м цуьнан дан а дарий 
хьовха, генна чуьра цхьа пхенаш ийзадора цо, лаза а деш. И, бслахь а, 
бацахь а, кхунна т1е1оттаваларо дог меттаххьадина нохчашкахь долчу 
хьолаца балийна хийтира кхунна. Хила-м и иштта кхунна хетаделла 
хила а мегара. Масане сингаттаман мукъам, узам хир бара дахар 
девзина волчу казахан дагахь. Масане бахьана гулделла хир дара и 
мукъам бало. Делахь а, цхьа тера бара-кх и кхуьнан чохь болчух. 
Х1ара, цигаьрка а хьарчош, шена оьхьна г1аннабарш листа вуьйлира.

Пан-м кхо башха хала а ца тидира. И хьалха тийсинарш-м кхо 
Шилхотера схьа кху новкъаваьлчхьана йинчуй, ечуй ойланийн суьр- 
таш дара. Юкъ-юкъара дохуш, Ненан суьрташка хьожуш дагатесира, 
ша Ненах шегахь дума бу аьлча, «и ахьа нехан лачкъийна бу» алар. 
Юха хьалхах1оьттира Долонера воккха стаг. Х1ан-х1а, цо-м кхуьнга 
юхаНо а ца элира. Амма цуьнан б1аьргаш чохь дийшира: «И дума 
ахьа дТакхачийнехьара, масане лечуьра вала тарлора...»

... Букъа т1е куьг диллича, мукъам хадош, хетарехь, реза а во- 
цуш, юхахьаьжира воккха стаг. Цуьнга куьйгаэшарехь бехк цабиллар 
а доьхуш, охьавоьссира х1ара. Белш а сеттош.

- Билмим... Билмим... - цхьаъ-м дуьйцура казахо.
Юха а куьйгаэшарехь цуьнга «д!аг!о, д1аг1о» аьлла, кхо шен 

некъ юханехьа берзийра. Делкъхан хуьлуш йоллура. Бурас геннахь 
гуш, малх суьйрене лестинера. Куьг аьрру аНор йолчу аренца бок- 
кхачу некъах кхетачу бай т1ехь биллинчу новкъа йогТуш, цхьа сту 
а боьжна, доккха черма а г1ехь, ши чкъург Йолу ворда яра. Адам-м 

гуш а дацара цунна т!ехь. Х1ара, и тТекхаччалц, цигаьрка а хьарчош, 
г1амар т!е гора хиира.

Цигаьрка юккъе йолуш т1екхечира ворда. Т1аккха гира черми 
хьалха, у тоьхна тойинчу меттехь, хиъна 1ан 10-12 шо долу эгТазо 
а, беркъа а к!ант. И нохчо вуй а хиира, бТаьрг ма-кхийтти. Х1ара, 
хьалагТаьттина, т!еволавелча, шен карара г!еххьа ехо Йолу шад белш 
т!ехьа кхазийра к!анта. ТТекховдахь, тухур ю ша, бохург дара оцу 
кепаца а, б!аьргаш чохь а. Оцу х!оттаро лаза а, къажа а вира. Х1ара 
къежча, к1ентан буьрса кеп жимма юьйхира. Дог ца дог!уш бог!у 
боккха, оза ц!ен сту сецира кхунна т!екхаьчча, бахьана карийна.

- Хьо ма цецваьлла. Нохчичух тера ца хета хьуна ваша? - элира 
кхо хьасене1, х!ун дер ца хууш, ша волччохь ирах!оьттинчу к!анте.

1 Хьасене - кТеда-мерза.

Х1ара вист ма-хилла, охьаиккхина, маракхийтира и.
Х1ан-х1а, жима а, воккха а, х!инца санна, хербелла бацара нохчий 

х!етахь. Хербеллехь-м, хир а барий!
- Ваша, хьо т!амера вог!уш вуй?
- Ву, дера.
- Дикачу балха т!е ца кхсчи хьо а, ваша, - элира к!анта, воккхачу 

стага санна.
Цуьнан дерриг къамел а дара воккхачун, кхетам а бара.
- Ваша, мила ву-те вай дохорна бехке? - И воккхачун хаттар дара.
- Бехкениг а карор ву, жоп а доьхур ду, вешан ц!а а г!ур ду, - элира 

кхо, белш т!е куьг дуьллуш, к!ант шена т!е а къовлуш.
- Дала мукъ лахь, ваша, - элира к!анта, кхунах схьа а уьйш.
Бералла хаьдда, воккха стаг хиллачу оцу к!ентан багах мел долу- 

чу дашо лазавора. Цунах юха а бер муха дийр дара, ца хаьара кхунна.
Цунах и дан г!оьртина, х!ара и хьалаайа кхевдира, шен метта 

вордан т!е хао дагахь.
- Ма, ма, варийлахь, варийлахь, ваша, - шен гоьллелц йог!учу 

муьлхачу к!адин ю ца хуучу хечин борче куьйгаш дадийра пиллиг 
санна вайн волчу цо.

Х1окхо и охьахийцира, амма и т!аьхьа дара. Барчера хьалаяьлла- 
чу кучан четара г!амарла ийгира бсран кана хиллал долу роьжан 
буьртигаш...

ХТара вуьйхира. Чехко, массо а аг!ор д!асахьаьжна:

- Х1умма а дацара х1ара-м, ваша, схьалахьор дара х!орш-м... 
Нана яра вайн цомгуш, цунна юучунна... биргадехь лачкъо аьтто 
баьллера сан х1орш... Вайна дехьо 1ачу казахийн ступка ю, цу чохь 
тухий, курпа йой, худар дора аса нанина... Кхин а к1анттий, йо11ий 
а ду вайн ц1ахь... Дада-м, комендантана Нант тоьхна аьлла, чувоьл- 
лина ялх бутт а бу тхан... Эцца, вайн цхьана нохчийн воккхачу стагс 
бага леечохь т1енисвелла хиллера дада цунна...

И къамел дешшехь олхазаран з1акаран хьесапехь чехка деттало- 
ра ккнтан, мехий санна, дуткъа пТелгаш буьртигаш т1е. Меллаша 
буьртигаш лехьош, цунна к1езиг г1о дечу кхунна хьалха шена гиначу 
Ненан цхьацца кийсакаш оьхьура... Юха ша саьрмак а бийна, лаьттах 
д1а охана а эцна воьдуш... юхахьаьжча, четара роьжан буьртигийн 
х1у тосуш шена НаьхьавоНуш вела а воьлуш воНуш х1ара кТант гира, 
ткъа цу к1антана Наьхьа, х1ора цо дТатесна буьртиг хьалакхуьуш, ял- 
тийн х1орд х1уттура... х1ордал дехьа ДеНастане дирзина кхушиннан 
халкъ, Жовзан хьалха а йолуш...

- Х1ан, вели вайша, ваша, - элира к1анта, тТаьххьара буьртигаш 
чета а тосуш, туьйранера а. сатийсамашкара а х1ара юха а верзош.

Бехкалвахначу кхо шегара ткъех буьртиг а дТакховдийра к1анте.
«Х1окху берах воккха стаг винчу кху сила болчу сингаттамо со-м, 

бер а дина, бабин туьйранашка кхоьхьуш ма ву», - ойла йора кхунна 
чохь цхьаммо-м, кхунна и ша ца хетара, вуй хуъушехь.

«И туьйра дац, Нан дац, и-м иштта хир а дай», - бохура кхин 
цхьаммо, и кхунна ша хетара.

«Бер ду-кх», - олура юха цхьаммо.
«Ткъа бераш доцуш латта а лур дуй дуьне?» - хоттура кхо.
«Дац, дац...» -ч1аг1дора йилбазмахо.
И хаттаршший, жоьпашший, ша луш дерш а, шена луш дерш а 

къасто Нерташ:
- Ваша, д1аг1о вайша, - аьлла, юкъахваьккхира к1анта.
Кхин а бехкалвахна, х1ара к1антана улле вордана хиира. Мелла

ша д1аболабелира сту. Х1ара шиъ дуккха а 1ийра вист ца хуьлуш, я 
кхунна хийтира а, хаац, иштта.

- Ваша, мидалш-м дуккха ю хьан, - элира к1анта.
Уьш цуьнан, дуьххьара, беран ду ала мегар долу дешнаш дара.
- Ц1е х1ун ю хьан? - хаьттира кхо.

- Селим, - жоп делира вукхо, стеран буква ткхула ластош ше- 
дан тата а доккхуш.

- Шаьш мича тайпана, муьлхачу юьртара ду, хаьий хьуна? - 
хаьттира кхо, аьлла воллушехь, ша нийса ца х1оттийначу хаттарна 
дохко а волуш.

- Хаьа, дера-кх. Ша муьлхачу тайпана ву а, юьртара ву а ца хууш 
хуьлу стаг? - ч1аг1дира кТанта кхуьнан дохковалар. Юха, «цоб-цоб» 
аьлла, сту а човхош, т1етуьйхира: - Тхо тайпана хорачой а, Хорачара 
а ду-кх.

- Х1ун ю хьан ден ц1е? - хаьттира тайпана ваша карийначу кхо.
- Зайнди ю-кх дадин ц1е, - элира кхуьнан цецвалар тосаделла 

Селима.
- Цхьа куьг доцуш вуй и? - хаьттира кхо.
- Х1аъ, - элира, хТинца ша цецвалар гойтуш, к1анта.
- Шу Хьажханан некъех а ма ду, дуй? - элира кхо, кТантана эсала 

букъа т1ехула охьа куьг а хьош.
- Дера ду. Хьо хорачо ву, вуй, ваша? - элира хазахетарца вукхо.
- Хьан дикачу десар, ву-кх, - ч!аг!дира кхо оцу хазахетарх шена 

а дакъа кхачош.
Хазахетаро ший а серлаваьккхира х1ара шиъ. Нохчий берриш 

а вежарий белахь а, царна юккъехь а ши ваша ма вара х1ара шиъ - 
жимий, воккхий ши ваша. Оцунах кхул а дика кхеташ Селим а вара.

- Ваша, хьо а вуй Хьажханан некъех? - хаьттира Селима, хета- 
рехь, шеко а йоцуш.

Кхунна кТантана мелла а хазахетар дан лаьара, делахь а и левар 
товш дацара. Я и-м ле а лур вацара. Цундела кхо ша Суруг1ан некъех 
хилар хаийтира.

Хорачо ма ву хьо, ваша, нохчи а, - элира к1анта, хазахетар 
х1умма а жим ца деш.

«Х1ара к1ант сол хьекъална тоьлуш ву-кх», - элира ша-шега кхо.
Кхушинца юьрта чу йог1уш яра суьйре. Д1абуза юьртах баьллера 

малх. СелимгТар юьртана йистехьо 1аш хиллера. Гонаха керт йоцчу 
лохочу саманан токъанаш хьалха сацийра Селима ворда. Сацийра 
аьлча а, 1емина сту ша сецира.

- Ваша, аса х1ара чехка д1а а хецна, чугТур ву вайша, - аьлла, 
охьаиккхира и.

Х1ара а охьавоьссира. По дан аьлла т1екхачале дТахецна ваьл- 
лера к1ант сту. И меллаша кертара д1аболабелира. Х1ара шиъ, Селим 
хьалха а волуш, хьалхарчу чувелира - и яьсса яра... юха шолНачу 
чу. Жима цхьа кор бен доцчу чоьнан къорза истанга т1ехь тишачу 
юрг1и к!ел цхьа адам а, ц1аьнкъа юккъехь охьахуучу Нанта т1с кох- 
карца дихкина бер а дара. Оцу беран бага а биллина, куьйган п1елг 
цТуббойтуш лаьтта диъ-пхиъ шо хир долуш вочаяьлла, когийн шина 
ч1ешалга т1ехь лаьтта йо! а. Х1ара шиъ чуваьлча, цо пТелг беран 
багара схьабаьккхира, тТаккха и дилхира. Юха и бага биллира...

- Балкиш, хьо вуй и? - хезира юрг1и к1елара зудчун цамгаре аз.
- Ву, нана. Соьца хьаша а ма ву. ТТамера вог1уш, харачо, СугТуран 

некъех а волуш, - охьавийцира к1анта х1ара...
Халла шен юьхьа т1ера юрг!а охьадаьхьира зудчо.
- Стаг, хьала ца г1аттало-кх со хьуна... Марша воНийла хьо, 

эцца цхьанхьа охьахаа Нортахьа. Х1окху к!анте цхьа божарий болчу 
хТусаме д1акхетавойтур ву вай хьо, - элира цо, меттахъяла а гТерташ.

- Маршалла хьуна а. Хьайн деллахь, ма хье меттах. Хьо цомгуш 
ма ю, Ниллакхаш лелочохь ма яц, со-м д1анислур ву хьуна, деллахь, 
ма хьелахь меттах, - элира холчухТоьттинчу т1е цуьнан айаяла 
г1ортаро кхин а холчух1оттийначу х1окхо.

- Пиллакхаш-м даллалц т1ехь дара вайна, деэшча, юьхь1аьржо 
ю-кх. Дала цхьана Нуданна латтайо а, я кху берийн дуьхьа латтайо 
а, хаац, д1а ца оьцуш латгайо-кх со, - элира зудчо, шен цамгаро 
эшийначу денна кхунна хьалха ша бехке хеташ.

- Хьо толур ма ю. Дала Ноли йийр ю хьуна. Берийн дуьхьа а 
йийр ю. Йоха ма йоха хьо, - элира кхо, шен оцу зудчунна дан доцчу 
Ноьнна дог 1овжош.

- Х1аъ, берийн дуьхьа ян а мега, берийн дуьхьа, - тийра зудчун 
аз, хетарехь, ницкъ кхачийна.

- Ваша, со х1инцца, 1аржъялале, эцца казахийн ступки чохь х1ара 
рож а тоьхна воНу, тТаккха аса худар дийр ду вайна, - элира Селима 
шен чстара буьртигаш жимчу наштаран куршки чу а дерзош, юха, 
йокхьа воьрзуш, т1етуьйхира: - Хеди, ахьа ц1е латаелахь со юхавале.

Х1ара вистхилале, д1авайра. Кхуьнгахь дума а, шекар а, маситта 
бакъийна ч1ара а, ткъех сухар а яра, амма кхин ялтийн х1ума яцара. И 
х1инца массо а х!уманал сов оьшура. Жима йо! пеша хьалха хьийза 

юьйлира. Ц1е а, хетарехь, цо дуьххьара латош яцара. Панта т1ехь 
долу бер ца дилхира. Цунна наб озийна таро яра.

- Хеди, хи лохьа нанина, - йистхилира зуда.
Йо1, дехьо сонехь лаытачу жим-жима яьлла оьхучу к1удал чуьра 

цкстачу чами чу, ца 1анош, хи дотта г1ертара. Т1евахна, кхо, йо1ера 
чами схьаэцна, чу хи даийтира. Юха и зудчунна мала даьхьира. Цуь
нан юьхьа т1ехь гуш ерг а Закрин хилла цамгар яра. Чами хаабеллачу 
зудчо б1аьргаш биллира. И кхуьнан карахь гича, б1аьрг-нег1арш 
т1едийшира. Корта ластийра, оцу йо1е д!алохьа, стаг, и чами олуш.

- Д1амала хи, д1амала, со-м хьан ваша вай. Хьан ц!ийнден Зайн- 
дин ваша а вай, - элира кхо.

Амма цо кхин дуьненахь шен карара хи мала а ца мелла, чами 
йо1е дТабала дийзира кхуьнан. Юха чехка шен т1оьрмиг д1а а баьсти- 
на, чуьра ц1ена чухула духу салтийн коч-хеча схьадаьккхира. И шиъ 
схьаоьцуш куьг кхийтира шекаран б1аьлгах, иза а, шен караеана масех 
сухар а Хедига кховдийра. Йоь1ан хьсжарехь гуш дара, йо1ана я шекар 
х1ун ю а, я сухарш х1ун ю а цахаар, шекаран б1аьлга т!е п1елг а 1уттуш:

- Даа ахьа, и мерза ма ду, - элира кхо.
Юха, коч-хеча а эцна, аравелира. Дехьара цхьа ц1а а дитина, 

шолг1ачу ц1ен т1е вахара, кст!ахь самар чу ч1ешалгаш тохкуш казах 
а гина, коч-хеча а гайтина.

- Мука нада, немношка масло, - элира кхо.
Коч-хече а ца хьожуш, «жокх»1 элира вукхо. Чот йоьхна хТара, 

урам-новкъа а ваьлла, ц1енойн керташка д1асахьаьжира. Дехьо-о 
долчу дечкан ц1енош хьалха хиъна 1аш стаг гора. Х1ара тквахара. 
И цигаьрка узуш хиъна 1аш воккха стаг оьрси вара. Казахе аьлларг 
олуш, коч-хеча гайтира. I {ушинга б1аьрг а тоьхна, дикка лахара хьа- 
ла кхуьнга хьаьжира важа. Юха, вист а ца хуьлуш, чувахара. И ара 
цаваларна кхоьруш, сатухийла яйна лаытира. Аравелира. Цхьана 
куьйгахь гкххьа болчу кедахь йисттелц роьжан дама а, вукху куьй- 
гахь шина пклггал стомма хьакхин дуьмин цастар а долуш, тквсара. 
Кхунна коч-хечех дама ккзиг хийтира, дума-м шен цаэшарца сов 
бара, амма мах къуьйсучохь мича дара г1уллакх.

1 Жокх (каз.) - дац.

- Ну, куда будешь сынать-то? - хаытира воккхачу стага, кад схьа 
а кховдош.

Кхин х1ун дер а ца хиъна, кхо, коч-хеча г!антат!е охьа а дилли на, 
кучан юх хьалалецира, вукхо чубассийра кад. Цу т1е дилла воллуш 
вара дуьмин цастар а.

- Это не надо, - элира кхо.
- Ну, народ, - бохуш, корта а лестош, - а это забери, солдат, 

аьлла, х1ара кхетта валале, кхуьнан Нома к1ел доьллира коч-хеча.
- Это тебе, тебе, дедушка, - элира кхо юьхь1аьржоно вагош.
- Ну, ты это брось. Иди, иди, солдат, с Богом, - элира цо, кхуьнан 

къамелана ша резавоций хоуьйтуш.
Кхин х1ара тергал а ца веш, шен карарчу цастар т1е воьрзуш, 

корта ластийра юха а.
- Спасибо тебе, муного живи, дед, - элира кхо, воккхачу ста- 

га динчу совг1атах воккхавеш а, дуьххьара шена тарделлачунна 
юьхь1аьржа волуш а.

- Поживем, сколько Бог даст, - элира вукхо, Нанта воьрзуш...
Селим чувеанера. Ио1а ц1е а латийнера. Пеша уллорчу стол тай- 

панчу х1уман т1е охьадоьхкира дама. Кхо лелочух кхеташ а вацара 
Селим. Дама карорна воккхаве хТара кхин х!уманна а тидам беш а 
вацара. Юха текх гира, цу чохь Селима баьккхина курпин цинц а... 
Пеша т1е х1отгийна жимо чуьйна яй бара.

- Кхин боккха яй буй вайн, Селим? - хаьттира кхо.
- Х1ара-м бу, - боккха чуьйна яй схьатакхийра Селима, цуьнан 

юьхьа т1ехь и стенна оьшу цахаар а дара.
К1удалара алссам чу хи а доьттина, жима яй а, пешан пилтан кхин 

цхьа х1оз а д1а а баьккхина, боккханиг дГаоьллира кхо. Кхо х1ун лела
до хьоьжуш дара Селиммий, юха а жимчуьнга шен п1елг ц1уббойтуш 
лаьтта Хедий. Цушиннан нана-м, наб озийна я шен деНе ладоьНуш, 
тийна 1ара. Я кхуьнга ладоьгГуш хила а тарлора... Пешан не! йиллина, 
ц!ере хьоьжура хТара. Ц1е дика латийна яра. Сирник санна до1ура зоьзан 
дечиг. «Дика ду, кхеран дечиг долуш а. Гуьйре ма ю т!ег1ерташ ерг», - 
хьаьвзира ойланехь. Цул т!аьхьа, вахна, шен т!оьрмиг чуьра болийна 
дума схьа а эцна, юккъехула бекъа а бекъна, ах ксгийро хедо вуьйлира.

- И х!ун ю, ваша? - хаьттира, кхуьнан хьийзаро воккхачун дукъ 
шегара д!а а даьккхина, юха а бер хилла лаьттачу Селима.

- Х!ара, хьаха, ю, вайна орцах еана вайн ДеНаста, Селим, - жоп 
делира ша цхьа Нуллакх деш хиларо дог-ойла айъина волчу кхо.

Д1ахьаьжча, ша аьллачух Селим башха ца кхетта гича: - Х1ара уьстаНан 
дума бу-кх, Селим, аса вайн ДеНастанара бохьуш, - т1етуьйхира.

Селим цунах а к1езиг кхийтира.
«Дума д1а а тесна, кхин цкъачунна дан х1умма а дац-кх», - аьлла, 

пеша хьалхха, жимчу Нанта охьахиира. Юха йо1с хьаьжна:
- Хеди, шекар мерза дарий? - хаьттира, цуьнга вистхилархьама.
- Хаац, - элира йо1а тийна-а. И цецъяьлла а яра, шен дагахь, чу 

а веана, х1окху нехан стага х1ун леладо-те, бохуш.
- Ой, ахьа ца диира? - цецвелира х1ара.
- Нанина даийра аса, хи чу а 1уттуш, - элира йо!а хьалхачул а 

тийна.
- Уийт, маржа-я1, Хеди! - элира кхо къора, логехь шад а соцуш. 

Юха Ноьрмиг чуьра буй буьззина схьаэцна шекаран б1аьлгаш деми 
улле охьа а дехкина, ши-кхо б1елиг Хедин кара гарбира. - И массо 
а д1абаал, Хеди, - олуш.

Йо1а, жимчун багара шен п!елг схьа а баьккхина, яхна Селима 
роьжан буьртигаш чудоьхкина хилла куршка схьаийцира. Цу чохь 
хи дара. Юха шен метта а яхна, цу чу 1уытуш баша а беш, ша бат 
ца тухуш, жимчуьнга и ц1уббайта юьйлира.

Цуьнан терго ечу кхо: «Э-э-э, Делан нс1алт хилахьара тхо ца дойу 
долчунна-м», - элира дагахь таПош. юха а логехь шад а хаалуш.

Х1ара дикка 1ийра охьатаь1на. Тидам хилира, ша чувеачхьана 
Селим лаьтташ хиларан.

- Селим, хьо охьа х!унда ца хуу? - хаьттира кхо.
- Хуур вара со-м, ваша, - элира юха кхиъна стаг хиллачу Селима.
Юха а хьалахьаьдира логе шад. Шена улле тГевийхира. И Неве- 

ара. Дехьо Нант гира. И схьа а эцийтина, улле, белш т1е куьг а дуьл- 
луш, охьахаийра к1ант. Шекаран б!елиг ц1уббина даьллачу Нанта 
Нерачу берана наб кхийтира. Шен нанна улле а яхна, паднар йисте 
тасаелира Хеди а.

- Шун ненан ц1е х1ун ю? - хаьттира кхо Селиме.
- Аьлбика.
- Оцу жимчу кТентан?
- Муса.
- Балкиш, - Нийла йистхилира нана.
- Х1ун бах ахьа. нана? - олуш, Невахара к1ант.

- Вайн хьаша, хьуьлла ХаладгГаьрга вигий а, цхьана пахана т1е 
вига, - элира цо, узам ца бан гТерташ.

- Аьлбика, суна са магатдсл ахьа, сохтховса шун хьаша, Селиман 
хьаша хилла ваьлла хьуна, - элира кхо, хьала а г1оттуш. Ша волчахь 
елахь а, мел хала ду а хаалора оцу дешнашца а, озехь а. - Вайна 
тховса х1ума оьшур дац хьуна, са ма гатдел ахьа, Аьлбика, - элира 
кхо. - Суна, сайл воккха велахь а, Зайнди а дика вевза хьуна. Тхо 
а Хорачохь 1аш ма дара. Со Селимал волуш дахара тхо Шилхоте. 
Зайнди наха, яхьйолуш къонах ву, олуш вара. Х1окху к1анта дий- 
цира суна и чуволларан г1уллакх а... Хьо то а лур ю, и ц!а а вог1ур 
ву... - х1окхо и, Аьлбикечул а сов, шега ладоьг1учу Селимний, 
Хсдиний дуьйцуш дара.

Хетарехь, иза кхстара оцунах.
- Х1окху берашна и ц!а веача-м х1ун дара, хьуна, - сатасарийн 

ойланашка яхара цомгуш ерг.
Еш кхехка дуьйлира. 1айга биллина шекаран б1елиг, кхехь бага 

а бина, кхо жимчу яй чу гесира. Чайнан бос ийцира хино. Юха, 
схьабаьккхина, и яй лаьтта х1оттийра. Наштаран куршка а, т1оьрмиг 
чуьра шениг а стоьла т!е йиллира. Кхин а пхьег1а яц-те аьлла, 
д1асахьаьжира. Кхуьнан хьсжарх кхеттачу Селима, вахпа, стоьла 
к1елара: - Х1орш-м ду вайн, ваша, - аьлла, кхо стака схьаийцира.

- Делахь, вайн г1уллакх кхин а тоделла-кх, - олуш, кхо, куршки 
чохь схьа а оьцуш, царна чу чай доьттира, чу цхьацца шекаран б1елиг 
а тесира. Кего 1айг а хилира. Жимма чайне 1аь а тохийтина, т1оьрмиг 
чуьра массарна а цхьацца сухар а эцна, т1евийхира Селим.

- Хьажал, цкъа х1ара сухар, кху чу а 1уттуш, яша а еш, т!е чай 
малош, хьайн нанна яор ю ахьа, юха - айхьа а.

Т1аккха Хеди ткйийхира. Йо1 меллаша т1есара.
- Хьажал, Хеди, ахьа х1инцца, вашина хьалхха, кху чу а 1уттуш, 

х1ара сухар юур ю, юй?
- Х1аъ, - элира йо!а.
- Хьо яха дукха, вашина, - кхо коьртах куьг а хьаькхна охьаха- 

ийча, къажа ца къажахь а, жимма серлаяьлла хийтира кхунна йо1.
Селим шен нанна т1евахара.
- Со лолда хьан, стаг, хьо а х!ара х1ума кхоллуш вацахь, ма яийта 

х1ара суна т1е, - элира Аьлбикас.
225



- Валлах!, аса а кхоллур ма ю х!инцца Хедица, - аьлла, кхо шена 
а чай доытира.

Шекаран б!елиг-м ца тесира. Юха, Хедина улле охьа а хиъна, 
сухарца чай мала вуьйлира. Хедас, схьа а эцна, кхуьнан куршки чу 
шекаран бХелиг тесира.

— Войт, гора-я1-кх, Хеди, ма йо! хила а йоллу-кх хьо, - элира кхо 
йо1а динчо инзар а, самукъа а даьккхина.

— ХГун деш ю и, ваша? - хаьтгира Селима.
- Сан десара, ю вашина хьошалла деш, - аьлла, кхо Хедис ди

наре дийцира.
Селим а, и хазделла, велавелира.
Ах сухар а ца йиира Аьлбикас. Чай-м дерриг мелира.
— Вало, Балкиш, хьайн чай мала, — аьлла, схьахьажийра Селим.
И кхушинна улле охьахиира. Цхьа цуьрг ца йожош, тГадам ца 

Ганош диира жимчу йо!а шен пхьор. Иштта Селима а. Кхуьнан 
гГеххьа сапаргГатдаьллера, нана а, ши бер а жимма а рицкъанах 
кхетта.

Чай мелла ваьлча: «Ваша, со юьртахь болчу нахе хьо веаний 
хаийта ваха воллу», - элира Селима, хьалагГоттуш.

ХГан-хГа, и жима а хилла 1ийр волуш вацара.
- ГГо, Балкиш, нехан кхунах самукъа а даьр, кхунна уьш а гур, - 

тГетодира нанас.
- Вайша цхьаьна вахча, Селим? - делира кхуьнгара.
Селиман юьхь кхоьлира.
- Юха а ван, - тГетуьйхира кхо.
Юьхь серла ца елира.
- Делахь, хьо-хьо г!о хьайна, - къарвелира хГара.
ТГаккха шен басе веара кГант. Ша бохьу некъ а, цуьнца гинарш 

а дийцира кхо Аьлбике, Селим юхаверзале...
Селим а, цуьнца ши-кхо стаг а веара. Юьртахь цхьана зудчо бер 

дина аьлла, кхаъ а беара Селима. Кхунна и хазахийтира. ХГокху 
бераш а, нах а лечу хьолехь зудчо бер даро тешам лора, халкъан 
бераш хедарг цахиларх, уьш мел ду, халкъ а дехар ду. Кхин а веара 
маситта стаг, зуда. ТГаьххьара, чу тар а ца луш, адам гулделира. Ка- 
нонеркехь хилларш дара хеттарш, къамелаш. Изза бара лазамаш а. 
Цхьана балано хьаыпна долчу адаман ойла а, къамел а, сатийсам а 

цхьаъ ца хуьлийла а яцара. Массеран а лозург цхьа чов яра - Нана- 
ДсгГаста. Воьлхург шегахь йолчу мацаллина, шен эшначу денна 
воьлхуш вацара - Дег1астанна воьлхуш вара.

Шолг1ачу дийнахь 1уьйрре новкъавелира х1ара. Велира аьлча 
а, х1ара г1аттале шен сту а’ боьжна, черма хих а дуьзна, Селима 
ваьккхир-кх. Кхунна эхь хийтира, к1анта, шел хьалха хьала а 
Наьттина, и дерриг а дарх, амма оцо Селима шен нана йолуьйтург 
цахиларх тешам а белира... Кхо йисначу дуьмин ах а, шекаран 
б1аьлгаш а, Селиман а, цуьнан ненан а бертаза, дитира, г!ойт!архочо 
шена т!едиллинарг а дийцина...

Х1ара генна ваьлча а лаьтташ бара новкъахь ц1ен сту...
Хьалха яьсса аре а, ткъе итт километр ойланаш а яра.
Некъ-м хала а бацара, и кхо дукха бинера, ойланаш яра езанаш. 

Уьш еш воьдуш кхийтира х1ара шен сийсара Селимг1аьргахь айадел- 
ла хиллачу дагах. И кхуьнан шен доьзална гатделла са дара, нехан 
доьзалехь карзах, дезаршка даьлла. Т1ехь да а воцуш карийна и доь- 
зал шечух тарбеллера. Оццу хьолехь хилла а, шенаш ган лаар. Доь
зална дола дан сахьаьвзина да вара х1ара сийсара Селимг1аьргахь, 
шена ша царах къахеташ хьийза моьттуш хиллехь а. Къа-м хетара, 
делахь а и дацара коьртаниг... Цхьа а кол, 1индаг1 доцчу арахь д1а 
бара Намаран некъ. Шилхотера ша кху махка новкъаваьлчхьана 
йинчу ойланийн, хиллачун, новкъахь гинчун цхьа жам! дан цхьана 
х1уман чу гулдан деза олий, и дан Нсртара х1ара. Амма дерриг а 
схьа гул а ца лора, гулделларг чутарлуш х1ума а ца карайора. Гулди, 
д1асадилли аьлла хоьтуьйтий, юха а коьртехь, дагахь, дегТан массо а 
меженехь, цхьа яккхий, магг1ара д1а, чаккхе йоцуш, раьг1наш хуь
лий, д1ах1уьттура ойланаш, синхаамаш. Т1аккха, к1ад а лой, цигаьрка 
хьарчайора, амма цо раьНнаш яйа, я кхо дагахь тТетухучу цуьнан 
кГуьро харца а ца йора, къайла а ца йохура.

«Х1ан, дика ду... - цхьаьнца-м къамел дан волалора х1ара. - Со 
т1амсхь вара... И чскхбели... ц1а... Ц1ахь чу ца вити... не! ца йил- 
ли... Х1унда?.. Хьан?..» - и ши хаттар шега дацара, ша къамел дечу 
кхечуьнга дара, амма цо, жоп ца луш, кхуьнга юхаластадора...

Кхунна а ца карадора жоп... ТТаккха и шиъ, цхьа доккха ши 
к1охцалг, некъа юккъехь хьаладолура - когех оьхуш д1а ца вохуьй- 
тура... ОьНазвоьдий я ца карочу жоьпашна вухий, кхо сеттина 

ши лаг а лоций, и шиъ, гТамарлара бухдоккхий, карахь д1ахьора... 
Карахь а ца Тара - хТора ког мел боккху, «ХТунда? Хьан? ХТунда? 
Хьан?» бохуш, айраш кТелхьарчу гТамарх цТийзаш.

Юха и шиъ, генна саьрмако ластийна ша санна, цхьана къакъма- 
рсшка а ластадой, къамел а, некъ а дТабахьа гТоьртира...

«Симпалатехь охьавоьссира... Долоне кхечира... юха Канонерке...»
Эццахь цхьаммо-м сацавора:
«Собардел ахьа. Хьо сиха воьду... Атта ваха гТерта! Схьадийцал, 

хьайна цигахь гинарг...» - олий.
Кхунна и дийца а, хьедан а ца лаьара...
«Ца дийцахь, хьаха, вац аса хьо вохуьйтур», - бохуш, когех тий- 

салора цхьа гуш воцург я цуьнан аз...
Харц а, бакъ а карараволий, хТара дТагТуртура...
«Делахь, дика ду, ткъа хТинца? ХТинца хТун дан воллу хьо?» - 

хоттура чуьра схьа цхьана кхсчо.
«Сайн доьзална тТекхача воллу-кх», - жоп лора кхо, и хаттар 

атта хетий...
«И-м, хТаъ, тховса кхочур ма ву хьо царна тТе-м... Ткъа цул 

тТаьхьа бохий аса-м, цул тТаьхьа хТун дан воллу хьо, хоьттий 
хьоьга-м?» - тТаьхьара ца волура важа.

«Х1ун дан деза аса?» - хаттар цуьнга дерзадора кхо.
Цхьа хан йоьдура, вукхо жоп ца луш... Я, хТара аьлла, даьхни 

дажа буц а, ялта дийна а, эрина а лар яцара арахь, оьпанийн зевнечу 
маьхьарийн йийсарехь яра.

«Мацалла лен адам - сса аре», - ов туьйхира ойлано...
Юха ша гира, ши сту боьжначу готанца боккха бТал эцна воь- 

душ... ТТаьхьа - Селим... И сурт дТахьарчош: «Некъ лаха беза 
ахьа, некъ - дерриг халкъ тТетардаллал шуьйра», - кхо хьалха шега 
дТаделлачу хаттарна жоп делира кхуьнан чуьрчу къамелхочо.

«Некъ? Мича боьдург?»
«Лаьмнашка...»
«Мичахь лаха и, кху боданехь?! Стенах тилла и?!» - чу мохь 

туьйхира кхо шега и бохучуьнга.
«ХТоккхузара, хТокху гТамаран некъа тТера дТа... куьйгаца... 

дагца... бТаьргаца... дегТан массо а меженца... хьацарца... хьайна 
гинчу саьрмака тТехула дТа дайн чарташ тТе кхаччалц...»

«Мацалла делла кхачош долчу халкъаца?!»
«Халкъ лийр дац, ца аьлла аса хьоьга?! - къамела юкъа веара 

Долонера г!ойт!архо.
«И ца далийта, цунна некъ билла бен, хьо стенна ваьлла кху 

11амаран новкъа?!» - резайоцуш хьаьжира Жоьра-баба-Кесират...
«Адаман дег1-м кхечу адамна д!адала лело декхар дай, к! ант, - и 

да вара, и цо мацах х1ара новкъаволуш аьлларг дара, амма дерриг 
а дацара. - И декхар д1адала дезачохь, ца луш, лачкъо г1оьртича, 
юьхь1аьржа х1утту... дег!-м дахкало..- и яра ден дешнийн чаккхе.

- Тррр, тррр, - уллехь говр сацийра ойланашкахь волчу кхуьнан 
гидам а боцуш т1евсанчу цхьаммо-м.

.. .И Дики вара! Валлах!, вар-кх. Шилхотера, кхуьнца хийла гала- 
11ажмех левзина, ондалла летта, ишколе... т!аккха хин коьрте... 
синкъерамашка лелла Дики! Ненехула кхуьнан маьхча а волуш, 
юьртахь а гТарваьлла забаре а волуш, дош муьста долуш ву, олуш 
волу Дики-м вара! Кхунна хаза а ма хийтира, и гича. Я Дикина х!ара 
вовза а ма ца вевзира. Тиша салтичун духар а, когахь стоммачу гата- 
11ан бина айраш охьадовла новкъадевлла к!архаш а бара цунна т!ехь.

- Ой, Дики, хьо вац и кху гарманан арахь яйдакха дин хоьхкуш 
верг? - элира, забаре хилар карладаьлла.

- Мада! Мада, хьо ву-кх и, велахь а, вацахь а, - олуш, говрара 
ма-вогг1у кхуьнан мара веара и...

Х1орш т!аме цхьаьна ма бахнера. Х1ара лаьттарг санна йолчу 
(’альск олучу метгиган яьссачу арахь ксмано бомбанаш тухуш, тан- 
канаша хьошуш кхеран дошлойн полк йохийча, д!асакхийсир-кх... 
’ Угий, Дибий кхуьнца нисвелира, Дикица мила нисвелира-м, хаац... 
’ Уги гуттар а цхьа кхоьлина, саготга вара. Кхунний, Дибиний-м и 
кхоьруш-м вац-те аьлла, дага а тесира. Амма тухуЛуттучохь кхушин- 
нал а каде хуьлура, вуыпта цхьа бос баьхьна-а вара-кх.

- Эти, хьо воха-м ца воьхна? - хаьттира цкъа х!орш саьнгар чохь 
д!атаь!на 1аш Дибис.

Хаттарна цкъа оьг!азваха вуьйлира Эти, юха къежира.
- Воха-м ца воьхнера со, к!ентий. Хорачойн ломан х!аваъ ца 

гоьу-кх, - элира.
И ца тоьуш х!ара шиъ а ма вара. Х1инца вовшийн марахь ши 

къурд хилла лаьттачу кхунний, Дикиний цатоьург а дара и. Цхьа 

шен ойланаш я кхо йийрриш еш хир вара тийна Дики а... Шаышпиъ 
вовшахваьлча, цуьнан б1аьргаш чохь хи гира. Дикина а гина хила 
мегара... Цуьнан аьтту куьйгахь шад яра. Оцу шедах кхетга кхуьнан 
б1аьрг куьйга т1ехь сецира. Шад юьхк тТехь бисначу ц1аза-п1елго 
лаьцна яра...

Кхуьнан хьажаран тидам хилла:
- Вай арадоххучу юкъахь ц!а кхаьчнера со а, - элира Дикие, 

б1аьрхиш лоьлхуьйтуш, г!аытинчу карзахаллина дола дан а г1уртуш.
Мацах цкъа хиллачу абаде доьжначу дахаран эсо карзахаллаш 

туьйсуш х1ара шиъ дикка лаытира, кхин, х1ара аьлла, вистхи- 
лар доцуш. Юха, шаышпинна юккъехь гулделла ойланийн дохк 
д1асадаржош санна, шен ц1аза-п1елгах Йолу шад ластош:

- Валол, Мада, ц1а г1о вайша, - элира Дикие.
И «ц1а г1о» бохург цхьа х1аваэхь кхозаделира, и аьлла Дики а, 

хезна х1ара а цхьатерра лазош...
- Юьрта дТакхача вайша, садале, - олуш, уллехь яжа кхийдачу 

говран дуьрета схьалецира цо.
Кхушинна т1аьхьайолаел ира говр. Дикка д!аихира эсан некъ беш...
- Деллахь, Мада, кхин вай юхадерзорах х1умма а ца хезна хьуна, 

хьо вог1учохь? - хаьггира Дикие.
И х1ара Симпалатсхь ц1ерпошта т1ера охьавоьссичхьана т1екхаьч- 

начо уггар хьалха хоттуш дерг дара. Цунна «х1аъ» аьлла дала жоп 
долуш х1ара а, я цхьа а вацара. Юха а шен-шен ойланан новкъаве- 
лира х!ара шиъ...

- Деллахь, ма дукха адам дакъаздаьлла гина суна, Дики. Вайх 
мила велла, дийна мила ву? - хаьттира кхо эсан новкъара г1амар- 
чунна т1еволуш.

- Эх1, белларш багарбина вер вац вайша, Мада, берш хьуна а 
гур... Массанхьа а даьлла адам дакъаза, - элира Дикие, хетарехь, 
кхуьнга а, шега а. Юха: - Валлах!, виц а велла ма вог!у со, хьайтал, 
Мада, и хьайгара тТоьрмиг соьга, - аьлла, биттане а ца битина, 
кхуьнгара т!оьрмиг шен белшах тесира...

Кхунна дастам хийтира шен доьзал хатта. Кхера а кхоьрура. 
Доьзал Дикин а бара, дукха а болуш - да, нана, ши ваша, йижарий-м 
юьртахь ц!еяхна дукха бара. Хаза бу, олуш а бара Дикин йижарий, 
олуш бара аьлча а, хаза бан а бара-кх. Уьш хатта а ца ваьхьира...

Семеновкин эвлайистехь йолчу, Дикие дийцарехь, колхозан ам- 
барийн г1ишлошка х1ара шиъ нисвелча, гуттар а кхушинна дуьхьал 
лаьтташ хилла малх юьртан аг1он т1ехьа буьйжира. Семеновкин а 
изза охьатаь1на зоьзан ханнийн цТенош, изза лоха, мокха саманаш...

Х1ан-х1а, кхузахь саманаш сов яра, церан мокхалла а сов хетара... 
Говр, дуьретан дух хьалхарчу когех а дихкина, амбараш йолчухьа 
д1ахийцира Дикие. Х1ара шиъ яьссачу эвлаюккъехьа д1аоьхура. Кхо 
сатуьйсура, Дикие х1инций-х1инций: «Х1окху чохь бохку шунаш 
а...» - аьлла, ша цхьана саманан токъанаш т1е верзоре... Кхунна, 
уьш саманан хила езий а, хаьара, ша 1а долале саманаш а Йина, 
даккхий ц1енош дуттур дуй а, юхашара царна шаьш поппар хьохур 
буй а... И, Долонера схьаваьлчхьана, хууш дара... Юьрта кхаьчча 
вистхилар дайнера Дикин. И иштта д1атийна хилча кхунна а ца 
лаьара и хьеван, «ойланаш ян х1уманаш дукха ма ду х1инца х!оранна 
а» бохуш, тидарш дора кхо Дикин кхоларшка вахаран...

Кхунна суьртехь х1иттинчех терра йолчу токъанна т1е вирзира 
Дики, цунна т1аьххье, даго ойуш, - х1ара а. Чувахара. Бурасерчу 
СелимгТеран санна, яьсса яра хьалхара чоь. Шолг1ачу чохь шала 
йина хеташ (хила а хиллера), 14-15 шерашка, кхунна шен новкъахь 
гинарш санна, оьг!азе а, беркъа а ши йо! яра. Дуьхьал тиша верта а 
тесна кхин цхьа чоь а хаалора. Ши йо1 хьоьжуш лаьтгара.

- Ой, маракхета ший а, х!ун деш лаьтта шуьша? Шуыпиннан 
маьхча вай х!ара-м, вайн ненан шичин Талсолтин Мада. Аса ца 
вуьйцура шуыпинна х1ара? - элира Дикие, шина йо!ана х!ара вов- 
зуьйтуш, и шиъ майра а йоккхуш.

И ший а, еана, цхьаьна кхунна маракхийтира...
- Х1ара шиъий, сой ду-кх, Мада, тхо, - элира Дикие.
Х1ара ца кхийтира. Ши йо1, дехьаяьлла, елха озийра. Кхийтира.
- Д1аяла ший а. Х1ун до цушиммо? - аьлла, цхьа х!ума лохуш, 

волччохь д!асахьаьвзира Дики.
Цунна хТумма а ца карийра. Цо лоьхург шена т!ета1а цхьа г!ортор 

яра. И яцара кху дийнахь Дикина а, я цхьана а нохчочунна а. Х1ара 
а вара, вист а ца хуьлуш, ша волччохь и лоьхуш. Цхьанна а йоцург 
кхунна а яцара...

- Д1аяла ший а, - элира Дикие шен дег!ан а, деган а к!аддалар 
оцу шина даша чу а дуьллуш.

Ши йо! шаьшшиннан белхарца араелира...
- Дики, - кадам бан гТоьртира х1ара, амма цхьа са дукъуш лаг 

лаьцначу хорамо и ца байтира.
И Дикина а гора...
- Охьахаал, Мада, - х1ара, бер санна, охьахаийра Дикие.
Цхьа хан елира...
- Вайна т1едеанарг т!едаза цхьа вац, Мада, - элира Дикие.
Цо а и шен логерчу хорамна чекхдохуш дара, кхуьнниг кхин а 

т1екъовлабала буьйлира...
Х1ан-х1а, Дикига ца дийцаделира, кхуьнан доьзалх цхьа а висна 

цахилар. И вилхира, доггах, дуккха а. И кхунна воьлхуш вацара, 
кхуьнан метта. Кхуьнга-м дола дадслира шена. Хьуьлла чохь, цхьана 
к1оргехь дог-м иккхира. Гаьргаш, дамар-дарц хилла, дТасаяьржира. 
И хиллачохь, есаллий, цхьа шийла хьоьккхий бен, х1умма а ца хаа- 
лора. Лаи дезара... Арара дуьнс а ДикиНеран тхов т1е кхечира, 
тхов - кхуьнан белш т1е. И а лан безара. Х1ара оцу йозалли к1ел 
меттах ца хьовш 1ара, хьайча, тхов а, цунна т1етекхнарг а, х1ара ша 
а, дерриг а херцар дара...

«Х1инццалц неханиг лайча, хьайниг ца лало хьоьга?! Хьоьгахь 
дерриг ма ду халкъехь», - бехк баьккхира Пойт1арчу воккхачу стага.

«.. .Стаг къонах хила веза, вон а, дика а лан... Ца ладелча, осала ву, 
олу... т!аккха вов... нех хуьлу... Нохчий-м собаро латтийний, к1ант»,- 
и бохург да вара. Х1инццалц - хилларг, х!инца - воцург. «Ладала деза! 
И дешнаш лардан а... Уьш лардар даларвар маду... Ден дош... яхь... 
г!иллакх лардар к1антана т!ехь. Яхь, г1иллакх - цуьнан меженаш... 
Меже хадийча, стаг лазаво... заь1ап хуьлу... га хадийча, орам а лаза- 
бо... заь!апбулу. Ладала деза! Ден дош ца лардича, эхь ду к!антана...»

ПойтТарчунний, шен ден дешнеххий ойланехь цхьа керт хили
ра. Оцу кертан ондда дуьйг!ина хьокхий а лоцуш, хьалаг1аьттира. 
Оццу керта т!е тевжаш Дики а Наьттира, воьлхучуьра а сацийра. 
Хьалха чохь йоьлху ши йо! а, и керт лоцуьйтуш, чуялийра, тейи- 
ра... Оцу буссехь дуккха а юьртахой баьхкира, х!ара веана аьлла 
хезна. Массара а кадам бора. Кхунна хаьара, царах а вацара цхьа а 
и кхуьнга беана бала база. Массо а шен-шен а, вовшийн а тезетахь 
вара чаккхе ца евзачу халкъан кхолламан новкъахь. Кадамаш бина, 
бирзинчул т!аьхьа...

- Вай юхадерзорах... - и массераниг а дара.
Т1аккха - кхидерш а... Х1ара цхьана кхечу дуьненара веана 

вара, хьалха хиллачу дуьненара... Шаып дерриг вуй хиъча, зуда- 
рий боьлхура, божарий ойланаша хьора... Сатоссуш дТасхьабахара 
юьртахой... Я Дики а, я х1ара а, я ши йо! а оцу буса д1а а ца таь1ира. 
1уьйранна Дики балха вахара, ши йо! - «масак» лахьо. Кхунна 
тТаьхьа хиира, и х!ун ю а. И ялта дийначу арахь боьжна бисна 
кан лахьор хиллера, и лахьош тккхаьчча, етташ а, лахьийнарг - 
д1абоккхуш а... Туьйрре дуьйна схьа баккхий зударий а, баккхий 
нах а ихира х1ара волчу Дикин керта...

Висха... Б1ага... Висайха... Исраил... Мовсар... Дени... Уьш 
кхуьнан ден хенара нах бара... орамаш дара... Кхуьнга цара массара 
а да хьахавора. «Да» бохучу юкъа боьдура важа берриг а доьзал...

«Осала ца велира...». «Дика г1ортор яра...». «Воцчунна ваша». 
«Мсхкан мехха стаг вара». «Дог доккха долуш вара и. Собар деха 
хьайна, собар оьшу вайна, сан к1ант...»

Х1окхо и доьхура. Дала а лора. Ца деллехь, хаьрцар ма вара... 
Делккъехь кхуьнан шича Хасмохьмад кхечира. Дикера хиъна хил
лера цунна, х1ара кхачар. Хасмохьмад жима вара. Ялхитта шо хила 
дезара цуьнан, кхуьнан хьесапехь. Дег1ана жимо волчу цунна и 
шераш дала а хала дара. Генара дуьйна воьлхуш а, кхунна ницкъ 
бсш а вог!ура к1ант. Х1ара гулделлачо а, нехан б1аьргашкахь долчу 
белхарша а дукха вазвинера. И дуьйцийла ярий, пха санна, шен 
дег1ах хьаьрчина воьлхучу Хасмохьмаде? Х1ара шиъ виснера кхеран 
ц1ийнах а, тайпанах а... Канонеркехь висна Закри а...

Хасмохьмадан чохь 1аш г1ишло а хиллера. Чохь 1аш аьлча а, х1окху 
б1аьста тТаьххьара шен шел жимахйолу йиша елча, и биргаде д1а а 
вахна, яьсса лаьтташ. Уьш-м дечкан ц1енош дара. Хасмохьмада дий- 
царехь, ц1ийнан да - оьрси, уьш т1екхета а доьлла, чуьра д1авахнера. 
Пехула ах тхов т1екхстта бара, важа ах - хаац, стен сецайора, я 
стен сецадора пенаш а. Хасмохьмад эвххьаза чувахара, х!ара-м уьш 
г1екхетар дац аьлла шеко йолуш а ца хТоьттира цунна т1аьхьа. Чоь 
масигта яра. Х1ора чохь цхьаццанхьа тховх г1ертийна г1ортораш яра.

Кхуьнан шеконех кхеттачу Хасмохьмада:
- Х1орш-м ондда йина хьуна аса, Мада, - элира, х1ара ккзиг 

гешош.

Йоккхачу цхьана чохь йоккха оьрсийн пеш яра. Цунна к1ел дук
кха а даьккхина дечиг а... Маситта текх а, к1удал, г1умг1а, кхийолу 
пхьег1а а, дуккха а мотт-г1айба тайпа х1ума а...

Х1ара цецвелира. Кхунна новкъахь гинчу цхьана а х1усамехь 
бацара х1ара бахам...

Хасмохьмад кхийтира. ХТара а кхетийра.
И йоллу хТума кхеран цТийнан а, тайпанан а нехан хТуманаш 

яра, тТаьххьара висначу Хасмохьмаде кхаьчна... Церан йозалла а 
тТеюьйжира. Пеша кТелхьара дечиг дТасатеттина, цхьа у хьалаайъира 
Хасмохьмада. Цунна кТелхьара схьабаьккхира бассабелла таьлсан 
тТоьрмиг, цу чуьра - кечдина шаьлтий, доьхкий.

- Воккхачу вашин дисна... - Хасмохьмадан юха а велхар делира.
И шиъ-м кхунна девзира. Мекха а ца теснера Дадин кхо боьра 

болчу шаьлтанна. И кхуьнан да волчу хенахь, цуьнан а шен ден 
хилла кхо боьра болу шаьлта яра. Доьхка а дара кхо мотт берг. И 
ший а кхуьнан ораман цхьа дуткъа ши сирхат дара. Дикка Тийра, 
дТа ца хецалуш. Ден куьйгийн хТо а дара цушинца. И ши сирхат а, 
и хТо а лардан дезара. Хасмохьмаде юха дТадиллийтира и шиъ... 
Кхуьнан беха некъ цкъачунна кху чохь сецнера. «ХТинца ваставала 
воза со а...» - аьлла, шен салтичун билгалонаш тТе куьг даьхьира. 
Погона тТе айделлачохь, и ссцира... Кхуьнан да вара и сацийнарг...

...И кетТахь гоьргах тоьхначу нуьйжи тТехь мангал тусуш вара. 
ТТевахна, уллохТоьттира хТара. Цхьа хан елира. «Ахьа хТун до, к1ант, 
хьо ма лаьтта?» - хаьтгира дас, хьала ца хьожуш.

- Дада, со тТаме ваха воллу, - элира кхо.
Цхьа хан елира.
- Кехат деана хьоьга? - хаьттира дас.
- Ца деана кехат-м...
И хьалахьаьжира... Юха а цхьа хан елира.
- ТТаккха?.. - хаьттира дас.
- Суна эхь хета, дада... - И юха а хьалахьаьжира. Юха а хан 

елира. И вист а ца хуьлура. ХТара цхьаъ бен вацара цуьнан. И вист- 
хиллалц дТаваха йиш яцара кхуьнан. - Эхь хета? - хаьттира я кхо 
аьлларг карладаьккхира дас, хьала а гТоттуш. Кхин а цхьа хан елира, 
дадас мангалх п1елг туьйсуш. Юха, схьа а хьаьжна: - Эхь хетахь, 
ваха веза, - элира таТТош.

Дадин юьхьа т1ехь, ц1ена хазахстар доцург, х1умма а дацара. И, 
хазахетарх богуш, кхуьнан дешнийн кхаъ бара. «Со кхоьруш вара, 
к1ант, хьох. Х1инца баьсти ахьа сан кхераман шад», - бохура цуьнан 
б!аьргаша. Х1ара цуьнан цхьаъ бен вацара...

Юха... И т1аьхьа дара, т1аме ваха новкъаволуш. «Ваха а г1о, 
амма, юхавеача, г1алин къорза эпсар санна, мидалех накха буьззина 
х1уттур ву хьо суна дуьхьал я т1е...». - И дешнаш-м цхьадерш за- 
барца а дара. Оцу забарца долчунна жоп дала ма веара х1ара шена 
11ера х1умма а д!а ца йоккхуш, буса Шилхоте кхаьччахьана царна 
Ис ка гТерггашехь... Кхо куьг охьахийцира... Хасмохьмад а эцна, 
кешнашка вахара. Уьш юьртана геннахь дара. Кешнаш - йоккха цхьа 
юрт яра, х1ан-х1а, кхузахь сов хир бара юьртахьчул. Баьрзнаш лоха 
дара... К1орга даьхна дацара нохчийн кешнаш!.. Чарташ ца лаьттара 
кортошкахь... Орамаш дацара церан, кешнийн а хила ма деза орамаш. 
Хасмохьмадна кешнаш дика девзара... Цо, бТаьрхиш т1еуьду балдаш 
а къуьйлуш, х1оттавора х1ара х1оранна т1е... «.. .Ден каш... Лан деза. 
Ненаниг... Лан деза... Жимчу Юнусниг... Лан деза... Цул жимчу 
Хадижатниг... Лан деза... Шина беран ненаниг... Сапетаниг... Лан 
деза. Дерриг а, хьайнаш а, неханаш а... неханаш дан а дац, массо а 
хьан ду... Лан деза! Лан деза! Лан деза!» - олуш, кхетара дагах х1ора 
кошан варзап... Кешнашна чекхвслира хТара шиъ. «Х1окху к!антана 
юьстах а валий, кийра бассабе хьайн, атто хир ю хьуна», - хьехар 
дира цхьаммо-м шена чуьра схьа. Х1окхо «х1аъа» аьлча: «Стеган 
кийра баьсса хила ца беза, дагах буьззина хила беза... Агго лехча, 
стаг вайло...» Уьш, х1ара коша т1схь лаьттачун, ден, дешнаш дара. 
У ып лардан дезара. Х1ара юьстах ца велира «кийра бассо, вайвала...»

Ц1а кхаьчча, арахь тесна говр яра, чохь - чиркх а латийна 1аш 
Дики а. И кхсттсра, хТара шиъ мича вахна. Берцан демин мижарг а, 
жимчу кхийра зокан чохь казахийн айран олу етшура а санера цо.

Цхьа хан елира...
- Мада, селхана вай вовшахкхетчахьана х1ума кхаллаза ву-кх 

хьо, - элира Дикие. - Х1ара Хасмохьмад а сарралц... - чекх ца 
доккхуш 1ийна: - Яаза-м 1елур вара, делахь а, де оьшу-кх, х1ума ца 
кхаьллича, и оьшур-кх вайна кху хьолехь... - тктуьйхира цо.

Х1аъ, де эшийта мегар дацара. И а лардан дезара. И оыпуш а дара, 
амма кийра буьзна, х1ума кхалла меттиг йоцуш, дукха дара цу чохь.

Дикие дуьйцу «де» а дара, кхо, и оыцуьйтур дац ша аьлла, Йина ч1аг1о 
а яра... Кхуьнга Хасмохьмаде а ца аладелира оцу буса х1ума кхалла. 
Дикка 1ийна, д1авахара Дики. Хасмохьмада шаьлтий, доьхкий долччу 
дехкира кхо охьадехкина тГеман совг1аташ а. Шолг1ачу дийнахь кхо 
Хасмохьмад, Дикин говра т1ехьа а хаийна, биргаде д1авахийтира. 
Х1ара кхеттера, к1ант балха ца вахча, саботажник ву аьлла, чувуллург 
хиларх, чуволларал а доьхнарг дара, и бригад  ера дГа а ваьккхина, ц1а 
ваийтича. И мацалла вер дара. Заманаи хьолехь, цуьнан, х1ара всана 
аьлла, ц!авар а дара бехке. Халкъ арахь делахь а, тутмакх дара... Оццу 
деношкахь Бурасехь воккхачу стага д1а ца эцна коч-хеча, кисанахь 
лело трофейн сахьт, кхин т1оьрмиг чохь карийна цхьацца ксг-мерса 
х1ума а йоьхкира, йоьхкира аьлча а, ялтийн х1уманах, даьттан бан- 
кех, газанах хийцира. Оцу вовшахкхеттачу рицкъанах, Долонерчу 
воккхачу стага шега доьзале кхачабе аьлла ша беанчу дуьмех кхача 
беш, нах вовшахтоьхна, кхелхинчарнат1аьхьалело дезачу х!уманийн 
цхьацца бахьанаш дира... диснарг саг1ина а дийкъира...

И дина х1ара ваьлла денош дара, кхуьнга сельсовете кхойкхуш стаг 
воуьйтуш... Юьртда, гоьлал лскха баьккхина ког а болуш, шина Гасан 
тГехь дезза доккха дег! а долуш, хан яьлла стаг вара. Кхуьнан санна, 
хьалха тГеман совгГатийн йисна кГайдаргаш йолуш салтичун коч яра 
цунна тГехь а. И кГайдаргаш дуккха а яра. Цуьнан шуьйра доккха хьаж 
а долуш яьржинчу хьаьрсачу юьхьа тГехь кГоргга дахаран некъийн 
сизаш а, кхунна тГедерзийна салтичун салтичуьнга хьажар а дара. 
Оцу хьажарца долчу хаттарна ша резаволуш жоп деача, цо кхуьнга 
куьг делира... Цуьнан фамили Радченко яра, цГе-м кхунна, бакъдерг 
аьлча, йицъелла. ХГара цо кхайкхина ца хиллера. И а кхушиннан 
шина салтичун къамелехь хиира. Радченко къонах вара, и вуйла 
кхунна тГаьхьарчу дахарехь а хиира... Кхушиннан къамела юккъс 
чувеанарг къонах вацара - комендант вара. И къонах воций, кхунна 
стенах хиира, вист а хилале? Цуьнан екъа, еха говрачун хьесапехь 
йолу юьхь гича, хиира? Я кГоргга чуэгначу, чу уьшалш хГиттича санна 
болчу бГаьргаш чу хьаьжча, хиира? Я цо чувогГуш салам-маршалла 
цадаларх? Хаац, стенах хиира. Хиир-кх кхунна. И веккъа комендант 
вара, кхин хГумма а вацара. ХГокхунна и оьгГазвахна а, я и комендант 
ву аьлла, ца везавелла хетта а дацара и. ХГара тГамехь Гийнера, дукха 
яххьаш, бГаьргаш а гинера, цхьацца хГуманаш а девзинсра. Къонахчун 

дег1ах цхьа гуш йоцу, амма хаалуш Йолу сема хуьлу. Цуьнан леккха 
ч1апа хьаладоьдучу дег!аца и ца хаалора.

Комендант волну «конторера» накъостий-м кхунна тГамехь а ма 
гинера. Шовзткъе доьалгГачу шарахь къамел а дира царах цхьаммо 
кхуьнца. Царах особисташ олура. Кхуьнца къамел диначун фамили 
Степанов яра. И майор вара, къонах а вара. Цуьнца и сема хаало
ра, доццачу къамелехь а. И-м кхунна кхин цкъа а ган а ца гира, цо 
хьеста т!екхайкхина а вацара х!ара. Хьо вахийтича, ц1а г1ур варий 
хьо т1амера, хаьттира цо. Вацара, элира кхо, кхин деха а ца дийцира 
кхушиммо, делахь а къонахчун лар юьсу и дуьхьалхГоттавеллачун 
дагахь. И лар яра Степанове кхуьнан эсехь йитинарг а...

Комендантан фамили Сабенников яра. И, когийн йоцург, лар йита 
кхоьллина а вацара. И хьесап-м нийса а ца хилира кхуьнан. И лар 
юьтур йолуш хиллера... боьханиг... зударшна тГехь. Оцу лараша и 
тГаьххьара а вайъира... ХГаъ, тГап-аьлла, вайра комендан г. Цуьнан 
тачанка и воцуш ц!а ялийра говро, бГаьрга пГелг Гоьттича ца гун 
болчу цхьана буса... И кара ца вира. Я дукха а ца лийхира. Зудчух 
ведда таро ю аьлла, дисира. Зудчух-м ца веддера, делахь а и лаха 
лар ца хилча, и дан дезачара, атта хетта, иштта дитира. Наха-м кхечу 
тайпана дуьйцура... И кхано тГаьхьа дара, хир ду, дац а ца хаьара, 
хГара шиъ юьртда волну чуьра и волчу чувоьдуш. Цо кхуьнан ксха- 
гаш теллира. Юх-юха доыпуш, хьоьжуш къахьийгира.

- Партсхь вуй хьо? - хаьттира. ша маситтазза а теллина цхьаъ 
кочара ца даьлча.

- Ву, - жоп делира кхо, гуш лаьтташехь эрна деллачу хаттарна.
- ДГа хГунда ца ваьккхина хьо? - и хаттар а кхуьнга луш дара 

коменданто...
- Со хГунда воккху дГа? и кхуьнан хаттар дара. Хаттарал сов, 

кхин цхьа хГума а дара цуьнца...
- Нохчи вац хьо? - жоп а я хаттар а дацара комендантанниг.
И, хьо лаьтта тГехь хила а ца веза бохург, дара.
- Ву со-м нохчи, - элира кхо, ша кху дуьнен чуьра дГататт а хГумма 

а доций а хаалуш.
И комендантана а хааделира, шена хьалха цхьа берд а, ша цунна 

т!ехула хьалавалалур воций а хаалуш. И хаам цунна оцу дешнех ца 
тосабелира, уьш аьллачу озехь тосабелла хир бара...

Сихха т!ек!елтесна, кхуьнан кехаташ схьакховдийра. Кхо схьа 
ца ийцира.

- Д1аэца хьайн кехаташ, - элира, човхоре волуш... Х1ара кура ма 
вара, х1етахь. - Д1аэца, хьо а, хьайн нохчий а мичахь бу, вицвелла 
хьо?! - айавелира комендант, и куралла харцо.

Ца харцаелира. Цу кураллица кхунна сема хаалора, семайоцург 
юха шен Нанта шалха кхийтира. Кехаташ, д!а а нисдина, вист а ца 
хуьлуш, схьаделира, кхо кисана дехкира... Х1ара араволуш:

- Итт де мел долу куьг та1о вог1ур ву хьо... Спецпереселенец!
И коменданта т1едиллина дацара, лакхаро-о дара, и кхочушдайтар 

дара комендантана т1ехь. «Спецпереселенец» а, и коменданта таПош 
х1уьттаре, т!ехтохам чубуьллуш аьллехь а, лаккхара охьакховдийна 
дара, ала - комендантана, лан - кхунна... Цундела цо элира, кхо 
лайра... Цул т1аьхьа колхозан конторе вахара. И гена а яцара сельсо
ветам. Биргадашкахула д1асаваьлла пирсадател схьаваллалц а 1ийра. 
И зуда хиллера. Юккъерчу шерашкахь ондачу дег1ахь, амма х1оьттина 
зуда. Цкъа хаза а, хетарехь, самукъане а хилла юьхь белхан сингатта- 
маша къарйина хир яра. Цунна т!ехь йолчу божарийн костюман хьалха 
Ленипан орден яра. И кхозуш яцара, костюмна чекх т!ехьовзийнаяра. 
Кхунна кхано т!аьхьо хиира, и орден къона, самукъане юьхь а йолуш, 
массара а «Катя» олуш хиллачу дояркина елла хилар.

...Х1инца и пирсадател Екатерина Тарасовна яра, хетарехь, я 
х1умма а шен балхах йоккхасш а йоцуш... Т1аьхьо хиира, цуьнан майра 
Сергей т1амехь юххелц ши ког а баьккхина, комбайнан подшипникаш 
т1ехь йинчу х1уманца лелаш а, колхозан мекханаш тодеш а вуй...

- Х1ун дан хаьа хьуна, салти? - хаьттира пирсадатела.
Дукха керла гуш яра кхуьнан куча т1ехь погонаш хилла лараш 

а, орденийн, мидалийн а...
- Аха, - жоп делира кхо.
- Шолг1ачу биргадехь биргадир вац сан. Цигахь дукха нохчий а 

бу, я шайн хьаькамашца мегар болуш а боцуш, цаьрца мегаш-м дера 
церан хьаькамаш а ма бацара... Биргадир вахийтича хьо? - Шен 
ойланашка дара и хатгар.

- Пур вац, - элира кхо. Х1ара вахийта я ца вахийта шина дагахь 
йолу пирсадател цецъелира. Вахийта сацийра. - Партехь а ма ву хьо... 
сержант а... - Кхийтира, х!ара г1уриг цахиларх. Оьг1аз а ца яхара.

- Со д1асалелочу тачанки т1с...
Цу т1е г1уриг цахиларх а кхетийра... Кхетале цкъа:
- Говр дика ю хьуна сан. Шу, нохчий, говраш дукхаезаш ма ду...
Ца вахара. Пирсадател кхуьнга соцунг1а хилла хьаьжира.
Хьажаро бохура: «Т1ом бина, к1адвелла, доьзалан, халкъан балина, 

карзахъяьллачу мацаллина т1екхаьчначу хьоьга аса жимма атто баа 
мижарг кхийдабо, ахьа и д1а ца оьцу... Паккха аса х1ун де хьуна?..»

- Дика ду. Делахь, кхана шолгГачу биргаде д1аг1ур ву хьо... 
Гуьйре ю арахь...

Кхоалг1ачу биргаде вахийтар дийхира кхо.
- Цига х1унда г1ерта хьо? И-м уггар а оьшуш ерг ма ю, - кхуьнга 

кехаташ схьакховдош долу куьг сецира пирсадателан.
Кхо цигахь массо а гергарниг леш висна шен шича хилар а, шена 

цуьнца хила лаар а хаийтира.
И резахилира.
Х1ара шолг1ачу дийнахь, сатоссуш г1аьттина, юьртана ворх! 

километр йолчу биргаде д1авахара. Д1акхаьчча, Хасмохьмадний, 
Дикиний боккха кхаъ а хилира.

Маьрк1аж-бода боллалц ваьллира биргадиро шена гайтинчу 
готанах куьйгаш детташ, говрийн гТирс луьстуш.

Кест-кеста самавуьйлуш, яхъеллера буьйса. Кхунна ч1огг1а наб 
кхета лаьара, 1уьйранна дег1ехь дуккха а ницкъ а болуш хьалагТатта. 
Х1ан-х1а, дег1ехь берг цатоарна-м ца кхоьрура и, шена алссам безий 
хаьар-кх. Уллохь вижна Хасмохьмад набарха лоьра. Цхьа шен г1енаш 
оьхьу хир дара кТантана. Кхо и ца хьавира. Х1ун хаьара, цунна ша 
Шулукхахь, шайн ирзехь, гезарий яжош гой а...

1уьйранна, хТара санна, г!аытинарг биргадан повар Маруся яра. 
Х1ара говраш ялош схьакхаьчча, цо кхунна юург а елира. Дог дацахь 
а, кхо и яа а йиира. Цуьнца а кхунна мелла а оьшуш болу ницкъ 
бара. Гота йоьжна волуш, Натта юьйлира биргада... Шеца говраш 
лахка велла шийтта-кхойтта шо долу Идрис кхо биргадехь витира. И, 
пхьаьрса к1ел 1ийжарг а яьлла, халла лелаш а вара, я кхунна оьшуш 
а вацара. Кхунна, хьалагГаьттичхьана, х1ора ша ког мел боккхучу 
т1ехь хаалуш вара шеца хилавезарг...

Са цхьа парг1ат дара. Буьззина болчу кийрахь доллу х1ума а 
шен-шен метта нисделлера. Шилхотехь, буса ден х1усаман не! ца

еллаелча, х!оьттинчу шодах доккха цхьа дуьне хиллера. Оцу дуьнен 
т1е я чу д1атарбеллера цу буса болийна бина некъ, некъаца гинарг, 
мел лазийнарг, д1абоьхкинарш, ша коша т1е х1иттинарш... И доккха 
дуьне чутарделла ша цул а доккха дуьне хийтира. Кху лаьттаца, 
дег1аца доьзна ца 1аш, кхин а цхьана доккхачу х1уманца доьзна... И 
ша шена тарделлачу дуьненахь латта жима, г1орасиз дара. И гуттар 
а шеца кхехьа дезаш а дара - кхуьнан дуьне.

Биргадиро хьалхарчу дийнахь билгалъяьккхинчу метта д1авахара 
х1ара. Аха безаш берг бай бара. И аха хала хилахь а, кхунна хазахо а, 
маь1на долуш а хетара. Сагатделлачу куьйгаша нох лаьтта кховдийра, 
говраша хьалхара когаш - гГоттучу малхо самайоккхучу анайисте. 
Кхунна ца хьаьжча а гора шена т1аьхьа роьжан буьртигаш схьаэца 
куьг а кховдийна лаыта Селим. И кхушиммо, кхо Селиме д1а ца 
аьллехь а, г1амарлара буьртигаш схьалехьош бина барт бара. Говраш 
меллаша йоьлхура. Кхо уып сих а ца йора.

Хьалха берг дехачу шерийн некъ бара, саццаза бан безаш, генарчу 
анайистах хоттабаллалц. Цунна т1ехьа дара лаьмнаш...

Хьацар даьлла ши говр халла йоьдура. Х1ан-х1а, и шиъ-м ца со- 
цура, д1аг!ертара. Царна а хаалора гота саца йиш йоций, и цушинга 
а, шега а волалушшехь аьлла дара. Уьш д1аг1ертара, к1адъеллачул 
т1аьхьа а, голаш кеглушшсхь а. 1уьйранна борий, расхий хилла и 
шиъ к1айн яра, чопанаша к!аййина. И шиъ хила а ма-езара иштта, 
ц1ена некъ ма бара кхара хьош берг...

«...Ма йожа. ма йожа...» - боххушехь, юьйжира цхьаъ, малх 
суьйренга лесташ.

Цуьнан сема ца хиллера. Кийрахь стаг ца хорцуьйтуш йолу 
сема... Говр а ма ю, стаг санна.

Йисначу, сема йолчуьнца, д1аг1иртира... И малх буззуш юьй
жира. Х1ан-х1а, сема ца хилла ца юьйжира и - кагъелла... Х1ара 
вуьйхира... Сарралц юха ца хьежнера. Хаьара, т1ехьа буьртигаш 
туьйсуш вогТуш Селим вуй, цунна т1аьхьа Жовзан а. Кхеравелира, и 
шиъ т1аьхьара хадарна. Юхахьаьжира. И шиъ дара. Бераш а, сийна 
ялтийн х1орд а... Аммауьш дегабааме юхабирзира. Ялтийн х1ордан 
тулг1енаш а лахлуш яра...

«Аса т1ом бина... Со онда ву, со ца харцавайта, кийрахь сема а 
йолуш... саьрмак а белур болуш... Шу ц1а кхачо некъ а биллалур 

болуш ву баьхча, тийшира. Хьо сеци, сец-сеци...» - бохура уьш 
д1абоьрзуш церан б!аьргаш чохь х!оытинчу дегабаамо...

Х1ара оьгкзвахара. Х1ан-х1а, ца вахара. Кхунна эхь хийтира шех 
тешначех. Д1акарчийра готанна хьалхара говр.

Шен некхах, пхьаьрссх, гГодах тийсира, дихкира, хиттира готанна 
т1ера схьадог1у асанийн пхенаш. К1оргге чубиллира шена гина дега- 
баам а. ДТаозийра гота. ХТокхо а, оцу дегабаамо а. И д1айолаелира. 
Х1ара, воьддушехь юхахьаьжира: Селим буьртигаш лестош вара, 
къежа а къежаш... Жовзан йог1уш яра, къежа а къежаш... Когаша 
орца дийхира, шаып совцуш лаьтта аьлла. «Совцал, шаып бахьахь», - 
човхийра... Дог а... човхийра... Ц1ий а... Юха б1аьргашка Таьржа 
бода туьйхира. И саьрмако, х1ара шена т1е ца кхачийта, етташ шен 
багара 1аьржа 1аь яра... ДТатаса айъина ког хьалха ца баккхалора...

«Ницкъ, хьо ма дукха бара сан!» - кийрахь дегабааме мохь 
туьйхира кхо шен ницкъе.

Ша т1аьххьара д1аболуш, и ког д1абиллийтира ницкъо...
Соцуш лаьттара готанан ши чкъург... Генара схьакховдийна 

куьг делира цхьаммо-м. И кхунна девзира. И Этиниг дара, кхо шена 
орцах кхайкхинчу Этиниг. Цо шена тккхачийра. Юха кхечу куьйге 
велира. И Дибиниг дара, кхеран полкехь уггар онда хилларг... Шена 
тккхачийра. «Охьата1а, Мада, лаьтте, тхан ц1ий ма ду цуьнца, цо г1о 
дийр ду хьуна», - хьехар дира Дибас. Х1аъ, цо т!амехь а дора кхунна 
и хьехар: «Охьатаь1аш лела, Мада, дукха хьалате1а хьо!..» - олий. 
Охьатаь1ира лаьтте - ницкъ белира. Ц1ий а хьаьдира пхенашка... 
кхуьнан ткман арахь бисначу юьртахойн. Цара, хТара кхайкх- 
кхайкхинчо куьг кховдош, шовзткъе шийтта куьйго вовшашка луш, 
кхачийра саьрмакна т1е...

«Голаш лаьттах гкртае хьайн, цуьнгара ницкъ баккха хьайна», - 
хьоьхура Жоьра-бабас-Кесирата.

Ондда, чуюссуш гкьртира голаш лаьттах. Ницкъ а белира... 
Пурх 1уьллу саьрмак юккъехула хадош чекхъелира гота... И чохь 
баьсса хиллера. Дог хила дезачохь, телхинчу чуьйрийн Таржделла 
коча йоьхь санна, готта татол хилла охьаледаш цхьа 1аьржа талу 
бен, х1умма а дацара. Нахаро д1асатесна саьрмакан ши ах йоьзан 
тесаш хилла керчира арахь д1а, юха, хьаьвзинчу шаййанан махо, 
ирхъяьхьна, ткпаза яйира...

«Ваша, ваша, вай ц1ахь ду хьуна, ц1ахь... ц1ахь... ц1ахь...» - 
йилбазмох хилира Селима бохучу кхоах.

БТаьвнаш гуш яра. Кхо т1етакхийра нох... Чарташ лаытара, 
кхуьнгахьа кхевдина. Царна т1е а баьхьира готан б1ал... «Шулукха - 
вайн ирзеш», - воккхавера к1ант. Кхо нахарца го баьхьира царна...

«Ваша, хьажахьа, и сийна Хорачойн лам! Цу т1е вала вайша? Ма 
лекха бу и, ваша-а-а», - юха а бер хилла, воьлура Селим...

Готаннат1аьхьа седарчийн некъ бара. ХТан-хТа, уьш седарчий да
цара- нохчийн зударийн бТаьрхийн сатийсамаш бара кху ц1а боьдучу 
новкъа эгна. Ялтийн соьналлина т1ехула йог1учу Жовзанан г1абалин 
т1емех цхьана доккхачу к1айчу олхазаран т1емаш хилира. Тохаделира, 
айаделира Хорачойн ломехьа. Саца йиш яцара оцу олхазарна хьалха 
некъ боккхучу готанан. Х1ара тоха мел ло, кТайчу т1емаша ницкъ лора, 
юха уьш дайн т1едийшара кхунна. Цара меллаша айъира хТара а, кхо 
д1а ца хоьцу б1ал бохьуш йог1у гота а...

Чатакхийначу тачанах дТахоттабелира оханан некъ. Цу т1ера 
чукховдийча, куьг а кхочура Хорачойн лекхачу лам т1е... ХТара 
ц1ахь вара... Кхидерг дерриг а цул тТаьхьа дара...

Готанна вожа а велла хоршахь Туьллуш хТара карор а, кхуьнга 
шовдан чуьра хи цаэцийтинарг балар а, кошара аракхоссар а, жимчу 
Селима Казахстане буьстина аьчк-некъ юха лаьмнашка бустар а, цул 
тТаьхьа кхо дТаса мел баьхьнарг а, хТинца бохьуш берг а - дерриг 
а, дерриг а цул тТаьхьа дара, х1окхо шен уггар беха некъ биначул 
тТаьхьа...

2• *' Хаттарш а, тТедахкарш а
1. Муха йолалуш ю повесть?
2. Повестан коьрта хилам муьлхачу заманахь д1абоьду?
3. Повестан коьрта турпалхо мила ву?
4. ТТамера цТавеанчу Мадина х!ун го шен Даймахкахь?
5. ЦТерабаьхначу шен гергарчарнатТаьхьаваха новкъаволуш, х!ун оьцу Мадас?
6. Муьлхачу хьолехь карабо Мадина Казахстанехь шен махкахой?
7. ХТун хьехар до Мадина Долонерчу воккхачу стага?
8. ХТун накъосталла до Мадас гТораэшначу нохчашна? Нохчий арабахаран 

бахьанех муха кхета дийцаран турпалхой?
9. ХТун маьТна ду повестехь Жовжанан вастан?
ТО. Жовжана мацаллин Тожалла тТеэца ша дина нигат хТун бахьана долуш 

дохадо?

11. «Х1ан-х1а, тхо цкъа а лийр дац», - ч!аг1делира даг чохь. Х1ун сурт гича 
кхоллаелира Мадин даг чохь и ойла?

12. Кхечу къаьмнийн векалшца нохчийн хилла юкъаметтигаш муха гайтина 
авторе шен повестехь?

13. Нохчий арабахаран бахьанех муха кхета дийцаран турпалхой?
14. Хала киртиг тТехТоьттича, вайн къоман оьзда г!иллакхаш муха гучудовлу?

иЖа Ешначух ойла е вай
1. Х1ун ойланаш кхоллаели шун Яшуркаев Султанан повесть ешча?
2. Шун доьзалехь буй ц!ерадахар дагадог!у баккхий нах? ДТаязбе церан 

дагалецамаш.
3. Повестан муьлха васт дисна шун дагахь? Дийца цунах.
4. Мадин амалехь шуна дика хстарг х!ун ду?
5. ЦТерадаьхначу хенахь хилла берийн дахар муха гойту яздархочо?
6. Селиман вастехь таханлерачу берашкахь йоцу х!ун амалш го шуна?
7. Вайн халкъан доладан хьалхаваьлла да, верас цахилар муха дуьйцу по

вестехь?
8. ТТаьхьарчу хенахь вайн къомо лайна бохамаш цТерадахарца буста. ХТун 

башхалла ю царна юкъахь?

У Повестан исбаьхьаллин башхаллех дийца вай
1. «Маьрк1аж-бодан т1ехь к!айн хьоькх» повестан цТеран символан маь1на 

даста.
2. ХТун маьТна леладо повестехь некъан васто?
3. Йолалуш дуьйна гуш ду повестан дТахТоттам шатайпана хилар. Билгалъ- 

яккха цуьнан дТахТоттаман шатайпаналла.
4. Нохчийн барта кхоллараллица Йолу зТенаш билгалъяха повестехь.
5. ХТун маьТна леладо повестехь долчу Жоьра-бабех, саьрмаках долчу туьй- 

рано?
6. Муьлхачу символан маьТнехь гойту авторо цТера беана дума а, ахьар а?
7. Вайн халкъ бохамах кТелхьардаккхаран некъ муьлхачу символца гойту 

авторо?
8. Адамийн сурт-сибаташ гайтарехь х!ун басарш карадо яздархочунна?

’дЗК ГТиллакх-оьздангаллех дийца вай
1. Дахарехь нислуш хуьлу, цхьа хала киртиг тТехТоьттича, цхьадолчу адамаша 

гТиллакхаш дТатасар, «хТинца хала зама ю, вай паргТатдевлчхьана, лелор ду вай и 
гТиллакхаш» бохуш. Шайна кТелхьардовла гечо карадо царна. Амма иштта хила 
мегар дац. Зама мел хала хилча а, гТиллакхаш лело деза, агто ца лоьхуш. Повестан 
турпалхоша муьлха гТиллакхаш лардина оццул халачу хенахь? Масалш даладе.

2. ЦТерабаьхначу нехан вовшех къахетар, вовшашна орцахбовлар муха гай
тина яздархочо?

3. Жимчо - воккханиг, бераша да-нана ларар, баккхийчара кегийчеран до- 
ладар муха гайтина яздархочо?

Шуна, х1ума довза луурш
Нохчийн къоман исторехь тайп-тайпана бохамаш хилла. Царах цхьаберш: 

XIX бТешарахь хилла Кавказан т1ом; и Ном дТабирзича, цхьаболу нохчий Хонкар- 
махка дТакхалхар; 1944-чу шарахь нохчийн къам цТерадаккхар а. Тахана дсхачу 
адамашна а, Наьхьа НедоНучу чкъурана а хаа деза оцу хиламех долу бакъдерг а, 
оцу халачу киртигех нохчийн къам шен мотт а, Ниллакх-оьздангаллин культура а 
Талашъеш, кТелхьара муха даьлла а. Оцу 1алашонна мелла а жоп луш ю Яшуркаев 
Султанан «МаьркТаж-бодан Нехь к1айн хьоькх» повесть.

Проект
Доклад язъе «Диканах дог дилла мегар дац» темина.

СИМВОЛАХ КХЕТАМ БАЛАР

Символ (билгалонан маь1не хьаьрк) - говзарехь цхьа х1ума цуьнан 
билгало шеца йолчу кхечу вастаца исбаьхьаллин кепехь билгалъяр. 
«Маьркаж-бодан Нехь кТайн хьоькх» повестехь масех символ ю. Маса
ла, саьрмак - иза бохамийн, Неман символ ю, некъ - иза вайн халкъан 
кхолламан символ ю, гота - иза дахаран символ ю. Оцу символша Но до 
авторна повестан коьрта идея - нохчийн къам, халонашна, бохамашна 
къар ца луш, даим лаьтта Нехь дехар хилар - къеггина гайта.

ШАЙХИЕВ
Хасмохьмадан 1алвади

(1947)

Соьгахь ю сан халкъан тахне, 
Даймехкан кхане а ю.
Цушиммо куьг лаъцна варна, 
Билггала со ирсе ву.

Поэт, прозаик, публицист Шайхиев Талвади XX б1ешеран 60-г1а шераш 
дуьйлалучу муьрехь веана нохчийн литературе. Шовзткъе итт шо сов хан 
ю иза къоман литературехь хаддаза болх беш волу. Оцу хенан юккъехь ара- 
яьлла цуьнан вуьрхГитта книга. Алссам стихотворенеш, дийцарш, статьяш, 
очеркаш арайийлина юкъарчу гуларшкахь а, муьран зорбанехь а.

Шайхиев 1алвади вина 1947-чу шеран 12 апрелехь ПиргТизойн махкахь 
Ошски областан Мирза-Акински кТоштан Октябрьски юьртахь ахархочун 
Хасмохьмадан доьзалехь. Школехь дешар г!ирг!изойн маттахь дТадолийна, 
Октябрьски юьртахь цу маттахь бен школа ца хилла.

1953-чу шарахь ШайхиевгТеран доьзал Сулюкта-гТала кхелхина бахча, 
цигарчу школехь дешна к1анта. «1957-чу шарахь Даймахка цГадирзича, 
тхайн юьртарчу (Нажин-Юьртан к!оштара Замай-Юрт) юьхьаьнцарчу 
школан 4 классе деша вахара со, - яздо Шайхиев 1алвадис «Даймохк» 
газето 2013-чу шеран 5 октябрехь зорба тоьхначу шен дагалецамашкахь. 
- Хьалхара кхо класс г!ирг!изойн маттарчу школехь чекхъяьккхинера, 
цундела нохчийн маттахь яздан а, деша а ца хаьара. Юьртарчу школехь 
нохчийн мотт хьоьхуш Гойтемиров Висарсолта вара. Х1инца хаьа, говза 
хьехархо хиллера иза. Шо даьлча шерра нохчийн маттахь яздан а, деша а 
Темира суна, ткъа коьртаниг, ненан маттахь йоыпуш самукъадолура... Тхайн 
юьртахь юьхьаьнцара школа бен цахиларна, кхид!а деша лулара юьртарчу 
школе вахча а, сан дешаран Нехь тергояр ца дитира Висарсолтас. Х1ара 
еша, важа еша олий, нохчийн маттахь книга, журнал, газет лора. Лакхар- 
чу классашкахь, юха а цуьнан Таткъамца хир дара иза, цхьацца йозанаш 
дан воьлча, дуьххьара сан и къайле евзинарг а Висарсолта вара. Шена 
тТаьхьа а х!оттийна, к!оштан а, «Ленинан некъ» газетийн редакцешка а 

кхийлира. Дуьххьара цо вовзийтира суна Айдамиров Абузар а, т1аьхьо — 
Окуев Шима а, кхиболу яздархой а. Со билггал тешна ву, поэзии атта боцчу 
новкъа со валар сайн дуьххьарлера нохчийн меттан хьехархо Гойтемиров 
Висарсолта бахьана долуш нисделла хиларх».

1964-чу шарахь Замай-Юьртарчу школе хьехархочун балха вахна 
Шайхиев 1алвади. 1965-чу шарахь Нохч-Палг1айн пачхьалкхан хьехар- 
хойн институтан историко-филологически факультетан нохчийн меттан, 
литературин, оьрсийн меттан, литературин хьехархой кечбечу отделени 
заочно деша вахна.

«Коммунизман маяк» газетехь деа-пхеа шарахь болх биначул т1аьхьа, 
1970-чу шарахь, «Ленинан некъ» газетан редакце схьавалаво Шайхиев 
Галвади. Оцу газетийн редакцешкахь кхиамца болх бина цо. Журналистан 
говзалла караерзарца цхьаьна, газеташкахь болх баро г1о дора исбаьхьаллин 
литературин корматалла кхиарехь а.

Шайхиев Талвади 1973-чу шеран гурахь Советски Эскаре гГуллакх- 
дан вигна. Х1ара яздархочун корматалла йолуш вуйла хиъча, кхунна 
тТедиллина ша г!уллакхдеш волчу эскаран декъан истори язъяр. Эска- 
рехь кхочушдечу кхечу дерриг г!уллакхех мукъа а витина, и болх язбар 
т!едиллина керла веанчу салтичунна. Болх язбина ваьлча, совг!атна эска- 
рера мукъа а витина, ц!а вохуьйтур ву а аьлла. Шайхиев 1алвадис лерина 
кхочушдина шена т1едиллинарг. Шайн эскаран декъан истори яз а Йина, 
иза хьаькмашна йовзийтина. Цара, ч!ог!а резахилла, къобалбина кхуьнан 
болх. «50 лет на боевом посту» ц!е а йолуш, 1975-чу шарахь Москвахь зорба 
а тоьхна, араяьлла и книга. Шайхиев 1алвади, шаып ма-аллара, эскарехь 
яккха езачу хенал хьалха мукъа а витина, 1974-чу шеран август баттахь 
ц!а ваийтина.

Москва деша а вахна, 1979-чу шарахь Горький М. ц!арх йолчу литера
турин институтехь Лаккхара литературин курсаш чекхъяьхна.

Шайхиев 1алвади яздан хьалхе волавелла, шен кхойтта шо долуш язйина 
цо дуьххьарлера стихаш. 1962-чу шарахь 14 октябрехь арадаьллачу «Лени
нан некъ» газет т!ехь зорбатоьхна цуьнан «Накъост, хаалахь» стихотворени. 
Иза поэтан зорбанехь араяьлла дуьххьарлера стихотворени ю. Оцу хенахь 
9 классан дешархо хилла к!ант.

Мескитарчу ворх1шеран школе деша волавелира 1алвади. Школан ди
ректор Айдамиров Абузар вара. «Х1етахь дуьйна Айдамиров Абузар сан 
хьехамча хилла висира гуттаренна а. Аса цунна т!е хьора сайн стихаш. 
Леррина уьш йоьшуш, нисъеш, тоян г!о деш, къахьоьгура Абузара. Зорба- 
невалар а хьоьхура», - яздо Шайхиев 1алвадис.

Поэтан хьалхара книга араяьлла 1969-чу шарахь. Къоналлин шовкъ, 
дахарх воккхавер, Даймахке, 1аламе, йене, езачу йо1е, доттаг1ашка бе- 
зам - уьш ду оцу жимчу гуларо шена чулоцурш.

Шайхиев 1алвадин кхоллараллин ницкъех тешош могТанаш к1езиг дац, 
ткъе итт сов стихотворенеш юкъаяхначу цуьнан дуьххьарлсрачу гуларехь: 
«Нана ю хьоьжуш». «К1ац», «Б1аьстенан дийнахь», «Гуьйренан амалш» 
ц1ерш ерш лаккхара синхаамаш говзачу нохчийн маттахь схьабеллар ду.

«Синхаам» ц1е Йолу хьалхара гулар, вай лакхахь ма-дийццара, къона- 
чу деган синхаамаша дахаран хаттаршна жоьпаш лаха новкъаваьккхинчу 
жимчу стеган дог-ойла ястар ду, ала дог1у.

Поэтан ц1е нохчийн литературехь ч1аг1луш д1аяхара цуьнан араюьй- 
лучу керлачу произведенешца. Цуьнан стихийн шолг1а гулар яра 1971-чу 
шарахь зорбанера араяьлла «Безаман алу». Цу стихашкахь гуш дара поэтан 
исбаьхьаллин дош кхуьуш хилар. Теманашца, ойланашца, исбаьхьаллин 
басаршца г!еххьа шуьйра ю поэтан шолг1а гулар, хьалхалерачуьнца юьс- 
тича. Лирически турпалхочун кхетам мелла а к!аргбелла, цуьнан ойланаш 
шуьйра ю, лаамаш беркате бу.

Шайхиев 1алвадин «Яьссин къоналла» кхоалг!а книга 1977-чу шарахь 
араелира. Цуи т!аьхьа арахоьцу: «Па-буц» (1978), «Синпха» (1980), «Сто
галлин б1аьвнаш». Стихаш, поэмаш (1986), «Эхь-бехк» (1990), «1ожаллел 
лекха ду дегнаш». Стихаш (2012), «Безаман декхар». Поэзии, прозин гулар 
(2014). Иштта оьрсийн маттахь арайийлина ялх гулар.

Шайхиев 1алвадин поэзехь къеггина гуш ду иза ваьхначу а, вехачу а за- 
манийн суьрташ. Цара шайна чу дерриг а лоцу: г!айг!а, бала, хазахетарш, 
халонаш, дахаран халачу новкъахула, шайн яхьах, доьналлех ца духуш 
схьадог!у адамаш. Шен поэзи, ешархошна хьехамашка ца вуьйлуш, цаьрга 
кхайкхамаш ца беш, шен гуттар а Щена, сирла йисна ойланаш ю цо царна 
йостурш, довзуьйту дахарехь шена зеделларг а, ша бина тидамаш а.

(Пайда эцна Арсанукаев 1абдулпин статьях)

* Хаттарш а, т!едахкарш а
1. Мичахь, маца вина поэт Шайхиев 1алвади?
2. Шайхиев 1алвадин дуьххьарлера хьехархо мила хилла? Х1ун т!е1аткъам 

бина цо хинволчу поэтана?
3. Шен дуьххьарлера стихаш хьаьнга йоынуьйтуш хилла 1алвадис?
4. Маса шо долуш зорбанехь араяьлла къоначу поэтан дуьххьарлера стихот

ворени?
5. Мичахь белхаш дина Шайхиев 1алвадис?
6. Ц1ерш яха поэтан арайийлинчу гуларийн.
7. Шуна хетарехь, поэзии лакхенашка кхача стен г!о дина поэтана?

ДАРЦАН БУСА

Иза хилла я ца хилла - 
Цунна теш со хТуттур вац. 
Хиллехь, хилла, я ца хилла, 
Иза вайна коьрта дац.

Амма дуьйцуш хезна иштта, 
Хезна далош кицанна:
Мацах вехаш-!аш цхьаъ хилла, 
ДоттагТийн го стамбина.

Х1ара доттаг!, д!ора доттаг!, 
Массо доттаг! лоруш шен, 
КТентий гонахбаьхна шортта, 
Цаьрца токхуш буьйса-де,

Хилла вехаш и комаьршша, 
Ша да мел верг царна луш. 
Иштта дикка хан д!аяьлла, 
Цара хТара хьуьйш-вууш.

Орца доьхуш, орца декча, 
Уггар хьалха ву х!ара. 
Доттаг!чунна, нагахь эшча, 
Дош ца хеташ, лур ду са.

И ур-аттал берана а 
Халахетар дина вац. 
Хала-м хир ду иштта ваха, 
Амма кхиниг кхунна гац.

Амма го и дена-нанна...
Дас кТантаца къамел до: 
«Вон дош аьлла дац ахь цхьанна, 
Массаьрца ву ийна хьо.

Доттаг1ий бу алссам, цара 
Лоруш, сийдар тхуна тов.
Доттаг1а, к1ант, цхьаъ-шиъ харжа, 
Ткъа накъостий бевр бац сов, 
Мел хиларх а.’..»

Доцца, кхетош
Хьехар дой, чувоьду да.
Хьекъал ду и, велахь кхеташ, 
Къамел ду и ойла ян.

Амма муьлха веза къасто, 
Массо хилча даггара?
Цунна лаац цхьа а къасто, 
Лаьа виса ма-варра.

Къонахчуьнгахь товш дац данне 
Доттаг1ий, ца тешаш, зер.
Ледарло ца яьлла цхьаннах, 
Я ца хилла цхьаьнцца а лер.

Цо ца левахь, ца бахь бегаш, 
Ден сингаттам эрна бу.
Оыпуш дац-кха корта кегбан, 
Хено ша цхьаъ гойтур ду.

Амма юха ойла керча: 
«Ден дог лозуш хир ду сох...» 
Арахь - чилла.
Дорцаш 1еткъа.
Туьнкалг лоькхуш, цТийза мох.

Сацам эццахь цуьнан ч1аг1ло, 
Буьйса лоцу г1оьнна цо.
Дарцо къонах воцург кагво, 
Тешам боцург къаставо.

Хьалаоьккху.
Барзакъ духу.
Аратуьлу дорцала.
.. .Шен доттагТчун не! цо туху: 
- Патта сихха, х1ей, хьала!

- Х1ун ду хилларг?
Чоьхьавала,
Ма латтахьа не1арехь. 
- Бохам беъна. Кечлой вала. 
Гуллуш ду вайн Лун-ирзехь.

Цхьа-шиъ висна д1ахаийта, 
Ткъа вуьш цигахь хьуьйсуш 1а. 
Бахьна дуьту циггахь дийца, 
Дин човхабой, туьлу д1а.

Иштта, хаам беш массаьрга, 
Сихаллехь чекхволу и.
Х1инца ала деза цхьаьнга, 
ТТаккха - ирзе човхо дин.

Гуш хир ду-кха дерриг т1аккха 
Муьлха веза т1ек1аван, 
Муьлха веза хераваккха, 
Хьаьнца хила даггара.

Резахилла и тховсенна. 
Т1етт1а хьерадуьйлу дарц. 
Эвлана ду ирзу гена, 
Хадо беза хийла арц.

Йоьхна буьйса.
Ирча буьйса.
Хир ду царна и цхьа зер. 
Дагалаьцнарг цо ца хуьйцу, 
Ткъа т1аьхьенан ойла ер.

И дац коьрта.
Виснарг цхьаъ ву.
Вуй-теша и тховса ц1ахь? 
Ирзе кхача иза хьакъ ву, 
Къонах велахь ша нагахь.

Ке гт1ара д1а цо мохь туху, 
Аракъеда х!усамда.
Хабар цуьнга цо дХатуху, 
Д1а ма-тоххар вукхаьрга.

Вукхо хеттац, х!ун ду хилларг, 
Ша ма-варра цхьалха гуш, 
Араоьккху, т!е ца духуш, 
Цхьана мажарх катухуш.

Механ цХийзар, 
Дорцан Хеткъар 
Хьесапе ца оьцу цо. 
- Же, ма I елахь! 
Же, ма I елахь! - 
Ша а, дин а чехабо.

Цхьа сингаттам баккъала а 
Ца хилча тХебоьссина, 
Хаьа, вер вац доттаг! ара, 
Йовха х!усам йитина.

Я сахиллалц дийр ду собар, 
Мегаш хилча татта д!а. 
Тешна ву и: хилла бохам 
Листа безаш тховссехьа.

Цо ца дехна шена орца 
(Ишттачарех иза вац!). 
Оцо воккху кхин а холчу, 
Ткъа хеттарш дан зама яц.

Наггахь т1ехьатосий ворта,
Кхуссу:
- Сихо! Же! Же! Же!
Иштта кхочу д1а ши доттаг!, 
Ц1е тиллинчу Лун-ирзе.

Амма бухахь кхаьрга хьоьжуш, 
Бог1у ларбеш стаг ца го.
- Х1ун ду хилларг? - кхетор доьхуш, 
Шен цхьа хаттар вукхо до. -

Хетарехь, вуып хьелуш бохку. 
Цаьрга хьежа йиш яцахь, 
Вайша ваышпа чекх и доккхур, 
Нагахь цунна ницкъ кхачахь.

- Собар дийр ду.
Х1инцца-х1 инцца
Цхьацца-шишша кхочур бу. 
Массаьрга а цхьаьний дийца 
Дуьту хилларг. Вайн хан ю.

Амма ву хьо тховса цхьалха, 
Верта кхолла хьайна т!е.
Кхузахь хьелой, хаьа хьанна?
Латор ю вай х!инцца ц!е.

Кховдадо д!а цо шен верта 
(Х1ара-м йовхха йоьхна ву!) 
Къайле яста важа г!ертац: 
«Кхо лелориг цхьаъ хир ду».

Амма кхочуш вац т!е цхьа а 
(Эрна-м дац-те доы!у ла?).
Синтем байна хьийзаш цхьаъ ву, 
Ц1ерна хьалха 1аш - важа.

Ткъа ц1е-м йогу, лелхаш ткъаршшехь, 
Дорцан шело къарйина.
(Таь1но меттиг лехна варшахь, 
Цара иза латийна).

Буьйса серлаюьйлу т1етт1а - 
Садаьржаш ду лаьмнашкахь.
- Амал дац сан кхин садетта, 
Дийцахь хилларг, хьайн тарлахь.

- Со хьох кхета. Дика кхета, - 
Цунна жоп ло доттаг!чо.
Вукхарна а дог ца эт1а, 
Цара йиншшехь тховса чов. -

Нагахь лаахь хаа бакъдерг, 
Бохам цхьанна хилла бац. 
ДоттагТалла лело хьакъверг 
Тховссалц вевзаш хилла вац.

Ойла ел ахь: шайн не! тоьхча, 
Иза-м суна йоккхура.
Ас деанчух кхета боьлча, 
Бехказлонаш лохура:

«Тарлац листа кхана дийнахь?..» 
«Сел ц1е яьлла г1уллакх ду?..» 
Аса-м т1аккха: «И ма дийца!» 
Аса-м т1аккха: «Сиха ву!»

Х1ораннан ков детташ, иштта 
Со хьо волчу кхечира.
Хьо сан гТуллакх хТинццехь листа 
Суна орцахвелира.

Иштта ву-кха кхузахь вайша, 
Амма бехк ма биллалахь,

Тховсалера буьйса яйа 
Хьайн дезарна дорцалахь.

Олуш ма ду: цхьаъ-шиъ харжа 
Доттаг! хьайна, кхин сов берш 
Накъостий бу мегаш лара.
Цунна хьо а хил и теш.

Тховса уьш зен ас Лун-ирзо 
Харжар бахьна долуш ду. 
Селхана сай кхузахь бийна, 
Хьуламехь чалх цуьнан ю.

Х1инца иза вай ц1а хьур ю, 
Доттаг1аллин х1отто той.
Массарна а д1ахуур ду 
Дарцо къаста вай ца дой...

***

Иза хилла я ца хилла - 
Цунна теш со х!уттур вац. 
Хиллехь, хилла, я ца хилла, 
Иза вайна коьрта дац.

Амма дуьйцуш хезна иштта, 
Хезна далош кицанна:
Мацах всхаш-1аш цхьаъ хилла...
Вуьшта, вай и дийцина.

- • Хаттарш а, тХедахкарш а
1. Поэма йолалуш коьртачу турпалхочун х!ун амалш билгалйоху авторо?
2. Х1ун хьехар до цунна дас?
3. Муха т!еоьцу к1анта ден хьехар?
4. Ден хьехам кхочушбеш, х!ун сацам Неоьцу к1анта?
5. Муха буьйса ю к!анта шен накъостий зен къастийнарг?
6. Муха гучуволу кТантана шен накъостех бакъволу доттаг!?
7. Орца даккха веана волу к!ант муха Неоьцу цуьнан накъосташа?
8. Муьлхачу амалшца къаьста бакъволу дотгаг! кхечу накъостех?

9. Билгалдаккха поэмин коьрта маь1на.
10. Диканехь-вонехь шайн накъостий бовзар хиллий шун?

Поэмин исбаьхьаллин башхаллех дийца вай
1. Муьлхачу стихкхолларан кепехь язйина х1ара поэма?
2. Дийца поэмин дош дашца нисдаран (рифмийн) башхаллех.
3. «Дарцан буса» поэмин ц!е тилларца авторо хиламан шатайпаналла муха 

гайтина?
4. Х1ун символически маь!на леладо поэмин «Дарцан буса» цТаро?
5. Муьлхачу исбаьхьаллин г!ирсех пайда оьцу авторо турпалхойн амалш 

гойтуш?
6. Х1ун маьТна леладо поэмехь могТанаша? 

Нагахь лаахь хаа бакъдерг, 
Бохам цхьанна хилла бац.
ДоттагТалла лело хьакъверг 
Тховссалц вевзаш хилла вац.

7. Билгалъяха поэмехь эпитеташ. ХТун исбаьхьаллин Талашо кхочушйо цара?

М Пиллакх-оьздангаллех дийца вай

1. Поэтана гарехь, доттагТчуьнгахь муьлха гТиллакхаш хила деза?
2. Ден хьехамца авторо нохчийн доьзалан хТун ламаст гойту?
3. Поэмехь «доттаг!», «накъост» боху кхетамаш муха билгалбоху, къастабо 

авторо?

Вайн къамел кхиадо
1. Шайн дикачу доттагТех, церан амалш юьйцуш, барта дийца.
2. Муха кхета шу могТанех:

Гуш хир ду-кха дерриг тТаккха 
Муьлха веза тТекТаван, 
Муьлха веза хераваккха, 
Хьаьнца хила даггара.

Резахилла и тховсенна.
ТТеттТа хьерадуьйлу дарц.
Эвлана ду ирзу гена, 
Хадо беза хийла арц.

3. МаьТна де дешнийн: «Механ цТийзар, дарцан эткъар хьесапе ца оьцу цо».

т Проект
«Тешамс доттаг! - чТагТонна йоьттина бТов» темина реферат язъе.

АБДУЛАЕВ 
Шарипан Леча

(1953)

Ненан маттана аъхна боцчу махкахъ, 
Кхерчан йовхо г1ийла хаало.

«Поэтан кхолламца абаде хила йог1у. Шен хенан хенара верг поэт а вац 
юха а: иза шел воккха хила вог1у, шел эзарзза воккха, шел эзарзза къона а. 
Синан Даймохк хазалла ю, хазаллин Даймохк поэзи а йолуш. Даймахкал 
йоккха маршо дуьнен чохь хилла а яц. Абдулаев Лечин поэзехь шен Дай
мохк бу, шен нота а - Нохчийчоь а, лам а, аре а, охьара Терк а, хьалара Орга 
а, к1айн мархаш а, х1аваъ, х!о а, къоьжа анайист а, стигал а сийна», - яздо 
Бексултанов Мусас.

XX б1ешарахь 70-г1а шераш чекхдовлуш нохчийн литературе еара кер
ла литературин гулг1е. Цу юккъехь хилла къона яздархой университетехь 
кхоьллинчу «Пхьармат» литцхьаьнакхетараллин юкъабоьлхуш бара коьрта 
долчунна. Цара шайца вайн литературе еара керла теманаш, васташ, исбаь- 
хьаллин г!ирсаш. Баккъал а цара нохчийн литература шен дикаллица керлачу 
т1ег1ан т1е яьккхира. Иза гуш дара церан говзарийн чулацамехь а, куц-кепехь а.

Нохчийн литературин а, фольклоран а, дуьненан литературин кхиамаш- 
на т1е а тийжаш, церан зеделларг довза а девзина, кхоллараллин керлачу 
дозанашка кхечира уьш.

Царах цхьаъ ву Абдулаев Леча.
Абдулаев Леча вина 1953-чу шеран февралан 15 дийнахь Казахстанан 

Кустанайн областан Семиозерни к!оштан Аман-Карагай станцехь.
Цигахь яьккхинчу хенах а, ц!а даьхкинчу муьрах а Абдулаев Лечас иштта 

яздо: «Со кхо шо кхаьчна я кхачаза ву, дуьххьара нохчийн мукъам хезаш. 
Тхан чохь хГетахь радио яц, и хиллехь, нохчийн эшарш локхуче вига со 
бохуш, аса, воьлхуш, мохь хьекхна хир бацара. Я п!ераскан буьйсанна хуь
лура иза я п!ераскан дийнахь хуьлура - и, баккхийчаьрга хоьттуш, аса кхин 
билгал а ца дехира, сайн эсе х!етахь ма-дийшшара и суьрташ дитархьама. 
Шерасканца доьзна-м дара и: радиохула нохчийн, гТалгТайн эшарш, иллеш 
олура. Суна уьш ерриш а цхьа нохчийн эшарш яра. Уып суна, ерриш а бохург 

санна, дагахь а хаьара, дешнаш дерш а, доцурш а, ладуг1у а, халхаран а. 
Аса уьш д1а а олура, гуттар а гучух а, къайлаха а баккхийчара ла а доьг1уш.

Аре дукха шийла хилла хиларна хир ду и, аре суна кхин х1ара аьл
ла дага а ца йог1у: тхо, бераш, гуттар бохург санна, чохь хуьлура. Да балхара 
чувог1у хан а яра гуттар ларъеш. Да даим векхна-велавелла хуьлура. Иза 
боккха синтем а, синкъерам а бара. Х1етахь дуьйна иштта цунах дХаволарх 
суна х1инца а ца лаьа иза сингаттаме, г1айг1ане ган. Иза сингаттаме, дог ца 
дог!уш хаавелча, суна со бехке хетта. Ишттачохь тХаьхь-тХаьххьалц цуьнга 
хоттуш 1едал а дара сан: «Соьгара цхьа ледарло-м ца яьлла?»

Дас суна гуттар а цхьацца дуьйцура. Суна х!етахь дуьххьара девзира 
Кавказ, ДегХаста, ДецХа, БХаьсте дешнаш. Суна цу дешнийн чам хаалора 
багахь. Суна и берриг цхьа кхетам а бара. «Ц1а г!ур ду» боху хиндолчу 
диканан нуьре гХаларт дара гуттар бХаьргашна дуьхьал лаьгташ. Цкъа а 
цхьанхьа а вахна воцчу суна со цхьанхьара схьавеана вуйла хаьара, юхаваха 
везаш, юхаваха бакъо а, декхар а долуш.

Х957-чу шарахь тхо цХа даьхкира. «Вай ц1а дохуьйту!» - дас и кхаъ 
баьккхина дагадогХуш санна хета суна, и боккхуш цуьнан хилла бХаьргаш 
дуьхьал а лаьтташ. Аьлча а, иза деккъа суна хетарг хила тарло. Амма и 
некъ, Кавказ, ДегХаста, ДецХа, БХаьсте йолчу махка тхаып цХа бина и беха 
некъ, юха тхаып схьакхачар а суна билггал дагадогХу. Бохамочул дикано, 
халахетарочул хазахетаро, къастарочул юхагаро чХогХахо велхош хиллийла 
а хиира хХетахь дуьххьара.

Тхо ДегХастана кхаьчна хиллера, амма ДецХа кхин а дХаэха дийзира. 
ШолгХачу дийнахь дара, моьтту суна, цул тХаьхьа тхан юккъехь мел долчу 
беран Баба хиллачу сан ден нанас Хайшас вигира со ДецХа. Амма цХа а да
цара, керт а яцара. Акказийн, элхьамчийн, коканийн коьллаш, гХундалгХеш, 
къаххаш... Да цхьа къахьоьгуш воллура. Эххар а: «БаХас (иштта олура цара, 
1943-чу шарахь кхалхарна, махках вохарх хьалхаваьлла цХахь висначу шайн 
дех - сан ден дех - БоХдуллех) кетХа дехкина дара хХара тХулгаш», - элира 
цо. Шалаж-хин асанца вахна, тхан ден дас, ворданахь беана, кетХа биллинчу 
оцу кхаа тХулгах хьесап эцна, тхан дена карийра ша лоьхург - акказийн, эл
хьамчийн, коканийн коьллаша, гХундалгХеша, къухаша къайлаяьхьна шен дас 
динчу цХийнан лард. «Кху тХехь хьаладийр ду аса цХа», - элира цо. Дан а дира.

Казахстанехь карийна нохчийн мукъаман кехат-пондаран, дечиг-понда- 
ран аз, сан ден дас кетХа биллинчохь деххачу кхойтта шарахь сан дена шен 
дех йисна еккъа лаытан кийсак ларъеш гХаролехь Хиллина и кхо чхер-тХулг 
(2000-чу шеран февралехь кертах цХе йиллича а, хХумма а ца даделира царна) - 
и ши васт: аз, тХулг... Сан синкхетаман дика-вон, бакъ-харц, к!айн-1аьржа 
бохучу дозанийн зил-коьртехь гуттаренна а латта дисна цушиннан гХарол.

Даймахках долу хабар, илли и гале хьалха хезна, дуьненал диъ шо 
тГаьхьа иза бевзина, цуьнан лаьттан букъа т1ехь ден кхерч хьалах1уттуш 
гина со Нохчийчоьга гуттар а стаг шел жимахдолчуьнга, шен 1уналлех 
тешначуьнга ма-хьежжара хьежна...»

1957-чу шарахь иштта хилира Даймохк бовзар а, Дец1а довзар а.
1960-чу шарахь ишколе вахара. 1970-чу шарахь иза чекхъяьккхира. Оццу 

шарахь Нохч-Г1алг1айн пачхьалкхан педагогикин институте деша х1оьттира 
(шолг1ачу шарахь университет йира цунах). Юха 1975-чу шарахь и уни
верситет чекхъяьккхинчул т1аьхьа ша дешначу Котар-Юьртарчу №1 йолчу 
школе хьехархочун балха хьажийра. Нохчийн меттан, литературин, оьрсийн 
меттан, литературин дарсаш хьоьхуш, 1977-чу шеран феврале кхаччалц 
болх бира школехь. Цигара редакции куьйгалло кхайкхарца Т1ехьа-Мартан 
к1оштан «Ленинизман байракх» газетан корреспондентан балха вахара. 
ХТетахь дуьйна белхаш бина республикин к!оштанийн газетийн гочдархо, 
корреспондент, редакторан заместитель волуш а, иштта республикин берийн 
«Стела1ад» журналан редактор, жоьпаллин секретарь волуш а.

1990-чу шарахь республикин «Ленинан некъ» газетан коьрта редактор 
хТотгийра Абдулаев Леча. Лечас уггар хьалха газетан ц1е хийцира. Нохчийн 
коьртачу газетан ц1е «Даймохк» тиллира.

1993-чу шарахь, нохчий вовшашна т1е герзаш детга буьйлабелча, газетах 
хила кхин цхьа а шапа1ат доцийла кхетта, цу балхара д1авахара. Шолг1а Ном 
болабеллачу чолхечу муьрехь а (2004-2012-г1ий шераш) оццу «Даймохк» 
газетан коьрта редактор волуш болх бира.

«Хьалхара тулг!е» (1982), «Орамашший, тТемашший» (1987), «Пенех 
сан Пенаш» (2002), «Нохчийчоь, сан Нохчийчоь» (2005), «Х1олламашший, 
к1арлаг!ашший» (2008), «Хаьржинарш» (2014) книгийн автор ву. Лечас гоч- 
дина дуьненахь а девза Антуан де Септ-Экзюперин баккхийчарна лерина 
«Жима эла» («Маленкий принц») туьйра а, оьрсийн а, дуьненан а литера
турин классикийн а, д!адахначу б!ешеран гоьбевллачу поэтийн а говзарш.

НР-н халкъан яздархо а, хьакъволу журналист а, НПУ-н сийлаллин про
фессор а ву. Лечас бина хьехархочун болх билгалбина «РСФСР-н серлонан 
отличник» знакаца (1997).

о
* Хаттарш а, т!едахкарш а

1. Маца дГаболабелла Абдулаев Лечин кхоллараллин некъ?
2. Муьлхачу литцхьаьнакхетараллехь дакъалоцуш хилла иза?
3. Шен бераллех муха дуьйцу поэто?
4. Нохчийн къоман эшарш, иллеш мичахь, маца девзина Ленина?
5. Дас х!ун т!е1аткъам бина поэтана бераллехь?
6. Муьлхачу васташкахь карийна поэтана Даймохк?
7. Абдулаев Лечин книгийн ц!ерш яха.

МАЬЛХАН КАШ 
(Поэма)

Шех дала тарлучу вонах нах маъргиа буыпуш мел веана-вахначунна, 
мел вехачунна.

1.
...Пора дац.
Кхийра кад хьабаза лаьтта. 
Йоьттинчохь шура ю, 
Йиллинчохь - сискал.
Б1агоре хьийзаш ду 
Когаш к1ел латта. 
Лаьттана дуьхьала хьийзаш ю стигал.

Шекдовла ца кхиъна 
Щийннана, бераш. 
Шеквала ца кхиъна 
Лулахо, верас. 
Шскдаьлла ша-шеха 
Дилха дог пхьеран. 
Шекдаьлла:
«Бели-тсхь къаьхьа кхаж, Дела?

Лурчаха кхелхира 
Пхьакочехь Леча, 
Ткъа стохка вахара 
Пхьадухехь Маккхал. 
Х1инца раг1, схьагарехь, 
Кхунна т1е кхечи. 
Ма кхоам бара-кх хьан, 
Ма къа а - т1аккха!

Ма кхоам бара-кх хьан 
Цу дашо куьйгийн.
Ма кхоам бара-кх хьан 
Сирлачу б1аьргийн. 
Доьзалан зовкхан а, -

Сел к!езга хьоьгуш! - 
Ма кхоам бара-кх хьан 
Сел хьалхе хада...

«Бакъ ду и, бакъ ду и: 
Хьо уьно леци.
Бакъ ду и, бакъ ду и! - 
Хье чу з1ок етта. - 
Бакъ ду и, бакъ ду и: 
Раг1 хьоьга кхечи!» 
Бакъ ду и. Бакъ хили, - 
Ма халахета-кх!

Б1ов а ю йоттаза 
Ден вешин к1ентан. 
Т1ай а ду пхьедара 
Чекхдаккха дезаш. 
Хьан куьйгаш оьшуш ду 
Х1ора а ц1ен т1ехь.
Хьан-хьайн я ц1ахь а дац 
Дан дезарг ккзга.

1амийна ваьлла вац хьо, пхьар, 
хьайн пхьераш.

Кхиийна ваьлла вац хьо, да, 
хьайн бераш.

Кху пхьсдахь массо а 
вара хьох 1емаш.

Хьан буйнахь лекхало 
саз-латта, кхер а.

Ахь бел д1а1оьттинчохь 
долура шовда.

Ахь т1улг д1абиллинчохь 
летара кхерч а.

Хьох б1аьрг ма-кхийттинехь, 
дуьхьала хьоду

Эвлара жа-бажа, 
моьттуш, ц1а кхечи.

Къаношца - къано а, 
берашца - бер а,

Хьо вара х1ора а 
доьзалан накъост.

Ткъа х1инца
х1ун хила доллу-те пхьерах?

Къаьхьа ду,
къаьхьа ду хьоь кхочу дакъа.

2.
Щийннанас не! хьайо. 
Мохь болу пхьсре. 
Цу маьхьарх кхералой, 
Мохь болу бере. 
Ма къаьхьа еа хьо, 
Ва маьлхан 1уьйре!.. 
Щийннана д1ахьожу 
Хьадазчу пхьоьре.

- Д1аяла, - олу кхо, - 
Д1аараяла, 
Д1аараяла, х1ай, 
Дакъазам аяларг! 
Кхохкийна юьхь а ю, 
Л ил хина балдаш.
Когага т1е х!утту пхьар 
Цхьа ч1ог1а хала.

- Лурчаха вахара 
Пхьакочехь Леча. 
Ткъа стохка кхелхира 
Пхьадухехь Маккхал. 
Кхушара, схьагарехь, 
Раг1 соьга кхечи...

Схьа т1е ма г1орталахь, 
Ког схьа ма баккха...

Кхийтира, егийра 
Йоьхна ц1ийннана.
- Ва-а, Дела! - йилхира, 
Б1аьрхиш а 1анош. - 
Хьан къинна яла ша, 
Шен ц1ийнан да! 
Йигахьа кхалха ша 
Хьайцанна д1а!

- Д1аяла, - олу кхо, - 
ДТаараяла.
Д1аараяла, х1ай, 
Дакъазамаяларг!
Схьабеха вежарий, 
Схьавеха да а. 
Ца лайча девр дац кхел 
Йиннарг цу Дала.

Ахь сиха кечбс шен 
ТТаьххьара кхача. 
Схьаэца лелоза 
Шен не1армачаш, 
Дохаза хан Йолу 
Шен машин чоа... 
Х1ара болх ма баха 
Вайна кхин чолхс. 
(Геннара кхоссалахь 

ц1етуха шега).

Схьакхайкха вежаршка, 
Схьакхайкха дега.
(Х1ара мотт-г1айба а багабан беза). 
Д1аяло,схьакхайкха 
Кхайкха мел везарг.

3.
Схьакхайкхи.
Схьавеа бала мел кхочург. 
Ткъа бала кхаьчнарг ю 
Ерриг а пхьеда.
Къурд бина,
Легашкахь сецо ницкъ боцуш, 
Цу нехан и б1аьрхиш 
Дог1анах леда.

- Аш ког ма баккхалаш 
Шен когийн лорах, 
Шен куьг мел кхеттачух 
Шайн куьг а ларде.
Д1а генадовла, 
Цхьаъ улле ма гТорта! - 
Цхьа халла тасалой, 
Пхьар хьалаг1отту.

Цхьа боца хилира 
ТТаьххьара кечам: 
Шен куьг д!а мел кхеттарг 
Шен куьйга гулди.
КъинтХеравелира, 
Массарна гечдеш. 
Шен дагахьбалламаш 
Генна д1ахьулби.

Д1аволавели и, 
Схьаволавели.
Гаьршашка куьг ухьуш, 
До1а ди Деле...
- Села! Х1ай, Села!
Хьайн малх, хьайн ц1е 
Орцахъяккха!
Кху ц1ен т1ера 
Ун арадаккха!

Жоьлашкахь ма дита! 
Гуйна т1ехь ма дита!
Ц1анде, 
Ц1инде 
Ц1а а, 
Ц1е а!

Села! Дела! 
Боьршанаш ларбе! 
Села-Сата, 
Сенаш ларбе! 
Села! Села!
Хьайн малх, хьайн ц1е 
Орцахъяккха!
Кху ц1ен тТера 
Ун арадаккха!..

Ц1е йогу, 
Шен куьйга йиллинарг пхьеро: 
- Д1ахьо ун д!ахьур ду, 
Дуьсу дерг - дага!
.. .Кхин т1е ца дити цо 
ЦТийннана, бераш. 
Кхин т1е ца вити цо 
Шен къена да а.

До1а д1адерзийна, 
Деш долу Деле, 
ТТаьххьара б1аьрг тоьхна 
Доьзалшка, дега, 
Хьаьстина, 
Хьаьгина т1едеъна адам, 
Атта бан г1оьртина 
Шех болу кадам, 
Д1ановкъавели и - 
Кхалхаран новкъа.

Дог1анна язъелла 
И стигал къовкъарх, 
Ткъес хилла, 
Етталуш ламанан гТовнах, 
Кхерстира
Адамийн маьхьарийн г1овг1а.

4.
- Хьан уьнна дала шаып, 
Хьан уьнна дала! - 
Пхьерана боьлхура 
Кху пхьедан къаной.
- Хьан уьнна дала шаьш, 
Хьан уьнна дала! - 
Боьлхура пхьерана 
Ца вина наной.

Жима а, воккха а,
Б1аьрхиш ца къедеш, 
Пхьерана йилхира 
Ерриг а пхьеда: 
- Хьан уьнна дала шаьш, 
Хьан уьнна дала!
Т1аьххьара хьан х1усам 
Аьхна е Дала!

«Хьан уьнна дала шаьш!» - 
ТГаьхьа а тийжаш, 
Пхьар воьду, 

шен уьнна
дийна каш хилла!

Ткъа д1ога малхбасехь 
Цу пхьере хьоьжуш 
Кхин каш ду, - 
Маьлхан каш! -
Ц1е Йолу сирла.

Маьлхан каш, 
Шен дегТах ун дала доьлча, 
Шен уьнах нах ларбан 
Адамо дина.
Кху пхьерал хьалха а 
Хийла да воьлла 
Цу коша, 
Д1акхелхаш, 
Вал аза, дийна!..

5.
.. .Пир1унийн хТолламаш1, 
Тимаран2 тур а

1 Пир1унийн х!олламаш - дуьненан ворх1аннах цхьа 1аламат ларалуш Йолу 
Мисарара б!аьвнаш (Египетские пирамиды).

2Тимар - Тимур, Тамерлан (1336-1405) - Золотая Орда олу импери (вайн 
Симсим а) йохийна бТаьнбаьчча. Самарканд-г1ала пачхье а йолуш, пачхьалкх 
кхоьллина, т!емашца Инди, Пажари чу (Иран), кхечу мехкашка а ихна. Нох
чийн халкъалахь, Астаг1а Тимар аьлла ю цуьнан ц!е. Цунах лаьцна цхьацца 
дийцарш а диена барта кхоллараллехь.

3 Баьлча - нахаран Нам.

1аламат дуй-техьа цу балхе дилла? 
Буй-техьа турпалийн 
ЮьхькТаме толам - 
Шен вонах стаг ларван 
Хаарал сийлахь?

И хууш баьхначу 
Дайх бисна болчу 
Саи махкахь, 
Тешна ву, 
Цхьа де ца деъна, 
Евзичахьана 
Цу нахаран баьлча3, 
Сан дайшна ца вевзаш 
И Аллах! Дела.

266



* Хаттарш а, тТедахкарш а
1. Х1ун эпиграф ялайо поэто шен поэмехь? Маь1на де цуьнан.
2. Мила ву поэмин коьрта турпалхо?
3. Муьлха зама ю поэмехь юьйцург? Карае цу заманан билгалонаш.
4. Муьлхачу хьолехь ву Пхьар? Шех нахана кхераме долу уи кхеттийла 

хиъча, х1ун сацам бо цо?
5. Муха т1еоьцу гергарчара Пхьеро бина сацам? Шен х1усам уьнах пДанъеш, 

х1ун до Пхьеро?
6. Юьртахошца, гергарчаьрца къастар муха хуьлу Пхьеран?
7. Пхьеро диначун х1ун мах хадор бара аша?
8. «Буй-техьа турпалийн юьхьк1аме толам - шен вонах стаг ларван хаарал 

сийлахь?» Маь1на де оцу дешнийн.

0 Поэмин исбаьхьаллин башхаллех дийца вай
1. Муьлхачу кепехь язйина ю поэма?
2. Ширачу заманан васт х1оттош, муьлхачу дешнех пайда оьцу поэто?
3. Схьаязде поэми юккъера ширделла дешнаш. Маь1на даста церан.
4. Поэмехь нохчийн Тадатийн поэзица Йолу з1енаш билгалъяха.
5. Поэма пхеа декъе екъна ю. Х1ора декъан чулацам бовзийта, чулацаме 

хьаьжжина, ц1е тилла.
6. Дийца, стенна аьлла стаг, шех ун ца далийта, кхалха дТавоьдуш волчу 

меттигах «Маьлхан каш»?

■ •' Пиллакх-оьздангаллех дийца вай
1. Нохчийн бакъболчу къонахийн амалех муьлханиг къеггина гуш ю Пхьеран 

вастехь?
2. Нохчийн барта кхоллараллера а, литературера а, исторера а масалш далош, 

дийца иштта болчу къонахех.

Вайн мотт кхиабо
1. Х1окху дешнийн маь1на даста: пхьакоче, пхьадухе, пхьеда, саз-латта, кхера, 

ун, пир1ун, х1оллам, нох, баьлча.

Л Проект
«Шех зулам ца далийта 1ожалла т1еэца кийча хилар къонахчун амал ю» те- 

мина реферат язве.

БЕКСУЛТАНОВ (АДАМОВ) 
Мозин Муса

(1954)

Мотт бацахь, кьам а дац.
Матто кхуллу Даймохк.

Яздархочун дахаран некъ дуьнен чохь цо яьккхинчу хенаца буьстина 
бац, вайна ган 1еминчу вахаран, валаран шина терахьо чулоцучу. Яздархочун 
дахар - иза цуьнан кхолларалла ю, цуьнан ойланаш, хан а, доза а, юьхь а, 
чаккхе йоцу, бакъдолу дахар, шерашца юсталур йоцу оьмар.

Шен кхоллараллехь «Дахар» ц1е Йолу цхьа дийцар издан сатийсам болчу 
яздархочун Бексултанов Мусан и сатийсам кхочушхиларан тоыпалла ду 
цуьнан повесташ, дийцарш, хьаьркаш, эссеш а, х1унда аьлча цуьнан произ- 
веденеша шайна чулоцу адаман дахаран массо а аг1о: къомо б1ешерашкахь 
бина некъ а, цу къоман турпалхой а, таханлерачу заманан сурт-сибат а, 
заманца хийцалуш Йолу вайн амалш а.

Бексултанов Муса (бакъйолу фамили Адамов ю, ден ц1е - Мози) 
вина 1954-чу шеран август беттан т1аьххьарчу к!Иранах (кехаташ 
т1ехь лоруш 1 июль ду) Кустанай олучу казахийн махкахь, нохчийн 
къам ц!ерадаьккхина итт шо даьлча. Бексултановгкран доьзал, массо 
а бохург санна, 1957-чу шарахь бирзина Нохчийчу ц[а, баха ховшар 
Олхазар-к1отарахь а долуш: ламарой шайн хиллачу ярташка - лам чу - 
хьала ца бохуьйту, уьш 1едалан харцонна - обаргаш а хилла - дуьхьалбовлар- 
на кхоьруш. Олхазар- к!отарара юккъера школа 1972-чу шарахь чекхйоккху. 
Мусан хьехархо хилла нохчийн вевзаш волу поэт, этнограф Сулейманов 
Ахьмад. Къоман дТадахначух дуккха а х1уманаш гулдеш, хууш, д!аяздеш, 
уьш нахана довзуьйтуш къахьоьгуш волчу Ахьмада беркате т1е!аткъам 
бина яздархочунна. Цунна тоыпалла ду Мусас шен дуьххьарлера книга 
«Мархийн к!айн г1арг!улеш» Ахьмадна лерина хилар.

1972-чу шарахь Нохч-Палг1айн Пачхьалкхан университете филологин 
факультетан къоман отделени деша воьду Муса. Университетехь доыпуШ 

волчу хенахь а, цул т1аьхьа а Мусас жигара дакъалоцура нохчийн къоначу 
литераторийн «Пхьармат» цхьаьнакхетараллехь.

«Пхьарматхой» нохчийн литературин исторехь уггар йоккха тулгТе 
яра. Литература х1етахь шен декхаршна, 1алашонна, ша лело дезачу 
маьГнина герга еара «пхьарматхойн» кхоллараллехь, х!етахь гучудаьл- 
ларг пох1ма долчу нехан дийнна чкъор дара. Уьш берриш халачу заман 
чохь, нохчий Сибрех болуш дуьнен чу бевлла кегий нах бара. Хьекъале, 
цкъацкъа амалшца сиха, эсехь шайн къомана лелийнчу харцонийн лар 
йисна нах хилла уьш.

Бексултанов Мусан «Мархийн к1айн г1арг1улеш» ц1е Йолу хьалхара 
книга араелира 1985-чу шарахь. Оцу книги т1ехь уггар ирачу кепехь, елла- 
елла чов санна, лазаме гучуелира яздархочун г1айг1анаш, иза резавоцуш, 
цо емалдеш дерш, цуьнан синмехаллаш. И дерриг а - цунна деза дерш, 
г1айг1анаш цуьнан шен цхьаннан хилла ца !ара, уьш юкъара дара цуьнан 
а, дерриг къоман а. Иза исбаьхьаллин гТирсашца дерриг къоман ц1арх долуш 
долчунна дуьхьало яр дара. Амма цуьнца цхьаьна кхиамца исбаьхьаллин 
литературин лакхарчу т1ег1ане а кхевдира иза. И книга араяларца дуккха а 
х1ума хийцаделира нохчийн литературехь: похГма долу яздархо гучуваьлла 
ца 1аш, нохчийн къоман, цуьнан культурин, меттан, гГиллакхийн бала бо
луш, дола дан доьналла а долуш кхин цхьа да а д1ах1оытира Сулейманов 
Ахьмад, Айдамиров Абузар санна.

1986-чу шарахь республикин исторехь дуьххьара «Стела1ад» ц1е Йолу 
берийн журнал д1адиллира. Иза д1адоьллуш къахьегначех цхьаъ ву Муса. 
Х1етахь дуьйна цу журналехь болх беш схьавеана иза. Яздан ойла жим- 
чохь дуьйна кхоллало, пхийтта-ялхитта шераш долуш. Прозехь язйинчу 
пхеа книгин автор ву Муса: «Мархийн к1айн г1арг1улеш», (1985); «Юха 
кхана а, селхана санна» (1988); «Наггахь, сайн сагатделча» (2004); «Я 
хьан тухур буьйсанна хьан не!» (2005). «Сан вешин ткхьийза йо!» (2013); 
«ЙоЬбТаьсте» (2018).

России яздархойн Союзан декъашхо а, Нохчийн халкъан яздархо а ву 
Муса.

Шен кхоллараллехь х!ун яздар коьрта а ца лору, муха яздар бен.
Сатийсам...
«Сатийсам цхьаъ бу-кх: нохчех цкъа къам а хилла, вайх х!ора а цу къо

ман хьакъволу векал хилар», - шеца хиллачу къамелехь дерзош цо аьлла 
дешнаш.

• Хаттарш а, гТедахкарш а
1. Маца, мичахь вина яздархо Бексултанов Муса?
2. Школехь доьшучу хенахь мила хилла Мусан хьехархо?

269



3. Бексултанов Мусан дуьххьарлсра книга маца араяьлла?
4. Маса книгин автор ву Муса? Ц1ерш яха церан.
5. Яздархочун кхоллараллин коьрта тема х1ун ю? Муьлхачу сатийсамца кхуллу 

цо шен говзарш?

Ф Шуна, х1ума довза луурш
Нохчийн литературехь дийцаран керла кеп юкъаялорца, жанрийн башхал- 

лашца, яздарехь шен хат! хиларца къаьсташ ю Мусан проза. Цо иза исбаьхьал- 
лица, яздаран шатайпаналлица, поэтикица, дешан мукъам ларбарца гергаялийна 
поэзина. Цуьнан муьлхха а дийцар, доккха, жима бен а доцуш, я повесть дешан 
мукъам ларбеш ю.

Дуккха а къахьоьгу Мусас публицистикехь. Цо язъеш Йолу статьяш, ин- 
тервьюш, дешан ч1ог1аллица, цу дашо дохьучу бакъдолчуьнца къаьсташ ю.

Бексултанов Мусан кхоллараллин хьаст - иза 11охчийчоь ю, цуьнан баланаш, 
лазамаш, эшамаш, толамаш а. Цунна Нохчийчоь, цуьнан истори йовзар ширачу 
тептаршкара дац. Мусана Нохчийчоь ша схьаваьлла доьзал бу, цуьнан да, ден 
да, ворх1е да, муьлххачу нохчичун санна, церан декъаза нисбелла кхоллам а. 
Бераллехь дуьйна ден масалш Нехь, цуьнан хьехарш Нехь кхиъна волчу Мусан 
кхоллараллин турпалхой бу шатайпана, доьналлин амалшца къаьсташ болу нах. 
Церан Талашо дуьнен чохь шен ц1е йита езар ду, стаг ша велча а, дийна юьсур 
йолу ц1е: «Неха-м дашо раьНнаш хилахьара, къонах боху дош дуьсийла-кх сох 
даха». Дуьне хаьрцича а, халонаш, баланаш НеТиттабаларх, къонах воха йиш 
цахилар масал ду Бексултанов Мусан турпалхой.

Шайн белшаш Нехь дуьне латтийна болу къонахий биц ца болуьйту яздар
хочо шен говзаршкахь. Церан турпалаллин васташ кхуллуш, церан доьналлин 
некъаш карладохуш, даим вайн эсехь бахабуьсу уьш: Торг1а, 1аьзим, Овтархин 
Юсуп, Керим, кхин дуккха а.

«Къолам буьххье къам а, мохк а тарбина» воллучу Бексултанов Мусана дика 
го шен къоман синкхетамехь хийцалуш Йолу мехаллаш. Цуьнан кхоллараллехь 
коьрта тема хилла лаьтташ ю халкъ, шен буха Нера даьлла, эзар шерашкахь кхиий- 
начу амалшна хердалар, дешан мах лахбалар, дешан бакъо хьаьнг-хьаьнга а ерзар.

«Маржа-я1, маржа, халкъан доцу Ниллакхаш хилла-те цу наха схьакхехьнарш, 
я халкъан йоцу амал латтийна-те болатах яхчош, собарца юттуш, х1ара дуьне 
кхоьлличхьана кху махкахь шаып дехаш, коьртан сий бен, кхин 1алашо ца лоруш, 
мехкан маршо бен, кхин декхар ца хеташ, тТерачу Далла бен, суждане ца боьлхуш, 
дуьнен чохь шаып яьккхинчу ккззигчу ханна дуьне мел лаьтта шайх дийца дош 
дуьтуш д1аихначу къонахаша хьанна бохуш дитина-те шайн сийх, йохьах доьттина 
долу и кортош кура ламанаш, мила лелийта дехкина-те, шайн гГиллакхашца дуьне 
дузуш, шордина хилла маьрша некъаш, мила кхио дитина-те «цхьана къонахчун 
меха дуьне а ца кхочу» боху, шайн мах шаьш хадийна долу хала весет!

Х1ун хили-те кху заманах, х1ун сардам я х1ун не1алт даха-те кху чкъурах, 
мича декхарна д1аийци-техьа Дала х1окху къоман доьналла, я стенах доьхки-те 

кху адамаша шайн кортойн сий, дуьне а цевдаьхначу дешан мах хьан лахби-те 
дуьххьара кху Нана-Дег1астанахь, мила ву-те...»

Шен гурпалхойх лаьцна иштта яздо Мусас: «И турпалхой сан ойлано кхоьл- 
лина бац, уьш шайн тайпа а долуш, хилла болу нах бу. ТоргТа а, Овтархан Юсуп 
а сан дас вийцина суна. Керимах дерг Моьсаган Бисанас нахе дийцинчуьра хезна 
ду. Шайн эхьан хаттарна, кханенаш а ца йохкуш, хаттар х1оьттинчу м1аьргонна 
жоп луш хилла болу нах бу аса буьйцурш. Уьш дукха а ца хуьлу. Цара йоккхуьйту 
къоман ц1е, уьш бахьанехь девзаш а хуьлу къам гонахарчу мехкашкахь. Церан 
дахаран масалш б1ешерашца деха, Адин Сурхон а, Мадин Жаьммирзин а, Таймин 
Бийболатан а, Харачойн Зелимхин, Ахьматхан Ичин а, 31окин Хазин а, Т1уьшан 
Воварган а, Дерказан Джокъалан а санна. 1ожална букъа т1е ког лийзина нах бу 
уып, шайн эхь шайх ца кхардийта».

Тахана вайна масалш оыпу, тхо а хилла ала кТезиг ду, тхо а ду ала, бух беза 
вайна. Вайн къоман сийлахь бух хилар, бийца къонахий хилар тоьшалла ду Бек
султанов Мусан говзарш.

Йоккхачу повесть т1ера масех мог1анех лаьтташ йолчу хьаьркашна т!е кхач- 
чалц дерриг ду яздархочун кхоллараллехь: дуьне а, абаде а; гушдерг а, гушдоцург 
а; зама а, къам а; къоман бакъйолу амалш а, къонахийн васташ а, - и дерриг а 
цхьаьна ца хилча, хила йиш йоцу мохк а.

ДАРИ

Халимов Эмирхан тхан классан турпалхо вара - вацара! - цунна 
ша хетар-кх иштта. Тхо цунах озало бохург а дацара иза аьттехьа а, 
х1етте а цуьнца долу х1ума ца дезар-кх тхуна цхьанне а, цо хьоькху 
моххьий, детта ц1ог1ий: «Д1ахеца со, аса лаытах тоьхна, оьккхуьй- 
тур ю и х1ума, - иттаммо сеца а веш, шена т1ера костом охьа а 
кхуссий: - Д1ахеца со, ца боху аса!» - цо йоккху г1овг1ий, гуллуш 
хилла ишкол, д1асауьду хьехархой: «Х1ун хилла х!инца юха а!? Ха
лимов, что ли?» - орца даккха санна, куьйгаш лестош, хьаьдда йог1у 
директор - и берриг пал к!ордийнер-кх, хьех-мерах чекхбаллал... 
хуьлуш а делара цхьа х1ума а, буй-т!ара хилла а! МоттаргТа яр-кха, 
еккъа ц1ена кеп, кхин хТумма а доцуш.

Дов оцу сохьтга д1а а доьрзура Халимовн, директоре шаыншиъ 
кабинет чу воккхушехь - кабинет йоккха ма ярий директоран, - цу 
к1антана ша цхьа къаьхьа де дича санна, воьхна, ц1ийвелла, толаман 
бехк лоьцуш: «Къинт1ераваьллахь суна, ахьа цхьа дог а дат1ийна, 
оьг1азвахханчохь дели соьгара иза, доттагТий хир ду вай», - олуш, 
цуьнга масла1атан куьг а кховдадой.

Халимовн го шорлора т!аккха цу тайпанчу доттаг1ех.
Дерриг а Дарина лелош а дара, тхан классерчу йо1ана.
Иза уггар а хаза йо! а яра ишколехь, массарчул дика а доыпуш.
Халимове и деса девнаш - цхьаьнца а цкъа а летта а воцуш - 

тоьл-тоьллачаьрца дохура, шеца Дари къовса там бол-болчу бсрашца, 
мохь хьекхарца, Нара йоккхуш, ерриг ишкол а, эвлаюкъ а Наттайой.

Дари езаш-м тхо массо а вара, цуьнга кехат яздаза, со воцург, 
ишколехь цхьа а к1ант а воцуш.

Сан цхьа а даха дог дацара: со дег1ана лоха вара, Дари сол 
цхьа корта лекха а йолуш, юха мара а бара, мел генара а, марс сан
на, хьаьвзина гуш (и беркат тхан дегара дара сан), бухТан санна, 
тТебаьлла боккха ши б1аьрг ца бийцича а.

Со своевременно, Назкхашна дайна, сецира, цу рог!е ца х1уттуш, 
х1оьттинчара а башха кан боккхуш а ца гина: Дарин цхьаьнцца а 
гергарло дацара, массаьрца а цхьабосса тТекере хилар бен.

Бакъду, Халимове мотт-эладита даржийна бохуш-м, дуьйцура 
ишколехь, Дарис шена выпускной буьйсанна хан йиллина бохуш.

Иза юьртахь д1а а даьржинсра. Цхьа а теша-м ца тешара я теша 
йиш яцара: Дарис цхьанна а - оццул шега яздинчу кехаташна - дуь
хьал жоп-м муххале ца деллера, я кехат д1а а-м ца эцнера цхьанггера а.

Иза суна ч!ог!а дика а хетара, со велча а сан хир йоцу иза кху 
юьртахь цхьаннан а йоцуш.

Техничкаша - шайна тхо ца гучуха-а - 1иттарш йолайора тхуна: 
«Кху ишколехь дур долуьйтуш-м ву Халимов, деллахь ма к1ант 
ву-кх иза, ван-м ткъа!» - олуш, тхо чу-ара масазза довлу, гуттар 
марса а буьйлуш.

Халимов цаьрца ч1ог1а - техничкашца - т1екере а вара, ша 
«турпалхо» хиларе терра, нанна санна, х1ора 1уьйранна царна мара 
а ветталуш.

Ахча а хуьлура цуьнгахь шортта, кисанара цхьа х1ума лоьхуш 
санна, даим тхуна гайта хьаладохуш. Кечвелла а лелара, ша Элвис 
Пресли санна, к1айн хГуманаш а юхий, кест-кестта ден джипаца 
юрт а толлуш, оыпучохь, ца оыпучохь ловзош «Айфон X» йолуш.

Да Соьлжа-Палахь хьаькам ву, бохура, цуьнан. Мичахь, х1ун 
болх беш ву-м, ца хаьара цхьанна а.

Оццул ечу г1овг1анехь Халимове х1ума тоьхна, цхьа миска бен, 
вацара, иза а - уьссалг1ачу классера т1ехь да воцу «ботаник» вара, 
куьг-куытал стоммий куьзганаш а лелош.

Б1аьрзе хиларна, хи дика ган а ца гуш ной чу ког тоьхначу 
«ботапико» шен мачаш йила хТоьттинчу Халимовн кТайчу хечи т1е 
цинцаш тоьхна хиллера.

- Х1ун до ахьа, ва тодакх, хьайн биъ б1аьрг ткбала хьан! - Ха
лимове аьлча:

- Хьайниш бовлийла уьш, аса хууш хьуна хиш мел ца тоьхнехь! - 
«ботанико» оллушехь, уллехула тТехдолу зудабераш а гина, ша гайта 
бахьана даьллачуьра, Халимове къиза йиттинера «ботаникна», ший 
а б1аьрг а 1аржбеш.

Цунах йоккха г1овг1а а хилира, к1ентан нанас милице заявлени 
а яздина, Халимов хьенан ву хиъча, вукхара и д1а а ца эцна, т1аккха 
иза нахала а долуш.

Оццу хенахь валийра-кх тхан класс чу Бакаев. Ц1е Артур хил
лера цуьнан.

Цхьа лоха х1ума яр-кх, сирла месаш а, бульдоган санна, гома 
ши ноет а йолуш.

Меженаш торга яра, юткъа г!одаюкъ а къаьсташ; коьрттал шуьй- 
ра ворта а гора - коьртан бистаца нийсса, - ахбелшаш д1а а лоцуш.

- С Ростова я, - элира цо, мичара аьлла, хьехархочо шега хаьт- 
тича, - ден нана цомгуш а хилла, ухаживать вот приехал, - аьлла.

Оцу сохьтта Халимове: «Ростовский!» - цунна ц!е а туьллуш 
- Можно и так, да, - Артур велавелира, Халимовга д1а а хьаьжна. 
Иза цхьа тамашийна, юьртарчу берийн долу и цхьа х1уманаш 

а доцуш, массаьрца а схьаийна, дика к1ант вара, хьан ваша волуш 
санна, хеташ.

- Как говорят у нас в Ростове, - забарца тхуна цхьацца х1уманаш 
а дуьйцура цо ах гТазкхийн, нохчийн маттахь.

Цунна цхьадолу дешнаш ца девзара нохчийн меттан, гТазкхийн 
маттахь гоч ца дича. Вуьшта, мотт-м хаьара цунна, жимма эбина 
бийцахь а.

Иза дагавогТуш кхо-виъ к!ант гучувелира цхьайтталг1ачу «Б» 
классера, хьалхарчу классехь кху юьртахь цуьнца дешна хилла волу.

273



- Да... помню что-то... дика дата ца вог1у суна... все десять 
лет в интернате... Ростоха дГадахчхьана... и цхьа ж1аьла... Барс, 
помню... даже соседнего петуха помню, как я от него драпанул 
однажды, - велавелира иза.

Тхо а дийладелира.
Халимов, тхуна т1е а ца вог1уш, гонахьахула лелаш хуьлура, 

цхьа воккхалла гой туш санна, тхоьца бала боцу кеп а х1иттош.

Физкультурин урокехь, спортзала чохь, тхо волейболах лов- 
зуш - сетки бухахь Артур а волуш, - шена туш тоха буьрка лакха 
ца айъира ахьа аьлла, яппарш тухуш санна, цхьа г1ам-г1им дира 
Халимове Артурна.

Артур ца кхийтира Халимове г1ерточух, ша човхо дагахь, я 
човхийра ала, цо тоьхначу цу яппарех.

Иза иштта дисира, тхуна х1ун ду а ца хууш, Артурна - г1енахчул - 
дагахь а доцуш.

«Цхьаъ-ноль», - жам! дира аса Халимовн цу х!илланах, хиндол- 
чух ч1ог1а-ч1ог1а шек а хуьлуш: Артур, спортзалан тховх кхозучу 
муьша тГехула, гезг санна, шозза-кхузза - Нелвалар а доцуш - хьала- 
охьа воьдуш гинера суна, Халимов цкъа а ца вахалучохь.

Халимовн дег1ан кеп - юккъера шуьйра а йолуш, - лакхахьарий, 
лахахьарий ирбина хГокха санна, яра, юла олучу хьовзаргех тера. 
Цул сов, турник т1ехь Артура, тхоьга хьовха, баккхийчаьрга а цинц 
ца боккхуьйтура. «Солнце» дуьххьара цо еш а гира суна, куьйгех 
тесна бахтарш а доцуш. Жима вар-кх ч1ог1а, дегТана лоха, дуьххьара 
гича, кхо х1ун дийр дара аьлла а хоьтуьйтуш, юха цуьнан тГахъаьлла 
хиларо и шеко эккха а еш.

Дика а доьшура хьуна, массарчул а дика, Дарис а цуьнга хетта 
а хоьттуш. Тхан массо а урок Артура дТахьош яра-кх, тема йийцина 
ца 1аш, цу гонаха мел дерг а дуьйцуш. Урок иштта д1айолур-кх, 
хьехархой, Артуррий къамеле а долий.

- Артур вац, Артур ца веана? - хоттура муьлхачу а хьехархочо, 
классан не! йоьллушехь, цхьа а дийца х1ума доцу тхо кТорда а дина.

Артурца атта дара-кх царна, дийца шортта юкъара х1ума а до
луш, шайн нийсархочуьнца санна.

- Нийса дуй, правильно, Артур? - олура Роза Умаровнас, уьн 
т1е ша математикин пример Йина яьлча, юьхьа т1е елар а даладой.

- Кажется, да, - жоп лора Артура, х1ора денна, бохург санна, 
массара а шега хеттарх: «Да, правильно», - ца олуш: «Кажется, да», 
«По-моему, так», «Думаю, да», алар бен.

Цхьа г1иллакх долуш вар-кх иза массаьрца а, юккъера цхьаъ 
къастор а доцуш - к1ант а, йо! а, хьсхархо а.

Техничкаша: «Х1ара х1ун пуыптарг ю?» - хазадора цунна букъа 
т1ехьашха. Церан кумир Халимов Эмирхан вара, ша бен, цхьа а вац 
бохуш, лелаш волу.

Артура ша йинчу уравнении я дробин цхьаъ-шиъ хаттар, яздой, 
схьалора тхуна, ша а, тхо а тучу ца довлийта, дерриш а ца луш.

- Схьагарехь, Бакаев Артур х1окху классе веачхьана, дешар 
лакхадаьлла-кх цхьайтталНачу «А» классан, - шена х1умма а ца 
хуучуха-а элира цкъа Асет Саидовнас, тхан классан куьйгалхо 
йолчу химичкас. - Массо а шун кхиамех воккхавеш ву-кх, - аьлла.

Тхо диет а ца хилира, тхаыи ца кхета кеп а х!оттийна.
- Шахматех ловза хаьий шуна? - хаьттира цо, х1иллане ела а 

къежна.
Веа-пхеамма, хаьа, элира, Артура: «А вы, случайно, не на корону 

претендуете?» - забар а еш.
- Х1ан-х1а, рокировка ян йоллу-кх, хьуна т!ера д1а а долийна: 

Камчаткера столице охьавоьл цкъа, Бакаев, шолг!ачу стоьле хууш. 
Зубайраев, хьо хьалхарчу мог1анан кхозлаг1чу стоьле хаа... ткъа 
хьо, Халимов, тхан хьомсар, Бакаевна Псхьарчу стоьлехь д1анислол, 
хьалхахь 1ерах хьох болуш пайда а бац, новкъарло ца хилахь!

Тхо цо д1асакхийсира, уггар а генахь 1ийна Артур Дарина т!ехьа 
а нислуш, Артурна т1ехьа - Халимов а.

Со хьалхарчу могТанан - тхан класса чохь ши мог1а бен а баца- 
ра - кхоалг1ачу столе ваьккхира цо, букъа Нехьара Артур а, Дари а 
гуш. Суна хала а ца хийтира, со дехьара сехьаваьккхина: цхьаннан 
а тидам боцуш, Дарин месашка хьежа маршо яра суна х1инца. Аса 
сайна еллера Дарига хьежа и бакъо - хазалла, малх санна, массеран 
а ма ю, хазалло 1адавора, хазалла ша хаза хиларна...

Дарина а хаьара, со шега иштта хьоьжийла.

Дари елалора т1аккха, шена со гойла хоуьйтуш. Со а велалора, 
иза елаелча. Иза цхьа, барт бича санна, нисделлера тхойшиннан, 
ший а вовшах кхеташ а долуш: «Суна хаьа хьуна, хьо соьга хьоь- 
жийла!» - Дарин хьажаро а бохуш: «Суна а хаьа. хьуна хаьийла!» - 
сан всларо жоп а луш.

Со шена везавала мегар-кх боху сонта ойла сан йоцийла хаьара 
цунна я цкъа а хир йоций а, иза цунна шера хааро суна цуьнга хьежа 
бакъо а луш.

Дари хаза а яра, доккха хьаж а, деха лаг а долуш, букъ буьззина 
букъа т1схула охьататтаелла ц1аболгийн басахь шортта еха месаш 
а, малх кхетча санна, сирла ши б1аьрг а, можа-баьццара чуьра 
схьакъсгаш, генна д1асадедда цкъоцкъамаш а 1аьржа, аьрзунан 
Немаш санна; ло санна, к1айн, к!айн чкьор а, балдийн к1еда, торга 
бустамаш а гуш.

Цхьайтталг1а кхо кл ассий, уьтталг1а шиъ - тхо пхи класс, х1оран- 
нан шен-шсн команда а йолуш, буьрканах ловза сзаш яра, футболах 
чемпион къасто.

Стохка шолг!а меттиг яьккхинсра оха, уьгталНа «В» - х1инца 
йолу цхьайтталг!а - чемпион а хуьлуш.

Асет Саидовна яра тхо йохье дохуш:
- Шу сан уггар а хьоме класс, мел хиллачел а уггар дика, уггар 

а! - бохуш, ши буй а бина, цергашца къарш-къирш деш.
Зудабераш а дара хьовса даьхкина, хьехархой а, директор а.
Тхоьца цхьайтталг1а «В» класс х1оттийра, стохка чемпион хил- 

ларг, тхан шолг!а меттиг хиларе терра х1етахь.

- Так, хьо, Зубайраев, хьо суна буьрка луш хир ву. Саидов, 
Исаев кевна лакхаххьий, лахаххьий х1отга. Бакаев кевнс х1уттур ву, 

Халимов (тхоьга хаьттина-аьлла х1ума а доцуш) тхо д1асанисдеш 
вара, ша бомбардир а хуьлуш.

Не, я... со цкъа а вороташка ца лаьгтина... я более сносно 
играю... шайн хилларг вац... вот его... иза х1оттаве, - элира Артура, 
меженаш меттахъяха а волалуш.

Кхузахь суна ца лаьий, лаьий бохург дац... кхетий хьо... хьо 
ву-вац а хаале хилла команда ю х1ара, со ву кхузахь капитан, - Ха
лимове аз айъира, карахь буьрка а ловзош.

- Ну, это ясно... вратарь, это... ну, не каждый может... цхьа 
хуушверг... боюсь, вай эшарна... если со вратарь хилахь, - Артур 
тхо кхето г1ертара.

- Со х1утгу цига, - элира аса, нах гулбеллачохь бен, Халимове 
г!овг!а ца йоккхий, цуьнан дагахь дерг а хууш: Халимовна г1овг1а езара, 
мохь беттар, шеи бедарех ка а етгаш, нах тулбар. Юха, катоьхна, куьйге 
а вахна: «Сан доттаг!!» - бохуш, массо а санна, Артур а д 1аюьстахтатта, 
и «доттаг!» боху ц!е а Йина, шен новкъара нацкъарваккха.

- Нет, я... со хир ву вратарь... посмотрю я, - Артур д!ах!оьттира, 
цхьана х!уманах кхиъча санна. - Но, только... массо а д!а ма вада- 
лаш, вороташ оголить а дай, - олуш.

Тхан «ноль-ноль» хилира, Халимов, шен ма-хуьллу, тхан кевна чу 
буьрка тохийта г!ерташ, Артур бехке вина, класс цунна дуьхьалъяккха.

Артур, маймал санна, хьийзара: «Ну, что ты делаешь? Ну, что 
ты!..» - Халимовга мохь а бетташ.

Халимов ловзуш вацара... Тхуна т!е а уьдуш, тхоьгара буьрка 
схьа а яьккхина, чутоха воллу ша боху кеп лелорца, буьрка вукхаьр- 
га д!а а лой, мохь хьоькхуш хуьлура, гай яьтТча санна: «Схьадовда 
кхуза, ма латта, тТегулло», - бохуш, тхо кевнера генадаха гТерташ.

Юха, шолг!ачу дийнахь, тхо цхьайтталг1а «Б» классаца ловза 
дуьйлалуш:

- Селхана шаып хилла-хиллачохь хир ву шух х!ора а... - Ха
лимов аьлла валале:

- Шайна луург вратарь х!отта... я играть буду, - элира Артура. - 
Шуна буьрка схьаяккха а, отвод еш я прямо в ногу передача яла а 
ца хаьа... и бегаете вы без толку, - аьлла, оьг!аз а воьдуш.

Цо иза дукха сиха а, цхьа а шеко ца юьтуш а аларна, Халимов, 
шен тидам ца хилла кеп а Йина, букъ а берзош, цхьана б!арлаг!е 
кхайкха х!оьтгира, ловзар д!адоладаллалц тхуна юккъе ца ван, ша 
кхойкхург лаха воьдуш санна, цхьанхьа д!а а хьодуш.

Артур цхьа сеса хиллера, буьрка ловзо кхоьллина сеса - вукхаьр- 
га цинц ца боккхуьйтуш, ши буьрка чутуьйхира цо «Б» классана.

Кхоалг!ачу дийнахь тхоьца ши де хьалха левзинчу «В» классана изза 
шра Артура, т!ек!ел кхо буьрка чу а тоьхна. Тхо чемпионаш хилира, 
Асет Саидовнас, дукха хазахетта, Артур маравоьллира, елха йолалуш.

Артур массарна вевзира т!аккха ишколехь, кегийчу бераша а т1схь: 
«Хьо иза ву-кх», - бохуш, къажа а къежий, т1е п1елгаш хьежош цунна.

Цхьана Туьйранна, урокана т1аьхьа а вуьсуш, чоьхьавелира Артур.
Хьехархочо бехк баьккхира: «Аса селхана цхьа а т1аьхьа ма виса 

ма аьллера, керла тема хир юй а хоуьйтуш тахана!»
- 1уьйранна хи а ца хилла... я воду таскал в ведрах... генахь... 

далеко было... - элира Артура.
Бераш дийладелира.
- Х1ун до аша, х1унда дуьйлу шу? Цуьнан чохь нана, йиша ма яц, 

шун санна, ден нана цомгуш ю! - кхоьссира Дарис, тхан делар хададеш.
Тхо цул т1аьхьа, кертара к1ух д1адоккхуш, г1о дан а дахара 

Артурна, Халимов воцург, массо а к1ант вовшахкхетта. Зудабераш 
а кхечира тТаьхьо, шайца Дари а ялош, чохь торгам а хьокхуш, 
уьйтХара нех-х1ума яккха.

Халимов лер дайна вара, ша х!ун дан деза ца хууш, воьхна-а 
лелаш. Цуьнан берриг тидам Артурна тТехь бара х1инца, нийсса 
Дарина тГехьа 1аш волчу.

Халимов ша а вара Артуран буква т1ехьа.
Артурий, Дарис дсшарх цхьацца хоттура вовшашка, шабаршца 

лохха, хьехархо д1айирзича.
Халимов, цара дуьйцучух кхета гТерташ, лерг дуьллий 1аш хуь

лура, стоьла т1е охьалахлуш, корта тара а боккхий.
Цкъа Дарига бур-бур деш а хезира суна Халимове, Артур уллохь 

воцччура. цуьнан ц1е а йохуш, горгали а бекна, тхо класса чуьра ара- 
довлуш, Дарис юха, чим бан санна, вон б1аьргаш а къарзош Халимовна.

Литературин урокехь дара, хьехархочо тхоьга, шайна дагахь 
хууш йолчех цхьацца стих ешийша поэтийн, х1окху йисначу итт 
минотехь, аьлча.

Дарис Гацаев Саь1идан «Б1аьсте хаза, б1аьсте тийна» йийши- 
ра, кхин цхьана йо1а, Зинас, Сулейманов Ахьмадан «Календаран 
тГаьххьара лист» а йоьшуш.

- Бакаев, хьан вац дукхавезаш цхьа а поэт? - хаьтгира хьехар
хочо.

- Ву... то есть, стих на русском, поэт ца вевза... он баскский... 
неудобно, нохчийн маттахь ца хаьа... выучусь, Дала мукъ лахь.

- ХТумма а дац, ешахь т1аккха, хьайна хуу стих, - дийхира 
хьехархочо.

Артура, г1антара хьалаг1оттуш:
Я защищу дом своего отца,
От волков, от засухи, от ростовщиков,
От правосудия я защищу дом своего отца,
Я потеряю скот, огороды, сосняки,
Я потеряю проценты, ренты, дивиденды, 
Но я защищу дом своего отца, -

олуш, цхьанаэшшарехь, актеро санна, йийшира стих, хьехархочо 
т1араш а тухуш.

- Вахь-хьа-хь! - велар а эккхаш. - Шайн ц1а дуй ахьа, лардан 
деза бохуш, дуьйцург! Халимов терсира, къежарца д1аса а хьаьжна.

Артур ден ненаца 1аш вара, шайн хиллачу жимчу ц1а чохь, 
йоккхачу стага, поппар хьокхуш, кир бетташ, шен ма-хуьллу ц1ена 
латтош долчу.

- Дац, нет... авторо Родина юьйцу, там метафора, - Халимов 
кхето х1оытира Артур, шена цо хГун 1уыту а ца хууш.

Бераш кхийтира, хьехархо а.
Халимов, оьзда хила, класса чохь тсрса ма тсрса, - т1счсвхира 

хьехархо, оьг1азе цуьнга д!а а хьаьжна.
Артура, цкъа ла а доьг1на, юха белшаш саттийра: «Ничего не 

понял!» - олуш шега.
- Ребята, - элира Артура шолг1ачу 1уьйранна, тхо класса чохь 

хьехархо схьаяре хьоьжуш 1аш, - я вчера всю ночь не спал... давай
те, цхьабарт как-то... договоримся, аса, если гГазкхийн маттахь хоть 
одно слово... вы мне не отвечаете... и постоянно нохчийн маттахь 
говорите со мной... А то как-то цхьа нехорошо, шен мотт ца хууш... 
на чужом языке...

Тхо дийладелира, дукха хазахетта, Артур мара а вуьхкуш:
- Х1инца ву-кх хьо хила ма-везза нохчи! - бохуш, юха-юха а 

дуьйлуш.
Нийсса кхо-биъ бутт балале ша г!азкхийн маттахь ешна стих 

нохчийн матте а яьккхина, цецдехира цо тхо:
Ас лардийр ду сайн дех дисна ц1а, 
Берзалойх, йокъанах, каеттачех.

Харцкхелах лардийр ду ас дех дисна ц1а, 
Даьхни дан там бу сан, сан кхаш а, хьаннаш, 
Там бу бан пайда а, хайра а, шайнаш, 
Амма ас лардийр ду сайн дех дисна ц1а.

Вот характер! - элира Асет Саидовнас, цецъяьлла, Артуре 
хьоьжуш, ела а елла.

Артур ша велавелира, цунна т!аьххье тхан ерриг класс а елалуш.

Х1ора ши бутт чекх масазза болу контрольни хуьлура тхан, 
къаьсттана математикний, химиний, физикний. Тхан классехь дика 
доьшуш Дарий, Артур, 1елий, Русланний, Зиний дара, цара тхуна - 
двоечникашна - г1о а дора, уггар ч1ог1а г!о Артура а деш: цо кийча 
жоьпаш схьалора тхуна, шина-кхаа хаттарна. Тхан декхар - г!алат 
а доцуш, т1ера нийса схьаяздар дара, жоп хаттарца дог1ур долуш. 
Дукхахьолахь, цу т1ехь г1алаташ а дохий, шианнаш а х1иттадора 
тхуна.

Дуьххьарлера контрольни математикина хилира. Артур валлалц 
бохуш, къоламаш хьоькхуш 1аш дара тхо, хьехархочунна тхаьш 
болх беш ду моттийта г!ерташ.

Шпаргалка схьаеара, контролышна нийсса ах хеттаршна яздина 
жоьпаш а долуш.

Сайл хьалхарниг т1ера схьаязйина валлалц бохуш, со Таш, Хали
мове, тТе а таьТна, Артуре цхьаъ олуш хезира суна, хТун боху схьа а 
ца къаьсташ. Артура, дацаре деш, корта ластийра, дТа а ца хьожуш.

Халимове юха а шен бур-бур дира, мелла а аз ойуш. Артура, 
хьалха санна, корта ластийра юха а.

- Ахьа лур ю-кх иза, ерриг язйина схьа. Ма лол! - олуш, чувоьлла 
язъеш воллучу Артурпа Халимове тТехьара дТа коьртах тТара туьйхи
ра. - Соьца лелор яц хьуна ахьа и бегаш! - аьлла, хьала а оьккхуш.

Тхо цхьа а меттахвала кхиале: «Къомс-къомс», - тата долуш, 
Халимовн бетах шозза корта балийтира Артура, юха шина куьйга 
белшаш тТера а лаьцна, охьа а саттийна, цхьа ког гай т1е хТоттош, 
хьовзийна ваьхьна букъара пенах дТа а тухуш.

Букъ пенехьа, корта цТенкъахь а болуш, ши ког оллабелла хьал- 
хахула чу а беана, бат цТех а юьзна, велча санна, Туьллура Халимов.

Ерриг а класс гТаьттина яра.

Хьехархо, бете куьйгаш даьхьна, ши б!аьрг кьарзийна, лаьттара.
Халимов бераша - шина-кхааммо айъина - шен Нанта охьа- 

хаийра, цу сохыта юха горгали а бекаш.

Цхьа де делира д1а, Халимов воцуш, юха ши де а.
Тхо массо а хьоьжуш вара, классан не! масазза йоьллу, хТинц- 

х1инца цхьаъ хуьлу-кх, бохуш.
Тхан класс шолгТачу г1ат т1ехь яра, ламеш тТехула когийн тата 

масазза хеза, тхан са д1а а лоцуш.

КхоалгТачу Туьйранна не! йиллира, - ца йиллира, бухаяккха сан
на, д1атуьйхира пенах, - гуран серлонехь, ши метр лекха Халимовн 
да схьа а х1уттуш. Ха а дара т1ехьа гуш, Таьржачу духаршца, хаьн 
тТехь 1аьржа тапчанаш а кхозуш.

- Мила ву кТантана тешнабехк бинарг? - хаьттира цо, ши буй 
хенийн бистошка а х1оттош.

Хьехархочо, пен санна, к1айелла, аз а хедаш:
- Цушинна селхана дар-дацар... х1ун ду а цахуург... Алахь, 

Артур, цо хьайна динарг, - элира халла, Артурехьа д!а а йоьрзуш.
-ХТарах1умий? ХТокху оьпаной? Сан кТантана кхотоьхна?! Со 

ца теша, бакъ дац иза! Схьавоьл, Эмирхан, латал ший а, охьаатал 
хТара хТума! - белш тТера схьаластийна, шена тТехьа лаьгга Халимов 
сехьакхоьссира дас. - Гайтал суна айхьа и хТума охьакагъеш! - аьлла.

- Кху чохь муха... меттиг... может, на улицу? - Артур стоьла 
уллера сехьавелира, шен куртка гТанта а кхуссуш.

Халимов, цТарула цТий а велла, мотт сецча санна, лаьттара, корта 
хьала а ца ойуш.

- Охьакагъе и хТума, ца боху аса хьоьга! - мохь белира Халимовн 
дега, цергаш тТеттТатаТош, ши буй а бина.

Халимов меттах а ца велира.
ТТох-аьлла, тата иккхира, тТара кхетта, Халимовн корта пенах легаш.
- Хьох кхин хТун хир яра, ненан кучах тасаелла лелачу! - куьг 

кховдийна, вортан тТера схьалоцуш, ша тоьхна вожийна Туьллу кТант 
а такхийна, ламеш тТехула охьаволавелира Халимовн да, Артурах 
лата схьахьаьвддачу хехошка: - Ма-ма... ца... потом, - олуш, шен 
цТийх буьзна дера ши бТаьрг тхоьгахьа схьа а къарзош.

Дари суна дуьххьара к1антаца гира цу дийнахь - Артур, изий, 
меллаша, генадаьлла цхьаьна охьадоьдуш.

Дари цунна йоьлуш а яра, Артур цхьаъ дуьйцуш а волуш, шен 
буйнара Дарин т1оьрмиг коган боларца леста а беш.

Аса беса къурд бира, дог къовзош санна хетта, дагах ю 1оьттича 
санна - суна езара Дари... хиллера-кх езаш, даре дан а ца х1уттуш...

о
-■* Хаттарш а, т1едахкарш а
1. Х1ун амал йолуш к1ант ву Халимов Эмирхан? Х1ун бахьана ду цо сих-сиха 

школехь девнаш дахар? ХГоразза а д1а муха доьрзу и девнаш?
2. Керла веана дешархо т1е муха оьцу классерчу бераша? Х1ун амалш йолуш 

ву Артур? Шен нийсархошца х1ун юкъаметтигаш ю Артуран? Хьехархошца муха 
юкъаметгигаш кхоллало Артуран?

3. Литеразурин урокехь шен хаарш муха гойту Артура? Церан х1ун мах хадабо 
Халимове? Шена дика нохчийн мотт 1амо, х1ун дехар до Артура шен накъосташка?

5. Стенна долу Артуран, Эмирханан дов? Муха д1адоьрзу иза?
6. Дийцаран турпалхойх шайна хетарг дийца, мах хадабе церан гТиллакхийн, 

г1уллакхийн.
7. Дийцаран ц1е авторо Дари х!унда тиллина?
8. Шуна хетарехь, мила ву дийцаран коьрта турпалхо?

$ Произведении исбаьхьаллин башхаллех дийца вай
1. Хьенан цТарх бовзуьйтуш бу дийцаран хиламаш?
2. Х1ун исбаьхьаллин маь1на леладо дийцар юкъа далийначу оьрсийн дешнаша? 

Кегийрхошна юккъехь нохчийн мотт ц1ена бийцар г1елбелла хилар гойтий цара?
3. Дийцаран турпалхойн амалш церан къамелашца муха гойту яздархочо? 

Церан сурт-сибаташ муха гойту? Даладе масалш.
5. Билгалбаха дийцарехь авторо пайда эцна исбаьхьаллин гТирсаш (дустарш).
6. Дийцарехь Артура йийцинчу стихотворенехь карае метафора, маь1на де 

цуьнан.

Вайн мотт кхиабо
1. Дешархойн лексикера оьрсийн дешнаш нохчийн матте даха.

Пиллакх-оьздангаллех дийца вай.
1. «Стаг цуьнан г1иллакхаша хазво» боху халкъан хьекъало. Иза бакъхилар 

муха гучудолу дийцарехь?
2. Адамийн амалехь моггарг1анаш, шалхалла хиларо нехан дат т1ера вожар 

муха гойту яздархочо дийцарехь?
3. Дийцарехь гайтина школин дахар мел девзаш ду шуна? Дийца шайна хуург.

АХМАДОВ 
Мохыиадан Муса

(1956)

Х1ордо г!амарх Нина г1ала санна, 
Т1амо динаре дохош, баьхна дай... 
Тоьур ду-кха дахар цхьана ханна, 
Гуттаренна даха 1ама вай.

Эзар ишрна йотта б!аьвнаш къоман, 
Дас шен к1анте д!алуш оьзда мохь. 
Вайга зама ца хъоьжуьйтуш гома, 
Говза хила даха дуьнен чохь!

Яздархочун декхарш дуккха а ду, я цхьаъ ду, х1ора яздархочун шен- 
шен а долуш, масала «дика яздар». Ахмадов Мусан дика яздар - иза 
дешан мах беза хилар хаар ду, шен дош сирланиг, ц1енаниг даржорехьа 
д1акхайкхор. Яздархочун кхоллараллехь коьртаниг адамашлахь адамалла 
ларъяр ду. Ахмадов Мусас х!ора ша язбечу мог1анехь, ша дечу г!уллакхехь 
д1акхайкхошъерг адамалла ю, дахаран къизаллехь, халачу хьолехь ада- 
маллех ца воха г1о деш: «Массара а дицдича иза - шаып лакхенаш хилар, 
шаып лаьмнаш хилар х1ун хир ду дуьненах? Массо а б1аьвнаш херцар ю, 
массо а лаьмнаш текхар ду. Царна г1ортораш ма оьшу». Адамо ша лакхе 
хилар дицдича, «цунах зингатий, д1амаш я дехкий хуьлу... синош дукха 
жимлой, жимлой, зингатийнчул хуьлу. Суна хаьа, адамаш а хилла, муха 
даха деза. Зуькарш дан деза, зуькарш, Деле кхайкха, Деле орца деха». Ах
мадов Мусан ерриг кхолларалла лаьтташ ю оцу дешнийн буха тГехь, адам- 
на шен са лардан некъ бу цо шен кхоллараллехула гойтург.

Ахмадов Муса язъян волавелла 1970-чу шерашкахь, советан 1едал, 
шен хат! эцна, нехан амалех а, синкхетамах а дТадоьллачу заманахь. Цхьа 
къам а, дин а, мохк ца лоручу цу 1едалан идеологица къийсаме велира яз
дархо шен кхоллараллица. Амма и къийсам шатайпана бара, оцу 1едалан 
шалхалла, харцо йийцарал, гайтарал сов, уггар коьрта, оцу 1едалан иде

ологи т1е ца оьцуш, шен къоман са лардан цунна дуьхьал кхин некъ 
лоьхуш.

Некъ болуш бара, къомо бТешерашкахь схьабеана некъ, амма и 
некъ, къоман эс самадаьккхина, карла а боккхуш, д1абахьа безаш бара. 
Шен кхоллараллехь яздархочо хоуьйтура, «иштта, цу некъах ца туьлуш, 
д1аваха» йиш юйла.

Ахмадов Муса вина 1956-чу шеран 28 январехь ПирНизойн махкахь. 
1974-чу шарахь чекхъяьккхина Шуьйтара юккъера школа. 1974—1979-чуй 
шерашкахь дешна Нохчийн пачхьалкхан университетан къоман от- 
деленехь. Къинхьегаман некъ дТаболийра Лаха-Варандарчу юккъерчу 
школехь оьрсийн моттий, литературий хьоьхуш (1979-1983). Цул т!аьхьа 
тайп-тайпана белхаш бина: книгийн издательствон редактор (1983-1988), 
«СтелаТад» журналан редактор (1988-1990), Нохч-Г1алг1айн пачхьалкхан 
театран литературин декъан заведующи (1990-1991), «Орга» журналан 
коьрта редактор (1991-1993), Нохчийн Республикин культурно министер- 
ствон дешаран-методически центран заведующи (1993-1996), Нохчийн 
пачхьалкхан университетан хьехархо (1997-1999), «Врачи мира» гума
нитарии организации этнопсихолог (2000- 2002), Нохчийн культурин, 
дешаран центран директор (2002 2004).

2004-чу шеран январехь дуьйна «Вайнах» журналан коьрта редактор 
ву Ахмадов Муса.

Муса дуьххьара зорбане ваьлла 1970-чу шарахь Шуьйтан к!оштан 
газетан аНонашкахь. Х1етахь дуьйна цуьнан произведенеш зорбане 
юьйлу муьран зорбанехь, юкъарчу гуларшкахь. Цо цхьатерра кхиамца 
къахьоьгу прозехь, драмагургехь, поэзехь. Исбаьхьаллин произведенийн 
дуккхачу книгийн автор ву яздархо: «Десачу ц!а чохь буьйса» (1983, 
дийцарш, повесть), «Сатоссуш, седарчий довш» (1986, роман, дийцарш), 
«МаьркТажехь дитташ» (1989, роман, повесташ, дийцарш), «Б1е эзар 
дика Нуллакх» (2002, берашна лерииа дийцарш, стихаш). Т1аьххьара 
цо язйина йоккха произведени - «Буьйсане доьдура де» роман. Кхечу 
къаьмнийн меттанашкахь а арайийлина Мусан книгаш: «И муравейник 
не разрушай» (1990), «Ночь в пустом доме» (1991), «На заре, когда 
гаснут звезды» (1993) - оьрсийн маттахь; «Берзалой» (Париж. 2002, 
пьеса) - французийн маттахь. Пхийтта сов пьесин автор ву Муса. Царах 
дукхахъерш Нохчийн пачхьалкхан театро х!иттийна. Тайнигийн театро 
х!оттийра «Сегалан леламаш» туьйра.

Ахмадов Мусан кхоллараллин боцца мах хадош, ала дог!у, цуьнан 
ерриг кхоллараллин шовкъ цхьана 1алашонна - къоман синоьздангал- 

лин б1аьвнаш (нохчийн мотт, бусалба дин, дайн г1иллакх) ларъярна 
тТехьажийна ю. Оццу 1алашонца ду цо Нохчийн Республикин юккъерчу 
дешаран школашкахь «Нохчийн ламасталлин культура, этика» хьехаран 
программам! х1иттор а, «Нохчийн г1иллакх-оьздангалла» 1аматаш язъяр а.

Кхоллараллин белхан лаккхара мах хадош, 2005-чу шарахь «Нох
чийн Республикин культурин хьакъволу белхахо», ткъа 2006-чу шарахь - 
«Нохчийн Республикин халкъан яздархо» - сийлаллин ц1ерш елла Ах
мадов Мусана.

ЛАЬТТА Т1ЕХВ ЛАЬМНАШ А Х1ИТТОШ

1
Буьйса чекхъяла гергаяхнсра, кхе тиллина гуьйриг тоххарехь 

яьгна, пеш а, цуьнца цхьаьна чоь а шслъяла йоласллера, паднар а 
ц!овзош, мегга хьалахиъна воккха стаг, гкххьа б1аьргаш детташ 
а 1ийна, т!аккха лаьгта а воьссина, пенах тоьхначу дсчкан хьоста- 
мах кхозучу г!овталан хьалхарчу кисанара дато сахьт схьа а эцна, 
цунна ткхьежа х1оьттинчу хенахь. Сатаса х!инца а ши сахьт сов 
хан яра. Иштта хир дуйла-м кхунна шена а хаьара. Х1ара шовзткъа 
шо дара иза буьйсанна х1оккху хенахь г!уьтту, х!етте а, х!оразза 
а, ша 1амарна, х!инца санна, сахьта т!е а хьожура иза.

Даго кхунна боккха сингаттам хьоьхура.
Не1армачаш а туьйдина араваьлла воккха стаг махо юьхьа т!е 

деттачу т!едачу лайно сацавалийтира. 1ай, б!аьстей къаста кхо 
к!ира сов хан бен яцахь а, шело х!инца а г!елъяла ца туьгура. 
Гобаьккхина т!етаь!начу боданехь юкъ-юккъехь хеза ж!аьлийн 
летар, х!окху буькъачу бодано лаг 1овдий, т!епаза дойура.

Дуккха (еламнах болчу йоккхачу Шелахь а ц!еяхна ша хиллехь 
а, кху г!ойт!архоша шайна късда хила аьлла д!акхайкхича, мелла 
а воьхна хилира иза: г!ойт!архой цхьа шайн амал йолуш нах бара, 
цара кхаа шарачохь кхо молла эккхийнера, шайна ца оьшу хьо 
тайпа (еламстаг, хьайн ц[а г1о а олуш.

Бакъду, цара дийлийтина гГалаташ шех дийларна-м ца кхоьрура 
иза. Х1етте а, хьанна хаьа?..

Х1ара Пойт1а кхоллаялалс хьалха гопахара хьаннаш хедош 
даьхначу ирзошкахь бехара нах, шайн-шайна к1отарш а ехкина.

ТТаккха юрт йилла дагадеача, х1окху жимчу (хьалха-м мелла а 
доккха хиллачух тера ду х1ара) Пой-хин йистехь гулбелла маьТ- 
маьПера лаьмнашкара охьаихначу тайпанийн - ц1оьнтаройн, 
бенойн, варандойн, гендарганойн, дишнийн, чунгаройн, эгТаш- 
батойн, лаынкаройн, саьрбалойн, ч1инхойн, чермойн, вашандаройн, 
пхьамтойн, туркойн, ц1есийн, маьршалойн, кхечийн векалш.

- Х1ан-х1а, нах, - аьлла царах цхьаммо, дишнийн Гелас. - Вай 
кхузахь дуккха а 1а1а а 1аь1на, х!инца вай кху Пой йистехь Пойт1а 
ц1е йолуш юрт юьллур ю. Шуна ма-хаара, бухе хьаьжжина ч1ог1а 
хуьлу б1ов а, ц!а а, иштта юрт ю. Кхунна бухе вай оьздангалла, яхь, 
сий диллахь, кхунах юрт хир ю. Нагахь бухахь тешнабехк, къизалла, 
осалалла йиллахь а, хир ю х1ара-м юрт. Делахь а и шатайпана юрт 
хир ю. Х1ун до вай?

Наха хьалхара некъ хаьржинера. Х1етахь дуьйна х1окху юьртахь - 
шайт1анан лерг къора хуьлда - вер-ваккхар а, зен-зулам а, осала дерг 
а ца даьллера. Масптта тайпанах лаьтташ йолчу оцу юьрто кхечу 
ярташкахьчул а ч1ог1а лелавора хьаша, амма гуттаренна а 1ен стаг 
т1е ца оьцура.

Иза денна а дебачу юьртахойн лаьттан къоьлла хилла а ца Тара. 
«Кхечу орамах волчу стага вай кху юьртана сел хала боьттина бух 
атта бохорна кхерам бу, - олура къаноша. - Цундела беже хТотта 
веанарг а, чу ца воуьйтуш, эвлайистехь мах д!а а лой, дТавахийта...»

ПойтТа схьавеача хТара, ИбрахТим, ша волчул сов нисвала а ца 
гТерташ, я юьхьарлаьцначу сип цТеналле боьдучу пекъах дТаса а ца 
таьТаш, дТаэха вуьйлира. Кхин хТума гТойтТархошна оьшуш а ца хил- 
лера, уьш массо а, доьТу са а сацийна, баккхийбеш хьуьйсура и сел 
хала некъ а эцна воьдучу кхуьнга. ТТаккха цара, ахча вовшах а тоьх
на, генарчу Макка кхаччалц дТабахбира цуьнан и некъ, ткъа хТокхо, 
цигахь хьаьжа хилла ц!а всача, кхин а холчубаьккхира иза, хТора 
дийнахь марха кхабарца шен иштта а беза мохь кхин тТе а базбеш.

Иштта марха кхобуш ворх! шо даьлча, цуьнан чо тТе жима гТайба 
билла дийзира, хеча чТагТъярхьама. ХТинца кхунна кхачанан мар- 
зонаш йицъелла дуккха а хан яра, амма церан метга кхечу - син - 
марзонаша воккхавевора иза.

- Къу-берзан буьйса ю-кх, къу-берзан. ХТокху тайпанчу буьйсано 
1ехабо-кх хехой. Кхара хТун дина-теша?.. - ша-шега шабарш деш 

лаьтта Ибрах1им-хьаьжа ц!аьххьана х1инццалц хилла боцчу керлачу 
сингаттамо хорам вира.

Иза, юха а, не! а цТовзош, чувеана, ламаз карла а даьккхина, 
Далла г1уллакх дан х1оьттира. Шина чоьнан юккъехь даьккхинчу 
жимчу корехь лаьттачу стогаран г1ийлачу ссрлоно къагийнчу пена 
т1ехь детталора суждане оьху цуьнан деха 1индаг1а.

Ламазаш дина ваьлча, ши куьг хьала а лаьцна, до1а дан волаве- 
лира:

- Веза хилла волу Дела, ворх1е лапа а, ворх1е стигал а кхоьл- 
линарг, массо х1ума ган а, тидам бан а ницкъкхочург, адамашна 
рицкъ даккха аренаш, локхалла гайта лаьмнаш кхоьллинарг, экханна 
хьаннаш, ч!ерана х1ордаш леринарг, Хьуна бу-кха хастам а, шукру а.

До1а цо г1ийлачу шабаршца дора, б!аьргаш д1а а хьаббина, къила 
вахна. Наггахь цо аз ойура, бодане тийналла а йохош.

- Хьуна дукхадезна г1иллакхаш - оьздангалла, яхь, ц1еналла, 
нийсо - тхайлахь Талашдан а Нерташ, цхьанна а леш ца хуьлуш, кор
та маьрша хила а лууш, мацах-мацах дуьйна шайл Наьхьа дагийна 
латтий, дахкалучу декъийн хьожий бен х1ума ца дуьтуш баьхкинчу 
уьнхойх1, Наьхьа ах сов х1аллак а хуьлуш, эххар а ша къар а велла, 
зумсочунна машарна цо тур даллалц дуьненна а кур бетгаш веан- 
чу Астаг1чу Тимарх а, Нирмахойн, ног1ийн, Нумкийн, таркхойн 
элех а леташ, Наьхьа Шемална Наьхьа а х1иттина, тхайл б1озза 
сов мостаНна хьалха гора ца оьгуш, маситта шарахь Немаш беш, 
яккхийчу тоьпашна дуьхьал шаьлтанашца Нуьттуш, бер когашка 
даха а кхиале герз кхосса а 1амош, доккхачу дуьненахь, хьо воцург, 
кхин накъост воцуш, цхьа лаьмнаш доцурш, букъ тоха Нортор а, 
Нехьа лачкъа дуьхьало йоцуш (хастам бу-кх хьуна, Веза-Сийлахь 
верг, тхо лаьмнаш юххехь кхолларна, есачу арахь тхо хиллехь, мел 
хала хир дара тхуна дуьнен чохь, нах а хилла, даха), тхо теттина- 
теттина дуьненан маьПе а даьхна, чуэхарх, цкъа а кхача ца лучу 1ин 
чу кхийса Нертачарна дуьхьал а лаьтташ, тхайн иштта а кГезиг долу 
ц1ий 1енош, х1ара латта а хьандеш, схьадаьхкина тхо Талашделахь, 
Веза Хилла Верг. Хьо тхуна орцахвалалахь, тхуна Нех1оьттинчу 
х1окху кхерамечу киртигех, зуламечу оьрнех тхо кклхьара а дохуш, 
хьайн комаьршачу къинхетамех тхо ма дахалахь...

1 Уьнхой - гуннаш.

До1а дина а ваьлла, ша хиъна 1аччохь ойланаш ян велира иза.
Нохчийчоьнан дукхахболчу молланаша а, Теламнаха а, БухТан- 

Юьртахь шайн межлисе1 гул а белла, шен эскаршца дуьхьало йоцуш 
чекхвалийта Деникин, цо бохург а деш, Делан мостаг!ий балшекаш 
д1а а луш аьлла, сацам бинера. Х1ара, Ибрах1им-хьаьжа, ца вахара 
цу гуламе. Цара кхунна т1е нах бахкийтира: халкъ х1аллакдан а ца 
гТерташ, 1ад1е, хьайга бохург а деш.

«Сан бакъо яц и дан, аша дешна 1илма дешна аса а, шуна хуург 
ца хууш а вац», - элира кхо.

«Ахьа кериста жайнаш дукхах дешна, цунна ду хьан дуьхьалва- 
лар», - дог дат1о г1оьртира цхьаъ.

Амма х1ара, дуьхьал вист а ца хуьлуш, суьлхьанаш хьийзо х1оьт- 
тира, къамел чекхдаьллийла хоуьйтуш.

Оьрсийн маттахь газеташ, книгаш йоьшура Ибрах1им-хьаьжас, 
Соьлжа-Палара кхехьа а кхоьхьуьйтуш, царна т!ехь шена ца хуу 
дуккха х1уманаш хаалуш. И бахьанехь маситтазза эладита долийнера 
х1ара цавезачара, кериста дине верза г1ерташ ву хьенех бохуш...

Иза дара межлисан векало кхуьнга аьлларг а.
Ибрах1им-хьаьжина хаьара, царна халкъан бала к1езиг буйла, 

церан садуург шайн даьхни а, шайн латтанаш а, шайн бахамаш а 
буй. Изза ду Хьалха-Мартант1ехь гулделлачу доккхачу халкъана 
хьалха д1а а хТоьттина: «Х1ей, нах, х1ей! Вайна, паччахь а хилла, 
т1еван г1ерташ верг, цхьа а махьар-шахьар а доцуш, чалахь вина 
муьжги ву. Латта дерг лаьттан да хир вац шух, даьхни дерг даьхнин 
да а хир вац шух, я шайн доьзалан, я шайн коьртан да а хир вац. 
Цундела шайга бохург де, вайн мехкан, лаьттан дола вайга ваьшка 
дайта...» - боху къамел динчу Чермойн Танин садуург а.

Х1етахь наха цуьнга: «Х1инццалц ахьа бина дика болх а гина 
тхуна, х1инца тхо тхайн лаамехь дита ахьа...» - аьллера.

Кхуьнан, Ибрах1им-хьаьжин, бахам а бацара хТара вага, я хилча а, 
цунах озавелла даго хьоьхург ца деш а 1ийр вацара, дуьненан белхаша, 
галваьккхина, харцахьахула чухьовзавал г1ийла некъахо а вацара иза.

Кхин цхьаъ а хаьара Ибрах1им-хьаьжина: нагахь, ша царна 
тТетайча, наха шега ладуг!ур доцийла. Нахана маситта шерашкахь 
шаып сатийсинарг - маршо, латта, адамаш санна даха таро - лур

1 Межлис - кхеташо.

ю аьлла д1акхайкхийнера керлачу Тедалан векалша. Цундела уьш 
ларбеш, церан мостаг1ех леташ г!ойт!архой юхабевр бацара.

Б1аьрг-нег1аршт1еадехкина1ачуИбрах1им-хьаьжинадуьхьалх1оьт- 
тира кхузахь, Г1ойт1ахь, шо хьалха хиллачу гуламехь къамел дина 
Шуьйтарчу Джамалдин к1ант Асланбек.

«Тхан, ламаройн, я пабрикаш, я заводаш яц, тхан дерриг хьал 
дозуш ду лаьттаца... - дагатесира цунна цхьана газет т1ера ша дешна 
Асланбекан къамела юкъара мог1анаш. -... Х1инца тхоьга кхаьчна, 
шегахьа къуьйсуш, цхьамзанех накхош а детташ, тхан дай летта 
йолу маршо оха цхьанна а д1алур яц...» - цуьнан кхин могТанаш а 
дуьхьалтесира.

«Х1аъ, нийса кхетга и к1ант: маршой, латтий ду нахана оьшург, - 
ойла йора цо. - Доккха х!ума ду-кх, сел жима воллушехь иза 
оццул хьекъал долуш хилар. Цхьа суй бу-кх, дерриг халкъ шена 
т1аьхьах1отталур долуш, цунах баккъал дог а лозуш. Амма и тайпа 
нах дукха ца беха. Дала вахавойла хьо кху декъазчу халкъана... 
Цуьнга а, Дикалуга а кхойкхуш стаг вахийта веза Шуьйта...»

- Х1ума охьайиллина хьуна, - йистхилира стогаран серло къай- 
лаяьккхина лаьтта зуда.

ИбрахТим-хьаьжа вист а ца хилира дуьхьал.
Зуда меллаша дехьа чу елира.
Х1ума ца яалора.
«Пиллакхаш, шайна цхьа хало т1е ма-х1оьттина дохош хиллехь, 

хир а дацара. Пиллакхаш, оыпучохь ц1ий а 1енош, лардан деза», - 
ойла йора цо кора т1е деттачу ткъарше ла а доьг1уш.

Эццахь:
-Х1е-х1ей, орца дала! Орца дала! Вай яьхна саьнгарш мостаг1аша 

дТалаьцна! Орца дала!
«Цанин Шида... - девзира Ибрах1им-хьаьжина кхойкхучун аз. - 

Со кхийринарг хили-кх. Буьйса шийла ю аьлла, дТасабевлла. Ткъа 
вуьш, схьабаьхкина, хьан чохь охьахевшина, хьо вижна 1уьллушехь».

- Х1е-х1ей, орца дала! - мел ч1ог1а наб кхеттарш а самабохуш, 
нехан не1арех детталора аз.

Стогаран милт хьала а оьзна, т1е х1ума юха х1оьттира ИбрахТим- 
хьаьжа. Цунна г!о деш, гТовтал т!ера тилор-тай дТадоккхуш, маьхь- 
сеш д!алуш, куй бегош, гонаха хьийзара хТусамнана.

Дукха хан ялале маьждиган лекхачу момсар т!ера д1асадаьржира 
Ибрах1им-хьаьжин дуткъа-зевне аз. Нах, ч!огг1а не!арш, йовхарш ет- 
таш, кетар, верта бог1уш лаьтгашехь т1е а ийзош, маьждиге хьаьлхира.

2
КТудал хвала а юьзна, т1ехъоьхучу шовдан чу хуьйшу лайн чи- 

маш, дешаш, хи чохь къайладуьйлура.
К1удал йисттехь, лаыта б1аьра а йог1аелла лаьттара кху Г1ойт1ахь, 

цунна гонахарчу ярташкахь Пайтакъин Себила аьлла йоккхуш йок- 
кха ц1е йолу йо1.

Цуьнга а хьоьжуш, шен говран кхссах куьг хьоькхура вуткъа- 
лекхачу жимчу стага - Довтин Айдас.

И шиъ иштта лаьтта ахсахьт дара.
Шовдан йистехь кхин стагга а вацара, массо шайн-шайн г1улла- 

кхе дТасаваьллера: къонахий маьждиге бахнера т1амна кечбала, бак- 
кхий нах, бераш, зударий, катоьхна, ворданашца, юьртара арабевлла, 
лам чу доьлхучу некъашкахула ирхъоьхура.

Ткъа цушиммо х1ара доьхна де, гуттар а санна, сатасарций х!окху 
шовдан йисте а деана д1адолийнсра. Иллешца, эшаршца, халхаршца 
муьлхха а синкъсрам я ловзар хаздечу шайн оьздачу юкъаметтигех 
хийла да а хьоьгуш, дийнахь шозза - сарахь, 1уьйранний - кху шов
дан йистехь вовшахкхс'ла къамелаш ца дича ца 1елуш хилла и шиъ - 
жима стаг, йоПий - тахана кхоьлина лаьттара, х1инццалц къоначу 
ницкъах кхихкина, доккхучу сица а, ц1ийца а дехачу, керла кхерч 
кхолла хан гергакхачаран хазахетаро дерриг а х1ума товш дина лелла 
шиъ таханлерачу дийно, шайн и хазахетар хьовха, шаьшшиъ а кху 
сел мерзачу дуьненара гуттаренна а д!адаккхаран кхерамо лаьцна.

Х1етте и шиъ к1ел ца соцура цу кхера мна, кху кхоьлинчу, шийлачу 
дийнахь делакъежара вовшашна. Шаьшшинна оццул а вовшашца 
латта, къамелаш дан хан хиларх доккхадеш. Х1ора а ша-шена реза 
а дацара, хТинццалц иштта доладелла лелла, шаьшшинна кхерч ла- 
тийна, охьа а хиъна, цхьа буьйса мукъана ца яьккхина.

И шиъ сакъоьруш лийлира синкъерамашкахь, шовдан йистехь, 
ловзаршкахь, белхсшкахь, даха а кхуьур ду-кх бохуш.

Маьждигера схьахеза аьзнаш цкъа ч1аг1лора, т1аккха гГеллора, 
Айдин кхин хьем бан йиш яцара.

- Себила, хьо г1о ткъа. Катоххий т1аьхьакхиа юьртахошна.
- Со юьртах ер яц.
- Х1унда?
- Со кхузахь а оыпу.
И шиъ юха а диет ца хуьлуш лаьттира. Иштта лаьтташ иза 

ц1аьххьана кхийтира: кхин цкъа а гур яц Себилин б1аьргийн массо а 
х1ума дицден серло. Иза кхера ца велира шена х1инцца гучуяьллачу 
къайленах, иза кхийтира т1аьххьарчу масех баттахь шен хьалхалера 
дуьненан самукъадалар д1а стенна даьлла: х1ара кху дуьнен чохь 
вехаш а ца хилла, дег! хиллехь а, са ца хилла... И иштта доллушехь, 
Себилин ницкъкхочуш хилла-кх кхуьнан кхетаман к1оргенехь болу 
сингаттам бицбан. Оцу ойлано цунна мелла а хьаам бира.

Т1аккха иза стигала хьежа х1оьттира: можачу дахкарлара, дуьй- 
синчу кит чуьра санна чукхийсало лайн чимаш бен, хТумма а ца гора. 
Х1ара тешна вара, оцу мархел а, дахкарал а лакхахь, сирла-сийначу 
стигалахь шен син хинйолу меттиг хиларх.

Айда, корта а ластийна, оцу ойланех ц!ан а велла, маьждигехьа 
волавелира. «Къонахчо т1аме х1уттуш ен ойланаш яц х1орш», - 
оьНазвахара иза ша-шена.

Д1а а кхачале девзира Айдина къамел дечу къеначу Данин аз:
- ...Ца оыпу хабарш ду ахьа дуьйцурш, Доша, хьаштдоцурш. 

Тахана т1аме х1отта цалуург юьртах вала маьрша ву-кх.
- Дана, со, тахана юьртах а ваьлла, сайн са а лардина, вехар во- 

цийла, ца хууш вац хьо. Аса-м, вай ца тулу Ном а ца беш, лам чу 
юхадевлча х1ун дара-техьа, бохура. И де бохуш вайга мартанхой а, 
атагГой а, ву мел боху стаг а хилча. Адам жим ма делла вайн. Х1у 
хадарна кхоьру-кх со вайн а, берриг нохчийн а.

- ...Доша, вай хазахета ма ца 1енийна и ц1ий. И-х вай хиллачу 
маьршачу дахарна Нера даьккхина саг1а ма дара. Саг1ано бен, юха 
ма ца туху бала. И ца динехь, цхьаьнга маре а дахна, нускалан ксн 
лсло дезар-кх вайн гуттар а. Ткъа цул эхье х1ун хир ду къонахашна?

«Маржа, Дана, я1! Заманна к1ел ца виса г1ерташ схьавоНу хьо. 
Хьан аьтту куьйган шиъ - ц1азаниг, цунна юххерниг - п1елг а бац, и 
лар ю хьан дсг1а Нехь Шемалан т1амо йитина. Шалха г1аг1 а дуьй- 
хина ваьлла хьо тахана а ара. Х1инцалерачу тоьпашна дуьхьало хир 
юй-те иза?..»

Данех йолу шен ойланаш кхид1а ян ца кхиира Айда, малхбузерчу 
эвлайистехьара схьа сих-сиха дуьйлу татанаш а хезна.

- Мичахь беш бу и т1ом? - хаьттира Данае шена уллорчу нахе.
- Хьаччакъин к1отарара схьахезаш ду герзаш дийлар-м.
- 1ийт, маржа, Новраб-хьажа, я1! Къена борз ю иза шен ккзашца 

тасалуш, - вела а къежна, шен мекхех хьакха куьг хьалаайа бен ца 
кхиира Дана.

Юткъа шок а тухуш, беана маьждиган т1улгийн пенах кхийтира 
йоккхачу тоьпан х1оъ.

Т1аккха тийналла х1оьттира. Жимма хан яьлча, тоьпан хТоьах къаьх- 
кина д1асакхийсабеллачуьра меттабаьхкинчу нахана гира, ши куьг 
д1аса а тесна, бета юххехула ц1ийн тача а долуш, воьжна Гуьллу Доша.

Цуьнан даг т1е лерг а дилл ина хьалаайавеллачу Айдин б1аьрг кхий
тира Дошин аьтту когахь йоллучу не1армачин боьхначу буьххьехула 
араяьллачу хьаьжкТийн лоьдгах а, нана-п1елган Гаржъеллачу м1арех а.

- Садоь1уш вац, - хазийра цо.
Цхьа а вист а ца хуьлуш, тийналла х1оьттира цхьана юкъана.
- Д1адоладели хьуна, - цхьаммо ден шабарш ч1огг1а дийкира 

майданахь.
Т1аккха Ибрах1им-хьажас, ши куьг хьала а лаьцна, мохь тух- 

хуш до1а дира кегийрхоша буха верта а тесна къилбехьа верзийна 
1уьллучу Дошин коьрте а х1оьттина.

- Х1инца д1асадовла, нах! Дала г1о дойла-кх вайна, - элира цо 
т1аккха.

-Х1ан-х1а, к1ентий, схьадовла сан тобанера дерш, т1аьхьах1итта. 
Юьртан малхбалехьа х!уьттур ду вай йовсаршна дуьхьал, - вистхи- 
лира Иошуркъин Чода.

- Шу суна т1аьхьах1итта, юьртан важа аг!о вайп ю, - шен б1она 
хьалхавелира Девлин Хьату.

- Собар дел, нах, - вистхилира Дана. - Вайна хан еза. Юьртах во- 
лург юьртах валийта а, т1амна кечдала а. Дукха мел хили а, дика ду.

- Бакъду и, Дана. Ткъа вайна хан яла кечвелла стагга а ма вац... - 
Чодин дин, цхьана меттсхь ца сецалуш, д1асакхийсалора.

- Хаьа суна. Вай жимма х!илла дан деза. Машар бийца стаг ва- 
хийта веза вай. Цара бохучун ойла ян ши сахьт хан а йоьхуш.

- Лур яц. Вай царна жоп делла ши де а даьлла.

ХТетте а, вайна мелла а хан хир яра...
- Дана бакълоь... Бакълоь Дана... - маьхьарий хезира маьТ- 

маьПера схьа.
- Дана бакъ а лоь, цаьрца къамел дан со вахча бакъахьа а хетара 

суна, - майдана юккъе велира Цанин Шида.
- Хьо ца вахча ца мега цига? - вистхилира Чода.
- Суна мотт а хаьа. Цу т1е, сан делха а дац, я дека а...
- Хьо ваха а мегар ду цига-м, хабар дахдан хьажа веза, - реза- 

хилла велакъежира Дана.
Оцу минотехь, буьххьехь к1айн к1адин кийсак а йихкина, еха гТаж 

еара. Иза кара а лаьцна, д1аволавалале нахе б1аьрг а тухуш Шида сец- 
ча, Айдина цхьа х!инццалц шена гина йоцчу серлонца лепаш хийтира 
цуьнан юьхь. Хад да йоллуш гТодаюкъ а, к1айн юьхь-сибат, жимдеш 
д1алергина маж-мекх а долу Шида цунна шена мел гиначу нахал 
оьзда а, куц долуш а хийтира. Вахна, цунна улло д1ах1оытира Айда.

- Со юха ца верзахь, оцу сан х1усамнанна шеран коьртехь цхьа 
боьзан коч а, закатна ялта а лолаш, - элира цо шена уллохь лаьттачу 
кегийчу нахе.

Т1аккха, голаш та1ийна, дин д1аэккхийтира. Айда а, кхин цхьа 
Немало а х1оьттира цунна улло.

Говра т1ехь, дечках вича санна, вог1а а велла Тара Цанин Шида. 
Иза генаваллалц лаьттира юьртахой, цунна тТаьхьахьуьйсуш.

- ИбрахТим-хьажа, вайн хьешаша шайна герз доьху, шаып тТаме 
ца хТуьттуш Тийр бац, боху.

- Хьеший ларбийр бу вай, тТаме а ца хТуытуьйтуш. Уьш ларбеш 
ца хилча, х1ара дола а стенна дора?..

- Нийса ду... Нийса ду... - массо а резахиларца кортош теТо 
велира.

ТТаккха бТаьрзе Элада велира нахана юккъера майдана схьа.
Лерга улло куьг а диллина, илли долийра цо:

Вай, делча, денлур дац,
Къанделча, къонлур дац, 
Вайн динчу наноша 
Вай юха дийра дац.

Иллино дТалаьцначу Эладина шен къоначу шерашкахьлера 
суьрташ хТуьттура, цо леккха айъинера корта, дТасаяржийнера бел- 

шаш, цунна хетара ша шерачу арахула дин хаьхкина воьдуш санна, 
б!аьрг-нег1ар тухучу юкъана, хехой д1аса а човхийна, барзо санна, 
ремина го тесна, иза хьалха а лаьллина вог1уш; т!аккха юьрта йис- 
те а х1оьттина: «Х1ей-х1ей, юьртахой, х1ара ду шуна оха ялийнчу 
реманах суна кхаьчна дакъа, х!орш дТаекъа байшна, жоьра бисначу 
зударшна, мискачу нахана», - бохуш, мохь бетташ лаьтташ, тТаккха 
екхначу буьйсанна юьрта ткхула екаш, хьаьжк1ийн белхехь ц1арна 
ц1е яхначу мехкарша лоькху «Схьакхета малх гирий шуна, чубузу 
малх гирий шуна, рема лоьллуш, сирчу динахь Довкин Элада гирий 
шуна...» боху йиш а хезаш, волавелла лелаш...

Илли, ерриг майдано айъина, х1ора минотехь ч1аг1луш, лакхадолуш, 
д1асадаьржара, цо дог иракарах1иттийна нах юьрта йисте боьлхура.

3
Цанин Шидий, цуьнан ши накъосттий ахнекъ бина ваьллера, 

хьоькхучу махо иллин аьзнаш т!аьхьакхиочу хенахь. Хазахийтира 
царна, х1оран а дог иракара а х1оьттина, б!аьрг серлабаьлла, самал- 
хаделира.

- Эйт, горалера, илли, я1! шед туьйхира Цанин Шидас. 
Вукхушиммо а т1аьхьахьайира говраш.
Д1акхаьчча, къамел дан дуьхьалваьлла эпсар куралла кхаьрга 

схьахьажа вешаш а вацара.
- Х1ун боху аша?
- Тхан юрт 1адйитахьара аша, оха шуна дина х1умма а дацара.
- 1адъюьтур ю, аша большевикаш а, Ибрах1им-хьажа а, Иошур- 

къин Чода а, Девлин Хьату а схьалахь. Пхийтта минот ю шуна.
- Пхийтта минот к1езиг ю, пол кол аг, ши сахьт мукъана а лохьа.
- И х1ун ю цо юьйцург?! Ши сахьт! Акхарой! Пхийтта минот 

ю шуна...
Эццахь шен пхьалг1а дагаеара Шидина, цу чохь маьрсаш, 

дагарш, гаьмнаш, ворданан меженаш йора цо, х1ан-х1а, шаьлта- 
наш-м ца йора, уьш ян дуккха а хан езара, и хан кхуьнан яцара, 
уьш Даьрг1арий, ЖугТуртарий кхоьхьура, кхо юьртахь нахана балха 
т!ехь оьшу г1ирсаш бора, уьш кхо дечунна ч!ог!а реза а хуьлура, 
х1ара волчохь гул а лора, хабарш дийца а, забарш ян а, кхо царах 
х1ораннах а, шен балха т1ехь цхьацца хТума дойтуш, пайда а оьцу- 

ра, къаьсттана уьш оьшуш хуьлура эчиг хадочу хенахь тукаран га 
охьаозо, ялх стаг таса а велла, кхузза тохавелча, хададора цо эчиг. 
Бегашна т1ера х1ара ша а вара..

... - Къежаш дац и экха! Яхийта кхузара. Шайн нанна... Пхийтта 
минот хан ю шуна!

- Стенна, оццул дукха? Аса хьуна цхьа а минот а ца ло, - аларций, 
чои к1елхьара хьалалаьцна тон нолколаган некхан уьн т1е а лаьцна 
ялийтича, цхьабосса девллачу герзаша цестина, лаьтта вожале, 
шена уллора Айдас говр д!аоьккхуьйтуш а хааелла, цунна т!аьхьа: 
«Пхьалг1е хьажалахь!» - аьлла, мохь тоха кхиавелира Шида.

Важа накъост, тарраша цестина, кхунна улло охьавахара. Кхетам 
д!абале, Шидин дагахьбалламе ойла хилира: «Цхьаъ вожо бен ца 
кхии-кх со. Д1о, дадас вуьйцуш хиллачу Оччархьажас Гезлой-Эв- 
лахь, иштта шен сий дайъича, шаьлтанца шиъ цестинера... х1ара 
тайпа ши ж1аьла...»

Кхетамчуьра волуш шена т1екхаьчнарг чаккхе ю моьттинехь а, 
дукха хан ялале Шидина юха а хаза юьйлаелира г1овг1анаш. Гов- 
рийн бергийн татанаш доьлхучу аг1ор дТатекхира иза - цу агТор 
хила езара Г1ойт1а. Кест-кеста юьхьа т1е г1орийначу лаытан цинц 
гухура бергаша, амма цхьа а цунна т1е ца кхетара. И халла меттах- 
хье цГийх юьзна адаман чарх гуттаренна а дГатейта тоьур яра цхьа 
берг, амма иза, цунах ларвеш, юрт йолчу аг!ор меллаша дТавуьгура 
цхьана боккхачу ницкъо. Стенна? Хьанна оьшура ца верза чевнаш 
хиллачу цуьнан оьмар яхъяр?

Иза вехха ихира. КГадвелла, х1отта а х1оьттина, сецча, цунна 
хезира Эладин аз:

- И муьжгий, балшекаш тхан хьеший бу хьуна, 
Ткъа хьеший д1алуш тхан гТиллакх дац хьуна, 
Д1авелча, виса Ибрах1им-хьажа вац хьуна, - 
Олуш, шен мажар-топ инарлин нскха т1е х1оттийна 
Иолуьйтуш ма хилира и Цанин ва Шида...

Айда д1акхаьчна хилла-кх юьрта. Цо дийцина хир. Х1инца вала 
а мегар ду. Зайтан Шихмирзех а санна, илли ду кхунах...

Таймин Бийболтах, Хорачойн Зеламхех дерш санна, нахана юк
къехь гуттар даха дуьсур ду иза. Б1аьрзечу Эладас эр а ду кест-кеста.

Илли хсзча хиллачу хазахетаро т1аьххьара ша вохвича, и ойла ян 
а кхиира Цанин Шида. ТТаккха иза шелоно а, бодано а д1акхаьллира.

Ибрах1им-хьажа до1а дина а ваьлла, тийналла х1оытича, шен 
илли д1а ца долош лаьттачу б1аьрзечу Эладина хаалора шега ца 
кхеташ хьуьйсучу, ша санна, юьртах а ца бовлуш сецначу баккхийчу 
нехан бТаьргаш. Уьш массо а кийча вара цо д1адолийна илли, лаьт- 
та ца дуссуьйтуш, айъина, стигалхула д1адахийта. Х1етте а, сица 
гуллуш, куьг лерга улло а диллина, аз ца хозуьйтуш лаьттара иза. 
Цунна хаьара, ша илли муха ала деза - Чхьайнин Чийрика ворх! 
вешин йишина кхозлаг1а пондар ма-лаккхара.

Баттахь гергга бина Чийрика пондар, зарзаран эшаре ла а доьг!уш 
тадина мерзаш, т1аккха, охьа а хиъна, цхьана дийнахь сарралц лекхна 
цо. Цуьнан эшаре ладоьгТуш д1атийна хьуьнхара олхазарш, акхарой, 
цуьнан эшаре ладоыЯуш дТатийна дуьнен чохь мел долу адамаш. 
Амма ворх! вешин йиша схьа а ца хьаьжна. Т1улгех тоьхна, шен 
пондар а бохийна, ц1а вахна Чпйрик. Т1аккха...

- Ибрах1им-хьажа, Гумхин ц1енна т1е кхаьчна т1ом, - шена уллохь 
Сардалан вистхиларо ойланех юкъахваьккхира Элада.

- Кхин сехьабовла йиш яц церан, - элира Ибрах1им-хьажас хад- 
дош. - Д1а а г1ой, д1аала и нахе.

Илли доло дезаш хиларан билгало яра иза. ЦТаьххьана а, зевне 
а дийкира Эладин аз:

Вай езаш ва Йина вайн г1ийла хТусамаш,
Корах алу ва туьйсуш, йогучу цу дийнахь... 
Юрт юьллуш дехкипа вайн шуьйра урамаш, 
ХГотта меттиг ва йоцуш, сийсачу цу дийнахь!..

- 1а-а-а, -т1аьхьара элира баккхийчу наха. Царна т!аьххье т1амехь 
бохкучара айъина, ерриг а Нохчийн арахула лаьмнийн когашка кхач- 
чалц дТадахара Дадин-Юрт яккхарх долчу иллин доладалар.

Чхьайнин Чийрика дуьххьара лекхначу эшаран ницкъаца нисъ- 
еш элира Эладас хьалхара байт. Т1аккха цо оцу Чхьайнин Чийрика, 
керла пондар а бина, ваха а вахна, доьду хиш, шовданаш совцош, 
лекха лаьмнаш чухерцош лекхначу эшаре (оццул ч1ог1а лекхча а 
д1а а хьаьжний ткъа ворх! вешин йиша! - Дог ч1ог1а стаг хилла) 
д1акхочуш хила езара шолгГа байт:

Вай керлах балийна вайн хьомсар несарий, 
Марзойн ц1ерш ва йохуш, кхойкхучу цу дийнахь! 
Вай дина дай-наной, совца меттиг ва йоцуш, 
Орцана ва кхойкхуш хьийзачу цу дийнахь 
Сема ладог!алаш дёхачу цу юьрта.
Наношна ва доьлхуш бераш хезар ду шуна!
Вайна безна мехкарий, шайний-шайний ва бохуш, 
Вайна ц1ерш ва етташ, вайга хьуьйсуш бу шуна!

Т1аьхьара олучийн аьзнашка ла а доьгГуш, цхьана юкъана сих- 
сиха шийла х!аваъ чу а уьйзуш, сацавелира Элада. Х1инца илли 
уггар а лакхарчу даржс дала дезара...

Кхозлаг1а а пондар бина Чхьайнин Чийрика. Кхозлаг1а а вахна 
иза ворх1 вешин йиша ехачу б!аьвна к1ел. КхозлагГа а лекхна цо йиш. 
Оцу эшаран ч!аг!алло дерриг дуьне а цецдаьккхина, оцу эшаро, чу 
синош а кхоьллина, белла нах кешнашкара г1овттийна...

Эгор бу вай, к!ентий, эхь дайна мостагГий, 
Бохор бу вай, к1ентий, сий доцу мостаг!ий. 
Болатах ва дина тсрсмаймал ва тарраш, 
Лаккха хьала ва уьйуш, вай царна деттар ду! 
Нохчийн пхьсраша ва Йина хьенапан шаьлтанаш, 
Вовшашка ва кхийдош, вай царна 1уьттур ю...

Х1ан-х1а, ницкъ бацара Эладин иллин белларш гТовтто, амма 
ца берза чевнаш хиллачеран оьмар ях-м йора цо. ТТаьххьара 
садоьТучарна а тоьпан лаг озо ницкъ лора. МостагТашка ца лабелира 
и ши ницкъ - адамийниг а, иллинниг а. Уьш юхаберза буьйлира...

Т1ехьа лаьттачу эпсарша, маьхьарий детташ, сецабора уьш. 
Амма иллин декар кхин а ч!аг!луш дара, цо и маьхьарий дойура, 
цо къарйора герзийн г1овг!а а, цо поттанаш х1иттайора мостаг1ийн 
лергашкахь; царах масех, оцу иллин ницкъ лан а ца белла, коьртах 
а телхина, хьайбанаш санна, 1еха а 1оьхуш, герзаш охьа а кхуьйсуш, 
юханехьа ведира...

4
Данин цхьа дагахьбаллам бара, легашкахь хорам беш. Уьш ша 

цкъа а ца хьастар. Мел кегий болуш а. Кхуьнан цаьрга болу безам 

къайлаха а, ч1ог!а а бара. Амма уьш хьестар осала хетара, и мел 
лаахь а. Цундела кегий долуш бераш шайна чохь кхуьура, кхунна 
уьш, дуьххьара кога а дахна, д1адуьйладелча гора.

Цкъа уггар а жимниг, воьалг1аниг, х1аъ, х1ара ву-кх, узарш а деш 
Туьллург...

- Узарш стенна до ахьа, велла ма валарг, кху кхааннах эхь ца хета 
хьуна? Ч1икъ а ца олуш дТавирзинчу кху кхааннах.

Д1атий... Х1аъ, х1етахь. Бераш дол чохь торгам хьокхуш, ага сехьа 
чу х1оттийнера хТусамнанас, хТара 1аш волчу.

ОьгТазвахна, корах араластийра цо ага. Х1аъ, х1ара х1инца леш 
волу жимниг вара цу чохь. Эвхьазло дика ма яц берашний, дений 
юккъехь.

Тоьпаш шортта йитти аша, берзан к!езий, цхьаъ йохъелча, важа 
хьала а оьцуш, иштта д1аеттар ю-кх. Велла ма валарг, узарш а ма 
совций ахьа.

Дана, ша кхуьйсу топ а сацийна, леш воллучун коьрте охьа а хиъна, 
шабаршца тахана доьазлаг1а сса дсша х1оьттира. Есан юккъе воллу- 
чу хенахь, са д1аделира кГентан. Б1аьргаш д1акъовла охьатаь1начу 
Данина шен кТентан юьхь ца тира. Бода бсана-теша, ма 1аржъелла 
вайна? Б1аьргсх куьйгаш хьаькхира цо. Т1аккха иза кхийтира, шена 
тТаьххьара малх а д1абуьзна хиларх, ша гутаренна а 1аьржачу боданехь 
а вуьтуш. Хорам хилира цунна, велха дог а деара. Амма цо сатуьй- 
хира, халла къурд бина. «Къанвелла-кх со...» - ойла хилира цуьнан.

Т1аккха, куьйгашца схьа а лоьхуш, шен кТентийн коьртех куьг 
хьекха х1оьттира иза:

- Сан Ида, сан Ича, сан Ахьмад, сан Мада, - йиъ ц1е яьккхира.
Цо эххар а, веллачул т1аьхьа, хьаьстира шен виъ к1ант.
Виъ к1ант а вийна, орам а хаьдда, б!арз а велла, г1орийнчу лаьтта 

а хиъна, корта тоьпа т1с а биллина 1ачу воккхачу стагана шен дсрриг 
а дахар дуьхьалтесира.

Пхийтта шо ма-кхеччи х1оьттира т1аме, х!инца ша т!ехиъна 1аш 
волу хТара латта а, маршо а бахьанехь, х1инц-х1инца Ном чскх а баьл- 
ла, нах санна, б1аьста латта а охуш, гурахь ялта чу а дерзош, аьхка 
маша а, 1ай лахьа а деш, х1усамнана а ялийна, 1ийр ву-кх бохуш, хийла 
шераш д1аихира. Т1аккха т1ом сецча а, даим пха санна вула а велла, 
мичча хенахь а мостаг1чунна дуьхьалх1отта кийчча лела дезара: зуда 
298



ялийна охьа а хиъна, х1ара доьзал болийча, дог хктталц бевзаш ца 
хиллачу синхаамо - кхерамо - д!алецира. Амма кхо цхьаьнгга а ца 
буьГщура и синхаам, ша-шех а лечкъабора иза. Амма иза бара. Эрна 
хилла а ца хилла, х1етахь, маситга шо хьалха дуьйна, таханлсрачу 
х1окху дийнан сингаттам хилла-кх даго лелош бсрг, х1ара кхета х!инца 
цунах. Оцу маситга шарахь даго хьоьхура цунна х1ара сингаттам, 
ворх! вешех а, дех-ненах а, шен чкъурарчу нахах а къаьстинчул т1аьхьа 
мукъана а синтеме зама йог1ур яц-теша, аьлла а хетара. Наггахь 
дагадог1ура, цхьа аг!о схьа а лаьцна - малхбале я малхбузе, къилбе 
я къилбседе - бен а яц - маситга шарахь д!аэха, цхьа а т1ом бан а, 
цкъа а кхера а ца дезачу махка кхаччалц. Амма кхо иза ца дора шина 
бахьанина: цкъа-делахь, х!ара тешна вара, т1ехь да воцу латта х1окху 
дуьнен чохь цхьанхьа а дац аьлла, ша цкъа а даста ца лучу шаша 
хьулдинарг доцург, ткъа цу махкахь кхуьнан кийрарчу шен лаьттах 
къастаран а, цигахь йолчу а шина а шелоно Нора а вина, гутгаренна 
а цхьана меттахь лапа вуьсур ву; шолг1а-делахь, кхуьнга бутт а бак- 
кхалур бацара х1окху махках, нана-Нохчийчоьнах а ваьлла, цундела 
ворх1е дегара шена кхаьчначу латта т1ера д1а ца волуш, х1аллакьхилар 
Ноли ю, хьо д1аволла Наьхьа стаг хилча-м, мухалле а...

Данина эхь хетара, х1ара бохам лан а ца белла, ша б1арзвалар, эхь 
хетара ша-шена хьалха а, хенал хьалха х1ара дуьне дитина Делан кхеле 
д1абирзинчу шен нийсархошна хьалха а. Кхунна дуьххьара доьхна 
ма ца 1ара х1ара дуьне, хийланна а доьхна. Бу аьллачу къонахашна а, 
иллешкахь буьйцучарна а. Массо накъост а вийна, чевнаш а хилла 
вала воьжча, туьрца шен накха а баНийна, кийра куьг а дахийтина, дог 
схьа а даьккхина: «Давелла диса хьо, доттаНий а байъича, ц1е йолуш 
мел волу стаг а д1аваьлча, ца иккхина хьо болатан ду ма моьттура суна, 
хьо-м ца хилла иштта, хьо дилхан хилла», - бохуш, дечиг санна шен 
дог туьраца хьекха а хьоькхуш, велла Зайтан Шихмирза. Хьалха нах 
гурпала хилла, хилла-те...

- Дана, Дала гечдойла-кх кхарна. Дала иманца собар лойла-кх 
хьуна а.

- Ану, хьо ю иза?.. Дела реза хуьлда хьуна а. Хьо-хьо ю?
- Яц. Совдат а ю соьца, Эдисолтин йо1.
- Ибрах1им-хьаже дТаберзабс алалахь уьш. Хьайн до1ан юккъе 

гуттар лаца бохура а ала аса.

- Дика ду, Дана. Дала собар...
Собар... И ду-кх велла дТаваллалц хила дезарг. Собар деш, на

хала а ца волуш, лан беза мел беза бала а, мел хуьлу хало а. Собарца 
совцо деза б1аьрхиш а, оьг1азло а. Гуттар а - собар. Делахь а и бала 
а, и бТаьрхиш а, и оьг1азло а 1а1а ма 1аь1а кийрахь, уьш тТепаза д1а 
ма ца йов, 1аь1а, йоккха бог а хуьлуш. Кхуьнан кийрахь ца латгалуш 
юсаелла иза, лоппаг санна.

- Х1а-а-а, - ц1аьххьана иккхира иза. - Х1а-а-а.
- Х1а-а-а, - г1овг1анца хаьара цунна мостагТий мичахь бу. Аьтту 

куьйган шина п1елга юккъехь шаьлта а лаьцна чухьаьдира иза, аьтту 
а, аьрру а аг1ор иза етта а етташ. Вуьш тоьпаш юла а ца кхиабора, 
кхуьнан шаьлта ткъесах етталора церан кортош тТе. Доккха кес 
дуьллуш, царна юккъехула генна чувахара иза, эххар а евлира церан 
тоьпаш, цхьабосса.

Амма царах цхьаммо а ца дохийра кхуьнан шалха гТагТ.
- ХТей-хТей! - мохь туьйхира цо юха а. Юха а цистира цо аьрру 

а, аьтту а агТорнаш.
Вуын, цецбевлла, 1адийра.
- Иза тоьпо а ца лоцу.
- Иза адам-йилбаз ду.
- Иза оцу акхаройн дела ву.
- Цхьамзанаш т!ехь ирхъайа, - мохь белира эпсаре.
Ирхъайъира Дана цхьамзанаш т1ехь. Амма и хьалаайъинарш лаг 

озо ца кхиира - шаьлтанца уьш массо а ата а аьтта, юха а лаьтта 
воьссира Дана. Кхин шозза а дира цо изза.

Т1аккха:
- Схьататта йоккха-топ! Иоккха-топ! - мохь белира эпсаре.
Данина хааделира шена тТеерзийнчу биргТин шийла саде1ар, 

бухбоцчу Тин чуьра, Тожаллин Тин чуьра схьадогТура иза.
- Та-а-а, - чухьаьдира иза биргТина.
Амма эццахь, кхуьнан мохь а къарбеш, дуьхьал Таьхира йоккха- 

топ, шен кийрара сийна цТе а Теттош.
ТТаккха, цхьа хан яьлча, дерриг а тийна дара. Дана юха а шаьлта 

лесто велира. Делахь а кхуьнан шаьлтанах цхьа а охьа-м ца вужура, 
цу тТе, дукха яй а яра иза. ХТетте а кхо лестайора...

Эццахь цунна шен жимахволчу кТснтан аз хсзира:

- Дада, дада, хьайна эрна ницкъ ма бехьа...
Т1аккха кхийтира Дана ша велла хиларх.

5
Шина а аг!ор тур лестош, кхааммо бинчу го юккъера вала гТерташ 

воллучу Айдина, Данин мохь хезча, хиира, дуьнен чохь уггар беза 
бохам цунна т1екхаьчнийла а, кху дуьнен чохь, цхьанхьа делахь, 
миччахьара а цунна орца кхача дезийла а. Цо алсамбаьккхира цуьнан 
ницкъ а, каделла а - шиъ цестира туьрца, цхьаммо, юьстах а таь1на, 
некъ битира. Цуьнан дин, пха санна озабелла, лаьтта т1ехула айабел- 
ча санна, боьдура Данае мостаг!ех даьккхинчу кесар юккъехула, ши 
лерг тТехьа а диллина. Йоккха-топ яьллачул т1аьхьа, тата д1адале, 
11екхиира Айда цу тоьпан юххехь лаьттачу шина салтичунна. К1ур 
д1абаьлча, Дана хиллачу меттехь хТумма а ца гина, воккхавер гучу- 
даккха тохавеллачохь висира и шиъ, Айдин туьро цестина. Амма 
кхидГа т1ом бан ца кхиавелира иза - цхьабосса евллачу тоьпаша 
лецира. Делахь а чу ца вужуш, кхесах тасавала кхиира иза, ткъа 
говр ма-хьаддало сиха юхахьаьдира.

Пойт1архойн маг1аршна т!екхоччуш, кхес карара а яьлла, чу- 
воьжна Айда, цхьа ког луьйтан чохь а бисна, г1еххьа текхош ваьхьи- 
ра говро. Т1аккха ц1аьххьана иза сецира, тарса а терсаш. Саьнгар 
чуьра хьала а иккхина дуьхьалхьаьддачу 1еламхас, кара а лаьцна, 
юьстахваьккхина охьавиллира халла садоьТуш волу Айда.

ЦТаьххьана Данае юхалаьхкина мостаг1ий болчохь маьхьарий 
девлира:

- Вай церан дела вий!
- Акхаройн дела вий... Ура!
Чухьаьлхина уьш, г1ойт1архой юхатоьттуш, юьртан дуьххьарле- 

рачу ц!еношна т1екхаччалц чубахара.
Эццахь т1еман арахула яьржира халхаран йиш а, еттачу вотанан 

татанаш а. Юхахьовсабеллачу тТемалошна гира гу лекхачохь ахго бина 
лаьтта мехкарийн тоба. Царах цхьаъ, стигал кхача г1ерташ санна, оза 
а елла, махехь ловзу г1а-патар санна, яйн халхахьийзара.

- И х!ун ду, 1еламха? - шабарш дира Айдас.
- Мехкарий бу-кх халхаран йиш локхуш, Себил а халхайолуш аю...
- Йо1 муха йолу?

- Йо1 дика Йолу.
- Цхьана къонахчунна кхаьчча, бакъахьа стаг ю хьуна иза, 

1еламха.
- Хаьа суна.
- По хуьлий халхарх?
- Хуьлу. Юхалаьхкина йовсарш.
- Тхан дас х1ун олура, хаьий хьуна, 1еламха? Лечу дийнахь... 

х1аъ... лечу дийнахь гучуволу, олура, стаг. И де тккхаччалц берг 
бсгаш бу.

- Дера бу бегаш-м.
- Со ледара-м ца ле, 1еламха?
- Х1ан-х1а... Ахьа х1ун дуьйцу, Айда, хьо толур ву. Вай, хьоьга 

иллеш а олуьйтуш, хийла буьйсанаш йойур ю.
Цхьаъ ала тохавелла Айда, и ца далуш, ши б1аьрг стигал а 

боьгТна, д1атийра. Цуьнан еха к1айн юьхь кхин а яхъелча санна 
хийтира кламхина. Кегийчу, хТинцца боьрша стеган чоьн бос эца 
доьллачу мекхаш т1е йис йиллинера. Маржа, ойлахилира кламхин, 
1аьнан цхьана ехачу буса паднара ткхь 1охкучу кхекхеш тк го бина 
охьа а хевшина, сирла сахиллалц хьоь, ахьа олучу иллига ладог1а 
йиш хир яц-кха кхин цкъа а, юкъ-кара иллино шовкъ йоссийча: 
«Эйт1, горал ера, дуьне, я1!» — бохуш, мохь а бетташ, иллин турпалхой 
балано гатбича, б1аьргаш чохь хиш а хТуьттуш, юха, бала а эшийна, 
уьш толаме кхаьчча, бела а къежаш, дегнаш дох а луш...

Х1ан-х1а, д1адели иза. Доккха х1ума ду-кх, тоьл-тоьлларг д1авели. 
Мила хир ву хккху Айдин метта илли ала? Мила хир ву Цанин Шидин 
метта пхьалг1а лело?.. Мила хир Къайсаран метта? Х1уманна а найден 
воцу х!ара х1инца а лелаш ву, ткъа уггар ч1ог1а оьшурш д1абевли...

Ойланех юкъах а волуш, Айдига хьаьжча, иза велакъежаш тира 
цунна.

Цуьнан лере а таь1на:
- Айда, Айда, хьо вела стенна къежа? - хаьттира цо.
- Хьо а воьлур вара, кламха... Суна гург хьайна гича, - халла 

къаьстира кламхина Айдас ден шабарш.
- Х1ун го хьуна, Айда? Х1ун го хьуна?
Амма Айда, цунна дуьхьал жоп а ца луш, стигал а вогквелла, 

вела а къежаш, Туьллура.

- Теламха, 1еламха, - кхайкхира цхьа хан яьлча Айда. - Стаг мел 
боккхачу ницкъал тола йиш ю хьуна... Цунна ч1ог1а лаахь... Маьл- 
хан дуьне дита а и кийча хилахь... Кхийтирий хьо?.. Со кхаьчна хьу
на айса сатуьйсучу, сан дуьне д1адаьллехь а... цунах велакъежа со.

Айдин аз, г1еллуш, д1адайра. КТажъоьхура, 1аьршашка кхийдара 
халхаран йиш. Эвлайистехь детта герзаш, дуьйлу маьхьарий, ден 
узарш, терса говраш, Тено цТий - т1ом боху къемат-де, ткъа кхузахь, 
гу тТехь, - халхар, дуьненан хазахетар, дахаре безам.

Гонаха лаьттачу мехкаршна къайле хилла юьсура гТорийнчу тер- 
хеш тТехула, шерачу ша тТехь санна, Себилас когаш муха шершабо.

Хьалха дуьйна а хилла иза - мехкарий а, зударий а, тТаме 
хТиттинчу шайн вежаршна, безаршна, цТийндайшна тТехьа лаьтташ, 
иштта баккхий нах хуьлуш а хилла.

Хьуьйсуш уьш буйла хуучу тТемалойн майралла а, каделла а ал- 
самйолуш хилла. Иштта летта уьш мацах-мацах баьхкинчу уьнхойх, 
цул тТаьхьа - мТаьмгалойх1, тТаьхьа - АстагТчу Тимарх а...

1 М1аъмгапой - монголаш.

Ткъа хТинца Себила халхаюьйлура юьртахой боьхна ца хьов- 
зийта, пондаран эшарца, халхаран шовкъаца дуьненан хазалла 
карлайоккхуш, царна керла гТора а луш. Цуьнан куьйгаш - цТеран 
алун меттанаш - лайн чимаш оьгучу хТаваэхула, уьш а дашош, 
хьийзара, и ша а яра яьлла ц!е. Юьртахой а, тТелеттарш а - массо а 
Тадийна хьуьйсура цуьнга, шаып кху шийлачу, цТевзинчу дийнахь 
тарраш, тоьпаш а эцна, вовшашна дуьхь-дуьхьал стенна хТиттина а 
дицделла. Ткъа оьшурий и дан, дуьнен чохь оццул хазалла хилча?

Юьртахой цецбевлира: царна хТинццалц ца хиънера шайн эвла 
оццул хьалдолуш юйла. Уьш кхийтира: хТуъа дина а, ларъян езара 
и хазалла, ларъяхь, уьш цкъа а оыпур бац, гуттар а кТежтуьйсуш, 
гТорийначу лаьтта бухара а гучудуьйлуш хир ду церан дахар.

Халхар шен ч1аг!даларе кхаьчнера. Хетара, иза кхин д!а дахлахь, 
кхоьлина стигал, екха а екхна, гТорийна патта даша а дешна, Таламера 
ерриг шело а, оьгТазалла а дТаер ю аьлла.

ТТом Тадийнера халхаро. Амма и деха ца дахделира. ТТелеттарш 
хьалха баьхкира Тадорах метта.

- И хТун театр ю? Хьажош, тоьпаш тоха цунна! - буьйр дира 
Данина кхел кхайкхийнчу эпсаро.

- Зуда ма ю иза, хьан сийлалла!
- Зуда яц, Нам ду, Нам!
- Хаза г1ам-м ду иза.
- Неяхийта тоьпаш!
Юьртахой ца кхиира Себилина хьалха пен хилла д1ах1итта. И ша 

а ца кхиира т1аьхь-т1аьхьа чехкадолуш доьду шен халхар тоьпо ца 
лаццал сихдан. Цхьана м1аьргонна севцира цуьнан стигал кховдийна 
куьйгаш. Т1аккха иза лаьтта юьйжира, аркъал, некхауьн ткхула, 
даьндарго гечо а даьккхина, шовданах бухдуьйлу ц1ий Норийнчу 
лаьтта т1ехь детара...

Юха а тийналла х1оьттира. Ц1аьххьана оьНазалло марсабаьх- 
начу дуьхьалоечаьргара цхьабосса:

- 1а-а, - аьлла, мохь-узар делира.
Т1аккха, шайна Недетта даш а ца тергалдеш, саьнгарш чуьра 

хьала а лелхаш, чухьаьлхира уып. Царна Наьххье Себилина гоби- 
на зударий: къенанаш, мехкарий - шайн кара йоН-йог1ург - шада, 
шаьлта, бел эцна, мацах ширачу заманахь санна, шайн к1озарш охьа 
а хецна, т1ама юкъа тилира.

Ворданара охьа а иккхина, яьккхинчу шаьлтанца царна т1аь- 
хьахьаьдира Совдат а.

- Йо1, юхаерза, хьо кхузахь а оьшу...
Амма ца хезара цунна Анус бетта мохь...

Шена дуьхьал1иттало мостаНий тергал а ца беш, нагахь царах 
цхьаъ шен некъ бехка ца х!оьттича (т1аккха-м туьре болх ца байтича 
ца волура), цхьа Талашо билгал а Йина, цунна Некхача пха санна 
булабелла шен дин а лаьллина, т!еман аре цоьстуш воьдура Геламха. 
Эххар а дог лаытачу д1акхечира иза. Кхеравелла, легаш Таьвдича 
санна дара эпсаран аз, цо юха а хьодуш мохь тоьхча:

- Схьататта йоккха...
Амма кхин д1а шен буьйр дан ца кхиира Данина а, Себилина а 

кхел йина эпсар.
Теламхин туьро йира цунна кхел, нийсса ши ах а веш.

6
Дукхалло меллаша юхатоьттура т1аьхь-т1аьхьа нилхадовлу юьр- 

тахойн могТанаш.

И дерриг а тергалдеш, кест-кеста тТама юккъера веанчу ге- 
ланчас дуьйцучу хьоле волавелла леллашехь ла а доьг!уш, багахь 
хаддаза дечуьра до1а ца хадош, маьждиган хьалхарчу майданахь 
д1асахьийзара ИбрахТим-хьажа.

Элада, шен чохь садоцу бТаьргаш аренга а доьгТна, дерриг а лерса а 
хилла, орца далош йог1учу говрийн бергийн татанаш ма тосаделла, нахе 
кхаъ баккха кеч а велла Тара. Амма тайна дара ПойтТа догТу некъаш...

- ИбрахТим-хьажа, юха а Тумхин цТийна т1е кхаьчна т1ом, - элира 
къеначу Сардала.

- Кхин сехьабовла йиш яц церан, - цергаш вовшаххьакхош, 
мочхалш т!е а дохуш, элира вукхо.

ХТинца дуьххьара ИбрахТим-хьажин дешнех шекьхилла Сардал, 
меллаша цуьнга хьалахьаьжча, вуьйхира, шен ойланех иза кхетгийла 
а хиъна.

- Шек ма вийла, Сардал. Иштта атта шайтТане хьо Теха а ма 
вайта, - элира ИбрахТим-хьажас дог-кТеда.

- Шек вац со-м, ИбрахТим-хьажа, - эхь хетта Сардал лаьтта бТаьра 
вогТавелира, верриг а дохковаларо дТа а лаьцна.

Ткъа тТом, юьртахоша уьш кхин сехьа а ца бовлуьйтуш, я вукхе- 
ран кхеран дуьхьало кагъян ницкъ а ца кхочуш, цхьана юкъана 
Тумхин керта йистехь сацабелира. ТТаккха цхьаьнга мохь белира:

Маржа, Нохчийчоь, яТ! Тахана, де доьхначу дийнахь, орцахвала 
къонах а воцуш, къийели-техьа хьо?

И мохь хезча, тахана дуьххьара шеконо хьовзийра ИбрахТим- 
хьажа, амма иза уллорчарна хаа ца йолуьйтуш, шен кийрахь 
Таьвшира цо. «ХТан-хТа, эша йиш яц юьртахойн. Орца кхача деза, - 
ша-шен тешо гТертара иза. - Кхузахь беш болу тТом ца хезаш Та-техьа 
гонахарчу ярташкара нах? Массо а къарвелла-теша?» - дегабаам 
бира цо лулахошна.

- Орца! - цТаьххьана мохь белира Эладига. - Орца догТу шуна, 
чТагТлолаш! Орца!

- Мичхьара.
- МартТантТе агТорхьа...
Амма цу агТор дТахьаьвсинчарна, еса анайист бен, хТумма ца гира.
- Мичахь ду?
- Ду шуна, хТинцца гучудер ду...

Эладина шерра хезара кхечарна цахезарг, цуьнан коьрта чохь 
вота еттара МартантГера схьахьаьвдда йогТучу говрийн бергаша.

Паккха царна кхин а, кхин а татанаш т1екхийтира, дерриг 
дуьне а тата а хилла доладелла-теша аллал дукха, тайп-тайпанчу 
аг1онгахьара. «Орца алсамдолуш ду», - ойла хилира Эладин. Бакъ 
вара Элада.

Охьанехьа хьоькхучу махо т1еман г1овг1а ца хозуьйтуш, 1уьйранна 
шайн-шайн г1уллакхашка д1асабекъабеллачохь хьебеллехь а, лерг сема 
долчарна эххар а Г1ойт1ахь х1оьттинарг тоса ма-делли, дукха сиха гул- 
белла, схьахахкабелла бог1у мартанхой а, Олхазаран, Со1дин - шина 
к1отарарнаш а, сихха схьакхача 1уьйрре новкъабевлла, амма некъ а 
хадийна лаьттачу Деникинан полколаг волчу Хьаж-Мурдан бГахошца 
т1ом болийча, шаып боьлхучу дТацакхачарна кхоьруш, дийцарш 
деш, юкъа-кара чучча а хьодуш, уьш къарбан г1ерташ, хан а яйъина, 
тХаьххьара а къар а бина, хьаьвдда бог!у шелахой а, цоцин-эвлахой 
а, чечанхой а, кхечу ярташкара царна т1аьхьах1иттинарш а хьалхий- 
тГаьхьий Г1ойг1а чутилча, Сардал кхийтира, шена моытинарг эрна 
хиларх. Амма дохковаларал сов дара цуьнан хазахетар. Ибрах1им- 
хьаже а хьаьжна, шена къинт1сравалар дийхира цо б1аьргашца, амма 
важа хГара кхин тергалвеш а вацара. Иза Ном болчу аг1ор хьоьжура.

Кхиъна орца доккхачу бордах чухьаьддачу хин юьхь яра, дийначу 
адамийн хин юьхь. Иза ма-йогг1у т1екхийтира тоьпийн цхьамзанех, 
Недеттачу дошах, йоккхачу гоьпийн х1оьънех йолчу дуьхьалонна, 
цхьана юкъана сецира, амма шолг1а тохаелча, цо чуяьхьира иза, 
цунах катоьххана юхахьаьвдда доьлхучу баккъийн керт хилира; 
говрашца т1е а кхуьуш, тарраш детташ, я тоьпаш эгош, оцу кертах 
хийла ков даьккхира орцахоша.

- Собар де, собар де, - мохь белира Девлин Хьатуга. - Иштта 
чуг!ертахь, вайх дийна стагга а вуьсур вац.

- Х1ун де вай?
- И ши пилмот схьаяккха еза.
Цуьнан и багах доллушехь, пилмоташ лаьттачу гу болчу агТор 

шайн дой лаьхкира иттех беречо. Амма царах цхьа а д1а ца кхечира.
Паккха 1еламхина дагадеара Къайсара аьлларг, цунна шерра 

гира шех цо боххург хирг хилар.
— Суна хаьа, х1ун дан деза, - элира цо.

- Х1ун дан деза?
- Стелахаынтигаш хила деза.
- Хьо эгХийна?
- Х1ан-х1а. Хила йиш ю шуна стелахаынтигаш...
- Елахь, хьох хилахь, эрна хабар а ца дуьйцуш.
Иза и аьлла а валале, ткъес туьйхира - иштта ч1ог1а бара Хеламхас 

тоьхна мохь.
Паккха, 1аьржачу гХаларташий, гергагХертачу маьркХаженой 

бодане йина аре а хадош, стелахаыптиг а хилла, гу т1е дХакхечира 
иза, цуьнан Хеминчу аьтту куьйго шен болх бира. Цунна тХаьххьс 
тХекхиъначу тХемалоша, говраш тХера охьа а лилхина, Соьлжа- 
Палехьа кхерамо хьере бина юхахьаьвдда боьлхучарна тХедерзийра 
шина пилмотан дарц.

- ХХан-хХа-а! - цХогХа делира царна тХаьхьакхиъна богХучу 
гХойтХархошна а, орцахошна а хьалхаваьлла вогХучу цхьаьнга.

- ХХан-хХа-а! - цхьабосса делира бХеннийн кийрара.
Оцу бекхаман озо кхин а кхерийна, Хадийна, шаып хХун леладо 

а ца хууш, кхин тХе а чехкабовлуш, дХахьаьвдда мостагХий, тХаь- 
хьабевлларш БухХан-Юьрта а кхаьчна ссвццачул тХаьхьа а и мохь 
тХаьхьара ца болуш, масех чаккхарма бевдда бахара, шаып Соьлжа- 
ГХали йистехь яьхна саьнгарш а юьтуш.

- Вай тХаьхьадахийтийша царна! - мохь туьйхира Хеламхас.
- Мича кхаччалц ваха воллу хьо?
- Дуьненан маьХХе кхаччалц, тХаккха кхуза юхабахка де хир 

дацара церан.
Цецваьлла, кхуьнга хьаьжира Йошуркъин Чода.
- ХХан-хХа, ца сыну. Белларш а бу вайн дХаберзо безаш.

7
Сагатдеш ма хьийза шу, хХай юьртахойн мерза синош, хХокху 

арахь Хохкучу шайн догХмийн чархашна тХехула. Царна тХехХуьттуш 
леларг церан голаш яжа еана меца борз яц шуна, царна готуьйсург 
церан шелделла бХаьргаш мийла еана бос Хаьржа хьаргХа яц шуна. 
ХХара со, со, къена, жоьрахь еха Ану ю, сайн говра-ворданца, хХара 
къуьда а латийна, шух хХоранна тХехХуьттуш лелаш. Юьрта маьХХера 
дХайолаелла со. Шух цхьацца сайн вордан тХе а вуьллуш, чекхъер 

ю. Иштта-м со цхьаъ хилла ца 1а, т1ом сецначул т1аьхьа дуккха а 
серлонаш къега х1окху арахь. Шуна-м хаьа хир ду, мостагТчо букъ 
берзийний, иза, цунна эхь деш, аыта д1авахийтинийла. Цунах мелла 
а сина маршо хилла хир ю шуна.

Х1аъ, хТара Себила ю. Иштта Бабина, иштта д1анисйо аса хьан 
коч, иштта оьзда ю. Баба къайлаха хьоьгуш ерг хьо цхьаъ яра, хьуна, 
Себила. Юьхь-сибатца а, леларца а, йистхиларца а кхачъелла яьлла 
стаг1 яра хьо, кхин хьайна Нсоыпуш х1ума доцуш, оьздангаллехь 
ч1аг1ъелла яьлла. Ткъа массо х!ума а кхачделла даьлча, стаг кхе- 
раме ву. И тайпа стаг ца вуьсу кху дуьненахь ваха. Мацах санна, 
вайн махкахь мехкан йо! хоржуш хилча, хьоьга кхочуш хир яцара, 
хьуна, цхьа а х1окху малх кхетачу дуьненахь. 1еламнаха дуьйцург 
бакъ делахь, ткъа цара дуьйцург бакъ ца хила йиш а яц, эхартахь а 
хир ю-кх хьо х1уьрла1ийн мехкарийн* 2 тобанехь.

' Кхачъелла яьлла стаг - массо а х1ума нисделла оьзда стаг.
2 Х1уьрла1ийн мехкарий - ялсаманехь хинболу мехкарий.

И ца хила йиш ма яц. Кху дуьненахь марзо ца гича, цигахь кхин 
марзо, эхартан марзо, хила ма еза.

Кхин доккха ирс суна а ца гина хьуна, Себила. Нийсса кТиранах 
1ийра со сайн к1ентан дсца. Юьртара шен накъостий ч1ебарлойн 
лаьмнашка экхе боьлхуш, цаьрца а вахна, цигахь чов хилла, даръел- 
лачу чен дуьхьал а нисвслла, цуьнца хиллачу тасадаларехь чевнаш 
а хилла, д1акхелхира.

Т1аккха цунах хилла к1ант а лелош, дерриг дуьне и к1ант а во
луш, цунах самукъа а долуш, ехира, иза цхьана гуьйрснан дийнахь 
Соьлжа-Пала дечиг дохка вахханчохь паччахьан пурстоьпо, дош 
дашера даьлча, топ а тоьхна, вен а вийна, ц1а ваийтталц.

Т1аккха аса х1ун дира? Цуьрриг со охьатаь1на а ца гойтуш, на
хана диканиг бен ала х1ума ца дуьтуш, д1аверзийра-кх иза. Хилла 
даьллачунна дан х1ума ма дац. Хьо мел юхаидарх ойланца, и д!а ма 
дахна. Дийнахь сатухура, буса йоьлхура. Т1аккха сан б1аьрхиш а 
кхачийра. Сох ерриг а г!айг!а хилира, т1улг санна ч1аг1ъелла г1айг1а. 
Б1аьрхиш а оцу т1улга юккъехь, дата а детта, лацаделира.

Сох Жоьра-баба хилира. Юьртарчу берашна туьйранаш а дуьй- 
цуш, царна тоьпан мижаргаш а, т1ерг!ан пазаташ а еш (т1арг1а 
схьабеача, вуьшта-м мичара хир бара сан оццул т1арг1а), воьдуш- 

висначунна буьйса яккха чоь, мотт-г1айба а латтош, генахь валар 
хиллачу кху юьртарчу муьлххачу жимчу стагана а нана хилла 
йоьлхуш, байлахь дисначу берашна сайга дало г!о а деш... Иштта 
ма ялийра аса со йолчу Совдат, цуьнан гергара нах халла тТе а та- 
бина. Цунах йоккхаеш ехара, цо, маре а яхна, керлачу адамийн х1у 
долоре сатуьйсура. ХТинца хТун хилла-те хьох, чов хилла мукъана 
а ца йисна-техьа хьо?

- ЭхТ, хТара... хТара... ХТара ю-кх Совдат. Совдат! Совдат! Хьо 
ца йина нана лойла хьан! Бабас хТун дан деза хТокху дуьненахь, 
хьох къаьстина йисча? Веза хилла волу Дела, оццул къона, оццул 
хаза, оццул дика хТара адамаш, дуьненах доккхаде а, дуьне кхолла а 
айхьа кхоьллина долу адамаш хТаллакдеш хьийзачарна, тТаьхьенга 
ца тоьттуш, хьайн бекхам стенна ца бо Ахьа?! ОстогТпируллахТ, со 
реза ю хьуна, Веза хилла волу Дела. Йистйоцуш ду хьан собар. Хьо 
дерриг гуш а, дерриген хьесап деш а ву.

Маржа, сан Совдат! ХТинца Бабас хьаьнца дийр ду сарахь чуй- 
ирзича шен къамелаш? Хьанна ТаТор ду даьтта а, кТалд а, совдаьлла 
ялта а духкуш оьцу ахча? Мила кечйийр ю маре яха, махкахь цТарна 
а цТеяхна хаза мехкарий а буьйцуш? Маха баккха а, сискал ятта а, 
хьешашка маршалла хатта а, Зайтан Шихмирзин хГусамнана санна, 
оьзда хила а Тамош?

Схьайола Бабина, иштта. Себилина юххе дТатарйийр ю хьо Ба
бас. Иштта.

Оьшурий-техьа, оццул адам хТаллак а деш, хТара керла Тедал 
лардан? Лур дуй-техьа цо латта а, маршо а? Ткъа нагахь ца лахь? 
Хабар а хилла дГадалахь дерриг? ТТаккха хТун дан деза? ХТинцачул 
а доккха къемат-де тТаккха хир ма ду.

Собар, алаша, собар. Мила ву хТара шиъ? Мовлий, Коврнакъий 
ву-кх. Нуц, стунваший. Коврнакъина коьртах чов хилла хилла-кх. 
Кхузза, лаьттах, д1абиттина-кх цо шен корта. Ткъа Мовлина чов 
чужехь хилла. Тийт, маржа, дуьне, яТ! Дукха гТиллакхах воьхна 
хиллий Мовла, леш а? Шен стунвешин коьрта буха шен куй билла 
куьг дТакховддийнчохь садаьлла. Дукха гТиллакхах воьхна хиллий?

Ледара кТентий-м ца бахна, хьуна, тховса оцу бакъдуьнен чу дТа. 
Ткъа массо цига дТавирзича, тТаьхьа мила вуьсур ву? Хьан лелор ду 
оьзда гТиллакхаш, хьан хоьцур ду кху лаьгта тТехь оьзда хТу, хьан

дагалоьцур бу шайн дай, хьан дола дийр ду байшна, жоьра бисначу 
зударшна т1ехь?.. Вай, шаьш ца дина нана яла шун! У-х1у-х1у!

Сагатдеш ма хьийза шу, х1ай юьртахойн мерза синош! Кху ший- 
лачу арахь уг1ург ардангах хаьдда цхьалха борз яц шуна. Х1ара со 
ю, шун юьрта йистехь жоьрахь схаш Йолу къена Лну, шуна тийжаш, 
шуна йоьлхуш, шен месаш а ийзош, юьхьа т1е м!араш а туьйсуш, 
шуна сагатдеш. У-у-х1у! У-х1у-х1у! У-х1у-х1у!..

8
Байъинарш, лазийнарш хаддаза схьаузучу ворданийн семанийн 

цТийзар, зударийн тийжар, берийн делхарш, ж!аьлийн уг1ар ца со- 
цуш, Туьйрене лестира буьйса.

Маьждиг хьалха, цхьана маг1ара, охьадохкура дскъий. Нах 
д!абохкарна кечамаш бечарна цхьацца дан дезарш хьоьхуш, волавелла 
лела Ибрах1им-хьажа марха дастаза а, юха и лацаза а висира. Дуьх
хьарлера сатасаран билгалонаш гучусвлча, кхин а язъелира г1айг!а. 
Кхетамо къайллаха догдаьхнсра х!ара дерриг а, буьйса дТаяьлча, бо- 
данца цхьаьна, г1ан а хилла, д1адер ду аьлла. Амма и ца хилира. Ирча 
хилларг кхин а ссрладелира. Адаме лан ца даллал доккха дара иза.

Ибрах1им-хьажа кхетара, и доккха вон, чухьаьжча корта хьаьвза 
1аьржа 1ин а хилла, гуттар а дехар ду кхуьнан даг чохь. Яц цунах 
кклхьарволийла, хьо-хьо цу 1ин чу вожжалц.

Шен яхьийначу юьхьа т1ехула куьг а хьаькхна:
- Веза Дела, собар а, иман а лолахь тхуна х1ара бала лан... - ша- 

барш дан вуьйлира Ибрах1им-хьажа. Эццахь тидам хилира цуьнан 
шега леррина хьоьжуш лаьттачу Сардалан. - Ахьа х!умма а-м ца 
элира, Сардал?

- Оцу хьешашна х!ун до вай, Ибрах1им-хьажа?
- Х1ун до, д1абухку-кх юьртахошца цхьаьна...
- Уьш кхечу динехь ма бу. Шаьш боьхкича, х1ун дара-техьа?
- Х1ан-х1а, Сардал, тахана церан массеран а цхьа дин дара. 

Далла хьалха а цхьаъ бу уып. Цхьаьна дТабохка а беза. Кхийтирий 
хьо, Сардал?

- Кхетта, Ибрах1им-Хьажа.
- Дика ду, кхеттехь.
Сардал 31аьхьа а х1оттийна, маьждиг чу вахара Ибрах1им-хьажа.

9
Ма йолахьа, хаза суьйре, малх д1абуьзча, бода бохьуш, 
Бода боьлла ц1а дирзича, тхайн дай-наной ца го тхуна. 
Ма йолахьа, хаза 1уьйре, малх схьакхеташ серло йохьуш, 
Серлаяьлла, арадевлча, мерза уьйраш ца го тхуна.
Ма кхетахьа, х1ай дашо малх, серлабалий, кху дуьнен чу, 
Серлабаьлла хьо схьакхетча, эзар ойла ахь ма йойту. 
Ма ялахьа, хаза б1аьсте, толой-хазлой кху дуьнен чу, 
Хьо хазъелла еъна кхаьчча, тхан дегнашка хьо ца лало. 
Ма хазлойша, х1ай аренаш, сийна духар шайна духий, 
Шу, хазъелла, д1ах1иттича, бГаьргсх дог1у хи ца соцу, 
Ма уг1ахьа, х1ай йора борз, иштта г1елчу цу эшарехь, 
Ардангах хаьдда уг1уш елахь, цхьалхачу вешех дагаяла. 
1аьржачу кошахь цхьалха висар хала дуьйцу 1еламнаха, 
Цул хала ду шен х1усамехь, уьйрех ваьлла, цхьалха висар. 
Ма елхийша, х1ай отйокхаш, г1елчу озахь цу ирзошкахь, 
Екаш оза лере деъча, тхайн доттаг1ий карлабуьйлу.
Ма лекхийша, х1ай алкханчаш, коре хьийзаш, и эшараш, 
Шун эшарийн оза хезча, мерза уьйраш карлайовлу.
Ма ловзахьа, можа полла, сенчу бай т1ехь зезагашца, 
Ловзуш хьоьга гТийла хьуьйсуш, къена наной г1ийла боьлху. 
Ма декийша, накхармозий, сенчу бай т1ехь зезагашца, 
Тера доьлху накхармозий нана йоцчу жимчу берех.
Ма тебахьа, х!ай ц1оькъа-лом, хьо къанделча, цу ижуна, 
Иштта аьтто буху, хьуна, тХаьхье йоцчу къонахачун.
Ма г1ертахьа, сурхар леча, хьо къанделча, моха йилла, 
Иштта хьуьнар духу, хьуна, доьзал боцчу дикчу к1ентан. 
Ма г1ерг1ахьа, х1ай сира сай, хьо къанбелча, цу г1елашна, 
Иштта аьтто буху, хьуна, шен во! воцчу къеначу дадин.
Ма г1ертахьа, сийна кхокха, хьайн т1ам бойча, стигал бала, 
Иштта хьуьнар духу, хьуна, ваша воцчу цхьалхачу йишин.

И г!ийла узам бекара б1аьстенан х1аваэхь. Буц йолуш, сенлуш 
яра Г1ойт1ана гонахара аренаш, басеш. Т1етт1а бохлуш кхетачу 
малха кклахь денлора т1уналлех 1аьбна латта. Массо х!уманна а 
синхьааме болчу баьццарчу басо доккхуш дара дуьне, оцу басо 

д1ахьулйира т1ом кхихкинчу арахь лаьттина мел хилла чов а. Х1уъа 
хилча а, шен амал ца хуьйцуш, адамийн вон а, дика а бен ца хеташ 
ткоьцуш долу 1алам, шен гуттарлерачу новкъа дог1ура, сибатца 
хийцалуш, карладолуш.

Адамна хета-м хета, шена т1е бохам беача, малх а стенна кхета- 
теша, бугг а стенна бузу-теша, дог1а а стенна дог1у-теша, мох а стен
на хьоькху-теша олий. Амма 1аламан шен 1едал ду, шен хьекъале, 
адам шех ма-дарра кхиа йиш йоцу маь1на долу массаьрца цхьабосса 
хиларан 1едал. Цуьнан кхечу аг1ор хила йиш а яц.

И ойла Эладин хилла маситта шо хьалха, бодано шен б1аьрса 
хьулдинчу шарахь. Жима волуш иштта ца хетара. Къиза хетара 1алам.

Узам бина а ваьлла, чубуза лахбсллачу малхана букъ а тоьхна 1ачу 
Эладина ц1а оьхучу бежанийн, девлла лелачу берийн, чохь пешаш- 
кахь леточу ц1ерийн, пхьор кечдеш боганех детталучу цацанийн, 
бай т1ехь чу садеана хьийзачу дийнатийн, кхуьуш йоьдучу бецан, 
лаьтто худучу а, таь1начухула хахкадслла дог1учу а хийн - б1аьстенан 
ерриг а г1овг1анаш хаалора.

Цара а, тайп-тайнанчу хьожанаша а кхетамехь дендинчу суьр- 
таша 1еха а вина, долуш долчух вицвелла 1ара иза.

- Ваши, Ваши, - элира бага а г1агтийна цуьнга хьалахьоьжуш 
1ачу жимчу к1анта, - кхин а алахьа.

Эладас коьртах куьг хьаькхира цунна.
- Схьахила Вашина юххе... Хазахетий хьуна Вашас олуш?
-Х1аъ.
- Эх1, когаш 1уьйра вац хьо? Мегар ма вац, - шен кара хаийра 

Эладас к1ант.
Т1аккха иза юха а узам бан велира.
Иштта, воккхачо жимчунна иллсш а бохуш, б1аьстенца сту я говр 

дужий ялта а дуьйш, ша х1аллакдан г1ерташ хаддаза т1елетачарна 
ца къарлуш, я сина, дег1ана парг!ато лехна, шен амал ца хуьйцуш, 
шен ц1ийца богу майраллин, оьздангаллин суй д1а ца бойтуш (ткъа 
и суй х1аллакбан т1аьхьабевлла ма бара цуьнан дег1ах кийсакаш йо- 
хуш хьийзарш), б1аьрго а ца лоцуш сиха хьаьдда йоьдучу заманахь 
дуьненан а меха къонахий кхолла а, бТаьвнаш йотта а, дина зулам 
бекхам боцуш ца дита а, иллеш даха а, керла чкъор хьалах1отто а - 
ша дан хьакъдерг дерриг дан а кхиош, оцу сиха йоьдучу замано 

1аьржачу, шийлачу, къизачу паналлехула дадийна дуьгучу Лаьтта 
т1ехь 1ен меттиг, цхьаьнгга а д1а ца йоккхуьйтуш, лар а еш, оцу па- 
наллин шелоне Лаьттан дог Нора ца дайта, ц1арал а сиха халхарш а 
деш, кхолламо дуьхьалхТитточу халачу зерех чекхдуьйлуш, ойланца 
ц1анлуш, са серладолуш, дикачу Нуллакхийн лаьмнаш х1иттош, 
азаллера дуьйна схьадог1ура халкъ.

Иза т1епаза дан йиш яцара цкъа а.

•> ж,• Хаттарш а, зтедахкарш а
1. Х1ун зама ю яздархочо шен повестехь гойтуш ерг?
2. Муьлхачу турпалхочун дог-ойланца д1айолало повесть?
3. Х1ун г1айг1а ю Ибрах1им-хьажин синтем бохийнарг?
4. Юьртахоша муха т1елоцу тайна т1ех!оьттина кхерам?
5. Ибрах1им-хьажин васт муха даьстина авторо?
6. Айдин, Себилин васташа х1ун маь1на леладо повестехь?
7. Памехь х1ун маь!на леладо Илланчас Элада?
8. Шайна машаран хьокъехь т!ебаьхкинчу нохчашка х1ун д1ахьедар до Де- 

никинан эскархоша?
9. Х1ун жоп ло царна дуьхьал машар бан баьхкинчара?
10. Т1еман къизалла а, юрт ларъярхойн турпалалла а муха гайтина авторо?
11. Данин б!ахаллин хьуьнарш муха гайтина яздархочо?
12. Дийца, оцу т!амехь муха гучуйолу нохчийн къоман цхьаалла.
13. Пойт1ара т1ом муха д!абоьрзу?
14. Иоккхачу стеган Анун вастах дийца. Х1ун маь!на ду цуьнан повестехь?
15. Повестан коьрта маь!на достуш долу чаккхенера моНанаш д!адеша. 

Дагахь 1амаде уып.

V Повестан исбаьхьаллин башхаллех дийца вай
1. «Лаьтта т1ехь лаьмнаш а х!итгош» - оцу цТаро х!ун ойланаш кхуллу шун? 

Х1ун лаьмнаш «кхолла» йиш ю адаман лаьтта т!ехь?
2. Шуна хетарехь, шен повестан ц!е иштта х!унда тиллина авторо?
3. Повестан д!ах1оттаман коьрта дакъош билгалдаха (д!адолор, хилам кхиар. 

карзахбалар, кульминаци, дерзор). Х1ора декъан башхаллаш йийца.
4. Муха пайда оьцу авторо шен повестехь халкъан барта кхоллараллех?
5. Х1ун маь!на леладо повестехь иллеша, туьйранаша, узамаша? Шайна хетарг 

т!еч!аг1деш, масалш даладе.
6. Дийца, х!ун маь!на леладо повестехь до!анаша.
7. Повестан турпалхойн къамелийн башхаллин тидам бе. Муьлхачу дешнех 

пайда оьцу авторо, ИбрахГим-Хьажин а, кхечу турпалхойн а вастийн шатайпаналла 
къамелашца билгалйоккхуш?

8. Нохчийн исторехь а, фольклорехь а бевзачу гурпалхошца Йолу з1енаш 
дустаран кепехь муха билгалйоху повестехь?

9. Нохчийн къоман дахаран шатайпаналла гойтуш Йолу меттигаш билгалъяха.
10. Повестан чаккхенехь даладо б!аьстенан сурт. Х1ун символан маьТна ду 

цуьнан?

Пиллакх-оьздаш аллех дийца вай
1. Деэшна, шайгара г!о лоьхуш, шайна тквеана волу стаг, мичара, мила ву а 

ца хоьттуш, беза хьеший а бой, т!еоьцу нохчаша. Повестехь муха гайтина нохчийн 
деза гТиллакх - хьаша ларар, ларвар?

2. Нохчийн къомехь гуттар а хилла, хала киртиг т!ех1оьттича, тайпанаш, 
тукхамаш ца къестош, вовшашна орцахбовлар. Иштта ларъелла цаьрга къоман 
кхерчахь дахаран ц!е. Дийца, повестехь муха гайтина бохамехь нохчий вовшашна 
орцахбовларан гТиллакх?

3. Ден, к1ентан нохчийн хила еза юкъаметтигаш, бехкамаш муха гайтина 
Данин вастехь?

4. Кегийрхойн юкъаметтигийн оьздангалла муха гайтина повестехь авторо?

Вайн мотт кхиабо
1. «Узам бина а ваьлла, чубуза лахбеллачу малхана букъ тоьхна 1ачу Эладина 

ц!а оьхучу бежанийн, девлла лелачу берийн, чохь пешашкахь леточу ц!ерийн, 
пхьор кечдеш боганех дсггалучу цацанийн, бай т!ехь чу са деана хьийзачу дий- 
натийн, кхуьуш йоьдучу бецийн, латто худучу а, таь!начухула хахкаделла дог!учу 
а хийн - б!аьстенан срриг а г!овг1аиаш хаалора». Х1ун маь!на леладо хТокху 
предложенехь йолчу цхьанатайпанарчу меженаша?

2. Повестехь нохчийн истории билггал болу цхьа мур буьйцуш хиларан бил- 
галонаш карае лексикехь а, персонажашкахь а.

* Текстана комментари
1. Повестана бухе диллинарг. 1919-чу шарахь, март баттахь, Къилбседа- 

Кавказехула цТеран лар юьтуш, России коьрта шахьар схьалаца воьдучу инарло 
Деникина к!оршаме ткдахкарш до нохчийн бахархошна: шайна т1ебиссина 
цХеэскархой, советан Тедалан г!о лаьцнарш схьа а ло, шена дуьхьало а ца еш, 
некъ маьрша бита олий. Амма нохчаша т!е ца лоцу шайн амална а, Ниллакхашна 
а хийра долу инарлина луург. Цо бохург ца де ш, Ном т!елоцу нохчийн аренан 
цхьайолчу ярташа. Царах дуьххьарлера т!ом Нелаьцнарг хилла Г1ойт1а. Дени- 
кинан эскар герз дика долуш хиллехь а, юьртахоша а, г!о дан баьхкина кхечу 
ярташкарчу нохчаша а, Делан къинхетамца, толам баьккхира.

БИСУЛТАНОВ 
Дибин Апти

(1959)

Нохчийн литература кхиарехь керла т1ег1а хилла д1ах1оьттира 1975-чу 
шарахь университетехь кхоьллина «Пхьармат» ц1е Йолу къоначу яздархойн 
цхьаьнакхетаралла. Цигахь кхиира нохчийн литература дуьненна а йовзий- 
тина болу поэташ, прозаикаш, драматургаш.

«Пхьарматан» беркате т!е!аткъам хиллачех цхьаъ ву Бисултанов Апти, 
литературе веача дуьйна поэзии шовкъехь кхехкаш хилла волу. Универси
тетехь ша доьшуш волуш, цо жигара дакъалоцура студентийн культурин 
дахарехь. Ша язйина исбаьхьа стихаш доггах, шатайпанчу карзахаллица 
йоыпуш хиларца г1аравелира иза. Студентийн тайп-тайпанчу литерату
рин конкурсашкахь хьалхара меттигаш йохура Аптис. Иштта иза хилира 
оцу заманахь д1ахьош хиллачу Бадуев СаьГидап ц1арх йолчу литературин 
конкурсан толамхо а.

Доьзткъалг1ачу шерийн поэзи кхиаран коьрта аматаш ган таро ю Би
султанов Аптин поэзехь. Халкъан геннара дуьйна истори а, таханлераниг 
цхьаьнадолуш, цхьаьнадузуш, халкъан истории меттиг билгалъяккха 
Нерташ, къоман яхьйолу к!ентий, церан хьуьнарш шен стихашкахь юхаден- 
деш, къахьоьгу Аптис. Цо шен поэзехь коьрта тидам Небохуьйту халкъан 
эшаран мукъамашна, гуьйранийн, назманийн васташна. Аптин поэзехь 
меттан хазалла, мукъам, исбаьхьа басарш а дукха ду.

«Тхох (доьзткъалг1ачу шерашкахь литературина юкъадеанчу чкъурах) 
дош х1ун ду а хиъна, дешан ницкъ а бевзина, цу даша т1ехь кхоччуш болх 
бан волавелларг уггар хьалха Апти ву, - яздо халкъан яздархочо Бексултанов 
Мусас. - Бисултанов Аптин поэзии лехамаш б1аьрсица боьзна хилар къаьс- 
та - гушдолчух, юха цунах - поэто кхуллуш долу кхин гушдерг а долуш. 
Аптис гойту, хаздо, цхьаннах кхин туьдарг а дуцуш. Иза аттачу маттаца а 
до, дош дашца д1анисдеш, дешан декар коьрта а долуш, жирг1ан тата кхечу 
татанах схьакъаьсташ ма-хиллара.

Цуьнан цхьайолчу стихийн мукъамаш Мамакаев 1аьрбичух тера хета 
суна - ритм а, стихан кеп а. Аптин поэзехь гуш кхин а ду: дуьненан поэзи 
цунна кхоччуш евзаш хилар, шен кхоллараллехь цо царах эцна болу дика 
пайда а, нохчийн меттан таронаш керлачу мукъамашка йохуш. Цо хазаллин 
сибат оьхьу, дешнаш лсгорехь керл-керла васташ а кхуллуш».

Бисултанов Апти вина 1959-чу шеран сентябрь беттан 1 дийнахь Хьал- 
ха-Мартан кТоштан Со1ди-К1отарахь. Ша схьаваьллачу юьртах Со1ди- 
КТотарх - дуккха а стихаш ю Аптин.

Сан Даймохк бац хьуна абата т1ера, 
Виначу юьртара болалац и......

Дуьххьара Даймохк сица хаабала, цуьнан хазалла, марзо, ша цунах во- 
зуш хилар хаадала долало поэтана шен юьртара дуьйна схьа.

Махкана а вевзаш, пох1ма долуш поэт хьох муха хилира аьлла, шега 
хаттар дича, Аптис иштта жоп делира:

«Тхан юрт жима, ламан юрт ю, гонд1а исбаьхьа 1алам долуш, цу Таламах, 
дуьненах ойланаш ян аьтто беш. Со бер долуш, тхан кхин самукъдаларш 
дацара, юьртахь токан серло яцара, телевизор а, хГинцалера телефонаш, 
интернет юьйцур а яц. Гонд1арчу 1аламах даккхийдедора тхо: лекхачу 
лаьмнех, шийлачу шовданех, юькъачу хьаннех. Оцу хазаллех Йолу ойла
наш цхьанхьа яхьа езара. Т1аккха книгаш еша марзделира, цаьрца ойланаш 
йоькъура. Ойланаша кхуллура суьрташ, и суьрташ мог1анашка доьрзура. 
Иштта кхиъначух, поэт ца хилла, кхин мила хир вара?»

К1отарахь ахархо дГавуьжу хан
Декъалъян, дуьненан меха 
Цхьа илли, цхьа илли дахар ду сан. 
Доттаг!, со цунна веха...

XX б!ешеран 80-чу шерашкахь нохчийн литературе баьхкинчу поэтийн 
тобанах ву Апти.

Яздан волавелла ша университетехь доыпуш волуш. Цуьнан хьалхара 
стихаш зорбане йийлина «Орга» альманахехь. Поэзиезархоша, литературин 
критикаша лаккхара мах хадош Неийцира Бисултанов Аптин «Нох, ц!е, 
чоь», «Цхьа илли», «Ткъесан 1индаг!» ц!ерш йолу стихийн гуларш.

Аптис белхаш дина юьртарчу школехь нохчийн меттан хьехархо волуш 
а, книгийн издательствехь, «Стела!ад» журналехь редактор волуш а.

Халкъана дезаш а, девзаш а ду Бисултанов Аптин байташ Нехь даьхна 
иллеш («Гой шуна, доттагТий...», «Нохчийчоь, хьо яцахьара, со мича г!ур 
вара...», «Ас хьан ч!абанех г!айг!а юцур ю...»).

Доккха пох1ма а, йозанан шатайпана хат! а долуш поэт ву Бисултанов 
Апти. Тешна хила мегар ду нохчийн поэзехь шен т1аьххьара дош цо аьлла 
цахиларх а, литературехь керлачу лакхенашка иза кхочург хиларх а.

ДЕГ1АСТА

Дег1аста... Дег1аста... 
Азаллехь дуьйна хьо 
Х1аллакьян г!ертачу 
Къизачу ницкъана 
Юьхь-дуьхьал лаьтташ, 
Баккъашца хьан лаьмнийн 
Оганаш нисдеш, 
Турпала баьхначу 
Хьан к1ентийн дуьхьа...

Дег1аста... Дег1аста...
Эвхьана безарийн 
Б1аьра ца хьовсалуш, 
Шовданийн б1аьра уып 
Хьийсарна, ц1анлуш, 
Кийра ц!ийх оьхучохь 
Са сирла латто 
Хьуна ницкъ беллачу 
Ио1арийн дуьхьа...

Дег1аста... ДеНаста...
Доллучу дахарехь 
Оьзда юкъ йихкина, 
Набаран кхоьлаха 
Хьуна сагатдеш, 
Шайн берийн вонсхь а 
Сада1ар доцуш, 
Хьуна хехь лаьттинчу 
Къонахийн дуьхьа...

ДеНаста... Дег1аста... 
Нуьцкъала хьох даьхна, 
Дуьнен чохь даржийна, 
Хьан лаьттахь кошан барз 
Хиллачех хьоьгуш, 
Бартхаттар дицделла, 
Хьо Деле йоьхуш, 
Эхарта дирзинчу 
Хьан берийн дуьхьа...

Дег1аста... Дег1аста... 
Азаллехь Дала Ша 
Вайн дуьне кхоьллича, 
Стигланаш, латтанаш 
Х1иттийна ваьлча, 
Дуьненан 1аламаш 
Нисдина, латто 
Диначу лскхачу 
Хьан лаьмнийн дуьхьа...

ДеНаста... ДеНаста... 
Маьршачу буьйсанан 
Ламанан и тархаш 
Назманийн мукъамехь 
Ойлане техкаш, 
Экхано шен к1орни 
Иохъечу хенахь, 
Хьан г!енаш хьоьстучу 
Тийналлин дуьхьа...

Дег1аста... ДеНаста... 
Делан Шен пурбанца 
Малхо де доладеш, 
Адамийн, акхаройн 
Паннабарш хадош, 
Хьан бердийн 1аннашкахь

Шахьаршкахь бижина 
Бода д1атоттучу 
Серлонан дуьхьа...

Дег1аста... Дег1аста... 
Лулахо резаван 
Пиллакхаш леладеш, 
Хьаша-да резаван 
Ц1е кхерчахь латтош, 
Дела Ша резаван 
1амалаш лелош, 
Хьан беркат лардинчу 
Х1усамийн дуьхьа...

Дег1аста... ДегТаста... 
Зингатан дахар а 
Мехала лерина, 
Экханан бакъо а 
Тидаме эцна, 
Маршонца нисдина, 
Нийсонца дустуш 
Тхан дайша кхоьллинчу 
Пиллакхийн дуьхьа...

Дег1аста... Дег1аста... 
Мостаг1чо кху лаьттахь 
Даха ца дитича, 
Мархашлахь даьхна а, 
Са маьрша латто, 
ТТулгаш т1ехь даьхна а, 
Дог кура латто 
Йиначу лекхачу 
Хьан бТаьвнийн дуьхьа...

Дег1аста... Дег1аста... 
Дела цхьаъ виначийн

Ламазаш дебадан, 
Элча бакъ виначийн 
Ойланаш кхаба, 
Хьан лаьмнаш
Сирлачу жам1ате кхайкха 
Диначу дуьххьарчу 
Маьждиган дуьхьа...

Дег1аста... Дег1аста... 
Вала да воцуш, 
Хьо б1арзъелла хьийзачу, 
Хьан к1ентий оьгучу 
Доьхначу дийнахь, 
Шайн берийн хьарамчу 
Рицкъанех къехкаш, 
Тхан наной хьан къина 
Боьлхучу дийнахь 
Дала ларйойла хьо, 
Тхан Нана-Дег1аста!

‘' Хаттарш а, т1едахкарш а
1. Муьлхачу маь1нехь далийна поэто «Дег1аста» дош?
2. Муьлхачу кепехь язйина ю стихотворени?
3. Поэто муьлхачу дешнашца билгалйоху кТентийн амалш? Мехкарийн васт 

муха гайтина?
4. Лаьмнех лаьцна муха аьлла, нохчийн къоман г1иллакхаш муха дуьйцу 

стихотворенехь?
5. Исторехь вайн къомо лайначу муьлхачу бохамех лаьцна дуьйцу поэто?
6. Нохчийн къоман сийлахь хьаьркаш муха юкъаялайо поэто, церан йозалла 

билгалйоккхуш?
7. Маь1на де дешнийн шайн берийн хьарамчурицкъанех къехкаш...
8. Стихотворенехь шайна уггар ч1ог1а т1е1аткъам бина мог1анаш даладе, 

маь1ница даста уьш. Х1ун дог-ойла кхуллу стихотворенино?
9. Дагахь 1амае стихотворенеш.

V Стихотворении исбаьхьаллин башхаллех дийца вай
1. Дехаран кепехь язйина муьлха стихаш евза шуна нохчийн поэзехь?
2. Синтаксически х1ун башхаллаш йолуш бу стихотворении аламаш?

3. Билгалъяха стихотворении нохчийн къоман поэзица йолу исбаьхьаллин 
з1енаш, авторо пайда эцна исбаьхьаллин гТирсаш.

ы Пиллакх-оьздангаллин хаттарш дийцаре де вай

1. Нохчийн къоман дуьненан хьежамийн башхалла муха гойту х1окху деш- 
нашкахь? Маь1на даста церан.

... Доллучу дахарехь оьзда юкъ йихкина,
Зингатан дахар а мехала лерина...;
.. .Экханан бакъо а тидаме эцна... .

2. Нохчийн къоман синмехаллех коьртачех цхьаъ маршо хилар билгалдаккха 
х1ун васт карадо поэтана?

•К- Вайн къамел кхиадо
1. Маь1на даста хьуна хехь лаьттинчу къонахийн дуьхьа... дешнийн.
2. Муха кхета шу ...баккъагица хьан лаьмнийн оганаги нисдеш... бохучух?

Й: Проект
«Нохчийчоь - дай баьхна латта» темина доклад кечъе

***

Шийла чилла йижна лайца 
Кху к!отарийн к1ошта т1е.
Вало, доттаг!, д!аг!о вайша, 
Тахна яккха къоршкъали.

Берийн тоба вовшахтоьхна, 
Мацах ваьш ма-леллара, 
Доггах тешаш, корта тоьхна, 
Еха дог1а-бералла.

Лур юй, яций-м маь1не даций, 
Тешар ма ду коьртаниг.
Д1авигахь со, куьг а лаций, 
Хи дуттуьйтуш коьрта т1е.

Тиша баргал т1е а оллий, 
Х1ора уьйт1а х1оттавеш,

Гонах аьрха тоба кхоллий, 
Берийн ловзар х1оттадеш.

Д1авигахь со, карладоккхуш 
Йиш йоцуш дерг доьза дан, 
Херъеш, дагна генайоккхуш 
Кху дахаран къоьжалла...

Урамашкахь варраш хоьхкуш, 
Кхиъна аьрха ламаро - 
Денна керла къайле йоьллуш, 
Со дахаро 1амаво.

Нийсо еза, бакъдерг довза, 
Ткъа наггахь, ша к1адделча, 
Дагна лаьа ирсах ловза, 
Сатийсарехь хьагдала...

Иштта къоьжа 1алам дайча, 
Сан сахьийза к!оршаме.
Вало, доттаг!, д1аг!о вайша 
Тахна яккха къоршкъали.

•у Хаттарш а, т!едахкарш а
1. Стихотворении юьххьехь авторан гидам т1ебахнарг шеран муьлха мур бу?
2. Нохчийн къоман муьлха 1адат кхочушдан кхойкху лирикин турпалхочо? 

Къоршкъалин 1адат девзий шуна? Дийца цунах шайна хуург. Муьлхачу шеран 
муьрехь йоккхуш хилла къоршкъали?

3. 1аьнан чиллехь х1унда хьехайо поэто аьхка йоккхуш Йолу къоршкъали? 
Муха кхета шу дешнех:

Шийла чилла йижна лайца
Кху кГотарийн кТошта т!е.
Вало, доттаг!, д!аг1о вайша, 
Тахна яккха къоршкъали.

4. Лирикин турпалхочун муьлха сатийсам билгалболу дешнашкахь: 
ДГавигахь со, карладоккхуш 
Йиш йоцуш дерг доьза дан, 
Херъеш, дагна генайоккхуш 
Кху дахаран къоьжалла...

5. Бераллин муьлха васташ даладо поэто шен стихотворенехь?
6. Дагахь 1амае стихотворени.

К'
* Стихотворении исбаьхьаллин башхаллех дийца вай

1. Муьлхачу стихкхолларан кепехь язйина ю стихотворени? Чаккхснехь 
дешнаш нисдар (рифма) муха ду? Х1ун маь1на леладо стихотворении юьххьехь 
далочу т1едерзаро?

2. Билгалъяха стихотворенехь Йолу эпитеташ.
3 Плхаран къоьжалла метафорин маь1на даста...
чНг Пиллакх-оьздангаллин хаттарш дийцаре де вай
1. Нохчийн барта кхоллараллица х1ун з1е ю стихотворении?
2. Шу дехачу меттехь къоршкъали олу 1адат дисний?

й Проект
«Берахь 1амийнарг т!улга т1е яздина йоза ду» бохучу кицанах муха кхета шу? 

Реферат язъе оцу темина.

* ,, -Вайн къамел кхиадо
Х1окху дешнийн маь1на де: чилла, к1ошта, к1отар, баргал, доьза дан, сатий- 

сар, кТоршаме.
Оцу дешнех пайда а оьцуш, аламаш хГиттабе.

ДЕШАРХО, АЙХЬА ЕША!

Мамакаев Мохьмад
ПОНДАР

Ахь гТийла ойланаш 
Суна т1е туьйсу, 
Шийлачу ойлано 
Сан дагца къуьйсу.

Ма хьеде, ма дарде 
Сан дог ахь, пондар! 
Ахь ала, ахь айде, 
Дог тодеш илли.

Карзахаяьккхи ахь 
Сан кхехка ойла, 
Некъаха тилбслла, 
Паддайна безам...

Хьо, буткъа сан мерза, 
Дагна базбелла, 
Х1ун дайна хьийза хьо, 
Стенах шекбаьлла?

Цкъа боьлхуш Нотту хьо, 
Цкъа бела х1утту.
Цкъа стигла болу хьо, 
Цкъа лаьтта буссу.

Дахначун аз хьо ду, 
Хин тулг1еш йоьлху, 
Уг1у борз хьоьца ю, 
Аьрзу а кхойкху.

Стешханиг аьшнашвеш, 
Хьестало езарг.

Къийсамехь герз дека 
Чов йинчун аьзца.

Стогаллин сий ахь до 
Майралла хестош, 
Юиллолла аыпнашйо, 
НеГалтца кхайкхош.

Тоьур ду, сан мерза 
Дахначух белхар, 
Ю хьуна вайн керла, 
Дог айдеш эшарш.

Ахь ала вайн илли 
Керлачу дахарх: 
Ирс долчу кхиамех, 
Лаьттинчу къийсарх.

Езачун дагахь дерг 
Ахь соьга ала, 
Цу махан къайле а 
Ахь сох ма яккха.

Кхокханан торга бТаьрг 
Х1ун дайна сецна?
Цу нонан сийна г1а 
Х1ун дуьйцуш леста?

Кхиаве со, мерзаш, 
Шовданан декарх, 
Хазийта лергана 
Дог лесташ г1овг1а.

Х1ай, пондар, ас доьху, 
Делийта мерзаш, 
Хьаналчу белхан да 
Хеставе, мерзаш!

Бохамах вай дохуш, 
Доттаг1ал хестош, 
Къийсамца тоьллачун 
Халкъан сий айдеш,

Бекалахь, бекалахь, 
Бекалахь, мерза!
Къийсамехь вайн толар 
Дийцалахь, мерза!

Аз айдеш бекалахь, 
Сакъоьруш бела, 
Кхин кхерам вайна бац, 
Вай парг1атдсвлла.

Ткъа нагахь вайн новкъа 
Сингаттам гГортахь, 
Мерза, хьо т1сх говза 
Сакъоьруш бека.

Хьуьнаршка халкъ айдеш, 
Аз хаздеш Натта, 
Стиглара кху лаьтта 
Хьо босса майрра.

Ахмадов Муса
БОЧ1А
(Дийцар)

Воккха стаг Боч1а шен дехачу дахарехь (кхузткъе иттех сов шо 
дара цуьнан) дуьххьара цомгуш хиллера, метта охьа а вуьжуш. Цун- 
дела вовза-везачуьнга хьажа вар ца лерича, больницехь дуьххьара 
нисвеллера иза.

Ахкаргашкахь сингаттам болчу БочТига лоьро, операци ян еза, 
аьллера селхана. Воккха стаг цкъа хьалха, сан х1окху дуьненахь 
яккха йиснарг дукха хан а яц, кхаьрга сайх куьйгаш а ца доытуьй- 
туш, 1ожаллина къера хилла, д1ак1елсоцур ву-кх аьлла, ч1аг1велира. 
Амма делккъехь хилла, шена гергахь, тТаьххьара цуьнан и сацам, 
де суьйренга лестича, даг чу лелхачу цхьацца шеконаша («Мегара, 
со тавала...») мелла а гТелбира.

Буьйсанна воккхачу стагана тайп-тайпана г1енаш гира, цунна 
гергахь вон а, дика а. Вонаш: даьржина хиш, белла нах, ц1ий. Ди
канаш: сийна екхна стигал, баьццарчу басахь ежа кТайн говраш. 
Цундела Боч1ас и гТенаш, хьалха санна, гида а ца гуьдуш, 1адда 
дитира. Цунна хетарехь, иштта б1останехьа маь1на дан мега г1енаш 
гар х1окхуьнан валар иманца цахилийтархьама гонахдевллачу 
шайт1анийн болх бара. Бакъду, х1окху тТаьххьарчу итт шарахь цкъа 
а г1енах гина а воцчу ден сурт набарха шена дуьхьалтасаро иза, 
шен цамгар йицъяйтина, ойланашка ваьккхира. Макх а велла, цхьа 
х1ума, цуьнан юьхьах хаалора, иза хаза х1ума доцийла, дагалоьцуш 
1ийра иза, сатаса серлаяьлчхьана, дуьххьарлера маьлхан зТенарш 
шен корах чукхетталц. Лаккха цо: «Дада, хьуна дуьхьалван йиш 
йолуш-м вац, хьуна, со. Х1ун дийр ду аса, сан ницкъ ца кхечи-кх и 
схьакаро», - элира, метта кТегар а хууш.

Ткъа операци яйтарна т1ехь ойла сецира цуьнан. БочТина хаьара, 
шен дахарехь яккха йиснарг к1езиг хан юйла. Х1етте а цу «бакъ дуь
нен чу», цигахь шен да а, шиъ ваша а, кхин дуккха а бевза-безарш 
боллушехь, д!аваха-м ца лаьара цунна.

Екхна б1аьстенан стигал гича, цунна дагай ог! ура шен кертара заза 
доккху 1ежийн, кхорийн беш. Царна т1ехь 1уналла дан ма оыпура и. 
Ч1ог1а дГавоьллера Боч1а оцу бешах. Цунна наггахь хеталора, дитташ 

а, адамаш санна, чохь садолуш ду аьлла. Цу т1е, наггахь цунна-м оцу 
дитташна ша шен юьртахошначул а дукхаха оыпуш санна а хетара.

Цул сов, дуьххьара ло тесначу дийнахь, белшах топ а оьллина, 
хьуьнхахула, к!адваллалц, экханна таяла ваха араваьлча, мел хаза 
хуьлу...

Ткъа дог1а дог1учу я дарц долчу буса, кхехкаш кхоьш я жижиг 
долуш, шен оза меженаш ц1ар т1схь йох а еш, къамелаш дечу Се- 
кимате (Боч1ин зуда яра иза) ладоьг1уш 1аш?..

И тайпа хазахетар, х1ара юх-юха а лан кийча волу, кхо шайга са- 
туьйсу хТуманаш дуккха а дара Боч1ин дахарехь. Цундела 1уьйранна 
к1айн халат а юьйхина, даим а ма-хиллара, цхьана х1уманан ойла 
еш волу лор - ткъе итт сов шо долу Хьаид - шен палата чу веача, 
цо д1ахаийтира, ша операци яйта резахилар.

Т1аккха дукха хан ялале, цхьана кхоьлинчу дийнахь, Боч1ина 
операци йира, стоьла т1е вахвсш охьа а виллина.

Х1ара, меттавеача, маьнги т1схь 1уьллура, ткъа стигал кхо син- 
кхетамехь воцуш яьккхинчу юкъана, цкъа а марха ца гича санна, 
ц1анъяла кхиънера.

Лоьро а, медйижарша а т!ехь хаза-дика 1уналла а деш, сихха 
товала вуьйлира Боч1а. «Х1окху лоьро дахдин-кх сан дахар. Дала 
мукъ лахь, цунна цхьа дика дийр ду-кх аса, вала ца леш висахь», - 
бохуш, ойла йора Боч1ас кест-кеста.

И шен ойла дахарехь кхочушъярхьама, воккха стаг юх-юха а къамс- 
ле вуьйлура шен лоьраца. Цул сов, Боч1ас цкъа Секимате ц1ера дакъийна 
уьстаг!ан жижиг а даийтира цунна. Иза, Боч1ина хетарехь, уггар дика 
совг1ат, лоьро, цкъа хьалха ч!ог!а дуьхьал а ваьлла, юха дархочунна 
халахетийта а ца лиъна, халла д1аийцира. Д1аэцнехь а, лоьро йинчу 
дуьхьалонах БочГина хиира, жижиг цунна кхин башха оыпуш цахилар.

ХТетте а, хьайна дика диначунна дуьхьал дика дан а, воина дуь
хьал вон дан а ницкъболуш ца хилча, дош ма дац бохучу кхетамо 
денна а садуура Боч1ин.

Эххар а воккхачу стагана хаа-м хиира, Хьаидна оыпург х1ун ю. 
Иза чен ц!ока хиллера.

Цхьана дийнахь, меллаша, 1асан т1е а те!аш, больницин парке- 
хула х1ара волавелла лелаш, кхунна хезира лоьро шен накъостаца 
деш долу къамел.

Цо бохура:
- Ткъс итт туьма лур дара-кх аса чен ц1оканах.
- Ойн, х1ун дап воллу хьо цунах, оццул боккха мах а белла, эца 

а эцна?
- Цхьа ц1а кечдеш ву со ширачу куьцехь, цу чу таса езара суна.
Нийсса ши шо хьалха Боч1ина Хьаид всвзинсхь, цо цунна лур 

яра шен чен ц1ока. Оцу ц1оканан да цо шина дийнахь вийра. Хьал- 
харчу дийнахь, топ а тоьхна, иза коьллаш юккъехь къайлаяьлча, 
кхин цунна т1аьхьаваха ца х1уттуш, ц1а вахара. ШолНачу дийнахь, 
шеца накъост а валош, юха а веана, оцу меттехула толлуш лелаш, 
Боч1а юха а т!с1оттавелира ша т1ом бинчу чсна. Иза, чов хилла, багах 
ц1ий а оьхуш, и ц1ий юха кога т1ера маттаца хьала а дууш, йоьжна 
1уьллура. Боч1ас шозза топ туьйхира цунна, тоьхна ваьллачул т1аьхьа 
ч!ог!а дохко а волуш. Чено, ша леш, хьаькхна г1ийла, дог лозуьйту 
мохь Боч1ина х!инца а биц ца бсллера.

Цунна т1ера яьккхина ц!ока яра Боч1ин чохь кхозуш. Иза цо 
г1алара шайн юьрта веанчу баыпна корта а, гатанан хеча а йолчу 
жимчу стагана елира.

Иза ткъе шиъ шо хир долуш жима къонах вара, даим а шеца 
лелош суьрташ дохку г1ирсаш а болуш. Цо схьадийцарехь, кхеран 
юьрта суьрташ дахка а, «дохновсни» боху цхьа х1ума яхьа а веанера 
иза. И х1ума кхузарчу баккхийчу нахана цкъа а гина а яцара, цундела 
кхузткъе пхийтта шо хир долчу Къарибата ала а элира Наларчу хьеше:

- К1ант, со х!ума хаъал хилчахьана, х1окху юьртахь 1ийна а ю, 
х1етте а суна и ахьа юьйцу «дохновени» боху х1ума гина а я юьйцу 
хезна а яц хьуна. Эрна кхузахь къа а ца хьоьгуш, кхечу юьртахь 
х1унда ца хьожу хьо?

Палара веанчу хьешо, вела а къежаш:
- Суна карор ю, хьуна, и-м, - аьлла, тесна дитира шена дина 

хьехар.
Боч1ас и к1ант ша волчу 1ен чукхайкхира, цо арахь баннаш чохь 

буьйсанаш йоху аьлла а хезна. Цундела цуьнан х1ора суьйранна 
къамел дан стаг хуьлура.

- И к1озарш охьа а хецна, вайн г1иллакхаш а дицдина лела 
х1инцалера кегий нах. Баккхий нах ца лору. Ткъа аса даим а, кхин 
т1е а ца болуьйтуш, хьоккхий д1абошуьйту сайн корта...

Боч1ина ч!ог1а хазахийтира гТалара веъначу хьешо шен корта, 
дайн г1иллакхаш лоруш, дТабашийтар. Бакъдерг дийцича, Алмохь- 
мада (иштта ю аьллера цо Боч1ига шен ц1е) цхьа а гТиллакх дата 
а деана ца динера и х1ума. Корта цо, шен месаш охьаэга йоьлча, 
к1унзал баларна кхера а велла, д1абашийтинера.

Юьхьанца ч1ог1а дика к1ант хеттехь а, т1аьхь-т1аьхьа БочТина ца 
деза х1уманаш а гучудуьйлура хьешан амалехь. Уьш, цо шех лаьцна 
дукха дийцар а («со, суьрташ дехкина ца 1аш, назманаш язъеш а ву», 
«аса выставкехь хьалхара меттиг яьккхира» и. д. кх. а.), цул сов, и 
«ч1ог1а хьекъал долуш» хилар а дара.

Къамел дечу хенахь Алмохьмада дош а ца кхочуьйтура Боч1ига. 
Ша мел ала дезарг а, ца аьлча мегарг а - дерриг а Алмохьмада олу
ра. Цул сов, халла шена дош ала аьтто а баьккхина, дукхахьолахь 
баккхийчу наха деш ма-хиллара, хьехаран кепехь Боч1ас къамел 
долийча, кхуьнга «х1аа» бохуш ца 1аш, жима стаг, къамел шен кара 
а оьций, Боч1ина дагахь мел хилларг а, цуьнан дагахь цахилларг а 
дийца волалора. Наггахь Боч1а цец а волура, деллахь, т1ехьаьжча 
къона велахь а, сел дукха хуу х!ара сол къена-м вац-теша олий.

Шен хьешана, иштта галъевлла амалш цуьнца елахь а, Боч1ас, 
мел хала хиллехь а, цо сха ма-йийххи, ц1ока д1аелира. Хьешо ехнарг 
ца яла йиш ма яц. Иза Боч1ина, нанна хьанал хилар санна, деза, 
кхочушдан дезаш х1ума дара.

Алмохьмадна ч1ог1а хазахийтира, шена и ц1ока елла, цо иза 
сихха ги тосучу т1оьрмиг чу а йиллира. Т1аккха цо воккхачу стаге 
д1ахаийтира, ша и волчу кест-кестта вог1ург хилар. Дуьххьара 
вог1уш кхунна масех пачка тоьпан молха а, чаччамаш а, брезентан 
плащ а, масех метр гена серло туху панар а, кхин дуккха а БочТина 
юьйцу а ца хезна тамашийна ц1ерш йолу х1уманаш а яхьаш. Боч1а, 
баккъал а ч1ог1а, уьш схьакхаьчна евлча санна, эхь хетта, шен вок
кха хиларе ца хьожуш, жима бер санна, ц1ий а велла, «х1ан-х1а, ца 
оыпу» бохуш, шабарш деш лаьттара. Цунна даим а, стага шен дош 
кхочуш ца дан йиш яц, моьттура. Муха мегар ду, и кхочуш ца дан? 
Дош кхочушцадар Боч1ина, верзина эвла юккъе валар санна, акха 
дара. Цундела цунна дага а ца деара, Алмохьмад шайн юьртахь кхин 
цкъа а гучу а вер вац бохург.

Амма и иштта хилира.

И цХока лур яра БочХас ша товинчу лоьраиа, хХинца и елхьара. 
Елларг елла яьлла. Иоцчунна х!ун дийр ду? Ойла йина-а, БочХас 
сацам бира: товелча, тХаьххьара цхьа экха ден а, цуьнан цХока лоь- 
рана яла а. ХХетахь чено и гХийла мохь хьаькхчахьана, БочХас чХагХо 
йинера, кхин цхьана а экханна топ ца тоха. Хьуьнха водахь а, иза, 
иштта дХа белшах топ а тосий, волалой лелара. ХХинца и чХагХо, ша 
товелча, цкъа Йохо сацам бира цо. Амма и хила-м ца хилира.

Цкъа цхьана сарахь БочХина, шен палата чуьрачу накъостаца 
къамсле ваьлла Хаш, хезира:

- Вайн Хьаидан да а ву кхузахь Хуьллуш.
- Веца? Муьлхачу палата чохь ву иза?
- Терапевтически отделенехь пхуьйтталгХачу палата чохь ву.
И къамел хиллачул тХаьхьа БочХа терапевтически отделене вахара, 

Хьаидан да схьа а лехна, цуьнца къамеле вала, Хьаид Халамат чХогХа 
дика стаг хиларх дийца, цуьнга «Дала маршалла дойла хьуна» ала...

ПхуьйтталгХачу палата чохь аддам а дацара, хХара дХакхаьчча. 
Сени чохь лаьттачу цхьана жимчу стага:

- Хьуна мила оыпура? - аьлла, хаьтгира цуьнга.
- Суна Хьаидан да оыпура.
- Хирурган да вуьйций ахьа? Иза хХинцца схьавогХур ву, шен 

гХуллакхе вахна и.
Цо и аьлла дукха хан а ялале, халла ши ког а текхош, юьхь, пен 

санна, кХай а елла, цхьа адам делира гучу. Жимчу стага БочХига, 
и ву хьуна Хьаидан да, элира. Лекхочу дегХахь, доккха ши лерг а, 
яьлла маж а йолуш волу и БочХина цкъа цхьанхьа шена гиначух 
тера хийтира. Бакьду, БочХина и атта вевзар-м вацара, нагахь сан
на цушиннан бХаьргийн хьажар вовшах ца кхеттехьара. ОхХо-о, и 
вара БочХас хХокху дехачу шовзткъе итт шарахь лоьхург. Цундела 
бос баьхьна, хХара дукха цХаьххьана хиларна, ша хХун дийр ду а ца 
хууш, воьхна хьаьвзира иза. Цуьнан лахара балда а, куьйгаш а дего 
дуьйлира. Ткъа важа, хХара вевзина, кхунах къаьхкинехь а, я вовзаза, 
цу чохь цхьа гХуллакх хиллехь а, шен чу схьа а ца вогХуш, луларчу 
йойтталгХачу палати чу хьаьвзира.

БочХа, коьрта чохь ойланех кегари хилла, дан дезарг сихха къас- 
то шен палата йолчу агХор дХавахара, шеца лаьттина жима стаг 
цецваьллачохь а вуьтуш.

Х1аъ, и стаг БочТас х1окху шовзткъе итт шарахь лехнарг вара. 
Цо шен куьйга х1аллак ма винера Боч1ин да а, цуьнан воккхахволу 
ши ваша а. Иза иштта хиллера.

Боч1ина тахана гина стаг (Барзанакъ яра цуьнан ц!е) Варш- 
Юьртахь т1ебаьхкинчу нахах вара. Ша жима стаг волчу хенахь цо 
БочТин шичин Заманан куьг лаьцнера, цо асар дечу кха т1е а вахана. 
И бахьанехь БочТин воккхахволчу шина вашас - Баудиссий, Тадна- 
ний - Барзанакъ схьа а лаьцна, цунна тТера хеча яьккхинера. И дов- 
дацар юккъебевллачу баккхийчу наха, там-текъам бина, дТадерзийра.

Амма Барзанакъина дицделла ца хиллера и хТума. Цо сацам бина 
хиллера, Овтархин доьзална «бекхам» бан. И цо кхочушдира.

Шуьйта-гТаларчу цхьана хьаькамна етт а, пхийтта гирда ялта 
а луш барт а бина («Тедална дуьхьал болу обаргаш кхобуш бу»), 
харц цТе кхуллуш, Овтарха а, цуьнан ши кТант Бауди а, Таднан а 
лацийтира Барзанакъа.

Шаьш кхоьллинарг дерриг а бакъхилар (тТулг - хи хилар) Барза
накъа а, цуьнан накъосташа а суьдехь, бТаьрга т!е бТаьрг а хТоттийна, 
чТагТдира. Иштта оцу лацарх кхин ц!а ца воьрзуш, ткназа вайра 
БочТин дай, ши ваший.

БочТин хТетахь пхуьйтталгТа шо дара. Цо хТетахь чТагТо йира, 
шен ден лаам, хТуъа хилахь а, кхочушбан - Барзанакъера чТир эца. 
Амма Барзанакъ, ша и бохам биначул тТаьхьа ахшо а далале, Варш- 
Юьртара дТавахара. ХТетахь дуьйна БочТина, мел лехарх, кара а ца 
вира иза. Иттех шо даьлча цхьаболчара дуьйцура, иза, цо лелийна 
харцонаш бахьанехь, лаьцна бохуш. Амма и билггал чувоьллина 
мичахь ву, хууш стагга а вацара. Ткъа хТинца...

ХТаъ, хТинца къена-къанвеллачу, цамгарша дег! лаьцначу, ме- 
женаш малъеллачу дийнахь карийра БочТина шен мостагТ. Маржа, 
нийсса итт шо хьалха хилла делара хТара. Боч1ига-м хТинца экханна 
а топ ма ца тохало.

«ХТан-хТа, къонах хила веза, хьайна дика диначунна дика дан а 
деза, вон диначунна - вон... Иза вала воллуш ву... Хилча хТун ду? 
Могуш воцуш ма вара Дада а, цо лоцуьйтуш. Цо-м кхо стаг вийний. 
Царна дуьхьал муха гТур ву, церан чТир ца оьцуш? Ткъа хТара лор 
цуьнан кТант хили. Цо ма ваьккхина со лечуьра кТелхьара. Веза Дела, 
хТара иштта хТунда нисдели-техьа? Цхьа гТуда хир ду-кх хТара. Со 

Тожаллех к1елхьараваьккхинчун да вен деза-кх сан? И мегар дуй? 
Мегар ду. Цуьнан к1анта ца дича а, изза кхечу лоьро а дийр дара. 
Дала ца товича, стаг товала йиш яц. Сан рицкъ т1аьхьахиларна, 
цамгарх к1елхьарваьккхи-кх со Дала. Ткъа хТокху лоьраша лелораш 
«бахьанаш» ду. Ч1ир эца сза-кх цунах, ч1ир эца». - Иштта яра БочТин 
тайп-тайианчу ойланех коьртанаш.

Амма воккхачу стеган тТаьххьара хиллачу сацамна дуьхьал цуь
нан кхетаман кТоргенехь Туьллуш долу цхьа аз дара. Оцу озо, и стаг 
вен ца веза, бохура. Ша бохург бакъхилар чТагТдан оцу озан маситта 
бахьана а дара. БочТа кхоьрура оцу озах, ша ца кхоьру моттийтахь 
а. Цундела цо иза нуьцкъала шен кхетаман кТоргенехь латтадора, 
и малхе а даьккхина, цо бохучуьнга ла ца дугТуш. Амма и аз ондда 
ницкъболуш-м дара.

Суьйранна массаьрца а цхьаьна хТума кхалла вахара Боч1а, кхин 
хТумма а ца хиллачуха. Бакъду, БочТа столови хТума кхалларал 
дукхах шена урс дан вахара. БочТин шегахь а, я шеца чохь болчу 
накъосташкахь а ца карийра жимма а найден долу урс. Ткъа хТокху 
столови чохь, юьстахо лаытачу стоьла тТехь, гуггар а бепиг хадош 
Туьллу урс ира а, гТеххьачул доккха а дара. БочТас, стенна делахь а, 
хьалххехь тидам бинера цуьнан.

Столови хТара дТакхаьчча, масех стаг бен ца виснера хТума юуш. 
Важа дархой, йиъна а бевлла, дТабахнера, схьа ца бахкалуш, юург 
тТекхехьа дезарш ца лерича. Шен кхачанах мотт дТа а ца тухуш, 
хаддаза, лакха маьПехь, стоьла тТехь Туьллучу уьрсан тидам бора 
БочТас. ХТара иштта Таш тергалвира столовехь юург лелочу цхьана 
зудчо. «ЦТера мерза хТума еана хир ю воккхачу стагана, цундела 
кхача ца боу», - ойла йира цо. Ткъа БочТас, иза шега хьоьжийла а 
хиъна, шена ца еззашехь, жимма кисель мелира.

Эххар а, массо дТа а вахна, ша висира БочТа. Столовин белхало 
дТайоьрзу тергал а Йина, тТе а вахна, меллаша урс схьаийцира цо. 
Амма урс шен пхьуьйша чу хьалалачкъийна валале, гучувелира. 
ГТеххьа воьхна а висна, сихха стоьла тТс, шен метта, охьадиллира 
БочТас урс. Амма и юург схьалушъерг дика эсала зуда хиллера. Цо:

- Воккха стаг, и урс, хьайна эшахь, хьо, кхана схьадахьар ахьа, - 
элира. Цул тТаьхьа иштта ойла йира цо: «ЦТера шена деана жижиг 
я кхин цхьа хТума хадо воллу хир ву».

Ткъа Боч1а, кхин вист а ца хуьлуш, сихха урс схьа а эцна, чува- 
хара.

Чувеача, шен «герз» г1айби буха д!а а диллина, метта а ваьлла, 
дТатийра Боч1а.

Тайп-тайпанчу ойланаша корта сийсабора воккхачу стеган.
Шен дехачу дахарехь иштта хала киртиг Боч1ина, цунна дага а 

дог1уш, масехазза бен, т1екхаьчна а яцара.
«Вонна дуьхьал вон дан деза. Аса и дан деза», - иштта яра Боч1ин 

коьртехь йолчу ойланех уггар нуьцкъалниг.
Цунна бТостанехьа а, цунна мелла а дуьхьал а, кхитайпа ойланаш 

а яра воккхачу стеган. Амма уьш оцу нуьцкъалчу ойлано, дистинчу 
хе такхийна хьо бежана, адам, экха, чалх санна, цара ен дуьхьало, 
оцу хе х1аллакьхуьлучу чохь садолчу х1уманаша йийриг санна, атта 
эшош, шен новкъа д1ахьора.

Боч1а иштта ойланаш еш 1аш, итт сахьт а делира, цомгуш нах 
д1а а тийра. Эххар а воккхачу стагана цуьнан лаамаза набаран тар 
тесира. Цунна иштта г1ан гира.

1аьн т1ехь ду иза. Арахь диллина доккха ло а, хьоькхуш шийла 
мох а бу. Амма кхеран чохь йовха ю. Паднара т1ехь, баьрччехь, хиъна 
1а кхеран да Овтарха. Воккхахволу ши ваша а ву цхьана хТуманах 
лаьцна къамел деш. Боч1ин нана хьолт1амаш еш йоллу.

Ткъа оцу хенахь цТийнан не! кагло (цуьнца цхьаьна чухьокху 
шийла дарц, кхерчара ц1е а г!елъеш). ТТаккха Боч!ий, жимахйолу 
йиша Непий, кхеран наний цхьана лаьмнаш юккъехь Туьллучу есачу 
арахь хуьлу. КогашТуьйра бу х!орш массо а. БочТа, когаш шеллуш, 
велха ца велха, халла садетташ лаьтта. Карахь чоьлпа а долуш ю 
БочТин нана.

Геннахь, и аре чекхйоллучохь, бодашкара гучудолу кхеран ц!а. 
Кхехкийна жижиг чохь долу бога а, галнаш чохь кхехка яй а ара а 
боккхий, лай т!е охьах!оттабо Барзанакъа. ТТаккха цо, тТехьара тТе 
дечиг гТортош, дТакъовлу хТокхеран цТийнан не!. ЦТаьххьана цхьа 
аз а хезий, ирххьожу БочТа. Кхоьлина стигал, лаьмнаш ду, мархийн, 
дахкаран йозалла ца лалуш, букар а сегтина, лаьтташ. Юха а аз 
хеза БочТина. Иза хьенан ду? Кхуьнан ден аз дац иза? Ду, кхуьнга 
кхойкхуш. Геннахь го кхеран цТа даго гТожа буьххье хьарчийначу 
бехчалгах латийна цТе а оьций, дТаволало Барзанакъ. Оцу цТаро сер- 

ладаьккхинчу корехь гучуйовлу Овтархин, Баудин, 1аднанан яххьаш. 
Уьш корах арабовла г1ерта, амма бовла ца ло: кор дукха готта ду. 
Ткъа Барзанакъ т1екхочу цТенна, карахь ц!е а йолуш.

Эццахь Боч1а, ша ма-ваддало д1авада г1урту шайн ц!а долчу аг1ор. 
Амма ши ког д1алаьцча санна, ша волччохь, мохь а болуш, вуьсу и...

Эццахь, мелачу хьацарх верриг ваша а вешна, гинарг г1енах 
хиларна, ч1ог1а воккха а всш, самавелира Боч1а.

Амма цуьнан воккхавер сихха дайра, г!айбин к1елахь Туьллу урс 
а, иза даран бахьана а шена дага ма-деъанехь. «Хирг д1а хир ду-кх. 
Дала къилахь ма лорийла хьо. Сайн ден ч1ир ца эцча волий со?..» - 
маьнги т1ера лаьтта воьссира Боч1а.

Оццу хенахь корах чукхеттачу беттасин серлоно къагийра чоь. 
Пийла, г1овг1а еш, лестара палатин коран хьалхара лекхачу таьл- 
лийн г1аш.

Шен г1айбин бухара урс пхьуьйша чу хьала а лаьцна, меллаша 
не! а ц1овзош, сени чу велира Боч1а. Массо а стаг д1атийнера. Буьй- 
санна кхо сахьт даьлла хан яра.

Хорша еача санна, сихха хирургически отделенехула чекх а ваьл- 
ла, лаха маьПехь йолу цхьа не! схьайиллира цо. Кхузахь а аддам а 
вацара. Цхьанаэшшарехь цомгушчу наха доху синош а, юкъа-кара 
цара туху йовхарш а ца лерича, цхьаммо а йоха ца йора тийналла. 
Зевне тийналла.

Кху сени чохь яга езачу дийнан серло лучу еа лампанах йогург 
цхьаъ бен яцара. Цундела г1еххьачул сов кхоьлина яра сени чохь. 
«Дукха сирла ца хилча, дикахо ду», - и ойла хилира БочГин.

Къу санна, тебна, г1овг1а ца ян г1ерташ, воьду Боч1а эххар а 
д1акхечира пхуьйтталг1ачу палатин не1аре. Ах т1ех оьккхуьйтуш 
басар хьаькхначу ангалин неТарх хьала а айавелла, когийн баххьаш 
т1е а хТоьттина, чухьаьжира иза.

Барзанакъ кора хьалха лаьтгачу маьнги т1ехь 1уьллура, кест-кеста 
к1ажъоьхуш, йовхарш а еш. Цуьнан можа, худаелла юьхь серлаяьк- 
кхинера корах чукхеттачу беттасино.

«Х1инца, не1 схьа а йиллина, чуэккха веза», - ойла йира Боч1ас.
Амма цо и кхочуш-м ца дира. Цунна бехке Боч1ас нуьцкъала шен 

кхетаман к1оргенехь латтош долу цхьа аз дара. Х1етте а воккхачу 
стагана хаа-м ца хаьара иза.

«Иза цхьана аг1ор д!авирзичхьана, чоьхьавер ву со», - ша хьем 
бар ойланехь к!елхьардаьккхира цо.

Амма и бахьана д!аделира сихха: Боч1а шолг1а корах чухьаьж- 
ча, Барзанакъ аг1ор а вирзина Туьллура. Схьадала г1ерташ санна, 
детталора дог.

«Лелий вала!» - бохура цуьнга кхетаман лакхарчу т1ег1анахь 
йолчу ойлано.

Амма кхетаман уггар а кТоргенехь долчу озо къаьсташ хТум- 
ма а ца бохура, х1етте а и нуьцкъала дара ч1ирс кхойкхучу ойланал. 
Цундела иза х1инца а сацавелира. Цу т1е, оцу сохьтехь йойтталгТачу 
палата чуьра цхьа дархо, меллаша не! а йиллина, сени чу велира. 
Боч1а, ша ца гайта, не!арал совбаьллачу пенна тТехьа лечкъира. И 
дархо, кхин х1ара волчу аг1ор схьа а ца хьожуш, д1а а вирзина, шен 
г!уллакхе вахара.

«ХТара къайлаваьлча, дийр ду аса иза». Амма и къайлаваьлча а, 
хТумма а ца хилира. Юха а кТелхьарвала бахьана карийра БочТина: 
«Иза юха чу а вахийтина...»

Дархо юха а вирзира, шен чу а вахна, маьнга а цТовзош, охьа 
а вижира. Боч1а-м Тадда лаьттара. ХТинца цхьа а бахьана дацара 
цунна карош, ша и сихха кхочуш ца деш хьембар кТелхьардаккха. 
Меттаххьовш адам а дацара. Барзанакъ букъ берзийна Туьллура, 
БочТин карахь урс а дара... ХТун оьшура кхин, шен ден, шина вешин 
чТир эца дезачунна?

БочТас, халла цхьа ког а баьккхина, пхуьйтталгТачу палатин не! 
жимма дТайиллира. Амма цул тТаьхьа, кхехкаш лаьттачу яй тТера 
негТар схьаэцча цу чуьра гТуьттучу Таьнаро дагийча санна, неТаран 
тТам лаьцна куьг сихха схьадаьккхира цо. Оцу юкъана иза корах 
чукхеттачу беттасин серло ган а кхиира. (Ткъа сени ах бодашкахь 
яра).

«Муха хета хьуна, воккха стаг, са-м ца гатдо ахьа? Кестта ира а 
хТуттур ву. Вала-м кхуьур ву хьо, валар ма хьехаделахь. Цкъа собар 
дел, синпхене хьажа вайша?» - кхунна юххе охьалахло кТайн духар 
дуьйхина стаг.

Корах чукхеттачу малхо серлаяьккхина палата. Дог-ойла а сер- 
лаяьккхина лоьран дешнаша.

«Баркалла хьуна, Хьаид».

... Шен кога т1ера ц1ий хьала а дууш, хиъна 1а ча. I Цуьнан б1аьргех 
хин т1адамаш оьху. Пийлла «г1ам-г1им» до цо. «Горров» - евли 
тоьпаш...

Цхьана секундехь и ши сурт чекхъиккхира БочТин кхетамехула.

Шане1ар т1ера, муха волу а ца хууш, цхьа ког юхаккгарваьлча, 
Боч1а кхийтира, шега иза цкъаллиг цкъа а далург цахиларх.

Т1аккха цо, йоккха г!овг!а а йоккхуш, охьакхоьссира шен карара 
урс. Цуьнан б!аьргех даккхий хин т1адамаш девлира, хТара больница 
а, дерриг наб кхетта Галам а, дуьне а самадоккхуш мохь тоха дог 
хилира цуьнан. Халахетар, оьгГазалла, доглазар, кхин дуккха а адамо 
цГерш тахказа болу синхаамаш чохь болуш хир бара и мохь. Амма 
кхетаман кГоргенехь долчу оцу цхьана озо сацийра иза, дуьнене ца 
болуьйтуш.

Ткъа БочГа, ша лелориг къасталуш а воцуш, хьалхарчу этажа т!е 
охьа а воьссина, хиъна Гашшехь набарна тар озийначу тТехь к1айн 
халат йолчу зудчунна уллохула, неГарна тоьхна догГа юха а хьовзош, 
больницан кетГа велира.

Стигала кхевдда, бТаьстенан мелачу махо къона гТаш лсстош, 
лаьтта таьллаш. Церан деха ТиндагТаш Гохку кетТахь. Беттасин серло 
литтало цТеначу хТаваэхь, таьллин генашлахь, гТашлахь. Органан 
гГовгТа хеза.

Ткъа Боч1а-м, больницан кех а ваьлла, Варш-Юрт йолчу агТор 
дТавоьдура, хецца, бер санна, «гТаггТанехь» велха а воьлхуш. Цо 
наг-наггахь, велхарна юккъехула, БочТа ша а воцуш, кхин стаг во
луш санна, чТоггТа олура:

- Хьайх чекх са гайти ахьа а, БочТа. Дера ца хилла хьо а къонах. 
Хьайна динчу война дуьхьал вон а ца дадели хьоьга...

Амма БочТин кхетаман кТоргенехь долчу озо-м и ца бохура, цо 
кхин бохура.

Гацаев Саь1ид 
ЧУРТ

(Шира легенда)

Хьаьвзина, букъ тоьхна ша винчу махке, 
Вахара ирс леха, леха кхин аьхке, 
Кхечира Стамбуле, Иран а евзи, 
Ираке, Египте цхьатерра хьаьвзи.

Амма, ирс ца карош Нилан цу йистехь,
Хийла а т!ехтили г1амаре б1аьсте, 
Винчу шен агТонгахь оццул и шеме1 - 
Генарчу мехкан хи дацара чоме.

1 Шеме — кхузахь: Дала дика дина, исбаьхьа мохк.

Сийначу шен мехкан шовданан метта, 
Кхузахь ша хи молуш, муж молуш хета, 
1оврех дТалиттаза, саьрмакаш чохь Таш. - 
Ишта ма яцара шовданийн ковраш?!

Хийла шо дТадаьлла, вирзи шен махка, 
Дийзи ткъа къеначун бодане тахка: 
Сирла дТалаьттара Нохчийчоь - шеме, 
ХТаваъ а хетара мазал а чоме.

Ирсе шаьш доьлура ламанаш генахь - 
Бала а бацара яьллачу хенан, 
Гонаха ловзаре екара эшарш...
«Ас мичахь дайъи шу, сан сирла шераш!?

Ирсах со ваьллера, ирс лаха аьлла
Кхузара дТавоьдуш, гуш ду и Далла! - 
Таьржа сан корта а сирбелла хТинца, 
Ирс лоьхуш леллашехь лар йоцчохь ирсан.

Жималла дТаяьхьна хТетахь ас сайца, 
Сайн къена даьТахкаш схьаеа хТщща,

Пора а кхачийна, кхачийна ницкъ а... 
Маржа-я1, ца оьшу генара рицкъа!

Кхузахь хьо, к1еж туьйсуш, кхихкина, дахар, 
Сихха со дТаэцар - 1ожалле дехар!
Стаг вац со т1етовжа, стаг вац со вевзаш...» - 
Лаьттара воккха стаг, б1арзвелла хьийзаш.

Эццахь д1ахьаьжначохь некъан йист кхолуш, 
Чурт гира, цхьанна-ма х1оттийна лоруш.
Чурт гира... цунна тГехь, теллича меллаш, 
Шен ц1е а йийшира, малх хиларх шеллуш.

Махко во! ларарна, вайначун къинна, 
Доьг1на и хиллера мацах цкъа кхунна...
Пийла, шен ницкъ боцуш кхин д1а г1улч яккха, 
Вилхира воккха стаг, гор воьжна, т1аккха:

«Сан мохк... Сайн сонталло со бале леци!
Ас хаза жималла къаналлех хийци, 
Ирс а ас лийхи сайн, гененгахь, тилла, 
Амма и, хьоьца бен, каро ца хилла.

Хьо бицбеш ца леларх, хьох ваьлла лийли, 
Хийла ас хин метта сайн бТаьрхиш мийли, 
Хьо дага мел беа, кийрахь дог 1еткъаш, 
Хьекъална сайн кхетам хьакъ ма-дду леткъаш...

Юьхь яц сан хьан кийра дГавижа х1инца, 
Юьхь яц сан сайна т1е хьан латта эца.
Соьца ахь хьайн г1иллакх лаьцна хиллера, 
Амма со, хьох волуш, билггал тиллера».

Бехкала вахана махкана хьалха,
Вирзинарг шен махка кхана д1акхалха
Вахара юха д1а 1ожал т1еэца:
«Ирс дацарх сан цигахь, 1ожал хир еца».

Бексултанов Муса
ДИКА ДУ ХЬО ВОЛУШ 

(Дийцар)

Да воккха хуьлуш ву. Цхьацца лазарш а лехьадо. Са а гатдо тхан 
дуьхьа: цхьаъ хиларна кхоьру хир ву-кх иза. Х1аъ. Дада... Со вехха 
хьоьжу цуьнга, цо къамел дечу хенахь. Хабар цхьанаэшшара, мел- 
лаша корта а лестош, наггахь хьан б1аьра а хьожуш, масалш а далош 
дуьйцу цо. «Охьахаа эцца, охьахаа, г1ант а эций», - олу юкъ-юкъа. 
Со охьа ца хуу. Суна хаьа, цо сайга баккъал а охьахаа ца бохийла. 
Цунна со охьахаа ца лаьийла а, хаьа суна. Иштта д!а боху цо иза, 
дашна юккъехула, вицлой. Суна дата а ца дог1у со цунна хьалха 
хиъна 1ийна, я айса цунна хьалха х!ума йиъна а. Дена ца дезара и 
тайпа х1ума. Хьо шена хьалха лаьттина, г1елвеллийла хиъча: «Хьада, 
д1авало, хьайн Нуллакхе хьажа... Дуьйцучух аша пайда оьцур бу 
аьлла-м ца дуьйцура аса, со ца 1алуш д!алоь-кх, шух нах хилахьара 
аьлла хсташ», - олу. Со х1ета а ара ца волу. Цо юх-юха а олу соы а: 
«Д1авало, хьайн г1уллакх де, сада1а воллу со. Аса, эшахь, схьакхойк- 
хуьйтур ву хьоьга». Цул т1аьхьа со д1аараволу.

ВорхЬбарх! шераш кхаьчна тхо долуш, х1аъ. Цу хенахь дуьйна 
схьа дуьйцура тхуна дас хабарш, тхо не1ар улло хьала а х1иттадой, 
шен юьхьа т!е гата а хьоькхуш - хьацар долура цунна. Цкъацкъа, 
вицлой, ч1ог1а лоьра тхоьга, шух нах хир дац, х1умма хир яц шух 
бохуш. Цо тхуна шен да вуьйцура, цуьнан дахар. Т1аккха шен ден 
да вуьйцура. Иштта берриш а буьйцура цо тхуна, ворх1е да а. «Къа 
дац т!аккха цу нехан, - олура цо, - шайна воина ала дош ца дуьтуш 
чекхбевллачу, цхьа ледара т1аьхье а кхиъна, х!аллакьхилча?.. Ду. 
Вайн ц1е йоккхучу хенахь церан ц1ерш ма йовлу, хьенехан-минехан 
к1ант олий. Бсллачу нехан юьхь лара ма еза. Шен орам бовза ма 
беза стагана, иза мичара схьабог1у, хаа ма деза. Шен гай, дег! лар- 
дича, къонах чекхвср вара, баьхна-кх х1ума хуучу наха. Гай а хала 
ма ду. Комаьршо хила ма еза къонахчуьнца... буй д1абостуш хила 
ма беза, хецца д1абостуш. Йоллуш ч1ир а ца хилча, нисдан дезаш 
дов а ца хилча, такха ца даллал декхар а ца хилча, шуна х1ун хала 
ду нах хила! Комаьршой, г1иллакх шуьца хилчахьана, шу чекх- 
девлла-кх».

Да гуттар а ву тхоьца иштта: оьг1азе а, хьасене а, дера а, к1еда 
а. Тхо ца дезаш-м вац иза. Мичара! Тхо Нехдезар ду-кх. Тхоьца 
х!оранца а шсн-шен къамел хуьлу цуьнан, шен-шен догъэцар. 
Х1оранга вукхунах лоций дуьйцу. «Шуна накъост хила мега цунах. 
Цхьаццайолу амалш дика ю цуьнан... Хьенехах воккхавеш вац со, 
дукха сиха вуху иза. Стаг, х1ума т1екхачарх, воха ма ца оыпу... Дуь
не ма ду хГара, паччахьех диса а дисна. Массо а х1ума ссцна хила 
деза-кх, цхьанаметта».

Хьо цхьанхьара ц1а вог1уш, кел чоьхьаваьлча, д1ога, кертахула, 
охьавогТуш да го хьуна, хьо гина, вела а воьлуш. «Э-э, марша ва-кха 
хьо! Хьо ц!а вог1уш ма дика ду-кх, - олу цо хьоьга. - Валол, чу г1ур 
ву вайша. Же, зуда, юург кечъел тхойшинна, охашиммо къамелаш 
дсшшехь». Юха хьоьга дас дехха хаттарш до, юх-юха а хоьттуш. 
Доыпуш ву бохуш тхойша лелачу хенахь (сой, сол воккханиг), гуттар 
а и тайпа сурт хуьлура тхан ц1ахь: «Ахьа изгам муха елира, хьоьга 
х1ун хаытира, ахьа д1а х!ун элира, массо а чекхвелирий шух?» 
дерриг а х1ума хотту дас, меллаша шена х1ума а юуш, хьоьга чай 
а дутгуьйтуш, наггахь «х1аъ-х1аъ» олуш, корта а ластош. Т1аккха: 
«Э-х1, х1аъ, уьш дика къамелаш дара... Иштта хила а деза, деза-те... 
Со цкъа д1аараволу, ахьа хьайн сада1а... Кхано хьалаваьллахь со 
волчу», - олий, араволу. Со т!аьхьа араволу цунна. Цуьнан мачаш 
хьалаюху аса. Иза генаваллалц лаьтта, т1аьхьа а хьоьжуш, цуьнан 
букъ а, болар а тергалдеш. Юха чувоьду со. «Ц1а веан хьо... Цу 
къонахчо-м х1ума хатта а ца вуьту... Ирахь латтаво сарралц... Мсца 
хир ву-кх хьо. Х1ун е аса хьуна? Цкъа охьахаий, цигахь ерг кхаллахь, 
аса жижиг кхорзу хьуна!» - д1асахьийза нана, суна там берг дан 
г1ерташ, хьостуш. Со хьоьжу цуьнга, сихха, каде, хьеший баьхкича 
санна, карзахе хьийзачу. Иза даим а хьийза тхуна иштта, ша тхан нус 
йолуш санна. Я оха ойла а ца йо цу х1уманан. Иза иштта хила дезаш 
санна, д!а!а: «Хьаби, хи дахьа, чай доттахь... корта била хи дох- 
дехьа», - цхьацца тхайна оьшург а олуш цуьнга, жимчуьнга санна.

Нанас кестта жижиг х1оттадо суна, кхорзий. Бурч йохьу. Чайнан 
керла басар даккха г1ерташ йоллу. Ишгта 1ачу суна, юха а (цкъа 
тхаьш кегий долуш), лам чохь сайна да хаавелла 1уьйре дагайогТу. 
ДагайоНу, цкъа а сайна йиц ца елла, бовха малх кхетта хилла 1уьйре.

Дада б1айшачу говрахь, геннара дуьйна вела а воьлуш, шеца малх, 
ирс, цхьана диканан лазам бохьуш гучуваьлла сахьт.

Тхойша жима вара. Лам чохь, Кхури бохучу меттехь вара дада, 
жаца. Цхьана аьхка сой, сол жимахволу ваша Хьасабеккий вара ци- 
гахь дадица. Тхан йоккха бун а яра, генабоццуш ж1аьлешна доьша 
дотта баьккхина к1аг а, хьаст а дара уллохь. Жа чулохкуш керт а, я 
цхьа жоьла тайпа а лам чохь хуьлуш а ца хиллера. Жа бехло, боху, 
гонаха керт хилча. Цундела ма хуьлу лам чуьра жа шагат1улг санна 
ц1ена, цхьа к1айн... Сарахь дада жа йисте вуьжура. Тхойша буьна 
чохь 1ара. Ж1аьлеш а летара. Дадас мохь тухуш а хезара тхойшинна: 
«1уй-х1ейт, эй-х1ей-й», - олий.

Юха, цхьана 1уьйранна ду-кх хьуна. Т1еричу г1ур вара ша, шен 
нана йолчу, боху-кх дас, цуьнгахь х1ун хьал ду, хьажа. Сарахь юха- 
кхача хьожур ву ша, элира цо, сан юьхьа т1ехь цецвалар гича. Иза 
д1авахара тхан б1айшачу говрахь, тхойшинга са ма гатде а аьлла.

Жаца гена д1аваха а ца ваьхьаш, тхайн буьна уллохула лийлира 
тхойша, делкъалт1аьхьа дуьйна некъехьа охьа а хьоьжуш. Тхойша 
кхоьрура суьйре да а воцуш тТекхачарна.

Дада гучу ца волура. Жа гуттар а улло а г!ортийна, цхьаьний 
охьахиъна, хьалха дада гиначунна кхаъ бу бохуш, 1ийра тхойша, 
1аржъяла гергаяххалц. Дада вацара. Т1аккха жа дукха сиха метта- 
матта охьа а лаьхкина, ж1аьлешна доьша а дина, юха царна иза д!а 
а делла, дадига хьежа хиира тхойша кхерамца, вовшашка вистхилла 
а г1овг!а ца еш - дада вогТуш хазийта.

Дада-м ца веара. Дог1а деара т1аккха, дохк а хьаьдира. 1арж а 
елира ч1ог1а. Цхьа а х1ума гуш а, я хезаш а дацара уьстаг1аша доху 
нох доцург. Иза а массара ца дохура. Гезарий буьна улло г1ертара, 
дог1анах евдда. Тхойша сих-сиха ж1аьлешка кхойкхура. Уьш легаш 
хилча, мелла а майра вара тхойша. Ж1аьлеш дуьхьал ца летара. Со 
ч1ог1ах кхоьрура. Со воккхах вара. Х1ара буьйса ерриг а суна еанера. 
Суна цхьанна. Т1аккха жа къаьхкира ч1ог1а, «дар-р-р» аьлла, цхьана 
аг1ор а, вукху аг1ор а, чуьччауьдуш санна.

Ж1аьлеш летира. Жа юха а, юха а къаьхкира. Цхьадерш 1оьхура. 
Тхойша гуттар а ч!ог!а кхеравелира тТаккха. Бога бертал охьа а 
диллина, цу т1е г1аж йиггира охашиммо, юкъ-юкъа ц1ог1а а тухуш.

Цхьа г1овг1а хилча, борз т1е ца йог1у бохуш, хезнера суна. Жа 
къехкачуьра ца соцура. Цу буьна чохь мел Йолу резинкин кало а, 
этка а куьйгаш хьоькхуш схьа а лехна, вовшийн куьйгаш а лаьцна, 
жТаьлешка а кхойкхуш, жа юккъе д1авахара тхойша. Жа тхойшин- 
на т1еуьдура, 1еха а 1оьхуш. Эткех йоккха ц1е латийра охашиммо. 
Тхайшиннан бога а схьадеара цигга, т1е г1аж етта.

Тхойша сахиллалц 1ийра иштта, ц1е д1а а ца йойтуш, боги т1е 
г1аж а етташ. Сахила гергадахча, дог1а кТеззиг тийра. Жа а сецира 
къехкачуьра. Ж1аьлеш а ца летара.

Сахилира. Дохк д1адоьдуш дара. 1аннашкахь а, к1аьгнашкахь а 
дисна дохк нийсса стигал ирхъийалуш, лакхадаьлча, махо д1аидош, 
д1адоьдура. Малх ца кхеттера. Д1ахьаьжча гуш, цхьаццанхьа дог1а 
дог1ура хТинца а.

Жа дерриг ца хиллера меттаматтахь. Къехкаш, ген-гена д1асаидда 
лаытара уьстаг1ий. Уьш дерриш а схьа вовшах а тоьхна, тхайн 
т1едачу х1уманашца лаха чу охьавахара тхойша, жа а эцна. Цигахь 
некъ бара. Дада а цу новкъа ван везара, вог1уш хилча.

Шайн сахиллалц д1асаидда жа, т1е а горгделла, дика дежара. 
Цхьадолу уьстаг1ий охьадийшинера. Ж1аьлеш а 1охкура йисттехь. 
Басехь, аркъал, наггахь нскъс а хьожуш, д1а аг1орвелира тхойша. 
Тхойшинна наб кхетга хиллера.

Ж1аьлеш а легта, самаиккхира со. Сан б1аьрса малхо кхолийра. 
Цу маьлхан серлонна юккъехула дада гира суна, говра т1ехь, воьлуш.

Суна, дада воцург, кхин х1умма а ца гора т1аккха. Дош а ца 
алалуш висира со, дерриг а некхе, легашка, матта буьххье хьала а 
деана. Боккха, бовха малх бара кхетга.

Вела а воьлуш, говрахь, бухара хьала т1евог1уш дада а вара! Хета- 
ра, дерриг а гонд1ара х1ума сецча санна. «Дада-а!» - элира аса, дукха 
хазахетарна, цунна дуьхьал охьа а хьодуш. «Х1ун дин ашшиммо? 
Шуьша ваха дукха! - тхойша маравоьллира цо, говран т1ера охьа а 
волуш. - Шуьшинна са а ца гатдеш-м ца 1ийн, шуна, со... Дог1а а 
доладелла, дохк а хьаьдда... д1а висир-кх... Шуьшинна Х1атис ба- 
ийтина Тежаш бу соьгахь... таьлсаш чохь... х1ах1. Д1аэцал, баал...»

Дадас чувахийтира тхойша, говр схьа а елла. Тхойша, вела а 
воьлуш, 1ежаш а бууш, юх-юха а воьлуш, чувахара.

Х1аъ. Иштта дара хьалха. Хктахь а, цул т1аьхьа, итт-шийтта шо 
т1аьхьа а иштта дара. Х1инца кхин ду. Х1инца кхин ю юкъаметтигаш 
а. Цу 1уьйранна санна, малхана юккъехула воьлуш, сан дерриг а са 
ирсе дТалоцуьйтуш таре сатуьйсу аса дада х1инца а. Амма гац. Х1ун 
ду-те иза?.. Цахаьа. Х1инцатхо даккхий хилла. Шераш д1аихна-кх, 
даккхий хиллехь а, ца хиллехь а. Х1инцатхо дийлало, дада схьагича, 
меллаша, бехкаца, ларамца. Тхох цхьаъ цхьанхьара ц!а веача, дада 
ца вог1у тхо долчу чу. Иза хьоьжу тхох цхьаъ ша волчу гучуваларе. 
Хьоьжу, тхо гучу ца довлуш хьеделча, реза а воцуш, схьа х1ума ца 
алахь а. Цхьа сингаттам хетало цуьнгахь, цхьа г1айг1а... Хьалха 
санна вац-кх. Х1унда?

Со х1оразза а, со цхьанхьара ц1а веача, воьду иза волчу. Цуьнга 
маршалла хатта... Де дика дан. Цунна керла хТуманаш дийца. Со 
чоьхьаваьлча, паднара т1ехь 1аш хуьлу иза, цхьацца мукъам а беш.

- Де дика хуьлда хьан, дада, - олу аса. - Хьо х1ун деш ву?..
- Диканца вехийла. Марша вог1ийла, хьенех. Хьо ц!а веа? - олу 

цо соьга, цхьана хьеше санна.
-Х1аъ. Веа...
- Х1ун лелий ахьа? Могуш лийлин?
- Х1аъ. Кхин х1ума доцуш... - Т1аккха дехха къамелаш до оха- 

шиммо, цо - схьа а, аса д!а а. Юха а цхьа сингаттаме хетало иза, 
цхьа дог ца догТуш санна. Я суна хета иза? Ца хаьа. Я тхо ца хилла-те 
цунна ма-моттара, цуьнан даггара? Хьанна хуур ду!

Дукха хан ялале нанас, юург а кечйой, соыа д1акхойкху: «Д1а- 
х1оттае, хьенех, хьайн дена юург», - олий.

Юха дадас, меллаша, ша дТакхоллу бепиг а, нехча а п1елгашца 
кагъеш, ойланашка вахча санна, маситтазза 1овшуш, х1ума йоу. 
Сих-сиха шен деса стака схьакховдадо цо, багахь Туьйшуш х1ума а 
йолуш. Аса пеша т1ехь лаьтта довха чай дутту цунна.

«Х1ах1, д1аэца пхьегТаш, - олу цо, ша йиъна ваьлча. - Дала ма 
эшадойла хьо беркат цхьанна а», - олий.

Пхьег1аш д!а а йохий, схьавогГу со юха а. Жимма вист ца хуьлуш 
лаьтта. Со леррина хьоьжу цуьнга, цуьнан юьхь, б1аьрг, куьйгаш - 
массо а х1ума тергалдеш. Суна иштта хазахета иза, жимма хьала- 
тоьхна кТайн маж а йолуш, балдаш вовшах масазза доху, гуш к1айн 

цергаш а йолуш, г1айбех букъ а тоьхна, къамел деш 1аш, паднаран 
сонехь.

- Д1авало. Сада1а. Некъо г1елво стаг. Вало, сада1а, - олу цо.
Цунна т1е юрг1а а нисдрй (хьарччош, когаш къайлабохуш), 

т1е куьг тухуш, г1айба а тобой, меллаша д1аараволу со, цуьнгахьа 
букъ ца берзо а гТуртуш. «Дика ду-кха хьо волуш, - боху аса айса- 
сайга, - схьаган волуш, хьан 1уьйре дика ян, суьйре дика ян, х1уп 
доккху ахьа, х1ун леладо, са-м ца гатдо... могашалла вон-м яц 
хьан аьлла, хатта... Хьан къамелашка ладег!а йиш йолуш... Сайпа 
хазахетарг дийца, халахетарг довзийта, вехха хьан аматашка хье- 
жа... Х1етахь, цу 1уьйранна санна, бовхачу малхана юккъсхула, 
б1айшачу говрахь, вела а воьлуш, хьо вог1ур вуй хууш ду-кх дика, 
сох цхьа х1ума 1оттаделча, со г1елвелча, со дахаран чолхалло хьов- 
зийча... Дика ду-кх вай вовшийн гуш... Хьо схьаган волуш ду-кх 
дика...»

Гадаев Мохъмад-Салахь 
РЕПАРА ПОП

Наьрт санна, лаьтта и, 
стиглане кхийдаш,

Андийн шен орамаш 
рег1ах д1атесна.

Хийламмо бТаьрг тоьхна 
генара цуьнга, 

Хийла, к1ел лахвелла, 
сада1а сецна.

Шена к1ел лахвелла, 
арене хьаьжча, 

Аренан майдане 
хьежаво цо.

Арен т1е ваьлла, ахь 
шега б1аьрг тоьхча, 

Шена ткийзавеш, 
хьийзаво цо.

Гена мел валарх, 
гуш лаьтта суна 

ЛегХинчу регХара 
зоьртала поп.

Даима лерехь ду 
цунна т1ехь дека

Буьйсанан олхазар - 
декъаза чХоб.

Дарц дала кхоьлина, 
сарахь мох хьаькхча, 

«Дов-в-в!» - олий, 
мохь болий, 

тохало и.
Хуьйренца малх кхетта, 

Халамехь екхча, 
Аз доцуш, тап-олий, 

богХало и.
Дерриг а Халаман 

исбаьхьа суьрташ, 
Шен хазчу суьрта чохь 

лепадо цо.
Б1аьстенца сенлуш а, 

гурахь мажлуш а, 
Шега мел хьаьжна бХаьрг 

белабо цо.
Наьрт санна, лаьтта и, 

тХамарш яржийна, 
«Схьавола!» - бохуш, цо 

дХаийзаво.
Шена кХел лахвелла, 

шега ладоьгХча, 
«Дов-в-в!» - 

бохуш, арен тХе 
дХахьежаво.

Хамидов 1абдул-Хьамид 
ЭКЗАМЕН ХАТТАР

(Дийцар)

И дара 1957-чу шеран август баггахь. Ленинградерчу театральны 
институте деша баха экзаменаш д1алуш бара кегийрхой.

Уггар хьалха д1аяла езаш яра актерийн говзалла. Цунах чекхваьл- 
ларг важа Йолу предметаш д1аяла волалора.

Актерийн говзалла д!а а ца ялаелла юкъахбевлира дуккха а 
кегийрхой. Висина ткъех стаг кхийолу экзаменаш д1аелла велира. 
ДГаялаза йиснарг цхьа предмет яра - ненан могг. И экзамен хатта 
езаш верг со вара. Кегийрхой ч1ог1а саготта бара, аса шайга муха- 
х1ун хоттур ду ца хууш. И кхеташ дара, х!унда аьлча ненан матта- 
на шиъ даьккхича, деша вахар юкъахдисарна кхерам болуш дара 
г1уллакх.

Паларчу оьрсийн школашкахь дешна болчу царна вайнехан 
грамматика ца хаьий хууш волчу суна дагадеара уьш к1еззиг хьовзо.

Кегийрхой класса чу а бахийтина, буьрсо чувелира со. Массо а 
хьалаг1аытира. Цаьрга маршалла а хаьттина, «охьаховша» аьлла, 
уьш охьа а ховшийна, кора юххехь лаьттачу стоьла хьалха охьахиира 
со. Тап-аьлла, тийна дара чохь.

- Воцуш мила ву? - хаьттира аса, сайна хьалха 1уьллучу списки 
т1е а хьоьжуш.

- Берриг а чохь бу, - элира цхьаммо.
- И дика ду. Х1ара-а, кегийрхой, ненан мотт хаьий шуна? - элира 

аса, кхоьлина кегийрхойн б1аьра а хьожуш.
Аса шайга багахь бийца вайнехан мотт хаьий шуна, боху моьт- 

туш, «хаьа, хаьа» аьлла, маьхьарий туьйхира кегийрхоша.
- И дика ду. Вайнехан грамматика хаьий шуна? - хаьттира аса, 

стоьлана жимма т1е а таь1аш.
Аса и аьлча, хи чу г1аж тоьхча пхьидийн санна, тата дайра ке

гийрхойн. Жимма ойла еш а 1ийна, цхьаммо-шиммо, г1ийло, «хаьа, 
хаьа» элира.

Шиъ дилларна кхоьруш, «ца хаьа» ала цхьа а ца х1угтура. Це- 
ран дагахь дара, аса вайнехан маттахь хаьттинарг, оьрсийн матте а 
даьккхина, оьрсийн грамматикица дуста а дуьстина, суна жоп дала.

347



- Дика ду х1ета. Шуна жоп дала халаниг аса хоттур а дац шуьга. 
Со хаттар дина ваьлча, шена жоп дала луучо куьг хьалаойур ду аша. 
Дика ладог1алаш! Дийцал суна, лач дожаршкахь чаккхе «чу» муьл
хачу дожаршкахь хуьлу а, лаамаза сибатдешнийн мухаллин кепан 
чаккхенаш цГерниг дожарехь муха хуьлу а, масалниг, мог1араллиниг 
муьлхачу терахьах олу а, уьрдошший, дакъалгашший г1уллакх- 
дешнаш хилар гойтуш масал а даладе, легашна т1ерачу аьзнех дерг 
а, ардаман заманах дерг а дуьйцуш, айдаран хьаьрк х1отторан бакъо- 
наш йийцал суна, - аьлла, айа а луш, д1ахьаьжира со кегийрхошка.

Со хаттар дина ваьлча, къаьрззина вовшашка а хьаьвсина, т1аккха 
соьга хьаьвсира кегийрхой. Церан б!аьра ма-хьаьжжииехь 1уш дара, 
аса динчу хаттаро уьш цецбаьхна хилар. Вистхуьлуш стаг вацара, 
массо а, 1адийча санна, 1ара.

Не1саг1ехь хаба а хебна 1ачу цхьаммо стешхо куьг ирхдахийтира. 
- Хьо жоп дала воллу? - хаьттира аса куьг ирхдахийтинчуьнга. 
- Ца воллу. Мегар делахь, дехар дан воллура со, - элира цо, 

хьала а гГоттуш.
- Дехар ду, боху ахьа? Дехар дан мегар ду, - элира аса, сайна 

хьалха 1охку кехаташ д1а а нисдеш.
- И ахьа хаьттинарг хало дара, тарлахь, аттониг хаттахьа, - аьлла, 

жимха охьахиира.
- Дика ду делахь, кхин, аттаниг, хоттур ду аса. Дика ладог1алаш! 

Дийцал суна, коьчалниг а, доланиг а дожаршкахь дерг боху дош, 
цхьаллин, дукхаллин терахьсхь д1аяздар б1ог1амалгапща а долуш, 
муха легалур дара. Цул совнаха, дийцал суна, хандешан билгалза- 
чу кепах а, т1еозаран сибатдашах а, омра саттамах а, ц1ога-т1адам 
тохаран бакъонех а шайна хуург.

И хаттар аса динчул т1аьхьа хьалхачул а тийна дара чохь. Сан 
хаттаре дукха ч1ог1а ладог1а г1иртина цхьаболчийн яь1наш, г!езан 
санна, яхъеллера. Вуьш, лахара моччаг1алш охьа а эгна, ч1ераша 
санна, багош а гТаттийна 1ара.

, Жимма хан яьлча, дТанехьо 1ачу цхьаммо шен накъосте г1ийло 
олу хезара суна: «Оцу хаттаршна жоп делчий бен со институте во- 
хуьйтуш вацахь, со висна лара мегар ду-кх хьуна». Вукхо дуьхьал 
элира: «Ой, д1авала, чаппаг1наш ечунна а хуур дац цу хаттаршна 
жоп дала-м».

Чохь стагга а вист ца хуьлуш, гкххьа хан елира. Аьрру аг1ор 
со д1ахьаьжча, цхьаммо шен гоьла т1ера куьг меллаша хьалахьош 
гира суна.

- Хьо жоп дала воллу? - хаьттира аса куьг меттаххьадинчуьнга.
- Хаттар дара сан, - элира цо, хьала а г1оттуш.
- Хатта.
- Бехк ма биллалахь суна! И ахьа хоьттуш дерш вайнехан мат

тахь дуй?
Цо и аьлча, кегийрхошна юккъехь к!еззиг белар иккхира. С'о а, 

1ан а ца велла, велавелира. Цул т!аьхьа, жимма соцунг!а а хилла, 
айса дегабаам биначуха, т!е а чевхаш, элира аса:

- И х1ун къамел ду, «и ахьа хоьттург вайнехан маттахь дуй» 
бохург? Ду дера-кх. Шайна кхин к1адда а хууш ца хилча, вайнехан 
мотт хаьа бохуш, маьхьарий х!унда хьоькхура аша?

Аса и аьлча, хьала а г1аьгтина, цхьаммо элира:
- Дера тхуна тхешан дайший, наноший буьйцуш болу мотт хаа а 

ма хаьа, вуынта, цу кенара чолхе мотт буьйцуш ца хезна тхуна. 1{у 
т1е, оха доьшучу хенахь ненан мотт хьоьхуш а бацара.

Хьалаг1аьттина волу шиъ охьа а хаийна, йиш йоьхна 1ачу ке- 
гийрхошка хаьттира аса:

- Дика ду. Вайнехан маттахь газет деша хуур дарий шуна?
Аса и оллушехь, сакъераделлачу кегийрхоша: «Хуур дара, хуур 

дара!» - аьлла, маьхьарий туьйхира. XI оран га, т1е а кхойкхуш, газет 
т1ера цхьацца меттигаш ешийтира аса.

Цхьаболчара дика доьшура, вукхаьрга хецна д!а ца дешалора.
- Гой шуна, цхьаболчаьрга шерра газет ца дешало. И дика дац. 

Артистан г1ирсашлахь коьрта коьчал цуьнан мотт бу. Цундела 
артистана а, артист воцчунна а шен къоман мотт, Димаев 1умарна 
«Салманан халхаран йиш» санна, дика хаа беза. Хуучунна късн мотт 
бац вайнехан мотт. Т1ейог1учу ханна дика 1амо беза аша ненан мотг.

«1амор бу, 1амор бу!», - аьлла, юха а маьхьарий туьйхира ке
гийрхоша.

Отметкаш а ехкина, кегийрхой д1абахийтира аса.
Бакъду, уьш д1абахначул т1аьхьа вехха ойла еш-м 1ийра со, муха- 

х!ун дийр дара-техьа, ненан мотт хьехарца а, вайнехан грамматика 
х1огторца а долу г1уллакхаш кхин т1е а тодан бохуш.

Бисултанов Апти
ГОЙ ШУНА, ДОТТАГТИЙ...

Гой, шуна, доттагТий, вайн наной къанлуш бу денна, 
Хебарша кхелинчу яххьаш т!е къоьжалла оьгу. 
ХТораннан вайн даг чу г1айг1ане сахьийзар деъна, 
Зама а сихъелла д1айоьду, некъ некъах тоьгуш.

Гой шуна, доттаг1ий, вайн наной къонлуш бу денна, 
И нанойн дегнаш ду даккхийдеш кхуьучу к1ентех.
ХТораммо техкийна ага а ца хилла-кх эрна, 
Нахана дика дан к1ант хилча хТора а ц1ен тТехь.

Х1ора де - цхьа кТайн чо, х1ора де - цхьа хазахетар, 
Вайн нанойн баккхийбер кортош а кхелина къега.
Гой шуна, доттагТий, наношна мел ч1ог1а оьшу 
Хилар шаып баккхийбеш шайн к1ентийн

дикане хьоьжуш.

